
پێشكه‌شه‌:-

· به‌ڕۆحى هه‌موو ئه‌و بیرمه‌ند و فه‌یله‌سوف و زاناو ڕابه‌ر و سه‌ركردانه‌ى كه‌ گیان و ژیان وسامانى خۆیان ته‌رخانكرد بۆ گه‌شه‌پێدان و پێشخستنى فكر و سیسته‌مى ژیانى كۆمه‌ڵگاى مرۆڤایه‌تى له‌پێناو باشتر و خۆشگوزه‌رانكردنى ژیانى سه‌رجه‌م مرۆڤایه‌تى  له‌ڕێگه‌ى تێورى وسیسته‌مه‌ جیاوازه‌كانى ده‌سه‌ڵاته‌وه‌ كه‌ دایان هێنان .
· به‌ هه‌موو  هه‌ڤاڵانم له‌ ناو یه‌كێتى نیشتیمانى كوردستاندا هه‌ر له‌ سكرتێرى گشتى و سه‌ركردایه‌تى تا بنكه‌ى ڕێكخستنه‌كان و هێزى پێشمه‌رگه‌ كه‌ یه‌كه‌مین  خه‌باتكارى ڕێگه‌ى سۆشیالیستى و دیموكراسى بوون و یه‌كه‌مین پارتى سیاسى كوردوستانى باشوریشه‌ كه‌بۆته‌ ئه‌ندامى كاراى ڕێكخراوى سۆشیال ئه‌نته‌رناسیونال و په‌سه‌ندكردنى بۆ ڕێبازى سۆشیال دیموكرات.
· پێشكه‌شه‌ به‌ڕابه‌ران و سه‌رجه‌م شه‌هیدانى  ڕاپه‌ڕینه‌ مه‌زن و پیرۆزه‌كه‌ى  ساڵى 1991 ى گه‌له‌كه‌مان كه‌ هه‌موو ده‌سكه‌وت و سه‌ركه‌وتن و گه‌شه‌كردنه‌كانى كۆمه‌ڵگه‌ و ده‌سه‌ڵاتى كورده‌وارى  ئێستا له‌سایه‌ى خه‌بات  و خوێنى ئه‌واندا هاتونه‌ته‌ به‌رهه‌م.

سوپاس بۆ:- 

· به‌پێویستى ده‌زانم كه‌ لێره‌دا سوپاسى خۆم ئاڕاسته‌ى  براى به‌ڕێزم (( كاكه‌ حه‌مه‌ى مه‌كته‌به‌)) له‌ كتێبخانه‌ى مه‌ڵبه‌ندى ڕێكخستنى سلێمانى بكه‌م كه‌ زۆر لێبوردوانه‌ هاوكارى كردم بۆ ده‌ستخستن و دۆزینه‌وه‌ى هه‌ندێ سه‌رچاوه‌ بۆ نووسینى ئه‌م كتێبه‌م. و هه‌روا سوپاسم بۆ كاكه‌ (( دڵشاد سابر ڕه‌زا)) كه‌ هیمه‌ت و ماندوبونى ئه‌و ئازیزه‌م نه‌بوایه‌ له‌كارى چاپكردنیدا ئه‌م كتێبه‌م له‌م كاته‌دا نه‌ده‌كه‌وته‌ به‌رده‌ستى خوێنه‌ران .داواكارم له‌ یه‌زدان كه‌ ته‌مه‌ن درێژو نمونه‌یان زیاد بكات.
·  سوپاس و پێزانینم بۆ هه‌موو ئه‌و دۆست و ئازیزانه‌م كه‌ هه‌میشه‌ و به‌به‌رده‌وامى و له‌دواى بڵاوبونه‌وه‌ى هه‌ر بابه‌تێكى ڕۆژنامه‌وانى و هه‌ر كتێبێكم زۆر به‌ هه‌ستێكى ڕاستگۆیانه‌ و په‌رۆش و دڵسۆزانه‌وه‌ ده‌ست خۆشیان لێكردوم و هانى زیاتریان داوم بۆ به‌رده‌وام بونم له‌كاره‌كانمدا و  هه‌ر ئه‌و هه‌ست و سۆز و هاندانانه‌ بونه‌ هۆى سووربون و به‌رده‌وامبونم له‌كارى نوسیندا.
· به‌هه‌مان شێوه‌ش سوپاس و پێزانینم بۆ هه‌موو دۆست و هه‌ڤاڵان و خوێنه‌رانى به‌رهه‌مه‌كانم بۆ ڕه‌خنه‌ و پێشنیاز و ڕاوبۆچونه‌ بنیاتنه‌راكانیان كه‌ ئه‌وانیش هانده‌رێكى به‌هێزترم بون بۆ به‌رده‌وام بون و سوودى زۆرم له‌ ڕاوبۆچونه‌كانیان وه‌رگرتوه‌.

پێشه‌كى
· ئاشكرایه‌ ئه‌م قۆناغه‌ى ژیان و گوزه‌رانى مرۆڤایه‌تى پێیگه‌یشتووه‌ له‌خۆوه‌ و بێ ماندوبون و شه‌ونخونى و بێ ته‌قه‌لا و بێ به‌رنامه‌ و سیسته‌مێكى دیاریكراو نه‌هاتۆته‌ دى. به‌ڵكو له‌ ئه‌نجامى هه‌وڵ و ماندوبون و خه‌باتكردن و تێكۆشان و به‌دواداگه‌ڕان و به‌خشینى فكر و خوێن و سه‌روه‌ت و سامانى گه‌لێك بیرمه‌ند و فه‌یله‌سوف و زانا و ڕابه‌ر و سه‌ركرده‌ و پیاوانى چاكه‌خواز و ئاینى و خاوه‌ن سه‌رمایه‌ و هه‌ژارانه‌وه‌ هاتۆته‌ دى.
هه‌روه‌ها ئه‌م قۆناغه‌ى ئێستا به‌ته‌نها شاڕێگه‌یه‌كى دیاریكراوى ڕۆشن و به‌گوڵ داپۆشراو و بێ گرێ و گۆڵ و بێ نوشست و كه‌وتن و هه‌ڵسانه‌وه‌ نه‌بووه‌, شاڕێگه‌یه‌كى ڕاست و بێپێچ و په‌نا و بێ هه‌ڵكشان و داكشان نه‌بووه‌. به‌ڵكو به‌چه‌نده‌ها و به‌سه‌ده‌ها و هه‌زاره‌ها شكست و نوچدان و كه‌وتن و وێسگه‌ى یه‌كلایكه‌ره‌وه‌و قۆناغى پڕمه‌ترسى و پڕكاره‌ساتدا تێپه‌ڕیوه‌ تاگه‌یشتۆته‌ ئه‌م سه‌رده‌مه‌.

مێژووى خه‌باتى مرۆڤایه‌تى له‌ پێناو گه‌یشتن به‌ باشترین و جوانترین و خۆشترین ژیاندا بۆ تاكه‌كانى كۆمه‌ڵگاى مرۆڤایه‌تى مێژوویه‌كى دێرین و قوڵ و ڕه‌گ داكوتراوى هه‌یه‌ له‌مێژووداو به‌هه‌زاره‌هاو ملیۆنان ساڵى خایاندووه‌.

ئاشكراشه‌ ژیان و گوزه‌رانى مرۆڤایه‌تى قه‌رزاربارى هه‌موو ئه‌و بیرمه‌ندو فه‌یله‌سوف و داناو زانا و ڕابه‌رانه‌یه‌ كه‌ هه‌موو ژیان و سه‌روه‌ت و سامانى خۆشیان ته‌رخانكردوه‌ بۆ داهێنان و دۆزینه‌وه‌ى باشترین تێورى و سیسته‌مى ده‌سه‌ڵات بۆ ڕێكخستن و پێشكه‌وتن و گه‌شه‌كردنى كۆمه‌ڵگاكان له‌هه‌موو بواره‌كانى سیاسى و ئابورى و كۆمه‌ڵایه‌تى و فه‌رهه‌نگى و ...هتدا. هه‌موو ئه‌و تێورى و سیسته‌مانه‌ش ته‌نها له‌پێناو خودى مرۆڤدا داهێنراون و مرۆڤ بۆخۆى هه‌م هۆكار و هه‌م ئامانجیش بووه‌. مرۆڤ لێره‌دا ته‌نها بریتى نیه‌ له‌ جه‌سته‌ و لاشه‌یه‌كى پێكهاتوو له‌خوێن و گۆشت, به‌ڵكو مرۆڤ سه‌ره‌ڕاى خوێن و گۆشت بریتیه‌ له‌ تۆپه‌ڵێك یان بارستاییه‌ك له‌ عه‌قڵ و هه‌ست و سۆز كه‌ سنورێكى دیاریكراویان بۆنیه‌ له‌ بیركردنه‌وه‌و خواست و داواكاریدا.چونكه‌ به‌پێشكه‌وتنى ژیان و به‌ تێپه‌ڕاندنى قۆناغه‌كان ژیرى و لێكدانه‌وه‌و هه‌ست و سۆزو داواكاریه‌كانى مرۆڤیش گه‌شه‌ده‌كه‌ن و گۆڕانیان به‌سه‌ردا دێت. هه‌ربۆیه‌ش هه‌ر قۆناغه‌ و هه‌ر سه‌رده‌مه‌ و هه‌ر بڕگه‌یه‌كى ژیانى مرۆڤایه‌تى چه‌نده‌ها بیرمه‌ند وزانا و داناى تیادا هه‌ڵكه‌وتوه‌ و هه‌ریه‌كه‌یان له‌بوارێكدا و به‌ ئاڕاسته‌یه‌ك و هه‌ریه‌كه‌یان له‌سه‌ر غه‌ریزه‌یه‌كى مرۆڤ توانیویانه‌ چاره‌سه‌ر و ڕێگا ڕۆشن بكه‌نه‌وه‌ له‌به‌رده‌م كێشه‌ و گرفت و گرێ كوێره‌كانى ژیان  بۆ ده‌ربازبوون له‌و ته‌نگژه‌ و قۆناغه‌ و هه‌ڵكشان به‌ره‌و قۆناغێكى نوێتر و باڵاتر.

به‌م شێوه‌یه‌ ئه‌م هه‌موو تێورى و فه‌لسه‌فه‌ و زانست و سیسته‌مانه‌ى كه‌ هێنراونه‌ته‌ بون بریتین له‌ گوشراوى عه‌قڵى مرۆڤایه‌تى و بونه‌ته‌ هۆى گه‌شه‌كردن و پێشكه‌وتن و داهێنانه‌كانى كۆمه‌ڵگاكان و زۆر جارانیش به‌هۆى هه‌ڵه‌ پیاده‌كردن و ناڕاست تێگه‌یشتن له‌و تێورى و سیسته‌مانه‌ بونه‌ته‌ مایه‌ى كاره‌سات و مه‌ینه‌تى و دواكه‌وتن و هه‌ژاركردنى زیاترى كۆمه‌ڵگاكان.

ئاشكرایه‌ دیموكراسیه‌ت مێژویه‌كى دێرینى هه‌یه‌ وه‌ك جۆرێك له‌ شێوازه‌كانى ده‌سه‌ڵات و مرۆڤ له‌سه‌ده‌ى پێنجه‌مى پێش زاینه‌وه‌ له‌ ئه‌سیناى یۆنانى كۆندا به‌شێوه‌ى ڕاسته‌وخۆ و سه‌ره‌تایى و بێ خه‌وش و بۆ یه‌كه‌م جار پیاده‌یان كردووه‌و ئیدى له‌وكاته‌وه‌ تا ئێستا نه‌ك هه‌ر ووڵاتانى دیموكراسى زلهێز و بچوكه‌كان داواى چه‌سپاندنى ده‌كه‌ن , به‌ڵكو سیسته‌مه‌ دیكتاتۆره‌ تاكڕه‌و و شمولیه‌كانیش له‌به‌رژه‌وه‌ندى خۆیاندا به‌كارى دێنن وداواى چه‌سپاندنى ده‌كه‌ن.

قۆناغه‌كانى گه‌شه‌كردنى كۆمه‌ڵگا به‌پێى فرماسیۆنى ئابورى _كۆمه‌ڵایه‌تى تائێستا 4 قۆناغى (( كۆمۆنه‌ى سه‌ره‌تایى و كۆیلایه‌تى و ده‌ره‌به‌گایه‌تى و له‌ئێستاشدا سه‌رمایه‌دارى كه‌ گه‌یشتۆته‌ قۆناغى ئیمپریالیه‌ت كه‌ ترۆپكى سه‌رمایه‌داریه‌ به‌رده‌وامه‌ و ته‌نها قۆناغى سۆشیالیستى ماوه‌)) پێیبگات.كه‌ زۆرێك له‌ بیرمه‌ندان و زانا و داناكان ده‌رباره‌ى دواون و ئامانجى كۆتاشیان گه‌یاندنى مرۆڤایه‌تیه‌ به‌و قۆناغه‌ بڵندو باڵاو نایابه‌, چونكه‌ تیایدا هه‌موو تاكێك ئازادو سه‌ربه‌ست و یه‌كسان و خۆش گوزه‌ران و دوور له‌ چه‌وسانه‌وه‌و زوڵم و زۆر ده‌بێت كه‌ئه‌مه‌ش خه‌ون و ئاواتى هه‌موو تاكێك و كۆمه‌ڵگایه‌كه‌ و له‌گه‌ڵ سروشتى مرۆڤیشدا یه‌كانگیره‌.

مرۆڤایه‌تى هه‌میشه‌ به‌دواى باشترین سیسته‌مه‌دا گه‌ڕاوه‌.هه‌ربۆیه‌ سیسته‌مه‌كانى سه‌رمایه‌دارى دڕنده‌ و بێبه‌زه‌یى تاقیكردۆته‌وه‌و له‌ پاڵیشیدا سیسته‌مى به‌ناو سۆشیالیستى ناڕاست و نازانستى و دۆگماو چه‌قبه‌ست و وشك و برنگ و بێ ئه‌نجامیشى تاقیكردۆته‌وه‌.كه‌هیچ كامیان دڵخواز و ویستراو و جێگه‌ى ڕه‌زامه‌ندى مرۆڤه‌كان نه‌بوون. هه‌ربۆیه‌ هه‌وڵى داوه‌ بۆ دۆزینه‌وه‌ى ڕێگا میانڕه‌وه‌كان له‌نێوان ئه‌و دوو سیسته‌مه‌دا به‌هیواى ئه‌وه‌ى كه‌ ئه‌م ڕێگایانه‌ خۆشبه‌ختى و خۆشگوزه‌رانى بۆ وه‌دیبهێنن. هه‌ربۆیه‌ ڕێباز و ڕه‌وتى(( سۆشیال دیموكرات یان سۆشیالیست و دیموكراتیان )) وه‌ك مۆدێل و ڕێبازێكى نوێ هێنایه‌ ئاراوه‌. كه‌له‌م سه‌رده‌مه‌دا زۆرێك له‌ ڕێكخراو و وڵات و كۆمه‌ڵگاكان په‌یڕه‌و و پیاده‌ى ده‌كه‌ن و تاڕاده‌یه‌كى باشیش توانیویانه‌ كۆمه‌ڵگایه‌كى ڕه‌فاه وخۆشگوزه‌ران بۆ تاكه‌كان مسۆگه‌ر بكه‌ن.

به‌ڵام له‌گه‌ڵ ئه‌مه‌شدا هیچ یه‌كێك له‌و تێور و سیسته‌م و ڕێبازانه‌ بێ كه‌موكوڕ نه‌بون و ناشبن.. چونكه‌ به‌رهه‌مى عه‌قڵى مرۆڤن و ئاشكراشه‌ عه‌قلى مرۆڤه‌كانیش سنوردار و ئاستێكى دیاریكراویان هه‌یه‌ له‌ په‌ى بردن و درككردن به‌ پێشبینى و ڕووداوه‌كانى ئاینده‌ و ناتوانن بۆ مه‌وداى دوور كاریگه‌ریان هه‌بێت له‌سه‌ر كۆمه‌ڵگاكان و ته‌نها له‌ زه‌مان و زه‌مینه‌یه‌كى دیاریكراودا كاریگه‌ریان به‌رده‌وام ده‌بێت.به‌هه‌مان شێوه‌ش ئه‌و سیسته‌م و ڕێبازانه‌ به‌دوا خواست و ویستى مرۆڤایه‌تى نامێننه‌وه‌و ئاینده‌ چه‌نده‌ها ڕێباز و سیسته‌مى نوێ دێنێته‌ بوون كه‌ له‌ ئێستادا عه‌قڵى مرۆڤایه‌تى دركى پێنه‌كردوون.

· كۆمه‌ڵگاى كورده‌واریش وه‌ك به‌شێك له‌و كۆمه‌ڵگا مرۆڤایه‌تیه‌ گه‌وره‌یه‌ , هه‌موو یاساو ڕێساكانى مرۆڤایه‌تى به‌سه‌ردا ده‌چه‌سپێت و ئه‌ویش به‌هه‌مان شێوه‌ كارو خه‌بات ده‌كات بۆ پێكه‌وه‌نانى كۆمه‌ڵگایه‌كى كورده‌وارى خاوه‌ن ده‌سه‌ڵاتى خۆماڵى و ئازادو دیموكراسى و گه‌شه‌كردو پێشكه‌وتوو له‌هه‌موو بواره‌كانى سیاسه‌ت و ئابورى و كۆمه‌ڵایه‌تى و فه‌رهه‌نگى و ...هتد.
ئاشكراشه‌ هه‌موو كۆمه‌ڵگایه‌ك له‌ ڕێگاى خه‌باتى پارته‌ سیاسیه‌كان و سه‌ركرده‌ و ڕابه‌ر و سه‌رجه‌م چین و توێژه‌كانیه‌وه‌ توانیویه‌تى خۆشگوزه‌رانى مسۆگه‌ر بكات.هه‌ربۆیه‌ش كۆمه‌ڵگاى كورده‌واریش له‌ڕێگه‌ى پارته‌ سیاسى و شۆڕش و ڕاپه‌ڕین و ده‌سه‌ڵات و سه‌ركرده‌كان و خه‌باتى سه‌رجه‌م چین و توێژه‌كانیه‌وه‌ له‌هه‌وڵدایه‌ بۆ وه‌دیهێنانى ئه‌و كۆمه‌ڵگا ڕه‌فاه و خۆش گوزه‌رانه‌.
· یه‌كێك له‌و ڕێكخراوه‌ سیاسى و كاریگه‌رانه‌ش بریتیه‌ له‌ یه‌كێتى نیشتیمانى كوردوستان كه‌ خاوه‌ن به‌رنامه‌ و میتۆدو ڕێبازى سۆشیالیست ودیموكراته‌ له‌م كاته‌دا و بۆته‌ ڕێكخراوێكى گه‌وره‌و كاریگه‌ر نه‌ك له‌سه‌ر ئاستى كوردوستان و عێراق به‌ڵكو له‌سه‌ر ئاستى ناوچه‌كه‌ و دونیاش به‌هۆى په‌یوه‌ندى و ئاشنایه‌تى و دۆستایه‌تى له‌گه‌ڵ زۆرێك له‌ وڵاتان یان ڕێكخراو وپارته‌ سیاسیه‌ خاوه‌ن ده‌سه‌ڵات و زلهێزه‌كان له‌ ئه‌وروپاو ئه‌مریكا وئاسیاو ئه‌مریكاى لاتین و وڵاتانى عه‌ره‌بى و ئیسلامى و ناوچه‌كه‌ و به‌هۆى بوونى به‌ئه‌ندامى كاراى ڕێكخراوى ئه‌نته‌ر ناسیونالیش, كه‌هه‌موو ئه‌م هۆكارانه‌ بونه‌ته‌ هۆى ئه‌وه‌ى كه‌ خه‌ون و به‌رنامه‌ و ئاینده‌ى كۆمه‌ڵگه‌ى كورده‌وارى له‌سه‌ر هه‌ڵبچنرێت, كه‌ئه‌مه‌ش كارێكى سه‌خت و دژواره‌و هه‌روا سانا نیه‌ و بۆیه‌ش ئه‌ركى هه‌موو هه‌ڤاڵانێتى هه‌ر له‌ به‌ڕێز سكرتێرى گشتى و سه‌ركردایه‌تى و هه‌موو ڕێكخستنه‌كان و هێزى پێشمه‌رگه‌ش كه‌ له‌ ئاستى ئه‌و ئه‌رك و لێپرسراوێتیه‌ مێژوییه‌دا بن. ئه‌وه‌ش ته‌نها به‌ یه‌ك و یه‌كگرتوویى ڕیزه‌كانیان ده‌بێت دوور له‌ جیابونه‌وه‌ و لێكدووركه‌وتنه‌وه‌ و زاڵ بونه‌ به‌سه‌ر هه‌ردوو دیارده‌ دزێوه‌كانى ته‌كه‌تولى ناڕه‌وا و گه‌نده‌ڵى كوشنده‌دا له‌ناو حیزب و حكومه‌تدا.
· ئه‌م كتێبه‌ى له‌به‌ر ده‌ستدایه‌ بیرۆكه‌كه‌ى له‌ سازدانى سیمینارێكه‌وه‌ سه‌ریهه‌ڵدا كه‌ له‌سه‌ر (( دیموكراسیه‌ت )) سازمدا ودواتر هه‌وڵمدا كه‌ بابه‌ته‌كه‌ فراوان بكه‌م و ده‌وڵمه‌ندتریشى بكه‌م و له‌ئه‌نجامدا ئه‌م كتێبه‌ى لێهاته‌ به‌رهه‌م.كه‌ خۆى له‌شه‌ش به‌شدا ده‌بینێته‌وه‌ له‌سه‌ر ((دیموكراسى , هه‌ڵبژاردن , سه‌رمایه‌دارى و لیبڕاڵیه‌ت , سۆشیالیستى و شیوعیه‌ت , سۆشیال دیموكرات , كۆمه‌ڵگه‌ى كورده‌وارى و یه‌كێتى نیشتیمانى كوردوستان و ڕێبازى سۆشیال دیموكرات)). به‌هیواى ئه‌وه‌ى ئه‌م هه‌وڵه‌شم ببێته‌ مۆمێكى بچوكى ڕۆشنكه‌ره‌وه‌ و پرشنگدار بۆ هه‌ڤاڵان و خوێنه‌ران, بۆئه‌وه‌ى كه‌مێك شاره‌زاى ڕێبازى سۆشیال دیموكراته‌كان ببین و به‌ڕاست و دروستیش پیاده‌یان بكه‌ین و ئه‌زمونى گه‌لان و كۆمه‌ڵگاكانى تریشمان له‌به‌رچاو بێت و به‌ پارته‌سیاسى و ڕێكخراوه‌كان و بیرمه‌ندو ڕابه‌ره‌كانیان و ڕێباز و سیسته‌مى ده‌سه‌ڵاته‌كانیان ئاشنا ببین كه‌ خه‌باتى بێوچان و دووردرێژیان كردوه‌ له‌پێناو وه‌دیهێنانى خۆشگوزه‌رانى و ژیانێكى نوێ و شایسته‌ بۆكۆمه‌ڵگا مرۆڤایه‌تیه‌كان.
· له‌كۆتایشدا داواكارم كه‌ له‌هه‌ڵه‌ و كه‌موكوڕى بێ مه‌به‌ست بمبه‌خشن و له‌ ڕه‌خنه‌ و پێشنیاز و تێبینیه‌ بونیاتنه‌ره‌كانیشتان بێبه‌شم نه‌كه‌ن و خوازیاریشم ئه‌م هه‌وڵه‌ بچوكه‌ى به‌نده‌ش بچێته‌ چوارچێوه‌ى خزمه‌تكردن به‌نوسین و زمان و ئه‌ده‌بیات و كتێبخانه‌ى كوردیه‌وه‌ .
له‌گه‌ڵ ڕێزى.........

                                 نه‌وزادى موهه‌ندیس

به‌شى یه‌كه‌م

دیــــــمـــــوكـــــراسیـــه‌ت
دیموكراسى 1 
· چه‌مكى دیموكراسى
دیموكراسى وشه‌یه‌كى یۆنانیه‌ كه‌ له‌ دوو بڕگه‌ پێك هاتوه‌  (( دیمۆ )) به‌ماناى خه‌ڵك و (( كراتۆس )) به‌ماناى ده‌سه‌ڵات دێت .واتا هه‌ردوو بڕگه‌كه‌ به‌یه‌كه‌وه‌ ماناى (( ده‌سه‌ڵاتى خه‌ڵك یان ده‌سه‌ڵاتى گه‌ل )) دێت. بۆ جیاكردنه‌وه‌ى ئه‌م جۆره‌ ده‌سه‌ڵاته‌ كه‌له‌سه‌ر بنه‌ماى ده‌سه‌ڵاتى زۆرینه‌ دامه‌زراوه‌ له‌گه‌ڵ جۆره‌كانى ترى ده‌سه‌ڵات وه‌ك : ده‌سه‌ڵاته‌ تاك ڕه‌و و قۆرخكه‌ره‌كان( دیكتاتۆریه‌ت ) و ده‌سه‌ڵاتى كه‌مینه‌ (ئۆلیگارشى یان ئۆرۆستۆكراتى ).

دیموكراسى به‌مانا گشتیه‌كه‌ى بریتیه‌ له‌ ئاڵوگۆڕكردنى ده‌سه‌ڵات به‌ڕێگه‌ى ئاشتیانه‌ له‌نێوان تاكه‌كان و كۆمه‌ڵه‌كاندا.كه‌ئه‌مه‌ش به‌ ئاڕاسته‌ى دۆزینه‌وه‌ى سیسته‌مێكى كۆمه‌ڵایه‌تى نایاب هه‌نگاو ده‌نێت كه‌ بڕواى پێیه‌تى و كۆمه‌ڵگاش په‌یڕه‌وى لێده‌كات له‌سه‌ر شێوه‌ى سلوكى كۆمه‌ڵایه‌تى. به‌ڵام له‌كاتى قسه‌كردن له‌سه‌ر كۆمه‌ڵگایه‌كى ئازاد.ئه‌وا دیموكراسى به‌ماناى ده‌سه‌ڵاتى گه‌ل دێت له‌لایه‌نى خۆیه‌وه‌ به‌شێوه‌یه‌كى تاك له‌ڕێگه‌ى مافى موڵكدارى تایبه‌ته‌وه‌ و ئه‌رك و مافه‌ مه‌ده‌نیه‌كان( ئازادیه‌كان و لێپرسراوێتى تاكه‌كه‌سى )كه‌ ئه‌مه‌ش  ماناى فراوان بوونى چه‌مكى دابه‌شكردنى ده‌سه‌ڵاته‌كان له‌ لوتكه‌وه‌ بۆ تاكه‌كانى هاوڵاتیان ده‌گه‌یه‌نێت. سه‌روه‌رى ڕاسته‌قینه‌ له‌كۆمه‌ڵگایه‌كى ئازاددا بۆ گه‌له‌ و هه‌ر له‌ویشه‌وه‌ ده‌گوازرێته‌وه‌ بۆ حكومه‌ت نه‌ك به‌ پێچه‌وانه‌وه‌.له‌به‌رئه‌وه‌ى زاراوه‌ى دیموكراسى به‌كار ده‌هێنرێت بۆ نیشاندانى جۆره‌كانى حوكم و كۆمه‌ڵگاى ئازاد به‌نۆره‌ , زۆر جاران به‌هه‌ڵه‌ تێیده‌گه‌ن له‌به‌ر ئه‌وه‌ى مرۆڤ واى بۆ ده‌چێت كه‌ سیفه‌ته‌ جوانه‌كانى حوكمى زۆرینه‌ هه‌موو سیفاته‌كانى كۆمه‌ڵگایه‌كى ئازادى پێببه‌خشێت. 

زاراوه‌ى دیموكراسى مانایه‌كى زۆر باشى وه‌رگرت له‌ماوه‌ى نیوه‌ى دووه‌مى سه‌ده‌ى بیسته‌م تا ئه‌و ڕاده‌یه‌ى كه‌ پاڵینا به‌سه‌ركرده‌ دیكتاتۆریه‌ شمولیه‌كانه‌وه‌ كه‌ پاڵپشتى دیموكراسیه‌ت بكه‌ن و بكه‌ونه‌ خۆ بۆ سازدانى ئه‌و جۆره‌ له‌ هه‌ڵبژاردن كه‌ پێشه‌كى ئه‌نجامه‌كانیان دیاربوون.هه‌موو حكومه‌ته‌كانى دونیا بانگه‌شه‌ بۆ دیموكراسیه‌ت ده‌كه‌ن.ده‌كرێت دیموكراسى به‌مانایه‌كى ته‌سك بۆ ده‌وڵه‌تى نه‌ته‌وه‌یى به‌كاربێت و له‌به‌رامبه‌ریشدا به‌مانا گشتیه‌كه‌ى ده‌كرێت بۆ كۆمه‌ڵگایه‌كى سه‌ربه‌ست به‌كاربێت.دیموكراسى بریتیه‌ له‌ شێوازێك له‌ شێوازه‌كانى حوكم كه‌ گه‌ل خۆى حوكمى خۆى ده‌كات به‌شێوه‌یه‌كى ده‌سته‌جه‌معى. و به‌شێوه‌یه‌كى گشتیش دیموكراسى له‌ڕێگه‌ى حوكمى زۆرینه‌وه‌ ده‌چه‌سپێت له‌ڕێگه‌ى سیسته‌مى ده‌نگدانه‌وه‌ و نوێنه‌رایه‌تیه‌وه‌.  مه‌رج نیه‌ ئه‌گه‌ر حكومه‌تێكى دیموكراسى هه‌بوو واتاى وایه‌ ئه‌و كۆمه‌ڵگایه‌ش  دیموكراسیه‌. به‌ڵام مه‌رجه‌ كه‌ هه‌موو كۆمه‌ڵگایه‌كى دیموكراسى حكومه‌تێكى دیموكراسى هه‌بێت. 

دیموكراسیش وه‌ك سیسته‌م بریتیه‌ له‌ سیسته‌مێكى سیاسى _ كۆمه‌ڵایه‌تى كه‌ په‌یوه‌ندى دروست ده‌كات له‌ نێوان تاكى كۆمه‌ڵگا و ده‌وڵه‌تدا له‌سه‌ر بنه‌ماى یه‌كسانى له‌نێوان هاوڵاتیاندا و به‌شداریكردنیان به‌شێوه‌یه‌كى ئازادانه‌ له‌ دروستكردنى یاسادانان كه‌ شێوه‌ى ژیانى گشتى ڕێك ده‌خات. بنچینه‌ى ئه‌م ڕوانینه‌ش ده‌گه‌ڕێته‌وه‌ بۆ ئه‌و بنه‌مایه‌ى كه‌ ده‌ڵێت (( گه‌ل خاوه‌نى سه‌روه‌ریه‌ )) و سه‌رچاوه‌ى شه‌رعیه‌تیشه‌, به‌م شێوه‌یه‌ حكومه‌ت به‌رپرسیاره‌ له‌به‌رده‌م نوێنه‌رانى هاوڵاتیاندا و له‌ ژێر ویستى ئه‌واندا ده‌بێت. هه‌روه‌ها زۆر له‌ ئایدۆلۆژیاسیاسیه‌كانى سه‌رده‌میش ئه‌گه‌ر به‌ هاوكاریه‌كى كه‌میش بێت و ته‌نها به‌ناویش بێت ناوى دیموكراسى ده‌هێنن, سه‌ره‌ڕاى ئه‌وه‌ى كه‌ ئه‌و ئایدۆلۆژیایه‌ بانگه‌شه‌ بۆچى ده‌كات. 

مێژووى سه‌رهه‌ڵدانى دیموكراسیه‌ت

زاراوه‌ى دیموكراسى به‌شێوه‌ ئیغریقیه‌ كۆنه‌كه‌ى, له‌شارى ئه‌سیناى كۆندا داڕێژرا له‌ سه‌ده‌ى پێنجه‌مى پێش زایندا و ئه‌م دیموكراسیه‌ته‌ى ئه‌سینا داده‌نرێت به‌یه‌كه‌مین شێوازى دیموكراسی. له‌وكاته‌دا چاره‌ك یان نیوه‌ى دانیشتوانى به‌ڕه‌گه‌ز (( نێر )) بۆیان هه‌بوو ده‌نگ بده‌ن به‌بێ جیاوازى نه‌ته‌وه‌ و ئاستى ئابورى و هه‌موویان ئازاد بوون له‌ ده‌نگداندا و قسه‌كردن له‌ كۆمه‌ڵه‌ى گشتیدا.هاوڵاتیانى ئه‌سینا ڕاسته‌وخۆ به‌شداریان له‌حوكم و بڕیاره‌كاندا ده‌كرد و به‌م شێوه‌یه‌ ده‌وترێت ((دیموكراسیه‌تى ڕاسته‌وخۆ )) یان (( دیموكراسیه‌تى بێخه‌وش)) به‌ڵام به‌ تێپه‌ڕبوونى كات و له‌سه‌ده‌ى هه‌ژده‌هه‌مه‌وه‌ ماناو تێگه‌یشتنى نوێ بۆ دیموكراسیه‌ت هاته‌ ئاراوه‌.

یه‌كه‌م شێوازى دیموكراسیه‌ت له‌ كۆماره‌كانى  هندى كۆندا ده‌ركه‌وت كه‌له‌ماوه‌ى سه‌ده‌ى شه‌شه‌مى پێش زاین و پێش له‌دایك بوونى (( بوزادا )) بوونیان هه‌بووه‌.كه‌ به‌كۆماره‌كانى((ماهاجاناباداس )) وه‌ك كۆمارى (( فایشالى )) كه‌ له‌ هندى ئێستادا به‌ (( بیهار )) ناسراوه‌ و به‌یه‌كه‌مین حكومه‌تى كۆمارى داده‌نرێت له‌مێژووى مرۆڤایه‌تیدا. دواى ئه‌وه‌ له‌ سه‌رده‌مى ئه‌سكه‌نده‌رى گه‌وره‌دا له‌سه‌ده‌ى چواره‌مى پێش زایندا ئیغریقیه‌كان ده‌رباره‌ى هه‌ردوو ووڵاتى (( ساباركایى و سامباستایى )) كه‌ (( پاكستان و ئه‌فغانستان)) ى ئێستا ده‌گرنه‌وه‌ نوسیویانه‌ كه‌ دوو وڵاتى دیموكراسى بوون نه‌ك پادشایى.

به‌پێى ڕاپۆرته‌كانى ده‌زگاى (( خانه‌ى ئازادى )) كه‌ ده‌زگایه‌كى ئه‌مریكیه‌ و ته‌مه‌نى 64 ساڵه‌.كه‌ ئامانجى بڵاوكردنه‌وه‌ى (( ئازادیه‌ )) له‌هه‌موو جێگه‌یه‌كدا. ڕایگه‌یاندوه‌ كه‌ له‌ساڵى 1900 دا ته‌نها 25 ووڵات كه‌ نزیكه‌ى 19% یان هه‌ڵسوكه‌وتى دیموكراسیه‌تێكى دیاریكراویان پیاده‌كردوه‌ كه‌ ده‌كاته‌ 8 یان 16% له‌ده‌وڵه‌تانى ئێستا.هه‌روه‌ها ((خانه‌ى ئازادى)) ئه‌وه‌ش ده‌رده‌خات كه‌ له‌ساڵى 1900 دا ژماره‌ى ووڵاته‌ پادشاییه‌ ده‌ستوریه‌كان  19 ووڵات بوون كه‌ ده‌كاته‌ 14% ى ووڵاتانى دونیا.كه‌ تیایاندا ده‌ستوور ڕێگر بووه‌ له‌به‌رده‌م ده‌سه‌ڵاته‌كانى پادشادا و ئه‌و ده‌سه‌ڵاته‌ى ده‌دایه‌ په‌ڕله‌مانه‌ هه‌ڵبژێردراوه‌كان. به‌ڵام له‌ ئێستادا پادشایه‌تى ده‌ستوورى نیه‌.و هه‌ندێ ووڵاتى نادیموكراسى تائێستاش هه‌ن.یان هه‌ندێكى ترى شێوازى حوكمه‌كانیان گۆڕیوه‌ و پاشگه‌زبونه‌ته‌وه‌ له‌ دیموكراسى وه‌كو نیپاڵ كه‌له‌ساڵى 2000دا بوه‌ وڵاتێكى نادیموكراتى دواى ئه‌وه‌ى كه‌ یاساى ئیمێرجێنسى سه‌پاند له‌ وڵاتدا دواى هه‌ڵایسانى شه‌ڕى ناوخۆیى.هه‌روه‌ها (( خانه‌ى ئازادى )) ڕایده‌گه‌یه‌نێت كه‌ له‌ ساڵى 1900 دا یه‌ك ووڵات نه‌بوو كه‌ سیسته‌مى دیموكراسى لیبڕاڵى تیادا بوبێت و مافى ده‌نگدان وه‌ك ئێستا بوبێت. به‌ڵام له‌ساڵى 2000 دا 120 وڵات له‌كۆى 129 ووڵات سیسته‌مى دیموكراسى لیبڕاڵیان تیادا بوه‌.كه‌ ده‌كاته‌ ڕێژه‌ى 60% ى كۆى هه‌موو ووڵاتانى دونیا. 

· بنه‌ماكانى دیموكراسیه‌ت

دیموكراسیه‌تى ڕاسته‌قینه‌ چه‌ند بنه‌مایه‌كى هه‌یه‌ كه‌ بریتین له‌ :-

1. پیاده‌كردنى هاوڵاتیان بۆ مافه‌كانیان له‌چاودێرى جێبه‌جێكردنى ئه‌و یاسایانه‌ به‌شێوه‌یه‌ك مافه‌ گشتیه‌كانیان و ئازادیه‌ مه‌ده‌نیه‌كانیان بپارێزێت.

2. دامه‌زراندنى ڕێكخستنى ووڵات له‌سه‌ر بنه‌ماى ئه‌و گوته‌یه‌ى ابراهام لنكۆڵن كه‌ ده‌ڵێت (( ده‌سه‌ڵاتى گه‌ل بۆ به‌رژه‌وه‌ندى گه‌ل و به‌هۆى گه‌له‌وه‌))
توخمه‌ سه‌ره‌كیه‌كانى دیموكراسیه‌ت 2

  پاڵپشت به‌نوسراوه‌كانى مامۆستاى زانستى سیاسی(ئه‌لكندى چارلس بلا تیرغ ) له‌ كتێبه‌كه‌یدا به‌ناوى "له‌فره‌ییه‌وه‌ بۆ سیاسه‌ته‌ نیشتمانیه‌كان" ، ده‌رده‌كه‌وێت جه‌ده‌لێكى فه‌لسه‌فى هه‌یه‌ ده‌رباره‌ى توانایی یان شه‌رعیه‌تى به‌كار هێنانى پێوانه‌كان له‌ پێناسه‌كردنى دیموكراسیه‌تدا، به‌ڵام له‌گه‌ڵ ئه‌وه‌شدا هه‌ندێ پێوانه‌ هه‌ن كه‌ به‌كه‌مترین ئاستى قبوڵكراو داده‌نرێت كه‌ مه‌رجه‌ بۆ بوونى له‌ده‌سته‌ى بڕیار به‌ده‌ستدا بۆ ئه‌وه‌ى بڕیاره‌كان به‌دیموكراسی دابنرێت وه‌ك :-

* ناتوانرێت بنه‌ما بۆ دیموكراتیه‌ت و ناسینى دابنرێت كه‌ئه‌مه‌ش جێگه‌ى مشتومڕێكى فه‌لسه‌فى گه‌وره‌یه‌.به‌ڵام ده‌كرێت به‌سیسته‌مێك بوترێت دیموكراسى كه‌ ئه‌م خاڵانه‌ى تیادا بێت: -

1. بوونى كۆمه‌ڵێك كه‌س بۆ دروستكردنى بڕیارو سیاسه‌ته‌كان كه‌ بریتین له‌ تاكه‌كانى گه‌ل كه‌ مافى ده‌نگدانیان هه‌یه‌.

2. بوونى خاكێك كه‌ گه‌لى له‌سه‌ر بژێت و یاساكانى تیادا بچه‌سپێنرێت، چونكه‌ خاك و گه‌ل دووانه‌ى جێبه‌جێكردنى دیموكراسیه‌تن .

3.بوونى پرۆسه‌یه‌كى تایبه‌ت بۆ وه‌رگرتنى بڕیاره‌كان به‌شێوه‌یه‌كى ڕاسته‌وخۆ وه‌ك " استفتا و" یان ناڕاسته‌وخۆ وه‌ك هه‌ڵبژاردنى نوێنه‌ران .

4. بوونى شه‌رعیه‌ت :- به‌وه‌ى كه‌ گه‌ل دانبنێت به‌ڕاست و دروستى هه‌ڵبژارده‌كانداو ئه‌نجامه‌كه‌شى قبوڵ بكات .شه‌رعیه‌تى سیاسی بریتیه‌ له‌ قبوڵردنى گه‌ل بۆ یاساو بڕیاره‌كانى ده‌وڵه‌ت و حكومه‌ت و دادگاكانى هه‌رچه‌نده‌ له‌وانه‌یه‌ له‌گه‌ڵ بۆچوون و به‌رژه‌وه‌ندییه‌ شه‌خسیه‌كانیشدا یه‌ك نه‌گرێته‌وه‌.ئه‌مه‌ مه‌رجێكى گرنگه‌ له‌سیسته‌مى دیموكراسیدا به‌تایبه‌تیش كه‌هه‌موو هه‌ڵبژاردنێك براوه‌و دۆڕاوى تیادایه‌.

5.كاریگه‌رى پرۆسه‌كه‌: به‌و مانایه‌ى كه‌ له‌توانایدا بێت حكومه‌ت بگۆڕێت له‌كاتى پشتگیرى ته‌واودا، هه‌ڵبژاردنه‌ شانۆگه‌ریه‌كان كه‌ پێشه‌كى ئه‌نجامه‌كانى زانراون  بۆ هه‌ڵبژاردنى سیسته‌مێكى سیاسى به‌پرۆسه‌یه‌كى دیموكراسى ناژمێردرێت .

6. له‌كاتى بوونى وڵاتى نه‌ته‌وه‌ییدا ، پێویسته‌ خاوه‌ن سه‌روه‌رى بن، له‌به‌رئه‌وه‌ى هه‌ڵبژاردنه‌ دیموكراسیه‌كان بێ مانا ده‌بن ئه‌گه‌ر هێزه‌ ده‌ره‌كیه‌كان بتوانن ئه‌نجامه‌كانى بگۆڕن یان ده‌ستكارى بكه‌ن .

بۆچونه‌كان ده‌رباره‌ى دیموكراسیه‌ت

له‌نێوان بیرمه‌ندانى زانستى سیاسه‌تدا، چوار بۆچوونى ڕكابه‌ر هه‌ن ده‌رباره‌ى دیموكراسیه‌ت:.

1. دیموكراسی ڕێگره‌ له‌به‌رده‌م ده‌سه‌ڵاتى حیزبه‌كاندا:- 
به‌پێی ئه‌م بۆچوونه‌، دیموكراسیه‌ت سیسته‌می حوكمێكه‌ كه‌تیایدا هاوڵاتیان ماف ده‌ده‌ن به‌كۆمه‌ڵێك له‌ڕابه‌رانى سیاسی كه‌ ده‌سه‌ڵات بگرنه‌ده‌ست له‌ڕێگه‌ى هه‌ڵبژاردنه‌ ساڵانه‌یكانه‌وه‌، به‌پێی ئه‌م بۆچوونه‌ هاوڵاتیان ناتوانن یان به‌دڵنیایی پێویست ناكات حكوم بكه‌ن له‌به‌ر ئه‌وه‌ى زۆربه‌ى كات و به‌رامبه‌ر زۆربه‌ى مه‌سه‌له‌كان بیرو بۆچونێكى ڕوونیان نیه‌و عه‌قڵیه‌تێكى زیره‌كیشیان نیه‌ ."دێفید شومتر" ئه‌م بیرو بۆچونه‌ له‌كتێبه‌ به‌ناوبانگه‌كه‌یدا ئاشكرا كردووه‌ به‌ناوى " سه‌رمایه‌دارى، سۆشیالیستى , دیموكراسیه‌ت" هه‌روه‌ها ((ولیام ڕكر و ئادم بیریزورسكى  و ڕیشتارد بوسنر))  له‌ بیر مه‌نده‌ تازه‌كانن كه‌ به‌رگرى له‌م بۆچونه‌ ده‌كه‌ن .

2.چه‌مكى پارچه‌كردنى دیموكراسی :- ئه‌م بۆچونه‌ واى بۆ ده‌چێت كه‌ ده‌بێت ده‌سه‌ڵات له‌سه‌ر شێوه‌ى سیسته‌مێك بێت كه‌ یاساو سیاسه‌تێك په‌یڕه‌و بكات كه‌نزیك بێت له‌بیروڕاكانى ده‌نگدانه‌وه‌ به‌شێوه‌یه‌كى مام ناوه‌ندى كه‌نیوه‌ى به‌لاى چه‌پداو نیوه‌كه‌ى تر به‌لاى ڕاستدا بێت .

(( ئه‌نتۆنى داونز )) خاوه‌نى ئه‌م بۆچونه‌یه‌ كه‌ له‌كتێبه‌كه‌یدا به‌ناوى " بیردۆزه‌ى ئابورى له‌ دیموكراتیدا" ساڵى 1957 نوسیویه‌تى.

3. دیموكراسیه‌تى ڕاوێژكارى :- ئه‌م بۆچونه‌ له‌وه‌وه‌ سه‌رچاوه‌ى گرتووه‌ كه‌ ده‌ڵێت:" دیموكراسیه‌ت بریتیه‌ له‌ده‌سه‌ڵات له‌ڕێگه‌ى گفتوگۆكردنه‌وه‌وه‌" .

لایه‌نگرانى ئه‌م بۆچونه‌ ده‌ڵێن:" ده‌بێت یاساو سیاسه‌ته‌كان له‌سه‌ر بنه‌ماى قبوڵكراو دابڕێژرێن له‌لایه‌ن هه‌موو هاوڵاتیانه‌وه‌ وپێویسته‌ گۆڕه‌پانى سیاسى كراوه‌بێت له‌به‌رده‌م سیاسیه‌كان و هاوڵاتیاندا بۆ گفتوگۆكردن و بۆ گوێگرتن له‌بیرو ڕای یه‌كترى و ئاڵوگۆڕكردن " .

4. دیموكراسیه‌تى هاوبه‌شیكردن:- لێره‌دا ده‌بێت هاوڵاتیان هاوبه‌شیه‌كى ڕاسته‌وخۆ بكه‌ن نه‌ك له‌ڕێگه‌ى نوێنه‌ره‌كانیانه‌وه‌ له‌دانانى یاساو سیاسه‌ته‌كانى ده‌وڵه‌تدا .

لایه‌نگرانى ئه‌م بۆچونه‌ش به‌رگرى له‌بۆچونه‌كه‌یان ده‌كه‌ن به‌وه‌ى كه‌ چالاكى سیاسى ده‌بێته‌ هۆى ڕۆشنبیركردنى هاوڵاتیان و ده‌توانن زیاتر كۆمه‌ڵایه‌تى بن، هه‌روه‌ها هاوبه‌شى كردنى جه‌ماوه‌ر ڕێگه‌ له‌نوخبه‌ى سیاسى ده‌سه‌ڵات ده‌گرێت كه‌ به‌ئاره‌زووى خۆیان سیاسه‌ت بكه‌ن .

له‌هه‌مووشیان گرنگتر ئه‌وه‌یه‌ كه‌ ئه‌گه‌ر هاوڵاتیان خۆیان ڕاسته‌وخۆ به‌شدارى له‌دانانى یاساو ڕێسا و سیاسه‌ته‌كاندا نه‌كه‌ن ماناى وایه‌ى خۆیان حوكمى خۆیان ناكه‌ن .

· كۆمه‌ڵناسه‌ بۆرژوازیه‌كان دیموكراسی له‌بابه‌ته‌كانى ئابوورى و كۆمه‌ڵایه‌تى جیاده‌كه‌نه‌وه‌،و بارى واقعى و عه‌مه‌لى له‌كۆمه‌ڵگادا له‌به‌رچاو ناگرن .ئه‌م كۆمه‌ڵه‌ بیركردنه‌وانه‌:- ماهیه‌تى چینایه‌تى كۆمه‌ڵ  و ناكۆكى و ڕاپه‌ڕینه‌ چینایه‌تیه‌كان ڕه‌ت ده‌كه‌نه‌وه‌ .

· به‌ڵام ڕیفۆرمسیته‌كان دیموكراسیه‌تیان ده‌وێت و هه‌وڵى بۆ ده‌ده‌ن .3
·  به‌ڵام شۆڕشگێڕه‌كان واى ده‌بینن كه‌" ئیمپریالیزم ده‌یه‌وێت ئازادیه‌ بنچینه‌یه‌كانى مرۆڤ له‌ناو ببات، هه‌ربۆیه‌ به‌گژدا چونه‌وه‌ى پێویستى به‌جه‌نگێكى درێژ خایه‌ن هه‌یه‌، ئه‌م جه‌نگه‌ش له‌پێناو به‌ده‌ستهێنانى ئازادیه‌كاندایه‌و مافى یه‌كسانى ژیان و دژ به‌هه‌موو یاسا كۆنه‌په‌رستیه‌كانه‌، ئازادیه‌ دیموكراسیه‌كان به‌رهه‌مى خه‌باتى چینه‌كانن له‌بوراى نه‌ته‌وایه‌تى یان نێو نه‌ته‌وه‌ییدا .

* شێوه‌و ناوه‌ڕۆكى دیموكراسی به‌درێژایی مێژوو پێگه‌یشتووه‌و هه‌میشه‌ به‌فرماسیۆنى كۆمه‌ڵایه‌تى – ئابوریه‌وه‌ پابه‌ند بووه‌" ماناى گه‌شه‌كردنى كۆمه‌ڵگایه‌ به‌قۆناغه‌كانى كۆمۆنه‌ى سه‌ره‌تایی ,كۆیلایه‌تى ,فیوداڵى , سه‌رمایه‌دارى , سۆسیالیستى " .و په‌یوه‌ندى توندو تۆڵى له‌گه‌ڵ ڕاپه‌ڕینه‌ چینایه‌تیه‌كاندا هه‌یه‌ .

* له‌كۆمه‌ڵگاى چینایه‌تى پڕ له‌ناكۆكیدا دیموكراسی ته‌نها بۆ ده‌سه‌ڵاتداران و فه‌رمانڕه‌وا هه‌یه‌.له‌كۆمه‌ڵگاى سه‌رمایه‌داریدا دیموكراسی یه‌كێكه‌ له‌شێوه‌كانى حوكم و ده‌سه‌ڵاتدارى چینى بۆرژوازى .

* به‌لاى هێزه‌ شۆڕشگێڕو ڕاپه‌ڕیو وخۆڕاگر و زه‌حمه‌تكێشه‌كانه‌وه‌ وایه‌ كه‌:- ته‌نها خۆیان ده‌توانن ئازادیه‌ دیموكراسیه‌كان بپارێزن و به‌ر له‌ كۆنه‌په‌رستى و دیكتاتۆریه‌ت و فاشیزم بگرن، ئه‌وان ده‌ڵێن:" بۆرژوازیه‌ت له‌هه‌ر جێگه‌یه‌كدا بێت و بۆی بكرێت دیموكراسیه‌ت پێشێل ده‌كات"  و بۆ ئه‌م مه‌به‌سته‌ش له‌زۆربه‌ى وڵاتاندا ڕژێمى تیرۆریستى داده‌مه‌زرێنن.

هه‌روه‌ها ده‌ڵێن كه‌ " ئیمپریالیزم " دوا قۆناغى ژیانى سه‌رمایه‌داریه‌، ئیمپریالیزم هێلانه‌ى شۆڕشى سوشیالیستانه‌یه‌، چونكه‌ له‌م قۆناغه‌دا ململانێى نێوان (( 1 . ناكۆكى كارو سه‌رمایه‌ 2. ناكۆكى ده‌وڵه‌تى ئیمپریالیست و ژێر ده‌سته‌كانیان 3. ناكۆكى ده‌وڵه‌ته‌ ئیمپریالیسته‌كان له‌نێوان خۆیاندا تابێت توندتر ده‌بێت، كه‌ئه‌مه‌ش ده‌بێته‌ هۆی په‌یدابوونى سیسته‌مى جیهانى سۆشیالیستى)) .

*به‌هه‌مان شێوه‌ شۆڕشگێڕان پێیان وایه‌ كه‌  شۆڕش:- بریتیه‌ له‌ گۆڕانێكى قوڵى بنه‌ڕه‌تى  و بونیاتنه‌رانه‌، سوڕانێكى گه‌وره‌و بنچینه‌ییه‌ له‌ژیانى كۆمه‌ڵگادا، شۆڕش له‌زانستى كۆمه‌ڵناسیدا بریتیه‌ له‌ له‌ناوبردنى ڕژێمێكى كۆمه‌ڵایه‌تى كۆن و ڕزیوو دانانى ڕژێمێكى كۆمه‌ڵایه‌تى تازه‌و پێشكه‌وتوانه‌ له‌جێگاى واته‌ له‌ناوبردنى واقیعێكى كۆن و په‌ك كه‌توو و دانانى واقعێكى تازه‌و به‌كه‌ڵك له‌جێگاى .هه‌روه‌ها واداده‌نێن كه‌  شۆڕش گرنگترین قۆناغى گه‌شه‌كردنى ژیانى كۆمه‌ڵه‌.و شۆڕش به‌رزترین شێوه‌ى ڕاپه‌ڕینى چینایه‌تیه‌ .

شه‌رعیه‌تى سیاسى و ڕۆشنبیرى دیموكراسى 5  
هه‌موو شێوازه‌كانى ده‌سه‌ڵات پشت ده‌به‌ستنه‌ سه‌رشه‌رعیه‌تى سیاسیان یان ئاستى قبوڵكردنى گه‌ل بۆیان، له‌به‌ر ئه‌و قبوڵكردنه‌ حكومه‌ته‌كان دانانرێن به‌لایه‌نێكى شه‌ڕى ئه‌هلى، تا ئه‌و كاته‌ى سیاسه‌ته‌كان و بڕیاره‌كانى ئۆپۆزسیۆنى هه‌بێت له‌وانه‌شه‌ به‌چه‌ك جگه‌ له‌وانه‌ى كه‌لارییان هه‌یه‌ له‌سه‌ر چه‌مكى ده‌وڵه‌ت وه‌ك فه‌وزه‌ویه‌كان و ئازادیخوازه‌كان ( Libertarians) . زۆربه‌ى خه‌ڵك ئاماده‌ن بۆ قبوڵكردنى حكومه‌ته‌كانیان ئه‌گه‌ر پێویستى كرد .
سه‌رنه‌كه‌وتن له‌به‌ده‌ستهێنانى شه‌رعیه‌تى سیاسیدا له‌وڵاته‌ نوێكاندا زۆربه‌ى كات به‌نده‌ به‌جیابوونه‌وه‌و كێشه‌ نه‌ته‌وه‌یی و دینیه‌كانه‌وه‌ نه‌ك جیاوازیه‌ سیاسیه‌كانه‌وه‌، ئه‌مه‌ش ئه‌وه‌ ناگه‌یه‌نێت كه‌ جیاوازیه‌ سیاسیه‌كانیش كاریگه‌ریان هه‌یه‌، بۆ نمونه‌ شه‌ڕى ئه‌هلى ئیسپانى  كه‌تیایدا دانیشتوان دابه‌شبوون به‌سه‌ر دووسه‌نگه‌رى سیاسی دژ به‌یه‌كدا .

دیموكراسیه‌ت پێویستى به‌پله‌یه‌كى به‌رزى شه‌رعیه‌تى سیاسى هه‌یه‌، له‌به‌ر ئه‌وه‌ى پرۆسه‌ى هه‌ڵبژاردنه‌ ساڵانه‌ییه‌كان دانیشتوان دابه‌ش ده‌كات بۆ دووسه‌نگه‌رى " دۆڕاو" و" براوه‌". 
له‌به‌ر ئه‌وه‌ ڕۆشنبیرى دیموكراسی سه‌ركه‌وتوو بریتی ده‌بێت له‌ قبوڵكردنى پارتى سه‌رنه‌كه‌وتوو و لایه‌نگرانى به‌حوكمى ده‌نگدان و ئاڵوگۆڕكردنى ده‌سه‌ڵات به‌شێوه‌یه‌كى ئاشتى به‌چه‌مكى " ئۆپۆزسیۆنى پشتیوان " .له‌وانه‌یه‌ سیاسیه‌ دژ به‌یه‌كه‌كان جیاوازبن له‌لایه‌نى نمونه‌ییه‌وه‌، به‌ڵام هه‌ریه‌كه‌یان هه‌ر ده‌بێت دان بنێت به‌شه‌رعیه‌تى ڕۆڵى ئه‌ویتردا .له‌لایه‌نى نمونه‌ییه‌وه‌ كۆمه‌ڵگا هانى لێبورده‌یی و دڵفراوانى ده‌دات له‌ئیداره‌دانى گفتوگۆ له‌نێوان هاوڵاتیاندا ، ئه‌م شێوازه‌ له‌شێوازه‌كانى شه‌رعیه‌تى سیاسیى ئه‌وه‌ له‌خۆده‌گرێت كه‌ هه‌موو لایه‌نه‌كان به‌شدارى ده‌كه‌ن له‌نه‌ریته‌ بنچینه‌ییه‌ په‌یڕه‌وكراوه‌كان، وه‌له‌سه‌ر ده‌نگده‌رانیش پێویسته‌ بزانن كه‌ حكومه‌تى تازه‌ش سیاسه‌تێك په‌یڕه‌و ناكات كه‌ ئه‌وان پێیان ناخۆش بێت، چونكه‌ نه‌ریته‌ هاوبه‌شه‌كان جگه‌ له‌ دیموكراسیه‌تیش زامنى ڕوونه‌دانى ئه‌و كاره‌یه‌ .
ته‌نها هه‌ڵبژاردنه‌ ئازاده‌كان به‌س نیه‌ بۆ ئه‌وه‌ى وڵاتێك  ببێته‌ دیموكراسى، به‌ڵكو ڕۆشنبیرى دام و ده‌زگا سیاسیه‌كان، خزمه‌تگوزاریه‌ مه‌ده‌نیه‌كان تیایدا پێویسته‌ بگۆڕێن، كه‌ ئه‌مه‌ش په‌ڕینه‌وه‌یه‌كى ڕۆشنبیریه‌ كه‌ گرانه‌ وه‌دیهاتنى به‌تایبه‌تیش له‌و وڵاتانه‌دا كه‌ له‌مێژوودا وا ڕاهاتوون كه‌ ئاڵوگۆڕى ده‌سه‌ڵات تیایدا له‌ڕێگه‌ى توندو تیژیه‌وه‌ بێت .

زۆر نمونه‌ى جۆراو جۆر هه‌یه‌ وه‌ك:- فه‌ره‌نساى شۆڕشگێڕی و ئۆگه‌نداى ئێستاو ئێران كه‌توانى به‌رده‌وام بێت له‌سه‌ر  به‌رنامه‌ى دیموكراسی به‌شێوه‌یه‌كى كه‌م هه‌تا گۆڕانى گه‌وره‌ى ڕۆشنبیرى تیایدا ڕویداو بوارى ڕه‌خساندا بۆ ده‌سه‌ڵاتى زۆرینه‌ .
دژه‌ دیموكراسیه‌كان كێن ؟ 6
 * فه‌وزه‌ویه‌كان دژى ده‌وڵه‌ته‌ دیموكراتیه‌كانن وه‌ك دژى هه‌موو شێوه‌ حكومه‌كانى تریشن و دایان ده‌نێن به‌ گه‌نده‌ڵ و تاك ڕه‌و.بۆ نمونه‌:- الكستر بیركمان ( 1870 – 1936 ) كه‌ فه‌وزه‌ویه‌كه‌و له‌بنچینه‌دا  ڕوسیه‌و چۆته‌ ئه‌مریكاو تیایدا ژیاوه‌و ئه‌ندامێكى چالاكى بزوتنه‌وه‌ى فه‌وزه‌ویه‌كان بووه‌، هه‌میشه‌ له‌گه‌ڵ (( ئیما گۆڵدمان )) كه‌ ژنێكى فه‌وزه‌وى بوو هه‌ڵمه‌تى مافى مه‌ده‌نى و دژایه‌تى شه‌ڕیان به‌رپا ده‌كرد، ڕه‌فزى كۆمۆنوێڵسى  په‌نسلڤانیایان له‌ئه‌مریكادا ده‌كرد كه‌له‌دادگایكردنه‌كه‌یدا به‌رگرى له‌خۆی پێ ده‌كرد .زۆربه‌ى فه‌وزه‌ویه‌كان سیسته‌مێكیان ده‌وێت كه‌ كه‌متر شێوه‌ هه‌ڕه‌مى بێت له‌دیموكراسیه‌تى ڕاسته‌وخۆ له‌ڕێگه‌ى كۆمه‌ڵه‌ سه‌ربه‌سته‌كانه‌وه‌ .له‌ناو فه‌وزه‌ویه‌كان خۆشیاندا ڕای جیاواز هه‌یه‌ ده‌رباره‌ى ئه‌و كۆمه‌ڵانه‌و هه‌ندێكیان ده‌ڵێن:_

"ئه‌و كۆمه‌ڵانه‌ وه‌ك كۆمه‌ڵگا  دیموكراسیه‌ ڕاسته‌وخۆكان وان " .

فه‌وزه‌ویه‌ تاكه‌كان به‌ئاشكرا دوژمنایه‌تى دیموكراسى ده‌كه‌ن، وه‌ك (( بنیامین تكر (1854 – 1939 )) له‌لایه‌نگرانى فه‌وزه‌ویه‌ تاكه‌كانى ئه‌مریكایه‌ له‌سه‌ده‌ى  نۆزه‌دا، و ده‌ڵێت:" ده‌سه‌ڵات شتێكى دڕنده‌و خراپه‌و له‌ویش خراپتر ده‌سه‌ڵاتى زۆرینه‌یه‌،ده‌نگدان چیه‌ ؟ زیاترو كه‌متر نیه‌ له‌پارچه‌ وه‌ره‌قه‌یه‌ك كه‌نماینده‌ى حه‌ربه‌یه‌ك یان فیشه‌كێك ده‌كات بۆ دڵنیابوون له‌ولایه‌نه‌ى كه‌ به‌هێزتره‌و بۆی ملكه‌چ ده‌بێت، ده‌نگى زۆرینه‌ ده‌رزى ئاژنى خوێن ده‌كات، به‌ڵام كه‌متریش كوێرانه‌نیه‌ له‌و مه‌ڕسومه‌ى كه‌ زۆردارتره‌ و له‌لایه‌ن دیكتاتۆره‌كانه‌وه‌ ده‌رده‌چێت به‌پاڵپشتى سوپا" . 

* بیر جۆزیف برودون( 1809 – 1865 ) كه‌ فه‌یله‌سوفێكى ئابورى ئیشتراكى فه‌ره‌نسى بوو كه‌ ئه‌و یه‌كه‌م كه‌س بوو ناوى فه‌وزه‌وى له‌خۆی ناو به‌ڕابه‌رانى فه‌وزه‌ویه‌كان داده‌نرێت و ده‌ڵێت:" دیموكراسیه‌ت هیچ شتێك نیه‌ ته‌نها ده‌سه‌ڵاتى زۆرینه‌ نه‌بێت كه‌ خراپترین ده‌سه‌ڵات و هه‌ژمونه‌ له‌به‌ر ئه‌وه‌ى ئه‌و ده‌سه‌ڵاته‌ پشت نابه‌ستێته‌ سه‌ر نه‌ده‌سه‌ڵاتى دین و نه‌ خووڕه‌وشت و ئه‌دگارى جوان و نه‌ڕه‌گه‌ز و نه‌زیره‌كى و نه‌ده‌وڵه‌مه‌ندى، ئه‌و ته‌نها پشت ده‌به‌ستێته‌ سه‌ر ژماره‌ى ڕووت كه‌ خۆی ده‌شارێته‌وه‌ له‌پشت ناوى جه‌ماوه‌ره‌وه‌ ".به‌هه‌مان شێوه‌ ڕاست ڕه‌وه‌ توندڕه‌وه‌كان و لایه‌نگرانى پاشایه‌تى دوژمنایه‌تى دیموكراسیه‌ت ده‌كه‌ن به‌به‌رده‌وامى .

ده‌سه‌ڵاته‌ دژه‌كانى دیموكراسیه‌ت 

* جۆره‌ سیسته‌مى ده‌سه‌ڵاتى دیموكراسی پێچه‌وانه‌ى جۆره‌ ده‌سه‌ڵاتى " ئیستیبدادى و دیكتاتۆرى و توتالیتاری و ڕه‌جعى و كۆنه‌په‌رستى و ئالیگارشى و .. هتد. كه‌ هه‌موویان به‌واتاى ده‌سه‌ڵاتى كه‌سێك یان كۆمه‌ڵه‌ كه‌سێكى دیاریكراو دێن كه‌هه‌موو ده‌سه‌ڵاته‌ سیاسی و ئابورى و سه‌ربازى و  ..هتدیان له‌ژێر ده‌ستدایه‌و به‌ئاره‌زوو ویست و به‌رژه‌وه‌ندى خۆیان حوكم ده‌كه‌ن و هه‌موو جۆره‌ ئازادى و مافه‌كانى تاك و كۆمه‌ڵ پێشێل ده‌كه‌ن و بڕوایان به‌كارى ده‌سته‌ جه‌معى و هاوكارى چینه‌كان و به‌شدارى پێكردنیان له‌حوكم و ده‌سه‌ڵاتدا نیه‌ و كارى فره‌یی حیزبی و هه‌ڵبژاردن و كارى په‌ڕله‌مانى قه‌ده‌غه‌ده‌كه‌ن و بڕوایان به‌ئاڵوگۆڕكردنى ده‌سه‌ڵات نیه‌ به‌ئاشتى و تا ئه‌و ڕاده‌یه‌ى بۆیان ده‌كرێت ده‌سه‌ڵاته‌كان قۆرخ ده‌كه‌ن بۆ خۆیان.بۆیه‌ ئه‌م جۆره‌ حوكمه‌ " دیموكراسى" به‌دوژمنى سه‌ره‌كى و گه‌وره‌ى خۆیان داده‌نێن، چونكه‌ ده‌بێته‌ مایه‌ى ڕووخان و هه‌ڵته‌كان و گۆڕینیان .نمونه‌ى حوكمه‌ دیكاتۆری و توتالیتاریه‌كانى " فاشى ئیتالیاو نازى ئه‌ڵمانیا، ستالینى سۆڤیه‌ت، به‌عسى سه‌دامى، به‌شێوه‌یه‌كى گشتى ده‌وڵه‌ته‌كانى ئه‌وروپاى ڕۆژهه‌ڵات و دواكه‌وتووه‌كانى عه‌ره‌ب.نمونه‌ى ده‌سه‌ڵاته‌ ئالیگارشیه‌كانیش كه‌  له‌ئه‌مریكادایه‌ و له‌سایه‌ى ده‌سه‌ڵاتى سه‌رمایه‌داریدا و ئالیگارشی داراییدا:-

شه‌ست بنه‌ماڵه‌ى گه‌وره‌ ناسراون 7، له‌ نۆ كۆمه‌ڵه‌دا كه‌ هه‌موو شیرزاه‌ بنچینه‌ییه‌كانى ئابورى و سیاسی ناوخۆو ده‌ره‌وه‌و چاپه‌مه‌نى و هۆكانى ڕاگه‌یاندن و ده‌زگا ده‌وڵه‌تیه‌كان و زانكۆ و دامه‌زراوه‌ هونه‌رى و ته‌كنیكیه‌كانیان به‌ده‌سته‌وه‌یه‌ وه‌ك بنه‌ماڵه‌كانى " مۆرگان و دوپن و ڕۆكفله‌ر و …هتد " .

بنه‌ماڵه‌ى مۆرگان:- دوانزه‌ دام و ده‌زگاى گه‌وره‌ى وه‌ك: بانكه‌كان، پیشه‌سازیه‌كان، گواستنه‌وه‌و باركردن، ده‌زگاى سه‌ربازى …. كه‌ سه‌روه‌تیان زیاد له‌ په‌نجا ملیار دۆلاره‌ له‌ساڵانى ده‌یه‌كانى هه‌شتاى سه‌ده‌ى ڕابوردودا ..

بنه‌ماڵه‌ى ڕۆكفله‌ر:-  نۆ ده‌زگاى گه‌وره‌ى پیشه‌سازى نه‌وتى و بانك و....هتد كه‌ سه‌رمایه‌كه‌یان زیاد له‌ چل ملیار دۆلاره‌ له‌ساڵانى ده‌یه‌كانى هه‌شتاى سه‌ده‌ى ڕابوردودا.

بنه‌ماڵه‌ى دوپن:- پیشه‌سازى كیماوى و كارخانه‌ى ئۆتۆمبێلیان له‌ ژێر ده‌ستدایه‌ .

بنه‌ماڵه‌ى فۆرد:- پیشه‌سازى ئوتومبێلى هه‌یه‌.
* له‌فه‌ره‌نساشدا 200 بنه‌ماڵه‌ هه‌موو ده‌سه‌ڵاته‌ ئینحیسارى و بانكى و پیشه‌سازییان له‌ده‌ستدایه‌، وه‌ك بنه‌ماڵه‌كانى((ڕۆتشیار، وندل، شتایدر، داسۆ، ماله‌ ….. هتد )).

جۆره‌كانى ده‌سه‌ڵاته‌ دژه‌كانى دیموكراسى

* دیموكراتى دژى جۆره‌ ده‌سه‌ڵاتى مۆبۆكراسیشه‌ .مۆبۆكراسی به‌حوكمى كه‌سانى نه‌زان و هه‌رچى  و په‌رچى  ونه‌خوێنه‌وار ده‌وترێت.ئه‌فڵاتون ئه‌م وشه‌یه‌ى داهێناوه‌ .هردۆت ده‌ڵێ:" بۆیه‌ حه‌زناكه‌م دیموكراسى بێته‌ كایه‌وه‌ ئه‌ترسم له‌ئه‌نجامى ئازادى و سه‌ربه‌ستى بێ سنووردا مه‌سه‌له‌كه‌ به‌مۆبۆكراسی بگۆڕدرێت" .

له‌ نێوان دیموكراسی و فه‌وزا و بێسه‌روبه‌رى هێڵێكى باریكى نادیارهه‌یه‌، ئه‌گه‌ر زۆر پێ هه‌ڵكێشرا له‌ دیموكراسیدا ده‌بێته‌ فه‌واز، وه‌ئه‌گه‌ر فه‌وزاش توانرا كۆنترۆڵ بكرێت و له‌چوارچێوه‌ى یاسا و داب و نه‌ریتدا دانرا ده‌بێته‌ى دیموكراسى .

* بۆرۆكراسی :- حكومه‌تى به‌رفراون زیاتر له‌ئیداره‌دا ده‌بینرێت .

* پلۆتۆكراسی :- سیسته‌مێكى حوكمه‌ كه‌ له‌لایه‌ن ده‌وڵه‌مه‌ندترین كه‌سى وڵاته‌كه‌وه‌ به‌ڕێوه‌ ده‌چێت.

* تیۆكراسی:- سیسته‌مێكى حوكمى پیاوه‌ ئاینیه‌كانه‌ .

* تیمۆكراسی :- جۆره‌ حوكمێكه‌ كه‌ ده‌سه‌ڵاتداران ته‌نها له‌پێناو فه‌خرو شانازیدا كار ده‌كه‌ن .

* ئۆتۆكراسی :- وه‌ك ده‌سه‌ڵاته‌ سه‌ڵته‌نیه‌كان كه‌ له‌ڕێگاى بڕیاردانى كۆمه‌ڵایتیه‌وه‌ یان به‌زۆر به‌ده‌ستى هێناوه‌.

* ئه‌و كه‌سانه‌ى ڕه‌خنه‌ له‌دیموكراسیه‌ت ده‌گرن، بانگه‌شه‌ بۆ ئه‌وه‌ ده‌كه‌ن كه‌ دیموكراسیه‌ت خاڵى نیگه‌تیڤى تیادایه‌ كه‌په‌یوه‌سته‌ به‌سروشت و جێبه‌جێكردنیه‌وه‌، ئه‌و خاڵانه‌ش له‌ زۆربه‌ى جۆری حوكمه‌كاندا هه‌یه‌و هه‌ندێكیشیان تایبه‌تن به‌دیموكراسیه‌ت، وه‌ك :-

1. ململانێی دینى و نه‌ته‌وه‌كان :- دیموكراسیه‌ت و به‌تایبه‌تیش لیبڕاڵیه‌كه‌ى ده‌یسه‌پێنێت كه‌ هه‌ستێكى هاوبه‌ش هه‌بێت له‌ناو تاكه‌كانى كۆمه‌ڵدا، چونكه‌ به‌بێ بوونى ئه‌و هه‌سته‌ شه‌رعیه‌تى سیاسی له‌ده‌ست ده‌چێت، یان به‌مانایه‌كى تر دیموكراسیه‌ت وائه‌سه‌پێنێت كه‌گه‌ل هه‌موویان بریتین له‌یه‌ك یه‌كه‌ى یه‌كگرتوو، به‌ڵام به‌هۆی هه‌ندێ هۆكارى مێژوییه‌وه‌ كه‌م وڵات هه‌یه‌ كه‌ له‌ڕووى هۆشیارى و نه‌ته‌وه‌ییه‌وه‌ یه‌ك و یه‌كگرتووبن .له‌وانه‌یه‌ له‌ناو یه‌ك وڵاتدا جیاوازى نه‌ته‌وه‌یی و زمان و دینى و كه‌لتورى قوڵ هه‌بێت، له‌وانه‌شه‌ هه‌ندێ گروپ زۆر دوژمنى یه‌كتریش بن.دیموكراسیش هه‌ر له‌ماناكه‌یه‌وه‌ بریتیه‌ له‌ به‌شداریكردنى گه‌ل له‌دروستكردنى بڕیاره‌كانداو به‌كارهێنانى پرۆسه‌ى سیاسى دژى دوژمن، ئه‌وه‌ش به‌ئاشكرا ده‌رده‌كه‌وێت له‌كاتى پرۆسه‌ى به‌دیموكراسی كردندا به‌تایبه‌تیش كاتێك سیسته‌مى حوكمى پێشوو دژه‌ دیموكراسی بوبێت و ڕێگر بوبێت له‌به‌رده‌م ئه‌و ڕكابه‌ریه‌ و نه‌یهێشتبێت ئاشكرا ببێت، كه‌ ئه‌م حاڵه‌ته‌ش له‌وڵاته‌ خاوه‌ن دیموكراسیه‌ته‌ دێرینه‌كانیشدا ده‌رده‌كه‌وێت، له‌ شێوه‌ى ئه‌و كۆمه‌ڵانه‌ى كه‌دژى كۆچكه‌ره‌كان دروست بوون وه‌ك له‌كاتى داڕمانى یه‌كێتى سۆڤیه‌ت و وڵاتانى ئه‌وروپاى ڕۆژهه‌ڵات و یۆگوسلاڤیا و ئه‌فریقادا، شه‌ڕی ئه‌هلى و ناوخۆ ڕوویدا، به‌ڵام ئاماره‌كان وانیشان ده‌ده‌ن كه‌ به‌دروست بوونى ئه‌و ژماره‌ زۆره‌ى وڵاتانى دیموكراسی ژماره‌ى شه‌ڕو شه‌ڕى ئه‌هلى و شۆڕش و ژماره‌ى ئاواره‌و كۆچكردوه‌كان كه‌میان كردووه‌ .

2. بیرۆكراسی :- یه‌كێك له‌و ڕه‌خنانه‌ى كه‌ ئازادیخوازو لایه‌نگرانى پاشایه‌تى ئاڕاسته‌ى دیموكراسی ده‌كه‌ن بریتیه‌ له‌ وه‌ى كه‌هانى ئه‌و نوێنه‌رانه‌ ده‌ده‌ن كه‌ هه‌ڵبژێراون كه‌ یاساكان بگۆڕن به‌بێ پێویست بوون به‌و كاره‌و دانانى یاساى نوێ، كه‌ ئه‌مه‌ش له‌چه‌ند ڕوویه‌كه‌وه‌ زه‌ره‌رمه‌نده‌، یاسا نوێكان له‌ئازادیه‌كانى پێشوتر كه‌م ده‌كه‌نه‌وه‌، گۆڕینى زۆرو خێراى یاساكان ڕاده‌ى ئیلتیزام پێوه‌ كردنیان كه‌م ده‌كاته‌وه‌، كه‌ئه‌مه‌ش واده‌كات جۆره‌ بیرۆكراسیه‌تێك دروست بێت و ئیش و كاره‌كان به‌باشى به‌ڕێوه‌ نه‌چێت.و ڕه‌خنه‌یه‌كى تریش كه‌ ئاڕاسته‌ى دیموكراسیه‌ت ده‌كرێت بریتیه‌ له‌وه‌ى كه‌ له‌كاتى دروستكردنى بڕیاردا به‌سانایی ئه‌و كاره‌ ناكرێت و به‌پرۆسه‌یه‌كى ئاڵۆزدا تێپه‌ڕده‌بێت .

3. چڕكردنه‌وه‌ى ماوه‌ كورت :- دیموكراسیه‌تى لیبڕاڵى له‌پێناسه‌كه‌یه‌وه‌ ڕێگه‌ به‌گۆڕانى به‌رده‌وامى حكومه‌ته‌كان ده‌دات، كه‌ ئه‌مه‌ش ده‌بێته‌ جێگه‌ى ڕه‌خنه‌ به‌وه‌ى كه‌ بۆماوه‌ى كورت هه‌وڵ و هیمه‌ت ده‌ده‌ن .له‌به‌ر ئه‌وه‌ى دواى چوار تا پێنج ساڵ حكومه‌تێكى تازه‌ دێته‌ سه‌ر حوكم له‌به‌رئه‌وه‌ى هه‌موو هه‌وڵێكى حیزبه‌كان بریتیه‌ له‌ بردنه‌وه‌ى هه‌ڵبژاردنه‌كان كه‌ ئه‌مه‌ش ته‌نها له‌به‌رژه‌وه‌ندى هه‌ندێ ده‌نگده‌ر یان سیاسیه‌ هه‌لپه‌رسته‌كان ته‌واو ده‌بێت بۆ ماوه‌ى كورتى پێش هه‌ڵبژاردنى داهاتوو نه‌ك زۆرینه‌ى گه‌ل.

4. بیردۆزه‌ى هه‌ڵبژارده‌ی گه‌لى :- ئه‌م بیردۆزه‌یه‌ به‌شێكه‌ له‌زانستى ئابوورى كه‌پسپۆڕه‌ له‌لێكۆڵینه‌وه‌ له‌سلوكى وه‌رگرتنى بڕیاره‌كان له‌لاى ده‌نگده‌ران و سیاسیه‌كان و لێپراسراوه‌ حكومیه‌كان له‌ڕوانگه‌ى بیردۆزه‌ى ئابوریه‌وه‌، یه‌كێك له‌كێشه‌كان بریتیه‌ له‌وه‌ى كه‌ هه‌موو ده‌نگده‌رێك ته‌نها كاریگه‌رى كه‌مى هه‌یه‌ له‌به‌رئه‌وه‌ لاموبالاتیه‌كى لادروست ده‌بێت به‌رامبه‌ر مه‌سه‌له‌ سیاسیه‌كان .كه‌ ئه‌مه‌ش ڕێگه‌ له‌به‌رده‌م ئه‌و گروپانه‌دا خۆش ده‌كات كه‌ به‌رژه‌وه‌ندى تایبه‌تیان هه‌یه‌ بۆ ئه‌وه‌ى هاوكاریه‌ مادیه‌كان وه‌ربگرن، به‌مه‌ش ئه‌م سیسته‌مه‌ له‌قازانجى ئه‌و گروپانه‌دایه‌و له‌زه‌ره‌رى كۆمه‌ڵگادایه‌ .

5. حكومه‌تى ده‌وڵه‌مه‌ندان :- تێچوونى هه‌ڵمه‌ته‌ سیاسیه‌كان له‌دیموكراسیه‌تى په‌ڕله‌مانیدا ماناى ئه‌وه‌یه‌ كه‌ ئه‌وسیسته‌مه‌ سیاسیه‌ ده‌وڵه‌مه‌ندانى لا باشتره‌، ئه‌م حكومه‌تى ده‌وڵه‌مه‌ندانه‌ش له‌شێوه‌یه‌كى كه‌مى ده‌نگده‌رانه‌ .

به‌ڵام له‌دیموكراسیه‌تى ئه‌سینادا ڕاسته‌وخۆ هه‌ندێ پله‌وپایه‌ ده‌درایه‌ هاوڵاتیان بۆ ئه‌وه‌ى ڕێگر بن له‌به‌رده‌م كاریگه‌رى ده‌وڵه‌مه‌نده‌كاندا، به‌ڵام له‌ئێستادا دیموكراسیه‌ت لاى هه‌ندێ بریتیه‌ له‌ شانۆگه‌ریه‌كى كۆمیدى بۆ هێوركردنه‌وه‌ى جه‌ماوه‌ر یان بریتیه‌ له‌هاندانى جه‌ماوه‌ر له‌لایه‌ن هه‌ندێ لایه‌نه‌وه‌، ئه‌م سیسته‌مه‌ دیموكراسیه‌ته‌ش ڕێگه‌ واڵا ده‌كات كه‌ نوێنه‌ران له‌گه‌ڵ ده‌وڵه‌مه‌نده‌كاندا ڕێك بكه‌ون بۆ ده‌ركردنى یاسای وا كه‌ له‌به‌رژه‌وه‌ندى ده‌وڵه‌مه‌نده‌كان ته‌واو بێت. 

6. فه‌لسه‌فه‌ی حوكمى زۆرینه‌:- زۆرترین ڕه‌خنه‌ى بڵاو كه‌ له‌دیموكراسیه‌ت ده‌گیرێت بریتیه‌ له‌وه‌ى  " كه‌مه‌ترسی باڵا ده‌ستبوونى زۆرینه‌یه‌" 

1. سه‌قامگیرى سیاسى :- یه‌كێك له‌و خاڵانه‌ى كه‌ به‌باش بۆ دیموكراسیه‌ت حساب ده‌كرێت، ئه‌وه‌یه‌ كه‌ دروستبوونى سیسته‌مێك كه‌گه‌ل ده‌توانێت ئیداره‌ى حكومه‌ت بگۆڕێت به‌بێ گۆڕینى بنه‌ما یاساییه‌كانى حوكم، كه‌له‌ڕێگه‌یه‌وه‌ دیموكراسیه‌ت هه‌وڵى كه‌مكردنه‌وه‌ى شاراوه‌یی و ناجێگیرى سیاسی ده‌دات، و هاوڵاتیان دڵنیا ده‌كاته‌وه‌ كه‌له‌گه‌ڵ هه‌موو توڕه‌بوونه‌كانیاندا به‌رامبه‌ر سیاسه‌ته‌كانى ئێستا ئه‌وان ده‌توانن ببنه‌ خاوه‌نى هه‌لى گونجاو بۆ گۆڕینى ده‌سڵاتداره‌كانیان و سیاسه‌ته‌كانیان كه‌ له‌گه‌ڵ بیرو بۆچونه‌كانیاندا ناگونجێت، ئه‌م سیسته‌مه‌ش له‌و سیسته‌مانه‌ باشتره‌ كه‌ له‌ڕێگه‌ى توندو تیژیه‌وه‌ گۆڕانیان تیادا ده‌كرێت.

2. وه‌ڵامدانه‌وه‌ى كارا له‌كاته‌كانى جه‌نگدا:- دیموكراسیه‌تى فره‌یی ماناى وایه‌ كه‌ ده‌سه‌ڵات له‌یه‌ك كه‌سدا چڕ نه‌كراوه‌ته‌وه‌ .ئه‌م چڕنه‌كردنه‌وه‌ى ده‌سه‌ڵاته‌ ڕه‌خنه‌یه‌ كه‌ له‌دژى دیموكراسیه‌ت له‌كاتێكدا ده‌وڵه‌ت له‌حاڵه‌تى شه‌ڕدا بێت كه‌ پێویست ده‌كات وه‌ڵامێكى خێراو یه‌ك گرتوو هه‌بێت، و له‌ده‌وڵه‌ته‌ دیكتاتۆریه‌كاندا بڕیار له‌لایه‌ن یه‌ك كه‌سه‌وه‌و له‌ماوه‌ى كورتدا ده‌درێت، به‌ڵام له‌سیسته‌مى دیموكراسیدا ده‌بێت په‌ڕله‌مان بڕیار ده‌ربكات و حكومه‌ت  و سوپا جێبه‌جێی بكات .

به‌ڵام له‌ڕاستیدا هه‌موو لێكدانه‌وه‌كان بۆ ئه‌وه‌ ده‌چن كه‌ سه‌ركه‌وتن له‌جه‌نگدا له‌سیسته‌مێكى دیموكراسیدا له‌بارتره‌ وه‌ك له‌سیسته‌مێكى دیكتاتۆری له‌به‌رئه‌وه‌ى سیسته‌مه‌كه‌ شه‌فافه‌و جێگیره‌ له‌كاتى بڕیاردانى سیاسه‌ته‌كاندا، كه‌ ئه‌مه‌ش هۆكارى سه‌ره‌كیه‌ بۆ هاوكاریكردنى له‌گه‌ڵ هاوپه‌یمانه‌كانیدا له‌كاتى جه‌نگدا، هه‌روه‌ها له‌به‌رئه‌وه‌ى له‌سیسته‌مه‌ دیموكراسیه‌كاندا هه‌موو توانا مادى و مرۆییه‌كان زۆر به‌باشى به‌كاردێت به‌شێوه‌یه‌ك كه‌سه‌ركه‌وتن مسۆگه‌ر بكات .

3. دابه‌زینى ئاستى گه‌نده‌ڵى :- ئه‌و لێكۆڵینه‌وانه‌ى كه‌ بانكى نێوده‌وڵه‌تى ئه‌نجامیداوه‌ ئاماژه‌ ده‌ده‌ن به‌وه‌ى كه‌ جۆری دام و ده‌زگا سیاسیه‌كان زۆر گرنگن له‌دیاركردنى چۆنێتى بڵاوبوونه‌وه‌ى گه‌نده‌ڵى .دیموكراسیه‌ت، سیسه‌مى په‌رله‌مانى، جێگیرى سیاسیى، ئازادى ڕۆژنامه‌ هه‌موویان هۆكارن كه‌ په‌یوه‌ندیان به‌دابه‌زینى ئاستى گه‌نده‌ڵیه‌وه‌ هه‌یه‌ .

4. دابه‌زینى ئاستى تیرۆر :- لێكۆڵینه‌وه‌كان ئاماژه‌ ده‌ده‌ن كه‌ تیرۆر له‌و كۆمه‌ڵگایانه‌دا به‌ربڵاوه‌ كه‌ ئاستى ئازادیه‌ سیاسیه‌كان مام ناوه‌ندن، به‌ڵام ده‌وڵه‌ته‌ دیموكراسیه‌كان كه‌مترین ڕێژه‌ى تیرۆریان تیادایه‌ .

5. دابه‌زینى ڕێژه‌ى هه‌ژارى و برسێتى :- پشت به‌ستوو به‌ئاماره‌كان كه‌واپیشان ده‌دات په‌یوه‌ندییه‌كى ڕاسته‌وانه‌ هه‌یه‌ له‌نێوان زیادبوونى دیموكراسیه‌ت و به‌رزبوونه‌وه‌ى كۆی تێكڕای داهاتى نه‌ته‌وه‌یی بۆ تاك و زیادبوونى ڕێزگرتن له‌مافى مرۆڤ و دابه‌زینى تێكڕاى هه‌ژارى .

6. بیردۆزه‌ى ئاشتى دیموكراسی:- زۆر له‌ئامار و زانیارى و شیكردنه‌وه‌كان پشتگیرى له‌بیردۆزه‌ى ئاشتى دیموكراسی ده‌كه‌ن. به‌وه‌ى هیچ دوو سیسته‌مێكى دیموكراسی لیبڕاڵى نه‌چونه‌ته‌ جه‌نگه‌وه‌ دژ به‌یه‌ك، و ئه‌گه‌ریش جه‌نگ ڕوویدابێت كه‌متر له‌ هه‌زار كه‌س كوژراو هه‌بووه‌ و زوو ڕاگیراوه‌ .

7. دابه‌زینى ڕێژه‌ى كوشتنى جه‌ماوه‌ر:- لێكۆڵینه‌وه‌كان ده‌ریده‌خه‌ن كه‌ كۆمه‌ڵگا دیموكراسیه‌كان ڕێژه‌یه‌كى كه‌مى كوشتنیان تیادا ئه‌نجام ده‌درێت .

8. خۆشگوزه‌رانى :- هه‌ر كاتێ دیموكراسیه‌ت له‌ كۆمه‌ڵگایه‌كدا چه‌سپاو زیاد بوو هێنده‌ش خۆشگوزه‌رانى گه‌ل زیاد ده‌بێت .

جۆره‌كانى دیموكراسیه‌ت

فراوان بوونى پایه‌كانى ماناى گشتى دیموكراسیه‌ت و زۆربونى تێوریه‌كان ده‌رباره‌ى و جیاوازى جۆره‌كانى و زۆربوونى سیسته‌مه‌كانى و جیاوازى ئامانج و پیاده‌كردنى له‌كۆمه‌ڵگاكاندا كه‌خاوه‌ن داب و نه‌ریت و پێكهاته‌ى كۆمه‌ڵایه‌تى و مێژوویى جیاوازن واده‌كات كه‌ دیاریكردنى مه‌سه‌له‌ى هه‌نگاوه‌كانى یان قۆناغه‌كانى دیموكراسیه‌ت به‌ ووردى و جێگیرى ببێته‌ مه‌سه‌له‌یه‌كى نه‌كراو له‌ڕووى زانستیه‌وه‌. به‌ڵام ئه‌وه‌ى له‌سه‌رى ڕێكه‌وتون به‌وه‌ى كه‌ ژیانى سه‌رده‌م به‌زیادبوونى بیرۆكراسیه‌ت تیایدا زیادبونێكى دژوار له‌كاردا له‌ ئه‌نجامى گه‌شه‌كردن و په‌لوپۆكردنى پیشه‌سازى و ته‌كنه‌لۆژى, له‌سه‌روو ئه‌مانه‌شه‌وه‌ زیادبوونى ژماره‌ى دانیشتوان بونه‌ته‌ هۆى زیاتر ئاڵۆزبوون له‌چوار ده‌ورى پیاده‌كردنى دیموكراسیه‌تدا.

دیموكراسیه‌ت پێكهاته‌ى جیاوازى هه‌یه‌ كه‌ له‌لایه‌ن قوتابخانه‌ كۆمه‌ڵایه‌تیه‌ جیاواز و دژه‌كانه‌وه‌ گرنگى به‌هه‌ندێكیان ده‌درێت له‌سه‌ر حسابى ئه‌وانى تریان.له‌ڕووى كلاسیكیه‌وه‌كه‌ قوتابخانه‌ دیموكراسیه‌ته‌ لیبڕاڵه‌كان گرنگى پێده‌ده‌ن كه‌ تیایدا ده‌بێت مافه‌كانى تاك دابین بكرێت وه‌ك بنه‌مایه‌ك بۆ دابینكردنى یه‌كسانى و هاوبه‌شى له‌ژیانى گشتیدا وه‌ك: ئازادى ڕاده‌ربڕین و بیروڕاو مافى كۆبونه‌وه‌و ده‌نگدان و خۆپاڵاوتن بۆ پۆسته‌ گشتیه‌كان.هه‌روه‌ها ئایدیاى دیموكراسیه‌ت و سیسته‌مى دیموكراسیه‌ت مافى تاكه‌كان ده‌پارێزێت له‌ دڕنده‌یى ده‌سه‌ڵات و گرتنى كوێرانه‌ و ده‌یسه‌پێنێت كه‌ هیچ تاكێك نابێت ده‌سگیر بكرێت یان تۆمه‌تبار بكرێت ته‌نها به‌ ده‌قێكى یاسایى نه‌بێت.

هه‌ندێ كه‌س پێیان وایه‌ تێوریه‌كانى جان جاك ڕۆسۆ ده‌رباره‌ى (( بوونى ڕێكه‌وتنێكى ته‌واو)) له‌نێوان تاكه‌كانى كۆمه‌ڵگادا به‌شێوه‌یه‌ك تاك ته‌نها ملكه‌چى خۆیه‌تى و به‌مه‌ش جیاوازى له‌نێوان ده‌سه‌ڵاتدا و هاوڵاتیاندا نامێنێت كه‌ ئه‌مه‌ش تێوریه‌كه‌ كه‌ یارمه‌تى چه‌وسانه‌وه‌ى تاك ده‌دات به‌ناوى ویستى گشتى كۆمه‌ڵگاوه‌.به‌ته‌نیشت مافى دیموكراسى بۆ تاك پێویستیشه‌ دام و ده‌زگاى دیموكراسیش هه‌بێت سه‌ره‌تا ده‌بێت ده‌ستوور هه‌بێت و ئه‌نجومه‌نه‌ نوێنه‌رایه‌تیه‌كان( جگه‌ له‌و كۆمه‌ڵگایانه‌ى كه‌ دیموكراسیه‌تى ڕاسته‌وخۆ پیاده‌ ده‌كه‌ن) به‌تێپه‌ڕبوون به‌ دادوه‌ریه‌كى سه‌ربه‌خۆدا و ئیداره‌یه‌كى حكومه‌تى پاك و بونى ڕۆژنامه‌ى ئازاد و سه‌ندیكایه‌ك كه‌ پارێزگارى له‌ مافى ئه‌ندامه‌كانى بكات و زانكۆیه‌ك كه‌ سووربێت له‌سه‌ر ئازادییه‌ ئه‌كادیمیه‌كانى.

جیاكردنه‌وه‌ى ده‌سه‌ڵات و مافه‌ جێگیره‌كانى تاك به‌گوێره‌ى ده‌ستور له‌ هۆكاره‌ به‌هێزه‌كانن كه‌ ڕێگه‌ ده‌گرن له‌ دروستبوونى (توكوفێل ) به‌ماناى ( هه‌یمه‌نه‌ى زۆرینه‌).له‌وانه‌یه‌ هێزى دام و ده‌زگایه‌كى مه‌عنه‌وى نابه‌رجه‌سته‌ و بینراو كه‌ پێى ده‌وترێت (ڕاى گشتى )بریتیه‌ له‌ باشترین و گرنگترین پێوانه‌ بۆ بوونى كه‌ش و هه‌وایه‌كى دیموكراسى له‌كۆمه‌ڵگادا و كاریگه‌رى له‌سه‌ر سیاسه‌تى گشتى.هێز وكاریگه‌رى ڕاى گشتى هۆكارن  له‌زۆربه‌ى كاته‌كاندا بۆ دووركه‌وتنه‌وه‌ى كۆمه‌ڵگا له‌هه‌یمه‌نه‌ و نه‌هێشتنى تاوان و هه‌ڵه‌كان, بێئه‌وه‌ى ئه‌م ڕاى گشتیه‌ ببێته‌هۆى زه‌وتكردنى ئازادى تاك و كۆمه‌ڵه‌ كه‌مینه‌كان كه‌له‌ده‌ستووردا ناویان هاتووه‌.و له‌سه‌ر بنه‌ماى یه‌كسانى به‌شداریكردنى هاوڵاتیان له‌گه‌ڵ ده‌سه‌ڵاتداراندا له‌ داڕشتنى یاساكان و جێبه‌جێكردنیاندا له‌كۆمه‌ڵگایه‌كه‌وه‌ بۆ كۆمه‌ڵگایه‌كى تر به‌هۆى زۆرى دانیشتوانه‌وه‌ ده‌گۆڕێت.هه‌ربۆیه‌ قۆناغه‌كان یان شێوازه‌كانى دیموكراسیش ده‌گۆڕێن, به‌ڵام جۆره‌كانى دیموكراسیه‌ت كه‌ هه‌موویان بنچینه‌كه‌یان بریتیه‌ له‌ حوكمى زۆرینه‌ بریتین له‌ :-

1. دیموكراسیه‌تى ڕاسته‌وخۆ Direct Democracy
 زۆر جارانیش به‌دیموكراسیه‌تى بێ خه‌وش ناو ده‌برێت، كه‌ سیسته‌مێكه‌ تیایدا هاوڵاتیان ده‌نگ ده‌ده‌ن له‌سه‌ر بڕیاره‌كانى حكومه‌ت وه‌ك ڕاستاندنى یاساكان یان ڕه‌تكردنه‌وه‌یان  و ناوده‌برێت به‌ دیموكراسیه‌تى ڕاسته‌وخۆ له‌به‌ر ئه‌وه‌ى خه‌ڵكى به‌شێوه‌یه‌كى ڕاسته‌وخۆ پرۆسه‌ى دروستكردنى بڕیار پیاده‌ ده‌كه‌ن به‌بێ بوونى نوێنه‌ر یان لایه‌نى دووه‌م .

له‌ڕووى مێژوویه‌وه‌ ئه‌م جۆره‌ له‌ دیموكراسیه‌ت جۆرێكى زۆر ده‌گمه‌ن بووه‌ به‌هۆی گرانى كۆكردنه‌وه‌ى سه‌رجه‌م تاكه‌كان كه‌مافى به‌شداریكردنیان هه‌یه‌ له‌ده‌نگداندا له‌یه‌ك جێگه‌دا بۆ مه‌به‌ستى ده‌نگدان له‌سه‌ر بڕیاره‌كان، له‌به‌رئه‌وه‌ هه‌موو دیموكراسیه‌ته‌ ڕاسته‌خۆكان له‌سه‌ر شێوه‌ى كۆمه‌ڵگه‌ى بچوك و تاڕاده‌یه‌ك و زۆر كات له‌سه‌ر شێوه‌ى " شاره‌ ده‌وڵه‌ت" بوون، به‌ناوبانگترین ئه‌م دیموكراسیه‌تانه‌ بریتی بووه‌ له‌ ئه‌سیناى كۆن. 
كه‌تیایدا گه‌ل خۆى هه‌ڵده‌ستێت به‌دانانى یاساكان و هه‌رخۆشى جێبه‌جێیان ده‌كات.له‌دامه‌زراندنى فه‌رمانبه‌ران بۆ جێبه‌جێكردنى یاساكان و ده‌ركردنى حوكمه‌كان.ئه‌م نمونه‌یه‌ش له‌دیموكراسى بنچینه‌ مێژوییه‌كه‌ى له‌سیسته‌مى شاره‌ ده‌وڵه‌ته‌وه‌ وه‌رده‌گرێت له‌لاى ئیغریقیه‌ كۆنه‌كان, كه‌ ده‌سه‌ڵات ته‌نها بۆ ڕه‌گه‌زى نێره‌ ژیره‌كان بووه‌, ئه‌وانه‌شى له‌ گۆڕه‌پانى شاردا كۆده‌بونه‌وه‌ به‌شێوه‌یه‌كى ئازاد گفتوگۆیان ده‌كرد له‌باره‌ى هه‌موو مه‌سه‌له‌كان كه‌ جێگه‌ى گرنگى پێدانى كۆمه‌ڵگا بوو . ئه‌م جۆره‌ كرداره‌ تاڕاده‌یه‌كى زۆر له‌ماناى دیموكراسیه‌وه‌ نزیكه‌.به‌ڵام بۆ كۆمه‌ڵگا گه‌وره‌كان كارێكى نه‌كراوه‌ له‌لایه‌ك و هه‌ندێ هاوڵاتیانى وه‌ك (( ژن و كۆیله‌كان ))تیایدا وه‌لاخرابوون  و بۆیان نه‌بوو كه‌ نه‌ده‌نگ بده‌ن و نه‌ به‌شدارى گفتوگۆكانیش بكه‌ن كه‌ ئه‌مانه‌ش زۆرینه‌ى  كۆمه‌ڵگاى پێگه‌یشتوو بوون. هه‌موو سیسته‌مه‌ دیموكراتیه‌كان بنیاتده‌نرێن له‌سه‌ر بنه‌ماى یه‌ك ئایدیا كه‌ بریتیه‌ له‌گه‌ڕانه‌وه‌ى ده‌سه‌ڵات  له‌ده‌وڵه‌تدا بۆ گه‌ل .و ته‌نها گه‌ل خاوه‌نى سه‌روه‌ریه‌, كه‌واته‌ دیموكراسیه‌ت بریتیه‌ له‌ بنه‌ماى سه‌روه‌رى گه‌ل .به‌ڵام ئه‌و ڕێگایانه‌ى كه‌ گه‌ل پیاده‌ى ده‌سه‌ڵات یان سه‌روه‌رى ده‌كات یه‌كێك له‌م سَى شێوازه‌ ده‌گرێته‌وه‌:-

· دیموكراسیه‌تى ڕاسته‌وخۆ
· دیموكراسیه‌تى نوێنه‌رایه‌تى
· دیموكراسیه‌تى نیمچه‌ ڕاسته‌وخۆ
· دیموكراسیه‌تى ڕاسته‌وخۆ .له‌شێوه‌ تێوریه‌ ته‌واوه‌كه‌یدا ماناى ئه‌وه‌یه‌ مادام گه‌ل خاوه‌ن سه‌روه‌رى بێت.پێویسته‌ پیاده‌ى هه‌موو ده‌سه‌ڵاته‌كانى ده‌وڵه‌ت بكات له‌لایه‌ن خۆیه‌وه‌ له‌ (یاسادانان و جێبه‌جێكردن ودادوه‌رى ) له‌سه‌ر بنه‌ماى ئه‌وه‌ى كه‌ سه‌روه‌رى قبوڵ ناكات كه‌ گه‌ل نماینده‌ى هه‌بێت یان كه‌سێكى تر ڕێگه‌ پێبدات كه‌ نوێنه‌رایه‌تى بكات. له‌گه‌ڵ ئه‌مه‌شدا لایه‌نگرانى ئه‌م ڕێگایه‌ واده‌ڕواننه‌ كاره‌كانى هه‌ردوو ده‌سه‌ڵاتى جێبه‌جێكردن و دادوه‌رى ته‌نها بریتیه‌ له‌ كارى جێبه‌جێكارى تاك و واداده‌نێت كه‌ سه‌روه‌رى ته‌نها بریتیه‌ له‌ ده‌سه‌ڵاتى یاسادانان. ئاماژه‌ به‌م ڕاستیانه‌ دیموكراسیه‌تى ڕاسته‌وخۆ ماناى ئه‌وه‌یه‌ كه‌ گه‌ل خۆى ده‌سه‌ڵاتى دانانى یاساكانى هه‌بێت.كه‌واته‌ له‌م جۆره‌دا په‌ڕله‌مان بوونى نابێت و پێویستیش ناكات هه‌بێت.له‌به‌رئه‌وه‌ى ده‌سه‌ڵاتى یاسادانان پێویسته‌ گه‌ل خۆى پیاده‌ى بكات نه‌ك كه‌سانى تر نوێنه‌رایه‌تى بكه‌ن . ئه‌م ڕێگایه‌ له‌هه‌ندێ شاره‌كانى یۆنانى و ڕۆمانیه‌كاندا جێبه‌جێده‌كرا له‌ سه‌ده‌كانى كۆندا و تائێستاش له‌ هه‌ندێ له‌هه‌رێمه‌ شاخاویه‌كانى سویسرادا كه‌ ژماره‌ى دانیشتوانیان كه‌مه‌ جێبه‌جێ ده‌كرێت .به‌ڵام زۆر هۆكار هه‌ن كه‌ ناتوانرێت ئه‌م ڕێگایه‌ له‌ ئێستادا و له‌ ووڵاته‌ تازه‌كاندا جێبه‌جێبكرێت. له‌وانه‌ پڕۆسه‌ى یاسادانان پێویستى به‌زانستى هونه‌رى و پسپۆڕى هه‌یه‌ و له‌لایه‌كى تریشه‌وه‌ هه‌ر وڵاته‌ى ئه‌وه‌نده‌ ژماره‌ى دانیشتوانى زۆره‌ كه‌ ناتوانرێت له‌یه‌ك جێگه‌دا كۆبكرێنه‌وه‌و له‌كاتى كۆبونه‌وه‌ى ژماره‌یه‌كى ئاوها زۆریشدا ناتوانرێت گفتوگۆیه‌كى جدى و گه‌رم و گوڕ و تێرو ته‌سه‌لى هیچ بابه‌تێك بكرێت. له‌به‌ر ئه‌وه‌ ئه‌و وڵاتانه‌ په‌نایان بردۆته‌ به‌ر سیسته‌مى دیموكراسیه‌تى نوێنه‌رایه‌تى .
2. دیموكراسیه‌تى نوێنه‌رایه‌تى Parliamentary  Democracy
 بریتیه‌ له‌ سیسته‌مێك كه‌تاكه‌كانى گه‌ل ده‌نگده‌ده‌ن بۆ ده‌ستنیشانكردنى ئه‌ندامانى حكومه‌ت كه‌ ئه‌مانیش هه‌ڵده‌ستن به‌وه‌رگرتن و ده‌ركردنى بڕیاره‌كان كه‌له‌گه‌ڵ به‌رژه‌وه‌ندى ده‌نگده‌ره‌كاندا یه‌ك ده‌گرنه‌وه‌، كه‌پێی ده‌وترێت " نوێنه‌رایه‌تى " له‌به‌ر ئه‌وه‌ى گه‌ل ده‌نگ نادات له‌سه‌ر بڕیاره‌كانى حكومه‌ت، به‌ڵكو نوێنه‌ر له‌جیاتى خۆیان هه‌ڵده‌بژێرن بۆ ئه‌و مه‌به‌سته‌.ئه‌م شێوه‌ له‌حوكمى  دیموكراسی له‌م سه‌رده‌مانه‌ى دواییدا ده‌ركه‌وت و سه‌ده‌ى بیسته‌م ژماره‌یه‌كى گه‌وره‌ى له‌م جۆره‌ دیموكراسیه‌ته‌ به‌خۆوه‌ بینى، له‌به‌ر ئه‌وه‌ زۆربه‌ى دانیشتوانى دونیا له‌سایه‌ى دیموكراسیه‌تى نوێنه‌رایه‌تیدا ژیان ده‌گوزه‌رێنن .كه‌هه‌ندێك جار به‌" كۆماریه‌كان" ناویان ده‌به‌ن .

وه‌ده‌توانرێت دیموكراسیه‌تى نوێنه‌رایه‌تى دابه‌شبكرێت بۆ:-    

*  دیموكراسیه‌تى لیبڕاڵى ( حره‌ ) :- بریتیه‌ له‌ شێوه‌یه‌ك له‌شێوه‌كانى دیموكراسى نوێنه‌ران، به‌شێوه‌یه‌ك ده‌سه‌ڵاتى سیاسى پابه‌نده‌ به‌ده‌ستوره‌وه‌ كه‌ له‌ڕێگه‌یه‌وه‌ ماف و ئازادیه‌كانى تاك و كه‌مینه‌كان ( كه‌ پێی ده‌وترێت لیبڕاڵیه‌تى ده‌ستورى ) ده‌پارێزرێن، به‌م شێوه‌یه‌ ده‌ستور چه‌ند ڕێگریه‌ك ده‌خاته‌ به‌رده‌م ده‌سه‌ڵاتى زۆرینه‌.

* دیموكراسیه‌تى نالیبڕاڵى ( غیر حره‌ ) : - سیسته‌مى حوكمێكه‌ كه‌ هه‌ڵبژاردنێكى دیموكراسى تیادایه‌ كه‌تیایدا زۆرینه‌ى دیموكراسى حكومه‌ت پێك دێنن، به‌ڵام ڕێگیریان له‌به‌رده‌مدا نیه‌ له‌پێشێلكردنى حورمه‌تى ئازادى تاك و كه‌مینه‌كان، له‌وانه‌یه‌ ئه‌وه‌ش بگه‌ڕێته‌وه‌ بۆ نه‌بوونى كۆت و به‌ندى ده‌ستورى له‌سه‌ر ده‌سه‌ڵات و ده‌سته‌ى جێبه‌جێكاره‌ هه‌ڵبژێراوه‌كه‌ یان ده‌گه‌ڕێته‌وه‌ بۆ پێشلێكردنى ئه‌و كۆت و به‌ندانه‌ى كه‌ هه‌ن.نمونه‌ش " وڵاته‌كانى یه‌كێتى سۆڤیه‌تى جاران " هه‌رچه‌نده‌ پێشتریش له‌و نمونانه‌ هه‌بوون .یه‌كێك له‌ڕه‌خنه‌كانى كه‌ له‌دیموكراسیه‌تى نالیبڕاڵی ده‌گیرێت ئه‌وه‌یه‌ كه‌ پێشنیاز ده‌كه‌ن به‌وه‌ى سه‌روه‌رى یاسا له‌پێشتره‌ له‌ دیموكراسیه‌ت  .                                       

لێره‌دا نوێنه‌ر نماینده‌ى گه‌له‌ بۆ پیاده‌كردنى ده‌سه‌ڵات به‌بێ هیچ دوودڵیه‌ك.ته‌نها ڕێزگرتنى ده‌ستوور و هه‌ڵبژاردنه‌ ساڵانه‌ییه‌كان ڕێز لێگیراوه‌.ماناى وایه‌ گه‌ل كه‌ ( خاوه‌ن سه‌روه‌ریه‌ )  ڕاسته‌وخۆ هه‌ڵناستێت به‌ پیاده‌كردنى ده‌سه‌ڵاتى یاسادانان.به‌ڵكو نوێنه‌ران له‌جیاتى خۆى هه‌ڵده‌بژێرێت بۆ ماوه‌یه‌كى دیاریكراو.كه‌له‌جیاتى گه‌ل هه‌ڵده‌ستن به‌ پیاده‌كردنى ده‌سه‌ڵات به‌ناوى گه‌له‌وه‌.

په‌ڕله‌مان له‌دیموكراسیه‌تى نوێنه‌رایه‌تیدا بریتیه‌ له‌نوێنه‌رى سه‌روه‌رى جه‌ماوه‌ر و هه‌ر ئه‌ویش نماینده‌ى ویستى گه‌ل ده‌كات .له‌چوارچێوه‌ى ئه‌و یاسایانه‌ى كه‌ ده‌ریده‌كات ودایانده‌نێت.ئه‌م جۆره‌ش له‌ دیموكراسیه‌ت بۆیه‌كه‌م جار له‌ مێژوودا له‌ئینگلته‌راو فه‌ڕه‌نسادا گه‌شه‌ى كرد.و له‌وانیشه‌وه‌ گوازرایه‌وه‌ بۆ ووڵاتانى تر و له‌وورده‌كاریه‌كانیدا گه‌شه‌ى زۆر گه‌وره‌ى تیادا به‌رجه‌سته‌ بوو.له‌بنه‌ما نوێكانى كه‌ له‌گه‌ڵ جێبه‌جێكردنى ئه‌م سیسته‌مه‌دا هاته‌ ئاراوه‌ ئه‌وه‌یه‌ كه‌ نوێنه‌ران ته‌نها نماینده‌ى هه‌رێمه‌كان ناكه‌ن كه‌لێیه‌وه‌ هه‌ڵبژێردراون به‌ڵكو نماینده‌ى هه‌موو نه‌ته‌وه‌ ده‌كه‌ن به‌كۆى گشتى وه‌ك یه‌ك یه‌كه‌ كه‌له‌سه‌ر ئه‌م بنه‌مایه‌ش نوێنه‌ره‌كان سه‌ربه‌خۆییان هه‌بوو له‌ڕووبه‌ڕووبونه‌وه‌ له‌گه‌ڵ ده‌نگده‌راندا و هیچ یاسایه‌كیش نه‌بوو پابه‌ندیان بكات به‌ به‌ده‌نگه‌وه‌ هاتنى به‌رژه‌وه‌ندى و بیروڕاكانى ده‌نگده‌رانى بازنه‌كانیان و پێویستیش نه‌بووله‌سه‌ریان كه‌ حساب پێشكه‌ش بكه‌ن به‌كاروئیشه‌كانیان.له‌ڕووى یاساییه‌وه‌ ئه‌م بنه‌مایه‌ جۆرێك له‌ (( سه‌ركوتكردنى په‌ڕله‌مانى )) ده‌سه‌پاند. به‌وه‌ى كه‌ هه‌ر نوێنه‌رێك سه‌ربه‌خۆیى هه‌بوو له‌به‌رامبه‌ر ده‌نگده‌رانى بازنه‌كه‌یدا كه‌ ئه‌مه‌ش ئه‌بوه‌ دووركه‌وتنه‌وه‌ له‌گه‌ڵ بیرى دیموكراسیدا له‌ بنچینه‌وه‌.له‌به‌رئه‌وه‌ ئاڕاسته‌یه‌كى نوێ ده‌ركه‌وت كه‌ داواى ئه‌وه‌ى ده‌كرد كه‌ پێویسته‌ چه‌ند ڕێوشوێنێك دابنرێت بۆئه‌وه‌ى مافى گه‌ل دابینبكات كه‌ ناوه‌ناوه‌ كه‌ ده‌نگى هه‌بێت ته‌نانه‌ت له‌گه‌ڵ بوونى په‌ڕله‌مانێكى هه‌ڵبژێردراویشدا. كاریگه‌رى ئه‌م ڕێگایه‌ش بۆ سه‌ر دیموكراسیه‌تى نوێنه‌رایه‌تى ئه‌وه‌بوو وایلێكرد كه‌ ببێته‌ دیموكراسیه‌تێكى نیمچه‌ ڕاسته‌وخۆ.

· دیموكراسیه‌تى نیمچه‌ ڕاسته‌وخۆ:

لێره‌دا گه‌ل نوێنه‌ر له‌جیاتى خۆى هه‌ڵده‌بژێرێت بۆ گفتوگۆ ده‌رباره‌ى كێشه‌كان و یاسا گشتیه‌كان نه‌ك دانانى یاساكان.و دانانى ئه‌ندامانى حكومه‌ت و لێپرسینه‌وه‌یان له‌سه‌ر ئیش وكاره‌كانیان به‌مه‌رجێ هاوڵاتیان مافى ده‌نگدانیان له‌سه‌ر كێشه‌ سه‌ره‌كیه‌كان بمێنێت و گه‌ل خۆى بڕیار بدات له‌ ڕێگه‌ى ده‌نگدانى گشتیه‌وه‌ ( ئیستیفتا).

3. دیموكراسیه‌تى ناڕاسته‌وخۆ  Indirect Democracy
له‌م جۆره‌ دیموكراسیه‌دا په‌ڕله‌مانێكى هه‌ڵبژێردراو هه‌یه‌ كه‌ بریتیه‌ له‌ ده‌سه‌ڵاتى یاسادانان به‌نوێنه‌رایه‌تى و ناوى گه‌له‌وه‌ كه‌ خاوه‌ن سه‌روه‌ریه‌.به‌ڵام گه‌ل مافى پیاده‌كردنى ده‌سه‌ڵات بۆ خۆى ده‌پارێزێت به‌و ڕێگایانه‌ى كه‌ ده‌ستوور بۆى دیاریكردوه‌. لێره‌دا سێ ڕێگاى ناسراو له‌م بواره‌دا هه‌یه‌:

· مافى ناڕه‌زایى جه‌ماوه‌رى : ده‌ستوور ڕێگه‌ به‌گه‌ل ده‌دات كه‌ ناڕه‌زایى ده‌رببڕێت له‌ماوه‌یه‌كى دیاریكراودا له‌سه‌ر هه‌ر یاسایه‌ك كه‌له‌لایه‌ن په‌ڕله‌مانه‌وه‌ ده‌رچوبێت.له‌م حاڵه‌ته‌شدا پێویسته‌ كه‌ ده‌نگدانێكى گشتى ئه‌نجام بدرێت له‌سه‌ر یاساكه‌.خۆ ئه‌گه‌ر ئه‌نجامه‌كه‌ گه‌ل ئه‌و یاسایه‌ى ڕه‌تكرده‌وه‌ ئه‌وه‌ ئیدى ئه‌و یاسایه‌ كارى پێناكرێت و ڕه‌تده‌كرێته‌وه‌.
· مافى ده‌نگدانى جه‌ماوه‌رى : به‌شێوه‌یه‌ك دروسته‌ گه‌ل (به‌ڕێگایه‌كى دیاریكراو ) كه‌ پێشنیازى هه‌ندێ یاسا بكات بۆ په‌ڕله‌مان و له‌و كاته‌دا پێویسته‌ په‌ڕله‌مان گفتوگۆى له‌سه‌ر بكات.ده‌كرێت ئه‌و پێشنیازه‌ له‌شێوه‌ى بۆچونێكى گشتیدا بێت  بۆ یاساكه‌  یان له‌شێوه‌ى پڕۆژه‌یه‌كى یاساى سه‌ربه‌خۆدا بێت.
· ده‌نگدانى جه‌ماوه‌رى : ئه‌گه‌ر له‌سه‌ر داواى په‌ڕله‌مان یان گه‌ل خۆى یان له‌سه‌ر داواى سه‌رۆكى ده‌وڵه‌ت بێت .ئه‌م شێوه‌یه‌ دیارترین سیماى دیموكراسیه‌تى ناڕاسته‌وخۆیه‌ كه‌ بڵاوه‌ له‌ده‌ستوره‌ نوێكاندا. 
4. دیموكراسیه‌تى سۆشیالیستى  Social Democracy
به‌ دواكه‌وته‌ى نێونه‌ته‌وه‌یى دووه‌م داده‌نرێت له‌ حیزبه‌ سۆشیالیسته‌كان و دیموكراتیه‌كان كه‌ داواى وه‌دیهێنانى سۆشیالیستى ده‌كه‌ن له‌ڕێگه‌ى په‌ڕله‌مانه‌وه‌. سۆشیالیستیه‌كانیشیان ده‌گه‌ڕێته‌وه‌ بۆ سه‌رچاوه‌كانى جگه‌ له‌ماركسیه‌ت وه‌ك مه‌سیحیه‌ت و ئینجیل.وه‌جیاوازن له‌ حیزبه‌ شیوعیه‌كان له‌ بۆچونیان ده‌رباره‌ى ململانێى چینایه‌تى و ڕێگا بۆ وه‌دیهێنانى سۆشیالیستى.

5. دیموكراسیه‌تى مه‌سیحى Chrictian Democracy
حیزبه‌ دیموكراتیه‌ مه‌سیحیه‌كان بریتین له‌و حیزبانه‌ى كه‌ بانگه‌شه‌ى مه‌زهه‌بێكى سیاسى و ئابورى و كۆمه‌ڵایه‌تى ده‌كه‌ن كه‌ له‌ بنه‌ماكانى ئینجیله‌وه‌ ئیلهامیان وه‌رگرتوه‌ و ئاشكرایان كردوه‌ كه‌ ئامانجیان له‌ بنچینه‌دا بریتیه‌ له‌ باشكردنى بارودۆخى چینه‌ هه‌ژاره‌كان له‌گه‌ڵ مسۆگه‌ر كردنى كه‌رامه‌ت بۆیان. ئه‌م حیزبانه‌ وه‌ك كاردانه‌وه‌یه‌ك دروست بوون له‌به‌رامبه‌ر حیزبه‌ سۆشیالیسته‌كان له‌ ئه‌وروپادا و وه‌ك هه‌وڵێكیش بۆ ڕاوه‌ستانه‌وه‌ له‌ڕووى ئه‌و هه‌ڵكشانه‌دا.به‌ڵام ئه‌و ده‌سكه‌وتانه‌ى كه‌ له‌لایه‌ن دیموكرات مه‌سیحیه‌كانه‌وه‌ به‌ده‌ست هاتن هیچ كاتێك له‌ئاستى ئه‌و بنه‌ماو ئامانجانه‌دا نه‌بون كه‌ ئاشكرایان كرد. ئه‌مه‌ش ڕێگه‌ى خۆشكرد بۆ ئه‌وه‌ى زۆرێك له‌ڕه‌خنه‌یان ئاڕاسته‌ بكرێت. ئه‌م حیزبانه‌ش هیچ كاتێك به‌ته‌نها نه‌یانتوانیوه‌ حكومه‌ت پێك بهێنن به‌ڵكو هه‌میشه‌ له‌گه‌ڵ حیزبى تردا حكومه‌تیان پێك هێناوه‌ كه‌ ئامانجى جیاوازیان له‌مان هه‌بوه‌, له‌ئه‌ڵمانیادا له‌نێوان دوو جه‌نگى یه‌كه‌م و دووه‌مى جیهانیدا ئاوهابوه‌ و له‌گه‌ڵ سۆشیالیسته‌كان و حیزبه‌ میانڕه‌وه‌كاندا حكومه‌تیان پێك هێناوه‌. له‌ ئیتالیاشدا له‌گه‌ڵ حیزبى گه‌لدا له‌ساڵى 1919 -1923دا حكومه‌تیان پێك هێناوه‌ . له‌ فه‌ڕه‌نساشدا له‌گه‌ڵ بزوتنه‌وه‌ى كۆمارى گه‌لیدا  و له‌ هۆڵه‌ندا و به‌لچیكاشدا زۆربه‌ى كات له‌گه‌ڵ حیزبه‌كانى تردا حكومه‌تیان پێك هێناوه‌.له‌ئێستاشدا دیارترین حیزب كه‌ به‌رنامه‌ى دیموكرات مه‌سیحیان هه‌یه‌ له‌ ئه‌ڵمانیادایه‌ كه‌ له‌دواى جه‌نگى جیهانى دووه‌مه‌وه‌ و بۆ ماوه‌یه‌كى زۆر به‌گه‌وره‌ترین حیزب دائه‌نرا. دواتر بوه‌ حیزبى دووه‌م له‌دواى حیزبى سۆشیالیستى كه‌ ویلى برانت ڕابه‌رایه‌تى ده‌كرد له‌دواى هه‌ڵبژاردنه‌كانى ساڵى 1972وه‌.سیاسه‌تى ئه‌م حیزبه‌ به‌وه‌ جیاده‌كرێته‌وه‌ كه‌ دواكه‌وته‌یه‌كى ته‌واوى ئه‌مریكایه‌ و هه‌روا نزیك بونه‌وه‌ و به‌رژه‌وه‌ندى له‌گه‌ڵ  فه‌ڕه‌نسادا و چوونه‌ ناو هاوپه‌یمانى ئه‌تڵه‌سى و بازاڕى ئه‌وروپى هاوبه‌شدایه‌. له‌ ئیتالیاشدا حیزبى دیموكراتى مه‌سیحى ئیتالیا له‌ گه‌وره‌ترین حیزبه‌كان داده‌نرێت به‌ڵام ئه‌ویش له‌پاشه‌كشه‌كردنێكى به‌رده‌وامدایه‌ و ناتوانێت حوكم بكات به‌بێ هاوپه‌یمانیكردن له‌گه‌ڵ حیزبه‌ میانڕه‌وه‌كان و هه‌ندێك جاریش به‌ڕه‌زامه‌ندیه‌كى ناوه‌ختانه‌ى حیزبى شیوعى كه‌ ئه‌میش لایه‌نگرى سیاسه‌ته‌كانى ئه‌مریكایه‌.

6. دیموكراسیه‌تى ئاڕاسته‌كراو Guided Democracy
ئه‌م زاراوه‌یه‌ له‌لایه‌ن ئه‌حمه‌د سۆكارنۆ سه‌رۆك كۆمارى ئه‌نده‌نوسیاى پێشوه‌وه‌ بۆ یه‌كه‌م جار به‌كارهات .ئاماژه‌ به‌وه‌ى كه‌ دیموكراسیه‌تى ڕۆژئاوا بۆ گه‌لانى جیهانى سێیه‌م ناگونجێت له‌به‌رئه‌وه‌ پێویسته‌ له‌سه‌ر سه‌ركردایه‌تى بزوتنه‌وه‌ى نیشتیمانى و پێشكه‌وتنخواز پشت ببه‌ستێته‌ سه‌ر بنه‌ماى ئاڕاسته‌كردن ودانانى سنورێك بۆ پاشاگه‌ردانى له‌پڕۆسه‌ى سیاسى جه‌ماوه‌ریدا. كه‌ ئه‌مه‌ش ماناى كۆت و به‌ند خستنه‌ سه‌ر ئازادى پێكهێنانى حیزبه‌كان و ده‌رچوونى ڕۆژنامه‌ و توندكردنى كۆنتڕۆڵى ناوه‌ندى ده‌وڵه‌ت له‌سه‌ر ژیانى سیاسى و ئه‌نجومه‌نه‌كانى نوێنه‌ران و دام و ده‌زگاكانى ڕاگه‌یاندن, كه‌ ئه‌م چه‌مكه‌ش زۆربه‌ى ڕابه‌ره‌كانى جیهانى سێیه‌م په‌یڕه‌وییان لێكرد.

7. دیموكراسیه‌تى ناوه‌ندى Democratic Centralists
گروپێكى شیوعى  سۆڤێتى بون.پێكهاتبون له‌ ڕۆشنبیران كه‌ به‌ره‌نگارى گه‌شه‌كردنى ئاڕاسته‌ى خۆسه‌پاندن و بیرۆكراتیه‌تیان ده‌كرد له‌ناو ڕیزه‌كانى حیزبى شیوعى سۆڤیه‌تیدا, دواى سه‌ركه‌وتنى شۆڕشى به‌لشه‌فیكه‌كان  داوایان ده‌كرد كه‌ سیماى دیموكراسیه‌ت هه‌بێت به‌سه‌ر په‌یوه‌ندیه‌كان له‌ناوخۆى حیزبدا.و داواى لامه‌ركه‌زیه‌تیشیان ده‌كرد له‌حیزب و ده‌وڵه‌تدا.و داواى هه‌ڵبژاردنى ئازادانه‌ى حیزبیانه‌یان ده‌كرد و زیادكردنى گفتوگۆ له‌ناو ڕیزه‌كانى كادره‌كانى خواره‌وه‌دا.ئه‌م گروپانه‌ له‌ كۆنگره‌كانى حیزبدا له‌ساڵى 1919 دا دژایه‌تى ڕابه‌رانى حیزبیان كرد له‌سه‌ر ڕاپۆرتى سیاسه‌تى باڵاو دامه‌زراندنى لێپرسراوان له‌ هه‌رێمه‌كانداو داواى ڕیفۆرمى زیاتریان ده‌كرد  كه‌ ئامانج لێى گه‌شه‌كردن و ده‌ستپێشخه‌رى باش و لێپرسراوانه‌ بوو له‌لایه‌ن كادره‌كانى حیزبه‌وه‌.كه‌ له‌كۆنگره‌ى حه‌وتدا بڕیاره‌كان به‌و ئاڕاسته‌یه‌ دران. به‌ڵام له‌كۆنگره‌ى ده‌هه‌مدا كه‌ له‌ ئازارى ساڵى 1921 دا به‌سترا.ئیدانه‌ى ئه‌و گروپانه‌یان كرد كه‌ ئۆپۆزسیۆنى حیزبیان ده‌كرد.و هه‌ندێ بڕیاردرا كه‌ لایه‌نگرى بنه‌ماى لامه‌ركه‌زیه‌ت بوون.كه‌واى له‌ لایه‌نگرانى دیموكراتیه‌ ناوه‌ندیه‌كان كرد كه‌ چالاكیه‌كانیان بوه‌ستێنن.به‌ڵام جارێكى تر له‌ساڵى 1923دا گه‌ڕانه‌وه‌ كاتێك چوونه‌ پاڵ گروپى تره‌وه‌ كه‌ دژایه‌تى ڕابه‌رایه‌تى ستالینیان ده‌كرد كه‌ ده‌یویست ده‌سه‌ڵات له‌ده‌ستى خۆیدا چڕبكاته‌وه‌. هه‌ربۆیه‌ش ستالین توانى سه‌ربكه‌وێت به‌سه‌ریاندا و له‌گه‌ڵ ئه‌وانه‌شى كه‌ هاوشێوه‌یان بوون له‌كۆنگره‌ى یانزه‌هه‌مدا كه‌ له‌كۆتایى ساڵى 1927دابه‌ستراو هه‌موانیانى ده‌ركرده‌ ده‌ره‌وه‌ى حیزب  و له‌ سیه‌كاندا وه‌كو گروپ هیچ ئاسه‌وارێكیان نه‌ما.

زاراوه‌یه‌كه‌ ئاماژه‌ بۆ بنه‌مایه‌كى سیسته‌مى هه‌ڵبژاردن  و ڕێگاى سه‌ركردایه‌تى حیزبه‌ شیوعیه‌كان كه‌ خاوه‌ن باكگراوه‌ندێكى ماركسى لینینین ده‌كات. به‌شێوه‌یه‌ك دیموكراسیه‌تى مه‌ركه‌زى به‌بنچینه‌ى ڕێكخستنى حیزبه‌ شیوعیه‌كان داده‌نرێت و به‌یه‌كێك له‌بنه‌ما ڕێكخستنه‌ لینینیه‌كانیش داده‌نرێت. ئه‌م جۆره‌ له‌ دیموكراسیه‌ت به‌شێوه‌یه‌كه‌ كه‌ سه‌ركردایه‌تى حیزب ده‌كرێت له‌ناوه‌نده‌وه‌ كه‌ له‌ ڕێگاى هه‌ڵبژاردنه‌وه‌ هاتوه‌ و له‌ ئه‌نجامى زنجیره‌ هه‌ڵبژاردنێكى هه‌ڕه‌مى كه‌ له‌بنكه‌وه‌ ده‌ست پێده‌كات. له‌گه‌ڵ ئه‌مه‌شدا ئه‌م دیموكراسیه‌ته‌ ناوه‌ندیه‌ نه‌یتوانیوه‌ كه‌ یه‌كێتى حیزبه‌ شیوعیه‌كان بپارێزێت چونكه‌ ئیلتیزامى ته‌واو به‌م جۆره‌ دیموكراسیه‌ته‌وه‌ ناكرێت یان به‌هۆى هۆكارى ئایدۆلۆژیه‌وه‌ دابه‌شبوون و جیابونه‌وه‌ له‌ حیزبه‌ شیوعیه‌كاندا ڕووده‌دات.

گرنگترین بنه‌ماكانى دیموكراسیه‌تى ناوه‌ندى
1. یه‌ك ناوه‌ندى سه‌ركردایه‌تیكردنى حیزبى شیوعى هه‌یه‌ له‌ناوه‌ و ده‌ره‌وه‌ى ده‌وڵه‌تدا.

2. هه‌موو ئۆرگانه‌كانى حیزب له‌بنكه‌وه‌ تا سه‌ركردایه‌تى به‌هه‌ڵبژاردن بێت.
3. هه‌موو ئه‌ندامێك مافى خۆپاڵاوتن یان پاڵاوتنى كه‌سى ترى هه‌یه‌ و هه‌روه‌ها سه‌ركردایه‌تیش مافى دیاریكردنى پاڵێوراوى هه‌یه‌.
4. ده‌كرێت ژماره‌ى پاڵێوراوه‌كان زیاتر بێت له‌ژماره‌ى داواكراو.
5. هه‌موو ئۆرگانێكى حیزب به‌ده‌نگدان بڕیاره‌كانى ده‌دات و كه‌مینه‌ ملكه‌چى زۆرینه‌ ده‌بێت.
6. ئۆرگانه‌ حیزبیه‌كان ڕاپۆرتى كاروچالاكیه‌كانى بۆ ئاسته‌كانى سه‌روخۆى به‌رزده‌كاته‌وه‌
7. ئیلتیزامى توند و جێبه‌جێكردنى ئه‌ركه‌كان به‌ڕێنماییه‌كانى حیزبه‌وه‌.
8. كارى ده‌سته‌ جه‌معى له‌ڕێگاى لێپرسراوێتى تاكه‌ كه‌سیه‌وه‌ به‌شێوه‌یه‌ك كه‌كارى تاكه‌كه‌سى جیاواز نه‌بێت له‌سیاسه‌تى حیزب.
9. یه‌كێتى ئیراده‌ و كار و ملكه‌چبونى كه‌مینه‌ بۆ زۆرینه‌ به‌شێوه‌یه‌ك كه‌ ڕێگه‌ بگرێت به‌شێوه‌یه‌كى ته‌واو له‌ دروستبوونى ته‌كه‌تول له‌ناوخۆى حیزبدا.

ئه‌م زاراوه‌یه‌ له‌لایه‌ن حیزبه‌ شیوعیه‌كانه‌وه‌ به‌كار ده‌هات بۆ ناسینى ئه‌و ڕژێمه‌ سیاسیه‌ نوێیانه‌ى كه‌ ده‌ركه‌وتن له‌دواى جه‌نگى جیهانى دووه‌مه‌وه‌ له‌ئه‌ورپاى ناوه‌ڕاست و ڕۆژهه‌ڵاتدا وه‌ك وڵاتانى ( پۆڵۆنیا، ڕۆمانیا، مه‌جه‌ڕ، ئه‌ڵمانیاى ڕۆژهه‌ڵات) و له‌ ئاسیاشدا وڵاتانى ( كۆریاى باكور، ڤێتنامى باكور، چینى گه‌لى ) .به‌ڵام ئه‌م زاراوه‌یه‌ تایبه‌ته‌ به‌وڵاتانى ڕۆژهه‌ڵاتى ئه‌وروپا ، ئه‌م جۆره‌ له‌دیموكراسیه‌ت له‌ئه‌ورپادا به‌هۆی بزوتنه‌وه‌ به‌رگریكاریه‌كان هاته‌ ئاراوه‌ دژى نازیه‌ت كه‌ حیزبه‌ شیوعیه‌كان ڕابه‌رایه‌تیان ده‌كرد به‌پاڵپشتى سوپاى سۆڤێتى وه‌ ئه‌و ڕژێمه‌ى له‌و وڵاتانه‌دا دامه‌زرا دواى جه‌نگه‌كه‌ له‌ڕژێمى سۆشیالیستى ده‌چوو له‌دوو ڕووه‌وه‌ :

1. له‌بوارى ئابوریدا :- خۆماڵى كردنى دام و ده‌زگا گه‌وره‌كان، دابه‌شكردنى زه‌وى، ئیداره‌دانى ده‌وڵه‌تیش بۆ كه‌رتى ئابورى.

2. له‌بوارى سیاسیدا :- ڕابه‌رایه‌تى حیزبى شیوعى بۆ سیاسه‌تى ده‌وڵه‌ت .

ئه‌م جۆره‌ له‌دیموكراسیه‌ت به‌ دوو قۆناغدا تێپه‌ڕیووه‌ :-

1. درێژه‌ى هه‌بوو تاساڵى 1956 كه‌ دواكه‌وته‌ى نمونه‌ى سۆشیالیستى سۆڤێتى بوو ..

2. له‌م قۆناغه‌دا هه‌ر وڵاته‌ى سیاسه‌تێكى تایبه‌ت به‌خۆی په‌یڕه‌و كرد كه‌ بگونجێت له‌گه‌ڵ واقعى نه‌ته‌وه‌ییدا ، به‌ڵام له‌چوارچێوه‌ى سیاسه‌تى شیوعیه‌تى دونیاداو له‌سه‌روشیانه‌وه‌ سیاسیه‌تى سۆڤێتى .هه‌ندێ له‌وڵاتانى پێشكه‌وتوخواز و سۆشیالیستیش له‌جیهانى سێدا ئه‌م زاراوه‌یه‌یان به‌كار هێناوه‌ .

شه‌پۆله‌كانى دیموكراسیه‌ت

فراوان بوونى دیموكراسیه‌ت له‌سه‌ده‌ى بیستدا شێوازێكى گواستنه‌وه‌ى هێواشى وه‌رنه‌گرت له‌سه‌ر ئاستى هه‌ر وڵاتێكدا.به‌ڵكوبه‌شێوه‌ى ( شه‌پۆلى دیموكراسى ) یه‌ك له‌دواى یه‌كدا هات.كه‌له‌گه‌ڵ هه‌ندێكیاندا شه‌ڕو شۆڕش ڕوویاندا, له‌هه‌ندێ ووڵاتى تریاندا دیموكراسیه‌ت سه‌پێنرا له‌لایه‌ن هێزه‌ سه‌ربازیه‌ ده‌ره‌كیه‌كانه‌وه‌.كه‌ هه‌ندێ كه‌س ئه‌م كاره‌یان به‌ ڕزگاركردنى ئه‌و گه‌لانه‌ له‌قه‌ڵه‌مدا.جه‌نگى جیهانى یه‌كه‌م له‌ ئه‌وروپادا بوه‌ هۆى دامه‌زراندنى ده‌وڵه‌تى نه‌ته‌وه‌یى كه‌ زۆربه‌یان ته‌نها به‌ناو دیموكراسى بوون وه‌ك كۆمارى ڤایمار. له‌سه‌ره‌تادا ده‌ركه‌وتنى ئه‌و وڵاتانه‌ كاریگه‌رى نه‌بوو له‌سه‌ر دیموكراسیه‌ت له‌و وڵاتانه‌ى كه‌ دیموكراسیه‌تیان تیادا بوو وه‌ك فه‌ڕه‌نسا و به‌ریتانیا و به‌لچیكا و سویسرا كه‌له‌سه‌ر شێوازى ده‌سه‌ڵات و حكومه‌ته‌كانى خۆیان مانه‌وه‌.به‌ڵام به‌رزبونه‌وه‌ وهه‌ڵكشانى فاشیه‌ت له‌ئه‌ڵمانیاى نازى و ئیتالیاى مۆسۆلینى و ڕژێمى جه‌نه‌ڕاڵ فڕانكۆ له‌ ئیسپانیاو ڕژێمى ئه‌نتۆنیۆ دى ئۆلیڤێرا سالازار له‌ پورتوگالدا بونه‌ هۆكارى به‌رته‌سك كردنه‌وه‌ى دیموكراسیه‌ت له‌ده‌یه‌ى سییه‌كانى سه‌ده‌ى ڕابووردوودا و بوه‌ هۆى ئه‌وه‌ى كه‌ئه‌و سه‌ده‌یه‌ به‌سه‌ده‌ى (( دیكتاتۆره‌كان )) بناسرێت.له‌كاتێكدا زۆربه‌ى وڵاته‌ داگیركراوه‌كان له‌سه‌ر بارودۆخى خۆیان مانه‌وه‌.

جه‌نگى جیهانى دووه‌م بوه‌ هۆى ڕوودانى نسكۆیه‌كى توند بۆ بیربۆچونه‌ دیموكراسیه‌كان له‌ ووڵاتانى ڕۆژهه‌ڵاتى ئه‌وروپادا.داگیركردنى ئه‌ڵمانیاو به‌دیموكراسیكردنى له‌لایه‌ن هاوپه‌یمانانه‌وه‌ خزمه‌تى ئه‌و نمونه‌یه‌یى كرد كه‌ به‌نمونه‌ باس ده‌كراو تایبه‌ت بوو به‌ گۆڕانى سیسته‌مێك.به‌ڵام نیوه‌ى ئه‌وروپاى ڕۆژهه‌ڵات ناچاركران بچنه‌ بلۆكى سۆڤێتى نادیموكراسیه‌وه‌.دواى جه‌نگه‌كه‌ش داگیركردن نه‌ما.و جارێكى تر زۆربه‌ى ئه‌و وڵاتانه‌ى كه‌ سه‌ر به‌خۆییان ڕاگه‌یاند له‌ده‌ستوره‌كانیاندا ته‌نها به‌ناو دیموكراسیه‌تیان باس ده‌كرد.

له‌ده‌یه‌كانى دواى جه‌نگى جیهانى دووه‌مدا زۆربه‌ى وڵاته‌ دیموكراسیه‌ ڕۆژئاواییه‌كان بونه‌ خاوه‌نى ئابوریه‌كى بازاڕى ئازاد كه‌ له‌ ئه‌نجامدا ده‌وڵه‌تى ڕه‌فاهى لێبه‌رهه‌م هات.كه‌ ئه‌مه‌ش بوه‌ هۆى كۆكبوون له‌نێوان ده‌نگده‌ران و پارته‌ سیاسیه‌كاندا له‌و وڵاتانه‌دا.

به‌ڵام له‌ده‌یه‌كانى په‌نجاكان و شه‌سته‌كاندا بوارى ئابورى گه‌شه‌یه‌كى به‌رزى به‌خۆوه‌ بینى له‌وڵاته‌ ڕۆژئاوایى و شیوعیه‌كاندا وه‌كویه‌ك به‌ڵام ئه‌و گه‌شه‌كردنه‌ به‌ره‌و دابه‌زین چوو له‌ وڵاته‌ شیوعیه‌كاندا.به‌هاتنى ده‌یه‌ى شه‌سته‌كان زۆربه‌ى زۆرى وڵاته‌كان ته‌نها به‌ناو ڕژێمى دیموكراسى بوون.به‌م شێوه‌یه‌ زۆربه‌ى دانیشتوانى دونیا له‌ وڵاتانێكدا ده‌ژیان كه‌ هه‌ڵبژاردنى له‌كه‌دار و پاشقولگرتن له‌ دیموكراسیه‌تدا تیایاندا ئه‌نجام ده‌درا(به‌تایبه‌تیش له‌وڵاته‌ شیوعیه‌كاندا).

شه‌پۆله‌ یه‌ك له‌دوا یه‌كه‌كانى دیموكراسیه‌ت به‌شداریكرد له‌وه‌ده‌ستهێنانى خاڵى زیاتر بۆ به‌رژه‌وه‌ندى دیموكراسیه‌تى لیبڕاڵى بۆ زۆربه‌ى گه‌لان. به‌ڵام چونه‌وه‌یه‌كى ئابورى له‌ هه‌شتاكانى سه‌ده‌ى ڕابوردودا به‌هاوبه‌شى له‌گه‌ڵ بێزاربوون له‌ چه‌وسانه‌وه‌ى ڕژێمه‌ شیوعیه‌كان بونه‌ هۆى داته‌پینى یه‌كێتى سۆڤیه‌ت و كۆتایى هێنان به‌جه‌نگى سارد و به‌دیموكراسیكردن و ئازاد بونى ووڵاتانى بلۆكى سۆڤیه‌تى جاران.سه‌ركه‌وتوترین دیموكراسیه‌ته‌ نوێكان ئه‌وه‌یان بوو كه‌ له‌ڕووى جوگرافیاو ڕۆشنبیریه‌وه‌ نزیك بوون له‌ ووڵاتانى ئه‌وروپاى ڕۆژئاواوه‌.ئه‌و وڵاتانه‌ش له‌ ئێستادا یان ئه‌ندامن یان پاڵێوراون بۆ چوونه‌ ناو یه‌كێتى ئه‌وروپاوه‌.

زۆربه‌ى زۆرى وڵاتانى ئه‌مریكاى لاتینى و باشورى ڕۆژهه‌ڵاتى ئاسیا وه‌ك تایوان و كۆریاى باشوور و هه‌ندێ وڵاتى عه‌ره‌بى و ئه‌فریقى وه‌ك لوبنان و ده‌سه‌ڵاتى فه‌له‌ستینى بزاوتن به‌ره‌و وه‌دیهێنانى زیاترى دیموكراسیه‌تى لیبڕاڵى له‌ماوه‌ى ده‌یه‌ى نه‌وه‌ده‌كان و تاساڵى 2000.ژماره‌ى وڵاته‌ دیموكراسیه‌ لیبڕاڵه‌كان له‌ ئێستادا له‌هه‌موو كاتێك زۆرترن و هه‌ربه‌رده‌وامیش له‌زیادبوندان. هه‌ندێك وا پێشبینى ده‌كه‌ن كه‌ ئه‌م ئاڕاسته‌یه‌  به‌رده‌وام بێت له‌داهاتوشدا تا ئه‌و ڕاده‌یه‌ى كه‌ وڵاتى خاوه‌ن دیموكراسیه‌تى لیبڕاڵى ببێته‌ پێوانه‌یه‌كى جیهانى بۆ شێوه‌ى كۆمه‌ڵگاى مرۆڤایه‌تى ئه‌م بۆچونه‌ش كرۆكى بیردۆزه‌ى فرانسیس فۆكۆیامایه‌(( كۆتایى مێژوو )). 
دیموكراسیه‌ت له‌ ئیسلامدا 11

سیسته‌مى ده‌سه‌ڵات  له‌ئیسلامدا سه‌ره‌ڕاى ئه‌وه‌ى كه‌ بانگه‌شه‌ى پێكه‌وه‌ ژیان و دادپه‌روه‌رى كۆمه‌ڵایه‌تى و پشت به‌ستن به‌ شورا ده‌به‌ستێت له‌ ده‌سه‌ڵاتدا. ئیسلام بۆ خۆى جۆره‌ ده‌سه‌ڵاتێكى تایبه‌ت و ناوازه‌یه‌ له‌ سیسته‌مه‌كانى حوكم.ته‌نانه‌ت بنه‌ما دیموكراسیه‌كانیش بۆ خۆى له‌ مێژووى كۆمه‌ڵگاكانى مرۆڤایه‌تیه‌وه‌ وه‌ك حاڵه‌تێكى ناوازه‌ ماوه‌ته‌وه‌.به‌تایبه‌تیش كۆمه‌ڵگا ڕۆژئاواییه‌كان. كه‌ پشتیان به‌ستوه‌ به‌ده‌سه‌ڵاتى ڕه‌ها له‌ ڕوانگه‌ى(( مافى خودایى )) بۆ ماوه‌یه‌كى دوورو درێژ. 

ئیسلام وه‌كو دینێكى ئاسمانى و كاریگه‌ر له‌ناو زۆرێك له‌كۆمه‌ڵگاكانى مرۆڤایه‌تیدا و به‌رده‌وام بوون و مانه‌وه‌شى بۆ ماوه‌ى 1428 ساڵ به‌دڵنیایى چۆن لایه‌نى ڕۆڵ و په‌یوه‌ندیه‌كانى مرۆڤ به‌خواوه‌ندیه‌وه‌ ڕێكخستوه‌ و ئیش وكار و هه‌ڵسوكه‌وته‌ دینیه‌كانى بۆ دیاریكردوه‌ , ئاوهاش لایه‌نى دونیاو ژیانى ڕۆژانه‌شى پشتگوێ نه‌خستوه‌. به‌تایبه‌تیش بوارى سیاسه‌ت و ئابورى و ده‌سه‌ڵات و دانانى یاسا شه‌رعیه‌كان  بۆ ڕێكخستنى په‌یوه‌ندیه‌ كۆمه‌ڵایه‌تیه‌كان و خێزان و ده‌سه‌ڵاتدار و ژێر ده‌سته‌. ڕاى جیاواز هه‌یه‌ و دروست بوه‌ له‌نێوان فه‌قیهه‌كان له‌لایه‌ك و بیرمه‌ندان و موفه‌سیرین له‌لایه‌كى تر ه‌وه‌ له‌سه‌ر دروستبوونى حكومه‌تێكى ئیسلامى و جۆرى ئه‌و حكومه‌ته‌ كه‌ ئیسلامى بێت یان دیموكراسى.ئاشكرایه‌ دیموكراسى به‌ماناى ( حوكمى گه‌ل ) دێت و له‌كتێبى (( په‌یمانى كۆمه‌ڵایه‌تى )) جان جاك ڕۆسۆدا هاتوه‌ ده‌ڵێت: (( خاوه‌ن سه‌روه‌رى ده‌توانێت له‌پله‌ى یه‌كه‌مدا په‌یمان بدات كه‌ به‌ ئه‌مینیه‌وه‌ حوكم بۆ هه‌موو گه‌ل یان به‌شێكى زۆرى بكات. به‌شێوه‌یه‌ك كه‌ هاوڵاتیانى ده‌سه‌ڵاتدار زۆرترینن له‌هاوڵاتیانى تاك . كه‌به‌م شێوه‌ حكومه‌ته‌ ده‌وترێت دیموكراسى)).

مۆنتسیكۆ له‌چوارچێوه‌ى دابه‌شكردنى جۆرى حكومه‌تدا وایدانا كه‌ (( حوكمى دیموكراسى شێوه‌یه‌كه‌ له‌ شێوه‌كانى حوكمى كۆمارى ( دیموكراسى ) له‌سه‌ر بنه‌ماى باش و خراپى سیاسه‌ت بنیاتنراوه‌ واته‌ خۆشه‌ویستى ده‌وڵه‌ت, و خۆشه‌ویستى یه‌كسانى و له‌سایه‌ى ده‌سه‌ڵاتى دیموكراسیه‌تدا هاوڵاتیان هه‌ڵده‌بژێرێن له‌سه‌ر بنه‌ماى یه‌كسانى و توانا و لێهاتووییان,ده‌سه‌ڵاتى یاسا دانان ده‌بێت له‌ناو جه‌ماوه‌ردا بێت و پڕۆسه‌ى ده‌نگدانیش پێویسته‌ گشتى بێت)).

به‌ڵام جۆن ستیوارت میل ده‌ڵێت (( باشترین جۆرى حوكم دیموكراسیه‌ته‌ چونكه‌ ده‌سه‌ڵات بۆ كۆمه‌ڵه‌ وه‌ك یه‌ك و ناوى ده‌بات به‌حكومه‌تى نوێنه‌ران )) .

به‌ڵام جۆن لۆك وایده‌بینێت (( مافى زۆرینه‌ كه‌ ده‌سه‌ڵاتى زۆرینه‌ى به‌ده‌ست هێناوه‌ ( به‌یه‌كێتى ) له‌به‌كارهێنانى ئه‌و ده‌سه‌ڵاته‌ یاسادانانه‌ و جێبه‌جێكردنى به‌هۆى فه‌رمانبه‌رانه‌وه‌ كه‌ بۆ ئه‌و مه‌به‌سته‌ دامه‌زراون)).

خۆ ئه‌گه‌ر مانا زاراوه‌ییه‌كه‌ى دیموكراسیمان وه‌لاناو وه‌ك جان جاك ڕۆسۆ پێیوایه‌ كه‌ دیموكراسیه‌ت بونى نابێت له‌ هیچ كاتێكدا و ده‌ڵێت ((  ئه‌گه‌ر دیموكراسى وه‌ربگرین به‌مانا فراوان و وورده‌كه‌ى ئه‌وا ده‌بینین كه‌ دیموكراسیه‌تى ڕاسته‌قینه‌ هیچ كاتێك بوونى نه‌بوه‌ و بونیشى هه‌رگیز نابێت. چونكه‌ دژى حوكمى سروشته‌ به‌وه‌ى كه‌ زۆرینه‌ ده‌سه‌ڵاتداربێت و كه‌مینه‌ش ژێر ده‌سته‌ بێت, وناتوانرێت كه‌ پێشبینى بكه‌ین كه‌ گه‌ل هه‌موویان و به‌به‌رده‌وامى ئاماده‌بن بۆ گفتوگۆ له‌سه‌ر مه‌سه‌له‌ گشتیه‌كان و ناتوانرێت به‌ ئاسانى لیژنه‌كان دابنرێت بۆ ئه‌و مه‌به‌سته‌ ئه‌گه‌ر گۆڕانكارى له‌ شێوازى ئیداره‌دا نه‌كرێت)).

ئاشكرایه‌ ئازادى و یه‌كسانى دوو دروشمى سه‌ره‌كى دیموكراسین و مرۆڤ به‌سروشتى خۆڕسكى حه‌زى لێیانه‌ و دژى زوڵم و چه‌وسانه‌وه‌شه‌. له‌دیموكراسیدا چوارجۆرى ئازادى هه‌یه‌(سیاسى و ئابورى وفكرى و كه‌سیى ).به‌ڵام ئایا ئازادى ئامانجه‌ یان هۆكاره‌ بۆ گه‌یشتن به‌ خۆشگوزه‌رانى.

· جیاوازیه‌كانى نێوان سیسته‌مى ئیسلامى و سیسته‌مى دیموكراسى
زانا مسوڵمانه‌كان چه‌ند خاڵێكیان ده‌ستنیشان كردوه‌ كه‌ جیاوازى سه‌ره‌كین له‌نێوان ئه‌و دوو سیسته‌مه‌دا:-

1. ده‌سه‌ڵاتى یاسادانان له‌دوو سیسته‌مه‌كه‌دا: له‌ ئیسلامدا ته‌نها یاسادانان له‌ده‌سه‌ڵاتى خودادایه‌ و په‌یامبه‌ر ته‌نها گه‌یه‌نه‌رى ئه‌و یاسایانه‌ بوه‌ كه‌له‌خوداوه‌ بۆى هاتوه‌.و هیچ زیادوكه‌مێكى نه‌كردوه‌ لێیان.به‌ڵام له‌سیسته‌مى دیموكراسیدا مافى یاسادانان بۆ گه‌له‌.كه‌ له‌باشترین حاڵه‌تدا بریتیه‌ له‌ ده‌سه‌ڵاتى زۆرینه‌ به‌سه‌ر كه‌مینه‌دا.

2. كه‌سایه‌تى ده‌سه‌ڵاتدار: له‌ ئیسلامدا له‌زه‌مه‌نى په‌یامبه‌ردا خۆى حاكم و ده‌سه‌ڵاتدار بوه‌و له‌دواى ئه‌ویش خه‌لیفه‌كان و ئیمامه‌كان.به‌ڵام له‌سیسته‌مى دیموكراسیدا حاكم له‌لایه‌ن زۆرینه‌ى گه‌له‌وه‌ هه‌ڵده‌بژێردرێت به‌مه‌ش وه‌كو ئه‌وه‌ وایه‌ كه‌ گه‌ل خۆى حاكم بێت.

3. شێوه‌ى حكومه‌ت : له‌ ئیسلامدا دین له‌ ده‌وڵه‌ت جیانه‌كراوه‌ته‌وه‌ و هه‌رسێ ده‌سه‌ڵاتى یاسادانان و جێبه‌جێكردن و دادوه‌رى  له‌لاى خودایه‌ و په‌یامبه‌ر و خه‌لیفه‌ و ئیمامه‌كان ڕۆڵى جێبه‌جێكه‌ریان هه‌یه‌.به‌ڵام له‌ سیسته‌مى دیموكراسیدا مه‌رجى سه‌ره‌كى بۆ دیموكراسیه‌تى ڕاسته‌قینه‌ جیاكردنه‌وه‌ى هه‌رسێ ده‌سه‌ڵاته‌كه‌یه‌ له‌ یه‌كترى و جیاكردنه‌وه‌ى دینه‌ له‌ ده‌وڵه‌ت . 

سه‌رهه‌ڵدانى سیسته‌مى دیموكراسى له‌ ئه‌نجامى پڕۆسه‌یه‌كى له‌سه‌رخۆ و دوابه‌دوایه‌كداى ململانێى كۆمه‌ڵایه‌تى نێوان چینه‌كانه‌وه‌ هاته‌ دى.نێوان ده‌سه‌ڵاتداره‌كان له‌ده‌وڵه‌ت و كه‌نیسه‌و پادشا و نه‌جیبزاده‌ و ده‌ره‌به‌گه‌كانه‌وه‌.هه‌روه‌ها پێویستى پادشا به‌ڕه‌زامه‌ندى چینه‌ جیاوازه‌كان له‌سه‌ر جه‌نگه‌كان و سه‌ندنى باجه‌ نوێكان . ئه‌مه‌ش بۆ دووركه‌وتنه‌وه‌ له‌ تێكچوونى ئاشتى كۆمه‌ڵگا له‌ناوخۆدا.زیادبونى كۆبونه‌وه‌كانى نوێنه‌رى چینه‌كان هاوكات بوو له‌گه‌ڵ كۆتایهاتنى ڕژێمى ده‌ره‌به‌گایه‌تى و سه‌رهه‌ڵدانى بیربۆچوونى نوێ وه‌ك: ده‌سه‌ڵاتى یاسا و دواتر سیسته‌مى ده‌ستورى له‌ به‌ریتانیا.(( مافى سروشتى )) و یه‌كسانى سیاسى و په‌یمانى ئازادى له‌فه‌ڕه‌نسا و ئه‌مریكادا كه‌ بوه‌ هۆى ڕودانى شۆڕشى فه‌ڕه‌نسا و جه‌نگه‌كانى سه‌ربه‌خۆیى ئه‌مریكا.هه‌روه‌ها به‌هۆى بڵاوبونه‌وه‌ى بیرى هاوڵاتیبوون و مافى ده‌نگدانى گشتى بوونه‌ هۆى دامه‌زراندنى سیسته‌مى په‌ڕله‌مانى و بنه‌ماى(( حوكمى لێپرسراو)) به‌شێوه‌یه‌ك ده‌سه‌ڵاتى جێبه‌جێكه‌ر ملكه‌چى بڕیاره‌كانى ده‌سه‌ڵاتى یاسادانان ده‌بێت و ده‌توانێت كه‌ ملكه‌چى بكات به‌بڕیاره‌كانى یان لێسه‌ندنه‌وه‌ى متمانه‌ لێى و له‌كارخستنى  ئه‌گه‌ر پێویست بكات.

پێشكه‌وتنى ململانێ سیاسیه‌كان له‌گه‌ڵ واقیعه‌ كۆمه‌ڵایه‌تیه‌كان كارێكى وایان كرد كه‌ هه‌ندێ هه‌نگاوى ڕیفۆرمى بهاویژرێت و بنه‌ماى سیسته‌مى هه‌ڵبژاردنى دیموكراسى  فراوانتر بكرێت به‌تایبه‌تیش كه‌ په‌ڕله‌مان بوه‌ ته‌وه‌رى سیسته‌مى دیموكراسیه‌ لیبڕاڵیه‌كان.كێبرَكێى حیزب و گروپه‌ سیاسیه‌كان بۆ به‌ده‌ستهێنانى ده‌نگى ده‌نگده‌ران واى كرد كه‌ كۆت و به‌نده‌كان نه‌مێنێت له‌ پیاده‌كردنى مافى ده‌نگداندا بۆ چینه‌كانى خواره‌وه‌. هه‌روه‌ها بوه‌ هۆى زیادكردنى پیاده‌ى مافى ڕاده‌ربڕین و زیادكردنى هۆشیارى سیاسى و دامه‌زراندنى دام و ده‌زگا نوێنه‌رایه‌تیه‌كان و پیشه‌سازیه‌كان وه‌ك سه‌ندیكاكان  كه‌ ڕۆڵێكى گه‌وره‌یان بینى له‌ هه‌ندێ له‌كۆمه‌ڵگاكاندا بۆ چێكردنى پڕۆسه‌ى گۆڕین له‌ دروستكردنى په‌یوه‌ندیه‌كان له‌ژێرخانى كۆمه‌ڵگادا.

كارل ماركس له‌لێكۆڵینه‌وه‌كه‌یدا ده‌رباره‌ى شیكردنه‌وه‌ى دیموكراسیه‌تى لیبڕاڵى واى بۆچوو كه‌ قۆناغێكى مێژووییه‌ كه‌ سه‌رهه‌ڵده‌دات له‌ ئه‌نجامى گه‌شه‌كردنى كۆمه‌ڵگاى سه‌رمایه‌دارى بۆرژوازى كه‌دروست ده‌بێت له‌ڕێگه‌ى گرتنه‌ ده‌ستى ئه‌ركى كۆتایى پێهێنانى ڕژێمى ده‌ره‌به‌گایه‌تى و ڕژێمه‌ ئۆرۆستۆكراتیه‌كان و ئه‌و ده‌ڵێت (( دیموكراسیه‌تى سه‌رمایه‌دارى ده‌گونجێت له‌گه‌ڵ گه‌شه‌كردنى چینى ناوه‌ڕاست و ئابورى بازاڕدا)).كاتێك لاى ماركس سیسته‌مى سیاسى بریتیه‌ له‌ باڵاده‌ستبوونى چینێكى دیاریكراو , ئه‌و تێبینى ئه‌وه‌ى كرد كه‌ بۆرژوازیه‌ت په‌نا ده‌باته‌ به‌ر به‌كارهێنانى ده‌وڵه‌ت وه‌ك هۆكارێكى سه‌ركوتكه‌رى چینایه‌تى بۆ پارێزگارى موڵكیه‌ت .و ده‌گۆڕێت له‌گه‌ڵ گۆڕانى سروشتى په‌یوه‌ندیه‌كانى به‌رهه‌م به‌ هێواشى بۆ سیسته‌مێكى نادیموكراسى كه‌ ڕێگا نادات به‌چینى كرێكارى كه‌ مافه‌كانیان وه‌ده‌ست بێنن و هه‌روه‌ها دووركه‌وتنه‌وه‌ى دیموكراسیه‌تى سیاسى له‌ ئه‌نجامه‌ ئابورى وكۆمه‌ڵایه‌تیه‌كانى بنه‌ماى حوكمى زۆرینه‌ ده‌بێته‌ هۆى ده‌ركه‌وتنى دژایه‌تیه‌كى به‌هێز له‌نێوان كه‌مینه‌یه‌كى خاوه‌ن موڵك و زۆرینه‌یه‌كى هه‌ژار و نه‌بوودا.ئه‌م دژایه‌تیه‌ش بنه‌بڕناكرێت ته‌نها به‌ په‌نابردنى  زۆرینه‌ى ڕه‌ها نه‌بێت له‌كۆمه‌ڵگا پیشه‌سازیه‌كان ( كرێكاران )بۆ شۆڕش و دامه‌زراندنى  سیسته‌مێكى(( دیموكراسیه‌تى یه‌ك چینى )). له‌و ڕوانگه‌یه‌وه‌ى كه‌ پاڵنه‌ره‌كانى چه‌وساندنه‌وه‌ كه‌خۆى ده‌بینێته‌وه‌ له‌چه‌وساندنه‌وه‌ى  چینایه‌تى كه‌ خۆى له‌ جیاوازیه‌ چینایه‌تیه‌كاندا ده‌بینێته‌وه‌ نامێنێت و له‌گه‌ڵیشیدا دیارده‌ى كوشتن وبیرى خۆسه‌پاندن نامێنێت و یه‌كسانى بڵاوده‌بێته‌وه‌ و به‌م شێوه‌یه‌ش دیموكراسیه‌ت هه‌موو بواره‌كانى ژیان ده‌گرێته‌وه‌.قوتابخانه‌ سۆشیالیستیه‌ شۆڕشگێڕیه‌كان چاكیان پێكاوه‌ له‌زۆرێك له‌ ڕه‌خنه‌كانیاندا له‌ دیموكراسیه‌تى لیبڕاڵى و به‌تایبه‌تیش كه‌ ده‌ڵێن (( دیموكراسیه‌ت ده‌سه‌ڵاتى زۆرینه‌ نابێت ئه‌گه‌ر به‌رئه‌نجامه‌ ئابورى و كۆمه‌ڵایه‌تیه‌كانى له‌ به‌رژه‌وه‌ندى زۆرینه‌دا نه‌بێت )). بنه‌ماى یه‌كسانى كه‌ كرۆكى ئایدیاى دیموكراسیه‌ته‌ ناكرێت ته‌نها لایه‌نى سیاسى بگرێته‌وه‌.خۆ ئه‌گه‌ر دیموكراسیه‌ت له‌ناوه‌ڕۆكه‌ ئابورى و كۆمه‌ڵایه‌تیه‌كه‌ى به‌تاڵ بكرێته‌وه‌ ئه‌وا پیاده‌كردنه‌كه‌ى تێكده‌چێت و ده‌گۆڕێت به‌ ڕژێمێكى چه‌وسێنه‌ره‌وه‌ و بنه‌ما ئه‌خلاقى و داب و نه‌ریته‌كان له‌بنڕا هه‌ڵده‌ته‌كێنێت.

به‌ڵام له‌هه‌ندێ له‌و گریمانانه‌ى كه‌ ماركس تێوریه‌كه‌ى له‌سه‌ربنیادنا له‌وانه‌ش گریمانه‌ى نه‌بونى نه‌رم ونیانى به‌شێوه‌یه‌كى گشتى له‌سیسته‌مى دیموكراسى لیبڕاڵیدا, خۆى ڕانه‌گرت له‌به‌رده‌م حه‌قیقه‌تى مێژوویدا.شۆڕشى شیوعى نه‌یتوانى( وه‌ك ماركس پێشبینى ده‌كرد ) له‌كۆمه‌ڵگا پیشه‌سازیه‌ دیموكراسیه‌كاندا. ماركس پێى وابوو كه‌له‌گه‌ڵ زیادبوونى ژماره‌ى كرێكاراندا هه‌ژارى و نامۆبوون زیاد ده‌كات له‌وكاته‌شدا تواناشیان بۆ شۆڕش زیاد ده‌كات. 

خه‌باتى چینى كرێكاران له‌ ڕێگاى سه‌ندیكا و  ده‌زگا نوێنه‌رایه‌تیه‌كانه‌وه‌ له‌دیموكراسیه‌تى ڕۆژئاوادا بوه‌ هۆى ڕێگه‌گرتن له‌ كۆبونه‌وه‌ى سه‌رمایه‌ به‌ شێوه‌یه‌كى قۆرخكردن.ئه‌م خه‌باته‌ دیموكراسیه‌ لیبڕاڵیه‌ گۆڕین بۆ سۆشیال دیموكراتى و دامه‌زراندنى ده‌وڵه‌تى ڕه‌فاهى سه‌پاند له‌زۆر بارودۆخدا كه‌ ئه‌مه‌ش بوه‌ هۆى به‌رزبونه‌وه‌ى ئاستى ژیانى چینى كرێكاران و ئه‌نجامدانى ڕاستكردنه‌وه‌ى سه‌ره‌كى له‌سه‌ر دابه‌شكردنى زیاتر دادپه‌روه‌رانه‌ بۆ سه‌روه‌ت و سامان له‌ ڕێگه‌ى باجى هه‌ڵكشاو و باجى میراتى و دیاریكردنى لانى كه‌مى كرێ.و ده‌وڵه‌تیشى پابه‌ند كرد به‌پێشكه‌شكردنى خزمه‌تگوزاریه‌كانى خوێندن و ته‌ندروستى و دابینكردنى كۆمه‌ڵایه‌تى  له‌كاتى بێكارى و پیریدا له‌ شێوه‌ى سۆشیالیستى جه‌ماوه‌ریى گه‌لیدا.

به‌م شێوه‌یه‌ به‌ده‌ستهێنانى كرێكاران بۆ مافى هه‌ڵبژاردن كه‌ مافێكى سه‌رخانى سیاسیه‌.له‌زۆر كاتدا بوه‌ هۆى ڕوودانى گۆڕانى كه‌م تازۆر له‌دابه‌شكردنى سه‌روه‌ت و سامان و ده‌سه‌ڵاتدا له‌كۆمه‌ڵگادا له‌گه‌ڵ پاراستنى فره‌یى كۆمه‌ڵایه‌تى و ئاشتى كۆمه‌ڵایه‌تى. 
خاڵه‌ لاوازه‌كانى دیموكراسیه‌ت
دیموكراسیه‌تیش وه‌كو هه‌موو جۆره‌ حوكمه‌ ده‌سكرده‌كانى مرۆڤ بێبه‌ش نیه‌ له‌ خاڵى لاواز و بێهێزكه‌ بۆته‌ هۆى ڕه‌خنه‌گرتن له‌ دیموكراسیه‌ت جا له‌شێوه‌ى پیاده‌كردنیدا بێت یان له‌ شێوازو جۆره‌كانیه‌وه‌ بێت . ئه‌م خاڵه‌ لاوازانه‌ى دیموكراسیه‌تیش له‌كۆمه‌ڵگایه‌كه‌وه‌ بۆ كۆمه‌ڵگایه‌كى تر ده‌گۆڕێت:-

1. له‌كۆمه‌ڵگاى سه‌رمایه‌داریدا  

ئه‌و گوته‌یه‌ى كه‌ ده‌ڵێت سیسته‌مى دیموكراسى لیبڕاڵى توانیویه‌تى زاڵ بێت به‌سه‌ر زۆربه‌ى گرفت و ڕێگریه‌كان كه‌ له‌ئه‌نجامى پێكهاته‌ و حاڵه‌ته‌ سیاسیه‌كانه‌وه‌ دێته‌ دى و ڕێگه‌ى گرتوه‌ له‌وه‌ى كه‌ شۆڕشى له‌دژ بكرێت ماناى وانیه‌ كه‌ سیسته‌مه‌ ئابوریه‌ سه‌رمایه‌داریه‌كه‌ى توانیویه‌تى هه‌موو ڕێگریه‌ دیموكراسیه‌كان كه‌ دێنه‌ ڕێگه‌ى له‌ناوى بردووه‌.كێشه‌ى سه‌ره‌كى دیموكراسى لێره‌دایه‌ كه‌ كه‌مینه‌یه‌كى ده‌وڵه‌مه‌ند خاوه‌نى دام و ده‌زگا ڕاگه‌یاندنه‌كانن كه‌ كاریگه‌ریان له‌سه‌ر ڕاى گشتى و ده‌نگده‌رانیش هه‌یه‌.هه‌روه‌ها كاریگه‌ریشى له‌سه‌ر دروستكردنى بڕیاره‌كانیش هه‌یه‌ به‌زۆر شێواز و هۆكار.كه‌ جیاوازى زۆرینه‌ له‌نێوان حیزبه‌ سه‌ره‌كیه‌كاندایه‌. هه‌روه‌ها چینه‌ هه‌ژاره‌كان له‌كۆمه‌ڵگا سه‌رمایه‌داریه‌كاندا كه‌مترین هۆشیاریان هه‌یه‌ و كه‌متریش حه‌ماس و توانایان هه‌یه‌ بۆ هاوبه‌شیكردن له‌ ژیانى گشتى كۆمه‌ڵگادا.و لاوازترین تواناشیان هه‌یه‌ له‌وه‌ده‌ستهێنانى سه‌رچاوه‌ زه‌رورو پێویستیه‌كان بۆ دروستكردنى ڕێكخراوه‌ سیاسى و گروپه‌كانى فشار.به‌م شێوه‌یه‌ كێشه‌كه‌ ئه‌وه‌یه‌ كه‌ خاوه‌ندارێتى هۆكاره‌كانى به‌رهه‌م له‌ ده‌ستى گروپێكى كه‌مدا كۆده‌بێته‌وه‌.كه‌ خۆى ده‌بێته‌ ڕێگر له‌به‌رده‌م پیاده‌كردنى دیموكراسیه‌ت به‌شێوه‌یه‌كى ته‌واو له‌لایه‌ن زۆرینه‌وه‌.لێره‌دا زۆرینه‌ كاریتێده‌كرێت له‌لایه‌ن سیسته‌مه‌ سیاسیه‌كه‌وه‌ نه‌ك ئه‌م كاربكاته‌ سیسته‌مه‌ سیاسیه‌كه‌ و دروستكردنى بڕیاره‌كانى.

هه‌ستكردن به‌ لاوازى و بێنرخى تاكه‌كانى چینى هه‌ژار ده‌بێته‌ هۆى دروستبوونى لاموبالاتى و نامۆیى له‌ ژیانى كۆمه‌ڵایه‌تیدا و ئه‌مه‌ش پێچه‌وانه‌ى داب و نه‌ریت و ئامانجه‌كانى دیموكراسیه‌ته‌ كه‌ هه‌وڵى سه‌لماندنى تاكى مرۆڤ ده‌دات له‌ ڕێگه‌ى هاوبه‌شیكردنه‌ كۆمه‌ڵایه‌تیه‌كانیه‌وه‌.بڕوابوون به‌ناكاریگه‌ربونى جه‌ماوه‌ر و لاوازى هۆشیارى ده‌بێته‌ هۆى سه‌رهه‌ڵدانى گریمانه‌ هه‌ڵكه‌وتیه‌كان له‌ناو ئه‌و كۆمه‌ڵگایانه‌دا. هه‌رچۆن تێورى ماركسیه‌ت توانى له‌تواناى سیسته‌مه‌ لیبڕاڵه‌كان تێبگات له‌ چێكردنى ڕیفۆرم و پێشكه‌وتن, له‌لایه‌كى تره‌وه‌ ڕووبه‌ڕووى هه‌ندێ كێشه‌ و ڕێگرى زۆرى دیموكراسى هاته‌وه‌.

له‌لایه‌نى تێوریه‌وه‌ ماركسیه‌ت و زۆرێك له‌ قوتابخانه‌ كۆمه‌ڵایه‌تیه‌ شۆڕشگێڕیه‌كان پشتیان به‌ستۆته‌ سه‌ر ((پێشڕه‌ویكردن)) كه‌ بریتیه‌ له‌ كۆمه‌ڵێكى ڕۆشنبیرى به‌ژماره‌ كه‌م وه‌ك هۆكارێكى گۆڕینى شۆڕشگێڕى له‌ڕوانگه‌ى بڕوابونیه‌وه‌ به‌وه‌ى كه‌ ئه‌و سیسته‌مه‌ى زۆرینه‌ ده‌چه‌وسێنێته‌وه‌ به‌زۆرى ناتوانێت تواناى زۆرینه‌ تێكبشكێنێت له‌توانا مرۆڤایه‌تیه‌كه‌ى . ئه‌مه‌ش وایلێده‌كات كه‌ له‌جیاتى جه‌ماوه‌رى چه‌وساوه‌ ڕابه‌رایه‌تى شۆڕش و ڕزگاربونى زۆرینه‌ بگرێته‌ ئه‌ستۆو توانا مرۆڤایه‌تیه‌كانى بخاته‌ گه‌ڕ.له‌سه‌ر ئه‌م بنه‌مایه‌ گۆڕان به‌هۆى زۆرینه‌وه‌ نابێت به‌ڵكو له‌سه‌ر ده‌ستى كه‌مینه‌ دێته‌ دى له‌به‌رژه‌وه‌ندى زۆرینه‌ و به‌مه‌ش دیموكراسیه‌تى گۆڕین پشت ئه‌ستوره‌ به‌ئامانج نه‌ك شێواز.
2. له‌كۆمه‌ڵگاى سۆشیالیستیدا

ئه‌و سیسته‌مه‌ شیوعیانه‌ى كه‌ دامه‌زران زۆریان په‌رشو بڵاوبوون له‌ قۆناغى دیكتاتۆریه‌تى پڕۆلیتاریادا .بۆ نمونه‌ ستالین ڕێچكه‌ى دیكتاتۆریه‌تى تاك ڕه‌وانه‌ى گرته‌ به‌ر له‌ڕێگه‌ى كۆنتڕۆڵكردنى ته‌واوى حیزبى شیوعى سۆڤیه‌تى و چینى كرێكارانى بێبه‌ش كرد به‌هه‌موو ڕێكخراو وئاسته‌كانى ڕێكخستنیه‌وه‌ له‌ پیاده‌كردنى  هاوبه‌شیكردنى له‌داڕشتنى بڕیاره‌ سیاسیه‌كانى  پلانه‌ گشتیه‌كان و ڕاده‌ربڕینى له‌ڕابه‌رایه‌تیكدنى گه‌لى سۆڤیه‌تیدا.سه‌ره‌ڕاى ئه‌وه‌ى كه‌ بنه‌ماى نه‌هێشتنى چه‌وسانه‌وه‌ى ئابورى و چینایه‌تى په‌یڕه‌وده‌كرا له‌كۆمه‌ڵگا شیوعیه‌كاندا به‌مه‌به‌ستى كه‌مكردنه‌وه‌ى جیاوازیه‌ كۆمه‌ڵایه‌تیه‌كان,به‌ڵام ڕاست نیه‌ بگوترێت ئه‌و جیاوازیانه‌ به‌ته‌واوه‌تى  تواونه‌ته‌وه‌ و نه‌ماون. یه‌كێك له‌ لایه‌نه‌گرنگه‌كانى كێشه‌كه‌ ئه‌وه‌یه‌ كه‌ كارێكى گرانه‌ به‌لاى حیزبه‌ شیوعیه‌كان و حیزبه‌كانى تریش له‌ سۆشیالیسته‌ شۆڕشگێڕیه‌كان كه‌ شێوازێكى گونجاو بدۆزنه‌وه‌ بۆ هاوسه‌نگكردن له‌نێوان پیاده‌كردنى بنه‌ماى هه‌ڵبژاردنى سه‌ركردایه‌تى له‌ناو بنكه‌ و لایه‌نگرانى حیزبدا.به‌شێوه‌یه‌ك كه‌ بنكه‌ى حیزب بتوانێت لێپرسینه‌وه‌ له‌ سه‌ركردایه‌تى بكات وه‌ك مافێكى ئصوڵى رێكخراوه‌یى.له‌وكاته‌ى كه‌ گۆڕانى شۆڕشگێڕى ڕووبه‌ڕووى ئاسته‌نگه‌ ناوخۆیى و ده‌ره‌كیه‌ زۆره‌كان ده‌بێته‌وه‌ و لاوازى ڕه‌گ و ڕیشه‌ى پیاده‌كردنى دیموكراسیه‌تیش له‌ ئه‌نجامى چه‌وسانه‌وه‌ى حیزبه‌ شۆرشگێڕیه‌كان له‌ ڕژێمه‌ كۆنه‌كاندا بۆ ده‌سپێكردنى شۆرش.

3. له‌جیهانى سێیه‌مدا

كێشه‌كه‌ لێره‌دا زیاتر ئاڵۆزه‌ و چاره‌سه‌ركردنه‌كه‌شى زیاتر دووره‌ له‌گه‌یشتن پێى. له‌م وڵاتانه‌ى جیهانى سێیه‌مدا له‌به‌رئه‌وه‌ى :-

· دواكه‌وتووییان ده‌بێته‌ هۆى دووركه‌وتنه‌وه‌ له‌ پیشه‌سازى له‌بوارى ئابوریدا و دووركه‌وتنه‌وه‌ له‌ ڕێكخستنى پیشه‌یى و حیزبى له‌بوارى سیاسیدا.كه‌له‌م كاته‌دا قه‌باره‌ى چینى مام ناوه‌ند كه‌م ده‌كات كه‌ئه‌م چینه‌ له‌ بنچینه‌دا ده‌بێته‌ هۆى یه‌كگرتوویى و نزیككردنه‌وه‌ له‌نێوان چینه‌ كۆمه‌ڵایه‌تیه‌كاندا و ئاماده‌یه‌ بۆ پیاده‌كردنى هاوبه‌شى سیاسى و پێكه‌وه‌نانى ڕێكخراوه‌یه‌ك له‌دام و ده‌زگا ناوه‌نده‌كان و كۆمه‌ڵه‌ سه‌ربه‌خۆكان كه‌له‌توانیاندایه‌ هاوڵاتیان ڕابهێنن له‌ڕووى سیاسى و دامه‌زراندنى په‌یوه‌ندیه‌كى هاوسه‌نگ له‌گه‌ڵ حكومه‌تدا و هێنانه‌ دى جۆرێك له‌جێگیرى له‌ كۆمه‌ڵگادا, كه‌ هه‌موو ئه‌مانه‌ مه‌رجى گه‌شه‌كردنى دیموكراسیه‌تن.
· نه‌خوێنده‌وارى و هه‌ژاریش كارده‌كه‌ن دژى بڵاوبونه‌وه‌ى هۆشیارى و لاوازكردنى هێزى جۆش و خرۆش بۆ هاوبه‌شیكردن كه‌ دووكارى پێویستن بۆ پیاده‌كردنى دیموكراسیه‌ت.
· به‌هه‌مان شێوه‌ هۆكارى دابه‌شبونى هه‌رێمایه‌تى و تایه‌فى و تیره‌گه‌رى كارده‌كه‌ن دژى هه‌ڵسوكه‌وتى ژیرانه‌ى هاوڵاتیان و بێبه‌شیده‌كه‌ن له‌ پیاده‌كردنى ئازادیه‌ تاكه‌كان و وه‌ك ڕێگرێك وان له‌سه‌ر ڕێگه‌ى گه‌شه‌كردنى به‌هاو هه‌ڵسوكه‌وته‌ دیموكراسیه‌كان.
· بارودۆخى ژنان به‌گشتى و تاكڕه‌وى پیاوان له‌ده‌سه‌ڵاتدا له‌ناو خێزاندا هه‌ردووكیان له‌لاوازكردنى بڵاوبونه‌وه‌ى كه‌شوهه‌واى دیموكراسى له‌كۆمه‌ڵگاكانى جیهانى سێدا ڕۆڵ ده‌بینن.
· هه‌موو ئه‌م هۆكارانه‌ و له‌گه‌ڵیشیاندا كاریگه‌ریه‌ نێگه‌تیفه‌كانى ئه‌زموونى داگیركه‌ر و ده‌ستوه‌ردانه‌ ناو كاروبارى ناوخۆى ئه‌و كۆمه‌ڵگایانه‌ له‌لایه‌ن بێگانانه‌وه‌. بێبه‌شیكردون له‌ گه‌یشتن به‌مه‌رجى پێویست بۆ چه‌سپاندنى دیموكراسیه‌ت كه‌ بریتیه‌ له‌ كۆكبون  له‌نێوان ڕه‌وته‌ سیاسیه‌ كاریگه‌ره‌كان له‌سه‌ر لانى كه‌مى هاوبه‌شیبوون له‌به‌هاو ئه‌وكارانه‌ى كه‌ ده‌بنه‌ هۆى به‌رده‌وامبونى كێبڕكێى دیموكراسیه‌ت له‌كه‌ش و هه‌وایه‌كى ئاشتیدا و جێگیرى سیسته‌مى دیموكراسیدا بۆ خۆى.
ڕێگریه‌كانى دیموكراسیه‌ت, له‌كرۆكى ماناكه‌یدا و تیشكدانه‌وه‌ى له‌سه‌ر ده‌سپێشخه‌ریه‌ تاك و بزوتنه‌وه‌ ده‌سته‌ جه‌معیه‌كان له‌ كۆمه‌ڵگا دواكه‌وتوو تازه‌ پێگه‌یشتوه‌كاندا دژى پێشكه‌وتنى كۆمه‌ڵگا به‌گشتى ده‌وه‌ستێت.چونكه‌ به‌بێهاوبه‌شیكردن به‌یه‌كسانى مادى و مه‌عنه‌وى و به‌بێ پیاده‌كردنى هاوبه‌شیكردن سه‌خته‌ بتوانرێت هێزو تواناكانى هاوڵاتى بته‌قێته‌وه‌ و توانا خامۆش و شاراوه‌ و ماته‌كانى ئازاد بكرێت كه‌ تێك ده‌شكێنرێت به‌هۆى سه‌ركوتكردن و بێبه‌شكردن و ترس و دڵه‌ڕاوكێ و هه‌ستكردن به‌په‌راوێزخستنى .وه‌ به‌بێ نه‌ریته‌ دیموكراسیه‌كان ڕاى گشتى بونى نامێنێت بۆ پیاده‌كردنى كاریگه‌ریه‌ پێویستیه‌كانى له‌چه‌سپاندنى ڕێزگرتن له‌نرخى مرۆڤ و كاركردن بۆ وه‌دیهێنانى پێویستیه‌كانى پێشكه‌وتن. نه‌ك هه‌رئه‌وه‌ به‌ڵكو وه‌دیهێنانى ئاشتى كۆمه‌ڵایه‌تیش كارێكى سه‌خت ده‌بێت له‌به‌رئه‌وه‌ى گه‌ل سه‌رچاوه‌ى شه‌رعیه‌ته‌.و به‌بێبوونى ئه‌و شه‌رعیه‌ته‌ جه‌ماوه‌ریه‌ ڕژێمه‌كان هه‌میشه‌ له‌به‌رده‌م مه‌ترسى له‌رزین و هه‌ڵته‌كاندن و شۆڕشدا ده‌بن.كرانه‌وه‌ى شارستانى و ڕۆشنبیریه‌كانى وڵاته‌ سه‌رده‌میه‌كان له‌ ئه‌نجامى ئازابونى سیاسى و شۆڕشى ته‌كنه‌لۆژى له‌ هۆكاره‌كانى ڕاگه‌یاندن و په‌یوه‌ندیكردن و فێركردندا ده‌بنه‌ هۆى ئه‌وه‌ى مه‌سه‌له‌ى دووركه‌وتنه‌وه‌ له‌ پیاده‌كردنى دیموكراسیه‌ت ده‌وره‌دراوه‌ به‌ مه‌ترسى به‌یه‌كدا كێشانى كۆمه‌ڵایه‌تى له‌ ئه‌نجامى هه‌ستكردن به‌چه‌وساندنه‌وه‌و دووركه‌وتنه‌وه‌ له‌ كاروانى شارستانیه‌ت.

له‌به‌ر ئه‌م هۆكارانه‌ پێویسته‌ له‌سه‌ر ووڵاتانى جیهانى سێیه‌م كه‌ ڕێگایه‌كى سه‌ربه‌خۆ به‌خۆیان دروستبكه‌ن بۆ گه‌یشتن به‌ دیموكراسیه‌ت چونكه‌ ناتوانرێت چاو له‌كۆمه‌ڵگا ڕۆژئاواییه‌كان بكرێت له‌گرنگى پێدانى به‌شێواز و پیاده‌كردنى دیموكراسى له‌سه‌ر حسابى ناوه‌ڕۆكه‌  ئابورى و كۆمه‌ڵایه‌تیه‌كه‌ى بۆ ماوه‌ى دوورو درێژ.هه‌روه‌ها ناشكرێت كه‌ ڕێچكه‌ى كۆمه‌ڵگا شیوعیه‌كانیش بگرێت كه‌ نه‌یانتوانیوه‌ ئازادیه‌ دیموكراسیه‌كان بۆ تاكه‌كانى كۆمه‌ڵ مسۆگه‌ر بكات له‌گه‌ڵ ئه‌وه‌ى كه‌ جیاوازیه‌ جیهانیه‌كانیشى كه‌مكردۆته‌وه‌.و بنه‌ماى چه‌وسانه‌وه‌ى چینایه‌تیشى له‌ په‌یوه‌ندیه‌ ئابوریه‌كاندا ڕه‌تكردۆته‌وه‌ له‌گه‌ڵ ئه‌وه‌ى كه‌ پێشكه‌وتنێكى گه‌وره‌شى وه‌دیهێناوه‌ له‌بوارى پیشه‌سازیدا . ئه‌م ڕێگا سه‌ربه‌خۆیه‌ش بۆ ووڵاتانى جیهانى سێیه‌م پێویسته‌ هاوسه‌نگیه‌ك دروست بكات له‌نێوان وه‌دیهێنانى كه‌سێتى تاك و حه‌زكردنى به‌ ئازادى له‌گه‌ڵ پێویستى كۆمه‌ڵایه‌تى بۆ گه‌شه‌كردنى هه‌ستى به‌ئیلتیزامكردنى كۆمه‌ڵایه‌تى له‌ چوارچێوه‌ى هاوڵاتیبونێتى و هاوبه‌شیكردنیدا(ئه‌رك و مافه‌كاندا ) بۆ خزمه‌تى ئامانجه‌ كۆمه‌ڵایه‌تیه‌كان و هه‌موو به‌رژه‌وه‌ندیه‌ گشتیه‌كانى كۆمه‌ڵگا .
*

*

*

*

*

*

هـــــــه‌ڵــــبـــژاردن

هه‌ڵبژاردن 1
· چه‌مكى هه‌ڵبژاردن :

ئه‌گه‌ر دیموكراسی به‌مانا فراونه‌كه‌ى بریتی بێت له‌ ده‌سه‌ڵاتى گه‌ل و له‌ پێناو گه‌لدا، ئه‌وا هه‌ڵبژاردن ئه‌و هۆكاره‌یه‌ كه‌ به‌هۆیه‌وه‌ بگه‌ینه‌ ئامانج له‌ ده‌سه‌ڵاتى گه‌ل بۆ جیاكردنه‌وه‌ى باشترین توخمه‌ لێهاتووه‌كان بۆ ئه‌وه‌ى ببنه‌ نوێنه‌رانێكى دڵسۆزو ئه‌وه‌ جێبه‌جێ بكه‌ن كه‌ گه‌ل ده‌یخوازێت .له‌وانه‌یه‌ هێزى په‌یوه‌ندى له‌ نێوان دیموكراسیه‌ت و چه‌مكى هه‌ڵبژاردندا وا له‌ زۆر كه‌س بكات كه‌ بڕوا بكات به‌وه‌ى كه‌ چه‌مكى دیموكراسیه‌ت ده‌توانێت ببێته‌ هه‌ڵبژاردن .

هه‌ڵبژاردن به‌ماناى توانینى هاوڵاتیان دێت كه‌ مه‌رجه‌ یاساییه‌كانیان تیادا بێت بۆ به‌شداریكردن له‌ هه‌ڵبژاردنى ده‌سه‌ڵاتداران له‌ ڕوانگه‌ى به‌رژه‌وه‌ندیه‌كانیانه‌وه‌، هه‌ڵبژاردنیش پرۆسه‌یه‌كى زۆر كۆن نیه‌ له‌ ڕووى مێژوییه‌وه‌، به‌ڵكو پرۆسه‌یه‌كى نوێیه‌ له‌ دامه‌زراندن و داڕشتندا.یه‌كه‌م جار له‌ ئینگلته‌را ده‌ركه‌وت له‌ ئه‌نجامى سه‌رهه‌ڵدانى جیاوازى مێژوویى نێوان چینى نه‌جیب زاده‌كان و نوێنه‌رى شاره‌كان كه‌ پاڵى نا به‌نوێنه‌رى شاره‌كانه‌وه‌ كه‌ كۆبونه‌وه‌كانیان له‌ هۆڵێكى جیاوازدا ئه‌نجام بده‌ن و یه‌كه‌م هه‌نگاوى هه‌ڵبژاردن پیاده‌ بكه‌ن به‌وه‌ى كه‌ سه‌رۆكێكیان بۆ ئه‌نجومه‌نه‌كه‌یان هه‌ڵبژراد بۆ به‌ڕێوه‌بردنى دانیشتنه‌كان و قسه‌كردن له‌ به‌رده‌م پاشادا .

له‌ ماده‌ى " 3  و  21 " ى به‌یانى جیهانى مافى مرۆڤدا هاتووه‌ كه‌ :- 2(( ویستى گه‌ل بریتیه‌ له‌ چه‌سپاندنى ده‌سه‌ڵاتى ده‌سه‌ڵاته‌ گشتیه‌كان، له‌سه‌ر ئه‌و سیسته‌مه‌ش پێویسته‌ كه‌ خۆی پیشان بدات له‌ ڕێى هه‌ڵبژاردنێكى خاوێن كه‌ به‌شێوه‌یه‌كى ساڵانه‌ ئه‌نجام بدرێت له‌ ڕێگه‌ى ده‌نگدانێكى گشتی و یه‌كسانه‌وه‌ به‌شێوه‌یه‌كى نهێنى یان هاوتاكه‌ى كه‌ سه‌ربه‌ستى ده‌نگدان مسۆگه‌ر بكات)) .

 هه‌روه‌ها ماده‌ى (( 25 )) له‌ په‌یمانى نێوده‌وڵه‌تى بۆ مافه‌ مه‌ده‌نی و سیاسیه‌كان له‌ ساڵى 1966 دا، جه‌ختى كردۆته‌وه‌ له‌سه‌ر مافى هاوڵاتى كه‌ ((  پێویسته‌ هه‌ڵبژێرن و هه‌ڵیشببژێردرێن له‌ هه‌ڵبژاردنێكى خاوێندا كه‌ به‌شێوه‌یه‌كى ساڵانه‌و له‌ ده‌نگدانێكى گشتى  و به‌یه‌كسانى له‌ نێوان ده‌نگده‌راندا و به‌شێوه‌یه‌كى نهێنى ئه‌نجام بدرێت كه‌ مافى سه‌ربه‌ستى ده‌نگده‌ران بپارێزێت )).

هه‌روه‌ها به‌یانى نێوده‌وڵه‌تى بۆ پێوانه‌كانى هه‌ڵبژاردنێكى ئازادو خاوێن كه‌ له‌لایه‌ن یه‌كێتى په‌ڕله‌مانى نێوده‌وڵه‌تیه‌وه‌ ده‌رچووه‌ له‌ پاریس له‌ 26/3/1993 دا ده‌ڵێت:"هه‌موو ده‌سه‌ڵاتێك له‌ هه‌ر ده‌وڵه‌تێكدا بێت شه‌رعیه‌ت ته‌نها له‌ گه‌له‌وه‌ وه‌رده‌گرێت، ئه‌مه‌ش  له‌ هه‌ڵبژاردنێكى ئازادو خاوێندا به‌ده‌رده‌كه‌وێت كه‌ به‌شێوه‌یه‌كى ڕێك و پێك و له‌سه‌ر بنه‌ماى ده‌نگدانى نهێنی و عادیلانه‌ ئه‌نجام بدرێت، وه‌مافى هه‌موو ده‌نگده‌رێكه‌ كه‌ ده‌نگبدات له‌گه‌ڵ كه‌سانى تردا و پێویسته‌ ده‌نگه‌كه‌ش هه‌مان كاریگه‌رى و قورسایى ده‌نگى كه‌سانى ترى هه‌بێت و پرۆسه‌ى ده‌نگدانه‌كه‌ش به‌شێوه‌یه‌كى نهێنى بێت " .

به‌ڵگه‌نامه‌كانى نه‌ته‌وه‌ یه‌كگرتووه‌كانیش جه‌خت له‌وه‌ ده‌كه‌نه‌وه‌ كه‌ (( ده‌نگدان ده‌بێت گشتى بێت، وه‌ یه‌كسانیش بێت بۆ هه‌موان به‌شێوه‌یه‌ك هه‌موو هاوڵاتیه‌ك مافى ده‌نگدانى هه‌بێت له‌هه‌ر هه‌ڵبژاردنێكى نیشتیمانى یان ده‌نگدانى گشتى له‌ وڵاته‌كه‌یدا)) .

هه‌روه‌ها ماده‌ى ( 3 ) له‌ پڕۆتۆكۆڵى ژماره‌ ( 1 ) له‌ ڕێكه‌وتنامه‌ى ئه‌وروپى بۆ مافه‌كانى مرۆڤ ئاماژه‌ى داوه‌ به‌وه‌ى كه‌:(( ده‌بێت هه‌موو لایه‌نه‌كان كه‌ په‌یمانیان به‌ستووه‌ به‌ڵێن بده‌ن كه‌ هه‌ڵبژاردنى ئازاد ئه‌نجام بده‌ن به‌شێوه‌یه‌كى عادیلانه‌و له‌ ماوه‌ى دیاریكراوى ساڵانه‌دا به‌ده‌نگدانێكى نهێنى به‌مه‌رجێ ئازادى ده‌نگدانه‌كه‌ مسۆگه‌ر بكرێت به‌شێوه‌یه‌ك كه‌گه‌ل ئازادانه‌ ده‌سه‌ڵاتى یاسادانان ( په‌ڕله‌مان ) بۆ خۆی هه‌ڵبژێرێت )).

* سروشتى هه‌ڵبژاردن 3

ده‌رباره‌ى یاساى هه‌ڵبژاردن جه‌ده‌لێكى فقهى و سیاسی دروست بووه‌، له‌به‌ر ئه‌وه‌ هه‌ندێ ڕای جیاواز ده‌ركه‌وتووه‌ كه‌ ده‌یانه‌وێت چاره‌سه‌رى سروشتى هه‌ڵبژاردن بكه‌ن، هه‌ندێك پێیان وایه‌ كه‌ هه‌ڵبژاردن مافێكى كه‌سیه‌، هه‌ندێكى تر ده‌ڵێن وه‌زیفه‌یه‌كى كۆمه‌ڵایه‌تیه‌،  ڕایه‌كى تر هه‌ردوو ئه‌م ڕایانه‌ ڕه‌تده‌كاته‌وه‌و ده‌ڵێن سروشتى هه‌ڵبژاردن مافێكى یاساییه‌. ماناى وایه‌ هه‌ڵبژاردن مافى هه‌موو تاكێكى كۆمه‌ڵگایه‌ ، به‌مه‌ش ده‌بێت ده‌نگدان گشتى بێت و هه‌موو تاكێكى پێگه‌یشتوو به‌ته‌مه‌نى ڕوشد ده‌بێت به‌شدارى بكات، جا لێره‌دا مادام هه‌ڵبژاردن مافێكى كه‌سیه‌ ده‌بێت هیچ كه‌سێك به‌سه‌ریدا نه‌سه‌پێنرێت ، له‌به‌ر ئه‌وه‌ى تاك سه‌ربه‌سته‌ له‌ پیاده‌كردنى ئه‌و مافه‌ى خۆی یان نه‌كردنى وه‌نابێت هیچ ڕێگریه‌ك دروست بكرێت بۆ هیچ تاكێك له‌كاتى پیاده‌نه‌كردنى ئه‌و مافه‌یدا، ئه‌م بنه‌مایه‌ش ده‌گونجێت له‌گه‌ڵ بنه‌ماى سه‌روه‌رى جه‌ماوه‌رى كه‌ ده‌ڵێن گه‌ل خاوه‌نى سه‌روه‌ریه‌.  
ئه‌و كه‌سانه‌شى ده‌ڵێن هه‌ڵبژاردن وه‌زیفه‌یه‌كى كۆمه‌ڵایه‌تییه‌ :
ئه‌م ڕایه‌ له‌ دواى شۆڕشى فه‌ره‌نسیه‌وه‌ ده‌ركه‌وت، كاتێك چینى بۆرژوازى فه‌ره‌نسى بانگه‌شه‌ى بۆبنه‌ماى سه‌روه‌رى نه‌ته‌وه‌ ده‌كرد له‌ جیاتى سه‌روه‌رى جه‌ماوه‌رى، ئه‌مان پێیان وایه‌ كه‌ ئه‌وتاكه‌ى ده‌چێت ده‌نگده‌دات ئه‌وا له‌ جیاتى نه‌ته‌وه‌ ئه‌و كاره‌ ده‌كات و ئه‌ركێكى كۆمه‌ڵایه‌تى جێبه‌جێ ده‌كات، ئه‌وانه‌ى ئه‌و مافه‌یان نیه‌ ئه‌گه‌ر ده‌ستور بۆیان دابین نه‌كات له‌ ڕێگه‌ى یاساكانه‌وه‌ كه‌ مافى ده‌نگدان بۆ ئه‌و كه‌سانه‌ دابین ده‌كات كه‌ مه‌رجه‌كانى ده‌نگدانیان تیادایه‌، وه‌ هه‌ندێ جار ئه‌و یاسایانه‌ ده‌نگدان ده‌كه‌نه‌ كاری به‌زۆرو سه‌پێنراو كه‌ له‌ وانه‌یه‌ سزاشى به‌دواوه‌ بێت له‌ كاتى جێبه‌جێ نه‌كردنى ئه‌و كاره‌دا ئه‌گه‌ر پێویست بكات .

* ڕای سێیه‌م  كه‌ده‌ڵێت هه‌ڵبژاردن ده‌سه‌ڵاتێكى یاساییه‌، پێیان وایه‌ كه‌ هه‌ڵبژاردن نه‌مافێكى كه‌سیه‌و نه‌وه‌زیفه‌یه‌كى كۆمه‌ڵایه‌تیشه‌، به‌ڵكو بریتیه‌ له‌ ده‌سه‌ڵاتێكى یاسایی كه‌ دایده‌مه‌زرێنێت و بنه‌ماكانى به‌ده‌ستورێك ڕێك ده‌خات و شێوزاى جێبه‌جێكردنیشى دیاریده‌كات به‌مه‌به‌ستى به‌شداربونى هاوڵاتیان له‌ هه‌ڵبژاردنى نوێنه‌ران و لێپرسراواندا .

*  كۆت و به‌نده‌كانى به‌رده‌م هه‌ڵبژاردن و هاوڵاتیان: - 

به‌پێی ده‌ستورو یاساكان ده‌رباره‌ى چۆنێتى سازدانى هه‌ڵبژاردنه‌كان و ئه‌وانه‌ كێن كه‌ مافى به‌شداریكردنیان هه‌یه‌و شێوازى سیسته‌مه‌كان و جۆره‌كانى هه‌ڵبژاردن، هه‌ر سیسته‌م و وڵاتێك به‌پێی به‌رژه‌وه‌ندى خۆی و گونجاندنى له‌گه‌ڵ سروشتى ده‌سه‌ڵات و داب و نه‌ریت و ڕێژه‌ى  سه‌پاندنى دیموكراسیه‌ت، یاساكانى هه‌ڵبژاردنى داڕشتووه‌، به‌شێوه‌یه‌كى گشتى هه‌ندێ كۆت و به‌ندیان خستۆته‌ به‌رده‌م هاوڵاتیان له‌ پرۆسه‌ى ده‌نگدانى گشتى كه‌ هه‌ندێكیان پێشێلكردنى مافه‌و هه‌ندێكى تریشیان پێویستین وه‌ك :-

 1. ته‌مه‌ن:- 

ئه‌م مه‌رجه‌ بۆ زیاتر ڕێكخستنى پرۆسه‌ى هه‌ڵبژاردنه‌ به‌شێوه‌یه‌كى گشتی و دیاریكردنى ته‌مه‌نى یاسایی بۆ ده‌نگده‌ر كه‌ زۆرینه‌ى بۆچونه‌كان له‌سه‌ر ئه‌وه‌ جێگیر بوون كه‌ هه‌ر مرۆڤێك گه‌یشتبێته‌ ته‌مه‌نى پێگه‌یشتن ( مه‌ده‌نى ) مافى ئه‌وه‌ى پێده‌دات كه‌ هه‌ر كارێكى یاسایی بكات كه‌ ماف و ئه‌ركى له‌سه‌ر دیاریده‌كات .هه‌ر بۆیه‌ هه‌موو ده‌نگده‌رێك ده‌بێت بگاته‌ " ته‌مه‌نى  پێگه‌یشتنى یاسایی" ، به‌ڵام ئه‌وه‌ى تێبینى ئه‌كرێت له‌ سایه‌ى زۆرێك له‌ یاساى هه‌ڵبژاردنه‌كاندا ته‌مه‌نێكى كه‌یان دیاریكردووه‌ كه‌پێی ده‌ڵێن ته‌مه‌نى سیاسی كه‌ جیاوازه‌ له‌ ته‌مه‌نى مه‌ده‌نى و زیاتره‌ لێی .

 2. ڕه‌گه‌ز: - 

ژنان تائێستاش له‌ زۆرێك له‌ وڵاتاندا بێ به‌شن له‌ مافى ده‌نگدان .

 3. خوێنده‌وارى:-

 هه‌ندێ له‌ یاساكان ڕێگه‌ به‌نه‌خوێنده‌واره‌كان ناده‌ن به‌شدارى له‌ پرۆسه‌ى ده‌نگداندا بكه‌ن كه‌ له‌وڵاتانى جیهانى سێیه‌مدا بریتین له‌ توێژێكى گه‌وره‌، تائێستاش هه‌ندێ وڵات كار به‌م مه‌رجه‌ ده‌كه‌ن وه‌ك " پورتوگال و شیلی و فلیپین ".

  4. ڕه‌گه‌ز په‌رستى، سه‌روه‌ت و سامان:- 

له‌ ئێستادا ئه‌م دوو مه‌رجه‌ بونیان نه‌ماوه‌و دواهه‌مین وڵات كه‌مه‌رجى ڕه‌گه‌ز په‌رستى ده‌سه‌پاند ئه‌فریقاى باشور بوو  كه‌سیاسه‌تى ڕه‌گه‌ز په‌رستى دژى ڕه‌ش پێسته‌كان پیاده‌ ده‌كردو مافى ده‌نگدانى لێ زه‌وت كردبوون .

* ئه‌و مه‌رجانه‌ى كه‌ پێویستن بۆ ده‌نگده‌ر

1. ناسنامه‌:- 

ده‌بێت ده‌نگده‌ر هاوڵاتى ئه‌و وڵاته‌ بێت  و ناسنامه‌ى ئه‌و وڵاته‌یان هه‌بێت، چونكه‌ تائێستاش زۆربه‌ى یاساكان ڕێگه‌ به‌كه‌سى بیانى ناده‌ن بۆ ده‌نگدان و خۆپاڵاوتن، تا ناسنامه‌ى ئه‌و وڵاته‌ به‌ده‌ست نه‌هێنن كه‌ دواى  5 – 10 ساڵ ده‌خایه‌نێت بۆ دڵنیا بوون له‌ دڵسۆزیان بۆ ئه‌و وڵاته‌ .

2. تواناى عه‌قڵى :-

 ده‌بێت ده‌نگده‌ر خاوه‌نى  ته‌واوى عه‌قڵ و ژیری خۆی بێت، واته‌ كه‌سانى تێكچوو یان عه‌قڵ شێواو " شێت " بۆی نیه‌ ده‌نگ بدات، ئه‌مه‌ش ده‌بێت به‌بڕیارێكى دادگا بسه‌لمێنرێت .

سیسته‌مه‌كانى هه‌ڵبژاردن

بریتین له‌ كۆمه‌ڵێك بنه‌ماى یاسایی ڕێكخه‌ر بۆ شێوازى هه‌ڵبژاردنى پاڵێوراوان، وه‌ پێش ئه‌وه‌ى هه‌ر جۆره‌ سیسته‌مێك دابرێژرێت بۆ هه‌ڵبژاردن،  پێویسته‌ هه‌ندێ ئامانج له‌و پرۆسه‌یه‌ دیاریبكرێت به‌مه‌به‌ستى وه‌دیهێنانى باشترین ئه‌نجام و گونجاوترین سیسته‌مى هه‌ڵبژاردن له‌ ڕووى سیاسى و ئابورى و كۆمه‌ڵایه‌تیه‌وه‌ كاریگه‌رى باشى هه‌بێت له‌سه‌ر چه‌سپاندنى ده‌سه‌ڵاتى گه‌ل بۆ هه‌ڵبژاردنى باشترین حكومه‌ت و ده‌سه‌ڵات .
· له‌و ئامانجانه‌ش :  4

1. مسۆگه‌ر كردنى هه‌ڵبژاردنى په‌ڕله‌مانێكى خاوه‌ن نوێنه‌رایه‌تیه‌كى فراوان.

2. دڵنیا بون له‌ وه‌ى كه‌ هه‌ڵبژاردن نزیكه‌ له‌ ده‌نگده‌رى ئاساییه‌وه‌و ڕاست و دروسته‌.

3. هاندانى ڕێكه‌وتن له‌ نێوان حیزبه‌ جیاوازه‌كاندا پێش هه‌ڵبژرادنه‌كه‌.

4. چه‌سپاندنى شه‌رعیه‌تى ده‌سه‌ڵاتى یاسادانان و ده‌سه‌ڵاتى جێبه‌جێكردن .

5. هاندانى دامه‌زراندنى حكومه‌تێكى جێگیرو كاریگه‌ر .

6. گه‌شه‌كردنى هه‌ستى لێپرسراوێتى بۆ باڵاترین ئاست لاى حكومه‌ت و نوێنه‌ره‌ هه‌ڵبژێراوه‌كان .

7. هاندانى نزیك بوونه‌وه‌ له‌ نێوان حیزبه‌ سیاسیه‌كاندا .

8. دروستكردنى ئۆپۆزسیۆنێكى په‌ڕله‌مانى .

9. به‌هه‌ند وه‌رگرتنى توانا دارایی و ئیداریه‌كانى وڵات .

10. هاندانى هاوڵاتیان بۆ به‌شداریكردن له‌ ڕێگه‌ى كار ئاسانى له‌ پرۆسه‌ى ده‌نگدان و خۆ پاڵاوتندا .

11. هاندانى گه‌شه‌كردنى سیاسی و فره‌یی كارى حیزبى .

12. هاندانى گه‌نجان و ژنان بۆ به‌شدارییه‌كى كارا له‌ هه‌ڵبژاردنه‌كاندا .

* ڕێژه‌ى خاوێنى و ڕێك و پێكى هه‌ر پرۆسه‌یه‌كى هه‌ڵبژاردن ده‌وه‌ستێته‌ سه‌ر جۆری سیسته‌مى ئه‌و هه‌ڵبژاردنه‌، له‌ خواره‌وه‌ جۆرى سیسته‌مه‌كانى هه‌ڵبژاردن ڕوون ده‌كه‌ینه‌وه‌ : -                                                                                                          
1. سیسته‌مى زۆرینه‌:  5 

ئه‌م سیسته‌مه‌ كۆنترین سیسته‌مى هه‌ڵبژاردنه‌ و تاماوه‌یه‌كى دورودرێژ ته‌نها سیسته‌م بوو كه‌ كارى پێ ده‌كرا و تائێستاش له‌ 80 وڵاتى جیهاندا هه‌مان سیسته‌م به‌كار ده‌هێنن، به‌پێی لێكۆڵینه‌وه‌یه‌كى یه‌كێتى په‌ڕله‌مانى جیهانى له‌ ساڵى 1993 دا .

سیفاتى جیاكه‌ره‌وه‌ى ئه‌م سیسته‌مه‌ بریتیه‌ له‌ ئاسانیه‌كه‌ى، پاڵێوراوێك هه‌ڵده‌بژێردرێت كاتێ زۆرترین ده‌نگه‌كان به‌ده‌ست بهێنێت ، ئه‌م سیسته‌مه‌ په‌یڕه‌و ئه‌كرا پێش ده‌ركه‌وتنى حیزبى سیاسی به‌شێوه‌یه‌ك پاڵێوراوێك هه‌ڵده‌بژێردرا كه‌ خاوه‌ن جه‌ماوه‌رێكى زۆر بوو، به‌ڵام زۆر جارانیش ئه‌نجامه‌كانى دادپه‌روه‌رانه‌ نیه‌، چونكه‌ ده‌بێته‌ هۆی ئه‌وه‌ى كه‌ حیزبێك زۆرینه‌ى په‌ڕله‌مان به‌ده‌ست بهێنێت كه‌ زیاتر بێت له‌ به‌شه‌كه‌ى خۆی له‌ ده‌نگه‌كاندا .هه‌ندێ له‌ یاساكانى هه‌ڵبژاردن ده‌یكاته‌ مه‌رج كه‌ ده‌بێت هه‌ر پاڵێوراوێك زۆرینه‌یه‌كى دیاریكراو به‌ده‌ست بهێنێت بۆ وه‌ده‌ستهێنانى كورسیه‌كى په‌رله‌مان، لێره‌دا چه‌ند شێوزاێك هه‌یه‌ بۆ ده‌نگدان به‌سیسته‌مى زۆرینه‌ : -

* بازنه‌ى هه‌ڵبژاردن به‌یه‌ك كورسى و لێره‌شدا سێ جۆر ده‌نگدان هه‌یه‌:- 

 1. سیسته‌مى زۆرینه‌ى یه‌ك خول ( زۆرینه‌ى ئاسایی ) :- 
له‌م سیسته‌مه‌دا هه‌ر پاڵێوراوێك توانى زیاتر له‌ پاڵێوراوه‌كانى تر ده‌نگ به‌ده‌ستبهێنێت جا ئه‌و ده‌نگدانه‌  هه‌رچه‌نده‌ زیاد بێت ته‌نانه‌ت كه‌متریش بێت له‌ 25% ده‌نگده‌ران، ئه‌وا ئه‌و پاڵێوراوه‌ سه‌رده‌كه‌وێت، بۆ نمونه‌ :-

گریمان 5 پاڵێوراو هه‌یه‌ له‌ ناوچه‌یه‌كى هه‌ڵبژاردندا كۆی ده‌نگى ته‌واویش بریتیه‌ له‌ 100000 ده‌نگ و ئه‌نجامى ده‌نگدانه‌كه‌ش  به‌م جۆره‌یه‌ :

 پاڵێواروى یه‌كه‌م : 30000  ده‌نگى ته‌واو 

پاڵێوراوى دووه‌م : 25000   ده‌نگى ته‌واو

پاڵێواروى سێیه‌م : 20000  ده‌نگى ته‌واو

پاڵێوراوى چواره‌م: 15000  ده‌نگى ته‌واو

پاڵێوراوى پێنجه‌م : 10000 ده‌نگى ته‌واو

به‌م شێوه‌یه‌ پاڵێوراوى یه‌كه‌م سه‌رده‌كه‌وێت هه‌رچه‌نده‌ كه‌متر له‌ یه‌ك له‌ سه‌ر سێى ده‌نگده‌رانیشى به‌ده‌ستهێناوه‌، به‌ڵام به‌زۆرینه‌ به‌سه‌ر پاڵێوراوه‌كانى تردا ئه‌و سه‌ر ده‌كه‌وێت.ئه‌م جۆره‌ سیسته‌مه‌ له‌ ناوچه‌ى بچوكى هه‌ڵبژاردندا په‌یڕه‌و ده‌كرێت وه‌ك له‌ به‌ریتانیاو كه‌نه‌داو ئه‌مریكادا سه‌رى هه‌ڵداو له‌ ده‌وڵه‌تانى كۆمۆنوێڵسیشدا په‌یڕه‌و ده‌كرێت . ئه‌م سیسته‌مه‌ش زۆرینه‌یه‌ له‌به‌ریتانیادا .

2. سیسته‌مى زۆرینه‌ى دووخول ( زۆرینه‌ى ڕه‌ها )  : - لێره‌دا بۆ ئه‌وه‌ى هه‌ر پاڵێوراوێك سه‌ربكه‌وێت پێویسته‌ (نیوه‌ى ده‌نگه‌كان + 1 ) به‌ده‌ست بهێنێت، ئه‌گه‌ر هیچ كام له‌ پاڵێوراوه‌كان ئه‌و ڕێژه‌یه‌یان به‌ده‌ست نه‌هێنا ئه‌وا خولى دووه‌مى هه‌ڵبژاردن ده‌كرێته‌وه‌و له‌م كاته‌دا " زۆرینه‌ى ئاسایی " ده‌نگدانه‌كه‌ یه‌كلایی ده‌كاته‌وه‌. بۆ نمونه‌:

100000 ده‌نگى ته‌واو هه‌یه‌ 

پاڵێوراوى یه‌كه‌م  50001 ده‌نگى به‌ده‌ست هێناوه‌ 

پاڵێوراوى دووه‌م 35000 ده‌نگى به‌ده‌ست هێناوه‌
پاڵێوراوى سێیه‌م 14999 ده‌نگى به‌ده‌ست هێناوه‌
له‌م كاته‌دا پاڵێوراوى یه‌كه‌م سه‌رئه‌كه‌وێت،چونكه‌(نیوه‌+1)ى به‌ده‌ست هێناوه‌، خۆ ئه‌گه‌ر هیچ پاڵێوراوێكیان ( نیوه‌ + 1 ) ى ده‌نگه‌كانیان  به‌ده‌ست نه‌هێنا ئه‌وا ده‌نگدانه‌كه‌ بۆ خولى دووه‌م دووباره‌ ئه‌كرێته‌وه‌ ئه‌وكاته‌ هه‌ر پاڵێوراوێكیان زۆرینه‌ى ئاسایی به‌ده‌ست هێنا سه‌ر ده‌كه‌وێت.فه‌ره‌نسا له‌ دواى شۆڕشى فه‌ره‌نساوه‌ كارى به‌م سیسته‌مه‌ ده‌كرد تاساڵى 1925  و دواتر له‌ ساڵى 1988 هه‌مان سیسته‌مى په‌یڕه‌و كردووه‌ .

  3. سیسته‌مى ده‌نگدانى به‌دوا یه‌كدا : - 6 

ئه‌م سیسته‌مه‌ى ده‌نگدان ئه‌وه‌ى له‌ دووخولدا ئه‌نجام ئه‌درێت كۆده‌كاته‌وه‌، ده‌نگدان به‌زۆرینه‌ى ڕه‌ها له‌یه‌ك خولدا، ده‌نگده‌ران ده‌نگ ده‌ده‌ن به‌یه‌ك پاڵێوراو، به‌ڵام په‌سه‌ندكرنى ئه‌وانى تریش به‌زنجیره‌ى ده‌نگه‌كان له‌ سه‌ره‌وه‌ بۆ خواره‌وه‌ دیاری ده‌كه‌ن، ئه‌گه‌ر هیچ كام له‌ پاڵێوراوه‌كان نه‌یان توانى زۆرینه‌ى ڕه‌ها له‌ یه‌كه‌م جیاكردنه‌وه‌ى ده‌نگه‌كاندا به‌ده‌ست بهێنن، ئه‌وا ئه‌و پاڵێوراوه‌ دوور ئه‌خرێته‌وه‌ كه‌ كه‌مترین ده‌نگى هێناوه‌، به‌م شێوه‌یه‌ ده‌نگدان دووباره‌و چه‌ند باره‌ ئه‌كرێته‌وه‌ تا یه‌ك پاڵێوراو زۆرینه‌ى ڕه‌ها به‌ده‌ست دێنێت .

بۆیه‌كه‌م جار له‌ به‌ریتانیادا سیسته‌مى زۆرینه‌ بۆ یه‌ك خول جێبه‌جێكرا كه‌ له‌ زۆر وڵاتى تریشدا جێبه‌جێ ئه‌كرێت ( 40 وڵات) ، ته‌نها 4 وڵات هه‌یه‌ كه‌ زۆرینه‌ى ڕه‌ها جێبه‌جێ ئه‌كات له‌ یه‌ك خولداو زۆرینه‌ى ڕێژه‌یی بۆ خولى دووه‌م، ئه‌وانیش وڵاتانى دورگه‌ى قه‌مه‌رو كۆنغۆو گابۆن، هه‌روه‌ها زۆرێك له‌ وڵاتان"سیسته‌مى تێكه‌ڵاو " په‌یڕه‌و ئه‌كه‌ن كه‌ ئه‌یكه‌نه‌ مه‌رج كه‌ ده‌بێت پاڵێوراو زۆرینه‌ى ڕه‌ها به‌ده‌ست بهێنێت له‌ یه‌ك كورسیدا.

* بازنه‌ى هه‌ڵبژاردن به‌چه‌ند كورسیه‌ك :-  7 

لێره‌دا دووڕێگه‌ى سه‌ره‌كى جیاواز هه‌ن بۆ ده‌نگدانى زۆرینه‌ له‌م بازنه‌ى هه‌ڵبژاردنانه‌دا، ئه‌توانین سیسته‌مى زۆرینه‌ى ڕه‌ها بۆ یه‌ك خول په‌یڕه‌و بكرێت یان بۆ دووخول یان ده‌نگدانى باشترین له‌م دوو حاڵه‌ته‌دا .

ده‌نگدان بۆ لیست :- 

پاڵێوراوه‌كان به‌سیفه‌تى سه‌ربه‌خۆ كۆ ئه‌كرێنه‌وه‌ یان له‌ ناو لیستێكى حیزبیدا...هتد، ده‌نگده‌ران پاڵێوراو هه‌ڵده‌بژێرن له‌سه‌ر وه‌ره‌قه‌ى ده‌نگدان له‌ كاتى ده‌رچوونى كورسیه‌ دیاریكراوه‌كان بۆ ئه‌و بازنه‌یه‌، و ئه‌و پاڵێوراوانه‌ هه‌ڵده‌بژێرن كه‌ زۆرترین ده‌نگیان به‌ده‌ست هێناوه‌، وه‌ك له‌ فه‌له‌ستین ساڵی 1996 و ئودرون ساڵی 1989 په‌یڕه‌ كرا .

* خاڵه‌ باشه‌كانى ئه‌م سیته‌مه‌ زۆرینه‌یه‌  :  8 

1. وه‌رقه‌ى ده‌نگدان كورت و ئاسانه‌ .

2. ده‌نگده‌ران ده‌نگ ده‌ده‌ن به‌پاڵێوراوێكى دیاریكراو كه‌ نوێنه‌رى حیزبێكى سیاسیه‌ یان سه‌ربه‌خۆیه‌ .

3. یه‌ك بازنه‌ى هه‌ڵبژاردن ده‌گرێته‌وه‌ كه‌ ئه‌مه‌ش په‌یوه‌ندى نێوان پاڵیوراو و ده‌نگده‌ران توندوتۆڵتر ده‌كات .

4. ده‌بێته‌ هۆی جێگیرى حكومه‌ت .

*خاڵه‌ خراپه‌كانى ئه‌م سیسته‌مه‌ زۆرینه‌یه‌: -

1. په‌راوێز خستنى حیزبه‌ بچوكه‌كان له‌ نوێنه‌رایه‌تى كردنیان له‌ په‌ڕله‌ماندا، هه‌روه‌ها ئه‌و كورسیانه‌ى حیزب به‌ده‌ستى ده‌هێنێت له‌ هه‌ڵبژاردنه‌كاندا به‌ته‌نها پشت نابه‌ستێته‌ سه‌ر ژماره‌ى ده‌نگه‌كان به‌ڕاده‌یكى زۆر، به‌ڵكو پشت ده‌به‌ستێته‌ سه‌ر جێگه‌ى تۆماركردنى ده‌نگه‌كانیش .

2. هه‌ڵاوێردكردنى حیزبه‌ بچوكه‌كان كه‌ سه‌لمێنراوه‌ كه‌ مه‌یلیان به‌لاى ڕوودانى ناجێگیردا هه‌یه‌ له‌ ده‌ره‌وه‌ى سیسته‌مه‌ سیاسیه‌كه‌ بۆیه‌ له‌ كاتى هاتنه‌ ناو په‌رله‌ماندا ئه‌و كاره‌ ناكه‌ن ، لێره‌شدا گرنگى به‌جوگرافیا دراوه‌ زیاتر له‌گه‌ل .

3. هه‌ڵاوێردكردنى تاكه‌كانى گروپه‌ كه‌مینه‌ نه‌ته‌وه‌ییه‌كان له‌ نوێنه‌رایه‌تیكردن له‌ په‌ڕله‌ماندا  .

4. دابه‌زینى تواناى هه‌ڵبژاردنى ژنان له‌ سایه‌ى سیسته‌مى زۆرینه‌دا وه‌ك له‌ سیسته‌مى نوێنه‌رایه‌تى ڕێژه‌یدا .

5. بێ به‌شكردنى كه‌مینه‌كان له‌ نوێنه‌رایه‌تیكردن، به‌شێوه‌یه‌ك حیزبێك ده‌توانێت هه‌موو كورسیه‌كانى ئه‌و بازنه‌یه‌ به‌ده‌ست بێنێت و كه‌مینه‌كان بێ به‌ش بكات له‌ نوێنه‌رانى .

6. زۆر به‌فیڕۆ چونى ده‌نگه‌كان كه‌ له‌م سیسته‌مه‌دا ده‌گاته‌ زیاتر له‌ 60% وه‌ك له‌ هه‌ڵبژاردنه‌كانى فه‌له‌ستینى ساڵی 1996 ڕویدا یان له‌ ئوردون له‌ ماوه‌ى هه‌ڵبژاردنه‌كانى 1989 و 1993 و 1997، به‌ڵام له‌ سیسته‌مى نوێنه‌رایه‌تى ڕێژه‌ییدا ده‌گاته‌ 10 % .

7.حیزبى سه‌ركه‌وتوو به‌ ڕێژه‌ى 30% - 40% ى ده‌نگه‌كانى به‌ده‌ست هێناوه‌ ده‌توانێت 50 – 70 % كورسیه‌كان به‌ده‌ست بێنێت، وه‌ك له‌گه‌ڵ حیزبى گه‌لى مه‌نگۆلیدا ڕویدا له‌ ساڵی 1992 دا كه‌ توانى 95% كورسیه‌كان به‌ده‌ست بێنێت له‌ كاتێكدا ته‌نها ڕێژه‌ى 75% له‌ ده‌نگه‌كان به‌ده‌ستهێنابوو.

8. حیزبه‌ ده‌سه‌ڵاتداره‌كان كار ئه‌كه‌ن له‌سه‌ر گۆڕینى سنورى بازنه‌ تاكه‌كان به‌شێوه‌یه‌ك كه‌ خزمه‌تى به‌رژه‌وه‌ندیه‌كانیان بكات .

2. سیسته‌مى نوێنه‌رایه‌تى ڕێژه‌یی :  9 

 نوێنه‌رایه‌تى ڕێژه‌یی بریتیه‌ له‌ پێدانى هه‌موو حیزبێك یان هه‌موو كۆمه‌ڵه‌یه‌ك كه‌ نوێنه‌رایه‌تى ڕایه‌ك یان ئاڕاسته‌یه‌كى دیاریكراو ده‌كه‌ن به‌ژماره‌یه‌ك له‌ كورسی په‌ڕله‌مان كه‌ بگونجێت له‌گه‌ڵ  هێزى ژماره‌كه‌یدا، گه‌لێك نوسه‌رو فه‌قیهه‌كان كه‌ بڕوایان به‌وه‌یه‌ ئه‌بێت ئه‌نجومه‌نى یاسادانانه‌كان ئاوێته‌یه‌كى ڕاسته‌قینه‌ بن بۆ نیشاندانى وێنه‌ى كۆمه‌ڵگا به‌شێوه‌یه‌كى ڕاست و دروست .

* سیسته‌مى زۆرینه‌یى 2 به‌بێ گومان كۆنتره‌ له‌ دونیادا. به‌ڵام نوێنه‌رایه‌تى ڕێژه‌ى چانسى ئه‌وه‌ى هه‌یه‌ كه‌ بۆته‌ ئه‌و بابه‌ته‌ى زۆرترین ژماره‌ له‌ كتێب و بابه‌تى ڕۆژنامه‌كان باسیان كردووه‌و شیكارییان بۆ كردووه‌، ئه‌م سیسته‌مه‌ بۆ یه‌كه‌م جار له‌ به‌لجیكادا له‌ ساڵی 1889 دا په‌یڕه‌ كراو له‌م سه‌رده‌مه‌شدا زیاتر له‌ ( 60 وڵات ) دا په‌یڕه‌و ئه‌كرێت له‌ دونیادا .

عه‌داله‌ت سیمایه‌كى دیارى ئه‌م سیسته‌مه‌یه‌، هه‌ر كاتێ ژماره‌ى كورسیه‌ به‌ده‌ستهاتووه‌كانى حیزبێك گونجا له‌گه‌ڵ ڕێژه‌ى ئاماده‌بونى بۆ ده‌نگدان ئه‌وا ئه‌و نوێنه‌رایه‌تیه‌ عه‌داله‌ته‌، لێره‌دا هیچ كام له‌ هێزه‌ سیاسیه‌كان یان به‌شێك له‌ ڕاى گشتى، كارى تێناكرێت له‌ ڕووى بنه‌ماوه‌ له‌ لایه‌ك و له‌ لایه‌كى تریشه‌وه‌ به‌بێ نوێنه‌ر نامێنێته‌وه‌.له‌م سیسته‌مه‌دا ده‌نگدان به‌لیست ده‌بێت، چه‌مكى لیستیش دوو جۆری هه‌یه‌ :- 10

1.لیستى داخراو :- 

له‌م لیسته‌دا ده‌نگده‌ر ناتوانێت هیچ گۆڕانێك به‌سه‌ر لیسته‌كه‌دا بهێنێت و پێویسته‌ ده‌نگ به‌ته‌واوى لیسته‌كه‌ بدات.

2. لیستى كراوه‌ :-

لێره‌دا ده‌نگده‌ر ده‌توانێت له‌ ناو لیسته‌كه‌دا ده‌نگ به‌و پاڵێوراوانه‌ بدات كه‌ خۆی لاى په‌سه‌نده‌ له‌ نێوان هه‌موو لیسته‌كاندا .

* له‌ سیسته‌مى نوێنه‌رایه‌تى ڕیژه‌یدا دوو نمونه‌ى سه‌ره‌كى هه‌ن :-  11 

1. ڕێژه‌ى ته‌واو :-

 لێره‌دا وڵات به‌یه‌ك بازنه‌ى هه‌ڵبژاردن داده‌نرێت، دابه‌شكردنى كورسیه‌كان به‌سه‌ر لیست و حیزبه‌كاندا به‌گوێره‌ى "ڕێژه‌ى " كۆكراوه‌كه‌ى ده‌بێت، وه‌ك له‌ كه‌نیستى ئیسرائیلیدا په‌یڕه‌و ده‌كرێت، هه‌روه‌ها له‌ هه‌ڵبژاردنى په‌ڕله‌مانى عێراقیشدا له‌ ساڵى 2500 دا په‌یڕه‌و كرا .

نموونه‌ : 12 

گریمان كۆی ژماره‌ى ده‌نگده‌ران كه‌ ناو نوسكراون و مافى به‌شداریكردنیان هه‌یه‌ له‌ هه‌ڵبژاردنه‌كانداو مه‌رجه‌ یاسایه‌كانیان تیادایه‌ بریتیه‌ له‌ 10 ملیۆن ده‌نگده‌ر له‌سه‌ر ئاستى هه‌موو وڵات و ژماره‌ی كورسیه‌كانى په‌ڕله‌مانیش كه‌ پێویسته‌ پڕبكرێته‌وه‌ 275 كورسییه‌، لێره‌دا ژماره‌ى هه‌ڵبژاردنى یه‌كگرتوو ده‌رده‌هێنرێت له‌ ئه‌نجامى دابه‌شكردنى ژماره‌ى ده‌نگده‌ران به‌سه‌ر ژماره‌ى كورسیه‌كاندا .

                                               ژماره‌ى ده‌نگده‌ران

ژماره‌ى هه‌ڵبژاردنى یه‌كگرتوو = -------------

                                              ژماره‌ى كورسیه‌كان                                                        

كه‌واته‌ ژماره‌ى هه‌ڵبژاردنى یه‌كگرتوو = 10000000 / 275  = 36000 ده‌نگ . 


                                                                     

كه‌واته‌ بۆ هه‌ر 36000 ده‌نگ ، یه‌ك كورسى ده‌بێت وه‌ چه‌نده‌ 36000 ده‌نگى هه‌بێت ئه‌وه‌نده‌ كورسى ده‌بێت .

بۆ نمونه‌:-

ئه‌گه‌ر حیزبێك له‌ ناوچه‌یه‌ك 50000 ده‌نگى هێناو له‌ ناوچه‌یه‌كى تردا  100000 ده‌نگى به‌ده‌ست هێنا، به‌م شێوه‌یه‌ ژماره‌ى كورسیه‌كانى هه‌ژمار ده‌كرێت .                              

له‌ ناوچه‌ى یه‌كه‌م  =50000 / 36000 = 1 كورسی و زیاده‌ى 14000 ده‌نگ                                                          

له‌ ناوچه‌ى دووه‌م =100000 /36000= 2 كورسی و زیاده‌ى 28000 ده‌نگ                           

 دواتر هه‌ردوو زیاده‌ى ده‌نگه‌كان كۆ ئه‌كرێته‌وه‌و دابه‌ش ئه‌كرێت به‌سه‌ر  36000 ده‌نگدا .                  

كه‌واته‌ 42000   /  36000      = 1 كورسی و ده‌نگه‌كانى تریش پشت گوێ ده‌خرێت ئه‌مه‌ بۆ یه‌ك حیزب و حزبه‌كانى تریش هه‌روا .                  

2. ڕێژه‌ى نزیكه‌یی: -

بۆ ئه‌وه‌ى ئه‌و كه‌م و كورتیانه‌ى كه‌ له‌ سیسته‌مى ڕێژه‌ى ته‌واودا هه‌بووه‌ چاره‌سه‌ر بكرێن، به‌تایه‌تیش سه‌ركه‌وتنى هه‌ندێ كه‌س و به‌ده‌ستهێنانى كورسی په‌ڕله‌مانى له‌ كێشه‌ نیشتیمانیه‌كه‌دا به‌بێ ئه‌وه‌ى ده‌نگده‌ران ناویان هه‌ڵبژاردبێت، هه‌ندێ له‌ وڵاتان په‌نایان بردۆته‌ به‌ر په‌یڕه‌وكردنى هه‌موو كرداره‌كانى دابه‌شكردنى كورسیه‌ په‌ڕله‌مانیه‌كان له‌سه‌ر ئاستى ناوچه‌یی، به‌مانای دابه‌شكردنى وڵات بۆ چه‌ند ناوچه‌یه‌كى هه‌ڵبژاردنى گه‌وره‌ كه‌ جێگه‌ى چه‌ند كورسیه‌كى تیادا ببێته‌وه‌و دواتر پشتگوێخستنى ئه‌و ده‌نگانه‌ى كه‌ ده‌مێنێته‌وه‌ بۆ هه‌موو حیزبه‌كان . 

نمونه‌ :-

گریمان ناوچه‌یه‌كى هه‌ڵبژاردن ( 5  )نوێنه‌ر  هه‌ڵده‌بژێرێت و 200000 هه‌زار ده‌نگى ته‌واو ده‌نگیان دا، له‌و ناوچه‌یه‌شدا  4 لیست دابه‌زیون و به‌م شێوه‌یه‌ ده‌نگیان به‌ده‌ست هێناوه‌:

لیستى یه‌كه‌م 86000 ده‌نگ
لیستى دووه‌م  56000 ده‌نگ
لیستى سێیه‌م 38000 ده‌نگ 

لیستى چواره‌م  20000 ده‌نگ
بۆ دابه‌شكردنى كورسیه‌كانى په‌ڕله‌مان له‌ نێوان ئه‌م لیستانه‌دا پێویسته‌ یه‌كێك له‌م ڕێگایانه‌ په‌یڕه‌و بكرێت :

1. ڕێگاى ماوه‌ى به‌هێزتر :- 

ژماره‌ى هه‌ڵبژاردنى یه‌كگرتوو ده‌رده‌هێنین وه‌ك له‌ نمونه‌كه‌ى " ڕێژه‌ى ته‌واودا " ئه‌نجاممان دا.

ژماره‌ى هه‌ڵبژاردنى یه‌كگرتوو = ژماره‌ى ده‌نگه‌كان  /  ژماره‌ى كورسیه‌كان    =  200000 /5     = 40000 ده‌نگ بۆ یه‌ك كورسی 

كه‌واته‌ :-                                        

لیستى یه‌كه‌م    =  86000 /40000 = 2 كورسی و  6000  ده‌نگى زیاده‌ى ماوه‌                                                   

لیستى دووه‌م- 56000 / 40000 =  1 كورسی و  16000 ده‌نگى زیاده‌ى ماوه‌                                                

لیستى سێیه‌م  =38000 / 40000 =  كورسی نیه‌و  و  38000 ده‌نگى زیاده‌ى ماوه‌                                                     

لیستى چواره‌م    =20000 / 40000 =  كورسی نیه‌و  20000  ده‌نگى زیاده‌ى ماوه‌   
لێره‌دا تێبینى ده‌كرێت كه‌ " ماوه‌ى به‌هێزتر " بۆ لیستى سێیه‌م ده‌بێت، چونكه‌  38000 ده‌نگى هه‌یه‌و به‌مه‌ش  1 كورسی به‌ده‌ست ده‌هێنێت  ,به‌وه‌ى كه‌ ئه‌م ناوچه‌یه‌ ده‌بێت 5 كورسی هه‌بێت بۆیه‌  چ لیستێك " ماوه‌ى به‌هێزتر " ى هه‌بوو ئه‌وا ئه‌و كورسیه‌ى كه‌ ماوه‌ ده‌درێت  به‌و لیسته‌، لێره‌شدا  لیستى چواره‌م  20000 ده‌نگى هه‌یه‌، كه‌واته‌ ده‌بێته‌ خاوه‌نى ئه‌و كورسیه‌ .به‌مه‌ش ئه‌نجامه‌كه‌ واى لێدێت : -

لیستى یه‌كه‌م    2 كورسی 

لیستى دووه‌م  1 كورسی 

لیستى سێیه‌م  1 كورسی 

لیستى چواره‌م  1 كورسی
2 . ڕێگاى تێكڕای به‌هێزتر  

پشت ده‌به‌ستین به‌نمونه‌كه‌ى پێشو ، بۆجێبه‌جێكردنى ئه‌م ڕێگایه‌ پێویسته‌ ژماره‌ى كورسیه‌كان ده‌ربكه‌ین و دابه‌شی بكه‌ین به‌سه‌ر ژماره‌ى هه‌ڵبژاردنى یه‌كگرتوودا وه‌ك هه‌نگاوى یه‌كه‌م، و دواتر ڕێگاى " تێكڕای به‌هێزتر " به‌كاربێنین بۆ كورسیه‌ ماوه‌كان .كورته‌ى ئه‌م ڕێگایه‌ش به‌م شێوه‌یه‌یه‌ :

1 كورسی  بۆ هه‌ر یه‌كه‌ له‌ لیسته‌كان زیاد ئه‌كه‌ین و دواتر كردارى دابه‌شكردنى ژماره‌ى كورسیه‌كانى هه‌ر لیسته‌ دووباره‌ ده‌كه‌ینه‌وه‌ بۆ ده‌رهێنانى تێكڕای ده‌ستكه‌وتوو بۆ هه‌ر لیستێك و دواتر كورسیه‌ ماوه‌كان دابه‌ش ئه‌كه‌ینه‌وه‌ به‌پێی به‌رزترین تێكڕاكان كه‌ لیسته‌كان به‌ده‌ستیان هێناوه‌ .له‌سه‌ر نمونه‌كه‌ى پێشوو به‌رده‌وام ده‌بین و ئه‌نجامه‌كانیش وایان لێدێت:-

لیستى یه‌كه‌م  2 كورسی و لیستى دووه‌م 1 كورسی و  هه‌ردوو لیستى سێیه‌م و چواره‌م هیچ كورسیان به‌ده‌ست نه‌هێنابوو. له‌كاتى جێبه‌جێكردنى ئه‌م ڕێگایه‌دا، ئه‌و جیاوازیه‌مان به‌ڕوونى بۆ ده‌ر ئه‌كه‌وێت له‌گه‌ڵ ڕێگاى "ماوه‌ى به‌هێزتر"دا :  

لیستى یه‌كه‌م    =86000 /  2 +1= 86000 /   3  = 28666 ده‌نگ                                                       

لیستى دووه‌م    =56000 /  1 +1 =56000 / 2= 28000 ده‌نگ
لیستى سێیه‌م    = 38000 /  سفر + 1 = 38000 /  1 = 38000 ده‌نگ                             
لیستى چواره‌م    =20000 / سفر +1 = 20000/ 1   = 20000 ده‌نگ                              

له‌ كاتى به‌راورد كردنێكى ئاساندا تێبینى ئه‌وه‌ ده‌كه‌ین كه‌ لیستى سێیه‌م خاوه‌نى " به‌هێزترین تێكڕایه‌ " له‌ به‌رئه‌وه‌  1 كورسی به‌ده‌ست دێنێت، له‌ به‌رئه‌وه‌ى كورسی پێنجه‌م هه‌یه‌و ده‌بێت پڕبكرێته‌وه‌ هه‌ر بۆیه‌ كرداره‌كه‌ى سه‌ره‌وه‌ دووباره‌ ده‌كه‌ینه‌وه‌و 1 كورسی بۆهه‌ر لیستێك زیاد ئه‌كه‌ین و جیاوازیه‌كه‌ ده‌بینین و به‌رده‌وام ده‌بین :-

لیستى یه‌كه‌م    = 86000 / 2 +1 =86000/ 3 = 28666 ده‌نگ
لیستى دووه‌م    =56000 / 1 +1 = 56000/  2 = 28000 ده‌نگ                                                     

لیستى سێیه‌م    =38000 /  1 + 1  =38000/ 2= 19000 ده‌نگ   

لیستى چواره‌م  =   20000  / سفر +1  =  20000 /1 = 20000 ده‌نگ 

لێره‌دا لیستى یه‌كه‌م خاوه‌ن " به‌هێزترین تێكڕایه‌ "وه‌ك ده‌بینین ده‌بێته‌ خاوه‌نى ئه‌و كورسیه‌ى كه‌ ماوه‌ كه‌ كورسی پێنجه‌م و كۆتاییه‌ به‌مه‌ش ئه‌نجامه‌كان جیاوازه‌ له‌ وه‌ى  له‌ ڕێگاى " ماوه‌ى به‌هێزتر "دا ده‌رچووه‌ ، بۆ به‌رچاو ڕوونى زیاتر ، ئه‌نجامى هه‌ردروو ڕێگاكه‌ ده‌رئه‌خه‌ین :-

  لیست   به‌پێی ڕێگاى ماوه‌ى به‌هێزتر   به‌پێی ڕێگاى تێكڕای به‌هێزتر
1                                2                                 3

2                               1                                  1

3                               1                                  1

4                               1                                 سفر 

* چۆنێتى دابه‌شكردنى كورسیه‌كانى په‌رله‌مان له‌ نێوان پاڵێوراوه‌كانى لیسته‌كاندا : -

له‌ پێشه‌وه‌ بینیمان چۆن كورسیه‌كانى په‌رله‌مان له‌ نێوان لیسته‌ جیاوازه‌كاندا دابه‌ش ده‌كرێت، به‌ڵام هه‌ر لیستێك له‌ چه‌ندین پاڵێوراو پێكهاتووه‌ كه‌ یه‌كسانه‌ به‌ژماره‌ى  كورسیه‌كان بۆ ئه‌و ناوچه‌ی هه‌ڵبژاردنه‌، به‌ڵام زۆربه‌ى كات لیسته‌كان كورسی كه‌متر به‌ده‌ست دێنن له‌ ژماره‌ى پاڵێوراوه‌كانیان، لێره‌دا چۆن كورسیه‌كانیان دابه‌ش ئه‌كه‌ینه‌سه‌ر پاڵێوراوه‌كانیان، بۆگه‌یشتن به‌باشترین چاره‌سه‌ر پێویسته‌ دوو حاڵه‌ت جیابكه‌ینه‌وه‌، حاڵه‌تى یه‌كه‌م له‌ كاتى بونى لیستى كراوه‌دا و حاڵه‌تى دووه‌م له‌ كاتى بونى لیستى داخراودا .

1.ئه‌گه‌ر لیستى كراوه‌ هه‌بوو :- 

له‌م حاڵه‌ته‌دا چاره‌سه‌ر ئاسانه‌، چونكه‌ ده‌نگده‌ر به‌ئاره‌زووى خۆی ده‌نگ ئه‌دات به‌پالێوراوه‌كان جا له‌ كۆتایدا هه‌ر پالێوراوێك زۆرترین ده‌نگى به‌ده‌ست هێنابێت ئه‌وا كورسی یه‌كه‌م به‌ر ئه‌و ده‌كه‌وێت، دواتر دووه‌م كه‌ دووه‌م ده‌نگى هێناوه‌ كورسی دووه‌م و هه‌روه‌ها تا ژماره‌ى كورسیه‌كان پڕ ده‌بێته‌وه‌ له‌سه‌ر بنه‌ماى زۆرینه‌ى ئاسایی حساب ئه‌كرێت .

2.ئه‌گه‌ر لیستى داخراو هه‌بوو :- 

لێره‌دا ده‌نگده‌ر ده‌نگ نادات به‌كه‌سه‌كان به‌ناو، به‌ڵكو ده‌نگ ده‌دات به‌لیسته‌كه‌، بۆیه‌ لێره‌دا پڕكردنه‌وه‌ى كورسیه‌كان له‌سه‌ر  بنه‌ماى ڕیزبه‌ندى كه‌سه‌كان ده‌بێت له‌ لیسته‌كه‌دا، ماناى وایه‌ كورسی یه‌كه‌م بۆ ناوى یه‌كه‌م له‌ لیسته‌كه‌داو به‌و شێوه‌یه‌ تا ژماره‌ى كورسیه‌كان پڕ ده‌بێته‌وه‌، جالێره‌دا ڕیز به‌ندى كه‌سایه‌تیه‌كان له‌ لیسته‌كه‌دا له‌سه‌ر بنه‌ماى لێهاتووى و به‌توانایی و شاره‌زایی ده‌بێت .

* له‌ به‌رئه‌وه‌ى سیسته‌مى نوێنه‌رایه‌تى  2  ڕێگه‌ ده‌دات كه‌ هه‌موحیزب و ڕه‌نگه‌ جیاوازه‌ سیاسیه‌كان نوێنه‌رایه‌تیان هه‌بێت له‌ په‌رله‌ماندا.

 ده‌توانین  خاڵه‌ باشه‌كانى ئه‌م سیسته‌مه‌ دیارى بكه‌ین :-

1. كار ئاسانى ده‌كات بۆ حیزبه‌ بچوكه‌كان كه‌ نوێنه‌ریان هه‌بێت له‌ په‌ڕله‌ماندا، به‌مه‌ش بنه‌ماى دروستكردنى متمانه‌ ده‌ڕه‌خسێت .

2. ئه‌م سیسته‌مه‌ هانى حیزبه‌ گه‌وره‌و بچوكه‌كان ده‌دات بۆئه‌وه‌ى لیسته‌كانیان هه‌مه‌ جۆر كه‌سایه‌تى تیادا بێت له‌سه‌ر بنه‌ماى ناوچه‌یی و نه‌ته‌وه‌یی و ڕه‌گه‌زى، به‌مه‌ش ویست  و داخوازى زۆرترین توێژه‌كانى كۆمه‌ڵ وه‌دیده‌هێنێت و زۆرترین ده‌نگ له‌سه‌ر ئاستى وڵات به‌ده‌ست دێت، ئه‌مه‌ش واده‌كات كه‌ به‌ریه‌ككه‌وتنى نه‌ته‌وه‌یی ڕوو ئه‌دات .

3.نوێنه‌رایه‌تى ڕاسته‌قینه‌و عادیلانه‌ بۆ هێزو حیزبه‌كان له‌ په‌له‌ڕماندا پیشان ده‌دات .

4.هانى به‌شداربونى زیاتر ده‌دات له‌ هه‌ڵبژاردنه‌كاندا .

5. كارى ساخته‌كارى كه‌م ده‌كاته‌وه‌ .

6. كێشه‌ى به‌فیڕۆ چوون و حساب نه‌كردنى ده‌نگه‌كان كه‌م ده‌كاته‌وه‌ له‌ ناوچه‌ هه‌رێمایه‌تیه‌كاندا .

* خاڵه‌ خراپه‌كانى ئه‌م سیسته‌مه‌ :-

1. ئه‌م سیسته‌مه‌ ده‌بێته‌ هۆی مردن یان له‌ باربردنى یاساكان به‌تایبه‌تى له‌ حكومه‌ته‌ ئیئتلافیه‌كاندا كه‌ له‌ حیزبى جیاوزا پێك هاتبێت.

2.ده‌بێته‌ هۆی ناجێگیرى حكومه‌ته‌ ئیئتلافیه‌كان، به‌مه‌ش ناجێگیرى سیاسیى زیاد ده‌كات .

3.ئه‌م سیسته‌مه‌ ده‌بێته‌ هۆی دابه‌شكردنى حیزبه‌كان .

4. لێره‌دا حیزبه‌ بچوكه‌كان ده‌توانن حیزبه‌ گه‌وره‌كان ناچار بكه‌ن كه‌ حكومه‌تى ئیئتلافى " هاوپه‌یمانى " پێكبهێنن، وه‌ك ئیسرائیل كه‌" لیسته‌ توندڕه‌وه‌كان پێویسته‌ بۆ پێكهێنانى حكومه‌ت ، له‌ ئیتاڵیادا زیاتر له‌ 50 ساڵه‌ له‌ سایه‌ى حكومه‌تى ئیئتلافى ناجێگردا ده‌ژى .

* ڕێژه‌ى یه‌كلا كه‌ره‌وه‌ :-   13 

به‌مه‌به‌ستى كه‌م كردنه‌وه‌ى ژماره‌ى حیزبه‌ به‌شداربوه‌كان له‌ په‌رله‌ماندا گه‌لێك له‌ وڵاتان په‌نایان بردۆته‌ به‌ر پشت به‌ستن به‌"ڕێژه‌ى یه‌كلا كه‌ره‌وه‌" نزمترین ڕێژه‌ى ده‌نگدان كه‌ جیاوازه‌ له‌ وڵاتێكه‌وه‌ بۆ وڵاتێكى تر، له‌ هۆڵه‌ندادا بریتیه‌ له‌  0.67% و له‌ ئیسرائیل به‌ 1.5 % و له‌ توركیادا ده‌گاته‌ 10% ، به‌ڵام زۆربه‌ى وڵاتان ڕێژه‌ى 3 -5% ده‌كه‌نه‌ پێوه‌ر  كه‌ ڕێژه‌یه‌كى په‌سه‌نده‌ بۆ به‌ده‌ستهێنانى نوێنه‌ر .

ئه‌م ڕێژه‌یه‌ به‌و مانایه‌ دێت هه‌ر حیزبێك نه‌یتوانى ئه‌و ڕێژه‌یه‌ به‌ده‌ست بێنێت ناتوانێت ببێته‌ خاوه‌نى كورسی و له‌ په‌ڕله‌ماندا به‌شداری بكات، بۆ نمونه‌ له‌ وڵاتێكدا 30-40 حیزب به‌شدارى هه‌ڵبژاردن ده‌كه‌ن، به‌ڵام 5-7 حیزب ده‌چنه‌ په‌رله‌مانه‌وه‌، ئه‌م ڕێژه‌یه‌ له‌ ئیسپانیادا 3% و له‌ بورلگاریا و ئه‌لبانیا و سوید 4% و له‌ ئه‌ڵمانیا و چیك و پۆڵه‌نداو ئستۆنیا و ئوكرانیا و ئه‌رمینیا 5% و له‌ جۆرجیا 7% و له‌ ئه‌نشتایین  8 %.

3. سیسته‌مى تێكه‌ڵاو  

له‌ به‌ر ئه‌وه‌ى هه‌ریه‌كه‌ له‌ هه‌ردوو سیسته‌مى زۆرینه‌و سیسته‌مى نوێنه‌رایه‌تى ڕێژه‌یی سیفاتى باش و خراپیان تیادا بووه‌، له‌ به‌ر ئه‌وه‌ى مرۆڤیش هه‌میشه‌ هه‌وڵ بۆ باشترین ده‌دات بۆیه‌ زۆرێك له‌ وڵاتان شێوزاێكى نوێیان بۆ  هه‌ڵبژاردنه‌كانیان په‌یڕه‌وكردووه‌ كه‌ هه‌مووباشه‌كانى هه‌ردوو سیسته‌مى زۆرینه‌و ڕێژه‌یی تیادا كۆ ئه‌بێته‌وه‌و كه‌مترین خاڵه‌ خراپه‌كانیان تیادا بێت، هه‌ندێ وڵات سیسته‌مێكیان به‌سه‌ر ئه‌وی تریاندا زاڵ ده‌كات یان به‌شێوه‌یه‌كى یه‌كسان هه‌ردووكیان تێكه‌ڵ ده‌كات و جێبه‌جێی ده‌كات كه‌ به‌م سیسته‌مه‌ش ده‌وترێت " سیسته‌مى تێكه‌ڵاو " 

ئه‌و ووڵاتانه‌ى سیسته‌مى تێكه‌ڵاو په‌یڕه‌و ده‌كه‌ن:- 

ئه‌لبانیا و ئه‌رمینیاو ئازه‌رباینجان و جۆرجیا و مه‌كدۆنیا و ڕوسیا و ئۆكرانیا و لیتوانیاو پۆلیڤیا و مه‌كسیك و سنیگال و  یابان و ئیتاڵیاو كۆریاى باشورو بولگاریاو هه‌نگاریا.
* ئه‌م سیسته‌مه‌ باشتره‌ بۆ ئه‌و حیزبانه‌ى كه‌ چالاكیان و پێگه‌ى جه‌ماوه‌ریان له‌هه‌موو ووڵاتدا هه‌یه‌، نه‌ك له‌ یه‌ك ناوچه‌ى دیاریكراودا، چونكه‌ ده‌توانێت به‌و ڕێژه‌یه‌ى بۆی دیاریكراوه‌ له‌ ڕێگه‌ى سیسته‌مى ڕێژه‌ییه‌وه‌ بچێته‌ په‌رله‌مانه‌وه‌ ئه‌گه‌ر له‌و ناوچانه‌دا نه‌یتوانى كورسی به‌ده‌ست بهێنێت كه‌ سیسته‌مى زۆرینه‌ى تیادا پیاده‌ ده‌كرێت .

جیاوازیه‌ فقهیه‌كان ده‌رباره‌ى هه‌ڵبژاردن 14

هه‌ڵبژاردن به‌م شێوه‌ تازه‌یه‌ى ئێستا یه‌كێكه‌ له‌و مه‌سه‌له‌ سه‌رده‌میانه‌ى كه‌ جیاوازى زۆری فقهی ده‌رباره‌ى په‌یدا بووه‌. هه‌ر له‌ شه‌رعیه‌تى هه‌ڵبژاردنه‌وه‌و جیاوازى فقهى ده‌رباره‌ى به‌پێی بۆچونه‌ فقهیه‌ نوێكان و تێڕوانیان بۆی.

له‌و كاته‌ى لاى هه‌ندێكیان هه‌ڵبژاردن به‌هۆكارێكى ڕه‌وا ده‌زانن، لاى هه‌ندێكى تریان ڕه‌تیده‌كه‌نه‌وه‌ به‌ بیانوى ئه‌وه‌ى كه‌ دروستكراوى غه‌یره‌ موسڵمانانه‌، و له‌به‌رئه‌وه‌ى له‌سه‌ره‌تای ئیسلامدا وێنه‌ى نه‌بووه‌، بۆیه‌ داده‌نرێت به‌ " بیدعه‌" , جالێره‌دا له‌ڕوانگه‌ى ئیسلام و فقهیه‌ جیاوازه‌كانه‌وه‌ گه‌لێك مه‌سه‌له‌ ده‌وروژێنرێت و گه‌لێك پرسیار ده‌كرێت وه‌ك :-

 په‌یوه‌ندى هه‌ڵبژاردن به‌بڕوانامه‌و حكومى ده‌نگدان بۆ كێیه‌ ؟  ئایا ده‌كرێت كه‌ غه‌یره‌ موسڵمانان هه‌ڵببژێرێت؟ حوكمى به‌شدارینه‌كردنیان له‌ هه‌ڵبژاردنه‌كاندا ؟ چ كاتێك  خه‌ڵكى واى ده‌بینن كه‌ ئه‌و هه‌ڵبژاردنانه‌ ته‌نها سیاسیه‌و هیچ سودێكى نیه‌ ؟ 

ڕاو بۆچونى فقهى جیاواز هه‌یه‌ده‌رباره‌ى ئه‌م مه‌سه‌لانه‌ كه‌ له‌ هه‌ڵبژاردنه‌كاندا ڕوو ده‌ده‌ن وه‌ك:-

1. كڕینى ده‌نگ به‌پاره‌و پێدانى ڕه‌شوه‌ كه‌ ئه‌مانه‌ حه‌رامن له‌ ڕووى دینه‌وه‌، هاوكارى كردنى خزم و نزیك به‌سه‌ر  به‌رژه‌وه‌ندى گشتیدا .

 2.ئایا ژنان بۆیان هه‌یه‌ ده‌نگ بده‌ن، ئه‌گه‌ر مێرده‌كه‌ى ڕازى نه‌بوو ئایا بۆی هه‌یه‌ به‌بێ مۆڵه‌تى مێرده‌كه‌ى بچێته‌ ده‌ره‌وه‌و ده‌نگ بدات؟ 
 3.له‌ بوارى پڕو پاگه‌نده‌ى هه‌ڵبژارده‌نه‌كاندا،  ئایا دروسته‌ به‌كارهێنانى دین و ئایه‌ته‌كانى قورئان بۆ هه‌ڵمه‌تى هه‌ڵبژاردنه‌كان، چونكه‌ زۆرێك له‌   پاڵێوراوه‌كان په‌ناى بۆ ده‌به‌ن له‌ به‌رئه‌وه‌ى دین كاریگه‌رى گه‌وره‌ى هه‌یه‌ له‌ ناو جه‌ماوه‌رى موسڵماناندا، ئایا حوكمى ئه‌مه‌ چیه‌؟
 4. ئه‌و پارانه‌ى كه‌ پێشكه‌ش ده‌كرێت بۆ هه‌ڵمه‌تى هه‌ڵبژاردنه‌كان، كه‌ هه‌ندێكیان له‌لایه‌ن كۆمه‌ڵه‌ خێرخێوازه‌كانه‌وه‌ دێن، ئایا دروسته‌ ئه‌و پارانه‌ وه‌ربگیرێت؟ ئه‌مه‌ هه‌ندێ له‌و جیاوازیه‌ فقهیانه‌یه‌ كه‌ ده‌بێت وه‌ڵام بدرێنه‌وه‌ ......

په‌راوێزه‌كانى به‌شى دووه‌م

=================

   1 . الانڤمه‌ الانتخابیه‌ المتعارف علیها عالمیا/ حسن شكرى الفلوجى  ( www.islamonline.net ) 
   2. الانڤمه‌ الانتخابیه‌ المعاصره‌ / د. گالب عوچ / من موقع الانترنیت
( www.islamonline.net )

3. هه‌مان سه‌رچاوه‌ى 1

4. هه‌مان سه‌رچاوه‌ى 2

5.هه‌مان سه‌رچاوه‌ى 1

6. هه‌مان سه‌رچاوه‌ى 2

7. هه‌مان سه‌رچاوه‌ى 2

8. هه‌مان سه‌رچاوه‌ى 2

9. هه‌مان سه‌رچاوه‌ى 1

10. هه‌مان سه‌رچاوه‌ى 1

11. هه‌مان سه‌رچاوه‌ى 2

13. هه‌مان سه‌رچاوه‌ى 2

14.   اشكالات فقه الانتخابات / مسعود صبری / 31/7/ 2005 (  www.islamonlin.net )
به‌شى سێیه‌م

سه‌رمایه‌دارى و لیبڕاڵیزم

سه‌رمایه‌دارى 1

· پێناسه‌ى سه‌رمایه‌دارى
سه‌رمایه‌دارى سیسته‌مێكى ئابوریه‌ كه‌ خاوه‌ن فه‌لسه‌فه‌یه‌كى كۆمه‌ڵایه‌تى و سیاسیه‌.ده‌وه‌ستێته‌ سه‌ر بنه‌ماى تێربوونى پێداویستیه‌ گرنگ و ته‌واوكه‌ره‌كانى مرۆڤ.و گه‌شه‌دانى موڵكیه‌تى تاك و پارێزگاریكردن لێى به‌مانایه‌كى فراوانى ئازادى. دونیا به‌هۆى ئه‌م سیسته‌مه‌وه‌ به‌ده‌ست زۆرێك له‌كاره‌سات و ناخۆشیه‌كانه‌وه‌ ناڵاندى له‌ ئه‌نجامى سووربوونى له‌سه‌ر ئه‌وه‌ى كه‌ سوود و خۆشى بریتین له‌و په‌ڕى خۆشیه‌كانى مرۆڤ كه‌ ده‌توانێت وه‌دیبهێنێت.تائێستاش سه‌رمایه‌دارى فشاره‌كانى خۆى به‌كارده‌هێنێت به‌ده‌ستوه‌ردانه‌ سیاسى و كۆمه‌ڵایه‌تى و ڕۆشنبیریه‌كانى و قورسایى خۆى ده‌خاته‌ سه‌ر گه‌لانى جیاوازى دونیا.

· دامه‌زراندنى ئه‌م سیسته‌مه‌
1. ئه‌وروپاى سه‌رده‌مه‌كانى پێشوو له‌لایه‌ن سیسته‌مه‌ ئیمپراتۆریه‌ته‌كانه‌وه‌ حوكم ده‌كرا كه‌ بۆى مابۆوه‌ له‌ سیسته‌مى ده‌ره‌به‌گایه‌تیه‌وه‌.

2. له‌نێوان سه‌ده‌ى چوارده‌هه‌م و شازده‌هه‌مدا چینى بۆرژوازى ده‌ركه‌وت له‌دواى قۆناغى ده‌ره‌به‌گایه‌تى و تێكه‌ڵى بوو.

3. له‌دواى قۆناغى بۆرژوازیه‌ت قۆناغى سه‌رمایه‌دارى ده‌ستیپێكرد له‌سه‌ره‌تاى سه‌ده‌ى شانزه‌هه‌مدا به‌ڵام به‌شێوه‌یه‌كى له‌سه‌ر خۆ.

4. سه‌ره‌تا بانگه‌شه‌ى ئازادى و سه‌ربه‌ستى ده‌ركه‌وت له‌گه‌ڵ بانگه‌شه‌ بۆ دامه‌زراندنى نه‌ته‌وه‌ بێدینه‌كان.

5. مه‌زهه‌بى ئازاد ( سروشتى ) ده‌ركه‌وت له‌نیوه‌ى دووه‌مى سه‌ده‌ى هه‌ژده‌هه‌م له‌ فه‌ڕه‌نسا كه‌ به‌ناوى( سروشتیه‌كان ) وه‌ به‌ناوبانگ بوون.

بیروبۆچون و باوه‌ڕه‌كانى سه‌رمایه‌دارى

· بنه‌ماكانى سه‌رمایه‌دارى
1. گه‌ڕان به‌دواى قازانجدا به‌هه‌موو ڕێگه‌ و هۆكارێكه‌وه‌.ته‌نها ئه‌وه‌ نه‌بێت كه‌ ده‌وڵه‌ت ڕێگرى لێده‌كات له‌به‌ر زیانێكى گشتى وه‌ك (( ماده‌ هۆشبه‌ره‌كان)).

2. پیرۆز ڕاگرتنى موڵكیه‌تى تاك به‌ واڵاكردنى ڕێگا بۆ ئه‌وه‌ى مرۆڤ هه‌موو تواناكانى به‌كار بهێنێت بۆ زیادكردنى سامانه‌كه‌ى و پارێزگاریكردن لێى و ڕێگه‌ بگرێت له‌ هێرشكردنه‌ سه‌رى و دابینكردنى یاساى پێویست بۆ گه‌شه‌ پێكردنى  و زیادكردنى و ده‌ستوه‌رنه‌دانى ده‌وڵه‌ت له‌ ژیانى ئابوریدا ته‌نها به‌هێنده‌ى ئه‌وه‌ى كه‌ سیسته‌مى گشتى و چه‌سپاندنى ئاسایش پێویستى پێیده‌بێت.
3. كێبڕكێ و موزاحه‌مه‌كردن له‌بازاڕه‌كاندا.
4. سیسته‌مى نرخى ئازاد و واڵاكردنى ئه‌م ئازادیه‌ به‌ پێى داواكاریه‌كانى(( پیشاندان و داواكارى ))( عرچ و گلب ). و پشتبه‌ستن به‌یاساى كه‌مترین نرخ له‌ پێناو ڕه‌واج په‌یداكردن بۆ كاڵاكان و فرۆشتنیان.
سه‌رمایه‌دارى و ده‌وڵه‌ت و تاك

سه‌رمایه‌دارى وه‌ك سیسته‌مێك ڕێگه‌ ده‌دات به‌تاك كه‌ سه‌روه‌ت و سامان كۆبكاته‌وه‌ به‌هه‌موو ڕێگایه‌ك, كه‌ ئه‌مه‌ش فه‌لسه‌فه‌یه‌كى تاكه‌ كه‌سیه‌. هیچ په‌یوه‌ندى نیه‌ به‌سیاسه‌تى ده‌وڵه‌ته‌وه‌ له‌ بنچینه‌دا .له‌م ڕوانگه‌یه‌شه‌وه‌ دانه‌رانى هه‌یه‌.

به‌ڵام ئه‌و بنه‌مایانه‌ى كه‌ سه‌رمایه‌دارى له‌سه‌ر بونیاتنرا به‌شداریكرد وه‌ك ئه‌نجامێكى ژیربێژى ( منگقى ) له‌ملكه‌چپێكردنى ده‌وڵه‌ت بۆ ده‌سه‌ڵاتى سه‌رمایه‌داره‌كان.له‌جیاتى ئه‌وه‌ى ببێته‌ مه‌زهه‌بێكى تاكه‌كه‌سى گۆڕا بۆ مه‌زهه‌بێكى دوولایه‌نه‌ له‌ نێوان تاكه‌كه‌سى و سیاسیدا.كاتێك تاكه‌ كه‌س ده‌بێت ملكه‌چى ده‌سه‌ڵات و ئه‌و یاسایانه‌ بێت كه‌ ده‌وڵه‌ت دایان ده‌ڕێژێت ئه‌و كاته‌ سه‌رمایه‌دارى ده‌بێته‌ مه‌زهه‌بێكى ویستراو .به‌ڵام كاتێك تاكێك یان چه‌ند تاكێكى كه‌م خاوه‌ن سه‌رمایه‌یه‌كى زۆرن و ده‌بنه‌ ده‌سه‌ڵاتدار به‌سه‌ر سیاسه‌ته‌كانى ده‌وڵه‌تدا و به‌و شێوه‌یه‌ ده‌یبه‌نه‌ ڕێوه‌ كه‌ له‌گه‌ڵ به‌رژه‌وه‌ندیه‌كانیاندا بگونجێت ته‌نانه‌ت ئه‌گه‌ر له‌سه‌ر حسابى گه‌لیش بێت ئه‌و كاته‌و لێره‌دا هاوكێشه‌كه‌ تێك ده‌چێت و ناهاوسه‌نگ ده‌بێت و ئه‌م سیسته‌مه‌ سه‌رمایه‌داریه‌ ده‌بێته‌ سیسته‌مێكى نه‌ویستراو و دزێو و دڕنده‌.

· شێوه‌كانى سه‌رمایه‌دارى 2
1. سه‌رمایه‌دارى بازرگانى :- كه‌له‌سه‌ده‌ى شانزه‌هه‌مدا وه‌ده‌ركه‌وت له‌ ئه‌نجامى لابردنى ده‌ره‌به‌گایه‌تیدا , به‌شێوه‌یه‌ك بازرگان كاڵاكانى له‌شوێنێكه‌وه‌ ده‌برد بۆ شوێنێكى تر به‌پێى بوونى بازاڕ و فرۆشتن و داواكارى به‌مه‌ش ببوه‌ گه‌یه‌نه‌رێك له‌نێوان به‌رهه‌م هێن و وه‌كاربه‌ردا.

2. سه‌رمایه‌دارى پیشه‌سازى :- كه‌له‌ده‌ركه‌وتنیدا شۆڕشى پیشه‌سازى یارمه‌تیده‌رى بوو به‌هۆى ده‌ركه‌وتنى ئامێرى هه‌ڵمیه‌وه‌ كه‌ جێمس وات دایهێنا له‌ساڵى 1770 م دا. و ماشێنى ڕستن له‌ساڵى 1785م دا كه‌بونه‌هۆى سه‌رهه‌ڵدانى شۆڕشى پیشه‌سازى له‌ئینگلته‌ره‌دا له‌یه‌كه‌م جاردا و دواتر له‌ هه‌موو ئه‌وروپادا له‌سه‌ده‌ى نۆزده‌هه‌مدا.ئه‌م سه‌رمایه‌داریه‌ پیشه‌سازیه‌ ده‌وه‌ستێته‌ سه‌ر جیاكردنه‌وه‌ى نێوان سه‌رمایه‌ و كرێكاراندا. واتاى جیاكردنه‌وه‌ى نێوان مرۆڤ و ماشێن.
3. سیسته‌مى كارتل :- به‌ماناى ڕێكه‌وتنى كۆمپانیا گه‌وره‌كان دێت له‌سه‌ر دابه‌شكردنى بازاڕه‌كانى دونیا له‌ناوخۆیاندا كه‌ ئه‌مه‌ش هه‌لى قۆرخكردنى ئه‌و بازاڕانه‌یان بۆ ده‌ڕه‌خسێنێت و یارى به‌ ژیانى خه‌ڵكیشه‌وه‌ ده‌كه‌ن به‌و په‌ڕى ئازادیه‌وه‌. كه‌ئه‌م مه‌زهه‌به‌ له‌هه‌ریه‌كه‌ له‌ ئه‌ڵمانیا و یاباندا وه‌ده‌ركه‌وتن.
4. سیسته‌مى تره‌ست:- به‌واتاى پێكهێنانى كۆمپانیایه‌ك دێت له‌و كۆمپانیا كێبڕكێكه‌رانه‌دا بۆ ئه‌وه‌ى به‌تواناتر بێت له‌ڕووى به‌رهه‌مهێنان و به‌هێزتربێت له‌ده‌سه‌ڵات و كۆنتڕۆڵكردنى بازاڕدا.
بیرو باوه‌ڕى ترى سه‌رمایه‌دارى

مه‌زهه‌بى سروشتى كه‌ بنچینه‌ى سه‌رمایه‌داریه‌ داواى هه‌ندێ مه‌سه‌له‌ ده‌كات له‌وانه‌:-

1. ژیانى ئابورى ده‌چێته‌ ژێر ڕكێفى سیسته‌مێكى سروشتیه‌وه‌ كه‌ له‌ دانراوى هیچ كه‌سێك نیه‌ كه‌به‌م سیفه‌ته‌ش گه‌شه‌كردنێكى بۆ ژیان و پێشكه‌وتنێكى خۆڕسكى بۆ وه‌دیده‌هێنێت.

2. ئه‌م مه‌زهه‌به‌ داواده‌كات كه‌ ده‌وڵه‌ت ده‌ستوه‌رنه‌داته‌ ژیانى ئابوریه‌وه‌ و ته‌نها كارى ده‌وڵه‌ت بریتى ده‌بێت له‌ پارێزگارى كردنى تاكه‌كان و سه‌روه‌ت و سامانیان و پاراستنى ئه‌من و ئاسایش و به‌رگریكردن له‌ وڵات.
3. ئازادى ئابورى بۆ هه‌موو تاكێك به‌شێوه‌یه‌ك كه‌ مافى هه‌بێت له‌ پیاده‌كردن و هه‌ڵبژاردنى كاردا كه‌ ده‌گونجێت له‌گه‌ڵیدا ئه‌مه‌شیان ده‌ربڕیوه‌ له‌ ڕێگه‌ى بنه‌مایه‌كى به‌ناوبانگه‌وه‌ كه‌ ده‌ڵێت:- (( ڕێگه‌ بده‌ كار بكات ڕێگه‌ بده‌ تێپه‌ڕێت)).
4. بڕوابوونى سه‌رمایه‌دارى به‌ ئازادى ڕه‌ها بوه‌ هۆى دروستبوونى فه‌وزا له‌ بڕوا بوون و هه‌ڵس و كه‌وتدا كه‌بونه‌ هۆى له‌دایك بوونى ئه‌و ململانێیانه‌ له‌ ڕۆژئاوادا و هه‌موو دونیاشى گرته‌وه‌ كه‌ ده‌ربڕى ونبوونى فكر و خاڵى بوونى ڕۆح  ده‌گه‌یه‌نێت.
5. دابه‌زینى نرخ و داواكارى زۆر له‌سه‌ر كرێكاران واى له‌ خێزانه‌كان كردوه‌ كه‌ هه‌موو ئه‌ندامانى خێزانه‌كه‌ كار بكه‌ن ئه‌مه‌ش بۆته‌ هۆى هه‌ڵوه‌شانه‌وه‌ى خێزان و نه‌مانى په‌یوه‌ندیه‌ كۆمه‌ڵایه‌تیه‌كان له‌نێوان خێزانه‌كاندا.
6. له‌گرنگترین بیروڕاكانى((  ئاده‌م سمیپ )) ده‌رباره‌ى  گه‌شه‌ى ئابورى و ئازاد له‌ ڕوانگه‌ى ئه‌وه‌وه‌ بریتیه‌ له‌:-
· ئازادى تاك كه‌وا له‌مرۆڤ ده‌كات ئازادانه‌ كار هه‌ڵببژێرێت كه‌ ده‌گونجێت له‌گه‌ڵ ئاماده‌بونه‌كانیدا و داهاتى باشى بۆ وه‌ده‌یده‌هێنێت.
· سه‌رمایه‌داریه‌كان وایده‌بینن كه‌ ئازادى پێویسته‌ بۆ تاك له‌ پێناو گونجاندنیدا له‌گه‌ڵ كۆمه‌ڵگادا.له‌به‌ر ئه‌وه‌ى تاكیش هێزێكى پاڵنه‌ره‌ بۆ به‌رهه‌مهێنان و له‌به‌ر ئه‌وه‌ى مافێكى مرۆڤانه‌شه‌ و ده‌ربڕى كه‌رامه‌تى مرۆڤایه‌تیشه‌.
كه‌موكوڕیه‌كانى سه‌رمایه‌دارى 3

سه‌رمایه‌دارى سیسته‌مێكى دانراوى مرۆڤه‌ و هه‌روه‌كو سیسته‌مى شیوعیه‌ت و ...هتد و هه‌موویان كه‌موكوڕیان تیادایه‌ و ناتوانن وه‌ڵامى سه‌رجه‌مى داواكارى و پێداویستیه‌كانى مرۆڤ بده‌نه‌وه‌ له‌ قۆناغه‌ جیاوازه‌كانى كاروانى گۆڕانكارى و پێشكه‌وتنه‌كانى مرۆڤدا. له‌و كه‌موكوڕیانه‌ش:-

1. خۆپه‌رستى :- تاكه‌ كه‌سێك یان كۆمه‌ڵه‌ كه‌سێكى كه‌م ده‌سه‌ڵاتى بازاڕ ده‌گرنه‌ ده‌ست بۆ به‌دیهێنانى به‌رژه‌وه‌ندیه‌كانى خۆیان به‌بێ گوێدانه‌ پێداویستى كۆمه‌ڵگا و ڕێزگرتنى به‌رژه‌وه‌ندى گشتى .

2. قۆرخكردن:- كه‌سێكى سه‌رمایه‌دار هه‌ڵده‌ستێت به‌قۆرخكردنى كه‌ل و په‌ل و هه‌ڵگرتنى تا له‌ بازاڕدا نامێنێت و دواتر ده‌یخاته‌ بازاڕه‌وه‌ بۆ فرۆشتنى به‌ نرخێكى چه‌ندین جار به‌رزتر كه‌ گه‌مه‌ به‌ ژیانى به‌كاربه‌ره‌ هه‌ژاره‌كانه‌وه‌ ده‌كات .
3. یه‌كه‌ێك له‌كه‌موكوڕیه‌كانى ترى سه‌رمایه‌دارى ئه‌وه‌یه‌ كه‌ مه‌سه‌له‌ى خاوه‌ندارێتى تاكه‌كه‌سى زۆر گه‌وره‌كردوه‌.هه‌روه‌ك چۆن شیوعیه‌تیش زۆر توندڕه‌وانه‌ داواى ڕه‌تكردنه‌وه‌ى ده‌كات.
4. كێبڕكێ: بنه‌ماى سیسته‌مى سه‌رمایه‌داریه‌ و واله‌ژیان ده‌كات ده‌یكاته‌ گۆڕه‌پانێكى پێشبڕكێى زۆر توند كه‌ تیایدا كێبڕكێ ده‌كرێت له‌پێناو زاڵبون,دونیاش ده‌گۆڕێت بۆ جه‌نگه‌ڵستانێك كه‌ تیایدا به‌هێز و خاوه‌ن تواناكان لاواز و بێده‌سه‌ڵاته‌كان ده‌خۆن. كه‌زۆربه‌ى كات ئه‌م پێشبڕكێیه‌ ده‌بێته‌ هۆى مایه‌پووچبوونى كارخانه‌ و كۆمپانیاكان  له‌شه‌و و ڕۆژێكدا.
5. گه‌مه‌كردن به‌كرێكاران :  سه‌رمایه‌دارى وا له‌هێزى كار ده‌كات كه‌ ببێته‌ كاڵایه‌ك و ملیپێكه‌چ ده‌كات بۆ چه‌مكى (عرچ و گلب ) به‌شێوه‌یه‌ك  كرێكار هه‌موو چركه‌یه‌ك له‌به‌رده‌م مه‌ترسى گۆڕیندایه‌ به‌ یه‌كێكى تر كه‌ نرخێكى كه‌متر وه‌رده‌گرێت یان كارێكى زیاتر ده‌كات یان خزمه‌تێكى باشتر پێشكه‌ش بكات.
6. بێكارى : بۆته‌ دیارده‌یه‌كى ئاسایى له‌كۆمه‌ڵگاى سه‌رمایه‌داریدا و به‌تایبه‌تیش زیاتر ده‌رده‌كه‌وێت كاتێك كه‌ به‌رهه‌م زیاتر بێت له‌ به‌كارهێنان و ئه‌مه‌ش وا له‌خاوه‌ن كار ده‌كات كه‌واز له‌ ژماره‌یك كرێكار بهێنێت كه‌ قورساییان خستۆته‌ سه‌ر ئه‌ستۆى.
7. ژیانێكى پڕ له‌ ململانێ: ئه‌مه‌ش له‌ ئه‌نجامى ململانێى نێوان دووچین یه‌كێكیان به‌هه‌موو شێوه‌یه‌ك هه‌وڵى كۆكردنه‌وه‌ى پاره‌ ده‌دات و چه‌وسێنه‌ره‌ و چینى دووه‌میش چه‌وساوه‌ و سووته‌مه‌نیه‌كى سه‌رگه‌ردانى گه‌ڕانه‌ به‌دواى پێداویستیه‌كانى ژیانه‌وه‌,كه‌ به‌بێ ئه‌وه‌ى به‌زه‌ییه‌ك و دڵنه‌رمیه‌كى له‌به‌رامبه‌ریه‌وه‌ پێبگات.
8. داگیركردن: سه‌رمایه‌دارى به‌بیانوى گه‌ڕان به‌دواى سه‌رچاوه‌ سروشتى و خاوه‌كاندا.و به‌بیانوى گه‌ڕان به‌دواى بازاڕى نوێدا بۆ ساغكردنه‌وه‌ى به‌روبومه‌كانى.ده‌كه‌وێته‌ داوى داگیركردنى گه‌لان و نه‌ته‌وه‌كانه‌وه‌ له‌ڕووى ئابوریه‌وه‌بۆ یه‌كه‌م جار و دواتر له‌ڕووى سیاسى و ڕۆشنبیریشه‌وه‌ داگیرى ده‌كات.ئه‌مه‌ سه‌ره‌ڕاى به‌كۆیله‌كردنى گه‌لان و به‌كارهێنانى هێزى كار تیایدا بۆ به‌رژه‌وه‌ندى خۆى.
9. جه‌نگ و وێرانكارى: مرۆڤایه‌تى گه‌لێك ڕه‌نگ و شێوازى سه‌یرو سه‌رسوڕهێنه‌رى به‌خۆوه‌ بینیوه‌ له‌ جه‌نگ و وێرانكردن ئه‌وه‌ش له‌ ئه‌نجامى سروشتى داگیركاریه‌كانه‌وه‌ كه‌ پشت ده‌به‌ستنه‌ سه‌ر  بنه‌ماى دیموكراسیه‌ت له‌ سیاسه‌ت وده‌سه‌ڵاتدا. زۆربه‌ى كات دیموكراسیه‌ت له‌گه‌ڵ خه‌ونه‌كاندا یه‌ك ده‌گرێته‌وه‌ دوور له‌ ماف و داد  په‌روه‌رى و ڕاستگۆیى و زۆربه‌ى كاتیش له‌به‌رژه‌وه‌ندى كۆمه‌ڵێك له‌سه‌رمایه‌داره‌كان به‌كاردێت ئه‌وانه‌ى كه‌ پێیان ده‌وترێت ((  خاوه‌ن پایه‌ به‌رزه‌كان )).
10. سیسته‌مى سه‌رمایه‌دارى وه‌ستاوه‌ته‌ سه‌ر بنه‌ماى سوود وه‌رگرتن.وه‌ئاشكراشه‌ كه‌ دونیا به‌هۆى ئه‌م سوود وه‌رگرتنه‌وه‌ گیرۆده‌ بوه‌ و بوه‌ به‌نه‌خۆشیه‌كى كوشنده‌.
11. سه‌رمایه‌دارى به‌شێوه‌یه‌ك ده‌ڕوانێته‌ مرۆڤ كه‌ دروستكراوێكى ماشێنى بێت دوور له‌خواست و هه‌سته‌ ڕۆحى و ڕه‌وشتیه‌كانى.و بانگه‌شه‌ى جیاكردنه‌وه‌ى ئابورى و ڕه‌وشت ده‌كات .
12. سه‌رمایه‌دارى ڕاهاتوه‌ له‌سه‌ر سووتاندنى كاڵاو به‌روبومه‌ زیاده‌كان, یان فڕێدانیان بۆ ناو ده‌ریاكان له‌به‌ر ئه‌وه‌ى نرخیان دانه‌به‌زێت له‌ بازاڕه‌كاندا له‌به‌ر زۆربونیان.له‌كاتێكدا كه‌ ئه‌ وكاره‌ ده‌كات زۆرێك له‌گه‌لانى دونیا به‌ده‌ست برسێتى و ناخۆشیه‌كانیانه‌وه‌ ده‌ناڵێنن.
13. سه‌رمایه‌دارى هه‌ڵده‌ستێت به‌به‌رهه‌مهێنانى كاڵا ته‌واوكاریه‌كان ( كمالیات) نه‌ك پێداویسته‌ زه‌روریه‌كان و پڕوپاگه‌نده‌یه‌كى گه‌وره‌شى بۆ ده‌كات.له‌به‌ر ئه‌وه‌ى ئه‌وان ته‌نها به‌دواى سوود و قازانجه‌وه‌ن.
14. سه‌رمایه‌دار هه‌ڵده‌ستێت به‌ده‌ركردنى كرێكار كه‌ پیر ده‌بێت بێگوێدانه‌ ته‌مه‌ن و پێویستیه‌كانى, هه‌رچه‌نده‌ ئه‌م كاره‌ له‌م دواییانه‌دا توندیه‌كه‌ى كه‌م بۆته‌وه‌ به‌هۆى ئه‌و ڕیفۆرمانه‌ى كه‌ له‌سیسته‌مى سه‌رمایه‌دارى و یاسا و ڕێنماییه‌كاندا چێ كراوه‌ كه‌ له‌لایه‌ن نه‌ته‌وه‌ یه‌كگرتوه‌كانه‌وه‌ دانراوه‌ بۆ ڕێكخستنى په‌یوه‌ندى له‌ نێوان خاوه‌ن كار و كرێكاردا.

ئه‌و ڕیفۆرمانه‌ى كه‌ به‌سه‌ر سه‌رمایه‌داریدا هاتووه‌ 
1.ئینگلته‌را هه‌تا ساڵى 1875 م  گه‌وره‌ترین ووڵاتى سه‌رمایه‌دارى پێشكه‌وتوو بوو.به‌ڵام له‌ چاره‌كى كۆتایى سه‌ده‌ى نۆزده‌هه‌وه‌ هه‌ریه‌كه‌ له‌ ئه‌مریكا و ئه‌ڵمانیا وه‌ده‌ركه‌وتن و له‌دواى جه‌نگى جیهانى دووه‌میشه‌وه‌ یابان وه‌ده‌ركه‌وت.

2. له‌ساڵى 1932 م وه‌ ده‌وڵه‌ت به‌شێوه‌یه‌كى گه‌وره‌تر به‌شداریكرد له‌ ئینگلته‌ره‌دا و له‌ ئه‌مریكاشدا له‌ساڵى 1933م وه‌و له‌ ئه‌ڵمانیاشدا له‌سه‌رده‌مى هیتله‌ره‌وه‌ ده‌ستیپێكرد, هه‌موو ئه‌مانه‌ش به‌مه‌به‌ستى پارێزگاریكردن له‌سه‌ر به‌رده‌وامبوونى سیسته‌مى سه‌رمایه‌داریدا.

3. ده‌ستوه‌ردانى ده‌وڵه‌ت خۆى ده‌بینیه‌وه‌ له‌ بواره‌كانى گواستنه‌وه‌ و فێركردن و چاودێرى مافى هاوڵاتیان و داڕشتنى یاسا كۆمه‌ڵایه‌تیه‌كان  وه‌ك دڵنیایى كۆمه‌ڵایه‌تى و پیرى و بێكارى و په‌ككه‌وتن و چاودێرى ته‌ندروستى و باشتركردنى خزمه‌تگوزاریه‌كان و به‌رزكردنه‌وه‌ى ئاستى گوزه‌راندا.

4. سه‌رمایه‌دارى ئه‌م ئاڕاسته‌ ڕیفۆرمخوازیه‌ بچووك و كه‌مه‌ى گرته‌ به‌ر, له‌به‌ر ئه‌وه‌ى كرێكاران وه‌كو هێزێكى هه‌ڵبژاردن و ده‌نگدان وه‌ده‌ركه‌وتن له‌ وڵاته‌ دیموكراسیه‌كاندا و به‌هۆى لیژنه‌كانى مافى مرۆڤیشه‌وه‌. به‌مه‌به‌ستى ڕێگرتن له‌ بڵاوبونه‌وه‌ى شیوعیه‌ت كه‌وه‌ك پاڵپشت و لایه‌نگرى كرێكاران خۆى نیشان ده‌دا و بانگه‌شه‌ى به‌رگریكردن ده‌كات له‌ماف و ده‌سكه‌وته‌كانیان .

ڕه‌گ و ڕیشه‌ى فكرى و بیروباوه‌ڕه‌كانى سه‌رمایه‌دارى
1. ڕه‌گ و ڕیشه‌ى سه‌رمایه‌دارى ده‌وه‌ستێته‌ سه‌ر به‌شێك له‌ فه‌لسه‌فه‌ى ڕۆمانى كۆن,ئه‌مه‌ش له‌وه‌دا ده‌رده‌كه‌وێت كه‌ حه‌زى له‌ به‌ده‌ستهێنانى هێز و بڵاوكردنه‌وه‌ى ده‌سه‌ڵاتى و كۆنتڕۆڵكردنى هه‌یه‌.

2.گه‌شه‌ى كرد و قۆناغ به‌ قۆناغ گه‌وره‌بوو له‌ده‌ره‌به‌گایه‌تیه‌وه‌ بۆ بۆرژوازیه‌ت و له‌ویشه‌وه‌ بۆ سه‌رمایه‌دارى له‌و میانه‌یه‌شدا بوه‌ خاوه‌نى بیربۆچون و بنه‌ماى جیاواز كه‌ هه‌موانیان ده‌ڕژێته‌ ناو ڕه‌وتێكه‌وه‌ به‌ئاڕاسته‌ى چه‌سپاندنى خاوه‌ندارێتى تاكه‌كه‌س و بانگه‌شه‌ى  بۆ ئازادى.

3. له‌بنچینه‌دا سه‌رمایه‌دارى وه‌ستاوه‌ته‌ سه‌ر بیربۆچونى مه‌زهه‌بى ئازادو مه‌زهه‌بى كلاسیكى.

4. سه‌رمایه‌دارى دژایه‌تى دین ده‌كات و هه‌ڵده‌گه‌ڕێته‌وه‌ به‌ڕووى ده‌سه‌ڵاتى كه‌نیسه‌دا له‌سه‌ره‌تادا و دواتر به‌ڕووى هه‌موو یاسا ڕه‌وشتیه‌كانیشدا.

5. سه‌رمایه‌دارى یاسا ڕه‌وشتیه‌كانى به‌لاوه‌ گرنگ نیه‌. ته‌نها ئه‌وه‌نده‌ نه‌بێت كه‌ سوودى خۆى تیابێت به‌تایبه‌تیش به‌رژه‌وه‌ندیه‌ ئابوریه‌كانى .

6.له‌ئه‌نجامى به‌رپابوونى شۆڕشى پیشه‌سازى له‌ ئه‌ورپادا كه‌ هه‌ندێ بیروبۆچوون و ڕاى هێنایه‌ ئاراوه‌ ڕۆڵێكى دیاریان هه‌بوو له‌ دیاریكردنى سیماى سه‌رمایه‌داریدا.

7. سه‌رمایه‌دارى بانگه‌شه‌ى ئازادى و به‌رگریكردن لێى ده‌كات.به‌ڵام ئازادى سیاسى گۆڕدرا به‌ ئازادى ڕه‌وشتى و كۆمه‌ڵایه‌تى و ئه‌مه‌ش له‌لاى خۆیه‌وه‌ گۆڕدرا بۆ به‌ره‌ڵایى.

بڵاوبونه‌وه‌ى سه‌رمایه‌دارى و پێگه‌كانى ده‌سه‌ڵاتى له‌ دونیادا

1. سه‌رمایه‌دارى له‌هه‌ریه‌كه‌ له‌ ئینگلته‌را و فه‌ڕه‌نسا و ئه‌ڵمانیا و یابان و ئه‌مریكا و زۆربه‌ى ووڵاتانى ڕۆژئاوادا گه‌شه‌ى كرد.

2. زۆرێك له‌ وڵاتانى دونیا له‌كه‌ش و هه‌وایه‌كدا ده‌ژین كه‌ یان پاشكۆى سیسته‌مى شیوعیه‌تن یان پاشكۆى سیسته‌مى سه‌رمایه‌دارین.ڕاده‌ى ئه‌م پاشكۆیه‌تیه‌ش ده‌گۆڕێت له‌ده‌ستێوه‌ردانى ڕاسته‌وخۆوه‌ بۆ پشت به‌ستن له‌سه‌رى له‌بوارى سیاسى و هه‌ڵوێسته‌ نێوده‌وڵه‌تیه‌كاندا.
· له‌م ڕاستیانه‌ى سه‌ره‌وه‌ ئه‌وه‌مان بۆ ڕوونده‌بێته‌وه‌:

سه‌رمایه‌دارى مه‌زهه‌بێكى مادى چاوچنۆكه‌ كه‌ داب و نه‌ریته‌ ڕۆحیه‌كان پشتگوێ ده‌خات له‌مامه‌ڵه‌كردن له‌گه‌ڵ پاره‌دا به‌شێوه‌یه‌ك كه‌ ده‌وڵه‌مه‌نده‌كان زیاتر ده‌وڵه‌مه‌ند ده‌كات و هه‌ژاره‌كانیش زیاتر هه‌ژارتر ده‌كات. له‌ئێستادا ئه‌مریكا به‌و سیفه‌ته‌ى ڕابه‌رى ئه‌م مه‌زهه‌به‌یه‌ كار ده‌كات بۆ جوانكردن و په‌سه‌ندكردنى سه‌رمایه‌دارى له‌ وڵاتانى جیهانى سێیه‌مدا دواى ئه‌وه‌ى كه‌ هه‌ندێ له‌كه‌موكوڕیه‌كانى په‌رده‌پۆش كردوه‌ به‌هه‌ندێ له‌بیروبۆچونه‌ سۆشیالیستیه‌كان.و پارێزگاریكردن له‌ پێگه‌ ئابوریه‌كانى,بۆ ئه‌وه‌ى وه‌كو بازاڕێكى سه‌رمایه‌دارى ڕۆژئاوا بمێننه‌وه‌و به‌كرێگیراویشى بن له‌به‌رهه‌مهێنان و به‌كارهێنان و دابه‌شكردنیشدا.

بۆچونه‌كانى سه‌رمایه‌دارى

1. سه‌رمایه‌دارى بانگه‌شه‌ ده‌كات بۆ دوورخستنه‌وه‌ى دین له‌ژیان.كه‌ ئه‌مه‌ش كارێكه‌ دووره‌ له‌ خۆڕسكى مرۆڤه‌وه‌,هه‌روه‌ها نرخى مرۆڤ به‌بڕى بونى سه‌رمایه‌كه‌ى ده‌پێورێت.

2.  سه‌رمایه‌دارى واده‌بینێت كه‌ مه‌ى و ماده‌ بێهۆشكه‌ره‌كان پێداویستى كۆمه‌ڵه‌ كه‌سێك دابین ده‌كات,هه‌روه‌ها ده‌رباره‌ى سه‌ماكارى بالێ و شانۆكار و یانه‌ ژنانه‌یه‌كان و دواتر ڕێگه‌ى بێڕه‌وشتیان ده‌دات و له‌ پێناو كۆكردنه‌وه‌ى سه‌رمایه‌داریدا هه‌موو ڕێگه‌یه‌ك ده‌گرێته‌به‌ر بێگوێدانه‌ ڕێگره‌ ره‌وشتیه‌كان و هه‌میشه‌ ئامانجه‌كان بڕوبیانون بۆ به‌كارهێنانى هۆكاره‌كان.
3. ئه‌م سیسته‌مه‌ سه‌رمایه‌داریه‌ بۆته‌ هۆى ڕوودانى داگیر و دابه‌شكردن و جه‌نگه‌كان و كاره‌سات به‌سه‌ر مرۆڤایه‌تیدا له‌ پێناو ده‌ستبه‌سه‌راگرتنى سه‌روه‌ت و سامانى دونیادا و قۆرخكردنى سه‌رمایه‌ و قه‌رزه‌ كۆبۆوه‌كان.
*

*

*

*

*

*
به‌ناوبانگترین بانگه‌شه‌كاران و ڕابه‌رانى سه‌رمایه‌دارى
هه‌ر له‌سه‌ره‌تاى سه‌رهه‌ڵدانى بیر و قۆناغى سه‌رمایه‌داریه‌وه‌ كۆمه‌ڵه‌ ڕابه‌ر و بیر مه‌ند و زاناو بانگه‌شه‌كارێكى زۆر گیان و خه‌بات و ژیانى خۆیان ته‌رخانكردوه‌ بۆ گه‌شه‌پێدان و پێشخستن و جوانتركردنى بیروبۆچونه‌ سه‌رمایه‌داریه‌كان كه‌هه‌مووشیان له‌ بنچینه‌دا به‌مه‌به‌ستى خۆشكردنى ژیان وگوزه‌رانى هه‌موو تاكێكى مرۆڤایه‌تى بوه‌ . به‌ڵام دواتر له‌ڕێگا مرۆڤایه‌تیه‌كه‌ى لاى داوه‌ و له‌ پێناو به‌رژه‌وه‌ندى ژماره‌یه‌كى زۆر كه‌مى تاكه‌كاندا به‌كارهێنراوه‌ و بۆته‌ به‌ڵاو كاره‌سات و مه‌ینه‌تى بۆ چه‌ندین نه‌وه‌ى مرۆڤایه‌تى . له‌و بیرمه‌ندو زاناو فه‌یله‌سوفانه‌ش:-

1. فرانسوا كیزنى ( 1694 -1778 م )

له‌ڤێرساى له‌ فه‌ڕه‌نسا له‌دایك بوه‌.وه‌ك پزیشك كارى كردوه‌ له‌ده‌ربارى لویسى پانزه‌هه‌مدا.به‌ڵام گرنگى ده‌دا به‌ ئابورى و مه‌زهه‌بى ( سروشتى ) دامه‌زراند.له‌ساڵى 1756م دووبابه‌تى له‌سه‌ر جوتیاران و باشوور نوسى  و له‌ساڵى 1758 م دا خشته‌ى ئابورى بڵاوكرده‌وه‌ و تیایدا ئاڵوگۆڕى دارایى له‌ناو كۆمه‌ڵێكدا چوواند به‌سوڕى خوێن. له‌كاتى خۆیدا میرابۆ ده‌رباره‌ى ئه‌و خشته‌یه‌ ووتویه‌تى (( له‌دونیادا سێ داهێنانى زۆر گه‌وره‌ هه‌ن ئه‌وانیش نوسین و پاره‌ و خشته‌ى ئابورى ))ه‌.

2. جۆن لۆك( 1632 -1704 م )4

یه‌كێكه‌ له‌ فه‌یله‌سوفه‌  وجودیه‌كانى ئینگلیز و ئه‌و به‌یه‌كه‌م كه‌س داده‌نرێت كه‌ ڕه‌خنه‌ى له‌ سنوردانان و دیاریكردنى مه‌عریفه‌ى مرۆڤایه‌تى گرت ,له‌و بابه‌ته‌ به‌ناوبانگه‌یدا كه‌ بڵاویكرده‌وه‌ به‌ناونیشانى (( تێگه‌یشتنى مرۆڤایه‌تى)) له‌ساڵى 1690دا , لۆك واى دانا كه‌ هه‌موو بیروبۆچونه‌كان پشت ده‌به‌ستنه‌ سه‌ر ( هه‌واڵ) و ئه‌و هه‌وڵى شیكردنه‌وه‌ى هه‌ندێ دیارده‌ى داوه‌ كه‌ فه‌یله‌سوفه‌كان  له‌ كتێبه‌كانیان و لێكۆڵینه‌وه‌كانیاندا چاره‌سه‌ریان بۆ داناون  وه‌ك  هۆكاریه‌كان و گریمانه‌كان و ناوه‌ڕۆك و سیفاتى ماده‌كان و بیربۆچونه‌كان و گوته‌كان و په‌روه‌ردگار و كه‌ون.وه‌له‌كتێبه‌كه‌یدا به‌ناوى ( ده‌رباره‌ى حكومه‌ت)  لۆك وایده‌بینێت كه‌ په‌یمانى هاوبه‌ش بنه‌مایه‌كه‌ بۆ بوونى ده‌وڵه‌ت ,ئه‌و ده‌وڵه‌ته‌ى كه‌وایده‌بینێت كه‌ بنه‌مایه‌ بۆ دروستبوونى كۆمه‌ڵگا و ئه‌و په‌یمانه‌ هاوبه‌شه‌ش مافى ئه‌وه‌ به‌گه‌ل ده‌دات كه‌ ڕه‌نگ و شێوازى ئه‌و په‌یمانه‌ كۆمه‌ڵایه‌تیه‌ بگۆڕێت بۆئه‌وه‌ى بگونجێت له‌گه‌ڵ بارودۆخه‌ گۆڕاوه‌كاندا كه‌ كۆمه‌ڵ پیایدا تێپه‌ڕده‌بێت.وه‌له‌ كتێبه‌كه‌ى تریدا به‌ناوى (بیروڕا ده‌رباره‌ى په‌روه‌رده‌))كه‌له‌ساڵى 1690دا بڵاویكرده‌وه‌, لۆك هه‌ڵده‌ستێت به‌دانانى سیسته‌مێكى په‌روه‌رده‌یى فه‌رمى كه‌ جه‌خت ده‌كاته‌وه‌ له‌سه‌ر گرنگى دیسپلینى خودى و ئه‌ركه‌ په‌روه‌رده‌ییه‌كان دیاریده‌كات و ده‌ڵێت پێویسته‌ قه‌تیس نه‌كرێت به‌پڕۆسه‌ى پێدانى زانیارى و بنه‌ماكان به‌شێوه‌یه‌كى میكانیكى, به‌ڵكو پێویسته‌ كه‌ گرنگى بدرێته‌ بیناكردن و پێكه‌وه‌نانى هه‌ڵسوكه‌وت و ئه‌دگار و كه‌سایه‌تى له‌لاى تاكه‌كان.هه‌روه‌ها لۆك بڕواى وابوو كه‌ له‌ئه‌ركه‌كانى ترى په‌روه‌رده‌ بریتیه‌ له‌ پێشخستنى گه‌شه‌پێكردنى ژیرى تاكه‌كانیش. تێورى (( سروشتى ئازاد)) ى داڕشت كه‌ ده‌رباره‌ى موڵكیه‌تى تاكه‌ و ده‌ڵێت ((ئه‌و موڵكیه‌ته‌ مافێكه‌ له‌مافه‌كانى سروشت و غه‌ریزه‌یه‌كه‌ كه‌ گه‌شه‌ ده‌كات له‌گه‌ڵ گه‌شه‌كردنى مرۆڤدا, و بۆ هیچ كه‌سێكیش نیه‌ كه‌ ڕێگرى له‌و غه‌ریزه‌یه‌ بكات)) .

3. له‌نوێنه‌رانى ترى ئه‌م مه‌زهه‌به‌(( تۆرجۆ و میرابۆ و جان باتست ساى ))ن.

· دواى ئه‌وه‌  مه‌زهه‌بى كلاسیكى ده‌ركه‌وت, كه‌بیرباوه‌ڕه‌كانى له‌سه‌ر ده‌ستى ژماره‌یه‌ك له‌ بیرمه‌ندان گه‌ڵاله‌ بووله‌به‌ناوبانگترینیان:-
1. ئاده‌م سمیپ( 1723 – 1790 م ) 5

له‌هه‌ره‌ به‌ناوبانگترین بیرمه‌نده‌ كلاسیكیه‌كانه‌(سه‌ره‌تاییه‌كانه‌ ) ,بیرمه‌ندو ئابوریناسێكه‌ كه‌  له‌شارى كیركاڵدى له‌ ئوسكوتله‌ندا له‌ساڵى 1723 م ى له‌دایك بووه‌.وله‌ دیارترین تێورسینه‌ مێژووییه‌كانى سه‌رمایه‌داریه‌ و داده‌نرێت به‌یه‌كێك له‌ دامه‌زرێنه‌رانى زانستى ئابورى و له‌زانكۆى گلاسكۆو ئۆكسفۆرد فه‌لسه‌فه‌ و منگق و ڕه‌وشتى خوێندوه‌,بوه‌ به‌ مامۆستاش له‌ زانكۆى گلاسكۆدا و وانه‌ى زانستى منگق( ژیربێژى ) وتۆته‌وه‌ .له‌ساڵى 1766 م دا چوو بۆ فه‌ڕه‌نسا و له‌وێ چاوى كه‌وت به‌لایه‌نگرانى مه‌زهه‌بى ئازاد و له‌ساڵى1744م دا ده‌ستى كرد به‌نوسینى كتێبه‌كه‌ى كه‌ ناوبانگى پێ په‌یدا كردو له‌ساڵى 1766 م دا له‌ دوو به‌رگى گه‌وره‌دا ته‌واوى كردو بڵاوى كرده‌وه‌ به‌ناوى (( گه‌ڕان له‌ سروشت و هۆكارى سامانى نه‌ته‌وه‌كان )), كه‌ به‌زۆرى به‌ناوى ( سامانى نه‌ته‌وه‌كانه‌وه‌) ناسراوه‌. ئه‌م كتێبه‌ له‌لایه‌ن یه‌كێك له‌ڕه‌خنه‌گره‌ به‌ناوبانگه‌كان به‌ناوى ( ادمۆن برك ) له‌باره‌یه‌وه‌ وتراوه‌ (( گه‌وره‌ترین كتێبه‌ كه‌ پێنوسى مرۆڤ نوسیبێتى )). ئاده‌م سمیپ بڕواى وابوو كه‌ هۆكارى سه‌ره‌كى بۆ زیادكردنى به‌رهه‌م له‌ دابه‌شكردنى كار و به‌كارهێنانى ئامێرى میكانیكیدا خۆى ده‌بینێته‌وه‌. به‌ڵام وه‌دیهێنانى پله‌یه‌كى به‌رز له‌ پسپۆڕیدا به‌سراوه‌ به‌ چه‌ندێتى فراوان بوونى بازاڕه‌وه‌.چونكه‌ بڕى زۆر له‌هه‌ر به‌رهه‌مێك ناتوانرێت بفرۆشرێت له‌ كۆمه‌ڵگایه‌كى بچوكدا یان بازاڕێكى ناوخۆیى و دیاریكراودا. هه‌روه‌ها سمیپ ده‌رباره‌ى ئه‌و ڕێگایه‌ ده‌دوێت كه‌ بازاڕ چۆن ئه‌ركى خۆى ده‌باته‌ ڕێوه‌ و ده‌ڵێت كه‌ نرخى ڕاسته‌قینه‌( سروشتى ) بۆ هه‌ر شتێك ده‌پێورێت به‌ بڕى كارى پێویسته‌وه‌ بۆ به‌رهه‌مهێنانى ئه‌و كاڵایه‌.نرخى سروشتى كاڵایه‌ك به‌ته‌نها ناوه‌ستێته‌ سه‌ر ماوه‌ى پێویست بۆ به‌رهه‌مهێنانى به‌ڵكو ده‌وه‌ستێتیشه‌ سه‌رپله‌ى قورسى كاره‌كه‌ و ڕاهێنان و فێركردنى پێویست بۆ دروستكردنى شاره‌زایى كرێكار و چه‌ند هۆكارى تریش.

سه‌ره‌ڕاى ئه‌وه‌ى تێبینیه‌كانى سمیپ كه‌له‌به‌رژه‌وه‌ندى سه‌رمایه‌داریدا بوو به‌ڵام بوه‌ هۆى ده‌رخستن و ئاشكراكردنى كه‌موكوڕیه‌ ترسناكه‌كانیشى وه‌ك ئه‌وه‌ى كرێكارى به‌كرێگیراو ناتوانێت ببێته‌ خاوه‌نى نرخى سروشتى ته‌واوى كاڵایه‌ك كه‌ به‌رهه‌مهاتوه‌ تائه‌و كاته‌ى كه‌ به‌شێك له‌نرخه‌كه‌ى داده‌نرێت بۆ قازانج.هه‌روه‌ها سمیپ وایده‌بینێت كه‌ نزمترین ئاستى كرێ بریتیه‌ له‌ هه‌مان كه‌مترین ئاستى هۆكاره‌كانى ژیان.كرێش وه‌ك هه‌موو نرخه‌كانى تر ملكه‌چى سیسته‌مى((نیشان دان و داواكاریه‌))( عرچ و گلب), له‌ئێستادا سه‌رمایه‌دارى له‌ بیربۆچونه‌كانى( سمیپى) تێپه‌ڕاندوه‌ به‌ڵام هه‌رگیز ئه‌و بیروبۆچونانه‌ پێگه‌ى مێژوویى خۆیان تیایدا ون نه‌كردووه‌.

2. داڤید ڕیكاردۆ ( 1772 – 1823 م ) 6

هه‌ستا به‌لێكدانه‌وه‌ى دابه‌شكردنى داهات له‌ ئابورى سه‌رمایه‌داریدا و تێورێكی ناسراویشى هه‌یه‌ به‌ناوى (( یاساى كه‌مكردنى گرانى )) كه‌ له‌ باره‌یه‌وه‌ ووتراوه‌(( كه‌ ئاڕاسته‌یه‌كى فه‌لسه‌فى تێكه‌ڵ به‌ پاڵنه‌ره‌ ئه‌خلاقیه‌كانى هه‌یه‌))كه‌ تیایدا ڕیكاردۆ ده‌ڵێت (( هه‌ركارێك دابنرێت به‌پێچه‌وانه‌ى ئه‌خلاقه‌وه‌ واته‌ له‌هه‌ستێكه‌وه‌ ده‌رنه‌چووه‌ كه‌ خۆشه‌ویستى كه‌سانى ترى تیادایه‌ )).

3 . دافید هیوم( 1711 _ 1776 م ) 7 

خاوه‌نى تێورى ( به‌رژه‌وه‌ندى )یه‌ كه‌ به‌شێوه‌یه‌كى ته‌واو داینا و تیایدا ده‌ڵێت:- (( موڵكیه‌تى تایبه‌ت نه‌ریتێكه‌ كه‌ خه‌ڵكى پیاده‌یان كردووه‌ و كه‌ پێویستیشه‌ له‌سه‌ریان پیاده‌ى بكه‌ن له‌به‌ر ئه‌وه‌ى به‌رژه‌وه‌ندى و قازانجى خۆیانى تیادایه‌ )).

4. ڕۆبه‌رت ماڵتۆس ( 1766 _ 1830 م) 

ئابوریناسێكى ئینگلیزى كلاسیكى ڕه‌شبینه‌ و خاوه‌نى تێورى به‌ناوبانگه‌ ده‌رباره‌ى دانیشتوان و ئه‌و وایده‌بینێت كه‌ ژماره‌ى دانیشتوان زیاد ده‌كات به‌پێى به‌دوایه‌كى ئه‌ندازه‌ییدا له‌كاتێكدا به‌رهه‌مهێنانى كشتوكاڵى زیاد ده‌كات به‌پێى به‌دوایه‌كى حسابیدا كه‌ ئه‌مه‌ش له‌ ئه‌نجامدا ده‌بێته‌ هۆى كه‌مبونى خۆراك و جێگه‌ى نیشته‌جێبوون.

5. جۆن ستیوارت میل ( 1806 _1873 م )

فه‌یله‌سوف و زانایه‌كى ئابورى و چاكه‌خوازێكى كۆمه‌ڵایه‌تى و سیاسى ئینگلیزى بووه‌.چاكه‌ و جێگه‌ ده‌ستى گه‌وره‌ى ئه‌و دیاره‌ له‌ پێشخستنى ڕێگاى زانستى واته‌ ( به‌ زانستیكردنى ) كه‌ زانستى كۆمه‌ڵایه‌تى گرتیه‌به‌ر دواى جیابونه‌وه‌ى له‌ زانسته‌ سروشتیه‌كان.كتێبه‌كه‌ى به‌ناوى (( سیسته‌مى زانستى ژیربێژى)) كه‌ پشت ده‌به‌ستێته‌ سه‌ر ڕێگاى(( ژیرى وه‌ده‌ستهێنراو)) كه‌ تیایدا چوار ڕێگاى جیاواز به‌كار ده‌هێنێت له‌ لێكۆڵینه‌وه‌ ئه‌زمونیه‌كانى خۆیدا كه‌ ئه‌وانیش بریتین له‌:-

· ڕێگاى ڕێكه‌وتن
· ڕێگاى دروستكردن
· ڕێگاى نیشتوه‌كان
· ڕێگاى جیاوازبونى پێكه‌وه‌یى
ستیوارت بڕواى وایه‌ كه‌ هۆكاره‌ زۆره‌كان و ئه‌نجامه‌ ڕه‌نگاوڕه‌نگه‌كان بونه‌ته‌ هۆى ڕێگر له‌به‌رده‌م پێشكه‌وتنى ڕێگاى هه‌ڵهێنجان و وه‌ده‌سخستن له‌ كێڵگه‌ى دیارده‌ كۆمه‌ڵایه‌تیه‌كاندا.ئه‌و گه‌شبین بوو له‌هاتنه‌ كایه‌ى زانستێكى نوێ كه‌ پشت ببه‌ستێته‌ سه‌ر بیروبۆچونه‌ خه‌یاڵاویه‌كان كه‌ بیرمه‌ندى فه‌ڕه‌نسى ( سان سیمۆن ) پشتى پێبه‌ستبوو. به‌ڵام ئه‌و بڕواى وابوو كه‌ نه‌وه‌ى كۆمه‌ڵگا ڕه‌گه‌زى  بنچینه‌ین  كه‌ ده‌كرێت یاسا زانستیه‌كانیان لێوه‌  ده‌ربهێنرێت و دابنرێت كه‌ ئه‌نجام چه‌قى مرۆڤ له‌ كه‌وندا ئاشكرا بكات. ستیوارت داده‌نرێت به‌ ئه‌ڵقه‌ى په‌یوه‌ندى له‌ نێوان مه‌زهه‌بى تاكه‌كه‌سى و مه‌زهه‌بى سۆشیالیستیدا و له‌ ساڵى ( 1836 )دا كتێبێكى بڵاوكرده‌وه‌ به‌ناونیشانى (  بنه‌ماى ئابورى سیاسى ).

6. لۆرد كینز ( 1883 -1946 )

خاوه‌نى تێوریه‌كه‌ به‌ناوى خۆیه‌وه‌ ناسراوه‌ كه‌ ده‌رباره‌ى بێكارى و ئیشكردنه‌.زۆر له‌هاوه‌ڵانى تێپه‌ڕاند له‌ تێوریه‌كان به‌شێوه‌یه‌ك كه‌ چاكه‌ى ئه‌م بوو كه‌ توانى چینى كرێكاران هه‌موویان بخاته‌ ئیشه‌وه‌ له‌كۆمه‌ڵگاى سه‌رمایه‌داریدا.ئه‌م تێوریه‌شى له‌كتێبه‌كه‌یدا ئاشكراكرد به‌ناونیشانى (( تێورى گشتى له‌كاركردن و سوود و پاره‌ )كه‌له‌ساڵى 1936دا بڵاویكرده‌وه‌.. 

7. ئادمۆن برك 

له‌پارێزگاریكاره‌كانى موڵكیه‌تى تایبه‌ته‌ له‌سه‌ر بنه‌ماى تێورى مێژوویى  یان تێورى پێشكه‌وتنى موڵكیه‌ت. 

*

*

*

*

*

*

لیبڕاڵیه‌ت    Liberalism
· چه‌مكى لیبڕاڵیه‌ت 8 

كارێكى سانا نیه‌ كه‌ بتوانرێت به‌شێوه‌یه‌كى دیاریكراو پێناسه‌ى لیبڕاڵیه‌ت بكرێت له‌به‌ر هه‌مه‌ جۆرى و فره‌ بوارى و پێشكه‌وتنى له‌نه‌وه‌یه‌كه‌وه‌ بۆ نه‌وه‌یه‌كى تر.هه‌ربۆیه‌ش بیرمه‌ندان و ڕۆشنبیرانى ڕێكنه‌كه‌وتون له‌سه‌ر یه‌ك پێناسه‌ى دیاریكراو. به‌ڵام هه‌موویان ڕێكه‌وتون له‌سه‌ر ئه‌وه‌ى كه‌ لیبڕاڵیه‌ت ناوه‌ڕۆكێكى بنچینه‌یى هه‌یه‌ كه‌ بریتیه‌ له‌وه‌ى (( لیبڕاڵیه‌ت بریتیه‌ له‌ ئازادى له‌سه‌ره‌تاوه‌ تا كۆتا,ڕوانگه‌ و ئامانجه‌, بنچینه‌ و ئه‌نجامه‌ له‌ ژیانى مرۆڤدا. لیبڕاڵیه‌ت تاكه‌ سیسته‌مێكى فكریه‌, كه‌ هیچ ئامانجێكى ترى نیه‌ جگه‌ له‌ناساندنى چالاكى مرۆڤى ئازاد و شیكردنه‌وه‌ى ئاڕاسته‌كانى و قسه‌له‌سه‌ر كردنى )).

لیبڕاڵیه‌ت گرنگى زۆر ده‌داته‌ تاك و پێویستبوونى ئازادى له‌هه‌موو جۆره‌ كۆنتڕۆڵ و چه‌وسانه‌وه‌یه‌ك به‌كارێكى گرنگ داده‌نێت. كه‌سى لیبڕاڵ به‌تایبه‌تى هه‌وڵى ئازادبوونى ده‌دات له‌ده‌سه‌ڵات به‌هه‌ردوو جۆره‌كه‌یه‌وه‌.ده‌سه‌ڵاتى ده‌وڵه‌ت(چه‌وسانه‌وه‌ى سیاسى ) و ده‌سه‌ڵاتى كۆمه‌ڵ(چه‌وسانه‌وه‌ى كۆمه‌ڵایه‌تى ). له‌به‌رئه‌وه‌ ڕه‌گ و ڕیشه‌ مێژوییه‌كانى لیبڕاڵیه‌ت ده‌بینین له‌و بزوتنه‌وانه‌دا كه‌ تاكیان كردۆته‌ ئامانجى سه‌ره‌تا و كۆتایان, له‌زۆربه‌ى كاتدا دژایه‌تى داب و نه‌ریت و ده‌سه‌ڵات ده‌كات و ڕازى نیه‌ به‌وه‌ى كه‌ ویستى تاك ببێته‌ ته‌نها درێژكراوه‌ى ویستى كۆمه‌ڵ.

گرنگترین سیفاته‌كانى لیبڕاڵیه‌ت ئه‌وه‌یه‌ كه‌ گرنگیه‌كى زۆر ده‌داته‌ بنه‌ماى ئازادى.لاى فكرى لیبڕاڵى ئازادى بریتیه‌ له‌ ئامانجى سه‌ره‌تاو سه‌ره‌كى كه‌تاك خۆڕسكانه‌ زۆر هه‌وڵى بۆ ده‌دات . له‌به‌رئه‌وه‌ى بنه‌ماى ئازادى بۆته‌ خاڵى ده‌ستپێكردن له‌ فكرى لیبڕاڵیه‌تدا به‌هه‌موو جۆره‌كانیه‌وه‌ و هه‌موو بواره‌كانیه‌وه‌ . هه‌ربۆیه‌ باشتر ده‌توانرێت پێناسه‌ى لیبڕاڵیه‌ت بكرێت ئه‌گه‌ر به‌بواره‌كانى و جۆره‌كانی ئاشنابین.

وشه‌ى لیبڕاڵى 9  له‌وشه‌ى liber ى لاتینیه‌وه‌ هاتوه‌ كه‌ به‌ماناى (( ئازادى )) دێت .لیبڕاڵیه‌ت له‌ ئێستادا بۆته‌ مه‌زهه‌بێك یان بزوتنه‌وه‌یه‌كى هوشیارى كۆمه‌ڵایه‌تى سیاسى له‌كۆمه‌ڵگادا.ئامانجى ئازادكردنى مرۆڤه‌ وه‌ك تاك وه‌ك كۆمه‌ڵیش له‌كۆت و به‌ندى ده‌سه‌ڵاتخوازان له‌هه‌رسێ بواره‌كانى(( سیاسه‌ت و ئابورى و ڕۆشنبیرى )) .

لیبڕاڵیه‌ت هه‌ڵسوكه‌وت ده‌كات له‌ چوارچێوه‌ى ئه‌دگار و دابونه‌ریتى كۆمه‌ڵگادا به‌شێوه‌یه‌ك كه‌ بگونجێت له‌گه‌ڵ كه‌ش و هه‌واى هه‌ر كۆمه‌ڵگایه‌كدا.و ده‌گۆڕێت له‌كۆمه‌ڵگایه‌كى ڕۆژئاوایى ئازاده‌وه‌ بۆ كۆمه‌ڵگایه‌كى ڕۆژهه‌ڵاتى كۆنه‌پارێز. لیبڕاڵیه‌ت به‌هه‌مان شێوه‌ مه‌زهه‌بێكى سیاسى و ئابوریه‌ به‌یه‌كه‌وه‌. له‌سیاسه‌تدا به‌ماناى ئه‌و فه‌لسه‌فه‌یه‌ دێت كه‌ ده‌وه‌ستێته‌ سه‌ر ئازادى تاك و پابه‌ندبوونى به‌سه‌ربه‌ستیه‌ كه‌سیه‌كانه‌وه‌ و پارێزگاریكردن له‌ ئازادیه‌ سیاسی و مه‌ده‌نیه‌كان و پشتگیركردن له‌ سیسته‌مه‌ دیموكراسى و په‌ڕله‌مانیه‌كان و ڕیفۆرمه‌ كۆمه‌ڵایه‌تیه‌كان.

ڕوانگه‌ى سه‌ره‌كى له‌فه‌لسه‌فه‌ى لیبڕاڵیه‌تدا بریتیه‌ له‌ وه‌ى كه‌ تاك بنچینه‌یه‌.به‌و سیفه‌ته‌ى كه‌ بونه‌وه‌رێكى به‌رجه‌سته‌ى مرۆڤه‌.دوور له‌ داماڵین و تێوریكردن.  له‌وتاكه‌ و چوارده‌وره‌كه‌یه‌وه‌ فه‌لسه‌فه‌ى هه‌موو ژیان ده‌سوڕێته‌وه‌و ئه‌و نه‌ریتانه‌ سه‌رچاوه‌ ده‌گرن كه‌ فكرو هه‌ڵسوكه‌وته‌كان دیاریده‌كه‌ن.مرۆڤ كاتێ دێته‌ ئه‌م دنیایه‌وه‌ تاكێكى ئازاده‌ كه‌ یه‌ك شت مافى له‌ژیاندا هه‌یه‌. جاله‌و مافى ژیان وئازادیه‌وه‌ هه‌موو مافه‌ په‌یوه‌سته‌كانى تر سه‌رچاوه‌ ده‌گرن وه‌ك : مافى هه‌ڵبژاردن , واته‌ ئه‌و مافى ژیانه‌ى وه‌ك تاك ده‌یه‌وێت نه‌ك وه‌ك ئه‌وه‌ى كه‌ ده‌خوازرێت بۆى, مافى ده‌ربڕین له‌خۆى به‌هۆكارى جیاواز.و مافى گه‌ڕان به‌دواى ژیاندا ئاماژه‌ به‌ قه‌ناعه‌ته‌كانى  نه‌ك ئه‌وه‌ى كه‌ ده‌سه‌پێنرێت به‌سه‌ریدا.به‌كورتى : لیبڕاڵیه‌ت له‌ مافى تاك زیاتر نیه‌.مرۆڤ پێویسته‌ ئازادانه‌ بژى و به‌ته‌واویش ئازاد بێت له‌هه‌ڵبژاردنى دونیاى تردا,به‌ڵام دونیاى غه‌یب و نادیار ئه‌وه‌ مه‌سه‌له‌كه‌ى واز لێهێنراوه‌ بۆ كۆتایى و بۆ دونیاى نادیار و دواى مردن.ئازادى و هه‌ڵبژاردن به‌ردى بناغه‌ى فه‌لسه‌فه‌ى لیبڕاڵیه‌تن. وهیچ دژایه‌تیه‌ك نابینین له‌نێوان تێوریسته‌ جیاوازه‌كاندا هه‌رچه‌نده‌ به‌رئه‌نجامه‌كانیشیان جیاوازبێت دواى ئه‌و به‌ردى بناغه‌یه‌وه‌,جا چ باسى تۆماس هۆبز یان جۆن لۆك یان بنپام و...هتد.بكه‌ین .  

هۆبز لایه‌نگرى ده‌سه‌ڵات بوو له‌ڕووى سیاسیه‌وه‌. به‌ڵام فه‌لسه‌فه‌كه‌ى كۆمه‌ڵایه‌تى بوو. ته‌نانه‌ت ئه‌و لایه‌نگریه‌ى بۆ ده‌سه‌ڵات له‌مافى ئازادى و هه‌ڵبژاردنه‌وه‌ به‌پله‌ى یه‌كه‌م سه‌رچاوه‌ى گرتبوو.به‌ڵام لۆك لایه‌نگرى دیموكراسى بوو. به‌هه‌مان شێوه‌ ئه‌ویش هه‌ر له‌مافى ئازادى و هه‌ڵبژاردنه‌وه‌ به‌پله‌ى یه‌كه‌م سه‌رچاوه‌ى گرتبوو. بنپام لایه‌نگرى مه‌نفه‌عه‌ و قازانج بوو,به‌ڵام دیسان ئه‌ویش به‌هه‌مان شێوه‌ سه‌رچاوه‌ى گرتبوو له‌ خوێندنه‌وه‌ى بۆ پاڵنه‌ره‌ سلوكیه‌ مرۆڤیه‌كان( تاك ) به‌پله‌ى یه‌كه‌م.

له‌كۆتایدا هه‌ردوو ئازادى و هه‌ڵبژاردن به‌رئه‌نجام بوون و له‌ په‌یوه‌ندى نێوان ئه‌دگار و لیبڕاڵیه‌تدا یان لیبڕاڵیه‌ت و دیندا.لیبڕاڵیه‌ت گوێناداته‌ سلوكى تاك تا ئه‌وكاته‌ى ده‌رنه‌چوبێت له‌بازنه‌ى تایبه‌ت به‌ماف و ئازادیه‌كانى.به‌ڵام له‌ده‌ره‌وه‌ى ئه‌و چوارچێوه‌یه‌دا توندو تیژه‌.به‌لایه‌وه‌ ئاساییه‌ كه‌ تۆ كه‌سێكى دوور له‌ڕه‌وشت بیت چونكه‌ ئه‌وه‌ تایبه‌تمه‌ندێتى خۆته‌.به‌ڵام به‌و بێ ڕه‌وشتیه‌ت زیان به‌كه‌سانى تر نه‌گه‌یه‌نیت.یان به‌سه‌رخۆشى ئۆتۆمبێل لێبخوڕیت یان ده‌ستدرێژى بكه‌یته‌ سه‌ر كچێك له‌سه‌ر شه‌قامدا, ئه‌وانه‌ تایبه‌ت نیه‌ به‌خۆته‌وه‌ , یان به‌ دین یان بێ دین بیت ئه‌وه‌ تایبه‌ته‌ به‌خۆته‌وه‌.

به‌ڵام له‌ ئابوریدا, ئه‌وه‌ لیبڕاڵیه‌ت بریتیه‌ له‌و فه‌لسه‌فه‌یه‌ى كه‌ جه‌خت ده‌كاته‌وه‌ له‌سه‌ر ئازادى ته‌واوى تاك و ده‌وه‌ستێته‌ سه‌ر كێبڕكێى ئازاد وه‌ پشت به‌ستن به‌بنه‌ماى ئاڵتون بۆ ده‌ركردنى دراو.گرنگترین دروشمى لیبڕاڵیه‌ت بریتیه‌ له‌(( ڕێگه‌ بده‌ كاربكات ڕێگه‌ بده‌ تێپه‌ڕێت )). لیبڕاڵیه‌كان به‌ ئازادیخوازه‌كان ناو ده‌برێن و لیبڕاڵیه‌ت هاوشانه‌ له‌گه‌ڵ ئازادى ئابوریدا.

سیفاته‌كانى لیبڕاڵیه‌ت 10
1.لیبڕاڵیه‌ت دان نانێت به‌مه‌رجه‌عیه‌تێكى لیبڕاڵى پیرۆزدا.چونكه‌ ئه‌گه‌ر یه‌كێك له‌ ڕابه‌رانى خۆى پیرۆز كرد تا ئه‌و ڕاده‌یه‌ى به‌ناویه‌وه‌ قسه‌ بكات, یان كتێبێكى پیرۆزكرد به‌شێوه‌یه‌ك ببێته‌ تاكه‌ ده‌ربڕى بیروڕاكانى,ئه‌وه‌ لیبڕاڵ نامێنێت.و ده‌بێته‌ یه‌كێك له‌مه‌زهه‌به‌ داخراوه‌كان به‌سه‌ر خۆیدا.سه‌رچاوه‌ ( مه‌رجه‌عیه‌تى ) لیبڕاڵیه‌ت بریتیه‌ له‌و فه‌زا فراوانه‌ له‌ نه‌ریته‌كان كه‌ كۆبۆته‌وه‌ له‌چوار ده‌ورى مرۆڤ و ئازادى مرۆڤ و كه‌رامه‌تى مرۆڤ و تاكێتى مرۆڤ.لیبڕاڵیه‌ت هه‌مه‌جۆر ده‌بێت به‌هه‌مه‌ جۆر بوونى لیبڕاڵیه‌كان, هه‌موو تاكێك مه‌رجه‌عى لیبڕاڵیه‌ته‌كه‌ى خۆیه‌تى.

مێژووى لیبڕاڵیه‌ت بارگاویه‌ به‌ ئه‌زمونى لیبڕاڵیه‌ته‌ جۆراو جۆره‌كان.و به‌رئه‌نجامى ڕۆشنبیرى كۆبۆوه‌یه‌  له‌چوار ده‌ورى نه‌ریتى لیبڕاڵیه‌ت.هه‌مویان مه‌رجه‌عیه‌تى لیبڕاڵین.به‌ڵام هیچكامێكیشیان مه‌رجه‌عێك نین كه‌ پابه‌ندبوون پێیانه‌وه‌ سه‌پێنرابێت. هه‌ركاتێ بوه‌ مه‌رجه‌عێك كه‌ ده‌بێت پابه‌ند بین پێیه‌وه‌ ئه‌وا له‌تۆمارى كه‌لتورى لیبڕاڵیه‌ت دائه‌ماڵرێت.

2. گوتارى توندڕه‌وى دین باس له‌وه‌ده‌كات كه‌ لیبڕاڵیه‌ت دژ به‌دینه‌.یان هێرش ده‌كاته‌ سه‌ر دین. ئه‌وه‌ قسه‌ى گشتیه‌.كه‌ مه‌به‌ست لێى دووركه‌وتنه‌وه‌یه‌ له‌ لیبڕاڵیه‌ت و تۆمه‌تباركردنى پێشه‌وایانى به‌بێ دین و بێ باوه‌ڕى. یان ئه‌وه‌ جۆرێكه‌ له‌ به‌كافركردن. یان به‌ سوپایكردنى ئایدۆلۆژیه‌ت بۆ به‌رژه‌وه‌ندى گوتارى توندڕه‌وى. دژى گوتاره‌ میانڕه‌وه‌كان به‌هه‌موو جۆراو جۆر و جیاوازیه‌كانیه‌وه‌. وه‌ك باس له‌ لیبڕاڵیه‌ت ده‌كرێت كه‌ دژى دینه‌, لێره‌دا پێویسته‌ دیاریبكرێت كه‌ كام لیبڕاڵیه‌ت و كام دین.به‌بێ ئه‌و دیاریكردنه‌ له‌هه‌ردوولاوه‌,ناتوانرێت وه‌ڵامێكى ڕاست و دروست ده‌سگیر ببێت.لیبڕاڵیه‌ت چه‌ند جۆره‌ لیبڕاڵیه‌تێكه‌, بێ دین و دژه‌ دین بۆ هه‌موو دینه‌كانیش هه‌یه‌ كه‌ ده‌درێته‌ پاڵ لیبڕاڵیه‌ت.هه‌روه‌ك چۆن بڕواداران و یه‌كتاپه‌رستى و دیندارانى جۆراوجۆریش هه‌ن كه‌ ده‌درێته‌ پاڵ لیبڕاڵیه‌ت به‌هه‌مان شێوه‌.

له‌وه‌ى پێشه‌وه‌ بۆمان ده‌رده‌كه‌وێت كه‌ لیبڕاڵیه‌ت ده‌بێته‌ هه‌مه‌ جۆر به‌ هه‌مه‌ جۆر بوونى ئه‌وانه‌ى كه‌ نوێنه‌رایه‌تى ده‌كه‌ن. ناتوانرێت كه‌ كه‌سێكى لیبڕاڵى لێپرسینه‌وه‌ له‌سه‌ر گوتارى لیبڕاڵێكى تر بكات.له‌به‌رئه‌وه‌ى هه‌ریه‌كه‌یان لێپرسراوه‌ له‌لیبڕاڵیه‌ته‌كه‌ى خۆى, نه‌ك له‌ لیبڕاڵیه‌تى یه‌كێكى تر.هه‌روه‌ها ڕه‌وته‌ لیبڕاڵیه‌كانیش هه‌مه‌ جۆرن .هه‌یانه‌ ئاڕاسته‌یه‌كى دیندارى ده‌گرێت كه‌ خه‌ریكه‌ گشتگیر ده‌بێت به‌سه‌ر هه‌موو تاكه‌كانى ئه‌و ئاڕاسته‌یه‌دا.وه‌هه‌شیانه‌ كه‌ دژى ئه‌و ئاڕاسته‌یه‌ن.ئه‌مه‌ له‌لایه‌ك و له‌لایه‌كى تریشه‌وه‌ هه‌ندێ له‌ جۆره‌كانى لیبڕاڵیه‌ت هێرش ده‌كه‌نه‌ سه‌ر دین به‌ڵام كام دین ؟ئه‌و دینه‌ى كه‌ بانگه‌شه‌ بۆ پڕوپوچێتى ده‌كات ,یان ئه‌و دینه‌ى كه‌ بانگه‌شه‌ بۆ توندڕه‌وى و ده‌مارگیرى و وه‌لاخستنى كه‌سانى تر ده‌كات.به‌ڵام لایه‌نگرى ئه‌و دینه‌یه‌ كه‌داواى برایه‌تى و دادپه‌روه‌رى و چه‌سپاندنى مرۆڤ ده‌كات وه‌ك به‌هایه‌ك.واته‌ ئه‌و دژى ئه‌و لایه‌نه‌ نێگه‌تیفانه‌یه‌ كه‌ توندڕه‌وه‌ دینیه‌كان دروستى ده‌كه‌ن بۆ دینه‌كان.

لێره‌وه‌ تێده‌گه‌ین كه‌ چۆن لیبڕاڵه‌ یه‌كه‌مینه‌كان ته‌قیونه‌ته‌وه‌ به‌ ڕووى ده‌سه‌ڵاتى كاهینه‌كان و كڵێسادا, له‌به‌رئه‌وه‌ى ئه‌وان ده‌سه‌ڵاتێك بوون كه‌ به‌ناوى خوداوه‌ قسه‌یان ده‌كردو به‌مافى خۆشیان ده‌زانى كه‌له‌ مرۆڤه‌كان بپرسنه‌وه‌ له‌سه‌ر بیرو باوه‌ڕه‌كانیان. چاودێرى كردن و به‌دواگه‌ڕانیان بۆ بكه‌ن.ئه‌مه‌ش ئه‌وه‌بوو كه‌ لیبڕاڵیه‌ت دژایه‌تى ده‌كرد.و توانى سه‌ركه‌وتنه‌ گه‌وره‌و سه‌رسوڕهێنه‌ره‌كانیشى به‌ده‌ست بهێنێت له‌ ڕۆژئاوادا. په‌یوه‌ندى لیبڕاڵیه‌ت و دین وه‌كو په‌یوه‌ندى زه‌وى و مانگ وایه‌,ئه‌وان یه‌كتر نابڕن به‌ڵكو به‌هه‌مان ئاڕاسته‌ن و ته‌ریبن و تێكه‌ڵاوى یه‌كترى ده‌بن به‌شێوه‌یه‌كى پۆزه‌تیفانه‌.

به‌مه‌به‌ستى یه‌كگرتویى له‌ هه‌ڵویست وگوتار  و لێك نزیك بونه‌وه‌ى زیاتر ودرێژه‌ دان به‌ به‌خه‌باتى لیبڕالیه‌ت و زیاتر چه‌سپاندنى بیر وباوه‌ڕه‌كان و فكر و فه‌لسه‌فه‌ى لیبڕاڵیه‌ت هه‌موو پارت و ڕێكخراو وبزوتنه‌وه‌ لیبڕاڵیه‌كان له‌ جیهاندا ڕێكخراوێكى نێونه‌ته‌وه‌ییان دامه‌زراندوه‌ به‌ناوى نێونه‌ته‌وه‌یى لیبڕاڵیه‌ت: كه‌ بریتیه‌ له‌ یه‌كێتیه‌كى نێوده‌وڵه‌تى كه‌له‌ساڵى 1947 دا دامه‌زراوه‌ به‌ناوى (( یه‌كێتى پارته‌ ئازادیخوازه‌ نێونه‌ته‌وه‌ییه‌كانه‌وه‌ )) له‌پارته‌ لیبڕاڵ و پارته‌ كۆمه‌ڵایه‌تیه‌ ئازادیخوازه‌كان, كه‌باره‌گاكه‌ى له‌ شارى له‌نده‌نه‌.

قۆناغه‌كانى گه‌شه‌كردنى لیبڕاڵیه‌ت

1. قۆناغى دروست بوون: چه‌مكى سه‌ره‌كى ئه‌م قۆناغه‌ بریتى بوو له‌ چه‌مكى خودى مرۆڤ به‌و سیفه‌ته‌ى كه‌ بكه‌ره‌ وخاوه‌نى هه‌ڵبژاردن و ده‌ستپێشخه‌ریه‌.

2. قۆناغى پێگه‌یشتن: چه‌مكى سه‌ره‌كى بریتیه‌ له‌ چه‌مكى تاكى ژیر كه‌خاوه‌نى ژیان وجه‌سته‌ وژیرى و كارى خۆیه‌تى.له‌سه‌ر بنچینه‌ى ئه‌م چه‌مكه‌ زانستى ئابورى ژیرى دامه‌زرا كه‌ جیاواز بوو له‌گه‌ڵ ئابورى ده‌ره‌به‌گایه‌تى هه‌ڵوه‌شاوه‌دا.هه‌روه‌ها زانستى سیاسه‌تى ژیریش دامه‌زرا له‌سه‌ر تێورى ( په‌یمان )كه‌ جیاواز بوو له‌گه‌ڵ سیاسه‌تى سه‌ركوتكردنى داخوراو و داڕزیودا.

3.قۆناغى سه‌ربه‌خۆبوون: چه‌مى سه‌ره‌كى بریتیه‌ له‌ چه‌مكى ده‌ستپێشخه‌رى دروستكه‌ر له‌پارێزگارى له‌مافه‌ بۆ ماوه‌ییه‌كان و پشت به‌ستن به‌ پێشكه‌وتنى له‌سه‌رخۆ كه‌ پێشكه‌وتنه‌ له‌ ژیرى خه‌یاڵى بۆ خاوه‌ندارێتى واقعى.

4. قۆناغى چونه‌وه‌یه‌ك: كه‌ چه‌مكى سه‌ره‌كى بریتیه‌ له‌ چه‌مكى جیاوازى و ڕه‌تكردنه‌وه‌ و دووركه‌وتنه‌وه‌ له‌ ڕۆیشتن له‌گه‌ڵ ڕاى زۆرینه‌دا. له‌به‌رئه‌وه‌ى جیاوازى و ڕه‌تكردنه‌وه‌ دوورده‌كه‌وێته‌وه‌ له‌نه‌ریت و داهێنان له‌دایك ده‌بێت.

ده‌رخستنى ئه‌م قۆناغانه‌ى لیبڕاڵیه‌ت مه‌به‌ست ده‌رخستنى مێژوویى لیبڕاڵیه‌ت نیه‌ به‌قه‌ده‌ر ئه‌وه‌ى كه‌ دیاریكردنى سیسته‌مه‌ فكریه‌ جیاوازه‌كانێتى. له‌ومیانه‌یدا ده‌رده‌كه‌وێت كه‌ هه‌ڵه‌یه‌ یه‌ك پێناسه‌ بۆ لیبڕاڵیه‌ت بكرێت وه‌ك فه‌لسه‌فه‌یه‌كى خاوه‌ن چه‌مكى جۆراوجۆر.

( ڕانزولى ) ده‌ڵێت : ((ئه‌م وشه‌یه‌ لیبڕاڵى له‌ به‌ریتانیادا ته‌نها بۆ ئابورى به‌كاردێت. به‌ڵام له‌ ئیتالیادا به‌شێوه‌یه‌كى هه‌میشه‌یى به‌مانا سیاسى و دینیه‌كه‌ى بكاردێت)).

( تۆكفیل ) كه‌ یه‌كێكه‌ له‌ ڕابه‌ره‌كانى لیبڕاڵیه‌ت له‌سه‌ده‌ى نۆزده‌هه‌مدا هه‌وڵ ده‌دات كه‌ماناى ( ئازادى ) دیاری بكات و ده‌ڵێت : ((ماناى ڕاسته‌قینه‌ى ئازادى بریتیه‌ له‌وه‌ى كه‌ هه‌موو مرۆڤێك گریمان به‌ عاقڵى له‌دایك بوه‌ و ده‌توانێت به‌باشى هه‌ڵسوكه‌وت بكات.كه‌مافى ئه‌وه‌ى هه‌یه‌ كه‌ ئازاد بژى له‌كه‌سانى تر له‌و شتانه‌ى كه‌ په‌یوه‌ندى به‌خودى خۆیه‌وه‌ هه‌یه‌.و مافى ڕێكخستنى ژیانى تایبه‌تى خۆى هه‌یه‌ به‌و جۆره‌ى كه‌ ده‌یه‌وێت)).

( هیمۆن ) ده‌خوازێت كه‌ لیبڕاڵیه‌ت له‌به‌رامبه‌ر تێورى(له‌ده‌ست ده‌رچوون )(( انفلات ))دا دابنرێت.

له‌به‌رامبه‌ر وشه‌ى لیبڕاڵیه‌تدا هه‌ندێ زاراوه‌ى دژى هه‌یه‌ بۆ چه‌مكى ئازادى وه‌ك (( سه‌ركوتكردن Autocrtisme )) و حكومه‌تى ئۆتۆكراسى یان حكومه‌تى تاكڕه‌وى ڕه‌هاى سه‌ركوتكه‌ر, یان فه‌رمانڕه‌واى سه‌ركوتكه‌ر Autocratic.

· به‌كورتى 

لیبڕاڵیه‌ت چه‌مكى جۆراوجۆرى هه‌یه‌,كه‌ هه‌موویان له‌یه‌ك خاڵدا كۆده‌بنه‌وه‌ كه‌ ئه‌ویش(( زیاده‌ڕه‌ویه‌ له‌ ئازادیدا )) و وه‌دیهێنانى تاكه‌ بۆ خودى خۆى.و دانانى خودى ئازادیه‌ به‌ئامانج و خاڵى كۆتا.لیبڕاڵیه‌ت بریتیه‌ له‌ (( تێورى ئازادى)) كه‌ خاوه‌نى په‌لو پۆى جۆراوجۆره‌ به‌ڕێژه‌ى جیاواز.به‌ڵام چه‌مكى فه‌لسه‌فى بۆ لیبڕاڵیه‌ت بریتیه‌ له‌ ئازادى ڕه‌ها كه‌ هیچ سنور و به‌ربه‌ستێكى بۆنیه‌ به‌مه‌رجێ زیاده‌ڕۆیى تیادا نه‌بێت بۆ سه‌ر ئازادى كه‌سانى تر له‌سه‌ر بنه‌ماى(( ئازادى تۆ كۆتایى دێت له‌و جێگه‌ و كاته‌دا كه‌ ئازادى كه‌سانى تر ده‌ستپێده‌كات )).

میل داده‌نرێت به‌دیارترین بیرمه‌ندى ڕۆژئاوایى كه‌ ده‌ڕوانێته‌ فه‌لسه‌فه‌ى لیبڕاڵیه‌ت له‌چوارچێوه‌ى كتێبه‌كه‌یه‌وه‌ به‌ناوى(( له‌ ئازادیدا On Librty )) . كه‌بوه‌ سه‌رچاوه‌ى سه‌ره‌كى بۆ فكرى لیبڕاڵى عه‌ره‌بى وه‌ك (( احمد لگفى السید و گه حسین و حسین هیكل )).

میل لیبڕاڵیه‌تى به‌ ئاڕاسته‌ جێبه‌جێكارى و كۆمه‌ڵایه‌تیه‌كه‌ى گرتوه‌ و ئاڕاسته‌ فه‌لسه‌فیه‌كه‌ى باس نه‌كردوه‌و ده‌ڵێت : (( ئه‌م بابه‌ته‌ ئه‌وه‌ له‌خۆ ناگرێت كه‌ به‌هه‌ڵه‌ ناوده‌برێت  به‌فه‌لسه‌فه‌ى پێویست بوون.به‌ڵام لێكۆڵینه‌وه‌ى كردووه‌ له‌ئازادى مه‌ده‌نى كۆمه‌ڵایه‌تیدا)).

میل ده‌رباره‌ى بزوتنه‌وه‌ى فكر باس ده‌كات و ده‌رباره‌ى بیروباوه‌ڕه‌ دینیه‌كان ده‌ڵێت : (( من ناڵێم باوه‌ڕبوون به‌ڕاستێتى بیروباوه‌ڕێك ماناى پاكێتیه‌, به‌ڵكو من ده‌ڵێم كه‌ بانگه‌شه‌كردنى پاكێتى ماناى به‌زۆر قبوڵكردنى كه‌سانى تره‌ به‌وه‌ى كه‌ ئێمه‌ چۆن ئه‌و بیروباوه‌ڕه‌ ده‌بینین به‌بێئه‌وه‌ى ڕاى ئه‌و وه‌ربگرین. من ناتوانم كه‌ بانگه‌شه‌ى پاكێتى بكه‌م ته‌نانه‌ت بۆ پارێزگاریكردنیش بێت له‌ خۆشه‌ویسترین بیروباوه‌ڕیشم )).

میل ئازادى كۆت و به‌ند ده‌كات تانه‌بێته‌ (( به‌ره‌ڵایى ))یان بێسه‌روبه‌رى و پاشاگه‌ردانى و ده‌ڵێت : (( هه‌ركاتێ ده‌ركه‌وت كه‌ زیانێك ڕووده‌دات یان ده‌شێت ڕووبدات,له‌كه‌سێك یان كۆمه‌ڵێك , ئه‌وا ئه‌و كاره‌ له‌ چوارچێوه‌ى ئازادى ده‌رده‌چێت و ده‌چێته‌ میانى ڕه‌وشت  یان یاساوه‌ )).هه‌روه‌ها میل ده‌ڵێت : (( ئه‌وه‌ى تایبه‌ته‌ به‌تاكه‌وه‌ ئه‌وه‌ مافى خۆیه‌تى ,به‌ڵام ئه‌وه‌ى په‌یوه‌سته‌ به‌كۆمه‌ڵگاوه‌ ئه‌وه‌ مافى كۆمه‌ڵگایه‌)).

به‌هه‌مان شێوه‌ میل وایده‌بینێت كه‌ (( ده‌وڵه‌ت ده‌بێت سنورێكى دیاریكراوى هه‌بێت كه‌ تیایدا بوه‌ستێت بۆ ئه‌وه‌ى ئاستى ئازادى گه‌شه‌ بكات لاى تاكه‌كان چ له‌ بوارى سیاسى  یان ئابورى یان ....هتد بێت, به‌بێ ئه‌و سنوره‌ ده‌سه‌ڵاته‌كه‌ ده‌گۆڕێت بۆ سه‌ركوتكردن ته‌نانه‌ت ئه‌گه‌ر ئازادى له‌بوارێكى دیاریكراویشدا هه‌بێت یان هه‌ڵبژاردنێكى یاسایش هه‌بێت )).

میل هه‌روه‌ها ده‌ڵێت : ((ئه‌گه‌ر ده‌وڵه‌ت هه‌موو خزمه‌تگوزاریه‌كان له‌ژێر ده‌ستیدا بێت وه‌ك هێڵى ئاسنین و ڕێگاوبان و بانكه‌كان و خانه‌ى دڵنیاییه‌كان و كۆمپانیا پشك داره‌كان و زانكۆكان و كۆمه‌ڵه‌ خێرخوازیه‌كان. و زیاد له‌مانه‌ وه‌ك شاره‌وانیه‌كان و ئه‌نجومه‌نه‌ ناوچه‌ییه‌كان و هه‌موو لێپرسراوێتیه‌كان وئه‌گه‌ر حكومه‌ت فه‌رمانبه‌ر بۆ ئه‌م جێگایانه‌ دابمه‌زرێنێت ومووچه‌یان بداتێ.و هه‌موان چاویان له‌ده‌ستى حكومه‌ته‌وه‌ بێت, ئه‌وا له‌و كاته‌دا ئازادى ته‌نها وه‌ك ناوه‌كه‌ى و بێ ناوه‌ڕۆك ده‌مێنێته‌وه‌, ئه‌گه‌رچى ئازادى ڕۆژنامه‌ و هه‌ڵبژاردنى ئه‌نجومه‌نه‌كانیش هه‌بێت له‌ڕێگه‌ى ده‌نگدانى گشتیه‌وه‌ )).

هه‌رچه‌نده‌ دیموكراسیه‌ت  4  له‌ده‌رهاویشته‌كانى لیبڕاڵیه‌ته‌.به‌ڵام میل ڕه‌خنه‌ له‌دیموكراسیه‌تیش ده‌گرێت و ((به‌وه‌ى داده‌نێت كه‌ سه‌پاندنى ده‌سه‌ڵاتى زۆرینه‌یه‌ به‌سه‌ر ئازادى كه‌مینه‌دا ئه‌گه‌ر یه‌ك كه‌سیش بێت )).  

میل ده‌ڵێت : (( كێشه‌ى ئازادى به‌زۆرى له‌ناو وڵاته‌ دیموكراسیه‌كاندا هه‌میشه‌ باس ده‌كرێت,به‌هێنده‌ى زیادبونى دیموكراسیه‌ت گره‌نتى ئازادى تاكیش كه‌م ده‌كات)).

میل ده‌رباره‌ى ئینگلته‌را ده‌ڵێت (( ئه‌م وڵاته‌ نیشتیمانى ئازادى فكر نیه‌ )). میل پێى وایه‌ كه‌ هه‌ركاتێ ژیان به‌بێ دژایه‌تى و جیاوازى ڕۆیشت به‌ڕێوه‌ ئه‌وا جوڵه‌ و چالاكى فكر ده‌وه‌ستێت و ده‌مرێت, به‌مه‌ش ئازادى مرۆڤه‌كان پێش ناكه‌وێت. 
میل ده‌رباره‌ى دینیش ده‌ڵێت (( كۆمه‌ڵگاى دینى نائازاده‌ چونكه‌ ئه‌و كۆمه‌ڵگایه‌ له‌سیسته‌مى حوكمیدا تاكڕه‌و و سه‌ركوتكه‌ره‌ وسیسته‌مى كۆمه‌ڵایه‌تیه‌ گشتیه‌كه‌شى دامه‌زراوه‌ له‌سه‌ر كۆده‌نگى و قه‌ده‌غه‌كردنى ڕه‌خنه‌ و گفتوگۆى كراوه‌ )).

ئه‌و ڕه‌خنه‌ له‌هه‌موو كۆمه‌ڵگایه‌كى دینیى توندڕه‌و ده‌گرێت له‌ڕه‌وشت و دیانه‌ته‌كه‌یدا.كه‌له‌سه‌روو ڕه‌خنه‌وه‌ دایان ده‌نێت, له‌ناویشیاندا كۆمه‌ڵگاى یۆنانى له‌سه‌رده‌مى گه‌شه‌كردنى زانسته‌كاندا,و ڕیفۆرمى دینى(( پڕۆتستانت)) و كۆمه‌ڵگاى ئینگلیزى و ئه‌مریكیشدا .

میل ده‌رباره‌ى قه‌ده‌غه‌كردنى مه‌یش ده‌ڵێت : (( ئه‌و قه‌ده‌غه‌كردنه‌ ڕێگه‌ له‌ ئازادى تاك ده‌گرێت چونكه‌ ئه‌و قه‌ده‌غه‌كردنه‌ وا داده‌نێت كه‌ تاك به‌رژه‌وه‌ندى خۆى نازانێت )).

ده‌رباره‌ى قه‌ده‌غه‌كردنى خواردنى گۆشتى به‌رازیش ده‌ڵێت : (( مسوڵمانه‌كان مافى خۆیانه‌ گۆشتى به‌راز نه‌خۆن, به‌ڵام ڕق لێبونه‌وه‌یان له‌و كه‌سانه‌ى گۆشتى به‌راز ده‌خۆن . ئه‌وه‌ له‌ ئازادى ئه‌وان كه‌مده‌كاته‌وه‌)).

*
*


*
گه‌شه‌كردنى لیبڕاڵیه‌ت و ڕه‌گ و ڕیشه‌ى مێژوویى
لیبڕاڵیه‌ت له‌ئه‌نجامى ئه‌و گۆڕانكاریه‌ كۆمه‌ڵایه‌تیانه‌دا گه‌شه‌ى كرد كه‌ به‌سه‌ر ئه‌وروپادا هات له‌سه‌ره‌تاى سه‌ده‌ى شانزه‌هه‌مى زاینیه‌وه‌.و سروشتى گۆڕانه‌ كۆمه‌ڵایه‌تى و فكریه‌كان به‌شێوه‌یه‌كى هێواش و له‌سه‌رخۆ چێ ده‌بن. لیبڕاڵیه‌ت وه‌ك تێوریه‌ك له‌سیاسه‌ت و ئابورى و كۆمه‌ڵایه‌تیدا له‌سه‌ر ده‌ستى یه‌ك بیرمه‌ند به‌رجه‌سته‌ نه‌بوه‌.به‌ڵكو ژماره‌یه‌ك له‌ بیرمه‌ندان توانیان ئه‌و شێواز و سیما سه‌ره‌كى و جیاكه‌ره‌وه‌ییه‌ى بۆ پێك بهێنن. لیبڕاڵیه‌ت بریتى نیه‌ له‌ لۆكیه‌ت ( مه‌به‌ست جۆن لۆكه‌ 1632- 1704 م ) یان ڕۆسۆیى ( مه‌به‌ست جان جاك ڕۆسۆیه‌ 1712-1778 م) یان میلیه‌ ( مه‌به‌ست جۆن ستیوارت میله‌ 1806 -1837 م ), هه‌رچه‌نده‌ هه‌ریه‌كه‌ له‌و بیرمه‌ندانه‌ به‌شدارى و ڕۆڵێكى گه‌وره‌یان بینیوه‌ له‌ پێدانى زۆر شێواز و پسپۆڕى به‌لیبڕاڵیه‌ت.هه‌ندێ كه‌س هه‌وڵى دیاریكردنى سه‌ره‌تاكانى هه‌ندێ بوارى لیبڕاڵیه‌تیاندا وه‌ك مه‌وسوعه‌ى لالاندى فه‌لسه‌فى كه‌ ده‌ڵێت : (( یه‌كه‌م به‌كارهێنانى وشه‌ى لیبڕاڵى له‌لایه‌ن حیزبێكى ئیسپانیه‌وه‌ بوو له‌ ساڵى 1810م دا و ویستى بێته‌ ناو ئیسپانیاوه‌ له‌سه‌ر شێوازى ئینگلیزى )).

مامۆستا وچاح نصر ده‌ڵێت : (( لیبڕاڵیه‌ت له‌فكرى سیاسى ڕۆژئاوایى نوێدا گه‌شه‌ى كرد و پێشكه‌وت له‌سه‌ده‌ى حه‌ڤده‌هه‌مدا. سه‌ره‌ڕاى ئه‌وه‌ى كه‌ وشه‌ى لیبڕاڵى یان لیبڕاڵیه‌ت به‌كارنه‌هێنراون پێش سه‌ده‌ى نۆزده‌هه‌م)).

مونیر به‌عله‌به‌كى ده‌ڵێت : (( لیبڕاڵیه‌ت Liberalism))فه‌لسه‌فه‌یه‌كى سیاسیه‌ ده‌ركه‌وت له‌ ئه‌وروپادا له‌سه‌ره‌تاى سه‌ده‌ى نۆزده‌هه‌مدا. ئیدى له‌وكاته‌وه‌ شێوازى جۆراوجۆرى وه‌رگرت له‌كات و جێگه‌ى جیاوازدا)).

له‌مێژووى لیبڕاڵیه‌تدا ده‌رده‌كه‌وێت كه‌وه‌ك كاردانه‌وه‌یه‌ك بوو بۆ ده‌سه‌ڵاتى كه‌نیسه‌ و ده‌ره‌به‌گایه‌تى له‌سه‌ده‌كانى ناوه‌ڕاستدا له‌ئه‌وروپادا.كه‌بوه‌ هۆكارى ڕاپه‌ڕینى گه‌لان و شۆڕشى جه‌ماوه‌رى و به‌تایبه‌تیش چینى ناوه‌ڕاست كه‌ بانگه‌شه‌ى ئازادى و برایه‌تى و یه‌كسانیان ده‌كرد.وه‌ك له‌ شۆڕشى فه‌ڕه‌نسیدا ده‌ركه‌وت.دواتر ده‌ركه‌وت كه‌ هه‌ندێ ده‌ستى شه‌یتانى شۆڕش و ئامانجه‌كانی له‌ شاڕێگه‌ى خۆى لادا. له‌مه‌وه‌ ڕوونده‌بێته‌وه‌ كه‌ لیبڕاڵیه‌ت له‌وێنه‌ مۆدێرنه‌كه‌یه‌وه‌ گه‌شه‌ى كرد له‌گه‌ڵ هه‌ستانه‌وه‌ى ئه‌وروپادا و دواتر پێشكه‌وت له‌سه‌ده‌ جیاوازه‌كاندا تاگه‌یشته‌ ئه‌مڕۆمان.هه‌ندێ له‌لێكۆڵه‌ره‌وه‌كان ڕه‌گ و ڕیشه‌ى لیبڕاڵیه‌ت ده‌گێڕنه‌وه‌ بۆ دیموكراسیه‌تى ئه‌سینا له‌سه‌ده‌ى پێنجه‌مى پێش زاین و ڕابه‌رانى یه‌كه‌مى مه‌سیحیه‌ت و دواتر بزوتنه‌وه‌ى ڕیفۆرمى پڕۆتستانتى.

مونیر به‌عله‌به‌كى ده‌ڵێت (( بزوتنه‌وه‌ى ڕیفۆرمى دینى ئاڕاسته‌یه‌كى لیبڕاڵى تیادایه‌: هه‌روه‌ك چۆن وشه‌ى لیبڕاڵى به‌سه‌ر بزوتنه‌وه‌ى پڕۆتستانته‌ نوێكاندا ده‌بڕێت وه‌ك جه‌ختكردنه‌وه‌ له‌سه‌ر ئازادى ژیریان )).

د.على  عبدالرزاق الزوبیدى ده‌ڵێت (( كارێكى سانا نیه‌ كه‌ بتوانرێت مێژویه‌كى دیاریكراو ده‌ستنیشان بكرێت بۆ گه‌شه‌كردنى لیبڕاڵیه‌ت چونكه‌ ڕه‌گ و ڕیشه‌ى ڕۆده‌چێته‌ قووڵایى مێژووه‌وه‌)).

جۆن لۆك داده‌نرێت به‌ فیله‌سوفه‌ یه‌كه‌مه‌كانى لیبڕاڵیه‌ت و فه‌لسه‌فه‌كه‌شى په‌یوه‌سته‌ به‌ لیبڕاڵیه‌تى سیاسیه‌وه‌. 

پێشكه‌وتنى لیبڕاڵیه‌ت

لیبڕاڵیه‌ت گه‌لێك قۆناغى بینیوه‌ به‌پێى زه‌مان و زه‌مینه‌ جیاوازه‌كان و چه‌مكه‌كانیشى گۆڕانیان به‌سه‌ردا هاتوه‌ له‌قۆناغه‌ جیاوازه‌كاندا,به‌ڵام له‌هه‌موو قۆناغه‌كانیدا لیبڕاڵیه‌ت جه‌خت ده‌كاته‌وه‌ له‌سه‌ر ئازادى و پێدانى ئازادى به‌ تاك و ده‌ستوه‌رنه‌دان تیایدا.ده‌توانرێت كه‌ ده‌ستنیشانى دوو قۆناغى گرنگ بكه‌ین له‌ پێشكه‌وتنى لیبڕاڵیه‌تدا:-

یه‌كه‌م/ قۆناغى لیبڕاڵیه‌تى كلاسیكى

جۆن لۆك داده‌نرێت به‌دیارترین فه‌یله‌سوفه‌كانى لیبڕاڵیه‌تى كلاسیكى.و تێوریه‌كه‌شى په‌یوه‌سته‌ به‌ لیبڕاڵیه‌تى سیاسیه‌وه‌ و له‌ فكره‌ى(( په‌یمانى كۆمه‌ڵایه‌تیه‌وه‌)) سه‌رچاوه‌ ده‌گرێت له‌ ڕوانینى بۆ دروست بون و بوونى ده‌وڵه‌ت.ئه‌مه‌ش بۆ خۆى ڕووخاندنه‌ بۆ تێورى(( مافى خودایى )) كه‌ كه‌نیسه‌ باوه‌ڕى پێیبوو.

جۆن لۆك له‌فه‌یله‌سوفه‌كانى ترى سه‌رده‌مى خۆى(( په‌یمانى كۆمه‌ڵایه‌تى )) به‌وه‌ جیاده‌كرێته‌وه‌ كه‌ ده‌سه‌ڵات یان حكومه‌ت به‌ستراوه‌  به‌ قبوڵكردنى تاكه‌كانه‌وه‌ بۆى و له‌به‌رئه‌وه‌ ده‌توانرێت متمانه‌ له‌حكومه‌ت وه‌ربگیرێته‌وه‌. 

دواتر ئاده‌م سمیپ هات كه‌ دامه‌زرێنه‌رى لیبڕاڵیه‌تى ئابوریه‌,كه‌ تیایدا داواى ئازادى ڕه‌ها ده‌كات له‌ساماندا به‌بێ بوونى كۆت و به‌ندو ده‌ستێوه‌ردانى ده‌وڵه‌ت.هه‌ریه‌كه‌ له‌ دیموكراسیه‌ت و سه‌رمایه‌دارى دروست بوون له‌میانه‌ى ئه‌و لیبڕاڵیه‌ته‌وه‌. كه‌ بریتیه‌ له‌ڕۆحى هه‌ردوو مه‌زهه‌به‌كه‌ و بنچینه‌ى دروستبونیان. كه‌وه‌رگیراوه‌ له‌دروشمى شۆڕشى فه‌ڕه‌نسیه‌وه‌ ((ڕێگه‌ بده‌ كار بكات )) كه‌ماناى ئازادى ئابوریه‌ و(( ڕێگه‌ بده‌ تێپه‌ڕێت)) له‌ئازادى سیاسیدا.

دووه‌م/ قۆناغى لیبڕاڵیه‌تى نوێ
لیبڕاڵیه‌ت له‌سه‌ده‌ى بیستدا دووچارى گۆڕانێكى پڕمانابوه‌وه‌. به‌شێوه‌یه‌ك له‌كۆتایى سه‌ده‌ى نۆزده‌هه‌مه‌وه‌. گه‌لێك له‌لیبڕاڵه‌كان له‌بیركردنه‌وه‌دا بوون ده‌رباره‌ى مه‌رجه‌كانى ئازادى و وه‌ده‌ستخستنى هه‌لى زیاتر له‌بیركردنه‌وه‌ له‌مه‌رجه‌كانى ئه‌و كۆت و به‌ندانه‌.و له‌ ئه‌نجامدا گه‌یشتنه‌ ئه‌و ڕایه‌ى كه‌ ڕۆڵى حكومه‌ت پێویسته‌ لانى كه‌م له‌پێناو دابینكردنى ئه‌و مه‌رجانه‌ى كه‌ ده‌توانرێت تاك تیایدا تواناكانیان وه‌دیبهێنن به‌و سیفه‌ته‌ى مرۆڤن.لیبڕاڵیه‌كانى ئه‌مڕۆ ده‌خوازن كه‌ حكومه‌ت چالاكیه‌كى زیاتر بنوێنێت له‌ ئابوریدا له‌پێناو به‌رژه‌وه‌ندى گشتیدا. له‌واقعیشدا ئه‌وان پشتیوانى له‌حكومه‌ت ده‌كه‌ن له‌به‌رنامه‌كانى دابینكردنى دڵنیایى ئابورى و كه‌مكردنه‌وه‌ى ناخۆشى و كێشه‌كانى مرۆڤدا . ئه‌و به‌رنامانه‌ش بریتین له‌ : بیمه‌ى بێكارى , یاساكانى كه‌مترین كرێ,موچه‌ى به‌ته‌مه‌نه‌كان و بیمه‌ى ته‌ندروستى .

لیبڕاڵه‌ مۆدێرنه‌كان بڕوایان به‌ پێدانى گرنگى زۆرتر هه‌یه‌  به‌ ئازادى تاك . به‌ڵام ئه‌وان پێدا ده‌گرن له‌سه‌رئه‌وه‌ى كه‌ حكومه‌ت ده‌بێت ئه‌و ڕێگریانه‌ لاببات كه‌ ڕووبه‌ڕووى چێژ لێوه‌رگرتنى ئه‌و ئازادیه‌ ده‌بنه‌وه‌.ئه‌مڕۆ به‌و كه‌سانه‌ده‌وترێت (( پارێزگاران )) كه‌ بڕوایان به‌بیربۆچونه‌ لیبَڕاڵیه‌ كۆنه‌كان هه‌یه‌.

لێره‌دا ئه‌و جیاوازیه‌ ده‌رده‌كه‌وێت له‌نێوان هه‌ردوو قۆناغه‌كه‌دا ئه‌ویش بریتیه‌ له‌ ڕۆڵى ده‌وڵه‌ت و ده‌ستێوه‌ردانى له‌ ڕێكخستنى ئازادیه‌كاندا له‌ لیبڕاڵیه‌تى كلاسیكیدا ده‌وڵه‌ت ده‌سوه‌رناداته‌ ئازادیه‌كان.به‌ڵكو ئه‌ركى پاراستنى ئازادیه‌كانه‌ بۆ ئه‌وه‌ى تاك ئازادیه‌ كه‌سیه‌كانى خۆى بهێنێته‌ دى به‌و ڕێگایه‌ى كه‌ گه‌ره‌كێتى به‌بێ سه‌رپه‌رشتى كردن.به‌ڵام له‌ لیبڕاڵیه‌تى مۆدێرندا.داواده‌كه‌ن كه‌ ده‌وڵه‌ت ڕۆڵى هه‌بێت له‌ ڕێكخستنى ئازادیه‌كاندا و به‌ربه‌سته‌كانى به‌رده‌م چێژ لێوه‌رگرتنى ئه‌و ئازدیانه‌ش لاببات.
ئه‌مه‌ش ئه‌و خاڵه‌یه‌ كه‌ لیبڕاڵیه‌ت له‌سه‌رده‌مێك بۆ سه‌رده‌مێكى تر و له‌ فه‌یله‌سوفێك بۆ فه‌یله‌سوفێكى تر و له‌وڵاتێك بۆ وڵاتێكى تر گۆڕانى به‌سه‌ردا هاتوه‌. هه‌ربۆیه‌ تێگه‌یشتن لێى ڕوون نیه‌ و پێشده‌چێت له‌ ئاینده‌شدا پێشكه‌وتنى زیاتر به‌خۆوه‌ ببینێت .

بواره‌كانى لیبڕاڵیه‌ت

بواره‌كانى لیبڕاڵیه‌ت جۆراو جۆر بون به‌ پێى چالاكیه‌كانى مرۆڤه‌وه‌.له‌به‌رئه‌وه‌ى لیبڕاڵیه‌ت چه‌مكێكى گشتگیره‌ و په‌یوه‌سته‌ به‌ ویست و ئازادى مرۆڤه‌وه‌.یه‌كێك له‌تایبه‌تمه‌ندیه‌كانى لیبڕاڵیه‌ت ئه‌وه‌ى كه‌ ئه‌و وایده‌بینێت كه‌ ئازادى بنچینه‌ى ڕاسته‌قینه‌ى مرۆڤه‌ و هۆكارى سه‌رهه‌ڵدانى مێژووشه‌.و باشترین ده‌رمانیشه‌ بۆ هه‌موو كه‌موكوڕى و په‌رش وبڵاوى و تێكشكاندنێك.دیارترین ئه‌و بوارانه‌ش, بوارى سیاسى و بوارى ئابوریه‌.له‌گه‌ڵ بوونى بوارى تریشدا وه‌ك بوارى فكرى و كۆمه‌ڵایه‌تى و ئاینیش كه‌ ئه‌مانیش گرنگى و كاریگه‌رى خۆیان هه‌یه‌ له‌سه‌ر كۆمه‌ڵگاو پێشكه‌وتن و گه‌شه‌كردنه‌كانى.به‌ڵام ئێمه‌ لێره‌دا ته‌نها باس له‌ دوو جۆر یان بوارى لیبڕاڵیه‌تى سیاسى و ئابوری ده‌كه‌ین.
1. لیبڕاڵیه‌تى سیاسى 

له‌مه‌وسوعه‌ى لالاندا هاتوه‌ و ده‌ڵێت (( لیبڕاڵیه‌ت. مه‌زهه‌بێكى سیاسیه‌ كه‌ باشتر وایه‌ تا ئه‌وپه‌ڕى سنوور ده‌سه‌ڵاته‌كانى یاسادانان و دادوه‌رى سه‌ربه‌خۆ بن له‌ده‌سه‌ڵاتى جێبه‌جێكردن و گه‌وره‌ترین دڵنیایش بدرێت به‌ هاوڵاتیان بۆ به‌رپه‌رچدانه‌وه‌ى شه‌ڕانگێزى ده‌سه‌ڵات)).

مونیر به‌عله‌به‌كى ده‌ڵێت (( لیبڕاڵیه‌ت فه‌لسه‌فه‌یه‌كى سیاسیه‌ كه‌ له‌ئه‌وروپادا ده‌ركه‌وت له‌سه‌ره‌تاى سه‌ده‌ى نۆزده‌هه‌مه‌وه‌, دژایه‌تى ئه‌و ده‌زگا سیاسى و دینیانه‌ى ده‌كرد كه‌ سنوریان بۆ ئازادى تاك داده‌نا,و بانگه‌شه‌ى ئه‌وه‌ ده‌كات كه‌ مرۆڤ بونه‌وه‌رێكى عاقڵه‌ و داواى مافه‌كانى ده‌كات له‌ ده‌ربڕینى و یه‌كسانى هه‌ل و ڕۆشنبیرى فراواندا. دیموكراسیه‌ت داده‌نرێت به‌ سیسته‌مێكى لیبڕاڵى كه‌ هه‌وڵى پێدانى تاك ده‌دات بۆ مافه‌كانى كه‌ جۆرێكه‌ له‌جێبه‌جێكردنى زانستى بۆ فكرى لیبڕاڵى )).

د.حازم بێلاوى ده‌ڵێت (( خاڵى ده‌ستپێك له‌فكرى لیبڕاڵیدا هه‌ر ئه‌وه‌نیه‌ كه‌ داواى دیموكراسیه‌ت ده‌كات به‌ماناى به‌شداریكردن له‌ ده‌سه‌ڵاتدا.به‌ڵكو خاڵى ده‌ستپێكى ئه‌وه‌یه‌ كه‌ بیرێكى تاكگه‌راییه‌ و به‌شێوه‌یه‌ك كه‌ كۆمه‌ڵگا بریتیه‌ له‌ چه‌ند كۆمه‌ڵه‌یه‌ك تاكه‌ كه‌س كه‌ هه‌ریه‌كه‌ له‌و تاكانه‌ هه‌وڵى وه‌دیهێنانى خودى خۆى و ئامانجه‌ تایبه‌ته‌كانى ده‌دات)).

دیموكراسى وه‌ك سیسته‌مێكى سیاسى كۆمه‌ڵێك له‌ئازادى سیاسى داوه‌ وه‌ك: ئازادى خۆپاڵاوتن,ئازادى بیروبۆچوون و ڕاده‌ربڕین ,ئازادى كۆبونه‌وه‌,ئازادى  ناڕه‌زایى ده‌ربڕین, هه‌روه‌ك چۆن كۆمه‌ڵێ دڵنیایشى داوه‌ كه‌ ڕێگرن له‌به‌رده‌م هێرشكردنى سه‌ر تاك و ئازادیه‌كانى وه‌ك : پاراستنى تۆمه‌تباركردن و پاراستنى لێكۆڵینه‌وه‌ و پاراستنى جێبه‌جێكردن و مافى به‌رگریكردن له‌خۆ.

لیبڕاڵیه‌تیش بۆته‌ هۆى دروستبوونى گه‌لێك له‌ده‌وڵه‌تان كه‌ ده‌ستورێكیان داناوه‌ كه‌ تیایدا كۆمه‌ڵێ مافیان بۆ تاكه‌كان دیاریكردوه‌ وه‌ك: مافى ڕاده‌ربڕین و ئازادى ڕۆژنامه‌ و ئازادى كۆبونه‌وه‌ و دین و هه‌ندێ ڕێگریشیان داناوه‌ بۆ ئه‌وه‌ى ده‌سه‌ڵات به‌خراپى به‌كارنه‌یه‌ت له‌لایه‌ن پۆلیس وده‌سه‌ڵاتدارانه‌وه‌.له‌گه‌ڵ ئه‌وه‌شدا لیبڕاڵیه‌ت داوا له‌و وڵاته‌ دیموكراسیانه‌ ده‌كات كه‌ ئازادى زیاتر بده‌نه‌ تاكه‌كان و ده‌سه‌ڵاتیان سووكتر بكه‌ن به‌مه‌به‌ستى ئه‌وه‌ى تاكه‌كان ئازادى خۆیان وه‌ربگرن.

((سبنسر ))ده‌ڵێت (( ئه‌ركى ده‌وڵه‌ت پێویسته‌ له‌بواره‌كانى پۆلیس و داد وبه‌رگرى سه‌ربازیدا دژى بێگانان قه‌تیس بكرێت)).وه‌ك پێشتر باسمان كرد كه‌ لیبَڕاڵیه‌ كلاسیكیه‌كان له‌گه‌ڵ لیبڕاڵیه‌ نوێكاندا له‌سه‌ر خاڵى (( ڕۆڵى ده‌وڵه‌ت )) جیاوازیان هه‌بوه‌ و له‌به‌رئه‌وه‌ى لیبڕاڵیه‌ كلاسیكیه‌كان نه‌یان توانى له‌گه‌ڵ گۆڕانكارى و پێشكه‌وتنه‌كانى سه‌رده‌مى نوێدا خۆبگونجێنن له‌ئه‌نجامدا به‌ره‌و نه‌مان و پوكانه‌وه‌ و كارنه‌كردن به‌بیروباوه‌ڕه‌كانیان چوون. و له‌ ئه‌نجامیشدا لیبڕاڵیه‌ نوێكان دروست بوون به‌شێوه‌یه‌ك كه‌ تواناى خۆگونجاندنیان هه‌بوو له‌گه‌ڵ گۆڕانكارى و سه‌رده‌مه‌ نوێكه‌دا و ئه‌م لیبراِڵیه‌ نوێیانه‌ له‌ دواى جه‌نگى جیهانى دووه‌مه‌وه‌ دروست بوون.

بیرمه‌ندانى لیبڕاڵیه‌تى نوێ ئه‌رك و ڕۆڵى ده‌وڵه‌تیان ده‌ستنیشان كردوه‌ له‌ دیاریكردنى چوارچێوه‌ى یاسایى ئه‌و دام و ده‌زگایانه‌ى كه‌ چالاكیان له‌بوارى ئابوریدا هه‌یه‌ و به‌م شێوه‌یه‌ ده‌ڵێن ده‌بێت ده‌وڵه‌ت هه‌ستێت به‌ :-

1.ده‌بێت هه‌موو تواناى بخاته‌ كار بۆ دژایه‌تى هه‌ڵاوسان و چوونه‌وه‌یه‌كى ئابورى .

2.ده‌بێت میانڕه‌وانه‌ ڕێگه‌ بگرێت له‌ ده‌سه‌ڵاتى قۆرخكردن به‌شێوه‌یه‌كى له‌سه‌رخۆ.
3.ده‌بێت ته‌نها ئه‌و بوارانه‌ قۆرخ بكات كه‌ له‌تواناى كه‌رتى تایبه‌تدا نیه‌.
4.پێویسته‌ هه‌موو خزمه‌تگوزاریه‌ گشتیه‌كان دابین بكات.
5.پێویسته‌ هه‌لى كاركردن و داهاته‌كان به‌یه‌كسانى دابه‌ش بكات.
6.پێویسته‌ پلانى كاریگه‌رى وا دابنێت بۆ هه‌موو مه‌ترسیه‌كانى كه‌ ئه‌گه‌رى ڕوودانیان هه‌یه‌.
7.پلانى ناوه‌ندى جێبه‌جێبكات كاتێ پێویست بكات كارێكى گۆڕانى بونیاتنان چێ بكات.
8.پێویسته‌ ده‌وڵه‌ت بێته‌ ناوه‌وه‌ كاتێ تێكچونێك له‌ بارودۆخى بازاڕدا ڕووده‌دات.

2. لیبڕاڵیه‌تى ئابورى 

مه‌زهه‌بێكى ئابوریه‌ و واده‌بینێت  كه‌ ده‌وڵه‌ت نابێت ئیشوكارى پیشه‌سازى و بازرگانى سه‌رپه‌رشتى بكات.هه‌روه‌ها مافى ئه‌وه‌ى نیه‌ ده‌ستوه‌ربداته‌ په‌یوه‌ندیه‌ ئابوریه‌كانه‌وه‌ كه‌ دروست ده‌بێت له‌نێوان تاكه‌كان و چینه‌كان یان نه‌ته‌وه‌كاندا.به‌م مانایه‌ زۆر جاران ده‌وترێت لیبڕاڵیه‌تى ئابورى.

مونیر به‌عله‌به‌كى ده‌ڵێت (( زاراوه‌ى لیبڕاڵیه‌ت به‌و سیاسه‌تى ئابوریه‌ ده‌وترێت كه‌ گه‌شه‌ى كرد له‌سه‌ده‌ى نۆزده‌هه‌مدا له‌ژێر كاریگه‌رى بیربۆچونه‌كانى ئاده‌م سمیپدا به‌تایبه‌تى كه‌ جه‌خت له‌ئازادى بازرگانى و ئازادى كێبڕكێ ده‌كاته‌وه‌ و دژایه‌تى ده‌ستوه‌ردانى ده‌وڵه‌ت له‌ئابوریدا ده‌كات)).

لیبڕاڵیه‌تى ئابورى په‌یوه‌ندیه‌كى توندوتۆڵى هه‌یه‌ له‌گه‌ڵ لیبڕاڵیه‌تى سیاسیدا.لیبڕاڵه‌كان له‌و بڕوایه‌دان  ئه‌و حكومه‌ته‌ى كه‌ به‌كه‌مترین ده‌سه‌ڵات حوكم ده‌كات ئه‌وه‌ باشترین حكومه‌ته‌.و ده‌ڵێن ئابورى خۆى خۆى ڕێك ده‌خات ئه‌گه‌ر وازلێهێنرا به‌ته‌نها ئازادانه‌ كاربكات.و واده‌بینن كه‌ ڕێكخراوه‌كانى حكومه‌ت پێویست نین. دیارترین سیسته‌مى ئابورى لیبڕاڵى بریتیه‌ له‌ سیسته‌مى(( سه‌رمایه‌دارى )) كه‌ بیر وباوه‌ڕو بنه‌ماكانى له‌لایه‌ن زاناى ئابوریناسى ئۆسكوتله‌ندیه‌وه‌ داڕێژرا كه‌ ئه‌ویش ئاده‌م سمیپ بوو له‌ كتێبه‌ به‌ناوبانگه‌كه‌یدا(( سامانى نه‌ته‌وه‌كان )).

ئه‌و ئازادیه‌ى لیبڕاڵیه‌كان داواى ده‌كه‌ن هه‌موو ئه‌م ئازادیانه‌ ده‌گرێته‌وه‌: ئازادى جوڵه‌ى سه‌رمایه‌ و بازرگانى,ئازادى كار و ئازادى په‌یمان به‌ستن, ئازادى پیاده‌كردنى هه‌ر پیشه‌یه‌ك یان هه‌ر چالاكیه‌كى بازرگانى به‌ پێڕه‌وكردنى دروشمه‌ به‌ناوبانگه‌كه‌ى شۆڕشى فه‌ڕه‌نسى كه‌ ده‌ڵێت(( ڕێگه‌ بده‌ كار بكات ڕێگه‌ بده‌ تێپه‌ڕێت )).ئه‌وه‌ى ده‌سه‌ڵاتى هه‌یه‌ به‌سه‌ر گه‌مه‌ى ئابورى و داب و نه‌ریته‌كانیدا بریتیه‌ له‌ بازاڕى(( پیشاندان و داواكارى ))به‌بێ بونى هیچ كۆت و به‌ندێكى حكومى یان سه‌ندیكا كرێكاریه‌كان, بۆ كرێكار هه‌موو ئازادیه‌ك هه‌یه‌ له‌كاردا یان وازبهێنێت له‌كاره‌كه‌ى, هه‌روه‌ك چۆن خاوه‌ن سه‌رمایه‌ش ئازاده‌ له‌ هێشتنه‌وه‌ یان ده‌ركردنى كرێكاردا و به‌و نرخه‌ى كه‌خۆى ده‌یه‌وێت.وه‌ك پێشتریش باسمان كرد له‌دواى جه‌نگى جیهانى دووه‌مه‌وه‌ تێگه‌یشتن بۆ لیبڕاڵیه‌ت گۆڕانى به‌سه‌ردا هات له‌ ئه‌نجامى ڕوودانى كێشه‌ و ته‌نگژه‌ ئابوریه‌كان و تێكچوونى بازاڕ وبڵاوبونه‌وه‌ى بێكارى و سست بوونى ئابورى  له‌ ئه‌نجامى ده‌ركه‌وتن و كۆبونه‌وه‌ى سه‌رمایه‌ و قۆرخكردنى پیشه‌سازیه‌ گه‌وره‌كان و ڕووخانى بنه‌ماى خه‌رجى به‌ ئاڵتون و ....هتد.كه‌وایكرد ده‌وڵه‌ت بێته‌ ناو مه‌سه‌له‌كه‌وه‌ بۆ به‌رژه‌وه‌ندى ئابورى به‌مه‌ش ئایدۆلۆژیه‌تى لیبڕاڵى گۆڕانى به‌سه‌ردا هات به‌وه‌ى كه‌ داواى كرد پێویسته‌ ده‌وڵه‌ت ده‌ستوه‌ربداته‌ ناو ڕێكخستنى بازاڕه‌وه‌.به‌مه‌ش قۆناغى لیبڕاڵیه‌تى كلاسیكى به‌سه‌رچوو.به‌وه‌ى كه‌ بانگه‌شه‌ى بۆ ئه‌وه‌ كرد كه‌ بازاڕ خۆى خۆى ڕێك ده‌خات و به‌مه‌ش لیبڕاڵیه‌تێكى نوێ به‌ڵام به‌هێز هاته‌ مه‌یدانه‌وه‌. پێده‌چێت دیارترین پێشكه‌وتنى نوێى لیبڕاڵیه‌تى سه‌رده‌م بریتی بێت له‌ (( لیبڕاڵیه‌تى به‌جیهانى بوون)) و له‌ئاماژه‌ فكریه‌كانى :-
گه‌ڕانه‌وه‌ بۆ لیبڕاڵیه‌تى كلاسیكى بێت وه‌كو چه‌مك .چونكه‌ دیارترین سیماكانى به‌جیهانیبون بریتیه‌ له‌ : سوككردنى یان كه‌مكردنه‌وه‌ى ده‌ستوه‌ردانى حكومه‌ت له‌گواستنه‌وه‌ى پاره‌ به‌سنوره‌كان و دیواره‌ سیاسیه‌كاندا.ئه‌وه‌ش به‌مه‌به‌ستى به‌ده‌ستهێنانى زۆرترین قازانجه‌. ئابورى بۆته‌ هۆكارێكى سیاسى ده‌ست به‌سه‌راگرتن و گواستنه‌وه‌ى ڕۆشنبیریه‌ شارستانیه‌ته‌كان له‌نێوان نه‌ته‌وه‌كاندا له‌به‌رئه‌وه‌ى كێ له‌ڕووى ئابوریه‌وه‌ به‌هێز بێت ئه‌وا له‌ڕووى سیاسیشه‌وه‌ به‌هێزه‌. له‌به‌رئه‌وه‌ ووڵاتانى ڕۆژئاوا بڕوایان به‌و فه‌لسه‌فه‌یه‌ هێنا له‌ ئه‌نجامى بینینى پاشماوه‌كانى سه‌رمایه‌داریه‌وه‌ به‌سه‌ر گه‌لانى هه‌ژاردا . و ده‌كرێت له‌میانه‌ى گه‌مه‌ ئابوریه‌كانه‌وه‌ وڵاتان بڕوخێنرێت یان گۆڕانكاریان تیادا بكرێت.

ڕیشه‌ى فكرى به‌جیهانیبوون بریتیه‌ له‌ نه‌مانى سه‌روه‌رى ووڵاتان به‌سه‌ر سنوره‌كانیاندا و هاوڵاتیانیشیاندا, سه‌ره‌ڕاى نه‌مانى ده‌سه‌ڵاتیان به‌سه‌ر سیسته‌مى ئابورى ئازادیشدا كه‌ لیبڕاڵیه‌ كلاسیكیه‌كان داوایان ده‌كرد.سه‌رۆكى بانكى مه‌ركه‌زى ئه‌ڵمانیا (( هناس تیتمار )) له‌مانگى شوباتى ساڵى 1996دا له‌به‌رده‌م یانه‌ى ئابورى داڤۆس له‌سویسرادا ده‌ڵێت (( زۆربه‌ى كه‌سایه‌تیه‌ سیاسیه‌كان تا ئێستاش دركیان به‌وه‌ نه‌كردووه‌ كه‌ ئه‌وان له‌ژێر چاودێرى بازاڕى دراودان.نه‌ك هه‌ر ئه‌وه‌, به‌ڵكو ئه‌وان له‌ئێستادا له‌ژێر ده‌سه‌ڵات و هه‌یمه‌نه‌ى ئه‌و بازاڕه‌دان .و له‌ داهاتووشدا سه‌ركرده‌كانى دونیا خۆیان خاوه‌نى پاره‌ ده‌بن و ده‌بنه‌ كلیلدار و ده‌رگاوانى ده‌زگا ئابوریه‌ گه‌وره‌كان)).به‌جیهانیبوون دامه‌زراوه‌ له‌سه‌ر تێوریه‌كى ئابورى كه‌ ژماره‌یه‌ك له‌ شاره‌زایان و ڕاوێژكارانى ئابورى به‌به‌رده‌وامى پێشكه‌شى لێپراوانى سیاسى و ئابورى ده‌كه‌ن به‌شێوه‌یه‌ك كه‌ باشترین به‌رنامه‌یه‌ ئه‌ویش بریتیه‌ له‌ (( ئه‌وه‌ى بازاڕ ده‌ریده‌دات باشه‌ . به‌ڵام  ده‌سوه‌ردانى ده‌وڵه‌ت خراپه‌ )). ئه‌مه‌ش به‌ ئاشكرا گه‌ڕانه‌وه‌ و نۆژه‌نكردنه‌وه‌ى لیبڕاڵیه‌تى كلاسیكیه‌ دواى ئه‌و هه‌موو گۆڕانكاریانه‌ى ڕوویاندا له‌دواى جه‌نگى دووه‌مى جیهانیه‌وه‌. 

په‌راوێزه‌كانى به‌شى سێیه‌م

===============================

1. الموسوعه‌ الحره‌  من الانترنیت www.ar.wikipedia.org
2. من الانترنیت www.saaid.net
3. من الانترنیت www.v.b.arabsgate.com
4. موسوعه‌ علم الاجتماع / الاستاژ د.احسان محمد الحسن / الدار العربیه‌ للموسوعات/ بیروت /لبنان/ 1999
5. القاموس السیاسى/ احمد عگیه‌ الله/ دار النهچه‌ العربیه‌/ الگبعه‌ الپالپه‌/ قاهره‌ / مصر / 1968
6. موسوعه‌ السیاسه‌/ د. عبدالوهاب الكیالى/ المۆسسه‌ العربیه‌ للدراسات والنشر/ الگبعه‌ الپالپه‌/ بیروت /لبنان/ 1981
7. هه‌مان سه‌رچاوه‌ى 3
8. اللیبرالیه‌ نشا وتها ومجالاتها / عبدالرحیم بن صمایل السلمى من الانترنیت www.saaid.net
9. هه‌مان سه‌رچاوه‌ى 1
10. من الانترنیت www.jash.net
11. من الانترنیت www.asharqalawsat.com
به‌شى چواره‌م

سۆشیالیستى و شیوعیه‌ت

شیوعیه‌ت  1  
پێناسه‌:-

 شیوعیه‌ت مه‌زهه‌بێكى فكریه‌, دامه‌زراوه‌ له‌سه‌ر بڕوانه‌بوون به‌خوداو ماده‌ش بنه‌ماى هه‌موو شتێكه‌ و مێژووش له‌سه‌ر بنچینه‌ى ململانێى چینه‌كان لێكده‌داته‌وه‌ له‌گه‌ڵ هۆكارى ئابوریدا.له‌ ئه‌ڵمانیادا ده‌ركه‌وت له‌سه‌ر ده‌ستى ماركس و ئه‌نگڵز و له‌ ڕوسیاشدا به‌رجه‌سته‌ بوو له‌ڕێگه‌ى شۆڕشى به‌لشه‌فیه‌وه‌ له‌ساڵى 1917دا.

بیربۆچون و باوه‌ڕه‌كانى شیوعیه‌ت
1.ڕه‌تكردنه‌وه‌ى بوونى په‌روه‌ردگار و هه‌موو شته‌ غه‌یبیه‌كان و بڕوایان وایه‌ كه‌ ماده‌ بنه‌ماى هه‌موو شتێكه‌ و له‌ دروشمه‌كانیاندا بڕوایان به‌ سێ شت نیه‌ ( خواو دین و موڵكایه‌تى تایبه‌تى ) و ته‌نها بڕوایان به‌ سێ كه‌س هه‌یه‌(ماركس و لینین و ستالین ).

2.شیكردنه‌وه‌ى مێژووى مرۆڤایه‌تى به‌ململانێى نێوان(بۆرژوازیه‌ت و پڕۆلیتاریا )یان ( سه‌رمایه‌داران و هه‌ژاران) و ئه‌م ململانێیه‌ش به‌بڕواى ئه‌وان له‌ كۆتاییدا به‌سه‌ركه‌وتنى پڕۆلیتاریا كۆتایى دێت.
3.دژایه‌تى دین ده‌كه‌ن و به‌هۆكارى بێهۆشبوون و به‌نجكردنى گه‌لانى داده‌نێن و ده‌یكه‌نه‌ خزمه‌تكارى سه‌رمایه‌دارى و ئیمپریالیه‌ت و چه‌وساوه‌.به‌ڵام دینى جوله‌كه‌ له‌م خاڵه‌دا ده‌رده‌كه‌ن له‌به‌رئه‌وه‌ى پێیان وایه‌ كه‌ جوله‌كه‌ گه‌لێكى زوڵملێكراوه‌ و پێویستى به‌دینه‌كه‌یه‌تى كه‌ مافه‌كانى خۆى به‌ده‌ست بێنێت.لێره‌دا ته‌نها مه‌به‌ستیان هه‌ردوو دیانه‌تى (مه‌سیحیه‌ت و ئیسلامه‌) زیاتر.
4.دژایه‌تیكردنى موڵكیه‌تى تاك ده‌كه‌ن و داوا ده‌كه‌ن كه‌ موڵك و ماڵ بۆ هه‌موان بێت و میراتیش  ڕه‌تده‌كه‌نه‌وه‌.
5.هه‌موو بایه‌خێكیان چڕ كردۆته‌وه‌ ده‌رباره‌ى ماده‌ و هۆكاره‌كانى به‌رهه‌م.
6.هه‌موو گۆڕانێك له‌دونیادا له‌ڕوانگه‌ى شیوعیه‌كانه‌وه‌ بریتیه‌ له‌ ئه‌نجامێكى حه‌تمى بۆ گۆڕانى هۆكاره‌كانى به‌رهه‌م و هه‌ریه‌كه‌ له‌ فكر و شارستانى و ڕۆشنبیرى له‌دایك بووى گه‌شه‌كردنى ئابوریه‌.
7.ده‌ڵێن خووڕه‌وشت ڕێژه‌ییه‌ و ڕه‌نگدانه‌وه‌ى ئامێرى به‌رهه‌مه‌.
8.شیوعیه‌كان له‌ ده‌سه‌ڵاتیاندا به‌ئاگر و ئاسن حوكم ده‌كه‌ن و بوارى كارى فكرى تریان له‌لا نیه‌ و ئامانج هه‌موو هۆكارێكیان لا په‌سه‌ند ده‌كات.
9.بڕوایان وایه‌ كه‌ دونیایه‌كى تر و سزاو پاداشت نیه‌ جگه‌ له‌م دونیایه‌.
10.بڕوایان به‌ئه‌زه‌لیه‌تى ماده‌ هه‌یه‌ و هۆكاره‌ ئابوریه‌كان بزوێنه‌رى یه‌كه‌مى تاك و كۆمه‌ڵگاكانن.
11.بڕوایان به‌دیكتاتۆریه‌تى پڕۆلیتاریا هه‌یه‌ و مژده‌ى حكومه‌تێكى سه‌رتاسه‌رى دونیایى ده‌ده‌ن.
12.شیوعیه‌ت بڕواى به‌ململانێ و توندوتیژى هه‌یه‌ و هه‌وڵى دروستكردنى ڕق و كینه‌ ده‌دات له‌ نێوان كرێكاران و خاوه‌ن كاردا.
13.ده‌وڵه‌ت لاى شیوعیه‌كان بریتیه‌ له‌ حیزب و حیزبیش بریتیه‌ له‌ ده‌وڵه‌ت.
14.په‌یوه‌ندیه‌كى توندو تۆڵ هه‌یه‌ له‌نێوان( شیوعیه‌ت و جوله‌كه‌دا) و له‌كۆى 7 ئه‌ندامى یه‌كه‌مین مه‌كته‌بى سیاسى حیزبى به‌لشه‌فى 6یان جوله‌كه‌ بوون.
15.ماركسیه‌ت بڕواى به‌ په‌یوه‌ندیه‌ خێزانیه‌كان نیه‌ و واى ده‌بینێت كه‌ كۆله‌كه‌ى كۆمه‌ڵگا بۆرژوازیه‌ته‌كانه‌ و پێویسته‌ له‌ جێگه‌یدا بێسه‌روبه‌ره‌یى سێكسى جێگه‌ى بگرێته‌وه‌.
16.له‌پێناو گه‌یشتن به‌ ئامانجه‌كانیان كه‌ پێكه‌وه‌نانى كۆمه‌ڵگایه‌ك یان دونیایه‌كى شیوعیه‌ سڵ له‌ به‌كارهێنانى هیچ ئامڕاز و هۆكارێك ناكه‌نه‌وه‌ هه‌رچه‌نده‌ خوێناوى و ناشیرین و قێزه‌ونیش بێت. وه‌ك لینین ده‌ڵێت (( نه‌مانى سێ له‌سه‌ر چوارى دونیا كارێكى ئاساییه‌. به‌ڵام ئه‌وه‌ى گرنگه‌ ئه‌وه‌یه‌ كه‌ ئه‌و چاره‌كه‌ى كه‌ماوه‌ ببێته‌ شیوعى ))و ئه‌م بنه‌مایه‌شیان له‌ ڕووسیاو چیندا له‌سه‌رده‌مى شۆڕشدا جێبه‌جێكرد. به‌شێوه‌یه‌ك كه‌ ملیۆنان كه‌سیان له‌ناوبرد و داگیركردنه‌كانیان بۆ ئه‌فغانستان و ووڵاتانى ترى وه‌ك بوخاراو سه‌مه‌رقه‌ند و شیشان و شه‌ركه‌س  بۆ هه‌مان مه‌به‌ست بوو.

ڕیشه‌ى فكرى و بیر باوه‌ڕه‌كانیان

هه‌ندێك پێیان وایه‌ كه‌ ماركسیه‌ت كاریگه‌رى بیرو باوه‌ڕه‌كانى جوله‌كه‌ى له‌سه‌ر بوه‌.له‌به‌رئه‌وه‌ى خۆى له‌بنچینه‌یه‌كى جوله‌كه‌یه‌ و باپیرى ماركس حاخامێكى ناسراوى جوله‌كه‌ بووه‌ به‌ناوى (مۆردۆخاى ماركس) و ماركس بۆ خۆشى په‌یوه‌ندى هه‌بوه‌ به‌ فه‌یله‌سوفى جوله‌كه‌وه‌ و دامه‌زرێنه‌رى بنه‌ماكانى فكرى زایۆنیزم(( مۆشیه‌ هیس )) كه‌ مامۆستاى (( تیۆدۆر هێرتزل ))ى ڕابه‌رى زایۆنیزمى به‌ناوبانگ بووه‌.له‌دواى سه‌ركه‌وتنى شۆڕشى ئۆكتۆبه‌رى ساڵى 1917ى شیوعیش له‌ ڕووسیادا و له‌هه‌فته‌ى یه‌كه‌مى شۆڕشدا دوو بڕیار ده‌رچوون:-

1. دوژمنایه‌تى جوله‌كه‌ و ڕه‌گه‌زى سامى تاوانه‌ و یاسا سزاى ئه‌و كه‌سانه‌ ده‌دات كه‌ ئه‌نجامى ده‌ده‌ن.

2. داننان به‌ مافى جوله‌كه‌دا بۆ دروستكردنى ده‌وڵه‌ت له‌ فه‌له‌ستیندا.
· بڵاوبونه‌وه‌و پێگه‌ى ده‌سه‌ڵاتیان

شیوعیه‌ت له‌م ووڵاتانه‌دا حوكمیان كردوه‌:-

یه‌كێتى سۆڤیه‌ت, چین , چیكۆسلۆفاكیا,مه‌جه‌ڕ,بولگاریا پۆڵه‌ندا ,ئه‌ڵمانیاى ڕۆژهه‌ڵات, ڕۆمانیا  یۆگوسلافیا,ئه‌لبانیا,كوبا. ئاشكراشه‌ هه‌موانیان به‌هێز و توندوتیژى حوكم كراون له‌سایه‌ى ئاگرو ئاسندا.به‌ڵام دواى هه‌ڵكردنى گۆڕان و باهۆزى دیموكراسیه‌ت له‌دونیادا و سه‌رهه‌ڵدانى سیسته‌مى نوێى جیهانى له‌دواى ڕووخانى یه‌كێتى سۆڤیه‌تى پێشوو  , گه‌لانى ئه‌و ووڵاتانه‌ كه‌وتنه‌ خۆ پیشاندان و ڕاپه‌ڕین  دژى ده‌سه‌ڵاته‌ شیوعیه‌كانیان و هه‌موانیان ڕووخاند و گۆڕین .دواى ئه‌وه‌ى كه‌ بۆیان ده‌ركه‌وت شیوعیه‌ت ئه‌و به‌هه‌شته‌ نه‌بوو كه‌ به‌ڵێنیان پێدرابووهیچ كاتێكیش دوو ده‌وڵه‌تى شیوعى له‌گه‌ڵ یه‌كدا ڕێك و په‌یوه‌ندیان باش نه‌بووه‌.

داڕمانى ماركسیه‌ت
شیوعیه‌ت له‌كانگاى سه‌رهه‌ڵدانیدا داڕووخا دواى 70 ساڵ له‌دامه‌زراندنى حوكمى شیوعى و دواى 40 ساڵ له‌ پیاده‌كردنى له‌ ووڵاتانى ئه‌وروپاى ڕۆژهه‌ڵاتدا. ڕابه‌رانى یه‌كێتى سۆڤیه‌تى خۆیان پێش هه‌ڵوه‌شانه‌وه‌ى ڕایانگه‌یاند كه‌ زۆرێك له‌بنه‌ماكانى ماركسیه‌ت به‌كه‌ڵك نه‌ماون و ناتوانن ڕووبه‌ڕووى كێشه‌ وگرفته‌كان و داواكاریه‌كانى ئه‌م سه‌رده‌مه‌ بده‌نه‌وه‌ كه‌ ئه‌مه‌ش بۆته‌ هۆى دواكه‌وتنى ئه‌و ووڵاتانه‌ى كه‌ ئه‌و سیسته‌مه‌یان تیادا جێبه‌جێكراوه‌.به‌به‌راوورد له‌گه‌ڵ ئه‌و وڵاتانه‌ى كه‌ سیسته‌مى سه‌رمایه‌داریان تیادابوه‌.

له‌به‌رئه‌وه‌ بانگه‌شه‌كارانى فكرى شیوعیه‌ت پاشه‌كشه‌یان كردوه‌ له‌ جێبه‌جێكردنى له‌به‌رئه‌وه‌ى دووره‌ له‌ واقیع و دواكه‌وتووشه‌ له‌ چاودێرى گه‌شه‌كردنى پیشه‌سازى و زانستى و بۆته‌ هۆى داڕوخانى بارودۆخى ئابورى و په‌یوه‌ندیه‌ كۆمه‌ڵایه‌تیه‌كان و بڵاوكردنه‌وه‌ى هه‌ژارى و بێبه‌شكردن و چه‌وسانه‌وه‌ وگه‌نده‌ڵى و زه‌وتكردنى خۆڕسكى مرۆڤ و زه‌وتكردنى ئازادیه‌كان و دژایه‌تیكردنى ئاینه‌كان. بۆیه‌ ده‌توانرێت كه‌موكوڕیه‌كانى ماركسیه‌ت له‌دواى ئه‌و ماوه‌ زۆره‌ له‌جێبه‌جێكردنى دیاریبكرێت.

كه‌موكوڕیه‌كانى شیوعیه‌ت
1. قه‌ده‌غه‌كردنى موڵكیه‌تى تایبه‌تى و دوژمنایه‌تیكردنى و هه‌ڵوه‌شانه‌وه‌ى میراتى شه‌رعى كه‌ ئه‌مه‌ دژه‌ له‌گه‌ڵ خۆڕسكى مرۆڤدا.

2. ئازادى ناداته‌ تاك له‌كاركردن و به‌رهه‌مى كاره‌كه‌یدا.
3.  دادوه‌رى كۆمه‌ڵایه‌تى له‌نێوان تاكه‌كانى كۆمه‌ڵدا پیاده‌ ناكات.
4. شیوعیه‌ت ته‌نها له‌پێناو وه‌دیهاتنى ئامانجه‌كانى خۆیدا تێده‌كۆشێت و گوێ ناداته‌ به‌رژه‌وه‌ندى كه‌سانى تر و ته‌نها گرنگى ده‌داته‌ چاودێرى ده‌سه‌ڵاته‌كه‌ى و سه‌پاندنى یاساكان.
5. ماركسیه‌ت بنه‌ماى كه‌مه‌ڵگا لێك هه‌ڵده‌وه‌شێنێته‌وه‌ كه‌ ئه‌ویش خێزانه‌ به‌مه‌ش په‌یوه‌ندیه‌ كۆمه‌ڵایه‌تیه‌كان بنه‌بڕده‌كات.

· له‌لایه‌ن ماركسیه‌كان خۆشیانه‌وه‌ ڕه‌خنه‌ى توند ئاڕاسته‌ى ئه‌م سیسته‌مه‌ كراوه‌  له‌وانه‌ فه‌یله‌سوفى به‌ناوبانگى ئه‌مریكى كه‌ خۆى ماركسى بوه‌( اریخ مزوم) له‌كتێبه‌كه‌یدا به‌ناوى ( كۆمه‌ڵگاى ته‌ندروست) و له‌ده‌ره‌وه‌ى ماركسیه‌كانیش ( كارل بۆبر ) خاوه‌نى كتێبى( كۆمه‌ڵگاى كراوه‌ ) و زۆرى تریش.ئه‌وه‌ى گۆرباتشۆفیش كردى له‌ڕێگه‌ى ( بیرۆسترۆیكاو گلاسنۆست)وه‌ كه‌ په‌رده‌ى له‌سه‌ر كه‌موكوڕیه‌كانى ئه‌و سیسته‌مه‌ لاداو یه‌كێتى سۆڤیه‌تى هه‌ڵوه‌شانده‌وه‌.و ده‌ركه‌وت كه‌ ئه‌و ڕژێمه‌ نه‌یتوانیوه‌ كه‌ به‌سه‌ر نه‌ته‌وه‌كاندا زاڵ بێت و ئازادیه‌كانى دابین نه‌كرد و ته‌نها له‌ ڕێگه‌ى توندوتیژى و هێز و به‌كارهێنانى سیاسه‌تى چه‌وسانه‌وه‌ و گرتن و كوشتن و تیرۆركردن و ڕاگواستنه‌وه‌ ده‌سه‌ڵاتى خۆى به‌زۆر سه‌پاندبوو. به‌مه‌ش هه‌موو پێشبینى و خه‌ونه‌كانى ماركس و هاوڕێكانى پوچه‌ڵ بونه‌وه‌و و تێوریه‌كه‌شى گرنگى و كاریگه‌رى خۆى له‌ده‌ستدا.
*

*

*

*

*

*

* ئه‌م به‌یانى شیوعیه‌ته‌ له‌لایه‌ن هه‌ردوو ڕابه‌رو فه‌یله‌سوف و دامه‌زرێنه‌رى بیرو باوه‌ڕو بنه‌ماى  شیوعیه‌ته‌وه‌ ( كارل ماركس و فردریك ئه‌نگڵز ) وه‌ نوسراوه‌ له‌ كۆتایی ساڵى 1847 داو  له‌ 21/2/1848 دا بڵاوكراوه‌ته‌وه‌ واته‌  160 ساڵ پێش ئێستا، ئه‌م به‌یانه‌ له‌و كاته‌وه‌ و تائێستاش گرنگى و كاریگه‌رى خۆی له‌ده‌ست نه‌داوه‌ له‌لاى لایه‌نگران  و حیزبه‌ شیوعیه‌كانى دونیا و به‌به‌رنامه‌ى كارو ده‌قێكى نه‌گۆڕ و پیرۆزى داده‌نێن. له‌به‌ر كاریگه‌رى  و گرنگى له‌خواره‌وه‌ ده‌قى به‌یاننامه‌كه‌مان كردۆته‌ كوردى .( نوسه‌ر )

* دێباجه‌ى به‌یاننامه‌كه‌ 

تارماییه‌ك به‌ره‌و ئه‌وروپا ده‌چێت، تارمایی شیوعیه‌ت ، له‌دژى ئه‌م تارماییه‌ هه‌ریه‌كه‌ له‌ پاپاى ڤاتیكان و قه‌یسه‌ر و مترنیخ و غیزوو ڕادیكاڵیه‌ فه‌ره‌نسیه‌كان  و پۆلیسى ئه‌ڵمانى هاوپه‌یمانێتیه‌كى پیرۆزى به‌هێزیان له‌ ئه‌وروپاى كۆندا پێك هێناوه‌.

چ حیزبێكى ئۆپۆزسیۆن له‌لایه‌ن ده‌سه‌ڵاته‌وه‌ تۆمه‌تبار نه‌كراوه‌ به‌شیوعیه‌ت؟ وه‌ چ حیزبێكى ئۆپۆزسیۆن به‌ڕۆڵى خۆی وه‌ڵامى ئه‌و تۆمه‌ته‌ ناشیرینانه‌ى به‌شیوعیه‌ت بوونى ڕه‌ت نه‌كردۆته‌وه‌، بۆ به‌شه‌كانى ئۆپۆزسیۆن له‌ زۆرینه‌ى پێشكه‌وتوخواز و بۆ دژه‌ كۆنه‌په‌رسته‌كانیشى؟ .

له‌م واقیعه‌وه‌ دوو حاڵه‌ت هه‌ڵده‌هێنجرێت: 

1.هه‌موو هێزه‌كانى ئه‌وروپا له‌ئێستادا  دان ده‌نێن به‌شیوعیه‌تدا وه‌ك هێزێك.

   2. له‌ئێستادا شیوعیه‌كان ئه‌وه‌یان بۆ ڕه‌خساوه‌ كه‌ له‌به‌رده‌م هه‌موو دونیادا، بیركردنه‌وه‌كانیان  و ئامانجه‌كانیان  و ئاڕاسته‌كانیان بخه‌نه‌ ڕوو به‌یانێك له‌لایه‌ن حیزب خۆیه‌وه‌ له‌به‌رامبه‌ر هیچ و پوچى تارمایی شیوعیه‌تدا بوه‌ستێته‌وه‌، بۆ ئه‌م مه‌به‌سته‌ش، شیوعیه‌كان له‌ شارى له‌نده‌ن كۆبونه‌وه‌ له‌نه‌ته‌وه‌ جیاوازه‌كان و ئه‌م به‌یانه‌ى خواره‌وه‌یان دانا، كه‌ به‌هه‌ریه‌كه‌ له‌ زمانه‌كانى ( ئینگلیزى و فه‌ره‌نسى و ئه‌ڵمانى و ئیتاڵی و فه‌له‌مه‌نگ  و دانیماركى ) ده‌رده‌چێت .

* ده‌قى به‌یاننامه‌ى شیوعیه‌ت

به‌شى یه‌كه‌م

بۆرژوازیه‌كان و پڕۆلیتاریه‌كان 1

مێژووى هه‌ر كۆمه‌ڵگایه‌ك  2 هه‌تائێستا، شتێك نیه‌ جگه‌ له‌ مێژووى ململانێی چینایه‌تى نه‌بێت.ئازادو به‌نده‌، نه‌جیبزاده‌و ڕه‌ش  و ڕوت، بارۆن و جوتیار، مامۆستاو خوێندكار 3,به‌یه‌ك وشه‌ به‌ماناى چه‌وسێنه‌ر و چه‌وساوه‌ ,كه‌هه‌میشه‌ له‌ دژایه‌تیكردنى یه‌كتردا بوون، جه‌نگێكى نه‌بڕاوه‌یان به‌رپاكردووه‌، جارێك به‌ئاشكراو جارێك به‌شاراوه‌یی، جه‌نگێك كه‌ هه‌موو جارێك كۆتایی دێت یان به‌ گۆڕانێكى شۆڕشگێڕی بۆ هه‌موو كۆمه‌ڵگا، یان له‌ناو چوونى هه‌ردوو چینى ململانێكه‌ .

له‌ قۆناغه‌ یه‌كه‌مه‌كانى مێژوودا له‌ زۆر جێگه‌دا دابه‌شبونێكى ته‌واوى كۆمه‌ڵگا بۆ ئاست و پله‌ى جیاواز ده‌بینین، به‌شێوه‌یه‌كى  پله‌پله‌كراوى جیاواز  بۆ شایسته‌ بوونى له‌كۆمه‌ڵگادا، بۆ نمونه‌ له‌ ڕۆماى كۆندا، ئه‌م پله‌ كۆمه‌ڵایه‌تیانه‌ هه‌بوون:- نه‌جیبزاده‌كان، سوارچاكه‌كان، خه‌ڵكى ڕه‌ش و ڕوت( ئاسایی) ، به‌نده‌كان، له‌سه‌ده‌كانى ناوه‌ڕاستیشدا سه‌رداره‌كان و ده‌ره‌به‌گه‌كان و باج وه‌رگرو مامۆستا و خاوه‌ن پیشه‌كان و جوتیاره‌كان هه‌بوون، له‌گه‌ڵ ئه‌مانه‌شدا له‌هه‌ر توێژێك له‌م چینانه‌ش ڕێكخستنێكى تر هه‌بوو.كۆمه‌ڵگاى بۆرژوازى ئه‌مڕۆ ( مه‌به‌ست له‌ساڵى 1848)(نوسه‌ر ) ، كه‌له‌سه‌ر دارو په‌ردووى كۆمه‌ڵگاى ده‌ره‌به‌گایه‌تى بنیاتنراوه‌، ململانێ چینایه‌تیه‌كانى ڕه‌تنه‌كردۆته‌وه‌، ته‌نها كارێكى كرد ئه‌ویش جێگرتنه‌وه‌ى چینى نوێ بوو بۆ چینه‌ كۆنه‌كان و حاڵه‌تى چه‌وسانه‌وه‌ى نوێ و شێوازى تازه‌ى خه‌بات .سه‌ده‌ى ئێستا كه‌سه‌رده‌مى بۆرژوازیه‌ته‌(مه‌به‌ست له‌ساڵى 1848 ) (نوسه‌ر)، به‌وه‌ جیاده‌كرێته‌وه‌ كه‌ ململانێ چینایه‌تیه‌كانى سانا كردۆته‌وه‌، به‌شێوه‌یه‌ك  كه‌ هه‌موو كۆمه‌ڵگا زۆرترو زۆرتر دابه‌ش ده‌بێت بۆ دوو سه‌ربازگه‌ى گه‌وره‌ى دژ به‌یه‌ك، بۆ دوو چینى گه‌وره‌ى به‌رامبه‌ر به‌یه‌ك ڕاوه‌ستاو ڕاسته‌وخۆیانه‌ كه‌ ئه‌وانیش چینى بۆرژوازیه‌ت و پرۆلیتاریان.له‌ جوتیاره‌كانى سه‌ده‌كانى ناوه‌ڕاسته‌وه‌، دانیشتوانى یه‌كه‌م گوند سه‌ریان هه‌ڵداوه‌، وه‌هه‌ر له‌و دانیشتوانانه‌شه‌وه‌ بنچینه‌ى یه‌كه‌مى بۆرژوازیه‌ت دروست بوو.

دۆزینه‌وه‌ى ئه‌مریكا و سوڕانه‌وه‌ى ده‌ریایى به‌چوارده‌ورى ئه‌فریقادا بووه‌ ژینگه‌یه‌كى گونجاو بۆ بۆرژوازیه‌تى تازه‌ گه‌شه‌كردوو، بازاڕه‌كانى هندى ڕۆژهه‌ڵات و چین و داگیركردنى ئه‌مریكا، ئاڵۆگۆڕكردنى له‌نێوان موسته‌عمه‌ره‌كاندا و زیادبونى هۆكاره‌كانى ئاڵۆگۆڕكردن و زیادبوونى كاڵا به‌شێوه‌یه‌كى گشتى بونه‌ هۆی گه‌شه‌كردنێكى گه‌وره‌ى بازرگانى و ده‌ریاوانى و پیشه‌سازى كه‌ وێنه‌ى له‌وه‌وپێش نه‌بوو، له‌هه‌مان كاتیشدا گه‌شه‌یه‌كى خێرای بۆ توخمى شۆڕشگێڕیش ڕه‌خساند له‌ كۆمه‌ڵگاى ده‌ره‌به‌گایه‌تى كه‌به‌ره‌و له‌ناوچوون ده‌چوو،له‌گه‌ڵ ئه‌م بازاڕه‌ نوێیه‌دا. هه‌نگاوه‌كانى به‌رهه‌مى ده‌ره‌به‌گایه‌تى ، یان پیشه‌سازیه‌ ده‌ستیه‌كان نه‌یان ده‌توانى پێداویستیه‌ گه‌شه‌كردوه‌كان دابین بكه‌ن، له‌به‌رئه‌وه‌ مانیفاتوره‌ جێگه‌ى ئه‌و شێوازنه‌ى گرته‌وه‌ .

پیشه‌سازییه‌ مامناوه‌ندیه‌كان جێگه‌یان به‌خاوه‌ن پیشه‌ ده‌ستیه‌كان له‌ق كرد، وه‌شێوازى دابه‌شبونى كار له‌نێوان كۆمه‌ڵه‌ پیشه‌ییه‌ جیاوازه‌كاندا گۆڕدرا به‌شێوه‌ى دابه‌شبونى كار له‌یه‌ك شوێنكارى گه‌وره‌دا .له‌كاتێكدا  كه‌ بازاڕه‌كان فراوانتر ده‌بوون و داواكارى به‌به‌رده‌وامى ڕوو له‌زیاد بون بوو، به‌هه‌مان شێوه‌ مانیفاتۆره‌كانیش نه‌یان ده‌توانى پێداویستیه‌كانى دابین بكه‌ن. له‌و كاته‌دا شۆڕشى هه‌ڵمى  و ئامێری به‌رهه‌مى پیشه‌سازى و جێگرتنه‌وه‌ى پیشه‌سازییه‌ گه‌وره‌كان له‌جێگه‌ى مانیفاتوره‌و جێگرتنه‌وه‌ى خاوه‌ن سه‌رمایه‌ ملیۆنیه‌كان و ده‌ست به‌سه‌راگرتنى سوپایه‌كى پیشه‌سازى به‌ته‌واوه‌تى واته‌ (بۆرژوازی نوێ) له‌جێگه‌ى پیشه‌سازیه‌ مام ناوه‌ندیه‌كان هاته‌ ئاراوه‌ .پیشه‌سازیه‌ گه‌وره‌كانیش بازاڕه‌كانى دونیاى له‌به‌رده‌مدا كرایه‌وه‌ به‌ دۆزینه‌وه‌ى ئه‌مریكاو بازاڕی جیهانى گه‌شه‌ى كرد به‌وه‌ى كه‌ ناتوانرێت  بپێورێت، بازرگانى و ده‌ریاوانى و هۆكاره‌كانى گواستنه‌وه‌ى وشكانى، هه‌مویان گه‌شه‌و پێشكه‌وتنى گه‌وره‌یان تیادا به‌رجه‌سته‌بوو، كه‌ ئه‌م گه‌شه‌كردنانه‌ به‌ڕۆڵی خۆیان كاریگه‌ریان كرده‌ سه‌ر فراوان بوونى پیشه‌سازى، به‌ڕاده‌ى پێشكه‌وتنه‌كانى پێشكه‌وتن و په‌لوپۆكانى گه‌وره‌ ده‌بون و پاڵیان به‌هه‌موو چینه‌ پاشماوه‌كانى سه‌ده‌كانى ناوه‌ڕاسته‌وه‌ ده‌نا بۆ دواوه‌، به‌م شێوه‌یه‌ ده‌بینین كه‌ چۆن بۆرژوازیه‌تى نوێ خۆی، به‌رهه‌مى كاروانێكى درێژى پێشكه‌وتنه‌ و بریتیه‌ له‌ زنجیریه‌ك گۆڕان له‌شێوازى به‌رهه‌م و هۆكاره‌كانى گواستنه‌وه‌و پێكگه‌یشتندا.

هه‌ر قۆناغێ له‌و قۆناغانه‌ى پێشكه‌وتنى بۆرژوازیه‌ت، هاوكات بوو له‌گه‌ڵ پێشكه‌وتنى سیاسیدا، بۆرژوازیه‌كان كۆمه‌ڵێكى چه‌وساوه‌ بون له‌ژێر ده‌سه‌ڵاتى ده‌ره‌به‌گه‌كاندا، و كۆمه‌ڵه‌یه‌كى چه‌كدار بوون كه‌ خۆیان  خۆیان سیاسیى ده‌كرد له‌ كۆمۆنه‌دا 4 كه‌ كۆمارێكى شاریی سه‌ربه‌خۆیی بوو, لێره‌دا چینه‌ ڕه‌ش و ڕو وت و ئاساییه‌كه‌ش پێویست بوو له‌سه‌رى كه‌ باجه‌كان بداته‌ سیسته‌مى موڵكایه‌تى ، و هێزێكى هاوتاى نه‌جیبزاده‌كانیش له‌ڕۆژگارى مانیفاتۆریدا له‌سیسته‌مى موڵكداریدا كۆت و به‌ند یان ئازاد هه‌بوو، كه‌بریتی بو  له‌به‌ردى بناغه‌ى  سیسته‌مه‌ موڵكداریه‌كان به‌شێوه‌یه‌كى گشتى، ( ئه‌م بۆرژوازیه‌ته‌) له‌كۆتاییدا وه‌دیهات، به‌دروستبونى پیشه‌سازى گه‌وره‌و بازاڕی جیهانى، ده‌سه‌ڵاتى سیاسیى ته‌واو له‌ده‌وڵه‌تى نوێنه‌رایه‌تى تازه‌دا، وه‌ده‌سه‌ڵاتى ده‌وڵه‌تى تازه‌ش جگه‌ له‌ده‌سته‌یه‌ك نه‌بێت كه‌به‌رژه‌وه‌ندیه‌ هاوبه‌شه‌كانى چینى ته‌واوى بۆرژوازی ده‌پارێزێت هیچى دیكه‌ نیه‌ .بۆرژوازیه‌ت له‌مێژوودا ڕۆڵێكى شۆڕشگێڕی له‌بارى بینى زۆر به‌ئاشكرا .

بۆرژوازیه‌ت هه‌ركاتێ گه‌یشته‌ ده‌سه‌ڵات هه‌موو په‌یوه‌ندیه‌ ده‌ره‌به‌گایه‌تیه‌كانى به‌هه‌موو ڕه‌نگه‌كانیه‌وه‌ تێكشكاند، كه‌ مرۆڤى ده‌به‌سته‌وه‌ به‌سه‌ردارو به‌گ و ده‌ره‌به‌گه‌كانیه‌وه‌، وه‌هیچ په‌یوه‌ندیه‌كى له‌نێوان مرۆڤ  و مرۆڤدا نه‌هێشته‌وه‌ ته‌نها په‌یوه‌ندى به‌رژه‌وه‌ندى نه‌بێت . وه‌( پێدانى به‌كاش )ى به‌زۆر سه‌پاند و چێژى پیرۆزى ڕۆچونى دینى و جۆش و خرۆشى شۆڕه‌سوارى و سۆزى بۆرژوازیه‌تى بچوكى هه‌موویانى له‌ ئامانجه‌ خۆپه‌رستیه‌ دابڕاوه‌كان له‌سۆزدا نقوم كرد، و كه‌رامه‌تى كه‌سێتى گۆڕی به‌ به‌هایه‌كى ئاڵوگۆڕی و ته‌نها ئازادى بازرگانى خۆشه‌ویستى جێگه‌ى ئازادیه‌ چه‌سپاو وه‌ده‌ستهێنراوه‌كانى كه‌ له‌ژماره‌ نایه‌ت گرته‌وه‌، به‌مانایه‌ك چه‌وسانه‌وه‌یه‌كى ڕێگه‌ پێدراوى قێزه‌ون و دڕنده‌و ڕاسته‌وخۆ جێگه‌ى چه‌وسانه‌وه‌یه‌كى پێچراوه‌ به‌خه‌یاڵه‌ دینیه‌كانى گرته‌وه‌ .

بۆرژوازیه‌ت هه‌موو چالاكیه‌كانى له‌و هه‌یبه‌ت و مل بۆكه‌چكردنه‌ ى  كه‌ ده‌ورى درابوو دابڕی و به‌شێوه‌یه‌ك پزیشك و پیاوى یاسا و كاهین و شاعیرو زاناى خسته‌ خزمه‌ت خۆیه‌وه‌ به‌هه‌مان شێوه‌ بۆرژوازیه‌ت باڵاپۆشى سۆزدارى دابڕی له‌ په‌یوه‌ندیه‌ خێزانیه‌كان و ته‌نها كردیه‌ په‌یوه‌ندیه‌كى دارایی.هه‌روه‌ها بۆرژوازیه‌ت ئه‌وه‌ى ئاشكراكرد، كه‌ چۆن خستنه‌ ڕووى ئه‌و هێزه‌ دڕنده‌یه‌ى كه‌ كۆنه‌په‌رستى له‌سه‌ده‌كانى ناوه‌ڕاستدا پێی سه‌رسام بو، كۆتاییه‌كه‌ى به‌خاوبونه‌وه‌یه‌ك بینى تا ئه‌و په‌ڕی خاوبونه‌وه‌و ته‌مه‌ڵیش، بۆرژوازیه‌ت یه‌كه‌م هێز بوو كه‌توانى ئه‌وه‌ ئاشكرا بكات كه‌ چالاكى مرۆڤى ده‌توانێت ئه‌نجامى بدات، به‌شێوه‌یه‌ك شته‌ سه‌رسوڕهێنه‌ره‌كانى داهێنا كه‌ زۆر جیاوازه‌ له‌ ئه‌هرامه‌كانى میسرو پاشماوه‌ ڕۆمانیه‌كان و كاتدرائی ڤۆتیه‌كان و هه‌ستا به‌ئه‌نجامدانى هه‌ڵمه‌ت و داگیركاریه‌كانى كه‌زۆر جیاواز بون له‌هه‌ڵمه‌ته‌ خاچپه‌رستیه‌كان،بۆرژوازیه‌تیش ناتوانێت خۆڕاگربێت به‌بێ هاندانى به‌رده‌وامى هۆكاره‌كانى به‌رهه‌م، هه‌روه‌ها په‌یوه‌ندیه‌كانى كۆمه‌ڵگا به‌رهه‌مهێنه‌كان، جیاواز له‌گه‌ڵ ئه‌مه‌دا، پاراستنى شێوازى به‌رهه‌مهێنانى كۆن به‌بێ گۆڕان، مه‌رجى یه‌كه‌م بوو بۆ مانه‌وه‌ى هه‌موو چینه‌پیشسازیه‌كانى پێشوو، ئه‌م گۆڕینه‌ به‌رده‌وامه‌ى به‌رهه‌مهێنان و ئه‌م شه‌پۆله‌ به‌رده‌وامه‌ى هه‌بوو بۆ بارودۆخه‌كانى كۆمه‌ڵگا، و دوودڵى و بزاوتنى هه‌میشه‌ییانه‌ سه‌ده‌ى بۆرژوازیه‌تى له‌سه‌ده‌كانى پێش خۆی جیا ده‌كاته‌وه‌، په‌یوه‌ندیه‌ چه‌ق به‌ستوه‌ درزتێبوه‌كانى له‌گه‌ڵ ئه‌و بیروبۆچون و وێناكێشانه‌ كۆنه‌ پیرۆزانه‌ى هه‌مویان له‌به‌ریه‌ك  هه‌ڵده‌وه‌شێن و هه‌موو نوێگه‌ریه‌ك گه‌شه‌ ده‌كات و گه‌وره‌ ده‌بێت پێش ئه‌وه‌ى باڵاى ڕه‌ق بێت و ئه‌و دابه‌شبونه‌ چینایه‌تیانه‌ى كه‌ هه‌یه‌ هه‌ڵده‌وه‌شێنێته‌وه‌ و هه‌موو پیرۆزێك پیس ده‌بێت و له‌كۆتایشدا خه‌ڵكه‌كان ناچار ده‌بن كه‌ ڕابكه‌ن  له‌و بارو گوزه‌رانه‌ى ژیانیان و په‌یوه‌ندیه‌ ئاڵوگۆڕه‌كانى نێوانیان به‌چاوێكى كراوه‌وه‌ .پێویستى بۆرژوازیه‌ت به‌ساغكردنه‌وه‌ى به‌رده‌وامى به‌روبومه‌كانى ، ڕۆژبه‌ ڕۆژ فراوانتر ده‌بێت ، كه‌ ده‌یگه‌یه‌نێته‌ هه‌موو بازاڕه‌كانى سه‌رزه‌وى و هه‌ربۆیه‌ پێویستى به‌هێلانه‌كردن هه‌یه‌ له‌هه‌موو جێگایه‌كدا و له‌هه‌موو جێگایه‌كیشدا ڕه‌گ دابكوتێت و په‌یوه‌ندیه‌كانى له‌هه‌موو جێگایه‌كیشدا دروست  بكات .بۆرژوازیه‌ت، به‌وه‌به‌رهێنانى بۆ بازاڕه‌كانى جیهان، به‌رهه‌م هێنان و به‌كاربردنیشى به‌ كۆسمۆپۆلیتى مۆر كرد، و زه‌مینه‌ نه‌ته‌وه‌یه‌كه‌ى له‌ ژێر پێی پیشه‌سازیدا ده‌رهێنا له‌و كاته‌ى كه‌ كۆنه‌پارێزه‌كان زۆر ناڕه‌زا بوون، به‌شێوه‌یه‌ك پیشه‌سازیه‌ نه‌ته‌وه‌ییه‌كان تێكشكان و ڕۆژانه‌ش له‌ناو ده‌بران و له‌جێگه‌یاندا پیشه‌سازیه‌ نوێكان دروست ده‌بن، به‌شێوه‌یه‌ك ئه‌م پیشه‌سازیه‌ نوێیانه‌ وایان لێهاتوه‌ كه‌ پشت به‌ستن پێیان لاى هه‌موو نه‌ته‌وه‌ پێشكه‌وتووه‌كان بۆته‌ مه‌سه‌له‌یه‌كى ژیارى و زیندوو، ئه‌م پیشه‌سازیانه‌ كه‌ره‌سه‌ى سه‌ره‌تایی ناوخۆ به‌كار ناهێنن ، به‌ڵكو له‌دوورترین جێگه‌وه‌ ئه‌و كه‌ره‌سانه‌ به‌كاردێنن. به‌هه‌مان شێوه‌ ئه‌و پیشه‌سازیانه‌ به‌رهه‌مه‌كانیان ته‌نها له‌هه‌مان وڵات به‌كارنایه‌ت، به‌ڵكو له‌هه‌موو جێگه‌یه‌كى دونیادا به‌كاردێن، له‌جێگه‌ى ئه‌و پێداویستیه‌ كۆنانه‌ كه‌ له‌به‌رهه‌مى ناوخۆیی ده‌توانرا پڕبكرێته‌وه‌، به‌ڵام له‌ ئێستادا پێداویستیه‌ نوێكان به‌به‌رهه‌مه‌كانى وڵاتان و هه‌رێمه‌كانى دونیاى ئه‌وسا تێر ده‌كرێن و دابین ده‌كرێن، وه‌له‌جێگاى خۆبژێوى هه‌رێمى و نه‌ته‌وه‌یی و خۆدابڕكردنى كۆن، په‌یوه‌ندیه‌ هه‌مه‌ جۆره‌كانى سه‌رجه‌م بواره‌كان پێك دێت، و پاشكۆیه‌تى  دوو جه‌مسه‌رى گشتگیر له‌ دونیادا دروست ده‌بێت.

ئه‌وه‌ى كه‌به‌سه‌ر به‌رهه‌مى مادیدا ده‌سه‌پێت به‌سه‌ر به‌رهه‌مى  فكرشیدا ده‌سه‌پێت،  به‌رهه‌مه‌ فكریه‌كانى هه‌ر نه‌ته‌وه‌یه‌ك بۆ خۆی ده‌بێته‌ موڵكێكى هاوبه‌ش بۆ هه‌موان، و ده‌مارگیرى و چونه‌وه‌یه‌كى نه‌ته‌وه‌یی  ڕۆژ به‌ڕۆژ ده‌بنه‌ شتێكى مه‌حاڵ و نه‌شیاو ، و له‌ئه‌ده‌بى نه‌ته‌وه‌یی و ناوچه‌ییه‌وه‌ ئه‌ده‌بى جیهانى گه‌شه‌ده‌كات.

 به‌باشكردنى خێرایی هه‌موو هۆكاره‌كانى به‌رهه‌م، و كارئاسانى بێ پایان له‌ هۆكاره‌كانى گه‌یاندندا، هه‌موو نه‌ته‌وه‌كان به‌هه‌ره‌ دواكه‌وتوه‌كانیشه‌وه‌ ڕاده‌كێشێت، و نرخه‌ هه‌رزانه‌كانى كاڵاكانیش بریتیه‌ له‌و تۆپهاوێژه‌ قورسه‌ى  كه‌دیواره‌ گه‌وره‌كانى پێ ده‌كوترێت، و به‌ربه‌ره‌كانیش ناچار ده‌كات كه‌ زیاتر ڕق و كه‌لله‌ ڕه‌قیان زیاتر بێت به‌رامبه‌ر بێگانه‌كان بۆ خۆبه‌ده‌سته‌وه‌دانیان، و هه‌موو نه‌ته‌وه‌كان ناچار ده‌كات ئه‌گه‌ر ڕزگاركردنى خۆی واپێویست بكات  له‌ له‌ناوچوون به‌سه‌ر قبوڵكردنى شێوازى به‌رهه‌مى بۆرژوزاى، و ناچارى ده‌كات  به‌قبوڵكردنى ئه‌و شارستانیه‌ته‌ چاوه‌ڕوانكراوه‌  به‌واتاى بۆرژوازیه‌ت جیهانێك دروست ده‌كات له‌سه‌ر وێنه‌كێشانى خۆی.

بۆرژوازیه‌ت گونده‌كانى خسته‌ ژێر ڕكێفى شاره‌وه‌، شارى زۆر گه‌وره‌ دامه‌زران و ژماره‌ى شاره‌كان به‌ڕاده‌یه‌كى گه‌وره‌ زۆربون به‌به‌راورد له‌گه‌ڵ دانیشتوانى گونده‌كان  و به‌مه‌ش به‌شێكى زۆری دانیشتوانى گونده‌كانیان فریودا به‌هۆی نزمى ئاستى هۆشیاریانه‌وه‌، هه‌روه‌ك چۆن گونده‌كان كه‌وتنه‌ ژێر ڕكێفى شاره‌كانه‌وه‌، وڵاته‌ شه‌ڕه‌نگێزه‌كان و نیمچه‌ شه‌ڕه‌نگێزه‌كان كه‌وتنه‌ ژێر كۆنتڕۆڵی وڵاته‌ پێشكه‌وتوه‌كانه‌وه‌، هه‌روه‌ها گه‌له‌ جوتیاره‌كان كه‌وتنه‌ ژێر ده‌ستى بۆرژوازیه‌كانه‌وه‌و ڕۆژهه‌ڵاتیش بۆ ڕۆژئاوا .

بۆرژوازیه‌ت ڕۆژ به‌ڕۆژ كارده‌كات بۆ لێكهه‌ڵوه‌شانى هۆكاره‌كانى به‌رهه‌مهێنان و موڵكیه‌ت و دانیشتوان، دانیشتوانى له‌یه‌ك جێگه‌دا كۆكرده‌وه‌و هۆكاره‌كانى به‌رهه‌مهێنانى خسته‌ ناوه‌نده‌وه‌و موڵكیه‌تیشى خسته‌ ده‌ستى كۆمه‌ڵێكى كه‌مه‌وه‌،له‌ئه‌نجامى حه‌تمى ئه‌مه‌شدا  سیاسه‌تێكى ناوه‌ندى په‌یڕه‌و كرد .لێره‌دا هه‌رێمه‌كان سه‌ربه‌خۆن، له‌توانادایه‌ یه‌كبگرن و به‌رژه‌وه‌ندى و یاسا و حكومه‌ت و گومرگى جیاوازیان هه‌یه‌، به‌ڵام بۆرژوازیه‌ت له‌یه‌ك نه‌ته‌وه‌و یه‌ك حكومه‌تدا كۆی كردنه‌وه‌ كه‌یه‌ك یاسا و به‌رژه‌وه‌ندى نه‌ته‌وه‌یی یه‌ك چینیان هه‌یه‌و یه‌ك سیاسه‌تى گومركیشیان هه‌یه‌.

بۆرژوازیه‌ت، له‌ماوه‌ى ده‌سه‌ڵاتدارێتى چینایه‌تیدا كه‌ هێشتا سه‌ده‌یه‌كى تێپه‌ڕنه‌كردووه‌( مه‌به‌ست تاساڵى نوسینى ئه‌م به‌یاننامه‌یه‌یه‌ ساڵى 1848 ) نوسه‌ر، هێزى به‌رهه‌مهێنى واى خوڵقاند كه‌ له‌ڕووى ژماره‌و گه‌وره‌ییه‌وه‌ زۆر باڵا تره‌ له‌وه‌ى كه‌ به‌چه‌ندین سه‌ده‌ى پێشوو تر هێناویه‌تیه‌ ئاراوه‌، ئامێره‌كان، ملكه‌چكردنى هێزه‌كانى سروشت، به‌كارهێنانى كیمیا له‌پیشه‌سازى و كشتوكاڵ و ده‌ریاوانى هه‌ڵمی و هێڵی ئاسنین و ته‌له‌گرافى كاره‌بایی و چاكسازى زه‌ویه‌ كیشوه‌ریه‌كان به‌ته‌واوه‌تى و ڕێكخستنى ڕێژه‌ى ڕوباره‌كان به‌شێوه‌یه‌ك كه‌ بگونجێت بۆ ده‌ریاوانى و سه‌رهه‌ڵدانى  ئاوه‌دانكردنه‌وه‌ى ته‌واوى زه‌وى، واته‌ سه‌ده‌كانى پێشوو وایان پێشبینى ده‌كرد كه‌ ئه‌م هێزانه‌ ده‌كه‌ونه‌ قوڵایی كارى كۆمه‌ڵگایی؟

به‌م شێوه‌یه‌ بینیمان: كه‌ هۆكاره‌كانى به‌رهه‌مهێنان و ئاڵوگۆڕكردن كه‌ بۆرژوازیه‌تى به‌دایك هێناو له‌سه‌رى دامه‌زرا له‌پێشتردا له‌ كۆمه‌ڵگاى ده‌ره‌به‌گایه‌تیدا نوێكرایه‌وه‌ له‌پله‌یه‌كى دیاریكراودا پێشكه‌وتنى هۆكاره‌كانى به‌رهه‌مهێنان و ئاڵوگۆڕدا وه‌كو مه‌رجێك نه‌ماوه‌ كه‌ له‌كۆمه‌ڵگاى ده‌ره‌به‌گایه‌تیدا به‌رهه‌مى ده‌هێناو ئاڵوگۆڕی ده‌كرد، هه‌روه‌ها ڕێكخستنى ده‌ره‌به‌گایه‌تى بۆ كشتوكاڵ یان مانیفاتۆره‌ نه‌مایه‌وه‌، به‌واتایه‌كى تر په‌یوه‌ندیه‌ كۆمه‌ڵایه‌تیه‌ ده‌ره‌به‌گایه‌تیه‌كان نه‌ده‌گونجا له‌گه‌ڵ هێزه‌ به‌رهه‌م هێنه‌كان نه‌ك پاڵپێوه‌نانى به‌ره‌و پێشكه‌وتن، له‌به‌رئه‌وه‌ گۆڕا به‌كۆت و به‌ند و هه‌ربۆیه‌ش ده‌بوو تێكبشكێنرێن و تێكیش شكێنرا، و له‌جێگه‌یدا پاڵپێوه‌نانێكى ئازاد جێگیر بوو، كه‌له‌گه‌ڵ هه‌یكه‌لیه‌تى  كۆمه‌ڵگایی و سیاسیدا ده‌گونجا، له‌گه‌ڵ كۆنتڕۆڵكردنى ئابورى و سیاسه‌ت له‌لایه‌ن چینه‌ بۆرژوازیه‌كانه‌وه‌.ئه‌مڕۆش بزوتنه‌وه‌یه‌كى هاوشێوه‌ ده‌بینین : په‌یوه‌ندیه‌كانى به‌رهه‌م و ئاڵوگۆڕه‌ بۆرژوازیه‌كان و په‌یوه‌ندیه‌ موڵكیه‌ته‌ بۆرژوازیه‌كان، ئه‌م كۆمه‌ڵگه‌ بۆرژوازیه‌ نوێیه‌ هه‌روه‌ك چۆن داهێنانى له‌ جادوودا كرد ئاوهاش له‌ هۆكاره‌كانى به‌رهه‌م و ئاڵو گۆڕه‌ گه‌وره‌كانیشدا كرد، بۆرژوازیه‌ت وه‌ك ئه‌و جادوگه‌ره‌ وایه‌ كه‌ كۆنتڕۆڵی خۆی له‌ده‌ست ده‌دا به‌سه‌ر هێزه‌ شه‌ڕانیه‌كاندا كه‌ ئاماده‌ى ده‌كات، بۆ ده‌یه‌ها ساڵه‌ مێژووى پیشه‌سازى و بازرگانى بریتیه‌ له‌ مێژووى هه‌ڵشاخانى هێزه‌ به‌رهه‌مهێنه‌ره‌ نوێیه‌كان به‌سه‌ر په‌یوه‌ندیه‌ به‌رهه‌مه‌ نوێكاندا، به‌سه‌ر په‌یوه‌ندیه‌ موڵكداریه‌كاندا، باڵاى ژیانى بۆرژوازیه‌ت و ده‌سه‌ڵاتدارێتى،به‌سه‌ بۆ وه‌بیرهێنانه‌وه‌ى ته‌نگژه‌ بازرگانیه‌ ساڵانه‌ییه‌كان كه‌ ڕۆژ به‌ڕۆژ هه‌ڕه‌شه‌ له‌ كۆمه‌ڵگاى بۆرژوازیه‌ت ده‌كات، له‌ته‌نگژه‌ بازرگانیه‌كاندا، به‌شێوه‌یه‌كى ڕێكخراو ته‌نها به‌شێكى گه‌وره‌ى  به‌رهه‌مه‌كان له‌ناو نابرێن، به‌ڵكو به‌شێكیش له‌ هێزه‌ به‌رهه‌مهێنه‌ره‌ هه‌بوه‌كانیش له‌ناو ده‌برێن، هه‌روه‌ها له‌كاتى ته‌نگژه‌كاندا په‌تایه‌كى كۆمه‌ڵگاى وابڵاو ده‌بێته‌وه‌ كه‌ له‌هیچ سه‌رده‌مه‌كانى پێشوودا ڕوینه‌داوه‌، ئه‌گه‌ر مه‌حاڵ بێت، ئه‌ویش په‌تاى ( زیاده‌ى به‌رهه‌مه‌)، كۆمه‌ڵگا له‌ناكاودا خۆ ده‌بینێته‌وه‌ ئه‌گه‌ر به‌شێوه‌یه‌كى كاتیش بێت بگه‌ڕێینه‌وه‌ بۆ حاڵه‌تى شه‌ڕه‌نگێزى ، بۆ ئه‌وه‌ پێشبینی بكات كه‌ برسێتى و جه‌نگى سه‌رتاسه‌رى له‌ناوبردن له‌ هۆكاره‌كانى ژیان دابڕاون، واده‌رده‌كه‌وێت كه‌ پیشه‌سازى و بازرگانى وه‌كو دوو پاشماوه‌ى دواى چاون ، بۆچى؟

له‌به‌ر ئه‌وه‌ى كۆمه‌ڵگا شارستانیه‌تى زیاترى له‌لایه‌، وهۆكارى زیاتریشى له‌لایه‌، زۆرترین له‌پیشه‌سازى و بازرگانى، ئیدى هێزه‌ به‌رهه‌مهێنه‌كانى به‌رده‌ست كۆمه‌ڵگا ناتوانێت پاڵپشتبێت به‌ره‌و گه‌شه‌كردنى په‌یوه‌ندیه‌ موڵكداریه‌ بۆرژوازیه‌كانه‌وه‌ بۆ پێشه‌وه‌، به‌ڵكو  به‌پێچه‌وانه‌ى ئه‌وه‌وه‌ زۆر به‌هێزتر بوه‌ له‌و په‌یوه‌ندیانه‌ كه‌ بونه‌ته‌ ڕێگر له‌به‌رده‌میدا، و هه‌ر كاتێكیش سه‌ركه‌وتوو بوو به‌سه‌ر ئه‌و ڕێگریانه‌دا ته‌واوى كۆمه‌ڵگاى بۆرژوازی به‌ره‌و پاشا گه‌ردانى و فه‌وزا ده‌چێت، وه‌ موڵكدارێتى بۆرژوازی ده‌خاته‌ به‌ر مه‌ترسیه‌وه‌، په‌یوه‌ندیه‌ بۆرژوازیه‌كان وابه‌رته‌سك بونه‌ته‌وه‌ كه‌ ناتوانن شۆڕش قبوڵ بكه‌ن كه‌ به‌رپاى ده‌كات، ئایا چۆن بۆرژوازیه‌ت به‌سه‌ر ئه‌و ته‌نگژانه‌دا زاڵ ده‌بێت؟ له‌لایه‌ك به‌تێكشاندنى بارستاییه‌ك له‌ هێزه‌ به‌رهه‌مهێنه‌ره‌كان به‌توندو تیژى، له‌لایه‌كى تریشه‌وه‌ به‌په‌لاماردان و داگیركردنى بازاڕى نوێ و وه‌به‌رهێنانى بازاڕه‌ كۆنه‌كان به‌ته‌واوه‌تى، ئه‌ى ئایا پاشه‌ڕۆژى ئه‌م كاره‌ چی ده‌بێت؟ ژماره‌ى ته‌نگژه‌كان زیاتر و سه‌ركه‌وتوتر  و توند تر ده‌بێت و هۆكاره‌كانى درك پێكردنیشیان كه‌متر ده‌بێته‌وه‌، ئه‌و چه‌كه‌ى كه‌ بۆرژوازیه‌ت دوژمنایه‌تى ده‌ره‌به‌گایه‌تى پێده‌كرد، ئێستا هه‌ڵگه‌ڕاوه‌ته‌وه‌ دژى بۆرژوازیه‌ت خۆی . 

بۆرژوازیه‌ت هه‌رته‌نها ئه‌و چه‌كه‌ى دروست نه‌كرد كه‌ خۆی پێ له‌ناو برد ، به‌ڵكو  پیاوانێكیشیان پێگه‌یاند كه‌ ئه‌و چه‌كه‌ به‌كارده‌هێنن كه‌ ئه‌وانیش كرێكارى سه‌رده‌من یان پرۆلیتاریان،به‌هێزى گه‌شه‌كردنى بۆرژوازیه‌ت یان سه‌رمایه‌،پرۆلیتاریاش گه‌شه‌ ده‌كات یان چینى كرێكارى سه‌رده‌م، ئه‌وانه‌ كه‌ ناژین ئه‌گه‌ر ئیشێك نه‌دۆزنه‌وه‌، وه‌ ئه‌و كاره‌ش نادۆزنه‌وه‌ ئه‌گه‌ر ئه‌و كاره‌یان گه‌شه‌  به‌سه‌رمایه‌ نه‌دات،ئه‌و كرێكارانه‌ ناچار ده‌كرێن كه‌ جه‌سته‌ى خۆیان پارچه‌پارچه‌ بفرۆشن ، ئه‌وان بریتین له‌كاڵایه‌ك وه‌ك هه‌موو كاڵاكانى تر كه‌ بازرگانیان پێوه‌ ده‌كرێت، له‌به‌رئه‌وه‌ ئه‌وان هه‌موو كاتێ له‌به‌رده‌م په‌ستانه‌وه‌و گۆڕانكاریه‌كانى بازاڕدان، له‌ئه‌نجامى فراوان به‌كارهێنانى ئامێره‌وه‌و دابه‌شكردنى كاره‌وه‌، كارى پرۆلیتاریا مۆركى سه‌ربه‌خۆبونى خۆی ونكردووه‌، هه‌روه‌ها هه‌موو ڕاكێشانێكیش بۆ كرێكارانیش ونبوه‌، كرێكارى ته‌نها وه‌ك پاشكۆیه‌كى ئامێرى  لێهاتووه‌، ته‌نها داواى هه‌ندێ كارى ده‌ستى ساناو ئاسان و وردى لێ ده‌كرێت، له‌به‌رئه‌وه‌ش ئه‌وه‌ى كرێكار  ده‌ستى ده‌كه‌وێت ته‌نها ئه‌وه‌نده‌یه‌ به‌شى ژیانى ده‌كات،و پێگه‌یاندنى منداڵه‌كانى ، به‌م شێوه‌یه‌ نرخى كار  5 بریتیه‌ له‌نرخى تێچونه‌كه‌ى وه‌ك نرخى هه‌ر كاڵایه‌كى تر .هه‌ركاتێك ئیش كه‌م بوو نرخیش داده‌به‌زێت، سه‌ره‌ڕای ئه‌وه‌ش به‌ڕاده‌ى فراوان بونى ئامێرو دابه‌شكردنى كار، قورسی كاریش توندتر ده‌بێت، جا له‌ئه‌نجامى زیادبوونى كاتژمێری كاركردنه‌وه‌ بێت یان چه‌ندجاره‌كردنى كارى داوا لێكراو كه‌ ئه‌نجام بدرێت له‌كاتێكى دیاریكراودا یان خێراتركردنى بزاوتى ئامێره‌كان و ...هتد .پیشه‌سازى نوێ ئیشپێكه‌رى بچوكى مامۆستاى پیشه‌ به‌تریاركى گۆڕی بۆ كارگه‌یه‌كى گه‌وره‌ى سه‌رمایه‌ى پیشه‌سازى،ژماره‌یه‌كى زۆری كرێكاران كه‌ كۆكراونه‌ته‌وه‌ له‌كارگه‌یه‌كدا به‌شێوه‌یه‌كى سه‌ربازى ڕێكخراون، كرێكاران سه‌ربازى پیشه‌سازى ئاساین، ده‌خرێته‌ ژێر چاودێریه‌كى پله‌دارى ته‌واوه‌وه‌، له‌ئه‌فسه‌رو ئه‌فسه‌رى پۆل، ئه‌وان به‌ته‌نها به‌نده‌ى چینى بۆرژوازیه‌تى و ده‌وڵه‌تى بۆرژوازیه‌ت نین ، به‌ڵكو هه‌موو كاتژمێرو هه‌موو ڕۆژێك به‌نده‌ى ئامێرو چاودێری كار و به‌تایبه‌تیش بۆرژوازی خاوه‌نى كارگه‌ خۆی . ئه‌م چه‌وساندنه‌وه‌یه‌ش، هه‌ر كاتێك زیاتر به‌ئاشكرا ڕایگه‌یاند كه‌ ده‌سكه‌وت ئامانجێتى، ئه‌وه‌نده‌ش سوكایه‌تى و دڕنده‌یی و دڵ ڕه‌قى زیاد ده‌بێت .كارى ده‌ستى هه‌ركاتێ پێویستى به‌لێزانین و دڵ ڕه‌قى كه‌متر هه‌بوو، واته‌ هه‌ركاتێ پیشه‌سازى نوێ پێشكه‌وت، ئه‌وه‌نده‌ش كارى ژنان جێگه‌ى كارى پیاوان ده‌گرێته‌وه‌، جیاوازیه‌كانى ڕه‌گه‌زو ته‌مه‌ن هیچ گرنگیه‌كى كۆمه‌ڵگایی نه‌ماوه‌ به‌لاى چینى كرێكارانه‌وه‌، هیچ شتێك نه‌ماوه‌ ته‌نها هۆكارى كاركردن نه‌بێت كه‌ تێچووه‌كه‌ى جیاواز ده‌بێت به‌جیاوازى ته‌مه‌ن و ڕه‌گه‌ز .كرێكار ، كاتێ خاوه‌ن كار به‌كارى دێنێت و هه‌ر ئه‌وه‌نده‌ى كرێكه‌ى دایه‌، له‌چه‌ند لایه‌كى تره‌وه‌ى بۆژوازیه‌ته‌وه‌ په‌لامارى ده‌درێت له‌خاوه‌ن ماڵ و به‌قاڵ و خاوه‌ن ره‌هن و ..هتد .ئاسته‌ نزمه‌كانى چینه‌كانى ناوه‌ڕاست كه‌ تائێستا هه‌ن پیشه‌سازیه‌ بچوكه‌كان و بازرگان و خاوه‌ن كرێ و پیشه‌وه‌رو مسكێنه‌كان هه‌مویان ده‌چنه‌ چوارچێوه‌ى پرۆلیتاریاوه‌ ، چونكه‌ ده‌سمایه‌كانیان بچوكه‌ كه‌ ناتوانێت پیشه‌سازیه‌كى گه‌وره‌ى پێ ئیشپێبكرێت، و له‌ئه‌نجامدا به‌هیلاك ده‌چێت له‌ئه‌نجامى فشارو پاڵه‌په‌ستۆی سه‌رمایه‌داره‌ گه‌وره‌كانه‌وه‌ له‌لایه‌ك و له‌لایه‌كى تریشه‌وه‌ له‌به‌رئه‌وه‌ى ڕێگا تازه‌كانى به‌رهه‌م له‌نرخى شاره‌زاییه‌كانى داده‌به‌زێنێت، به‌م شێوه‌یه‌ پرۆلیتاریا دروست ده‌بێت له‌هه‌موو چینه‌كانى دانیشتوان، پرۆلیتاریاش به‌پله‌ جیاوازه‌كانى گه‌شه‌كردندا تێپه‌ڕده‌كات و خه‌باته‌كه‌شى دژى بۆرژوازیه‌ت ده‌ستپێده‌كات له‌گه‌ڵ بونى خۆیدا .له‌سه‌ره‌تادا كرێكاران به‌ته‌نها خه‌بات ده‌كه‌ن، دواتر كرێكارانى یه‌ك كارگه‌ خه‌بات ده‌كه‌ن، دواتر كرێكارانى لقێكى پیشه‌سازى له‌ناوچه‌یه‌كدا دژى بۆرژوازی تاك كه‌ڕاسته‌وخۆ به‌كاریان دێنن،ئه‌وان ته‌نها هێرشه‌كانیان ئاڕاسته‌ى په‌یوه‌ندییه‌ به‌رهه‌مهێنانه‌كانى بۆرژوازیه‌وه‌ ناكه‌ن ، به‌ڵكو ئاڕاسته‌ى هۆكاره‌كانى به‌رهه‌مهێنان خۆشى ده‌كه‌ن.كاڵا بیانیه‌كان له‌ناو ده‌به‌ن، ماشێنه‌كان تێك ده‌شكێنن، ئاگر به‌رده‌ده‌نه‌ كارگه‌كان، و هه‌وڵى به‌ده‌ستهێنانه‌وه‌ى جێگا ونبوه‌كانیان ده‌ده‌ن،كه‌پێگه‌یه‌كى دروستكه‌ربوو له‌سه‌ده‌كانى ناوه‌ڕاستدا.

له‌م گه‌شه‌كردنه‌دا كرێكاران كۆمه‌ڵه‌ى په‌رش و بڵاو پێك دێنن له‌ هه‌موو وڵاتدا له‌ئه‌نجامى به‌ربه‌ره‌كانى و فشار خستنه‌ سه‌ر، هه‌ر بۆیه‌ جه‌ماوه‌رى فراوانى كرێكاران پشتى یه‌كتر ده‌گرن، نه‌ك دواى ئه‌نجامى یه‌كگرتنى خۆبه‌خۆوه‌، به‌ڵكو له‌ئه‌نجامى یه‌كگرتنى بۆرژوازیه‌ت به‌سه‌ریدا، بۆ گه‌یشتن به‌ئامانجه‌ سیاسیه‌ تایبه‌ته‌كانى، جوڵه‌ى پرۆلیتاریا به‌شێوه‌یه‌كى گشتى هه‌ر كاتێ توانى ئه‌وه‌ى هه‌بێت، ئه‌گه‌ر حاڵه‌ته‌كه‌ ئاوهابێت پرۆلیتاریا له‌م قۆناغه‌دا  شه‌ڕی دوژمنه‌كانیان ناكه‌ن، به‌ڵكو شه‌ڕی دوژمنى دوژمنه‌كانیان ده‌كه‌ن، واته‌ پاشماوه‌ى حوكمى پاشایه‌تى ڕه‌ها و خاوه‌ن زه‌وى وزاره‌كان  و بۆرژوازیه‌كانى جگه‌ له‌پیشه‌سازیه‌كان و بۆرژوازه‌ بچوكه‌كان، به‌م شێوه‌یه‌ بزوتنه‌وه‌ى مێژوویی هه‌مووى له‌ده‌ست بۆرژوازیه‌تدا چڕ ده‌بێته‌وه‌، جا هه‌ر سه‌ركه‌وتنێك به‌دیبێت  به‌م شێوه‌یه‌ ئه‌وه‌ سه‌ركه‌وتنه‌ بۆ بۆرژوازیه‌ت، به‌ڵام  له‌گه‌ڵ پێشكه‌وتنى پیشه‌سازیدا ته‌نها بۆ پرۆلیتاریا فراوان نابێت، به‌ڵكو كۆ ده‌بێته‌وه‌ له‌ كۆمه‌ڵه‌ى زۆر گه‌وره‌تردا و هێزه‌كه‌شى گه‌شه‌ده‌كات وه‌ ئه‌و هێزه‌شه‌ كه‌ باشتر هوشیار ده‌بێته‌وه‌، به‌رژوه‌ندیه‌كان و بارودۆخى گوزه‌ران له‌ناو خۆی پرۆلیتاریادا به‌شێوه‌یه‌كى ڕاسته‌وانه‌ وه‌كو یه‌كى لێدێت، به‌هێنده‌ى ئه‌وه‌ى ئامێر جیاوازى ناهێلێت له‌كارداو كرێ داده‌به‌زێت له‌هه‌موو جێگایه‌كدا، بۆ ئاستێكى هاوشێوه‌ له‌ دابه‌زینیدا، ڕكابه‌رى گه‌وره‌ بوو له‌نێوان بۆژوازیه‌كان خۆیاندا و ته‌نگژه‌ بازرگانیه‌كان كه‌ له‌ئه‌نجامیدا دێنه‌ده‌رێ، واده‌كات  كرێی كرێكاران به‌به‌رده‌وامى له‌ گۆڕاندا بێت، باشبونى خێرایی گه‌شه‌كردو گرێدراوى ئامێر، به‌به‌رده‌وامى گوزه‌رانى كرێكاران ده‌له‌رزێنێت، پێكدادانى كرێكارى تاك له‌گه‌ڵ بۆژوازی تاكدا، ڕۆژ به‌ڕۆژ مۆركى پێكدادانى نێوان  دووچین ده‌گرێته‌ خۆ، ئیدى كرێكاران له‌و كاته‌دا ده‌كه‌ونه‌ خۆ وشانبه‌شانى یه‌كتر كارده‌كه‌ن بۆ پارێزگارى كردن له‌كاره‌كانیان و كۆمه‌ڵه‌ هه‌میشه‌یه‌كان دروست ده‌كه‌ن بۆ هاوكاریكردن وه‌ك حسابكردنێك بۆ ڕاپه‌ڕینه‌ چاوه‌ڕوانكراوه‌كان.

لێره‌وله‌وێ ، خه‌باتى ئاژاوه‌ گێڕی ده‌مێنێته‌وه‌، له‌كاتێك بۆ كاتێكى تر  كرێكاران سه‌رده‌كه‌ون ، به‌ڵام سه‌ركه‌وتنه‌كانیان بۆ كاتێكى دیاریكراوه‌، به‌ڵام ئه‌نجامى ڕاسته‌قینه‌ى خه‌باته‌كانیان له‌سه‌ركه‌وتنى ڕاسته‌وخۆدا نیه‌، به‌ڵكو له‌یه‌كێتى  كاركردنیاندایه‌ كه‌ به‌به‌رده‌وامى گه‌وره‌ ده‌بێت، وه‌ ئه‌م یه‌كێتیه‌ش زیاتر ئه‌چه‌سپێت به‌گه‌شكردنى هۆكاره‌كانى گه‌یاندنه‌وه‌ كه‌پیشه‌سازى گه‌وره‌ دایده‌هێنێت كه‌ ده‌بێته‌ هۆی پێكه‌وه‌ به‌ستنه‌وه‌ى كرێكاران به‌هه‌موو بوارێكه‌وه‌، ئه‌گه‌ر حاڵ وابێت پێویسته‌ پێكه‌وه‌ گرێدانێك له‌نێوان خه‌باته‌ ناوچه‌ییه‌ زۆره‌كاندا هه‌بێت و ببێته‌ یه‌ك شێواز له‌هه‌موو جێگایه‌كدا و چڕ بكرێته‌وه‌ له‌خه‌باتێكى نیشتمانیدا، له‌خه‌باتێكى چینایه‌تیدا، ئاشكرایه‌ خه‌باتى  چینایه‌تى خه‌باتێكى سیاسیه‌، ئه‌و  یه‌كێتیه‌ى كه‌ دانیشتوانى وڵاته‌كانى سه‌ده‌كانى ناوه‌ڕاست به‌ده‌ستیان هێناوه‌ به‌درَیژایی چه‌ندین سه‌ده‌ به‌ڕه‌چاوكردنى ڕێگا سه‌ره‌تاییه‌كانیان،پرۆلیتاریاى نوێ له‌ماوه‌ى چه‌ند ساڵێكى كه‌مدا به‌ده‌ستیان هێناه‌وه‌ به‌هۆی هێڵى ئاسنینه‌وه‌ .

ڕێكخستنى پڕۆلیتاریا له‌یه‌ك چیندا، دواتر له‌یه‌ك حیزبى سیاسیدا، سه‌ر له‌نوێ ده‌ڕۆخێته‌وه‌ له‌هه‌موو خوله‌كێكدا به‌هۆى فشارو پاڵه‌په‌ستۆی نێوان كرێكاران خۆیان، به‌ڵام هه‌موو جارێكیش هه‌ڵده‌ستێته‌وه‌ به‌شێوه‌یه‌كى به‌هێزترو توندوتۆڵتر و زیاتر بێ ئومێدى، وه‌سود وه‌رده‌گرێت له‌و دابه‌شبونه‌ى ناوڕیزه‌كانى بۆرژوازیه‌ت، وه‌ ناچاریان ده‌كات كه‌دانبنێن به‌شێوه‌یه‌كى یاسایی به‌هه‌ندێ له‌به‌رژه‌وه‌ندیه‌كانى كرێكاراندا،وه‌ك یاساى كار (( ه‌ كاتژمێر له‌ ڕۆژێكدا له‌ئینگلته‌رادا)).

به‌گشتى پێكدادانه‌كانى كۆمه‌ڵگاى كۆن به‌زۆر ڕێگا پاڵ به‌گه‌شه‌ى پرۆلیتایاوه‌ ده‌نێت، بۆرژوازیه‌ت له‌ململانێیه‌كى به‌رده‌وامدا ده‌ژى له‌سه‌ره‌تادا دژى ئۆرۆستۆكراتیه‌ت، دواتر دژى ئه‌و دابه‌شبونانه‌، كه‌له‌ بۆژوازیه‌ت خۆیدایه‌،  كه‌ به‌رژه‌وه‌ندیه‌كانى دژه‌ له‌گه‌ڵ  پێشكه‌وتنى پیشه‌سازیدا، دواتر به‌شێوه‌یه‌كى هه‌میشه‌یی دژى بۆرژوازیه‌تى هه‌موو وڵاتانى بیانى، له‌هه‌موو ئه‌و ململانێیانه‌شدا بۆرژوازیه‌ت خۆی ده‌بینێته‌وه‌ به‌ناچارى داواى هاوكارى و یارمه‌تى له‌ پرۆلیتاریا ده‌كات، به‌مه‌ش  ڕایده‌كێشێته‌ گۆڕه‌پانى سیاسیه‌وه‌، به‌م شێوه‌یه‌ بۆرژوازیه‌ت بۆخۆی توخمه‌كانى هۆشیارى ده‌داته‌ پرۆلیتاریا به‌واتاى بۆ خۆی ئه‌و چه‌كه‌ى پێده‌دا كه‌ به‌هۆیه‌وه‌ له‌خۆی هه‌ڵده‌گه‌ڕێته‌وه‌، وه‌ك له‌پێشه‌وه‌ بینیمان سه‌ره‌ڕاى ئه‌مانه‌ش،ته‌واوى هه‌ندێ به‌ش  له‌چینى بۆرژوازیه‌ت داده‌به‌زێته‌ خواره‌وه‌ بۆ چینى پرۆلیتاریا به‌كاریگه‌رى پێشكه‌وتنى پیشه‌سازیه‌وه‌، یان لانى كه‌م بارودۆخى گوزه‌رانى ده‌كه‌وێته‌ به‌رمه‌ترسیه‌وه‌، وه‌هه‌ر ئه‌م به‌شانه‌ خۆیان كۆمه‌ڵێ توخمى هۆشیارى ده‌ده‌نه‌ پرۆلیتاریا .له‌كۆتایدا ، كاتێك ململانێ چینایه‌تیه‌كه‌ له‌خاڵى كۆتا نزیك ده‌بێته‌وه‌ كردارى لێك هه‌ڵوه‌شانى له‌ناو چینى بۆرژوازدا ده‌ستپێده‌كات ، و له‌ناو خۆی ته‌واوى كۆمه‌ڵگاى كۆنیشدا به‌هه‌مان شێوه‌ ده‌ستپێده‌كات به‌مۆركێكى توندوتیژ، به‌ڕاده‌یه‌ك به‌شێكى بچوكى چینى بۆرژوازیه‌تى لێى دائه‌ماڵرێت و په‌یوه‌ندى ده‌كات به‌چینه‌ شۆڕشگێره‌كه‌وه‌، به‌چینێكه‌وه‌ كه‌ دواڕۆژى له‌ناو ده‌ستیدا هه‌ڵگرتووه‌، هه‌روه‌ك چۆن له‌ڕابردوودا به‌شێك له‌نه‌جیبزاده‌كان چونه‌ ناو بۆرژوازیه‌ته‌وه‌، ئێستاش به‌شێك له‌ بۆرژوازیه‌تیش دێنه‌ ناو پرۆلیتاریاوه‌.به‌تایبه‌تیش ئه‌و به‌شه‌ى بۆرژوازیه‌ت كه‌ ئایدۆلۆژین.ئه‌وانه‌ى كه‌ به‌رزبونه‌ته‌وه‌ بۆ ئاستى تێگه‌یشتنى تێورى بۆ سه‌راپاى بزوتنه‌وه‌ى مێژوویى .

له‌ناو هه‌موو ئه‌و چینانه‌ى كه‌ دژایه‌تى بۆرژوازیه‌ت ده‌كه‌ن،به‌ته‌نها پرۆلیتاریا بریتیه‌ له‌ چینى ڕاسته‌قینه‌ى شۆڕشگێڕ، چینه‌كانى تر  داده‌ڕوخێن و نامێنن له‌به‌رده‌م پیشه‌سازیه‌ گه‌وره‌كاندا و ته‌نها پرۆلیتاریا به‌رهه‌مى تایبه‌تێتى چینه‌ مام ناوه‌نده‌كان له‌( پیشه‌سازى بچوك و بازرگانى بچوك و پیشه‌كارى بچوك و جوتیارى بچوك ) هه‌موویان شه‌ڕ دژى بۆرژوازیه‌ت ده‌كه‌ن  ته‌نها له‌پێناو مانه‌وه‌یان به‌چینى مام ناوه‌ندى و بۆ له‌ناو نه‌چونیان، كه‌واته‌ ئه‌وان شۆڕشگێڕی نین،به‌ڵكو پارَیزگارانن، سه‌ره‌ڕاى ئه‌وه‌ش كۆنه‌په‌رستن ، چونكه‌ هه‌وڵى ئه‌وه‌ ده‌ده‌ن كه‌ ڕه‌وڕه‌وى مێژوو بۆ دواوه‌ بگه‌ڕێته‌وه‌، خۆ ئه‌گه‌ر ڕویداو بونه‌ شۆڕشگێڕی ئه‌وا ده‌توانرێت بگۆڕێن و ببنه‌ پرۆلیتاریا ، به‌مه‌ش پارێزگارى له‌به‌رژه‌وه‌دنیه‌كانى ئێستایان ناكه‌ن، به‌ڵكو پارێزگارى له‌به‌رژه‌وه‌ندیه‌كانى داهاتویان ده‌كه‌ن و واز له‌ پێگه‌ تایبه‌ته‌كه‌یان ده‌هێنن بۆ ئه‌وه‌ى ڕاو بۆچونى پرۆلیتاریا  ته‌به‌نى بكات .

به‌ڵام لۆمبنپڕۆلیتاریا Lumpenproletariat ( خوراتر یان له‌ژێر پرۆلیتاریاوه‌ )  ئه‌وه‌ بۆگه‌ن و خۆبه‌ده‌سته‌وه‌ ده‌رن،پاشه‌ڕۆكانى كۆمه‌ڵه‌ نزمه‌كانى كۆمه‌ڵگاى كۆنن له‌وانه‌یه‌ لێره‌و له‌وێ بكه‌وێته‌ گه‌ڵ بزوتنه‌وه‌كه‌وه‌ به‌كاریگه‌رى شۆڕشه‌ پرۆلیتاریه‌كه‌، به‌ڵام حوكمى هه‌ڵكه‌وته‌ى ژیان و گوزه‌رانیان هه‌موویان زیاتر ئاماده‌ ده‌بن بۆ فرۆشتنى خۆیان بۆ پیلان  و فێڵه‌كانى كۆنه‌په‌رستى.

له‌مه‌رجه‌كانى ژیانى پرۆلیتاریادا مه‌رجه‌كانى ژیانى كۆمه‌ڵگاى  كۆن بچوك كراوه‌ته‌وه‌، پرۆلیتاریا  خاوه‌ندارێتى نیه‌،په‌یوه‌ندى  به‌خێزان و منداڵه‌كانیه‌وه‌ كۆى نه‌كردونه‌ته‌وه‌ وه‌ك ئه‌وه‌ى په‌یوه‌ندیه‌ خێزانیه‌كان له‌ بۆرژوازیه‌تدا كۆیان ده‌كاته‌وه‌،كارى پیشه‌سازى نوێ و چه‌وسانه‌وه‌ى نوێ له‌سایه‌ى سه‌رمایه‌دا ، دایبڕیون جا له‌ ئینگلته‌ره‌ بن یان له‌ فه‌ره‌نساو له‌ئه‌ڵمانیا بێت یان له‌ئه‌مریكا، له‌هه‌موو مۆركێكى نه‌ته‌وه‌یی و یاساكان و خووڕه‌وشتى و دین و حوكمى بۆرژوازیه‌ دڵڕه‌شه‌ زۆره‌كان، وه‌ك یه‌كه‌ به‌لاى ئه‌وه‌وه‌، كه‌ له‌دوایه‌وه‌ زۆر به‌رژوه‌ندى بۆرژوازی شاراوه‌ته‌وه‌.

هه‌موو چینه‌كانى پێشوو، كه‌ده‌سه‌ڵاتیان گرتۆته‌ ده‌ست,هه‌وڵیان داوه‌ بۆ قایمكردنى  پێگه‌ى خۆیان كه‌ به‌ده‌ستیان هێناوه‌ له‌ڕێگه‌ى ملكه‌چكردنى ته‌واوى كۆمه‌ڵگا بۆ مه‌رجه‌كانى، پرۆلیتاریه‌كان ناتوانن ده‌ستبگرن به‌سه‌ر هێزه‌كانى كۆمه‌ڵگاییه‌ به‌رهه‌مهێنه‌ره‌كانه‌وه‌، به‌بێ ڕه‌تكردنه‌وه‌ى ئه‌و شێوازه‌ى پێشوو تایبه‌ت به‌خۆیان بۆ به‌ده‌ستهێنانى پاره‌،هه‌روه‌ها به‌زاڵ بون و نه‌هێشتنى هه‌موو شێوازێكى ده‌سكه‌وت كه‌ تائێستا هه‌ن پرۆلیتاریه‌كان هیچ شتێكیان نیه‌ پارێزگارى لێ بكه‌ن، هه‌ر بۆیه‌ پێویسته‌ له‌سه‌ریان كه‌ هه‌موو گره‌نتیه‌ تایبه‌ته‌كان له‌ناو به‌رن، هه‌موو پارێزگاریه‌ تایبه‌ته‌كان  كه‌هه‌تا ئێستا هه‌ن . 

هه‌تا ئێستا هه‌موو بزوتنه‌وه‌كان یان بزوتنه‌وه‌ى كه‌مینه‌كان بون، یان بۆ به‌رژه‌وه‌ندى كه‌مینه‌كان بون، به‌ڵام بزوتنه‌وه‌ى پرۆلیتاریا بزوتنه‌وه‌یه‌كه‌ كه‌ته‌نها پشت ئه‌ستوره‌ به‌خۆی، كه‌ زۆرینه‌ى ڕه‌هایه‌ و له‌پێناو زۆرینه‌ى ڕه‌هاشدا، پرۆلیتاریا بریتین له‌ ژێرخان له‌ كۆمه‌ڵگاى ئێستادا، ناتوانێت هه‌ستێته‌ سه‌ر قاچى خۆی و بوه‌ستێت تا سه‌رخانى هه‌موو توێژه‌كانى تر نه‌ڕوخێنێت كه‌ كۆمه‌ڵگاى فه‌رمى لێپێك هاتووه‌.له‌گه‌ڵ ئه‌وه‌ى خه‌باتى پرۆلیتاریا دژى بورژوازیه‌ت له‌ناوه‌ڕۆكدا نه‌ته‌وه‌یی نیه‌، به‌ڵام له‌ سه‌ره‌تادا شێوازى نه‌ته‌وه‌یی وه‌رده‌گرێت، پێویست به‌وه‌ ناكات كه‌ بوترێت پرۆلیتاریا له‌هه‌ر وڵاتێكدا خۆی ڕزگار بكات له‌ بورژوازیه‌تى تایبه‌ت به‌خۆی .به‌ كۆكردنه‌وه‌مان بۆ قۆناغه‌كانى گه‌شه‌كردنى پرۆلیتاریا له‌ هێڵه‌ گشتیه‌كاندا، شه‌ڕی شاراوه‌ى ئه‌هلى ده‌بێته‌ پاشكۆمان له‌ناو كۆمه‌ڵگاى دروست بوودا تا ئه‌و كاته‌ى ئه‌و جه‌نگانه‌ ده‌بنه‌ هۆی ته‌قینه‌وه‌ى شۆڕشێكى ئاشكرا،تیایدا پرۆلیتاریا ده‌سه‌ڵاتى خۆی ده‌سه‌پێنێت و بۆرژوازیه‌ت له‌ڕێگه‌ى هێزه‌وه‌ ده‌ڕوخێت .

وه‌ك بینییمان هه‌موو كۆمه‌ڵگایه‌ك هه‌تا ئێستا بنیاتنراوه‌،له‌سه‌ر ململانێى نێوان چینه‌ چه‌وسێنه‌رو چینه‌ چه‌وساوه‌كاندا، بۆ ئه‌نجامدانى چه‌وسانه‌وه‌ى چینێك پێویسته‌ مه‌رجى ژیانى بۆ دابین بكرێت كه‌لانى كه‌م  بتوانێت بونى به‌ندایه‌تى خۆی درێژه‌ پێبدات، جوتیار له‌سه‌رده‌مى جوتیاریدا گه‌یشته‌ ئه‌وه‌ى كه‌ ببێته‌ ئه‌ندامى كۆمیۆن، هه‌روه‌ها بۆرژوازی بچوك گه‌شه‌ى كردو بوه‌ بۆرژوازێك له‌ژێر جه‌ورى ده‌ره‌به‌گێكدا،به‌پێچه‌وانه‌ى ئه‌وه‌وه‌، كرێكارى نوێ له‌جیاتى ئه‌وه‌ى به‌رزبێته‌وه‌ له‌گه‌ڵ پێشكه‌وتنى پیشه‌سازیدا،جیانابێته‌وه‌ و زیاتر به‌ره‌و خوار ده‌چێت بۆ ژێر بارودۆخى چینه‌كه‌ى خۆی،كرێكار ئه‌چه‌وسێته‌وه‌و هه‌ژارى به‌خێرایی زیاد ده‌كات به‌شێوه‌یه‌ك كه‌ گه‌وره‌تر له‌خێرایی گه‌شه‌ى دانیشتوان و سه‌روه‌ت و سامانه‌كان ، له‌سه‌ر بنچینه‌ى ئه‌م ڕاستیانه‌ ده‌رده‌كه‌وێت كه‌ بۆرژوازیه‌ت ناتوانێت به‌رده‌وام بمێنێته‌وه‌ تا كاتێكى دورو درێژ وه‌ك چینى باو، و مه‌رجه‌كانى بونى چینه‌كه‌ى  وه‌ك یاسایه‌كى باڵا بچه‌سپێنێت به‌سه‌ر كۆمه‌ڵگادا، ئه‌و بێ ده‌سه‌ڵاته‌  له‌وه‌ى كه‌ده‌سه‌ڵاتى هه‌بێت، له‌به‌رئه‌وه‌ى ئه‌و بێ توانایه‌ له‌دابینكردنى ژیانى به‌نده‌یى ته‌نانه‌ت له‌چوارچێوه‌ى به‌ندایه‌تیه‌كه‌شیدا،له‌به‌رئه‌وه‌ى ئه‌و ناچاره‌ كه‌ وازى لێبێنێت بۆ ئه‌وه‌ى  به‌ره‌و ژیانێك بچێت كه‌ ناچارى بكات بیژێنێت له‌جیاتى ئه‌وه‌ى ئه‌و بیژێنێت.

كۆمه‌ڵگا ئیدى ناتوانێت بژێت له‌ژێر ده‌سه‌ڵاتیدا یان به‌مانایه‌كى تر بونى بۆرژوازیه‌ت گونجاو و شیاو نیه‌ له‌گه‌ڵ كۆمه‌ڵگادا.مه‌رجى سه‌ره‌كى بۆ بون  و ده‌سه‌ڵاتى چینى بۆرژوا،بریتیه‌ له‌ كۆكردنه‌وه‌ى سامان له‌ده‌ستى چه‌ند كه‌سێكداو پێكه‌وه‌نانى سه‌رمایه‌و گه‌شه‌پێدان،  وه‌مه‌رجى بونى سه‌رمایه‌ بریتیه‌ له‌كارى به‌كرێ ، كارى به‌كرێش  ته‌نها دروست ده‌بێت له‌ئه‌نجامى زۆری كرێكاراندا و پێشكه‌وتنى پیشه‌سازیدا، كه‌ بۆرژوازیه‌ت كۆڵه‌كه‌كانى دروست ده‌كات به‌بێ ویستى خۆی و به‌بێ به‌ره‌نگارى، یه‌كێتى كرێكارانى شۆڕشگێڕیى دروست ده‌بێت له‌ڕێگه‌ى په‌یوه‌ست كردن به‌یه‌كه‌وه‌ له‌جێگه‌ى په‌رش و بڵاویان كه‌ له‌ئه‌نجامى زۆریان  و پاڵه‌ په‌ستۆیانه‌وه‌ دروست ده‌بێت، به‌م شێوه‌یه‌ پێشكه‌وتنى  پیشه‌سازى گه‌وره‌ له‌ژێر پێی بۆرژوازیه‌تدا  ئه‌و بنچینانه‌ ده‌له‌رزێنێت كه‌ به‌رهه‌مى پێ ده‌هێنێت  و به‌رهه‌مه‌كان ده‌كاته‌ هى خۆی.بۆرژوازیه‌ت پێش هه‌موو شتێك گۆڕی خۆی هه‌ڵده‌كه‌نێت، ڕوخاندنى و سه‌ركه‌وتنى پرۆلیتاریا دوو كارى حه‌تمین .

*

*

*

به‌شى دووه‌م

پرۆلیتاریه‌كان و شیوعیه‌كان

به‌شێوه‌یه‌كى گشتى چ په‌یوه‌ندیه‌ك له‌نێوان شیوعیه‌كان و پرۆلیتاریه‌كاندا هه‌یه‌:-


شیوعیه‌كان حیزبێكى جیانین له‌به‌رامبه‌ر حیزبه‌ كرێكاریه‌كانى تردا و هیچ  به‌رژه‌وه‌ندیه‌كى جیاشیان نیه‌ له‌به‌رژه‌وه‌ندیه‌ گشتیه‌كانى پرۆلیتاریا ، ئه‌وان بنه‌ماو بیروباوه‌ڕێكى تایبه‌تیان نیه‌ كه‌بیخه‌نه‌ ڕوو وه‌ بیانه‌وێت بزوتنه‌وه‌ى پرۆلیتاریاى بێ له‌قاڵب بده‌ن .

شیوعیه‌كان جیاناكرێنه‌وه‌ له‌حیزبه‌ پرۆلیتاریه‌كانى تر ته‌نها ئه‌وان له‌لایه‌ك به‌رژه‌وه‌ندیه‌ هاوبه‌شه‌كان له‌ململانێ نه‌ته‌وه‌یه‌كاندا جیاواز  له‌پرۆلیتاریه‌كان ڕاده‌گه‌یه‌نن و زاڵى ده‌كه‌ن و له‌لایه‌كى تره‌وه‌ هه‌میشه‌ نماینده‌ى به‌رژه‌وه‌ندى هه‌موو بزوتنه‌وه‌كه‌ ده‌كه‌ن له‌ قۆناغه‌ جیاوازه‌كانى گه‌شه‌كردنیدا كه‌ململانێی نێوان بۆرژوازیه‌ت و پرۆلیتاریا پیایدا تێپه‌ڕده‌بێت .

به‌م شێوه‌یه‌ شیوعیه‌كان به‌كردار بریتین له‌و تیمه‌ى كه‌ زیاتر توند و تۆڵترن له‌حیزبه‌ كرێكاریه‌كان له‌هه‌موو وڵاتاندا,وهه‌میشه‌ پاڵنه‌ره‌ بۆپێشه‌وه‌، وه‌ به‌تێوریش ئه‌وان جیاوازترن له‌هه‌موو كۆمه‌ڵه‌ پرۆلیتاریه‌كان به‌ووردبینیان له‌بارودۆخى بزووتنه‌وه‌ى پرۆلیتاریا و كاروان و ئه‌نجامه‌ گشتیه‌كانى.یه‌كه‌م ئامانجى شیوعیه‌كان بریتیه‌ له‌ئامانجى هه‌موو حیزبه‌ پرۆلیتاریه‌كانى تر: پرۆلیتاریا له‌چێنێكدا دروست بووه‌ بۆ ڕوخاندنى هه‌ژموونى بۆرژوازیه‌ت، و گرتنه‌ ده‌ستى ده‌سه‌ڵاتى سیاسى له‌لایه‌ن پرۆلیتاریاوه‌ .

ڕاوبۆچونه‌ تێوریه‌كانى شیوعیه‌كان به‌هیچ جۆرێك له‌سه‌ر بیرو بۆچون، بنه‌ماكان كه‌ دۆزراونه‌ته‌وه‌ یان داهێنراون له‌لایه‌ن بیرو بۆچونه‌كانیان ده‌ربڕینێكى گشتیه‌ بۆ مه‌رجه‌ ڕاسته‌قینه‌كانى ململانێی چینایه‌تى كه‌ هه‌یه‌ له‌نێوان بزوتنه‌وه‌ مێژویه‌كه‌دا كه‌ له‌ به‌رچاومان گوزه‌ر ده‌كات و له‌سه‌ر ڕه‌تكردنه‌وه‌ى په‌یوه‌ندیه‌ موڵكداریه‌كان كه‌ له‌ئێستادا هه‌ن ، ئه‌مانه‌ ته‌نها سیفاتى جیاكه‌ره‌وه‌ى شیوعیه‌ت نین، په‌یوه‌ندیه‌ موڵكداریه‌كان  هه‌موویان، ملكه‌چى گۆڕانه‌ مێژوویه‌ به‌رده‌وامه‌كان بون بۆ گۆڕینى مێژووى گرێدراو به‌یه‌كه‌وه‌، شۆڕشى فه‌ره‌نسى  بۆ نمونه‌ ، موڵكیه‌تى ده‌ره‌به‌گایه‌تى له‌ناو برد بۆ به‌رژه‌وه‌ندى موڵكیه‌تى بۆرژوازی .

وه‌ئه‌وه‌ى كه‌شیوعیه‌كان جیاده‌كاته‌وه‌، بریتی نیه‌ له‌وه‌ى كه‌ موڵكیه‌ت به‌شێوه‌یه‌كى گشتى له‌ناو ببات، به‌ڵكو نه‌هێشتنى موڵكیه‌تى بۆرژوازیه‌ته‌ ,به‌ڵام موڵكیه‌تى تایبه‌تى بۆرژوازی نوێ بریتیه‌ له‌ ده‌ربڕینى كۆتا و ته‌واوترین له‌به‌رهه‌م هێنان و خاوه‌ندارێتى به‌روبومه‌كانى كه‌وه‌ستاونه‌ته‌ سه‌ر ململانێ چینایه‌تیه‌كان و چه‌وسانه‌وه‌ى هه‌ندێك بۆ هه‌ندێكى تر ، ئه‌گه‌ر حاڵه‌ته‌كه‌ وابێت ئه‌وا شیوعیه‌كان ده‌توانن كه‌ بیردۆزه‌كه‌یان به‌یه‌ك ده‌ربڕین كورت بكه‌نه‌وه‌ ئه‌ویش ( نه‌هێشتنى موڵكیه‌تى تایبه‌تیه‌).

ئێمه‌ى شیوعى( ماركس و ئه‌نگڵز ده‌ڵێن )((نوسه‌ر ))، ئه‌و ڕه‌خنه‌یه‌مان لێده‌گیرێت كه‌ داواى نه‌مانى ئه‌و خاوه‌ندارێتیه‌ ده‌كه‌ین كه‌ به‌ده‌ستهێنراوه‌ به‌هه‌وڵ و تێكۆشانى تاكه‌كه‌سى، ئه‌و خاوه‌ندارێتیه‌ى كه‌ واداده‌نرێت بنچینه‌ى هه‌موو ئازادیه‌ تاكه‌كان و هه‌موو چالاكى و هه‌موو سه‌ربه‌خۆییه‌كى تاكه‌كه‌سیه‌.خاوه‌ندارێتى به‌ده‌ستهێنراو له‌هه‌وڵ و ماندوبونى كه‌سیه‌وه‌، ئایا باس له‌خاوه‌ندارێتى بۆرژوازیه‌تى بچوك ده‌كه‌ن،یان له‌جوتیاره‌ بچوكه‌كان، كه‌ پێشتر له‌خاوه‌ندارێتى بۆرژوازیه‌ت هه‌بون؟ ئێمه‌ پێویستمان به‌نه‌هێشتن و ڕه‌تكردنه‌وه‌یان نیه‌، چونكه‌ پێشكه‌وتنى پیشه‌سازى ڕۆژ به‌ڕۆژ له‌ناویان ده‌بات .یان ئه‌وه‌ى ئێوه‌ مه‌به‌ستانه‌ بریتیه‌ له‌ خاوه‌ندارێتى تایبه‌تى بۆرژوازیه‌تى نوێ؟ به‌ڵام، ئایا كارى پرۆلیتاریا ، خاوه‌ندارێتى بۆ دروست ده‌كات؟ هه‌رگیز نا، به‌ڵكو ئه‌و سه‌رمایه‌ دروست ده‌كات بۆ ئه‌و كه‌سه‌ى كه‌كاره‌كه‌ى بۆ ده‌كرێت، كه‌ ئه‌و هه‌رگیز پێشكه‌وتنى ناوێت، ئه‌گه‌ر كارێكى به‌كرێی نوێی بۆ وه‌ده‌ست نه‌هێنێت بۆ ئه‌وه‌ى جارێكى تریش بچه‌وسێته‌وه‌و به‌كاریبهێنێته‌وه‌ .

خاوه‌ندارێتى له‌م شێوه‌یه‌ى ئێستادا ، ده‌جوڵێت به‌شێوه‌یه‌كى دژ به‌یه‌ك له‌نێوان سه‌رمایه‌ و كرێی كاردا . باپێكه‌وه‌ به‌ووردى له‌هه‌ردوو جه‌مسه‌رى ئه‌م دژایه‌تیكردنه‌ بڕوانین .ماناى بوونى كه‌سێك به‌سه‌رمایه‌دار به‌ته‌نها ئه‌وه‌نیه‌ كه‌ ئه‌و كه‌سه‌ پۆستێكى كه‌سى وه‌رگرتووه‌، به‌ڵكو پۆستێكى كۆمه‌ڵگایش له‌به‌رهه‌مهێناندا وه‌رده‌گرێت، سه‌رمایه‌ به‌رهه‌مى كۆمه‌ڵه‌، ناتوانرێت وه‌گه‌ڕبخرێت به‌بێ به‌شداریكردنى توانایى كۆمه‌ڵه‌ كه‌سێك، به‌ڵكو له‌شیكردنه‌وه‌ى كۆتاییدا ناتوانرێت وه‌گه‌ڕبخرێت به‌بێ چالاكیه‌كى هاوبه‌ش بۆ هه‌موو ئه‌ندامانى كۆمه‌ڵگا .كه‌واته‌ سه‌رمایه‌ چالاكیه‌كى تاكه‌كه‌سى نیه‌، به‌ڵكو چالاكیه‌كى ده‌سته‌جه‌معیه‌، خۆ ئه‌گه‌ر له‌دواتردا، سه‌رمایه‌ گۆڕدرا بۆ خاوه‌ندارێتى هاوبه‌ش كه‌تایبه‌ت نین به‌هه‌موو ئه‌ندامانى كۆمه‌ڵگاوه‌، ئه‌وا ئه‌و گۆڕانه‌ به‌ته‌نها ده‌گۆڕێت، واته‌ خاوه‌ندارێتى مۆركى چینایه‌تى ون ده‌كات .

بابچینه‌ سه‌ر كرێی كار : كرێی كارى مام ناوه‌ند بۆ هه‌ر كارێكى به‌كرێگیراو بریتیه‌ له‌نزمترین كرێی كار، واته‌ كۆمه‌ڵه‌ هۆكارێكى  پێویست بۆ ژیان بۆ ئه‌وه‌ى كرێكار وه‌كو كرێكارێك له‌ ژیاندا بمێنێته‌وه‌، له‌دواییدا ئه‌وه‌ى كرێكارێكى به‌كرێ گیراو ده‌بێته‌ خاوه‌نى به‌ماندوبوون و هه‌وڵى خۆیه‌وه‌ ته‌نها به‌شى گێڕانه‌وه‌ى به‌رهه‌مهێنانى ژیانى ده‌كاته‌وه‌ .ئێمه‌ هه‌رگیز نامانه‌وێت ئه‌و جۆره‌ خاوه‌ندارێتیه‌ كه‌سیه‌ ڕه‌تبكه‌ینه‌وه‌ بۆ به‌رهه‌مه‌كانى كار كه‌له‌پێناو ژیانه‌وه‌ى ژیانى كه‌سێتیدا بێت،چونكه‌ ئه‌وخاوه‌ندارێتیه‌  هیچ به‌رهه‌مێك ( قازانجێك) ى ته‌واو به‌جێ ناهێلێت كه‌ببێته‌ هۆكارى ده‌ستبه‌سه‌راگرتنى كارى كه‌سانى تر.ئێمه‌ ته‌نها ده‌مانه‌وێت ئه‌و مۆركه‌ كوشنده‌یه‌ بۆ خاوه‌ندارێتى ڕه‌تبكه‌ینه‌وه‌ كه‌ كرێكار ته‌نها له‌پێناو گه‌شه‌كردنى سه‌رمایه‌دا ده‌ژى و ته‌نها ئه‌وه‌نده‌ش ده‌ژى كه‌ به‌رژه‌وه‌ندیه‌كانى چینى سه‌رده‌ست ده‌یخوازێت.

كارى ئازاد، له‌كۆمه‌ڵگاى بۆرژوازیه‌تدا، ته‌نها بریتیه‌ له‌ هۆكارى زیادكردنى كارى كه‌ڵه‌كه‌بوو، كارى كه‌ڵه‌كه‌ بوش له‌ كۆمه‌ڵگاى شیوعیه‌تدا، به‌ته‌نها بریتیه‌ له‌ هۆكارى به‌رده‌وامبونى ژیانى كرێكاران و ده‌وڵه‌مه‌ندكردنى  و به‌رزكردنه‌وه‌ى.له‌كۆمه‌ڵگاى بۆرژوازیه‌تدا ڕابووردوو زاڵه‌ به‌سه‌ر ئێستادا، به‌ڵام له‌ كۆمه‌ڵگاى شیوعیه‌تدا ئێستا زاڵه‌ به‌سه‌ر ڕابردوودا،له‌كۆمه‌ڵگاى بۆرژوازیه‌تدا سه‌رمایه‌ ئازاده‌و كه‌سایه‌تیه‌كى جیاوازى هه‌یه‌،له‌كاتێكدا تاكى چالاك سه‌ربه‌خۆیی نیه‌ و هیچ كه‌سایه‌تیه‌كى جیاكه‌ره‌وه‌شى نیه‌.ڕه‌تكردنه‌وه‌ى ئه‌و حاڵه‌ته‌ى ناو ده‌برێت به‌ بۆرژوازیه‌ت ڕه‌تكردنه‌وه‌ى كه‌سێتى تاك و ئازادیه‌كانه‌، ئه‌وه‌ ڕاسته‌، لێره‌دا باسه‌كه‌ په‌یوه‌ندى كردارى هه‌یه‌ به‌ڕه‌تكردنه‌وه‌ى تاكێتى بۆرژوازی و سه‌ربه‌خۆیی و ئازادیه‌كانیه‌وه‌ .

له‌چوارچێوه‌ى په‌یوه‌ندیه‌ به‌رهه‌میه‌كانى بۆرژوازیه‌تى ئێستادا كه‌ مه‌به‌ست لێی ئازادیه‌: ئازادى بازرگانى، و فرۆشتن و كڕینى ئازاده‌ .

به‌ڵام ئه‌گه‌ر چاوچنۆكى بازرگانى بڵاوبۆوه‌ ئه‌وا بازرگانى ئازادیش بڵاوده‌بێته‌وه‌، ڕاوبۆچونه‌كانمان ده‌رباره‌ى بازرگانى ئازاد وه‌ك هه‌موو ڕاوبۆچونه‌كانى ترى بۆرژوازیه‌ته‌كه‌مان ده‌رباره‌ى ئازادى، هیچ مانایه‌كى نیه‌ ته‌نها له‌به‌رامبه‌ر بازرگانى كردنى په‌یوه‌ست نه‌بێت، له‌به‌رامبه‌ر بۆرژوازیه‌تى چه‌وسێنه‌ره‌وه‌ نه‌بێت له‌سه‌ده‌كانى ناوه‌ڕاستدا و هیچ مانایه‌كى نابێت له‌به‌رامبه‌ر ڕه‌تكردنه‌وه‌ى شیوعیه‌ت به‌بازرگانیكردن و په‌یوه‌ندیه‌كانى به‌رهه‌مهێنانى بۆرژوازیه‌ت و بۆ بۆرژوازیه‌تیش خۆی تووشى ترس بوون كاتێك ئێمه‌ داواى نه‌هێشتنى خاوه‌ندارێتى تایبه‌ت ده‌كه‌ین، به‌ڵام خاوه‌ندارێتى تایبه‌ت له‌ كۆمه‌ڵگاى ئێستادا نه‌ماوه‌ به‌لاى نۆ له‌سه‌ر ده‌ى ئه‌ندامه‌كانیه‌وه‌،كه‌واته‌ بۆ خۆی نه‌ماوه‌ ، چونكه‌ له‌لاى  نۆ له‌سه‌ر ده‌ى ئه‌ندامه‌كانى نه‌ماوه‌، كه‌واته‌ ئێوه‌ گلیه‌یمان لێ ده‌كه‌ن له‌به‌رئه‌وه‌ى ئێمه‌ ده‌مانه‌وێت خاوه‌ندارێتیه‌ك نه‌هێڵین كه‌ ده‌سه‌پێنرێت وه‌ك مه‌رجێكى پێویست بۆبوونى، نه‌مانى خاوه‌ندارێتى به‌لاى زۆرینه‌ى ڕه‌هاوه‌ له‌ كۆمه‌ڵگادا. به‌ووشه‌یه‌ك،ئێوه‌ تۆمه‌تبارمان ده‌كه‌ن به‌ڕه‌تكردنه‌وه‌ى خاوه‌ندارێتیه‌كه‌تان، به‌دڵنیایی ئه‌وه‌یه‌ كه‌ئێمه‌ ده‌مانه‌وێت .

هه‌ركاتێك كار نه‌یتوانى بگۆرێت بۆ سه‌رمایه‌، به‌پاره‌ى نه‌قدى،یان كرێ، به‌كورتى بۆ ده‌سه‌ڵاتێكى كۆمه‌ڵگایی كه‌ تواناى قۆرخكردنى هه‌بێت، واته‌ له‌و كاته‌ى كه‌ موڵكیه‌تى كه‌سێتى تواناى  نیه‌ بگۆڕێت بۆ موڵكیه‌تى بۆرژوازیه‌ت، به‌تایبه‌ت ئاله‌وكاته‌دا ڕایده‌گه‌یه‌نن كه‌تاك له‌ناوبرا .كه‌واته‌ ئێوه‌ باش ده‌زانن كه‌مه‌به‌ستمان له‌تاك ته‌نها بۆرژوازیه‌ته‌، واته‌ خاوه‌ن موڵكى بۆرژوازی، وه‌ ئه‌و تاكه‌ پێویسته‌ لاببرێت و نه‌مێنێت،شیوعیه‌ت هیچ كه‌سێك بێ به‌ش ناكات له‌خاوه‌ندارێتى به‌روبومێكى كۆمه‌ڵگایی، به‌ڵكو ته‌نها ئه‌و توانایه‌ى لێ ده‌سێنێت كه‌ كارى كه‌سانى تر ده‌كاته‌ به‌نده‌ به‌هۆی ئه‌و موڵكیه‌ته‌وه‌.

یان هه‌ندێ ڕه‌خنه‌مان لێده‌گرن و ده‌ڵێن:" به‌نه‌هێشتنى خاوه‌ندارێتى تایبه‌ت ئه‌وا هه‌موو چالاكیه‌ك كۆتایی پێدێت و ته‌مه‌ڵیه‌كى گشتى بڵاو ده‌بێته‌وه‌" .ئه‌گه‌ر ئه‌وه‌ ڕاست بێت، ئه‌بوایه‌ كۆمه‌ڵگاى بۆرژوازیه‌ت ده‌مێك بوایه‌ ته‌مه‌ڵ و ته‌وه‌زه‌ل بوایه‌، چونكه‌ له‌و كۆمه‌ڵگایه‌دا ئه‌وانه‌ى كارده‌كه‌ن خاوه‌نى هیچ شتێك نین، به‌ڵام ئه‌وانه‌ى كار ناكه‌ن خاوه‌نى زۆرشتن، ئه‌و دوو دڵیه‌ هه‌مووى به‌ره‌و ئه‌وه‌ ده‌ڕوات، هه‌ركاتێ بۆ سه‌رمایه‌ بونێك نه‌ما ئه‌وا بۆ كارى كرێش بونێك نامێنێت .هه‌موو ئه‌و ڕه‌خنه‌و ناڕه‌زاییانه‌ى ئاڕاسته‌ى شێوزاى شیوعیه‌ت ده‌كرێت له‌به‌رهه‌مهێنانى به‌روبومه‌ مادیه‌كان وخاوه‌ندارێتى , به‌هه‌مان شێوه‌  به‌رهه‌مهێنانى به‌رهه‌مه‌ فكریه‌كان و موڵكیه‌ته‌ كه‌سیه‌كان ده‌گرێته‌وه‌.به‌هه‌مان شێوه‌ نه‌مانى موڵكیه‌تى چینایه‌تى هاوتا ده‌بێته‌وه‌ له‌ڕوانگه‌ى بۆرژوازیه‌ته‌وه‌ له‌گه‌ڵ نه‌مانى به‌رهه‌مهێنان خۆیدا.هه‌روه‌ها نه‌مانى ڕۆشنبیرى چینایه‌تى هاوشێوه‌ ده‌بێت له‌ ڕوانگه‌ى بۆرژوازیه‌ته‌وه‌ به‌نه‌مانى سه‌رتاپاى ڕۆشنبیرى.

ئه‌و ڕۆشنبیریه‌ى كه‌ بۆرژوازیه‌ت بۆ وونبونى ده‌گرى، به‌لاى زۆرینه‌ى ڕه‌هاوه‌ شتێك نیه‌ ته‌نها ڕاهێنانێك نه‌بێت كه‌ ماشێنى لێدروست ده‌كات .به‌ڵام به‌رپه‌رچمان مه‌ده‌نه‌وه‌ كاتێك خۆتان ڕه‌تكردنه‌وه‌ى موڵكیه‌تى بۆرژوازیه‌ت ده‌پێون به‌تێگه‌یشتنه‌كانى بۆرژوازیه‌ت له‌به‌رئه‌وه‌ى بیروبۆچونه‌كانتان خۆیان له‌به‌رهه‌مى په‌یوه‌ندیه‌كانى به‌رهه‌مهێنانى بۆرژوازی و موڵكیه‌تى بۆرژوازیه‌ته‌،هه‌روه‌ك مافه‌كه‌تان كه‌ ته‌نها بریتیه‌ له‌ویستى چینه‌كه‌تان كه‌ یاسایه‌كى داناوه‌، ویستێك كه‌مه‌رجه‌ مادیه‌كانى دیاریكردووه‌ بۆ ژیانى چینه‌كه‌تان كه‌ناوه‌ڕۆكه‌كه‌ى بریتیه‌ له‌وه‌ى ڕوانینه‌ به‌سوده‌كانتان كه‌به‌هۆیه‌ په‌یوه‌ندیه‌ به‌رهه‌مهێنان و موڵكایه‌تیه‌كانتان ده‌گۆڕن له‌په‌یوه‌ندیه‌كى مێژوویى ڕاگوزه‌ریه‌وه‌ له‌سه‌ر ڕێگاى به‌رهه‌مهێناندا بۆ یاسایه‌كى نه‌مر و جێگیر بۆ سروشت و عه‌قڵ، له‌و ڕوانینه‌تاندا هه‌موو چینه‌ سه‌رده‌ست و له‌ناوچووه‌كان هاوبه‌شییان له‌گه‌ڵدا ده‌كه‌ن .ئه‌وه‌ى كه‌ تێیگه‌یشتون به‌موڵكایه‌تى كۆن و ئه‌وه‌ى به‌موڵكایه‌تى ده‌ره‌به‌گایه‌تى تێیده‌گه‌ن، ئیدى له‌ئێستاوه‌ قبوڵ كراونیه‌ بۆ موڵكیه‌تى بۆرژوازیه‌ت.

ڕه‌تكردنه‌وه‌ى

 * ڕه‌تكردنه‌وه‌ى خێزان، ته‌نانه‌ت توندڕه‌وترین ڕادیكاڵیه‌كانیش توڕه‌بونیان گڕ ده‌گرێت له‌سه‌ر ئه‌و مه‌به‌سته‌ پیسه‌ى شیوعیه‌كان، ئه‌رێ خێزانى ئێستا له‌سه‌ر چى وه‌ستاوه‌،خێزانى بۆرژوازیه‌ت؟ له‌سه‌ر سه‌رمایه‌و موڵكیه‌تى تایبه‌تى، كه‌ بونى نیه‌ به‌ته‌واوى گه‌شه‌ كردنیه‌وه‌ ته‌نها لاى بۆرژوازیه‌ته‌وه‌ نه‌بێت، به‌ڵام ته‌واوكاریه‌كه‌ى له‌بێ به‌شكردنى به‌زۆردا له‌خێزاندا ده‌بینێته‌وه‌، له‌لاى پرۆلیتاریا و بێ ڕه‌وشتى ئاشكرا .خێزانى بۆرژوازیه‌ت به‌هه‌ڵمێ له‌ناو ده‌چێت و نامێنێت به‌ له‌ناوچونى ته‌واوكاریه‌كانى ، وه‌هه‌ردوكیشیان له‌ناو ده‌چن به‌نه‌مانى سه‌رمایه‌.
ئایا ڕه‌خنه‌ى ئه‌وه‌ له‌ئێمه‌ ده‌گرن كه‌ڕێگه‌ ناده‌ین منداڵه‌كان له‌لایه‌ن باوكانیانه‌وه‌ بچه‌وسێنه‌وه‌؟ ئه‌وه‌ تاوانه‌ دانیپیادا ده‌نێت،به‌ڵام ده‌ڵێن:" ئێمه‌ به‌ڕێگه‌ پێدانى په‌روه‌رده‌یه‌كى كۆمه‌ڵگایی له‌جیاتى په‌روه‌رده‌یه‌كى ناوماڵى زۆرترین په‌یوه‌ندیه‌ خۆشه‌كان له‌ناو ده‌به‌ین ".

ئایا هه‌ر كۆمه‌ڵگاش نیه‌ لاى ئێوه‌ په‌روه‌رده‌كه‌تان دیارى ده‌كات؟ ئایا هه‌ په‌یوه‌ندیه‌ كۆمه‌ڵگاییه‌كان نیه‌ كه‌ ئێوه‌شى له‌چوارچێوه‌دا په‌روه‌رده‌ بوه‌؟ ئایا هه‌ر ده‌ستێوه‌ردانی ڕاسته‌وخۆ یان ناڕاسته‌وخۆی كۆمه‌ڵگانیه‌ به‌هۆی قوتابخانه‌و ... هتد؟ شیوعیه‌كان كارى كۆمه‌ڵگا له‌په‌روه‌رده‌كردندا داناهێنن، ئه‌وان ته‌نها سیفاته‌كانى ده‌گۆڕن و په‌روه‌رده‌كردن له‌ژێر كاریگه‌رى چینى سه‌رده‌ستدا ده‌رده‌هێنن، هه‌ركاتێك په‌یوه‌ندیه‌ خێزانیه‌كانى پرۆلیتاریا به‌هۆی پیشه‌سازیه‌  گه‌وره‌كانه‌وه‌، و منداڵه‌كان گۆڕان بۆ كاڵایه‌كى بازرگانى و بۆ ته‌نها هۆكارى كاركردن، ئه‌و كاته‌ پاڕانه‌وه‌كانى بۆرژوازیه‌ت بۆ خێزان په‌روه‌رده‌ كردن و په‌یوه‌ندیه‌ خۆشه‌ویستیه‌كانى نێوان باوك و منداڵ، زیاتر جێگه‌ى قێز لێبونه‌وه‌ ده‌بن .به‌ڵام، ئه‌ى شیوعیه‌كان ئێوه‌ ده‌تانه‌وێت كه‌ ژنان بكه‌نه‌ موڵكى گشتى، به‌مه‌ش هه‌موو بۆرژوازیه‌ت به‌یه‌ك ده‌نگ گوێمان كه‌ڕده‌كه‌ن .

بۆرژواز ژنه‌كه‌ى ته‌نها وه‌ك ئامێرێكى به‌رهه‌مهێنان ده‌بینێت،ئه‌و وایبیستووه‌ كه‌ ئامێره‌كانى به‌رهه‌مهێنانیش به‌ كۆمه‌ڵ ئیشى پێده‌كه‌ن، به‌دڵنیایه‌وه‌، ئه‌وه‌ چاوه‌ڕێده‌كات كه‌ سۆشیالیستى به‌هه‌ندێك ده‌رباره‌ى ژنانیش ده‌دوێت، به‌ڵام  به‌مێشكیدا نایه‌ت كه‌ ئه‌م كاره‌ په‌یوه‌ندى به‌ڕزگاركردنى ژیانى ژنانه‌وه‌ هه‌یه‌ كه‌ به‌ته‌نها وه‌ك ئامێرێكى به‌رهه‌م هێنان لێیبڕوانێت، هه‌ر به‌هه‌مان بۆنه‌وه‌ ، هیچ شتێك له‌وه‌ زیاتر گاڵته‌جاڕى نیه‌ له‌وه‌ى ترسى بۆرژوازیه‌ته‌ ڕه‌وشتیه‌كه‌مان له‌زیاده‌ ڕۆیی له‌ خوڕه‌وشتدا، له‌هاوبه‌شیكردن له‌ ژناندا به‌فه‌رمى ،كه‌له‌سه‌ر شیوعیه‌كان گه‌وره‌یان كردوه‌، شیوعیه‌كان هیچ پێویستیان به‌هاوبه‌شیكردن له‌ژناندا نیه‌، چونكه‌ هه‌میشه‌ ژنان لێیانه‌وه‌ نزیك بووه‌.بۆرژوازیه‌كانمان، قه‌ناعه‌تیان نیه‌ به‌وه‌ى كه‌ ژنان و كچانى پرۆلیتاریایان له‌به‌رده‌ستدا بێت ، سه‌ره‌ڕای به‌دڕه‌وشتى ڕه‌سمى، خۆشیه‌كى تایبه‌تى له‌وه‌دا ده‌بینن كه‌ خۆیان به‌قه‌رزدارێك بزانن به‌ڕێكه‌وتنێكى دوولایه‌نه‌ .

ژنهێنانى بۆرژوازی له‌ڕاستیدا، بریتیه‌ له‌هاوبه‌شیكردنى ژنانى شووكردوو، كه‌مترین شتێك كه‌ ڕه‌خنه‌ى پێ له‌شیوعیه‌كان پێبگرن، ئه‌وه‌یه‌ كه‌ ئه‌وان ده‌یانه‌وێت هاوبه‌شیه‌كى ڕه‌سمى ژنان به‌ئاشكرا جێگه‌ى هاوبه‌شیكردنێكى شاراوه‌ى دووڕوو بگرێته‌وه‌.

هه‌ر به‌وبۆنه‌یه‌وه‌، ئاشكرایه‌ كه‌ به‌زمانى په‌یوه‌ندیه‌كانى به‌رهه‌مهێنانى ئێستا، هاوبه‌شیكردنى ژنانیش كه‌له‌ئه‌نجامى ئه‌وه‌وه‌ هاتووه‌ نامێنێت، واته‌ به‌دڕه‌وشتى ڕه‌سمى و ناڕه‌سمى نامێنێت.

* له‌سه‌روو ئه‌مانه‌شه‌وه‌ شیوعیه‌كان به‌وه‌ تاوانبار ده‌كه‌ن كه‌ داواى نه‌مانى نیشتمان و نه‌ته‌وه‌ ده‌كه‌ن، كرێكاران نیشتیمانیان نیه‌، ناتوانرێت شتێكیان لێ بسه‌نرێت كه‌ نه‌یان بێت و خاوه‌نى نه‌بن، له‌سه‌ر ئه‌وه‌ى كه‌ ده‌بێت یه‌كه‌م كارى پرۆلیتاریا بریتی بێت له‌ ده‌ستبه‌سه‌راگرتنى ده‌سه‌ڵاتى سیاسیدا و خۆیان بكه‌نه‌ چێنێكى نه‌ته‌وه‌یی، و خۆی به‌هێز بكات وه‌ك نه‌ته‌وه‌ تا ئه‌و كاته‌ نیشتیمانیه‌، به‌ڵام هیچ كاتێك به‌مانا بۆرژوازیه‌كه‌ى نا، له‌گه‌ڵ گه‌شه‌كردنى بۆرژوازیه‌تدا، و ئازادى بازرگانیداو له‌گه‌ڵ بازاڕی جیهانیدا، له‌گه‌ڵ هاوشێوه‌ بوونى به‌رهه‌مهێنانى پیشه‌سازى و بارودۆخى گوزه‌رانى گونجاو بۆ ئه‌وه‌، جیاكه‌ره‌وه‌ نه‌ته‌وه‌ییه‌كان و دژایه‌تیه‌كانى نێوان گه‌لان ڕۆژ به‌ڕۆژ نامێنێت، و ده‌سه‌ڵاتى پرۆلیتاریاش هێنده‌ى تر به‌ره‌و نه‌مانى ده‌بات، یه‌كگرتوویى كارى پرۆلیتاریا لانى كه‌م له‌وڵاته‌ خاوه‌ن شارستانیه‌كاندا،یه‌كێكه‌ له‌مه‌رجه‌ سه‌ره‌تاییه‌كانى ڕزگارى بوون.به‌هێنده‌ى ئه‌وه‌ى كه‌ چه‌وسانه‌وه‌ى تاك بۆتاك نامێنێت،چه‌وسانه‌وه‌ى نه‌ته‌وه‌یه‌ك بۆ نه‌ته‌وه‌یه‌كى تریش نامێنێت.له‌گه‌ڵ نه‌مانى ململانێ له‌نێوان چینه‌كانى نه‌ته‌وه‌یه‌كدا،هه‌ڵوێستى دوژمنایه‌تى له‌نه‌ته‌وه‌كانیش نامێنێت.ئه‌و تۆمه‌تانه‌ى كه‌ ئاڕاسته‌ى شیوعیه‌ت ده‌كرێن،له‌ڕوانگه‌ى دین و فه‌لسه‌فه‌ و ئایدۆلۆژیاوه‌ به‌گشتى له‌وه‌ زیاتر پێویست به‌وه‌ڵامدانه‌وه‌ ناكات .

ئایا پێویست به‌بیر تیژیه‌ك ده‌كات بۆ دركپێكردنى ئه‌وه‌ى كه‌ له‌گه‌ڵ گۆڕانى بارودۆخى ژیانى خه‌ڵكى و په‌یوه‌ندیه‌ كۆمه‌ڵگاییه‌كان و ژیانه‌ كۆمه‌ڵایه‌تیه‌كاندا، به‌هه‌مان شێوه‌ بۆچونه‌كانیان و بیرو باوه‌ڕه‌كانیان و تێگه‌یشتنه‌كانیشیان ده‌گۆڕێت واته‌ هۆشیاریان ؟ .

ئایا مێژووى بیرو بۆچونه‌كان ته‌نها به‌ڵگه‌ى ئه‌وه‌نین كه‌ به‌رهه‌مه‌ فكریه‌كان ده‌گۆڕین به‌گۆڕینى به‌رهه‌مه‌ مادیه‌كان؟ ئه‌و بیرو بۆچونانه‌ى كه‌ماوه‌ى سه‌ده‌یه‌ك له‌سه‌ده‌كان بڵاوبونه‌وه‌،هه‌موو كاتێك بریتى بوون له‌بیرو بۆچونه‌كانى چینى سه‌رده‌ست .كاتێ قسه‌ ده‌رباره‌ى بیروبۆچونێك ده‌كرێت ئه‌وا كۆمه‌ڵگا هه‌مووى ده‌ته‌قێته‌وه‌، كه‌ده‌ربڕیى واقعێكه‌، بریتیه‌ له‌وه‌ى كه‌ توخمه‌كانى كۆمه‌ڵگاى نوێ له‌ قوڵایی كۆمه‌ڵگاى كۆندا دروست بووه‌.و نه‌مانى بارودۆخى ژیانى كۆنیش له‌گه‌ڵ خۆیدا نه‌مانى بیروبۆچونه‌ كۆنه‌كانیش ده‌هێنێت.

كاتێك دونیاى كۆن ڕووخا دینى مه‌سیحیه‌ت سه‌ركه‌وت به‌سه‌ر دینه‌ كۆنه‌كاندا، و كاتێكیش بیرو بۆچونه‌ مه‌سیحیه‌كانیش له‌سه‌ده‌ى هه‌ژده‌هه‌مدا له‌به‌رده‌م بیرو بۆچونه‌ ڕۆشنگه‌ریه‌كاندا پووچایه‌وه‌، ئا له‌و كاته‌دا كۆمه‌ڵگاى ده‌ره‌به‌گایه‌تى هه‌ناسه‌ى كۆتایی ده‌دا له‌ململانێیدا له‌گه‌ڵ بۆرژوازیه‌تى شۆڕشگێڕیدا ، بیرو بۆچونه‌كانى ئازادى بیروباوه‌ڕ و ئازادى دین شتێك نه‌بون جگه‌ له‌ده‌ربڕینێك له‌سیسته‌مى پاڵه‌په‌ستۆیه‌كى ئازددا له‌بوارى مه‌عریفه‌دا.

له‌وانه‌یه‌ بوترێت:- ( بیرو بۆچونه‌ دینى و ڕه‌وشتى و فه‌لسه‌فى و سیاسی و یاساییه‌كان و ..هتد )، چاكسازیان تیادا كراوه‌ به‌بێ گومان له‌ڕێڕه‌وى گه‌شه‌كردنى مێژوویدا، به‌ڵام دین و ڕه‌وشت و فه‌لسه‌فه‌و سیاسه‌ت و یاسا وه‌كو خۆیان ماونه‌ته‌وه‌ له‌ناوه‌ڕاستى ئه‌و گۆڕانه‌دا.

سه‌ره‌ڕای ئه‌وه‌ لێره‌دا چه‌ند ڕاستیه‌كى جێگیر هه‌ن وه‌ك ئازادى و دادپه‌روه‌رى و..هتد كه‌ هه‌مان شته‌ له‌هه‌موو بارودۆخه‌ كۆمه‌ڵگاییه‌كاندا  .به‌ڵام شیوعیه‌ت ڕاستیه‌ جێگیره‌كان ڕه‌تده‌كاته‌وه‌، ئاینه‌كان و ڕه‌وشت ڕه‌تده‌كاته‌وه‌ له‌جیاتى نوێكردنه‌وه‌ى پێكهاته‌كانیان، كه‌واته‌ ئه‌وه‌ پێچه‌وانه‌ى پێشكه‌وتنه‌ مێژوییه‌كانى پێشووتره‌، كه‌واته‌ ئه‌و تۆمه‌ته‌ ڕووبه‌ڕووى كێ ده‌بێته‌وه‌؟ مێژووى هه‌موو كۆمه‌ڵگایه‌ك تائێستا،بزاوتوه‌ له‌ملاملانێی چینایه‌تیدا، و شێوازى جیاوازیشى وه‌رگرتووه‌ به‌پێی سه‌رده‌مه‌ جیاوازه‌كان .

به‌ڵام سه‌ره‌ڕاى ئه‌و شێوانه‌ى كه‌ ئه‌و ململانێیانه‌ وه‌ریان گرتووه‌ به‌به‌رده‌وامى ، ئه‌وا چه‌وسانه‌وه‌ى به‌شێك بۆ به‌شێكى كۆمه‌ڵگا هه‌ر یه‌ك شته‌ بۆ هه‌موو سه‌رده‌مه‌كانى ڕابردوو، كه‌واته‌ جێگه‌ى سه‌رسوڕمان نیه‌ ئه‌گه‌ر هۆشیارى كۆمه‌ڵگایی له‌هه‌موو سه‌رده‌مه‌كاندا ده‌جوڵێت سه‌ره‌ڕای ڕه‌نگاوڕه‌نگى  و جیاوازیان،له‌یه‌ك شێوه‌ى هاوبه‌شى دیاریكراودا، له‌شێوه‌كانى هۆشیاریدا كه‌ له‌ناوناچێت به‌ته‌واوه‌تى ته‌نها به‌له‌ناوچوونى ته‌واوى ململانێى چینایه‌تى نه‌بێت .

شۆڕشى شیوعیه‌ت، بریتیه‌ له‌ دابڕانێكى قوڵى له‌ڕه‌گ و ڕیشه‌وه‌ له‌گه‌ڵ په‌یوه‌ندیه‌ بۆماوه‌ییه‌كاندا، جێگه‌ى سه‌رسوڕمان نیه‌ ئه‌گه‌ر په‌یوه‌ندییه‌كانى به‌بیروبۆچونه‌ بۆ ماوه‌ییه‌كانه‌وه‌ داببڕێت له‌ڕێڕه‌وى گه‌شه‌كردنه‌كه‌ى ، به‌ قوڵایه‌كى توند تر، به‌ڵام با واز له‌ڕه‌خنه‌كانى بۆرژوازیه‌ت بهێنین كه‌ له‌ شیوعیه‌تى ده‌گرن .پێشتر بینیمان كه‌ هه‌نگاوى یه‌كه‌م له‌شۆڕشى كرێكاراندا بریتیه‌ له‌ به‌رزكردنه‌وه‌ى پڕۆلیتاریا بۆ چینى سه‌رده‌ست و به‌ده‌ستخستنى دیموكراسیه‌ت .

پڕۆلیتاریا ده‌سه‌ڵاته‌ سیاسیه‌كه‌ى به‌كار ده‌هێنێت  بۆ لێسه‌ندنى هه‌موو سه‌رمایه‌ له‌ بۆرژوازیه‌ت به‌شێوه‌یه‌كى له‌سه‌ر خۆ، ئه‌ویش به‌جێگیركردنى هۆكاره‌كانى به‌رهه‌مهێنان هه‌موو له‌ده‌ستى ده‌وڵه‌تدا، به‌واتاى له‌ده‌ستى پرۆلیتاریایه‌كى ڕێكخراو له‌ چینێكى سه‌رده‌ستدا، بۆ زیادكردنى هێزه‌كانى به‌رهه‌م هێن به‌وپه‌ڕی خێرایی .له‌سه‌ره‌تادا، ناتوانرێت ئه‌وه‌ به‌دیبێت، ته‌نها به‌پێشێلكردنێكى سه‌ركوتكه‌رانه‌ بۆ مافى موڵكیه‌ت و په‌یوه‌ندیه‌ به‌رهه‌مهێنه‌ره‌ بۆرژوازیه‌كان نه‌بێت، به‌واتاى ڕێوشوێنێكى وا كه‌له‌ڕوانگه‌ى ئابوریه‌وه‌ كه‌م و كوڕه‌  و مانه‌وه‌ش مسۆگه‌ر نیه‌،به‌ڵام خۆی تێده‌په‌ڕێنێت له‌ڕێڕه‌وى بزوتنه‌وه‌كه‌دا، ئه‌وه‌ش ناتوانرێت پشتگوێ بخرێت وه‌ك هۆ كارێك  بۆ هه‌ڵگێڕانه‌وه‌ى شێوزاى ته‌واوى به‌رهه‌مهێنان، وه‌كارێكى ئاساییشه‌ كه‌ ئه‌و ڕێوشوێنانه‌ ده‌گۆڕێت به‌گۆڕانى وڵاته‌كان .

به‌ڵام  پیاده‌كردنى ئه‌و ڕێوشوێنانه‌ى كه‌باسیان ده‌كه‌ین به‌شێوه‌یه‌كى گشتى ده‌توانرێت بكرێت، بۆ ئه‌و وڵاته‌ى كه‌ زیاتر پێشكه‌وتوون:-

كاتێ جیاوازیه‌ چینایه‌تیه‌كان له‌ڕێڕه‌وى گه‌شه‌كردندا ون ده‌بن، و كاتێ به‌رهه‌مهێنان هه‌مووى كۆ ده‌بێته‌وه‌ له‌ده‌ستى ئه‌و كه‌سانه‌ى كه‌به‌شداربوون تیایدا ، هه‌تا ده‌سه‌ڵاتى گشتى مۆركى سیاسی ون ده‌كات ، كاتێ ده‌سه‌ڵاتى سیاسی به‌مانا ڕاسته‌قینه‌كه‌ى ، بریتیه‌ له‌ توندو تیژى ڕێكخراوى چینێك بۆ سه‌ركوتكردنى چینێكى تر، وه‌كاتێ پرۆلیتاریا به‌شێوه‌یه‌كى باش یه‌كده‌گرن له‌چینێكدا له‌كاتى خه‌باتیدا دژى بۆرژوازیه‌ت و كاتێ خۆی ڕاده‌گه‌یه‌نێت وه‌ك شۆڕشێكى چینى سه‌رده‌ست،وه‌په‌یوه‌ندیه‌ به‌رهه‌مهێنانه‌ كۆنه‌كان به‌توندوتیژیه‌وه‌ ڕه‌تده‌كاته‌وه‌، ئه‌و هۆكاره‌كانى بونى ململانێی چینایه‌تى ڕه‌تده‌كاته‌وه‌ و هه‌روه‌ها چینه‌ گشتیه‌كانیش ڕه‌تده‌كاته‌وه‌ و ده‌سه‌ڵاته‌ تایبه‌ته‌كه‌شى وه‌ك چین ڕه‌تده‌كاته‌وه‌ .له‌سه‌ر پاشماوه‌ى كۆمه‌ڵگاى بۆرژوازی كۆن به‌چینه‌كانى  و دژایه‌تیه‌ چینایه‌تیه‌كانیه‌وه‌ كۆمه‌ڵگایه‌كى نوێ جێگه‌ى ده‌گرێته‌وه‌ كه‌تیایدا ئازداى گه‌شه‌كردن هه‌یه‌و پێشكه‌وتنى هه‌موو ئه‌ندامێك مه‌رجه‌ بۆ ئازادى گه‌شه‌كردن و پێشكه‌وتنى هه‌موو ئه‌ندامه‌كان .  

*

*

*

به‌شى سێیه‌م

ئه‌ده‌بى سۆشیالیستى  و شیوعیه‌ت

1. سۆشیالیستى كۆنه‌په‌رستى
ا / سۆشیالیستى ده‌ره‌به‌گایه‌تى 
  * ئۆرۆستۆكراتیه‌تى فه‌ره‌نسى و ئینگلیزى به‌حوكمى پێگه‌ مێژووییه‌كه‌یان خۆیان وابینیه‌وه‌ كه‌ده‌بێت چامه‌یه‌ك له‌جنێوباران دژى كۆمه‌ڵگاى بۆرژوزایه‌تى نوێ بنوسن، ئه‌وه‌تا له‌شۆڕشى ته‌موزى فه‌ره‌نسى ساڵى 1830 و له‌ بزوتنه‌وه‌ى ڕیفۆڕمى ئینگلیزیدا ، جارێكى تر تێكشكان له‌به‌رده‌م ئه‌م پێگه‌یشتنه‌ كوشنده‌یه‌دا، نه‌توانرا ئیدى باس له‌خه‌باتێكى سیاسی جدى بكرێت، ته‌نها خه‌باتى ئه‌ده‌بى له‌به‌رده‌مدا مایه‌وه‌ .به‌ڵام سه‌رده‌مى پیاهه‌ڵدانه‌ كۆنه‌كان، سه‌رده‌مى گه‌ڕانه‌وه‌ى خاوه‌ندارێتى 6، به‌هه‌مان شێوه‌ له‌گۆڕه‌پانى ئه‌ده‌بیشدا كارێكى مه‌حاڵ بوو،  ئۆرۆستۆكراتیه‌ت به‌ناچارى واى پیشاندا كه‌ده‌ستى له‌به‌رژوه‌ندیه‌كانى هه‌ڵگرتوه‌ بۆ ڕاكێشانى سۆزى جه‌ماوه‌ر به‌لاى خۆیدا، بۆ دانانى بڕیاری تۆمه‌تباركردنى بۆرژوازیه‌ت له‌به‌رژه‌وه‌ندى چینى كرێكارى چه‌وساوه‌ به‌ته‌نها ، له‌سه‌ر ئه‌م ئاڕاسته‌یه‌ خۆشی له‌جنێۆدانى گه‌وره‌ نوێكه‌یدا ده‌بینێته‌وه‌ له‌ڕێگاى گۆڕانى گوتاره‌وه‌، وه‌ چرپاندنى به‌گوێیدا به‌پێشبینى بارگاوى به‌زۆرێك له‌خراپه‌كاریدا.
به‌م شێوه‌یه‌ سۆشیالیستى ده‌ره‌به‌گایه‌تى سه‌ریهه‌ڵدا به‌تێكه‌ڵیه‌ك له‌ گریان و لاوه‌نه‌وه‌و جنێودان له‌ده‌نگانه‌وه‌ى ڕابردوو وه‌ به‌ڵێنى داهاتوو .هه‌ندێ جار بۆرژوازیه‌تى ده‌پێكا له‌ قوڵاییه‌وه‌ به‌ حوكمێكى دڵ ڕه‌قانه‌ى كونكه‌ر، به‌ڵام هه‌میشه‌ ببوه‌ گاڵته‌ جاڕ له‌به‌ر بێ توانایی ته‌واوى به‌درك پێكردنى ڕێڕه‌وى مێژووى نوێ.له‌جیاتى خۆئاشكراكردن به‌ئاڵا،ئۆرۆستۆكراتیه‌كان خۆیان به‌سواڵكه‌رى پرۆلیتاریا پیشان ئه‌دا، بۆئه‌وه‌ى گه‌ل له‌دواى خۆیان كۆبكه‌نه‌وه‌، كاتێ دوایان كه‌وتن و بۆیان ده‌ركه‌وت كه‌ ئه‌مانه‌ هه‌مان نیشانه‌ى ده‌ره‌به‌گایه‌تى كۆنیان هه‌ڵگرتووه‌،لێیان دووركه‌وتنه‌وه‌ به‌پێكه‌نێنێكى گاڵته‌ جاڕانه‌وه‌و سوكایه‌تى پێكردنه‌وه‌.له‌نواندنى ئه‌م شانۆگه‌ریه‌دا به‌شێك له‌فه‌ره‌نسیه‌ شه‌رعیه‌كان و " ئینگلته‌رای گه‌نج" 7 به‌شداریان كرد.كاتێ ده‌ره‌به‌گه‌كان ده‌یسه‌لمێنن كه‌شێوازى چه‌وسانه‌وه‌كه‌یان جیاواز بوه‌ له‌شێوازى چه‌وسانه‌وه‌ى بۆرژوازیه‌ت، ئه‌وان بیریان ده‌چێت كه‌ ئه‌وان له‌ ڕۆژگارو سه‌رده‌مێكدا خه‌ڵكیان چه‌وساندۆته‌وه‌ كه‌ بارودۆخ و مه‌رجه‌كانى زۆر جیاواز بوه‌ و سه‌رده‌مه‌كه‌ى به‌سه‌ر چووه‌، وه‌كاتێ ده‌یسه‌لمێنن كه‌پرۆلیتاریاى نوێ له‌سایه‌ى ده‌سه‌ڵاتى ئه‌واندا بونیان نه‌بووه‌، بیریان ده‌چێت كه‌ته‌نها بۆرژوازیه‌تى نوێ پێویسته‌ له‌دایك بێت بۆ سیسته‌مه‌ كۆمه‌ڵگاییه‌كه‌یان .له‌سه‌رو ئه‌مانه‌شه‌وه‌ ئه‌وان سه‌ره‌تاى مۆركى كۆنه‌په‌رستانه‌كه‌یان ده‌شارنه‌وه‌ له‌ڕه‌خنه‌كانیاندا، به‌ڵكو ڕه‌خنه‌ سه‌ره‌كیه‌كه‌یان له‌ بۆرژوازیه‌ت خۆی شاردۆته‌وه‌ له‌و گوته‌یه‌یاندا كه‌ ده‌ڵێت:" ئه‌و چینه‌ى كه‌ ده‌چه‌وسێته‌وه‌ له‌سایه‌ى سیسته‌مێكدا، ئه‌وا سیسته‌مى كۆمه‌ڵگاى كۆن له‌بنچینه‌وه‌ له‌ناو ده‌بات" .ئه‌وان گله‌یی له‌ بۆرژوازیه‌ت ناكه‌ن، زیاد له‌وه‌ى كه‌ گله‌یی لێ ده‌كه‌ن له‌به‌رئه‌وه‌ى پرۆلیتاریاى هێنایه‌ بون به‌شێوه‌یه‌كى گشتی، به‌ڵكو گله‌یی له‌ بۆرژوازیه‌ت ده‌كه‌ن له‌به‌رئه‌وه‌ى پرۆلیتاریاى شۆڕشگێڕی هێنایه‌ بوون .له‌به‌رئه‌وه‌ له‌پیاده‌كردنى سیاسیاندا هه‌میشه‌ به‌شدارن له‌هه‌موو ڕێو شوێنه‌ سه‌ر كوتكه‌رانه‌كانیان دژى چینى كریكاران، سه‌ره‌ڕای پیاهه‌ڵدانه‌ بێ ناوه‌ڕۆكه‌كانیان ئه‌وان له‌ژیانى ئاسایی خۆیاندا ڕازین به‌گرتنه‌وه‌ى سێوه‌ ئاڵتونیه‌كان، و ڕازین به‌ئاڵو گۆڕكردنى وه‌فاو خۆشه‌ویستى و كه‌رامه‌ت وبه‌بازرگانیكردن پێوه‌یان وه‌ك لۆكه‌و چه‌وه‌نده‌رو عه‌ره‌ق.8
هه‌روه‌ك چۆن كاهینێك و ده‌ره‌به‌گێك هه‌میشه‌ پێكه‌وه‌ ده‌ست له‌ناو ده‌ست سۆشیالیستى كه‌ هه‌نوتى و سۆشیالیستى ده‌ره‌به‌گایه‌تیان به‌ره‌و پێش بردووه‌ هیچ كاتێك له‌وه‌ ساناتر نیه‌ كه‌ سیفه‌تى سۆشیالیستى بده‌یت به‌سه‌ر مه‌ناسیكه‌ مه‌سیحیه‌كاندا، ئایا مه‌سیحیه‌تیش موڵكیه‌تى تایبه‌تى  و ژنهێنان و ده‌وڵه‌تیشى ڕه‌ت نه‌كرده‌وه‌؟ له‌جیاتى ئه‌وانه‌ ئامۆژگارى نه‌دایه‌ خێركردن و سواڵكردن و پاراستنى له‌ش و ژیانى ڕه‌به‌نى  و كه‌نیسه‌یی؟ .كه‌واته‌ سۆشیالیستى مه‌سیحیه‌ت شتێك نیه‌ جگه‌ له‌ئاوى پیرۆز كه‌ كاهینێك دڵ ڕه‌شى ئۆرۆستۆكراتیه‌تى پێ ده‌شواته‌وه‌.

ب – سۆشیالیستى بۆرژوازیه‌تى بچوك

ئۆرۆستۆكراتیه‌تى ده‌ره‌به‌گایه‌تى ته‌نها چینێك نه‌بوو كه‌ بۆرژوازیه‌ت ڕووخاندى، مه‌رجه‌كانى خسته‌ زبڵدانه‌وه‌و تواندیه‌وه‌ له‌ناو كۆمه‌ڵگاى بۆرژوازیه‌تى نوێدا، له‌كاتێكدا بۆرژوازیه‌تى شاره‌كان و كۆمه‌ڵى جوتیاره‌ بچوكه‌كان له‌سه‌ده‌كانى ناوه‌ڕاستدا بریتیبون له‌پێشڕه‌وى بۆرژوازیه‌تى نوێ .

ئه‌م چینه‌ تائێستاش له‌و وڵاتانه‌ى كه‌كه‌متر له‌ڕووى پیشه‌سازى و بازرگانیه‌وه‌ پێش كه‌وتون، ژیانێكى ته‌مه‌ڵى ده‌ژین له‌په‌نا بۆرژوازیه‌ته‌ ڕوو له‌گه‌شه‌كردوه‌كه‌دا، له‌و وڵاتانه‌ى كه‌ تیایاندا شارستانیه‌تى نوێ گه‌شه‌یان كرد، بۆرژوازیه‌تى بچوكى نوێ دروست بوو كه‌له‌نێوان پرۆلیتاریا و بۆرژوازیه‌تدا یارى ده‌كات، ئه‌و وه‌ك به‌شێكى ته‌واوكه‌رى كۆمه‌ڵگاى بۆرژوازى سه‌رقاڵى خۆڕێكخستنه‌وه‌یه‌تى، و له‌ئه‌نجامى فشار خستنه‌ سه‌ریان تاكه‌كانى به‌به‌رده‌وامى به‌ره‌و ڕیزه‌كانى پرۆلیتاریا ده‌ڕۆن، سه‌ره‌ڕاى ئه‌وه‌ش ده‌بینن كه‌له‌گه‌ڵ گه‌شه‌كردنى  پیشه‌سازى گه‌وره‌دا ڕۆژى له‌ناوچونیان نزیك ده‌بێته‌وه‌ به‌ته‌واوه‌تى، به‌و سیفه‌ته‌ى به‌شێكى سه‌ر به‌خۆن له‌ كۆمه‌ڵگاى نوێدا، بۆ ئه‌وه‌ى جێگه‌یان بگیرێته‌وه‌ له‌بازرگانى و مانیفاتۆره‌ و كشتوكاڵدا، هه‌ر وه‌ك كارو به‌كارهێنراوه‌كان كارێكى ئاساییه‌،له‌وڵاتێكى وه‌ك فه‌ره‌نسادا، كه‌ چینى جوتیاره‌كان زیاد له‌نیوه‌ى دانیشتوان پێك دێنن، كه‌ نوسه‌ره‌كان ئه‌وانه‌ى لایه‌نگرى پرۆلیتاریان دژى بۆرژوازیه‌تن، كه‌ پێوانه‌ى بۆرژوازی بچوك یان جوتیارى بچوك به‌كار بێنن له‌ڕه‌خنه‌كانیاندا دژى سیسته‌مى بۆرژوازیه‌ت، وه‌ببنه‌ لایه‌نگرى كرێكاران له‌ڕوانگه‌ى بۆرژوازیه‌تى بچوكه‌وه‌، به‌م شێوه‌یه‌ سۆشیالیستى بۆرژوازیه‌تى بچوك دامه‌زرا.سیسمۆندى ڕابه‌رى ئه‌م ئه‌ده‌ب  و نوسینانه‌یه‌ نه‌ك له‌فه‌ڕه‌نسا به‌ڵكو له‌ئینگلته‌راشدا.

ئه‌م سۆشیالیستیه‌ زۆر به‌ژیرانه‌، دژایه‌تیه‌كانى له‌په‌یوه‌ندیه‌ به‌رهه‌مهێنانه‌ نوێكاندا چاره‌سه‌ر كرد، وه‌ بڕوبیانوه‌كانى ئابوریناسه‌ دوو ڕووه‌كانى ئاشكرا كرد به‌شێوه‌یه‌ك سه‌لماندى كه‌ كاریگه‌ریه‌ ڕوخێنه‌ره‌كانى به‌ماشێنكردن و دابه‌شكردنى كارو كۆكردنه‌وه‌ى سه‌رمایه‌و موڵكیه‌تى زه‌وى و زارو به‌رهه‌مى زیاده‌و ته‌نگژه‌و له‌ناوچونى حه‌تمى بۆرژوازیه‌ بچوك و جوتیاره‌ بچوكه‌كان و هه‌ژارى پرۆلیتاریاو بێ سه‌روبه‌رى له‌به‌رهه‌مهێنانداو جیاوازى زۆر له‌ دابه‌شكردنى سامانداو جه‌نگى پیشه‌سازى گڕگرتوو له‌نێوان نه‌ته‌وه‌كان و نه‌مانى داب و نه‌ریته‌ كۆنه‌كان و په‌یوه‌ندیه‌ خێزانیه‌ كۆنه‌كان و نه‌ته‌وه‌ كۆنه‌كاندا، كه‌به‌ر به‌رچ دانه‌وه‌یان ئاسان نه‌بێت.

ئه‌م سۆشیالیستیه‌، به‌پێی ناوه‌ڕۆكه‌ دانراوه‌كه‌یه‌وه‌، یان گه‌ره‌كێتى كه‌ هۆكاره‌كانى به‌رهه‌مهێنان و ئاڵوگۆڕه‌ كۆنه‌كان بگێڕێته‌وه‌، به‌مه‌ش په‌یوه‌ندیه‌ موڵكداریه‌ كۆنه‌كان و كۆمه‌ڵگا كۆنه‌كان ده‌گێڕێته‌وه‌، یان به‌زۆر هۆكاره‌كانى به‌رهه‌مهێنان و ئاڵوگۆڕه‌ نوێكان ده‌ئاخزێنێته‌ ناو چوارچێوه‌ى په‌یوه‌ندیه‌ موڵكداریه‌ كۆنه‌كانه‌وه‌ كه‌هه‌ڵیته‌كاندن، كه‌ پێویستیش بوو هه‌ڵیان بته‌كێنێت،  ئه‌وه‌ش له‌ هه‌ردوو حاڵه‌ته‌كه‌دا كۆنه‌په‌رستى و خه‌یاڵاویه‌ " گۆباوى" له‌هه‌مان كاتدا.

سیسته‌مى پیشه‌یی له‌مانیفاتوره‌داو ئابورى به‌تریاركى له‌ گونده‌كاندا، بریتیه‌  له‌گوته‌ى كۆتایی ئه‌م ئاڕاسته‌یه‌ش كۆتایی پێهات له‌پێشكه‌وتنه‌كانى داهاتوویدا بۆ حاڵه‌تێكى ترسنۆك.

ج - سۆشیالیستى ئه‌ڵمانى یان سۆشیالیستى " ڕاسته‌قینه‌" 

 ئه‌ده‌بى سۆشیالیستى و شیوعى له‌فه‌ره‌نسادا، كه‌ گه‌شه‌ى كرد له‌ژێر فشارى بۆرژوازیه‌تى ده‌سه‌ڵاتداردا ده‌ربڕینێكى ئه‌ده‌بى بوو بۆ خه‌باتى دژى ئه‌و باڵا ده‌ستیه‌ چووه‌ ناو ئه‌ڵمانیاوه‌ له‌كاتێكدا بۆرژوازیه‌تى ئه‌ڵمانى تازه‌ ده‌ستى به‌خه‌باتكردنى ده‌كرد دژى ده‌ره‌به‌گایه‌تى سه‌ركوتكه‌ر،به‌شێوه‌یه‌كى زۆر تینوو فه‌یله‌سوف و لایه‌نگرانى فه‌لسه‌فه‌و نوسه‌ره‌كانى ئه‌ڵمان ئه‌م ئه‌ده‌به‌یان ده‌ستپێكردو وه‌رگرت، ئه‌وان بیریان چوو كه‌ هاتنى ئه‌م نوسراوانه‌ له‌فه‌ره‌نساوه‌ بۆ  ئه‌ڵمانیا، له‌گه‌ڵ خۆدا و له‌هه‌مان كاتدا بارودۆخى ژیانى فه‌ره‌نساى نه‌هێنا بۆ ئه‌ڵمانیا، هه‌ربۆیه‌ ئه‌ده‌بى فه‌ره‌نسى له‌بارودۆخى ئه‌ڵمانیادا هه‌موو گرنگیه‌ ڕاسته‌وخۆكانى ونكردو ته‌نها بووه‌ ڕوویه‌كى ئه‌ده‌بى ڕووت، له‌دواتریشدا ته‌نها  بوه‌ جێگه‌ى هیواو چاوتێبڕین كه‌ هیچ سودێكى نه‌بوو بۆ وه‌دیهاتنى ناوه‌ڕۆكه‌ مرۆڤایه‌تیه‌كه‌ى، له‌به‌رئه‌وه‌ش داواكاریه‌كانى شۆڕشى یه‌كه‌مى فه‌ره‌نسا له‌ڕوانگه‌ى فه‌یله‌سوفه‌ ئه‌ڵمانیه‌كانه‌وه‌ له‌سه‌ده‌ى هه‌ژده‌هه‌مدا شتێك نه‌بوو جگه‌ له‌داواكارى " عه‌قڵى پێوانه‌یی " به‌شێوه‌یه‌كى گشتى و ده‌رخستنى ویستى ڕێى شۆڕشگێڕی فه‌ره‌نسى نه‌بێت، و به‌ته‌نها وه‌ك چه‌ند یاسایه‌كى  ویستى ڕووت لێیان ده‌ڕوانین وه‌ ئه‌و ویسته‌ى كه‌ ده‌بێت به‌ڕاستى ویستێكى مرۆڤایه‌تى بێت .

ته‌نها كارێك كه‌ نوسه‌ره‌ ئه‌ڵمانیه‌كان كردیان بریتیى بوو له‌ هاوسه‌نگى له‌ نێوان بیرو بۆچونه‌ فه‌ره‌نسیه‌ نوێكان و ویژدانى فه‌لسه‌فى كۆندا، یان ڕاستر وه‌رگرتنى بیروبۆچونه‌ فه‌ره‌نسیه‌كان به‌ده‌ستپێكردن له‌بیرو بۆچونه‌ فه‌لسه‌فیه‌كانیان، ئه‌و وه‌رگرتنه‌ش به‌ڕێگایه‌ك بوو كه‌ هه‌موو كه‌سێك له‌سه‌ره‌تادا  فێری زمانێكى  بیانى ده‌بێت واته‌ به‌هۆی وه‌رگێڕه‌وه‌، وه‌ئاشكرایه‌ چۆن ڕاهیبه‌كان ناونیشانى نوسراوه‌كانیان گۆڕیوه‌، كه‌باس  له‌ئیش و كاره‌ كلاسیكیه‌كان ده‌كات له‌سه‌رده‌مى بت په‌رستى كۆندا،به‌ناونیشانى چیرۆكه‌كانى قه‌دیسه‌ كاسۆلیكیه‌كان .به‌ڵام نوسه‌ره‌ ئه‌ڵمانه‌كان له‌به‌رامبه‌ر ئه‌ده‌بى فه‌ره‌نسى دونیایدا هه‌ڵس و كه‌وتیان به‌پێچه‌وانه‌ى ئه‌وه‌وه‌ بو، ده‌قه‌ فه‌ره‌نسیه‌كانیان ده‌كرده‌ پاشكۆی بیرو بۆچونه‌ فه‌لسه‌فیه‌كانیان، بۆ نمونه‌ له‌ژێر ڕه‌خنه‌ى فه‌ره‌نسیدا بۆ په‌یوه‌ندیه‌ داراییه‌كان نوسیان:- "ڕوونكردنه‌وه‌ى مرۆیی" و له‌ژێر ڕه‌خنه‌ى فه‌ره‌نسى بۆ ده‌وڵه‌تى بۆرژوازی " ڕه‌تكردنه‌وه‌ى ته‌واوى ده‌سه‌ڵاتى ڕه‌ها " و .. هتد .

خستنه‌ ناوه‌وه‌ى ئه‌م ده‌ربڕینه‌ فه‌لسه‌فیه‌ وشك  و برنگانه‌ له‌ژێر پێشخستنى فه‌ره‌نسیداو ناونانیان به‌هه‌ندێ ناوى وه‌ك "فه‌لسه‌فه‌ى كردار" و " سۆشیالیستى ڕاست" و " زانستى سۆشیالیستى ئه‌ڵمانى" و " شیكردنه‌وه‌ى فه‌لسه‌فى بۆ سۆشیالیستى" و ..هتد.

به‌م ڕێگایه‌ به‌شێوه‌ى ئاشكرا ئه‌ده‌بى سۆشیالیستى- شیوعى فه‌ره‌نسى خه‌سێنرا،  له‌به‌رئه‌وه‌ى ئه‌م ئه‌ده‌به‌ش له‌ ده‌ستى ئه‌ڵمانیه‌كاندا وازى هێنا له‌بیرو ڕای خه‌باتى چینێك دژى چینێكى تر، ئه‌ڵمانیه‌كان وای بۆ چوون كه‌ ئه‌وان " سنوردارى فه‌ره‌نسیان" تێپه‌ڕاندووه‌ وه‌ ئه‌وانه‌ى پارێزگاریان نه‌ك له‌پێداویستیه‌ ڕاسته‌قینه‌كان، به‌ڵكو له‌پێداویستى بۆ ڕاستى كردووه‌، نه‌ك پارێزگاریان له‌به‌رژه‌وه‌ندیه‌كانى پرۆلیتاریا، به‌ڵكو له‌به‌رژه‌وه‌ندیه‌كانى مرۆڤایه‌تى كردووه‌، به‌رژه‌وه‌ندى مرۆڤ به‌گشتى ئه‌و مرۆڤه‌ى كه‌ ئینتیماى بۆ هیچ چێنێك نیه‌و بۆ واقعیش به‌هیچ جۆرێك نیه‌، ته‌نها ئینتیماى بۆ ئاسمانێكى خه‌یاڵاوى فه‌لسه‌فى ته‌مومژاوى هه‌یه‌ .

ئه‌و سۆشیالیستیه‌ ئه‌ڵمانیه‌ى كه‌ڕاهێنانه‌ قوتابخانه‌ییه‌ گه‌مژه‌كانى به‌شێوه‌یه‌كى جدى و هه‌یبه‌تێكى گه‌وره‌ هه‌ڵگرتبوو،ده‌هۆڵ و زوڕناى به‌هه‌مان نه‌فه‌س بۆ لێده‌دان ڕۆژ به‌ڕۆژ پاكێتیه‌كه‌ى خۆی له‌ده‌ست ده‌دا.خه‌باتى بۆرژوازیه‌تى ئه‌ڵمانى و به‌تایبه‌تیش بۆرژوازیه‌تى بڕوسى و به‌یه‌ك وشه‌ خه‌باتى بزوتنه‌وه‌ى لیبڕاڵیه‌ت دژى ده‌ره‌به‌گ و موڵكیه‌تى ڕه‌ها بوه‌ خه‌باتێكى زیاتر جدى و كاریگه‌ر .

به‌م شێوه‌یه‌ فورسه‌ت درایه‌ سۆشیالیستى " ڕاست" بۆ ڕووبه‌ڕووبونه‌وه‌ى بزوتنه‌وه‌ى سیاسیى به‌داواكاریه‌ سۆشیالیستیه‌كان بۆ دابارانى نه‌فره‌ته‌ كۆنه‌كان به‌سه‌ر لیبڕاڵیه‌ت و سیسته‌مى نوێنه‌رایه‌تى و فشارى بۆرژوازیه‌ت و ئازادى  ڕۆژنامه‌ بۆرژوازیه‌كان  و یاساى بۆرژوازى و ئازادى و یه‌كسانى بۆرژوازی و ئاگاداركردنه‌وه‌ى جه‌ماوه‌ر كه‌هیچى ده‌سناكه‌وێت له‌و بزوتنه‌وه‌ بۆرژوازیه‌، به‌ڵكو به‌پێچه‌وانه‌وه‌ هه‌موو شتێك له‌ده‌ست ده‌دات كه‌ دوورى ده‌خاته‌وه‌ له‌ سۆشیالیستى ئه‌ڵمانى،  ئه‌و ڕه‌خنه‌ فه‌ره‌نسایانه‌ى كه‌ده‌نگدانه‌وه‌ى گه‌وره‌ى هه‌بوو ده‌یسه‌پاند كه‌ ده‌بێت كۆمه‌ڵگایه‌كى بۆرژوازی نوێ هه‌بێت له‌گه‌ڵ مه‌رجه‌ ژیارى و مادیه‌كانى كه‌ گونجاوه‌ له‌گه‌ڵیدا، و له‌گه‌ڵ ده‌ستورى سیاسی گونجاویشدا، ئه‌و پێداویستیانه‌ى كه‌ له‌ئه‌ڵمانیادا كار بۆ وه‌دیهێنانى ده‌كرا.

سۆشیالیستى خزمه‌تى حكومه‌ته‌ ڕه‌هاكانى ئه‌ڵمانیا و دارو ده‌سته‌كه‌شى كردووه‌، له‌كاهینه‌كان و زانا په‌روه‌رده‌ییه‌كان و ده‌ره‌به‌گه‌ گه‌مژه‌كان و بیرۆكراسیه‌كان وه‌ك ترسێكى پێشبینى كراو دژى به‌ڵێنه‌ ڕوو له‌گه‌شه‌كردوه‌كانى بۆرژوازی .

سۆشیالیستیش ته‌واوكه‌ره‌ به‌ئه‌ركه‌كه‌ى له‌ خۆشیدا دامه‌زراند، بۆ تاڵى جێگه‌ى قامچى و فیشه‌كى چه‌كه‌كان، كه‌ حكومه‌ته‌ جیاوازه‌كانى ئه‌ڵمانیا به‌رگریان له‌خۆیان پێ ده‌كرد له‌ڕاپه‌ڕینه‌ كرێكاریه‌كاندا .ئه‌گه‌ر چیش سۆشیالیستى " ڕاست " به‌م شێوه‌یه‌ ده‌ستى پێكرد، وه‌ك چه‌كێك له‌ده‌ستى حكومه‌ته‌ بۆرژوازیه‌كانى ئه‌ڵمانیا، ئه‌و ڕاسته‌وخۆ نماینده‌ى به‌رژه‌وه‌ندى ڕه‌جعیه‌تى ده‌كرد، به‌رژه‌وه‌ندى بۆرژوازی بچوكى ئه‌ڵمانیا، وه‌ ئه‌و بۆرژوازیه‌ بچوكه‌ كه‌پاشماوه‌ى سه‌ده‌ى شانزه‌هه‌م بوو كه‌ لێكهه‌ڵوه‌شا به‌شێوازى جیاواز ده‌رده‌كه‌وێت، له‌ئه‌ڵمانیادا بنچینه‌یه‌كى كۆمه‌ڵگایی فعلى پێك دێنێت بۆ ئه‌و بارودۆخه‌ى كه‌ هه‌یه‌ .پارێزگاریكردن لێی پارێزگاریكردنه‌ له‌بارودۆخى هه‌بووى ئه‌ڵمانیا، ئه‌و ترسی له‌ناوچوونى حه‌تمى هه‌یه‌ له‌به‌رده‌م ده‌سه‌ڵاتى پیشه‌سازى و سیاسی بۆرژوازیه‌تدا، له‌ئه‌نجامى كۆبونه‌وه‌ى سه‌رمایه‌ له‌لایه‌ك و له‌لایه‌كى تریشه‌وه‌ له‌به‌ر سه‌رهه‌ڵدانى پرۆلیتاریاى شۆڕشگێڕیى وه‌ واى ده‌بینى كه‌ سۆشیالیستى بڵاوبۆته‌وه‌ وه‌ك بڵاوبونه‌وه‌ى په‌تایه‌ك .ئه‌و سیما دروستكراوه‌ى له‌ شه‌فافیه‌تى تێوریه‌ ڕووته‌كان، كه‌ نه‌خشێنراوه‌ به‌ ووشه‌ جوانه‌كان، وه‌به‌شه‌وقى ویژدانێكى گه‌رم سه‌رقافڵه‌ى بۆ كراوه‌، ئه‌و سیمایه‌ كه‌ سۆشیالیسته‌كانى ئه‌ڵمانیا هه‌ندێ  له‌ "ڕاستیه‌ نه‌مره‌كان" " جێگره‌كان" لاوازه‌كانیان پێداپۆشیوه‌،ته‌نها بۆڕه‌واج په‌یداكردن بوو له‌لاى جه‌ماوه‌ر .

ڕۆژ به‌ڕۆژ سۆشیالیستى ئه‌ڵمانیا له‌لاى خۆیه‌وه‌ دركى به‌وه‌ كرد كه‌ ئه‌ركه‌كه‌ى بریتیه‌ له‌ پارێزگاریكردن له‌و بۆرژوازیه‌ته‌ بچوكه‌، ڕایگه‌یاند كه‌نه‌ته‌وه‌ی ئه‌ڵمان نه‌ته‌وه‌یه‌كى ئاساییه‌ وه‌ بۆرژوازیه‌تى بچوكى ئه‌ڵمان بریتیه‌ له‌ مرۆڤێكى ئاسایی، له‌سه‌ر بێ ڕه‌وشتیه‌كه‌ى زیادیكرد به‌مانایه‌كى نادیار دوو سیفاتى سامى و سۆشیالیستى بۆ زیاد كرد، به‌مه‌ش وایلێكرد كه‌پێچه‌وانه‌ى واقعه‌كه‌ى پیشان بدات، وه‌ ڕاسته‌وخۆ به‌ئاڕاسته‌ى به‌ره‌نگاربونه‌وه‌ى شیوعیه‌ت پاڵى پێوه‌ نا كه‌ به‌" ڕوخێنه‌ره‌ ناشیرینه‌كه‌"  ناوى ده‌برد، و ڕایگه‌یاند كه‌ ئه‌و به‌ته‌نیایی ده‌فڕێت به‌سه‌ر هه‌موو ململانێ چینایه‌تیه‌كاندا، بێجگه‌ له‌ كه‌مینه‌یه‌كى كه‌م نه‌بێت، هه‌موو نوسراوه‌ سۆشیالیستى و شیوعیه‌كان كه‌ ئاڵوگۆڕی پێده‌كرا له‌ئه‌ڵمانیادا سه‌ر به‌و بواره‌ى ئه‌و ئه‌ده‌به‌ ناشیرین و ده‌مارگیرییه‌یه‌ 9 .

2 – سۆشیالیستى پارێزگاركار یان سۆشیالیستى بۆرژوازى

به‌شێك له‌بۆرژوازیه‌ت حه‌ز ده‌كه‌ن به‌چاره‌سه‌ركردنى بارودۆخى خراپى كۆمه‌ڵگا بۆ دابینكردنى مانه‌وه‌ى كۆمه‌ڵگاى بۆرژوازی ئابوریناسان و چاكه‌خوازان و مرۆڤ دۆسته‌كان و ئه‌وانه‌ى كه‌ حه‌ز به‌ چاكردنى چینه‌ ڕه‌نجده‌ره‌كان ده‌كه‌ن ڕێكخه‌رى كاره‌ چاكه‌خوازه‌كان و خێرخوازه‌كان و كۆمه‌ڵه‌ى پارێزگارى له‌ ئاژه‌ڵان و كۆمه‌ڵه‌ى میانڕه‌و و به‌قه‌ناعه‌ته‌كان  و چاكه‌ خوازه‌ بیر ته‌سكه‌كان له‌هه‌موو چینه‌كان و سۆشیالیستى بۆرژوازیه‌كان ده‌چنه‌ چوارچێوه‌ى ئه‌م به‌شه‌وه‌و وا داڕێژاوه‌ وه‌ك مه‌زهه‌بێكى ته‌واو، نمونه‌ى ئه‌مه‌ش " فه‌لسه‌فه‌ى بێ نه‌وایی" بۆردۆنه‌.

بۆرژوازیه‌ سۆشیالیسته‌كان مه‌رجه‌كانى ژیانى كۆمه‌ڵگاى نوێیان ده‌وێت، به‌ڵام به‌بێ خه‌بات و مه‌ترسیه‌كانى كه‌لێوه‌ى دروست ده‌بێت، ئه‌وان كۆمه‌ڵگایه‌كى هه‌بوویان ده‌وێت كه‌بێ خه‌وش بێت له‌و توخمانه‌ى كه‌ شۆڕشی پێده‌كه‌ن و ده‌یڕوخێنن،ئه‌وان بۆرژوازیه‌تیان گه‌ره‌كه‌ به‌بێ پرۆلیتاریا،بۆرژوازیه‌ت خه‌ون به‌دنیایه‌كه‌وه‌ ده‌بینێت كه‌باشترین دونیابێت، سۆشیالیستى بۆرژوازیه‌كان ئه‌م بۆچوونه‌ داده‌ڕێژێت كه‌نیوه‌یان مه‌زهه‌بێكى ته‌واو به‌هێز ده‌كات، ئه‌و كاتێ بانگه‌شه‌ى پرۆلیتاریا ده‌كات بۆ وه‌دیهێنانى و چوونه‌ ناو ئۆرشه‌لیمێكى نوێوه‌، له‌ڕاستیدا ته‌نها  داوا ده‌كات كه‌ پرۆلیتاریا ده‌ست به‌و كۆمه‌ڵگایه‌ى ئێستاوه‌ بگرێت، بۆ ئه‌وه‌ى ڕق و قینه‌كانى له‌ده‌ورى ئه‌و كۆمه‌ڵگایه‌ بڕه‌وێته‌وه‌ .لێره‌دا شێوزاێكى ترى ئه‌م سۆشیالیسته‌ش هه‌یه‌، زیاتر پراكتیكیه‌ و كه‌متر مه‌زهه‌بیه‌، هه‌وڵ ئه‌دات كه‌ چینى كرێكار دوور بكه‌وێته‌وه‌ له‌ بزوتنه‌وه‌ شۆڕشگێڕیه‌كان به‌هیواى ئه‌وه‌ى كه‌ سوودى پێبگه‌یه‌نێت، نه‌ك ئه‌و گۆڕانه‌ سیاسیه‌ یان ئه‌ویتر، به‌ڵكو ته‌نها گۆڕانى بارودۆخى ژیانى مادیه‌تى به‌لاوه‌ گرنگه‌، یان بارودۆخى ئابورى .

ئه‌و سۆشیالیستیه‌ به‌هیچ شێوه‌یه‌ك له‌وه‌ تێناگات كه‌ گۆڕانى بارودۆخى ژیانى مادیه‌ت پێویست به‌ڕه‌تكردنه‌وه‌ى په‌یوه‌ندیه‌ به‌رهه‌مهێنانه‌ بۆرژوزایه‌كان ده‌كات، كه‌ له‌ڕێگه‌ى شۆڕشگێڕیه‌وه‌ جێبه‌جێ نابێت، به‌ڵكو مه‌به‌ستى چاكسازى كارگێڕیه‌ كه‌ پشت ده‌به‌ستێت به‌بنچینه‌ی ئه‌و په‌یوه‌ندیه‌ به‌رهه‌مهێنانه‌، به‌ماناى هیچ شتێك ناگۆڕێت له‌په‌یوه‌ندى نێوان سه‌رمایه‌و كارى به‌كرێ،به‌ڵكو له‌باشترین حاڵه‌تدا خه‌رجى ده‌سه‌ڵاتى بۆرژوزایه‌ت كه‌م ده‌كاته‌وه‌و ده‌وڵه‌ت سوك ده‌كات .

سۆشیالیستى بۆرژوزایه‌كان ناگاته‌ ده‌ربڕینێكى گونجاو ته‌نها له‌كاتێكدا نه‌بێت كه‌ته‌نها ده‌ربڕینێكى به‌یانى( تخگیگى ) نه‌بێت،ئازداى بازرگانى بۆ به‌رژه‌وه‌ندى چینى كرێكارو پارێزگارى گومرگ بۆ به‌رژوه‌ندى چینى كرێكارو به‌ندیخانه‌ تاكه‌كه‌سیه‌كان بۆ به‌رژه‌وه‌ندى چینى كرێكار، ئه‌مه‌ ته‌نها ئه‌و وشه‌ كۆتایی و ڕاسته‌قینه‌یه‌یه‌ كه‌ سۆشیالیستى بۆرژوزایه‌كان مه‌به‌ستێتى .

سۆشیالیستى بۆرژوزای ناشاردرێته‌وه‌ ته‌نها له‌و بانگه‌شه‌یه‌یاندا نه‌بێت كه‌ ده‌ڵێت:" بۆرژوزایه‌كان ئه‌و بۆرژوزایانه‌ن كه‌ له‌به‌رژه‌وه‌ندى چینى كرێكاراندا بن" .

3. سۆشیالیستى و شیوعیه‌تى ڕه‌خنه‌گرانه‌ى خه‌یاڵاوى

لێره‌دا باس له‌و ئه‌ده‌به‌ ناكه‌ین كه‌ ده‌ربڕى داواكاریه‌كانى پرۆلیتاریا بوه‌ له‌هه‌موو شۆڕشه‌ گه‌وره‌ نوێكاندا وه‌ك "نوسینه‌كانى بابۆف و  ...هتد " .هه‌وڵه‌ سه‌ره‌تاكانى پرۆلیتاریا،بۆ زاڵكردنى به‌رژه‌وه‌ندیه‌ چینایه‌تیه‌كانى  ڕاسته‌وخۆ له‌زه‌مانى هه‌ڵچونێكى گشتیدا له‌سه‌رده‌مى ڕوخانى كۆمه‌ڵگاى ده‌ره‌به‌گایه‌تیدان سه‌ركه‌وتوو نه‌بوو به‌له‌به‌رچاوگرتنى كۆرپه‌له‌یی پرۆلیتاریا خۆی، وه‌نه‌بونى مه‌رجه‌ مادیه‌كان بۆ ڕزگار بوونى، كه‌ له‌پێش هه‌موو شتێكدا به‌رئه‌نجامى سه‌ده‌ى بۆرژوزایه‌ت و ئه‌ده‌بى شۆڕشگێڕی بوو كه‌هاوكات بوو له‌گه‌ڵ بزوتنه‌وه‌ سه‌ره‌تاییه‌كانى پرۆلیتاریادا وه‌ك پێویست له‌ناوه‌ڕۆكدا كۆنه‌په‌رستى بوو, ئه‌و داواى ده‌سگرتنه‌وه‌یه‌كى گشتى ده‌كرد،له‌گه‌ڵ هه‌موو خراپه‌كانیدا .له‌ڕاستشیدا هه‌موو مه‌زهه‌به‌كانى سۆشیالیستى و شیوعیه‌ت وه‌ك مه‌زهه‌به‌كانى سان سیمۆن و فۆرییه‌و ئۆین و .. هتد، ده‌ركه‌وتن له‌ قۆناغى یه‌كه‌مى كۆرپه‌له‌ییدا له‌ململانێی نێوان پڕۆلیتاریا و بۆرژوزایه‌تدا، له‌و سه‌رده‌مه‌ى كه‌ پێشتر باسمان كرد له‌به‌شى (بۆرژوزایه‌ت  و پرۆلیتاریادا).

داهێنه‌رانى ئه‌و مه‌زهه‌بانه‌ به‌ڕاستى ململانێى نێوان چینه‌كان ده‌رده‌خه‌ن، هه‌روه‌ك چۆن كاریگه‌رى توخمه‌ ڕوخێنه‌ره‌كانى ئه‌و كۆمه‌ڵگایانه‌ش ده‌رده‌خه‌ن، به‌ڵام ئه‌وان  به‌ ئاڕاسته‌ى پرۆلیتاریا یان كارى خۆڕسكى مێژوویى ده‌ریناخه‌ن، یان هه‌ر بزوتنه‌وه‌یه‌كى سیاسیى تایبه‌ت پێیه‌وه‌ .

كاتێ گه‌شه‌كردنى ململانێی چینایه‌تى هاوشانه‌ له‌گه‌ڵ گه‌شه‌كردنى پیشه‌سازیدا، ئه‌وان ناتوانن مه‌رجه‌ مادیه‌كان بدۆزنه‌وه‌ بۆ ڕزگاركردنى پرۆلیتاریا، ئه‌وان له‌لێكۆڵینه‌وه‌كاندا ده‌گه‌ڕێن به‌دواى زانستێكى كۆمه‌ڵایه‌تیدا، به‌دواى یاساى كۆمه‌ڵایه‌تیدا، بۆ دروستكردنى ئه‌و مه‌رجانه‌.ده‌رباره‌ى شێوازى یه‌كه‌مى ململانێی چینایه‌تى، و ده‌رباره‌ى بارودۆخى ژیانیان،بیرو باوه‌ڕه‌كانیان وایه‌ كه‌ ئه‌وان له‌سه‌روو هه‌موو ململانێیه‌كى چینایه‌تیه‌وه‌ن، ئه‌وان ده‌یانه‌وێت كه‌ ژیانى هه‌موو ئه‌ندامێكى كۆمه‌ڵگا باش بكه‌ن، ته‌نانه‌ت بۆ ئه‌وانه‌شیان كه‌ ژیانیان خۆشه‌، له‌به‌رئه‌وه‌ ئه‌وان به‌به‌رده‌وامى ڕوو له‌هه‌موو كۆمه‌ڵگا ده‌كه‌ن به‌بێ جیاوازى، به‌ڵكو ئه‌وان له‌ڕاستیدا ڕوو له‌چینه‌ سه‌رده‌سته‌كه‌ ده‌كه‌ن، مرۆڤـ  ده‌بێت له‌مه‌زهه‌به‌كه‌یان تێبگات بۆ ئه‌وه‌ى دایبنێت به‌وه‌ى كه‌ باشترین پلانه‌ كه‌ له‌توانادا بێت بۆ باشترین كۆمه‌ڵگا كه‌ بتوانرێت پێكبهێنرێت.كه‌واته‌ ئه‌وان هه‌موو چالاكیه‌كى سیاسی دوور ده‌خه‌نه‌وه‌، به‌تایبه‌تیش هه‌موو چالاكیه‌كى شۆڕشگێڕی، ئه‌وان ده‌یانه‌وێت له‌ڕێگه‌ى ئاشتیه‌وه‌ و بێ توندو تیژى بگه‌نه‌ ئامانجه‌كانیان، هه‌وڵیش ده‌ده‌ن كه‌ڕێگا ببڕن بۆ ئینجیلێكى كۆمه‌ڵایه‌تى نوێ به‌ئه‌زمونى سه‌رنه‌كه‌وتووى بچوكه‌وه‌و به‌هێزى نمونه‌یی .ئه‌م وه‌سفه‌ خه‌یاڵیه‌ بۆ كۆمه‌ڵگاى داهاتوو، له‌كاتێكدا كه‌هێشتا پڕۆلیتاریاى تیادا ماوه‌،كه‌گه‌شه‌كردنى ڕۆژى ماوه‌ كه‌سه‌یرى گوزه‌رانى خۆی ده‌كات به‌ چۆنایه‌تى له‌كاتێكدا خۆی خه‌یاڵیه‌، كه‌ له‌پاڵنه‌ره‌ سه‌لیقه‌ یه‌كه‌مه‌كانیه‌وه‌ سه‌رهه‌ڵده‌دات، به‌ره‌و گۆڕانێكى سه‌رتاسه‌رى كۆمه‌ڵگا .

نوسینه‌ سۆشیالیستى و شیوعیه‌كانیش به‌هه‌مان شێوه‌ بابه‌تى ڕه‌خنه‌ییان تیادایه‌،  هێرش ده‌كاته‌ سه‌ر ئه‌و كۆمه‌ڵگایه‌ى كه‌ هه‌یه‌ به‌هه‌موو بنه‌ماكانیه‌وه‌، له‌گه‌ڵ ئه‌وه‌شدا بابه‌تێكى زۆر به‌نرخ پێشكه‌ش به‌كرێكاران ده‌كات بۆ بیر ڕوناككردنه‌وه‌یان،بابه‌ته‌ پۆزه‌تیفه‌كانى ده‌رباره‌ى كۆمه‌ڵگاى ئاینده‌ن وه‌ك نه‌هێشتنى جیاوازى و دژایه‌تى نێوان شارو لادێ،و هه‌ڵوه‌شانه‌وه‌ى خێزان، قازانجى تایبه‌تى، كارى به‌كرێ ،بانگه‌شه‌ى پێكه‌وه‌ ژیانى كۆمه‌ڵگایى، گۆڕینى ده‌وڵه‌ت ته‌نها وه‌ك ئیداره‌یه‌كى به‌رهه‌مهێنان، هه‌موو ئه‌م بابه‌تانه‌ ته‌نها ده‌ربڕی نه‌هێشتنى ململانێی چنایه‌تین كه‌ ده‌ستى به‌گه‌شه‌كردن كردووه‌،كه‌ هیچ له‌م نوسینانه‌ نازانێت ته‌نها شێوه‌یه‌كى سه‌ره‌تاییان نه‌بێت كه‌ نادیاریكراون، له‌به‌ر ئه‌وه‌ى ئه‌م بابه‌تانه‌ ته‌نها مانایه‌كى خه‌یاڵاوى ڕوونیان هه‌یه‌.

گرنگى سۆشیالیستى و شیوعیه‌تى ڕه‌خنه‌گرانه‌ى خه‌یاڵاوى به‌شێوه‌یه‌كى پێه‌وانه‌یی ده‌گونجێت له‌گه‌ڵ پێشكه‌وتنى مێژوویدا، به‌هێنده‌ى گه‌شه‌كردنى ململانێی چینایه‌تى و به‌رجه‌سته‌ بونى، ئه‌و به‌رزبونه‌وه‌ خه‌یاڵاوییه‌ له‌و ململانێیه‌ وون ده‌بێت، وه‌خه‌باته‌ خه‌یاڵاویه‌كه‌ى هه‌موو نرخێكى پراكتیكى و هه‌موو به‌هانه‌یه‌كى تێورى  ونده‌كات، له‌به‌ر ئه‌وه‌ ، ئه‌گه‌ر دانه‌رانى ئه‌و مه‌زهه‌بانه‌ شۆڕشگێریش بووبن له‌زۆر بواره‌وه‌، ئه‌وا ده‌روێش و پاشه‌كه‌وته‌ى ڕێبازه‌كه‌یان له‌ زۆر كاتدا په‌ل و پۆى كۆنه‌په‌رستیان پێك هێناوه‌، ئه‌وان ده‌ستیان گرتووه‌ به‌بیرو بۆچونه‌كانى مامۆستاكانیانه‌وه‌ ده‌رباره‌ى پێشكه‌وتنى مێژوویى ڕوو له‌زیاد بوون بۆ پرۆلیتاریا، له‌به‌ر ئه‌وه‌ به‌به‌رده‌وامى هه‌وڵى كوژانه‌وه‌ى ململانێی چینایه‌تى نوێ ده‌ده‌ن، یان هه‌وڵى ڕێكه‌وتن ده‌ده‌ن له‌نێوان ئه‌و دژانه‌دا، ئه‌وان تائێستاش خه‌ون به‌وه‌دیهێنانى ئه‌زمونه‌ خه‌یاڵاویه‌كانیانه‌وه‌ بۆ كۆمه‌ڵگا ده‌بینن"دامه‌زراندنى فالانستیرات" 10 ى دابڕاو، وه‌ دامه‌زراندنى ئۆردوگا ناوخۆییه‌كان 11 ، و دامه‌زراندنى ئێكارى 12 بچوك,وێنه‌یه‌كى بچوككراوه‌ له‌ئۆرشه‌لیمى نوێ وه‌ بۆ بیناكردنى ئه‌م كۆشكانه‌ له‌سه‌ر لم پێویسته‌ له‌سه‌ریان كه‌ داوا له‌ دڵ نه‌رمى و گیرفانى بۆرژوزایه‌ت بكه‌ن، وورده‌ وورده‌ هه‌ڵده‌خلیسكێنه‌ ناوڕیزه‌كانى سۆشیالیستى كۆنه‌په‌رستیه‌وه‌ یان پارێزگاركاره‌كانه‌وه‌ كه‌پێشتر باسمان كردن، ئه‌وان هیچ جیاوازیه‌كیان له‌گه‌لیاندا نیه‌ ته‌نها به‌وه‌ى خه‌یاڵاویه‌كان زیاتر به‌رنامه‌ ڕێژن، وه‌به‌بیرو باوه‌ڕێكى پڕوپوچ و ده‌مارگیر كه‌ سه‌رنجڕاكێشتره‌ بۆ كاره‌ كۆمه‌ڵایه‌تیه‌كانیان.له‌به‌ر ئه‌وه‌ به‌ره‌نگارى هه‌موو بزوتنه‌وه‌یه‌كى سیاسیى كرێكارى ده‌كه‌ن، كه‌ناتوانرێت ده‌ربچێت ته‌نها به‌ كوفركردنێكى كوێرانه‌ بۆ ئینجیلى نوێ نه‌بێت، ئۆینیه‌كان له‌ئینگلته‌ره‌و فۆرییه‌كان له‌فه‌ره‌نسا له‌وێ دژى شارتیه‌كان و لێره‌ش ڕیفۆڕمخوازه‌كان ده‌بنه‌وه‌ 13 .
*

*

*

به‌شى چواره‌م

هه‌ڵوێستى شیوعیه‌كان له‌حیزبه‌ ئۆپۆزسیۆنه‌ جیاوازه‌كان ئاماژه‌ به‌به‌شى دووه‌م به‌ئاشكرا هه‌ڵوێستى شیوعیه‌كان ڕوون ده‌بێته‌وه‌ له‌ حیزبه‌ كرَیكاریه‌كانى كه‌هه‌ن، هه‌روه‌ها هه‌ڵوێستیان ده‌رباره‌ى  شارتیه‌كان له‌ئینگلته‌ره‌ و ڕیفۆڕمخوازه‌ كشتوكاڵیه‌كان له‌ئه‌مریكاى باكوردا .ئه‌وان ( شیوعیه‌كان ) خه‌بات ده‌كه‌ن بۆ هێنانه‌دى ئامانج و به‌رژه‌وه‌ندیه‌ ڕاسته‌وخۆكانى چینى كرێكاران،به‌ڵام له‌هه‌مان كاتیشدا نوێنه‌رایه‌تى له‌م بزوتنه‌وه‌یه‌ى ئێستاشدا ده‌كه‌ن و له‌ئاینده‌شدا به‌هه‌مان شێوه‌ن، له‌فه‌ره‌نسادا شیوعیه‌كان ده‌چنه‌ پاڵ حیزبه‌ سۆشیال دیموكراته‌كان 14 . دژى بۆرژوازیه‌تى پارێزگاریكارو ڕادیكاڵیه‌كان، به‌بێ وازهێنانیان له‌مافى هه‌ڵوێست وه‌رگرتنى ڕه‌خنه‌ییان له‌دروشمه‌ قه‌به‌و باق و بریقه‌كان و خه‌ونه‌كانى كه‌ له‌نه‌ریتى شۆڕشگێڕی ماونه‌ته‌وه‌ .

له‌سویسرادا، پشتگیرى له‌ ڕادیكاڵیه‌كان ده‌كه‌ن، به‌بێ ئه‌وه‌ى له‌بیریان بچێت كه‌ ئه‌و حیزبه‌ له‌توخمه‌ دژه‌كانیش پێك هاتووه‌، پێك هاتووه‌ له‌ سۆشیالیسته‌كان و دیموكراته‌كان به‌تێگه‌یشتنى فه‌ره‌نسى بۆ وشه‌كه‌، وه‌به‌شێك له‌ بۆرژوازیه‌ ڕادیكاڵیه‌كان .

له‌پۆڵۆنیادا، شیوعیه‌كان پشتگیرى له‌و حیزبه‌ ده‌كه‌ن كه‌وا له‌ شۆڕشى كشتوكاڵى بكات مه‌رجێك بۆ ئازادكردنى نیشتیمانى واته‌ ئه‌و حیزبه‌ى كه‌ ژیانى كرده‌به‌رى ڕاپه‌ڕینى ( كراكاو ) له‌ ساڵى 1846 دا . له‌ئه‌ڵمانیادا حیزبى شیوعى له‌گه‌ڵ بۆرژوازیه‌ت خه‌بات ده‌كات هه‌ر كاتێك بۆرژوازیه‌ت به‌ره‌نگارى ڕژێمى پاشایه‌تى ڕه‌هاو موڵكیه‌تى زه‌وى و وزارو ده‌ره‌به‌گایه‌تى و بۆرژوازیه‌تى بچوكى ئاسۆ به‌رته‌سك بوه‌وه‌ به‌شێوه‌یه‌كى شۆڕشگێڕانه‌، له‌گه‌ڵ ئه‌وه‌شدا بۆ چركه‌یه‌كیش غافڵ نه‌بوه‌ له‌دروستكردنى هۆشیاریدا تاتوانیبێتى له‌لاى كرێكارن ده‌رباره‌ى دژایه‌تى و دوژمنایه‌تى له‌نێوان بۆرژوازیه‌ت و پرۆلیتاریادا،تاكرێكارانى ئه‌ڵمانى بتوانن كه‌یه‌كسه‌ر مه‌رجه‌ كۆمه‌ڵایه‌تى و سیاسیه‌كانى بۆرژوازیه‌ت و ده‌سه‌ڵاته‌كه‌ى دایده‌هێنن ئاڕاسته‌ بكه‌ن وه‌ك جۆره‌ها چه‌ك دژى بۆرژوازیه‌ت، بۆ ئه‌وه‌ى خه‌بات دژى بۆرژوازیه‌ت خۆی ده‌ستپێبكات ڕاسته‌وخۆ دواى ڕووخانى چینه‌ كۆنه‌په‌رستیه‌كانى ئه‌ڵمانیا .

هه‌موو ئه‌ركه‌ سه‌ره‌كیه‌كه‌یان به‌ره‌و ئه‌ڵمانیا ئاڕاسته‌ ده‌كه‌ن،له‌به‌رئه‌وه‌ى  ئه‌ڵمانیا له‌سه‌ر سه‌كۆی شۆڕشى بۆرژوازیه‌،له‌به‌رئه‌وه‌ى ئه‌ڵمانیا ئه‌و گۆڕانه‌ جێبه‌جێ ده‌كات له‌بونى مه‌رجه‌كانى شارستانیه‌تى زیاتر پێشكه‌وتووى ئه‌وروپاداو له‌گه‌ڵ گه‌شه‌كردنى زۆری پرۆلیتاریادا له‌به‌رامبه‌ر ئینگلته‌ره‌ى سه‌ده‌ى حه‌ڤده‌هه‌مداو فه‌ره‌نساى سه‌ده‌ى هه‌ژده‌هه‌مدا، له‌به‌رئه‌وه‌ى شۆڕشى بۆرژوازی ئه‌ڵمانیا چێ نابێت به‌بێ ئه‌وه‌ى درێژكراوه‌ی ڕاسته‌وخۆی شۆڕشى پرۆلیتاریا نه‌بێت .

به‌كورتى شیوعیه‌كان له‌هه‌موو جێگه‌یه‌كدا پشتگیرى له‌هه‌موو بزوتنه‌وه‌یه‌كى شۆڕشگێڕی ده‌كه‌ن دژى بارودۆخى كۆمه‌ڵگاى سیاسی هه‌بوو، و له‌هه‌موو ئه‌و بزوتنه‌وانه‌شدا مه‌سه‌له‌ى خاوه‌ندارێتى گه‌وره‌ ده‌كه‌ن،  جا چه‌نده‌ مه‌سه‌له‌ سه‌ره‌كیه‌كه‌ى ئه‌و بزوتنه‌وه‌یه‌ گه‌شه‌ى كردبێت.

له‌كۆتاییدا شیوعیه‌كان له‌هه‌موو جێگه‌یه‌كدا كارده‌كه‌ن بۆ دامه‌زراندنى په‌یوه‌ندیه‌كان و هێنانه‌دى تێگه‌یشتن له‌نێوان حیزبه‌ دیموكراتیه‌كاندا له‌هه‌موو ووڵاتاندا، وه‌شیوعیه‌كان شاردنه‌وه‌ى بیرو بۆچون و مه‌به‌سته‌كانیان ڕه‌تده‌كه‌نه‌وه‌ و به‌ئاشكرا ڕایده‌گه‌یه‌نن كه‌ تاكه‌ ڕێگا بۆ گه‌یشتن به‌ئامانجه‌كانیان ڕووخاندنى سیسته‌مى كۆمه‌ڵگاى سه‌رده‌سته‌ له‌ڕێگه‌ى توندو تیژیه‌وه‌، باچینه‌ سه‌ر ده‌سته‌كان هه‌ڵله‌رزن له‌ترسی شۆڕشى شیوعیه‌ت، چونكه‌ پرۆلیتاریا هیچ شتێكیان نیه‌ كه‌ له‌ده‌ستیان بچێت جگه‌ له‌چه‌وسانه‌وه‌كه‌یان و دونیایه‌كیشیان له‌به‌رده‌مدایه‌ بۆ ئه‌وه‌ى وه‌ده‌ستى بهێنن.

كرێكارانى دونیا یه‌كگرن !

*


*


*

*

*

*

په‌راوێزه‌كانى به‌یانى شیوعى

========================

  1. مه‌به‌ست له‌ بۆرژوازیه‌ت، چینى سه‌رمایه‌دارى نوێن، كه‌ خاوه‌نى هۆكاره‌كانى به‌رهه‌م هێنان كه‌كارى به‌كرێ  به‌كارده‌هێنن، مه‌به‌ست له‌پرۆلیتاریاش چینى كرێكارى نوێن كه‌ به‌كرێ كارده‌كه‌ن كه‌ خاوه‌نى هیچ هۆكارێكى به‌رهه‌م هێنان نین بۆیه‌ ناچارن كه‌ هێزى ئیشكردنه‌كه‌یان بفرۆشن بۆ ئه‌وه‌ى بژین ( تێبینى ئه‌نگڵز ، له‌چاپه‌ ئینگلیزیه‌كه‌یدا ساڵى 1888 ) .

    2. مێژووى ڕژێمى كۆمه‌ڵگایی كه‌له‌پێش ئه‌و مێژووه‌ نوسراوه‌وه‌ بوو، به‌ماناى نامێژوویى، تاڕاده‌یه‌كى زۆر دیار نیه‌، ئیدى له‌و كاته‌وه‌ له‌ساڵى 1847 وه‌ هاكستهاوزن موڵكیه‌تى گشتى زه‌وى له‌ ڕوسیادا دۆزیه‌وه‌، .وه‌ ماوره‌ر ئه‌وه‌ى سه‌لماند كه‌ ئه‌و موڵكیه‌ته‌ بنچینه‌ی كۆمه‌ڵگا بوو كه‌ له‌ڕووى مێژوه‌وه‌ هه‌موو هۆزه‌ ئه‌ڵمانیه‌كانى لێوه‌ ده‌رچووه‌، دواتر ورده‌ ورده‌ مه‌شاعیه‌تى گوند ده‌ركه‌وت ، له‌گه‌ڵ موڵكیه‌تى كۆمه‌ڵ بۆ زه‌وى كه‌شێوه‌ى سه‌ره‌تایی بوو بۆ كۆمه‌ڵگا، له‌هنده‌وه‌ بۆ ئێڕله‌ندا.

 له‌كۆتایدا پێكهاته‌ى ناوخۆیی بۆ ئه‌و كۆمه‌ڵگا شیوعیه‌ سه‌ره‌تاییه‌ دۆزرایه‌وه‌، به‌شێوه‌ نایابه‌كه‌ى له‌ چوارچێوه‌ى دۆزینه‌وه‌ نه‌مره‌كه‌ى مۆرگان: دۆزینه‌وى سروشتى ڕاستى هۆز و پێگه‌ى له‌هۆزدا، وه‌به‌توانه‌وه‌ى ئه‌و یه‌كێتیه‌ سه‌ره‌تاییه‌، كۆمه‌ڵگا دابه‌ش ده‌بێت بۆ چینه‌ جیاوازه‌كان،له‌ئه‌نجامیشدا ده‌بنه‌ دژى یه‌كترى ( تێبینى ئه‌نگڵز له‌چاپى ئینگلیزى 1888 و چاپى ئه‌ڵمانى 1890 ) دا، كه‌ هه‌وڵیداوه‌ بۆ به‌دواداچونى زیاترى ئه‌و پرۆسه‌ى توانه‌وه‌یه‌ له‌ هه‌ردوو كتێبى ئه‌نگڵز "بنچینه‌ى خێزان " و " موڵكیه‌تى تایبه‌ت و ده‌وڵه‌ت" چاپى دووه‌م شتوتگارت ( تێبینى ئه‌نگڵز بۆ چاپى ئینگلیزى 1888 ).
   3. مامۆستا ئه‌ندامێكه‌ كه‌ته‌واوى مافى هه‌یه‌ له‌پیشه‌كه‌یدا، مامۆستایه‌ له‌شوێنى ئیشه‌كه‌یدا، نه‌ك سه‌رۆكه‌كه‌ى ( تێبینى ئه‌نگڵز له‌چاپى ئینگلیزى ساڵى 1888 ).
   4. له‌ژێر ناوى كۆمۆنات كه‌ ئاماژه‌بوو بۆ شاره‌كان، كه‌ له‌فه‌ره‌نسادا داده‌مه‌زرا ته‌نانه‌ت پێش ئه‌وه‌ى له‌ده‌سه‌ڵاتدراه‌ ده‌ره‌به‌گه‌كانیشى بسێنرێت،ئیداره‌ى هه‌رێمى خۆیی و مافى سیاسى بۆ چینى ڕه‌ش و ڕووت به‌شێوه‌یه‌كى گشتى، لێره‌ ئینگلته‌ره‌ ده‌رده‌كه‌وێت وه‌ك نمونه‌یه‌كى پێشكه‌وتوو بۆ ئابورى بۆرژوازى و فه‌ره‌نسا وه‌ك نمونه‌یه‌كى گه‌شه‌كردووى سیاسیى، ( تێبینى ئه‌نگڵز له‌ چاپى ئینگلیزى 1888 ) .
  5. له‌دوایدا ماركس ڕوونیكرده‌وه‌ كه‌كرێكار كاره‌كه‌ى نافرۆشێت . به‌ڵكو نرخى كاره‌كه‌ى ده‌فرۆشێت، ئه‌مه‌ له‌پێشه‌كى كتێبه‌كه‌ى ئه‌نگڵزدا نوسراوه‌ به‌ناونیشانى ( كارى به‌كرێ و سه‌رمایه‌ ) .
   6. مه‌به‌ست لێره‌دا، گه‌ڕانه‌وه‌ى موڵكیه‌ت نیه‌ له‌ ئینگلته‌ره‌دا (1660 – 1689)، به‌ڵكو له‌فه‌ره‌نسادا ( 1814 – 1830) (تێبینى ئه‌نگڵز بۆ چاپى ئینگلیزى  1888 ) .
   7. لیجیتیمیون ( شه‌رعیه‌كان)، حیزبێك بوو له‌نه‌جیبزاده‌ خاوه‌ن زه‌ویه‌كان، لایه‌نگرانى گه‌ڕانه‌وه‌ى بنه‌ماڵه‌ى بۆربۆن بوون بۆ ده‌سه‌ڵات له‌فه‌ره‌نسادا، كه‌ دامه‌زرا له‌دواى شۆڕشى ته‌موزى 1830 وه‌" ئینگلته‌راى گه‌نج "، كۆمه‌ڵێك له‌ ئۆروستۆكراته‌ ئینگلیزه‌كان بوون، كه‌ سه‌ریان هه‌ڵدا له‌ 1842 دا كه‌ ژماره‌یان له‌پیاوانى سیاسه‌ت و ئه‌ده‌ب كه‌لایه‌نگرانى حیزبى پارێزگاران بوون له‌و كۆمه‌ڵه‌یه‌دا بوون، له‌ناوبانگترین ئه‌ندامه‌كانى "دیزرائیلى و تۆماس كارلیل " بون .
   8. ئه‌وه‌ به‌پله‌ى یه‌كه‌م به‌سه‌ر ئه‌ڵمانیادا جێبه‌جی ده‌بێت، كاتێك كه‌ ئۆرۆستۆكراته‌ كشتوكاڵیه‌كان و خاوه‌ن زه‌ویه‌ گه‌وره‌كانى ئه‌ڵمانیا، سه‌رپه‌رشتى ئیداره‌ى كاروبارى ئابوریان له‌به‌شێكى گه‌وره‌ى زه‌وه‌یه‌كانیاندا ده‌كرد، له‌سه‌ر حسابى تایبه‌تى خۆیان له‌ڕێگه‌ى نوێنه‌ره‌كانیانه‌وه‌ كه‌ له‌گه‌ڵ ئه‌مانه‌شدا كارخانه‌ى گه‌وره‌ى شه‌كرو عه‌ره‌قیشیان هه‌بوو، ده‌وڵه‌مه‌ندترین ئۆرۆستۆكراته‌ ئینگلیزه‌كان نه‌گه‌یشته‌ ئه‌و ڕاده‌یه‌ى ئه‌ڵمانه‌كان، به‌ڵام ئه‌وان ده‌یانزانى چۆن قه‌ره‌بووى دابه‌زینى زه‌ویه‌كانیان ده‌كه‌نه‌وه‌ به‌پێدانى ناوه‌كانیان بۆ دامه‌زرێنه‌رانى كۆمپانیا هاوبه‌شه‌كان كه‌ گومانى به‌ڕاده‌یه‌كى كه‌م یان زۆریان لێده‌كرا، ( تێبینى ئه‌نگڵز بۆ چاپى ئینگلیزى  1888 ) .
  9. گه‌رده‌لولى شۆڕشى 1848 هه‌موو ئه‌و ئاڕاسته‌ لاوازنه‌ى گسك لێدا،و ئه‌و خواستانه‌شى له‌ناوبرد بۆ درێژه‌دان به‌سه‌رقاڵ بوون به‌سۆشیالیسته‌وه‌، نمونه‌ى سه‌ره‌كى، به‌ڵكو شێوازى كلاسیكى بۆ ئه‌و ئاڕاسته‌یه‌ كه‌بریتیه‌ له‌ به‌ڕێز كارل غرۆن (تێبینى ئه‌نگڵز له‌چاپى ئه‌ڵمانى 1890 ) .
  10. فلانستیر phalanstere، ناوى ئه‌و كۆشكه‌ كۆمه‌ڵایه‌تیانه‌ بوو كه‌ فۆریه‌ له‌خه‌یاڵیدا بوو، ( تێبینى ئه‌نگڵز چاپى ئه‌ڵمانیا 1890) 
   11. ئۆردوگا ناوخۆییه‌كان Hom – colonies :- ئۆین به‌م شێوه‌یه‌ ناوى له‌ كۆمه‌ڵگا شیوعیه‌ نمونه‌ییه‌كانى ده‌نا( تێبینى ئه‌نگڵز له‌چاپى ئه‌ڵمانى  1890 ) .

   12. ئیكاریه‌ ( Icarie ) :- ناوێكه‌ كه‌ ( ئاتیان كابه‌ ) به‌سه‌ر وڵاتێكدا داینا كه‌ له‌خه‌یاڵیدا بوو، دواتر بۆ كۆلۆنێكى شیوعى كه‌ له‌ ئه‌مریكادا دایمه‌زراند، ( تێبینى ئه‌نگڵز بۆ چاپى ئینگلیزى 1888 ). ناوى شارێكى خه‌یاڵییه‌ كه‌ ( ئاتیان كابه‌) دامه‌زراوه‌ شیوعیه‌كانى پێ وه‌سف ده‌كرد(تێبینى ئه‌نگڵز چاپى ئه‌ڵمانى 1890 ) .
   13. مه‌به‌ست له‌ ڕیفۆڕمخوازه‌كان، لایه‌نگرانى ڕۆژنامه‌ى لاریفۆرم Lareforme "ڕیفۆرم " بوو، كه‌ له‌پاریس له‌ساڵى 1848 دا ده‌رده‌چوو .
  14. ئه‌و حیزبه‌ له‌په‌رله‌ماندا " لیدرو دۆلان " نماینده‌ى ده‌كرد و له‌ ئه‌ده‌بدا" لۆى پلان" و له‌ ڕۆژنامه‌ى ڕۆژانه‌شدا ڕۆژنامه‌ى " لاریفۆرم " نماینده‌ى ده‌كرد، وه‌ ئاماژه‌یان پێده‌درا به‌سۆشیال دیموكرات.
ئه‌م ناوه‌ داهێنرا بۆ ئه‌و حیزبه‌ دیموكرات یان سۆشیالیسته‌ى كه‌ به‌ڕێژه‌یه‌ك دیموكراتى و سۆشیالیستى بوون ( تێبینى ئه‌نگڵز چاپى ئینگلیزى  1888 )، ئه‌و كاته‌ له‌فه‌ره‌نسادا به‌ناوى حیزبى سۆشیال دیموكراته‌وه‌ نه‌بوو، كه‌له‌سیاسه‌تدا " لیدرو دۆلان" نماینده‌ى ده‌كردو  له‌ئه‌ده‌بدا " لۆی پلان " و زۆر له‌ سۆشیال دیموكراته‌كانى ئه‌ڵمانیاى ئێستاوه‌ دوور بوون( تێبینى ئه‌نگڵز له‌ چاپى ئه‌ڵمانى 1880 ) .

سۆشیالیستى 3 
· چه‌مكى سۆشیالیستى Socialism 

لاى ژماره‌یه‌ك له‌ بیرمه‌ندان سۆشیالیستى بریتیه‌ له‌ كۆمه‌ڵێكى ته‌واو له‌بیروبۆچوون و به‌رنامه‌ و هۆكارى سیاسى و كۆمه‌ڵایه‌تى كه‌ به‌شدار ده‌بێت به‌چاوپۆشین له‌ جیاوازیه‌كان له‌وورده‌كاریه‌كاندا.له‌ ڕه‌تكردنه‌وه‌ى كۆمه‌ڵگاى چه‌وسێنه‌ره‌وه‌ و بڕوایه‌كى جێگیر و پته‌وى هه‌یه‌ به‌ پێشكه‌وتنى حه‌تمى كۆمه‌ڵگاكان.وجه‌خت له‌ویستى دامه‌زراندنى كۆمه‌ڵگایه‌كى زۆرتر دادپه‌روه‌رانه‌ ده‌كاته‌وه‌ كه‌ یه‌كسانییه‌كى فعلى تیادا وه‌دیبێت له‌ نێوان هه‌موو خه‌ڵك و هه‌موو نه‌ته‌وه‌كاندا.

سۆشیالیستى له‌ هاوبه‌شیكردنه‌وه‌ هاتوه‌ بۆ نمونه‌ چه‌ند كه‌سێك له‌دامه‌زراندنى كۆمپانیایه‌ك و شه‌ریكایه‌تیه‌ك دروست ده‌كه‌ن بۆ وه‌رگرتنى بڕیاره‌كانیان. سۆشیالیستى زاراوه‌یه‌كه‌ ده‌ربڕى سیسته‌مێكى ئابورى یان ئابورى كۆمه‌ڵایه‌تیه‌. سۆشیالیستى ده‌ركه‌وت به‌چه‌ند لێكدانه‌وه‌یه‌ك وه‌ك سۆشیالیستى مه‌سیحى و سۆشیالیستى فه‌ڕه‌نسى و سۆشیال دیموكرات و سۆشیالیستى زانستى . دیارترین سیسته‌مى سۆشیالیستى بریتى بوو له‌وه‌ى كه‌ له‌ یه‌كێتى سۆڤیه‌تدا په‌یڕه‌ویانكرد كه‌ بریتى بوو له‌ سۆشیالیستى زانستى و فه‌ڕه‌نساش له‌ سه‌رده‌مى فرانسوا میتراندا سۆشیال دیموكراتى په‌یڕه‌وكرد.

سۆشیالیستى زاراوه‌یه‌كى فراوانه‌ و ده‌شێت چینێكى كه‌م یان زۆر به‌شداریبكه‌ن له‌ دابه‌شكردنى سامانى وڵاتدا.سۆشیالیستى 4 بریتیه‌ له‌ كۆمه‌ڵێكى ته‌واو له‌ چه‌مك و به‌رنامه‌ كه‌ ئامانجى له‌ناوبردنى كۆمه‌ڵگاى سه‌رمایه‌داریه‌ و دامه‌زراندنى كۆمه‌ڵگایه‌كى زیاتر خۆبژێو و داده‌وه‌رى و وه‌دیهێنانى یه‌كسانى له‌نێوان سه‌رجه‌م تاكه‌كان و برایه‌تى له‌نێوان نه‌ته‌وه‌كاندا , وه‌ك زانراوه‌ كه‌ ئایدۆلۆژیاى سۆشیالیستى له‌ سێ توخم ده‌دوێت:-

توخمه‌كانى سۆشیالیستى

1. توخمى ئابورى :-

سۆشیالیسته‌كان وایده‌بینن كه‌ له‌گرنگترین هۆكاره‌ بزوێنه‌ره‌كانى كۆمه‌ڵگاكان و جه‌ماوه‌ره‌ و بریتیه‌ له‌ جۆرى په‌یوه‌ندیه‌ ئابوریه‌كان له‌ڕووى ڕۆڵى قازانج و چۆنێتى گونجاندنى له‌ چونه‌ ناو و دابه‌شكردنى خێرو بێرى كۆمه‌ڵگا به‌سه‌ر تاكه‌كانیدا و چۆنێتى مامه‌ڵه‌كردن له‌گه‌ڵ زێده‌بایدا.ئه‌وان واده‌بینن كه‌ باشترین هۆكار بۆ هێنانه‌دى سوودى گشتى بریتیه‌ له‌ گواستنه‌وه‌ى موڵكیه‌تى هۆكاره‌كانى به‌رهه‌مهێنانى گشتى سه‌ره‌كى له‌ موڵكیه‌تى تاكه‌وه‌ بۆ موڵكیه‌تى ده‌وڵه‌ت(( گشتى )) ئه‌وه‌ى كه‌ پێى ده‌وترێت((خۆماڵیكردن )).

2. توخمى فه‌لسه‌فى:-

سۆشیالیسته‌كان واى بۆ ده‌چن له‌ هه‌ڵوێسته‌ فه‌لسه‌فیه‌كانیانه‌وه‌ كه‌ حوكم ده‌ده‌ن به‌سه‌ر كۆمه‌ڵگاكانى ئێستادا كه‌ بریتین له‌ كۆمه‌ڵگاى چه‌وسێنه‌ر و خراپ كه‌ پێویسته‌ هه‌یكه‌له‌كانیان بگۆڕدرێن. هه‌روه‌ها له‌ بنه‌ماى ئه‌وه‌ى كه‌ ده‌بێت ئه‌و گۆڕانانه‌ وه‌ده‌یبێت و هه‌روا له‌به‌رئه‌وه‌ى ژیان له‌سه‌ر ململانێى دژه‌كان كه‌ سه‌ریان هه‌ڵداوه‌ له‌به‌ر پێویست بوون له‌ كه‌شو هه‌وایه‌كى بابه‌تیه‌وه‌ كه‌ پشت نابه‌ستێته‌ سه‌ر ویست و نیازه‌كان .

3. توخمى خه‌باتگێڕى :-

سۆشیالیسته‌كان واى ده‌بینن كه‌ خه‌باتى ڕۆژانه‌ى بریتیه‌ له‌ بنه‌ما و زامنى گۆڕانى شۆڕشگێڕى سۆشیالیستى. دواى ئه‌وه‌ ئه‌وان هیچ جیابونه‌وه‌یه‌ك له‌نێوان تێورى و پراكتیكدا ناكه‌ن . هه‌روه‌ها ئه‌وان واى ده‌بینن كه‌ كارى شۆڕشگێڕى كاریگه‌رتره‌ هه‌ركاتێ زیاتر كۆكراوه‌ و ڕێكخراوتر بوو.

لێره‌دا پێویسته‌ جیاوازى بكه‌ین له‌نێوان سۆشیالیستى خه‌یاڵى كه‌ له‌ كۆتایى سه‌ده‌ى هه‌ژده‌هه‌مدا له‌دایك بوو له‌سه‌ر ئاوازى( گۆباویه‌كان ) كه‌ بانگه‌شه‌ ده‌كات بۆ له‌ناوبردنى هه‌ژارى و چه‌وسانه‌وه‌. له‌گه‌ڵ سۆشیالیستى زانستیدا كه‌ كارل ماركس یه‌كه‌م كه‌س بوو كه‌ بانگه‌شه‌ى بۆ كرد كه‌ له‌سه‌ر بنه‌ماى شیكردنه‌وه‌ى زانستى تێگه‌یشتوو و هۆشیار بۆ كۆمه‌ڵگا و بارودۆخه‌كانى ئابورى و كۆمه‌ڵایه‌تى و سیاسى و ئایدۆلۆژى  بنیاتنراوه‌.هه‌روه‌ها جۆرى سێیه‌مى سۆشیالیستیش هه‌یه‌ كه‌ ناوده‌برێت به‌ (( سۆشیالیستى ڕیفۆرمخوا زى)) كه‌ ڕابه‌رانى بانگه‌شه‌ ده‌كه‌ن به‌وه‌ى كه‌ ده‌توانن كۆمه‌ڵگا بگوازنه‌وه‌ له‌ سه‌رمایه‌داریه‌وه‌ بۆ سۆشیالیستى له‌ناو چوارچێوه‌ى كۆمه‌ڵگا و ده‌وڵه‌تى سه‌رمایه‌دارى خۆیدا ئه‌ویش له‌ ڕێگه‌ى ڕیفۆرمى به‌ش به‌ش و له‌سه‌رخۆیى.

· وشه‌ى سۆشیالیستى له‌لایه‌ن گروپ و كۆمه‌ڵى سیاسى جیاوازه‌وه‌ به‌كارده‌هێنرێت كه‌ جیاوازن له‌نێوان خۆیاندا له‌سه‌ر شێوازى جێبه‌جێكردنى سۆشیالیستیدا وه‌ك:-
1. سۆشیالیستى خه‌یاڵى ( گۆباوى ) utopic
كه‌ئه‌م بیروبۆچونه‌ له‌كۆتایى سه‌ده‌ى هه‌ژده‌هه‌م و ده‌سپێكى سه‌ده‌ى نۆزده‌هه‌مه‌وه‌ بڵاوبۆوه‌.وه‌ك وه‌ڵامدانه‌وه‌یه‌ك بۆ ئه‌وه‌ى كه‌ شۆڕشى پیشه‌سازى له‌گه‌ڵ خۆیدا هێناى و له‌ شێوازى به‌رهه‌مهێنانى سه‌رمایه‌دارى وه‌ك نه‌دارى و زوڵم و چه‌وسانه‌وه‌.ئه‌م بیروبۆچونانه‌ بانگه‌شه‌ى له‌ناوبردنى سیسته‌مى سه‌رمایه‌دارى ده‌كرد و هه‌روه‌ها په‌ڕینه‌وه‌ى له‌سه‌رخۆو ئاشتیانه‌ى ده‌كرد بۆ سیسته‌مى سۆشیالیستى.خه‌ونى سۆشیالیسته‌ خه‌یاڵیه‌كان به‌دواڕۆژێكه‌وه‌ بوو كه‌ به‌رژه‌وه‌ندیه‌كانى سه‌رمایه‌داره‌كان و كرێكاران له‌كۆمه‌ڵگایه‌كدا دابمه‌زرێت به‌ڕێگه‌ى دانپیادانان و باوه‌ڕ به‌یه‌كتر بێت.

به‌شى یه‌كه‌مى زاراوه‌كه‌(سۆشیالیستى ) تێوریه‌كى ئایدیالیستیه‌ كه‌ داواده‌كات بۆ پێكه‌وه‌نانى كۆمه‌ڵگایه‌كى مرۆڤایه‌تى خۆش گوزه‌ران كه‌ له‌سه‌ر بنه‌ماى موڵكیه‌تى گشتى و به‌یه‌كسان دابه‌شكردنى به‌رهه‌مه‌كان و كارى به‌زۆر بۆ سه‌رجه‌م ئه‌ندامه‌كانى كۆمه‌ڵگا دروست بوبێت .به‌ڵام داڕشتنى زاراوه‌كه‌ خۆى ده‌گه‌ڕێته‌وه‌ بۆ پێك هاته‌ى سۆشیالیستى كه‌ ڕێگه‌ ده‌دات به‌ یه‌كسانى و داد په‌روه‌رى و وه‌ك یه‌كى بۆ تاكه‌كانى كۆمه‌ڵگا. و بارودۆخێكى خۆشى و ئاشتى  بێوێنه‌ بۆ مرۆڤ.

به‌ڵام به‌شى دووه‌م له‌زاراوه‌كه‌ ( خه‌یاڵى ) ده‌گه‌ڕێته‌وه‌ له‌لایه‌ك بۆ دوورى له‌ واقیعه‌وه‌ و نزیكى له‌خه‌یاڵه‌وه‌ و له‌لایه‌كى تره‌وه‌ ده‌گه‌ڕێته‌وه‌ بۆ لاوازى دیاریكردنى چۆنێتى گه‌یشتن بۆ ئه‌و ئامانجه‌ له‌لاى بیریارانى سۆشیالیستى خه‌یاڵى.هه‌رئه‌مه‌ش واى له‌ ڕابه‌رانى ئه‌م قوتابخانه‌یه‌ كرد له‌ (( بابۆف و سانسیمۆن و فۆرییه‌ و ئۆین ))كه‌ ڕه‌خنه‌ له‌كۆمه‌ڵگاى سه‌رمایه‌دارى و دڕنده‌یى موڵكیه‌تى تایبه‌تى و ئه‌نجامه‌ دوور له‌ یه‌كه‌كانى و چه‌وسانه‌وه‌ له‌و كۆمه‌ڵگایانه‌دا بگرن. به‌شداریكردنه‌ گه‌وره‌و به‌رچاوه‌كانیان له‌ هاندان و جوڵاندنى ڕاى گشتى پێشكه‌وتنخواز و مرۆڤایه‌تى كه‌ به‌ره‌و قبوڵكردنى سۆشیالیستى بڕۆن.هه‌روه‌ها ڕۆڵ و كاریگه‌ریه‌كانى داهاتویان له‌سه‌ر ڕه‌وته‌ سۆشیالیستیه‌ شۆڕشگێڕیه‌كان به‌پله‌ى یه‌كه‌م و له‌كه‌مته‌رخه‌میان له‌ دیاریكردنى ڕێگاى زانستى و پراكتیكى به‌ره‌و سۆشیالیستى به‌ پله‌ى دووه‌م. ئه‌م ڕابه‌رانه‌ پشتیان به‌سته‌ سه‌ر بانگه‌شه‌كردن بۆ گۆڕان له‌ ڕێگه‌ى پێشكه‌وتنى زانست و مه‌عریفه‌ و بڵاوكردنه‌وه‌ى خووڕه‌وشت كه‌ به‌سه‌ر خانیان داده‌نا كه‌ بنه‌مان بۆ پڕۆسه‌ى پێشكه‌وتنى كۆمه‌ڵگا و شۆڕشیان پشتگوێخست وه‌ك هۆكارێك بۆ گۆڕانى داواكراو.و دڵنیابوون بۆ پێشكه‌وتنى مێژوو و بڵاوبونه‌وه‌ى بڕوابوون به‌ سۆشیالیستى وه‌ك ڕێگه‌یه‌ك بۆ گۆڕینى ڕژێمى له‌سه‌ر كار و دانانى به‌ ڕژێمێكى نایاب.فردریك ئه‌نگڵز بیروڕاى ئه‌م ڕابه‌رانه‌ى ئه‌م قوتابخانه‌یه‌ى وا دیاریكرد و ناویبردن به‌ (( خه‌یاڵى )) و پشتڕاستكردنه‌وه‌ى تێورى سۆشیالیستى ماركسى به‌سیفه‌تى (( زانستى )) له‌به‌ر ئه‌وه‌ى ئه‌و هۆكاره‌كانى گۆڕانى مێژوویى بۆ سۆشیالیستى دیاریكردبوو به‌هۆى (( چینى كرێكاره‌وه‌)) كه‌ هه‌ڵده‌ستێت به‌ شۆڕشێكى سۆشیالیستى له‌چوارچێوه‌ى ڕێكخستن و به‌رنامه‌یه‌كى شۆڕشگێڕیدا.به‌ڵام ماركسیه‌تى سه‌رده‌م ناتوانێت سیفه‌تى (( زانستى)) به‌ته‌نها بۆ خۆى قۆرخ بكات له‌ نێوان بزوتنه‌وه‌ سۆشیالیستیه‌كاندا له‌كاتێكدا زۆرێك له‌ بزوتنه‌وه‌ سۆشیالیستیه‌ شۆڕشگێڕیه‌كان هه‌ن له‌دونیاى سێدا كه‌ ڕێگه‌ى خۆیان دۆزیوه‌ته‌وه‌ بۆ ده‌ستنیشانكردنى شۆرشگێڕى و زانستى سۆشیالیستى و جێبه‌جێكردنى له‌ هه‌ندێ بارودۆخدا به‌بێ ئه‌وه‌ى به‌شێوه‌یه‌كى گشتى ماركسیه‌ت پیاده‌ بكات یان خۆى به‌ دواكه‌وته‌ى بزانێت.  

2. سۆشیالیستى دیموكراتى( سۆشیال دیموكرات)  Social Democracy

بریتیه‌ له‌ ڕه‌وتێك له‌بزوتنه‌وه‌ى كرێكارانى سه‌رده‌مدا وه‌ جۆرێكیشه‌ له‌ سۆشیالیستى ڕیفۆرمخوازى كه‌ باوه‌ڕى به‌گرتنه‌به‌رى ڕێگا چاره‌ى ئاشتیخوازانه‌و له‌سه‌رخۆى گۆڕان هه‌یه‌.وه‌ له‌چه‌مكى سۆشیالیستى واتێگه‌یشتوه‌ كه‌ گوته‌یه‌كى ئه‌دگارى و ئه‌ده‌بیه‌.

سۆشیال دیموكرات وه‌ك بزوتنه‌وه‌ و وه‌ك ئایدۆلۆژیاش بریتیه‌ له‌ به‌رهه‌مى سه‌ده‌ى نۆزده‌هه‌م, كه‌ بریتیه‌ له‌ به‌رهه‌مى شۆڕشى پیشه‌سازى كه‌ كۆمه‌ڵگاى ئه‌وروپا به‌خۆیانه‌وه‌ بینى.بزوتنه‌وه‌ى جیهانى سۆشیال دیموكرات هه‌ڵوێستى خۆى وه‌رگرت كه‌ به‌شێوه‌ى سیاسى ویستى خۆى ده‌رببڕێت بۆ پارێزگارى له‌مافى چینى كرێكار له‌دژى چه‌وسانه‌وه‌ى سه‌رمایه‌دارى له‌ چوارچێوه‌ى ڕێكخراوێكدا كه‌ له‌ پاریس له‌ساڵى 1889 دا دامه‌زرا .كه‌ به‌ (( سۆشیالیستى نێونه‌ته‌وه‌ى دووه‌م)) ناسرا.ئه‌م نێونه‌ته‌وه‌ییه‌ش میراتگرى(( یه‌كێتى كرێكارانى جیهانى )) بوو كه‌له‌شارى له‌نده‌ن له‌ساڵى 1864 دامه‌زرا بوو كه‌ به‌ (( سۆشیالیستى نێو نه‌ته‌وه‌یى یه‌كه‌م )) ناسرا.پێش دامه‌زراندنى ئه‌م بزوتنه‌وانه‌, خه‌باتى جۆراو جۆرى كرێكارى هه‌بون له‌ ئه‌وروپا دژى هه‌موو جۆره‌ چه‌وسانه‌وه‌یه‌ك و به‌تایبه‌تیش دژى كارپێكردنى منداڵان له‌كارگه‌كاندا.له‌كاتێكدا نێونه‌ته‌وه‌یى دووه‌م هات بۆ ڕێكخستنى شێوازه‌كانى خه‌بات.له‌گه‌ڵ ئه‌وه‌شدا  ئه‌م بزوتنه‌وه‌یه‌ یه‌كگرتوو نه‌بوو له‌ڕووى ئایدۆلۆژیه‌وه‌.چونكه‌ هه‌ندێ پارتى ئه‌وروپى له‌خۆگرتبوو كه‌خاوه‌ن بڕواى ماركسیه‌ت و ڕێكخراوى پیشه‌یى و سه‌ندیكایى بوون.هه‌نگاو به‌ هه‌نگاو ئه‌م بزوتنه‌وه‌یه‌ گه‌یشته‌ ئه‌و بڕوایه‌ى كه‌ بۆخۆى ئایدۆلۆژیه‌تێكى هاوبه‌ش پێكه‌وه‌ بنێت كه‌ بیرى سۆشیالیستى به‌سه‌ریدا زاڵ بێت . 

3.سۆشیالیستى جه‌ماوه‌رى  populism

جۆرێكه‌ له‌ سۆشیالیستى خه‌یاڵى بۆرژوازیه‌تى بچوك كه‌ له‌ ڕوسیاى قه‌یسه‌ریدا سه‌ریهه‌ڵدا. كه‌ بریتیه‌ له‌ بیربۆچونه‌ دیموكراسیه‌ كشتوكاڵیه‌ جوتیاره‌كان و خه‌ونه‌كانى سۆشیالیستى و هیواى دووركه‌وتنه‌وه‌ له‌ سه‌رمایه‌دارى.

4.سۆشیالیستى زانستى

جه‌خت له‌ بنه‌ماكانى نه‌هێشتنى چه‌وسانه‌وه‌ى مرۆڤ بۆ مرۆڤ و پێشكه‌وتنى به‌پلانى كۆمه‌ڵگا له‌ پێناو باشتركردنى بارودۆخى گوزه‌رانى ژیانى بۆ جه‌ماوه‌ر به‌شێوه‌یه‌ك كه‌ بگونجێت به‌گشتى له‌گه‌ڵ باشكردنى بارودۆخى هه‌موو تاكێك له‌كۆمه‌ڵگادا ده‌كاته‌وه‌.ئه‌م جۆره‌ له‌ سۆشیالیستى داده‌نرێت به‌تێوریه‌ك له‌ سه‌لماندنى حه‌تمیه‌تى و پێویستى مێژوویى بۆ سۆشیالیستى و به‌یاسایبوونى گۆڕانى له‌سه‌ر خۆیى بۆ شیوعیه‌ت.له‌دیدگاى ماركسیه‌ته‌وه‌.سۆشیالیستى قۆناغى یه‌كه‌مى شیوعیه‌ته‌.و بنه‌ما ئابوریه‌كانیشى بریتیه‌ له‌ موڵكیه‌تى كۆمه‌ڵگایى بۆ ئامێره‌كانى به‌رهه‌مهێنان و بنكه‌ سیاسیه‌كه‌شى بریتیه‌ له‌ جه‌ماوه‌رى ڕه‌نجده‌ر و چه‌وساوه‌ به‌ڕابه‌رایه‌تى چینى كرێكاران.سۆشیالیستى زانستى بریتیه‌ له‌ سیسته‌مێكى ئابورى كه‌ بیناكراوه‌ له‌سه‌ر ئایدۆلۆژیایه‌ك كه‌ ده‌ڵێ (( چینى كرێكاران له‌ناو گه‌لاندا پێویسته‌ ببنه‌ خاوه‌نى هۆكاره‌كانى به‌رهه‌م)).سه‌ره‌ڕاى گۆڕانى ئاماژه‌كانى ئه‌م زاراوه‌یه‌ له‌گه‌ڵ زه‌مه‌ندا به‌ڵام هه‌ر ئاماژه‌یه‌ بۆ ڕێكخراوێكى چینى كرێكاران و ئه‌و حیزبانه‌شى كه‌ پێیه‌وه‌ گرێدراون هه‌میشه‌ داواى مافى ئه‌و چینانه‌ ده‌كه‌ن.

تۆوى فكرى سۆشیالیستى

تۆوى فكرى سۆشیالیستى له‌سه‌رده‌مانێكى دێرینه‌وه‌ ناسراوه‌ و كۆمارى ئه‌فلاتۆنى نمونه‌یى كه‌ دروستكراوه‌ له‌ بنچینه‌دا له‌سه‌ر كۆمه‌ڵێكى هه‌ڵبژێردراو و خاوه‌ن به‌هره‌ له‌خه‌ڵكى كۆمارى سۆشیالیستى ئۆرۆستۆكراتى پێك هاتوه‌.دواتر هه‌ردوو دیانه‌تى مه‌سیحیه‌ت و ئیسلامیش كه‌ هاتن و له‌گه‌ڵ خۆیاندا چه‌ند بنه‌مایه‌كیان هێنا كه‌ به‌ بنه‌ماى ڕه‌سه‌نى فكرى سۆشیالیستى داده‌نرێت.هه‌روه‌ها دونیاش چه‌ند بزوتنه‌وه‌یه‌كى به‌خۆوه‌ بینى كه‌ واقعیان ڕه‌تده‌كرده‌وه‌ و هه‌وڵى بنیاتنانى كۆمه‌ڵگایه‌كى نوێیان ده‌دا كه‌له‌سه‌ر بنچینه‌ى دادپه‌روه‌رى و یه‌كسانى بنیاتنرابێت وه‌ك شۆڕشى كۆیله‌كان و زنجى و قه‌رامیته‌كانى سه‌رده‌مى عه‌باسیه‌كان.

له‌سه‌ده‌كانى ناوه‌ڕاستدا ژماره‌یه‌ك له‌بیریارو فه‌یله‌سوف له‌ ئه‌وروپادا ده‌ركه‌وتن كه‌ داواى ڕه‌تكردنه‌وه‌ى سه‌رمایه‌داریان ده‌كرده‌وه‌ و داواى دامه‌زراندنى سۆشیالیستیان ده‌كرد كه‌ پشت ببه‌ستێته‌ سه‌ر موڵكیه‌تى كۆمه‌ڵگایى بۆ هۆكاره‌كانى به‌رهه‌مهێنان.كه‌ ڕه‌خنه‌یان له‌دژایه‌تیه‌كانى كۆمه‌ڵگاى بۆرژوازى و كاریگه‌ره‌ خراپه‌كانیان ده‌كرده‌وه‌ له‌سه‌ر چینه‌ هه‌ژاره‌كانى دانیشتوان.له‌پێشه‌نگى ئه‌و بیرمه‌ندانه‌ كه‌ به‌ (( سۆشیالیستى خه‌یاڵى ))ناوده‌برێن وه‌ك(( سانسیمۆن و شارڵ فۆرییه‌ له‌ فه‌ڕه‌نسا و ڕۆبه‌رت ئۆین له‌ ئینگلته‌رادا)). كه‌ئه‌م بیرمه‌ندانه‌ بڕوایان وابوو كه‌ ده‌توانرێت كۆمه‌ڵگایه‌كى سۆشیالیستى نوێ دابمه‌زرێت به‌باوه‌ڕهێنانى چینى سه‌رده‌ست به‌ پێویستى سۆشیالیستى له‌ ڕێگه‌ى پێشخستنى(( سروشتى مرۆڤه‌وه‌)) و دامه‌زراندنى (( كۆمه‌ڵه‌ هه‌ره‌وه‌زیه‌كانه‌وه‌)).

له‌گه‌ڵ ئه‌وه‌ى ئه‌م سۆشیالیسته‌ خه‌یاڵاویانه‌ توانیان پێشبینى هه‌ندێ سیماى سیسته‌مى سۆشیالیستى ئاینده‌ دیاریبكه‌ن.به‌ڵام نه‌یانتوانى كه‌ تێوریه‌كانیان گرێ بده‌ن به‌خه‌باتى چینى كرێكارانه‌وه‌ له‌ پێناو دامه‌زراندنى كۆمه‌ڵگایه‌كى سۆشیالیستى و زاڵ بوون به‌سه‌ر شێوازى به‌رهه‌مهێنانى سه‌رمایه‌دارى.له‌ڕاستیدا بیربۆچونه‌كانى سۆشیالیسته‌ خه‌یاڵیه‌كان وه‌ك وه‌ڵامدانه‌وه‌یه‌ك بوو بۆ دژایه‌تیه‌كانى سه‌رمایه‌دارى و ڕه‌خنه‌یه‌كى ڕاست و دروستى ئاڕاسته‌كرد.هه‌روه‌ك چۆن هه‌ندێ بنه‌ماى هه‌ڵگرتبوو كه‌ به‌شداریان كرد له‌ بیناكردنى تێورى سۆشیالیستیدا.به‌ڵام نه‌یتوانى سۆشیالیستى بكاته‌ تێوریه‌كى زانستى كه‌ چینى كرێكارى لایه‌نگرى ده‌كات وه‌ ده‌یكاته‌ چه‌كێك له‌ململانێیدا له‌گه‌ڵ بۆرژوازیه‌ت و چه‌وسانه‌وه‌كه‌یدا.له‌كاتێكدا ماركس و ئه‌نگڵز توانیان كه‌ سۆشیالیستى بگۆڕن له‌ مه‌زهه‌بێكى خه‌یاڵیه‌وه‌ بۆ زانستێك و بنه‌ماكانى زانستى سۆشیالیستیان دانا و توانیان یاسا سه‌ره‌كیه‌كان دابڕێژن بۆ پێشخستنى سۆشیالیستى له‌ ژێر ڕۆشنایى تێورى مادیه‌تى دیالێكتیكى و مادیه‌تى مێژوویى كه‌له‌سه‌ر بنه‌مایه‌كى ئابورى شیته‌ڵیان كرده‌وه‌ ڕۆڵێكى لاوه‌كى سه‌رمایه‌دارى و ڕۆڵى چینى كرێكارانى مێژوویى و دونیایى. 

چۆن سیسته‌مى سۆشیالیستى گه‌شه‌ى كرد ؟

سۆشیالیستى واداده‌نرێت كه‌ گه‌شه‌كردنه‌كه‌ى به‌دوو قۆناغى سه‌ره‌كیدا تێپه‌ڕبووه‌ :-

قۆناغى یه‌كه‌م: - بریتیه‌ له‌ قۆناغى سۆشیالیستى نمونه‌یى(مپالى) كه‌ ئه‌م قۆناغه‌ش ده‌سپێده‌كات له‌زه‌مه‌نى ئه‌فلاتونه‌وه‌ كه‌ خه‌وى ده‌بینى به‌دروستبوونى كۆمه‌ڵگایه‌كى نمونه‌ییه‌وه‌ كه‌ تیایدا خه‌ڵكى یه‌كسان بن و هیچ جیاوازیه‌كیان له‌نێواندا نه‌بێت.له‌و كۆمه‌ڵگایه‌دا هیچ جۆره‌ زوڵمێكى كۆمه‌ڵایه‌تى و سیاسى و ئابورى  نامێنێت.تاكاتێكى دوورو درێژ ئه‌م بیرو بۆچوونه‌ له‌ فكرى زۆرێك له‌ فه‌یله‌سوفه‌كاندا مایه‌وه‌ به‌درێژایى چه‌ندین سه‌ده‌.هه‌تا سه‌ده‌ى نۆزده‌هه‌م هات و ئیدى سۆشیالیستى پێى نایه‌ قۆناغێكى نوێوه‌.

قۆناغى دووه‌م:- بریتیه‌ له‌ قۆناغى سۆشیالیستى زانستى ئه‌ویش له‌ ڕێگه‌ى كارل ماركسه‌وه‌ كه‌ هه‌ستا به‌دانانى بنه‌ماكانى سۆشیالیستى زانستى كه‌ ئامانجى جێگرتنه‌وه‌ى بنه‌ماكانى سه‌رمایه‌دارى بوو. ئه‌وه‌ى هاوكارى ماركسیشى كرد ئه‌و جیاوازى چینایه‌تى و چه‌وسانه‌وه‌ گه‌وره‌یه‌ بوو كه‌ چینى كرێكاران به‌ده‌ستیه‌وه‌ ده‌یانناڵاند له‌ ووڵاتانى ئه‌وروپادا له‌سه‌ده‌ى نۆزده‌هه‌مدا.

سیفاته‌ دیاره‌كانى سۆشیالیستى چین ؟

1. موڵكایه‌تى به‌كۆمه‌ڵ بۆ هۆكاره‌كانى به‌رهه‌م
 وه‌ك پێشتر ڕوونمان كرده‌وه‌ كه‌ هۆكاره‌كانى به‌رهه‌م موڵكى كۆمه‌ڵن نه‌ك تاك. به‌ماناى موڵكیه‌تى تاك له‌ سیسته‌مى سۆشیالیستیدا ته‌نها به‌هه‌ندێ شتى زۆر بچوك ده‌بێت وه‌ك جێگه‌ى نیشته‌جێبوون و كه‌لوپه‌لى ناوماڵ و شتى به‌كارهێنه‌رى تر.موڵكیه‌تى به‌كۆمه‌ڵیش بۆ هۆكاره‌كانى به‌رهه‌م  دووشێوه‌ له‌خۆ ده‌گرێت:-

یان موڵكیه‌تى ده‌وڵه‌ت كه‌ ئه‌مه‌یان زۆربڵاوه‌  له‌ پیاده‌كردنى سۆشیالیستیدا.یان كۆمه‌ڵه‌ هه‌ره‌وه‌زیه‌كان. به‌شێوه‌یه‌ك ئه‌م كۆمه‌ڵه‌  هه‌ره‌وه‌زیانه‌ گه‌شه‌ ده‌كه‌ن بۆ خاوه‌ن زه‌ویه‌ كشتوكاڵیه‌كان یان پیشه‌سازیه‌ بچوكه‌كان. بۆ نمونه‌:- هه‌ندێ كۆمه‌ڵه‌ هه‌ن كه‌ هه‌ریه‌كه‌یان ژماره‌یه‌ك جووتیارى تیادایه‌ بۆ ئه‌وه‌ى ببنه‌ خاوه‌نى ڕووبه‌رێك له‌زه‌وى كشتوكاڵى.

2.ده‌زگاى پلاندانان

 تایبه‌ته‌ به‌دیاریكردنى داهاته‌كان له‌ ئه‌نجامى موڵكایه‌تیكردنى ده‌وڵه‌ت بۆ توخمه‌كانى به‌رهه‌م, هه‌ربۆیه‌ ده‌وڵه‌تیش هه‌ڵده‌ستێت به‌ چۆنێتى دابه‌شكردنى ئه‌و داهاته‌(ده‌زگاى پلاندانان له‌ناو ده‌وڵه‌تدا), ئه‌وه‌ش له‌ڕێگه‌ى دانانى نه‌خشه‌یه‌كى نه‌ته‌وه‌یى سه‌رتاسه‌ریه‌وه‌.ئه‌و پلانه‌ سه‌رجه‌م گۆڕانكاریه‌ ئابوریه‌كان له‌ناو ده‌وڵه‌تدا ده‌گرێته‌وه‌.ئه‌مه‌ش پێویستى به‌كۆكردنه‌وه‌ى زۆر وورد هه‌یه‌ بۆ هه‌موو داهاته‌كانى كۆمه‌ڵگا و پێداویستیه‌كانى تاكه‌كانى ناو كۆمه‌ڵگا. بۆ ئه‌وه‌ى ده‌وڵه‌ت بتوانێت پلان دابنێت بۆ چۆنێتى دابه‌شكردنى ئه‌و داهاتانه‌ به‌سه‌ر پێداویستیه‌كاندا.

3. تێركردنى پێداویستیه‌ گشتیه‌كان و ڕه‌تكردنه‌وه‌ى هانده‌رى قازانج

سیسته‌مى سۆشیالیستى گرنگى ده‌دات به‌ زاڵ بوون به‌سه‌ر چینایه‌تیدا و كردنى خه‌ڵكى به‌یه‌ك چین كه‌ نه‌ده‌وڵه‌مه‌ند و نه‌ هه‌ژارى تیادا نه‌بێت.هه‌روه‌ها سیسته‌مى هانده‌رى قازانج ناهێڵێت, به‌و مانایه‌ى كه‌ ئامانج له‌ چالاكى ئابورى وه‌ده‌ستخستنى قازانج نیه‌.له‌به‌رئه‌وه‌ى قازانج یه‌كێكه‌ له‌ هۆكاره‌كانى خراپى چه‌وسانه‌وه‌ و ئه‌مه‌ش ده‌بێته‌ هۆى خراپى دابه‌شكردن له‌ داهات و ده‌رامه‌تدا.به‌مه‌ش هه‌ستى نه‌ته‌وه‌یى و سۆزى نیشتیمانى و هه‌ستكردن به‌ لێپرسراوێتى و هاوبه‌شیكردن له‌ تێركردنى پێداویستیه‌كانى كۆمه‌ڵگا. له‌به‌رامبه‌ر نه‌مانى قازانجدا سیسته‌مى سۆشیالیستى هه‌ڵده‌ستێت به‌ دابینكردنى پێداویستیه‌كانى كۆمه‌ڵگا به‌ خۆڕایى,خوێندن  به‌خۆڕاییه‌ و چاودێرى ته‌ندروستى خۆڕاییه‌ و خۆشگوزه‌رانى به‌خۆڕایى ده‌بێت و به‌م شێوه‌یه‌جێگه‌ى قازانج ده‌گرێته‌وه‌ وه‌ك هانده‌رێكى ئابورى.

4.هه‌موو به‌گوێره‌ى تواناى و هه‌موانیش به‌گوێره‌ى پێویستى به‌ماناى ئه‌وه‌ى هه‌موو تاكێك به‌گوێره‌ى تواناكانیان خزمه‌تگوزارى پێشكه‌ش به‌كۆمه‌ڵگا ده‌كه‌ن له‌ به‌رامبه‌ریشدا تاك به‌گوێره‌ى  پێویستیه‌كانى له‌كۆمه‌ڵگا وه‌رده‌گرێته‌وه‌. بۆ نموونه‌:-ئه‌گه‌ر گه‌نجێك هه‌بێت و خاوه‌ن ژن و منداڵێك بێت و له‌ته‌مه‌نى 25 ساڵیدا بێت و ڕۆژانه‌ 12 كاتژمێر كار بكات (به‌گوێره‌ى تواناكه‌ى كار ده‌كات ). وله‌به‌رامبه‌ریشدا پیاوێكى ته‌مه‌ن 55 ساڵى هه‌یه‌ و خاوه‌ن ژن و 10 منداڵه‌ و له‌ ڕۆژێكدا ده‌توانێت 4 كاتژمێر كار بكات ( به‌گوێره‌ى تواناكه‌ى كار ده‌كات) له‌گه‌ڵ ئه‌مه‌شدا گه‌نجه‌كه‌ 100 دینار وه‌رده‌گرێت له‌مانگێكدا.چونكه‌ خێزانه‌كه‌ى هه‌ر ئه‌وه‌نده‌ى پێویسته‌ چونكه‌ 3 كه‌سن .به‌ڵام پیاوه‌ به‌ته‌مه‌نه‌كه‌ 400 دینار وه‌رده‌گرێت له‌ مانگێكدا له‌به‌رئه‌وه‌ى پێویستى پێیه‌تى بۆ خه‌رجكردنى بۆ خێزانه‌كه‌ى كه‌له‌ 12 كه‌س پێك هاتوه‌.

ئه‌مه‌ گرنگترین سیفاته‌كانى سیسته‌مى سۆشیالیستى بوون كه‌له‌ یه‌كه‌م بیستنه‌وه‌ مرۆڤ حه‌زى پێده‌كات چونكه‌ جیاوازى چینایه‌تى نامێنێت و هه‌موو كه‌س كار ده‌كات و بێكارى نامێنێت و هه‌موو كه‌س به‌گوێره‌ى تواناكانى ده‌به‌خشێت و به‌هێنده‌ى پێداویستیه‌كانیشى وه‌رده‌گرێته‌وه‌.خوێندن به‌خۆڕاییه‌ و ته‌ندروستى به‌ خۆڕاییه‌ و......هتد. به‌ڵام سۆشیالیستى له‌گه‌ڵ ئه‌مانه‌دا هه‌ڵگرى چه‌ند كه‌موكوڕیه‌كى كوشنده‌یه‌ كه‌ هه‌موو ئه‌و ووڵاتانه‌ى پیاده‌یان كردوه‌ به‌ره‌و سیسته‌مى سه‌رمایه‌دارى ئازاد گۆڕاون, پێش ئه‌وه‌ى ئه‌وكه‌موكوڕیانه‌ باسبكه‌ین.ده‌توانین به‌كورتى چۆنێتى وه‌ڵامدانه‌وه‌ى سۆشیالیستى بۆ ئه‌م سێ پرسیاره‌ ڕوونبكه‌ینه‌وه‌:-

سیسته‌مى سۆشیالیستى وه‌ڵامى ئه‌م سێ پرسیاره‌ ئابوریه‌(چى به‌رهه‌م دێنیت ؟بۆكێ به‌رهه‌م دێنیت ؟ چۆن به‌رهه‌م دێنیت ؟) به‌م شێوه‌یه‌ وه‌ڵام ده‌داته‌وه‌:-
چى به‌رهه‌م دێنین ؟

ده‌زگاى پلان له‌ده‌وڵه‌تدا وه‌ڵامى ئه‌م پرسیاره‌ى داوه‌ته‌وه‌.له‌ ڕێگه‌ى دیاریكردنى پێداویستى كۆمه‌ڵگاوه‌ و دیاریكردنى داهاته‌كان ودانانى پلانى چۆنیه‌تى دابه‌شكردنى ئه‌و داهاتانه‌ به‌سه‌ر پێداویستیه‌كاندا.
چۆن به‌رهه‌م دێنین ؟

ده‌زگاى پلان بڕیارى كۆتایى ده‌دات له‌ ده‌وڵه‌تدا له‌م بواره‌دا.ئه‌و ده‌زگایه‌ شێوازى به‌رهه‌م دیاریده‌كات كه‌ بگونجێت له‌گه‌ڵ قه‌باره‌ى داهاته‌ به‌رده‌سته‌كاندا له‌ كۆمه‌ڵگادا.

بۆكێ به‌رهه‌م بێنین؟

ماناى چۆن به‌رهه‌مه‌كه‌ دابه‌شبكه‌ین به‌سه‌ر ئه‌و كه‌سانه‌دا كه‌ به‌شداربوون له‌ پڕۆسه‌ى به‌رهه‌مهێناندا.لێره‌شدا ده‌وڵه‌ت وه‌ڵام ده‌داته‌وه‌. ده‌وڵه‌ت بڕیار ده‌دات كه‌ قه‌باره‌ى كرێكار وتێكڕاى كرێكار چه‌ند بێت .به‌ڵام زیاده‌كه‌ بریتیه‌ له‌ قازانج ده‌ڕوات بۆ خه‌زێنه‌ى ده‌وڵه‌ت بۆ به‌كارهێنانى به‌مه‌به‌ستى وه‌به‌رهێنان . 

له‌نێوان  شۆڕشگێڕی و ڕیفۆرمیستیدا
له‌سه‌ره‌تاى سه‌رهه‌ڵدانیه‌وه‌ ئه‌م بزوتنه‌وه‌یه‌ له‌نێوان ململانێى دوو بۆچون و ڕوانیندا بۆ گۆڕینى كۆمه‌ڵگا ده‌سوڕایه‌وه‌:

بۆچوونى یه‌كه‌م:له‌ڕه‌وتى ماركسیدا خۆى ده‌نواند, كه‌له‌سه‌ر بنه‌ماى خه‌باتكردن بۆ ڕووخاندنى دام و ده‌زگا سیاسى و كۆمه‌ڵایه‌تیه‌كان بنیاتنرابوو له‌ ڕژێمى سه‌رمایه‌داریدا بۆ گه‌یشتن به‌كۆمه‌ڵگایه‌كى سۆشیالیستى.

به‌ڵام بۆچوونى دووه‌م: بانگه‌شه‌ى بۆ په‌یڕه‌وكردنى ڕێگایه‌كى دوورودرێژ ده‌كرد بۆ گۆڕین له‌چوارچێوه‌ى ئه‌و دام و ده‌زگایانه‌دا  بۆگه‌یشتن به‌ كۆمه‌ڵگایه‌كى سۆشیالیستى و له‌كۆتایشدا له‌ڕێگه‌ى دان وسان و خه‌باتكردن بۆ وه‌ده‌ستهێنانى ئه‌و مافانه‌ى كه‌ پێشێل كراون بۆ چینى كرێكار.

زۆربه‌ى ووڵاته‌ ئه‌سكه‌نده‌ناڤیه‌كان ئه‌م به‌رنامه‌یه‌ى دووه‌میان پیاده‌كرد به‌تایبه‌تیش ووڵاتى سوید.به‌رنامه‌كه‌شى به‌بنه‌مایه‌ك به‌هێزكرد كه‌ ده‌ڵێت: (( له‌و وڵاته‌ى كه‌ بنه‌ماى دیموكراسى سیاسى تیادا قبوڵبكرێت, پێویست به‌ هه‌ڵگێڕانه‌وه‌ى دام و ده‌زگا سیاسى و كۆمه‌ڵایه‌تیه‌كان ناكات له‌ ڕێگه‌ى به‌كارهێنانى هێزه‌وه‌)).به‌ڵام هه‌ندێ ووڵاتى تر بیربۆچوونى یه‌كه‌میان پیاده‌كرد, وه‌ك شۆڕشى ئۆكتۆبه‌رى ڕووسیا.كه‌بوه‌ هۆى دابه‌شبوونى سۆشیالیستى دیموكراتى له‌زۆرێك له‌ وڵاته‌ ئه‌وروپیه‌كانداو دامه‌زراندنى پارتى شیوعى .ئه‌و پارته‌ شیوعیانه‌ ڕابه‌رانى سۆشیاڵ دیموكراتیان به‌ خیانه‌ت ناوزه‌د ده‌كرد وده‌یانووت كه‌ ئه‌و ڕابه‌رانه‌ وازیان له‌ هاوكارى نێوده‌وڵه‌تى هێناوه‌ و بونه‌ته‌ لایه‌نگرى چه‌مكى به‌رژه‌وه‌ندى نه‌ته‌وه‌یى ته‌سك.

جیابونه‌وه‌
لینین و تڕۆتسكى ده‌ڵێن كه‌  (( بۆچوونى نه‌ته‌وه‌یى به‌ڵگه‌یه‌ له‌سه‌ر دابه‌زین و تێكچوونى سۆشیال دیموكرات و به‌رئه‌نجامێكى ژیربێژیانه‌یه‌ بۆ لادانى له‌هێڵى ماركسى شۆڕشگێڕى)) هه‌روه‌ها ده‌ڵێن (( ئه‌و لادانه‌ى كه‌ برنشتاین بانگه‌شه‌ى بۆ ده‌كرد ڕۆزا لۆكسۆمبۆرگ دژایه‌تى ده‌كرد پێش ئه‌وه‌ى لینین هه‌ست به‌مه‌ترسیه‌كانى بكات. به‌شێوه‌یه‌كى كۆتایى سۆشیاڵ دیموكراتى نێونه‌ته‌وه‌یى له‌ ڕێگاى پێكه‌وه‌نانى كۆمه‌ڵگایه‌كى سۆشیالیستى لایدا)) .

له‌مانگى ئازارى ساڵى 1919دا له‌ كرملین لینین نێونه‌ته‌وه‌یى سێیه‌مى دامه‌زراند له‌ژێر ناوى (( كۆمنترن )) به‌مه‌ش لێك دابڕانه‌كه‌ى له‌نێوان هه‌ردوو ڕه‌وته‌كه‌دا به‌رجه‌سته‌كرد.و له‌وكاته‌وه‌ حیزبه‌ شیوعیه‌ ئه‌وروپیه‌كان پێك دێن له‌ باڵه‌ چه‌په‌كانى نێونه‌ته‌وه‌یى سۆشیالیستى( ئه‌ڵمانیا ساڵى 1918و فه‌ڕه‌نسا له‌ساڵى 1920 كۆنگره‌ى تور ).

به‌ڵام بزوتنه‌وه‌ى سۆشیاڵ دیموكرات توانى بمێننه‌وه‌ و گه‌لێك جێگه‌ داگیر بكات له‌ ئه‌وروپادا, بۆچونه‌ ڕیفۆرمیستیه‌كه‌ى له‌لایه‌ك زۆر له‌ كرێكارانى به‌لاى خۆیدا ڕاكێشا, و به‌رنامه‌كه‌شى له‌لایه‌كى تره‌وه‌ به‌شێوه‌یه‌ك مایه‌وه‌ كه‌ بۆنى سۆشیالیستى لێ ده‌هات ( وه‌ك به‌موڵكیه‌تكردنى هۆكاره‌كانى به‌رهه‌م بۆ نمونه‌). به‌م شێوه‌یه‌ ئامانجى ڕێكخراوه‌ دواكه‌وته‌كانى نێونه‌ته‌وه‌یى سۆشیالیستى گه‌یشتن بوو له‌مه‌وداى دوورو نزیكدا به‌چاكردنى به‌رده‌وامى ئاستى ژیانى كرێكاران.ئه‌م ڕێكخراوانه‌ به‌هه‌موو شێوه‌یه‌ك به‌كارهێنانى هێز و توندو تیژیان ڕه‌تده‌كرده‌وه‌ وه‌ك هۆكارێكى حه‌تمى بۆ گه‌یشتن به‌ ئامانجه‌كانیان.له‌و بڕوایانه‌یانه‌وه‌ كه‌ هۆشیارى ڕیفۆرمى له‌لاى چینه‌ زه‌حمه‌تكێشه‌كان به‌سه‌ بۆ گۆڕینى بارودۆخه‌كان.و كۆمه‌ڵگاى پیشه‌سازى نوێ هه‌ڵده‌ستێ به‌پێشكه‌شكردنى توانا و بارودۆخى پێویست بۆ چێكردنى گۆڕینى كۆمه‌ڵگا له‌ چوارچێوه‌ى دیموكراسى سیاسیدا.به‌ڵام هه‌ندێكیان پارێزگاریان له‌به‌رنامه‌كانیان ده‌كرد به‌ خۆماڵیكردنى هه‌ندێ بوارى گرنگ و به‌تایبه‌تیش ئه‌وانه‌ى ڕاسته‌وخۆ خێرى گشتى تیادا بوو.

به‌ره‌و نمونه‌یه‌كى نوێ
ویستى ئاوێته‌ بوونى كۆمه‌ڵایه‌تى و پێكهێنانى وێنه‌یه‌ك كه‌ جێگه‌ى په‌سه‌ندكردنى بێت له‌لایه‌ن ڕاى گشتى جه‌ماوه‌ره‌وه‌ كاریگه‌رى هه‌بوو له‌سه‌ر گه‌شه‌ پێدانى تێورى له‌لاى هه‌ندێ له‌ حیزبه‌ سۆشیال دیموكراته‌كان, ئه‌و پێشكه‌وتنه‌ش ڕوویدا به‌شێوه‌یه‌كى تایبه‌تى له‌لاى حیزبى سۆشیال دیموكراتى ئه‌ڵمانى.كه‌ بوه‌ نمونه‌یه‌ك كه‌ زۆرێك له‌ حیزبه‌كانى تر ڕێچكه‌ى ئه‌ویان گرت. له‌ساڵى 1959 دا حیزبى سۆشیال دیموكراتى ئه‌ڵمانى كۆنگره‌یه‌كى له‌شارى ((گۆدسبێرگ))به‌ست.كه‌به‌رنامه‌كه‌ى پێشترى گه‌شه‌پێدا به‌شێوه‌یه‌ك كه‌ گوته‌ سۆشیالیسته‌ كۆنه‌كانى لێ لابرد.به‌شێوه‌یه‌ك حیزب بوو به‌ حیزبى گه‌لى سۆشیالیستى دیموكراتى له‌جیاتى حیزبى چینى كرێكار .وه‌دانى نا به‌ شه‌رعیه‌تى كێبڕكێى ئازاددا و ده‌سپێشخه‌رى ئازاد و پاراستنى موڵكیه‌تى تاك و هۆكارى به‌رهه‌م  مادام نابێته‌ ڕێگر له‌به‌رده‌م دامه‌زراندنى سیسته‌مێكى كۆمه‌ڵایه‌تى داد په‌روه‌ر.نه‌مساویه‌كان له‌سه‌ر ڕێگه‌ى ئه‌ڵمانیه‌كان ڕۆیشتن له‌ پڕۆسه‌ى ئه‌م گۆڕینه‌دا. دواتریش سویسریه‌كان.سه‌ره‌ڕاى ئه‌م مۆدێله‌ نوێیه‌ى بوه‌ نمونه‌یه‌ك بۆ چاولێكردن زیاتر و زیاتر له‌لاى زۆرینه‌ى حیزبه‌ سۆشیالیستیه‌ ئه‌وروپیه‌كان.جیاوازیه‌ زۆره‌كان له‌ بۆچووندا بۆ گواستنه‌وه‌ بۆ كۆمه‌ڵگایه‌كى سۆشیالیستى مایه‌وه‌ له‌نێوان ئه‌و حیزبانه‌دا.و بوه‌ هۆى سه‌رهه‌ڵدانى ئۆپۆزسیۆن له‌ناو ئه‌و حیزبانه‌دا كه‌له‌لاى چه‌په‌كانه‌وه‌ هات.به‌تایبه‌تیش له‌ناوه‌ندى گه‌نجه‌كانه‌وه‌ كه‌ كاریگه‌رى ماركسیه‌تیان له‌سه‌ر بوو.سه‌ره‌ڕاى هه‌موو شتێك سیماى دیارى ئه‌و حیزبانه‌ بریتیه‌ له‌ سیماى(( پراگماتى )) كه‌ باڵى كێشاوه‌ به‌سه‌ر ئایدۆلۆژیه‌ تێوریه‌كه‌یه‌وه‌ له‌گه‌ڵ ئه‌وه‌ى كه‌ خه‌یاڵى(( ئاوێته‌ )) بونى كۆمه‌ڵایه‌تیش پاڵ به‌و حیزبانه‌وه‌ ده‌نێت بۆ خۆگونجاندن به‌به‌رده‌وامى له‌گه‌ڵ بارودۆخى ئه‌و وڵاتانه‌ى كه‌ تیایاندا گه‌شه‌یان كردوه‌.له‌ ئه‌نجامدا سۆشیالیستى ئه‌مڕۆ به‌كۆلكه‌ى هاوبه‌شى نێوان سه‌رجه‌م حیزبه‌كان ده‌مێنێته‌وه‌ كه‌ ئامانجیان گۆڕینه‌ به‌ڵام جیاوازیان ده‌رباره‌ى هۆكاره‌كانى ئه‌و گۆڕینه‌یه‌.

· ده‌توانرێت كه‌ حیزبه‌ سۆشیالیسته‌كان له‌سێ شێوه‌دا پۆلێن بكرێن :-

1. حیزبه‌ سۆشیالیستیه‌ شۆڕشگێڕه‌كان: كه‌ بونه‌ حیزبى شیوعى, ئامانجیان هه‌ڵته‌كاندنى كۆمه‌ڵگاى سه‌رمایه‌دارى و دامه‌زراندنى كۆمه‌ڵگایه‌كى سۆشیالیستیه‌ له‌ ڕێگاى به‌كارهێنانى هێز و توند و تیژیه‌وه‌. هه‌رچه‌نده‌ هه‌ندێكیان وازیان له‌ به‌كارهێنانى ئه‌م هۆكارانه‌ هێناوه‌ به‌ شێوه‌یه‌كى له‌سه‌رخۆ.

2. حیزبه‌ سۆشیال دیموكراته‌كان: كه‌ حیزبى شۆڕشگێڕى نه‌ماون نه‌له‌ڕووى به‌كارهێنانى هۆكاره‌كانى گۆڕینه‌وه‌ و نه‌ له‌ ڕووى ئامانجه‌كانیشیانه‌وه‌. ئه‌و گه‌ره‌كێتى كه‌ ڕیفۆرمى كۆمه‌ڵگا بكات چه‌ندى بكرێت.هه‌روه‌ها ده‌یه‌وێت كه‌ دام و ده‌زگا سیاسى و ئابوریه‌كانى كۆمه‌ڵگاى سه‌رمایه‌داریش بمێنێته‌وه‌.
3. حیزبه‌  سۆشیالیست و دیموكراته‌كان: وه‌ك ئامانج بانگه‌شه‌ى شۆڕشگێڕى ده‌كه‌ن.به‌ڵام ئه‌وه‌ ڕه‌تده‌كه‌نه‌وه‌ كه‌ له‌ڕێگه‌ى هێز و توندوتیژیه‌وه‌ ئامانجه‌كانیان وه‌دیبهێنن. نه‌ك ئه‌وه‌ش به‌ڵكو ئه‌وان واى ده‌بینن كه‌ له‌ توانادایه‌ كۆمه‌ڵگایه‌كى سۆشیالیستى بهێنرێته‌ دى به‌هۆى خه‌باتى سیاسى و دیموكراتیه‌وه‌.
حیزبه‌ سۆشیال دیموكراته‌كان هه‌میشه‌ له‌هه‌وڵى ڕێكخستنى په‌یوه‌ندیه‌كانیاندا بوون له‌ نێوان خۆیاندا له‌ چوار چێوه‌ى ده‌زگایه‌ك یان چوارچێوه‌یه‌كى نێو نه‌ته‌وه‌یدا. ده‌توانرێت تێبینى ئه‌م هه‌ڵسوكه‌وته‌ى ئه‌و حیزبانه‌ بكرێت له‌ژماره‌یه‌ك له‌ده‌سته‌ و ڕێكخراوه‌ ئه‌وروپیه‌كاندا له‌ قۆناغى دواى جه‌نگى جیهانى دووه‌مه‌وه‌.گروپى سۆشیالیستى له‌هه‌ریه‌كه‌ له‌ ڕێكخراوى هاوپه‌یمانى ئه‌تڵه‌سى و خێزانى ئه‌وروپى خه‌ڵوز و ئاسن و هه‌روه‌ها له‌ ئه‌نجومه‌نى ئه‌وروپاشدا پێك هاتوه‌.هه‌رچه‌نده‌ ئه‌و ئه‌نجومه‌نه‌ دژى هه‌موو دروستكردنى گروپێك بوو له‌سه‌ر بنه‌ماى ئایدۆلۆژى.له‌به‌ر لێكترازانى ڕیزه‌كانى سۆشیالیسته‌كان نه‌توانرا كه‌ گروپێكى وه‌ك یه‌كى سۆشیالیستى دروست بكرێت له‌ناو ئه‌نجومه‌نى ئه‌وروپیدا بۆ چه‌ندین ساڵ. خاڵه‌ جیاوازه‌كانى گفتوگۆكانیش ده‌رباره‌ى ئاینده‌ى ئه‌وروپاى سیاسى چڕ ده‌بۆوه‌, سه‌ره‌ڕاى هه‌موو ئه‌و جیاوازیانه‌ش سۆشیالیسته‌كانى ناو ئه‌نجومه‌نى ئه‌وروپى یه‌كه‌م كۆبونه‌وه‌ى خۆیان به‌ست . له‌دانیشتنى پێكهێنانى یه‌كه‌مى كۆمه‌ڵه‌ى ڕاوێژكارى ئه‌وروپى و به‌رده‌وام بوون له‌دیداره‌ ساڵانه‌ییه‌كانیان له‌ ستراسبۆرگ له‌وكاته‌وه‌ ئه‌و وڵاتانه‌ سووربوون له‌سه‌ر گه‌شه‌ پێدانى په‌یوه‌ندیه‌كانیان له‌نێوان خۆیاندا كه‌ ئه‌مه‌ش هانده‌رێك بوو بۆ پێكه‌وه‌نانى چوارچێوه‌یه‌كى ڕێكخراوى نوێ كه‌له‌مانگى نۆڤه‌مبه‌رى ساڵى 1974دا له‌سه‌رى ڕێكه‌وتن و ده‌ستورێكیان دانا كه‌ هه‌موان پێویسته‌ پێیه‌وه‌ پابه‌ند بن.

حیزبه‌ سۆشیال دیموكراته‌كان له‌ هه‌وڵدان بۆ بینینى ڕۆڵێكى كاراتر له‌ده‌ره‌وه‌ى ئه‌وروپاشدا.و به‌تایبه‌تیش له‌جیهانى سێدا و له‌و وڵاتانه‌ى كه‌ سیسته‌مى دیموكراتى ڕۆژئاوایى لا په‌سه‌نده‌.وه‌ك ئیسڕائیل و یابان.گرنگى دانى  ئه‌م نێونه‌ته‌وه‌ییه‌ى سۆشیال دیموكراته‌كان به‌ كێشه‌كانى عه‌ره‌ب و گه‌شه‌دان و ئازادیه‌كان له‌جیهانى سێیه‌مدا له‌سووربونیانه‌وه‌ هه‌ڵقوڵاوه‌ بۆ پارێزگاریكردن له‌سه‌ر واقعى چه‌وسانه‌وه‌ له‌گه‌ڵ ئه‌نجامدانى هه‌ندێ ڕیفۆرمى شكڵى بۆ دوورخستنه‌وه‌ى تارمایى سۆشیالیستى.

هه‌ندێ جۆرى ترى سۆشیالیستى

جگه‌ له‌جۆره‌كانى سۆشیالیتى (( شۆڕشگێڕى و سۆشیال دیموكرات و سۆشیالیست و دیموكراته‌كان )) . هه‌ندێك جۆرى ترى سۆشیالیستى پۆلێنكراون له‌سه‌ر بنچینه‌ى پیاده‌كردنیان بۆ سۆشیالیستى وه‌ك:-

1.   سۆشیالیستى خه‌یاڵى : وه‌ك له‌ باسى سۆشیالیستى خه‌یاڵیدا باسمان لێوه‌كرد.

2. سۆشیالیستى عه‌ره‌بى: تایبه‌ته‌ به‌ وڵاتانى عه‌ره‌بیه‌وه‌
3. سۆشیالیستى له‌ تاكه‌ وڵاتێكدا: دروشمێك بوو كه‌ ستالین به‌رزیكرده‌وه‌ له‌كاتى ململانێیدا له‌سه‌ر سه‌ركردایه‌تى و ده‌سه‌ڵات له‌حیزبى شیوعى سۆڤێتیدا وسه‌رۆكایه‌تى ده‌وڵه‌تدا.
4. سۆشیالیستى له‌تاكه‌ وڵاتێكى عه‌ره‌بیدا: تێورى حیزبى به‌عسى عه‌ره‌بى سۆشیالیستى بوو.
5. سۆشیالیستى مه‌سیحى: بیردۆزه‌یه‌كى ڕیفۆرمى هاوسه‌نگیریه‌ له‌سه‌ر بنه‌ماى ئاوێته‌بون و ڕێككه‌وتنى چه‌مكه‌ ئه‌خلاقیه‌كانى مه‌سیحى و چه‌مكه‌كانى گروپى سۆشیالیستى دروست بووه‌.
6. سۆشیالیستى سه‌ندیكایى: بزوتنه‌وه‌یه‌كى سۆشیالیستى میانڕه‌وه‌ له‌ ڕیزه‌كانى چینى كرێكاران له‌ به‌ریتانیادا دروست بوو له‌ ده‌یه‌كانى یه‌كه‌مى سه‌ده‌ى بیستدا.
7. سۆشیالیستى نیشتیمانى : وه‌ك نازیه‌كانى ئه‌ڵمانیا.
8. سۆشیالیسته‌ شۆڕشگێڕه‌كان: حیزبێكى سیاسى ڕوسى بوو ساڵى 1901-1902 دامه‌زرا ولایه‌نگرى جوتیاران بوو له‌كاتى شۆڕشى ئۆكتۆبه‌ردا له‌به‌ره‌ى مه‌نشه‌فیكه‌كان بوو.
9. سۆشیالیستیه‌ گه‌لیه‌كان: یه‌كێكه‌ له‌ڕه‌وته‌ شۆڕشگێڕیه‌كانى ڕوسیا له‌ حه‌فتاكانى سه‌ده‌ى نۆزده‌هه‌مدا دامه‌زرا.ئامانجیان نه‌هێشتنى ئۆتۆكراتیه‌كان بوو.پێدانى زه‌وى مه‌للاكه‌ گه‌وره‌كان بوو بۆ جوتیاره‌كان, ئه‌مان پێیان وابوو كه‌ هێزى سه‌ره‌كى شۆڕشگێڕى پڕۆلیتاریا نیه‌ به‌ڵكو جوتیارانن.له‌هه‌شتاكان و نه‌وه‌ده‌كانى سه‌ده‌ى نۆزده‌هه‌مدا ئه‌م ڕه‌وته‌ له‌گه‌ڵ قه‌یصه‌ردا كه‌وته‌ ئاشته‌وایى.خه‌باتێكى دژواریان دژى ماركسیه‌ت به‌رپاكرد له‌وبڕوایه‌دا بوون كه‌ قه‌یصه‌ر هه‌ندێ ڕیفۆرم چێ ده‌كات. 

كه‌موكوڕیه‌كانى سۆشیالیستى
سۆشیالیستیش هه‌روه‌كو هه‌موو تێورى و سیسته‌م و ئایدۆلۆژیاكانى ترى دانراوى مرۆڤه‌ و ئه‌گه‌رى بوونى هه‌ڵه‌ وكه‌موكوڕی تیادایه‌ و هه‌ربۆیه‌ش نه‌یتوانیوه‌ به‌درێژایى ئه‌و ماوه‌یه‌ى سه‌ریهه‌ڵداوه‌ و گه‌شه‌ى كردوه‌ له‌و وڵاتانه‌ى كه‌ پیاده‌یان كردوه‌ بگاته‌ ئامانجى كۆتایى و ببێته‌ وه‌ڵامده‌ره‌وه‌یه‌كى ڕاسته‌قینه‌ى هه‌موو خواست و ویست و خه‌ونه‌كانى مرۆڤ و كۆمه‌ڵگایه‌كى خۆشگوزه‌ران و یه‌كسان و دادپه‌روه‌ر بهێنێته‌ دى كه‌ ئامانجى ستراتیژیه‌تى . له‌و كه‌موكڕیانه‌ى سیسته‌مى سۆشیالیستیش ئه‌مانه‌ن:

· قه‌ده‌غه‌كردنى موڵكیه‌تى تایبه‌تى و دوژمنایه‌تیكردن و هه‌ڵوه‌شانه‌وه‌ى میراتى شه‌رعى كه‌ ئه‌مه‌ دژه‌ له‌گه‌ڵ خۆڕسكى مرۆڤدا.
· ئازادى ناداته‌ تاك له‌كاركردن و به‌رهه‌مى كاره‌كه‌یدا.

·  دادوه‌رى كۆمه‌ڵایه‌تى له‌نێوان تاكه‌كانى كۆمه‌ڵدا پیاده‌ ناكات.
· سۆشیالیستى ته‌نها له‌پێناو وه‌دیهاتنى ئامانجه‌كانى خۆیدا تێده‌كۆشێت و گوێ ناداته‌ به‌رژه‌وه‌ندى كه‌سانى تر و ته‌نها گرنگى ده‌داته‌ چاودێرى ده‌سه‌ڵاته‌كه‌ى و سه‌پاندنى یاساكان.
· ماركسیه‌ت بنه‌ماى كه‌مه‌ڵگا لێك هه‌ڵده‌وه‌شێنێته‌وه‌ كه‌ ئه‌ویش خێزانه‌ به‌مه‌ش په‌یوه‌ندیه‌ كۆمه‌ڵایه‌تیه‌كان بنه‌بڕده‌كات.

· یه‌كه‌م ڕێكخراوى جه‌ماوه‌رى جیهانى شۆڕشگێڕانه‌ى پڕولیتاریا بوو له‌هۆڵى ( قدیس مارتن ) له‌ساڵى 1864 دا له‌ شارى له‌نده‌ن دامه‌زرا , له‌سه‌ره‌تادا سه‌رجه‌م سۆشیالیسته‌كانى له‌خۆ گرتبوو.هه‌روه‌ها لایه‌نگرانى برۆدۆن و باكۆنین و په‌ناهه‌نده‌ نیشتیمانیه‌كانى ئیتالیا وپۆڵۆنیاو مه‌جه‌ڕ وسه‌ندیكاكانى ئینگلیز و لایه‌نگرانى ماركسى تیادا بوو,ماركسیه‌كان له‌م نێونه‌ته‌وه‌یه‌دا باڵا ده‌ست بوون دواتر هه‌ندێ ناكۆكى و ململانێ كه‌وته‌ نێوان ماركس  له‌لایه‌ك و مازینى و باكۆنین و برۆدۆن له‌لایه‌كى تره‌وه‌, له‌گه‌ڵ ئه‌وه‌شدا نێونه‌ته‌وه‌یى له‌كاتێكدا دامه‌زرا ئه‌وروپا هێشتا هه‌ناسه‌ى قوڵى هه‌ڵنه‌كێشابوو دواى ئه‌و هه‌موو قه‌یرانه‌ گه‌ورانه‌ى به‌سه‌ریدا هاتبوو.چینى كرێكارهێنده‌ به‌هێز نه‌ببوو,خۆى ڕێك نه‌خستبوو تابتوانێ ناكۆكى وململانێكانى خۆى ببات به‌ڕێوه‌. 

جگه‌ له‌ناكۆكى و ململانێكانى ناو هه‌ناوى نێونه‌ته‌وه‌یى ڕووبه‌ڕووى چه‌نده‌ها ناكۆكى و ململانێى گه‌وره‌ و قه‌به‌ ببووه‌وه‌ له‌ده‌ره‌وه‌ى نێونه‌ته‌وه‌یدا له‌گه‌ڵ ده‌سه‌ڵاتداران و ده‌وڵه‌تدا هه‌تا گه‌یشته‌ ئاستى سه‌ركوتكردن و ڕاوه‌دوونان,به‌ده‌ر له‌ناكۆكیه‌كانى ناو نێونه‌ته‌وه‌یى گه‌یشته‌ ڕاده‌یه‌كى وا ئیتر مانه‌وه‌ى له‌خزمه‌ت و به‌رژه‌وه‌ندى بزوتنه‌وه‌ى كرێكاراندا نه‌بوو . باره‌گاى نێونه‌ته‌وه‌یى گوازرایه‌وه‌ بۆ ئه‌مریكا و ئه‌وه‌ش سه‌ره‌تاى له‌ناوچوون و له‌به‌ریه‌ك هه‌ڵوه‌شانه‌وه‌ى بوو چونكه‌ له‌ ئه‌وروپاى پێشكه‌وتوو و كرێكاریه‌وه‌ گوازرایه‌وه‌ بۆ ئه‌مریكاى دوور و دواكه‌وتوو,له‌ساڵى 1877 دا به‌ته‌واوه‌تى نێونه‌ته‌وه‌یى یه‌كه‌م هه‌ڵوه‌شایه‌وه‌ و نه‌ما.

ماركس و ئه‌نگڵز یه‌كه‌م كه‌س نه‌بوون كه‌ ده‌ستپێشخه‌رى له‌دامه‌زراندنى نێونه‌ته‌وه‌یدا بكه‌ن. به‌ڵكو له‌ بنچینه‌دا ئه‌و بیره‌ له‌كرێكارانه‌وه‌ خۆى سه‌ریهه‌ڵدا به‌ تایبه‌تیش سه‌ندیكاكانى ئینگلیز.مه‌سه‌له‌كه‌ش به‌سرابوو به‌هه‌ندێ بابه‌تى گرنگ و گه‌وره‌ى سیاسه‌تى نێو ده‌وڵه‌تیه‌وه‌, دامه‌زراندنى نێو نه‌ته‌وه‌یى له‌مانگرتنێكى گه‌وره‌ى كرێكارانه‌وه‌ سه‌رى هه‌ڵنه‌دابوو به‌ڵكو له‌ خۆپیشاندانێكى فراوانى كرێكارانه‌وه‌ بۆ پشتیوانى و پاڵپشتى پۆڵۆنیا سه‌رچاوه‌ى گرت له‌لایه‌كى تریشه‌وه‌ دیموكراته‌كانى ئه‌و سه‌رده‌مه‌ى ئه‌وروپا پاڵپشت و هانده‌رى گه‌وره‌ بوون بۆ دامه‌زراندنى نێو نه‌ته‌وه‌یى یه‌كه‌م.

ئه‌و هه‌ڵوێسته‌ى كرێكارانى ئینگلیزیش له‌وه‌وه‌ سه‌ریهه‌ڵدا كه‌ ئه‌و ململانێ گه‌وره‌یه‌ى كه‌ له‌ ئه‌مریكادا بوو له‌نێوان باكوریه‌كان و باشوریه‌كاندا كه‌ به‌سه‌ركه‌وتنى باكوریه‌كان شكایه‌وه‌ له‌كاتێكدا باكوریه‌كان هه‌ڵوێستى ئه‌وه‌یان وه‌رگرتبوو كه‌ ئابڵۆقه‌ى ناردنى كه‌ره‌سه‌ى خاوى لۆكه‌یان به‌سه‌ر باشوریه‌كاندا سه‌پاندبوو كه‌ پیشه‌سازى لۆكه‌ى به‌ریتانیا له‌سه‌ر ئه‌و كه‌ره‌سه‌ خاوه‌بوو,به‌هه‌زاره‌ها كرێكاریشى بێ ئیش كردبوو به‌ڵام كرێكارانى ئینگلیز له‌ و هه‌ڵوێسته‌ى خۆیان به‌رده‌وام بوون.و پاڵپشتى باكوریه‌كانیان ده‌كرد دژى خاوه‌ن كۆیله‌كانى باشوور ڕاوه‌ستانه‌وه‌, زۆربه‌ى چینه‌ ده‌سه‌ڵاتداره‌كانیش له‌گه‌ڵ باشووردا بوون.

له‌ئه‌نجامى ئه‌وه‌وه‌ كرێكارانى ئینگلیز جارێكى تر پێیان له‌سه‌ر مافى هه‌ڵبژاردنى گشتى داگرت و په‌یوه‌ندیه‌كانى خۆیان له‌گه‌ڵ ده‌وڵه‌ته‌ دراوسێكاندا توند كردوو به‌ره‌و په‌یوه‌ندى باشتریان برد به‌شێوه‌یه‌ك په‌یوه‌ندى توندو تۆڵیان له‌گه‌ڵ كرێكاره‌ فه‌ره‌نسیه‌كاندا به‌ستوو له‌ساڵى 1864دا كرێكارانى ئینگلیز داوایه‌كیان ئاڕاسته‌ى یانه‌ كرێكاره‌ فه‌ڕه‌نسیه‌كان كرد بۆ پشتیوانیه‌كى هاوبه‌ش له‌به‌رژه‌وه‌ندى پۆڵۆنیا.

نێونه‌ته‌وه‌یى یه‌كه‌م هه‌وڵدانێكى ئازایانه‌ى چینى كرێكارانى ئه‌وروپا بوو بۆ ده‌ستگیركردنه‌وه‌ى ئه‌و ئه‌ركه‌ى كه‌ دیموكراتیه‌تى ئه‌وروپا له‌ده‌ستى دابوو كه‌ هه‌ره‌ بیره‌ بنچینه‌ییه‌كه‌ى ئه‌وه‌بوو ئابورى چینى كرێكاران له‌بنه‌ڕه‌ته‌وه‌ بگۆڕن له‌ڕێگاى سه‌ركه‌وتنى سیاسیانه‌ى دیموكراتیه‌تى پڕۆلیتاریاوه‌ له‌هه‌موو ده‌وڵه‌ته‌ ئه‌وروپاییه‌كاندا, ماركس خۆى هه‌ڵنه‌ئه‌خڵه‌تاند ده‌رباره‌ى نێونه‌ته‌وه‌یى به‌ڵكو واى دائه‌نا كه‌ یه‌كگرتنێكى لاواز و كه‌نه‌فته‌ كه‌ له‌ چه‌ند لایه‌نێكى ناكۆك و دژ به‌یه‌ك پێك هاتوه‌.سه‌ندیكاكانى ئینگلیزى به‌ سۆشیالیستى دانه‌ئه‌نا و لایه‌نگره‌ فه‌ڕه‌نسیه‌كانى نێونه‌ته‌وه‌یش زۆربه‌یان (برۆدۆنیه‌كان ) بوون كه‌ دوودڵ بوون له‌ده‌سه‌ڵاتى باڵاى(ئه‌نجومه‌نى گشتى نێونه‌توه‌یى), لاسالیه‌كانی ئه‌ڵمانیاش به‌ ئاشكرا ماركس په‌یوه‌ندى لێپچڕیبوون و ئیتالیه‌كانیش دایان شكانده‌وه‌ به‌لاى باكۆنیدا.ماركسیش به‌وه‌ى ده‌زانى كه‌ زۆربه‌ى كۆمه‌ڵه‌ كرێكاریه‌كانى ئه‌وروپا ڕێكن له‌گه‌ڵیدا به‌ڵام سه‌ربه‌ نێونه‌ته‌وه‌یى نین, له‌وانه‌ كرێكاره‌ شۆڕشگێڕه‌كانى پاریس كه‌ پارتى تایبه‌تى خۆیان نه‌بوو وه‌ زۆربه‌شیان له‌ژێر كاریگه‌رى بلانكیدا بوون, هه‌ربۆیه‌ ماركس له‌ساڵى 1867دا له‌و باره‌یه‌وه‌ ده‌ڵێت (( له‌پاریسدا كه‌سێك نیه‌ بتوانێت په‌یوه‌ندى له‌گه‌ڵ لقه‌كانى ترى نێونه‌ته‌وه‌یدا بكات كه‌ دژایه‌تى برۆدۆنیه‌كان ده‌كه‌ن )).ماركس له‌گه‌ڵ ئه‌و هه‌موو كێشه‌ و ته‌نگوچه‌ڵه‌مه‌یه‌شدا توانى پارێزگارى له‌نێونه‌ته‌وه‌یى بكات به‌ڵام ڕووداوه‌ ناخۆش و گه‌وره‌كانى سیاسى ئه‌وروپا هێشتنه‌وه‌ى نێونه‌ته‌وه‌ییان بێهوده‌ كرد.

· سه‌رنه‌كه‌وتنى نێونه‌ته‌وه‌یى ده‌گه‌ڕێته‌وه‌ بۆ چه‌ند هۆیه‌كى سه‌ره‌كى :-

1. لاوازى كرێكاران و نه‌بوونى پارتى تایبه‌ت به‌خۆیان.
2. لاوازى لقه‌كانى نێونه‌ته‌وه‌یى.
3. تێكشكانى كۆمۆنه‌ى پاریس.
4. داپڵۆسین و سه‌ركوتكردنى نێونه‌ته‌وه‌یى دواى كۆمۆنه‌.
5. چالاكى ئه‌وانه‌ى ناكۆكیان هه‌بوو له‌گه‌ڵ ماركس و ئه‌نگڵزدا به‌تایبه‌تى له‌و كاته‌دا كه‌ لاوازى نێونه‌ته‌وه‌یى ده‌ركه‌وت.
6. ناكۆكى و ململانێ قوڵه‌كانى ناو نێونه‌ته‌وه‌یى خۆى.
7. ڕووداوه‌ سیاسیه‌  گه‌وره‌و ناوخۆیه‌كانى ئه‌وكاته‌ى ئه‌وروپا.
له‌گه‌ڵ ئه‌وه‌شدا نێونه‌ته‌وه‌یى ئه‌نجامه‌كانى خۆى نه‌پێكا له‌به‌ر ئه‌و هۆیانه‌ى كه‌ ئاماژه‌ى بۆ كرا, به‌ڵام هه‌ندێ ده‌سكه‌وتى مه‌عنه‌وى و بڕیارى بۆ كرێكاران به‌جێهێشت:-

1. نێونه‌ته‌ویى بڕیاری ئه‌وه‌یدا كه‌ ئه‌بێت پرۆلیتاریا پارتى سه‌ربه‌خۆى خۆى هه‌بێت.
2. كاركردن بكرێته‌  8 كاتژمێر.
3. گه‌وره‌ترین ده‌سكه‌وتى كرێكارانه‌ش به‌كرێكارانى ئینگلیز بڕا ئه‌ویش كه‌ ( مافى هه‌ڵبژاردنى گشتى ) بوو.
پێش دامه‌زراندنى نێونه‌ته‌وه‌یى بیروبۆچونه‌ جیاوازه‌كانى نێو بزوتنه‌وه‌ى سۆشیالیستى سه‌رى هه‌ڵدابوو, به‌ڕاشكاوى باسى لێوه‌ده‌كرا و ڕه‌خنه‌ى توندیان له‌یه‌كتر ئه‌گرت به‌ڵام له‌ناو نێونه‌ته‌وه‌یدا زیاتر جیاوازیه‌كان ده‌ركه‌وتن و چووه‌ ئاستى ناكۆكى و ململانێى تونده‌وه‌.ئه‌و ڕاستیه‌ش له‌نێونه‌ته‌وه‌یى دووه‌مدا به‌ڕوونى ده‌ركه‌وت و بوه‌ هۆى دروستبوونى چه‌ند بیرو بۆچونێكى جیاواز.

هه‌ر له‌و واقیعه‌ى ناو نێونه‌ته‌وه‌ی یه‌كه‌مدا ماركس پێى باش نه‌بوو كه‌به‌و شێوه‌ لاوازه‌ ڕابه‌رایه‌تى بكات چونكه‌ نێونه‌ته‌وه‌یى له‌چه‌نده‌ها ڕێكخراو و گروپى كرێكارانه‌ى بێهێز پێكهاتبوو كه‌له‌و هه‌ل و مه‌رجانه‌دا نه‌یده‌توانى شۆڕش بكات و سه‌ركه‌وتن به‌ده‌ست بهێنێت ئه‌وه‌ش خۆى له‌خۆیدا خاڵێكى به‌هێزى بیروبۆچونه‌كانى ماركس بوو چونكه‌ بۆچونه‌كانى له‌ سه‌ر واقیع و هه‌ل و مه‌رجى بابه‌تى داده‌ڕشت نه‌ك به‌خه‌یاڵ  بابه‌ته‌كان هه‌ڵبسه‌نگێنێت و بیر و به‌رنامه‌یان بۆ دابڕێژێت.

*

*

*

· به‌ڕێنوێنى و هاندانى فردریك ئه‌نگڵز و ده‌ستپێشخه‌رى ماركسیسته‌كانى فه‌ڕه‌نساو ئه‌ڵمان  كۆنفرانسێك له‌ 14 ته‌موزى ساڵى 1889 دا له‌پاریس به‌سترا و تێیدا بڕیارى دامه‌زراندنى نێونه‌ته‌وه‌یى دووه‌مین درا.كۆنفرانسه‌كه‌ له‌ژێر چاودێرى و به‌سه‌رپه‌رشتى ئه‌نگڵز بوو له‌و كۆنفرانسه‌دا بڕیارى پێكهێنانى پارتى سیاسى بۆ خه‌باتى سیاسى چینى كرێكاران درا بۆ ئه‌وه‌ى به‌هۆى ئه‌و پارتانه‌وه‌ ده‌سه‌ڵات بگرنه‌ ده‌ست و دیاریكرا كه‌ ئامانجى كۆتایشیان سۆشیالیزمه‌. و له‌و كۆنفرانسه‌شدا بڕیار درا كه‌ یه‌كى ئایار بكرێته‌ جه‌ژنى كرێكارانى جیهان.
دامه‌زراندنى نێونه‌ته‌وه‌یى دووه‌م هۆیه‌كى ترى جۆشدانه‌وه‌ى جوڵانه‌وه‌ى كرێكاران بوو له‌ساڵى 1890دا كرێكارانى ئه‌ڵمانیا زاڵ بونه‌وه‌ به‌سه‌ر یاساى قه‌ده‌غه‌كردنى حیزبه‌كه‌یان و له‌چه‌ندین وڵاتیش مانگرتن و خه‌باتى ئابورى كرێكاران په‌ره‌ى سه‌ند.هه‌تا ئه‌نگڵز مابوو , وه‌ك ڕێنوێنى نێونه‌ته‌وه‌یى دووه‌م یه‌كێتى و ته‌بایى له‌ناو حیزبه‌ كرێكاریه‌ سۆشیال دیموكراته‌كاندا به‌رده‌وام  و پارێزراو بوو.به‌ڵام دواى مردنى ئه‌نگڵز هێدى هێدى ناكۆكى و جیاوازى كه‌وته‌ ناو ڕێزه‌كانى پارته‌ سۆشیالدیموكراته‌كانه‌وه‌ له‌سه‌ر ئه‌م خاڵانه‌ى لاى خواره‌وه‌:-

1. شێوه‌ى خه‌باتى كرێكاران,ئایا هه‌رپه‌ڕله‌مانى و سیاسى ده‌بێ, یان شۆڕشگێڕانه‌ ده‌بێت و خه‌باتى په‌ڕله‌مانیش له‌خزمه‌تیا ده‌بێت.
2. ئایا سۆشیال دیموكراسى بۆ ده‌سه‌ڵاتدارى دیموكراتانه‌ى كرێكاران خه‌بات ده‌كات یان بۆ دیكتاتۆریه‌تى پڕۆلیتاریا.
3. دژى جه‌نگ و بودجه‌ى جه‌نگى هه‌ر ده‌نگ ده‌ده‌ن له‌ په‌ڕله‌مان یان به‌كار و كرده‌وه‌ش په‌كى شه‌ڕى نێونه‌ته‌وه‌یى ناڕه‌وا ده‌خه‌ن و شه‌ڕه‌كه‌ وه‌رده‌چه‌ڕخێننه‌وه‌ بۆ شۆڕشى ڕه‌نجده‌ران دژى سه‌رمایه‌داره‌كان .
4. دژى داگیركردنى ووڵاتانى ئاسیا و ئه‌فریقیاو ئه‌مریكاى لاتینى ده‌بن له‌لایه‌ن ده‌وڵه‌ته‌ ئیستیعماریه‌كانه‌وه‌ و ئاڵاى مافى چاره‌ى خۆنووسین بۆ ڕزگارى و سه‌ربه‌خۆیى ئه‌و ووڵاتانه‌ هه‌ڵده‌كه‌ن یان ئیستیعمار به‌ بڵاوكردنه‌وه‌ى شارستانیه‌ت و پیشه‌سازى و خوێنده‌وارى ده‌زانن.
له‌سه‌ر ئه‌م خاڵانه‌ى سه‌ره‌وه‌ گۆڕانى ( گه‌شه‌پێدانى ) هه‌ندێ گوته‌ى ماركس وه‌ك ده‌ورانى سه‌رمایه‌دارى نوێ, شۆڕش له‌سه‌رتاسه‌رى ئه‌وروپا ده‌بێت یان له‌یه‌ك ووڵاتیش ده‌بێت.جۆرى ڕێكخستنى حیزبى كرێكاران  كه‌وته‌ ناو حیزبه‌ سۆشیال دیموكراته‌كانه‌وه‌.ئه‌وسا پارتى كرێكارانى سۆشیال دیموكراتى ئه‌ڵمان كه‌ سه‌ركرده‌ ناوداره‌كه‌ى كارل كاوتسكى  هاوڕێى ئه‌نگڵز بوو.به‌حیزبى رێبه‌ر دانرا.حیزبى كرێكارانى سۆشیال دیموكراتى ڕوسیاش ناكۆكیه‌كى توندو تیژى تێدا سه‌ریهه‌ڵدا كه‌ باڵه‌ به‌لشه‌فیكه‌كه‌ى به‌سه‌ركردایه‌تى لینین  گووتارى نوێى داده‌هێنا كه‌ پلیخانۆف بۆ جیاكردنه‌وه‌ى له‌ ماركسیزم و به‌گاڵته‌جاڕیوه‌ پێى ده‌گووت ئه‌وانه‌ ماركسیزم نین به‌ڵكو لینینزمن, واته‌ له‌سه‌ره‌تادا گوته‌ى لینینزم بۆ گاڵته‌ پێكردن داهێنراو دواتر بووه‌ ڕاستى و په‌یڕه‌وكاره‌كانى كردیانه‌ ( ماركسیزمى سه‌رده‌مى ئیمپریالیزم ).

· بیرو باوه‌ڕه‌كانى لینینزم:-
1. له‌سه‌رشێوه‌ى خه‌بات لینینزم ڕێگه‌ى شۆڕشى چه‌كدارى دیاریكردبوو و خه‌باتى په‌ڕله‌مانیشى بۆ هاندان و هوشیاركردنه‌وه‌ى پێباش بوو.
2. له‌سه‌ر ده‌سه‌ڵاتى كرێكاران,لینینزم داواى دیكتاتۆریه‌تى پڕۆلیتاریاى ده‌كرد.دیكتاتۆریه‌تى ته‌واوى ڕه‌ها.پێى وابوو ئه‌وه‌ش به‌ په‌ڕله‌مان نایه‌ته‌ دى,دیكتاتۆریه‌تى پڕۆلیتاریاى توندو تیژى ڕه‌هاش به‌ڕێبه‌رى پێشڕه‌وى چینه‌كه‌ واته‌ پارتى سۆشیالیسته‌ دیموكراته‌كه‌ ده‌بێت.سۆشیال دیموكراته‌ دێرینه‌كان ده‌ستیان به‌و گووتانه‌ى ماركس و ئه‌نگڵزه‌وه‌ ده‌گرت كه‌ ده‌یان گووت به‌ ئاشتیش و به‌ په‌ڕله‌مانیش سه‌رمایه‌دارى لاده‌برێت و ده‌سه‌ڵاتى كرێكاران داده‌نرێت.ده‌شیان گووت ده‌سه‌ڵاته‌كه‌ ده‌بێت دیموكرات بێت و له‌ هه‌ڵبژاردنى ئازاددا بێت وه‌ك ئه‌وه‌ى كۆمۆنه‌ى پاریس.
3. له‌سه‌ر مه‌سه‌له‌ى جه‌نگیش لینینزم ده‌یگوت هه‌ر دژایه‌تى به‌ قسه‌ و به‌نووسین و خۆپیشاندان و دژى خۆپڕچه‌ك كردن له‌ په‌ڕله‌مان به‌س نیه‌.به‌ڵكو ده‌بێت جه‌نگى ئیمپریالیستى ناڕه‌وا وه‌رچه‌رخێندرێته‌وه‌ به‌جه‌نگى شۆڕشگێڕانه‌ى ڕه‌وا.واته‌ به‌ شۆڕش به‌ره‌نگارى جه‌نگى ناو سه‌رمایه‌داره‌كان بكرێت.
4. له‌سه‌ر مه‌سه‌له‌ى موسته‌عمه‌ره‌كان و گه‌لانى ژێر ده‌سته‌ش, لینینزم داواى مافى چاره‌ى خۆنوسینى بۆ ده‌كردن به‌سه‌ربه‌خۆیى ته‌واو و جیابونه‌وه‌شه‌وه‌.داواى پشتیوانى كردنى جوڵانه‌وه‌ى ڕزگارى نیشتیمانى گه‌لانى ژێرده‌ستى ده‌كردو به‌لقێكى شۆڕشى سۆشیالیستى جیهانى داده‌نا.
5. له‌سه‌ر مه‌سه‌له‌ى شۆڕشى سه‌رتاسه‌ریش لینینزم ده‌یگوت ئه‌وه‌ سه‌رده‌مى به‌سه‌ر چووه‌ له‌ئێستادا ( واته‌ ئه‌وسا) سه‌رده‌مى شۆڕشى سۆشیالیستیه‌ له‌یه‌ك تاكه‌ وڵاتدا یان له‌ چه‌ند وڵاتێكدا كه‌ هه‌لو مه‌رجه‌كانى شۆڕشیان تێدا خه‌مڵى بێت.
حیزبى لینینیش حیزبى مه‌ركه‌زیه‌تى توندو تۆڵى به‌ناو دیموكراتى بوو.حیزبى ( نه‌واتى سه‌ركردایه‌تى نه‌گۆڕ ) و (كادرى پیشه‌یى ) و شێوه‌ى نهێنى گرێدراو به‌شێوه‌ى ئاشكراى خه‌بات بوو.حیزبى ئه‌و كه‌سانه‌ بوو كه‌ هه‌موو به‌رنامه‌ وهه‌موو سه‌ره‌تاكان په‌سه‌ند ده‌كه‌ن و له‌ شانه‌شدا كۆده‌بنه‌وه‌ و مه‌ركه‌زیه‌تى دیموكراتى ده‌سه‌لمێنن بێ هیچ جۆره‌ تاقمگه‌راییه‌ك.حیزبى لێكترازانى باڵه‌ جیاجیاكانى سۆشیالیست بوو. ئه‌مانه‌ و چه‌ندین ناكۆكى تریش بوونه‌ هۆى دابه‌ش بوونى سۆشیال دیموكراته‌كان بۆ دوو سێ باڵ. باڵى چه‌پى شۆڕشگێڕ( لینینزم ) , باڵى سۆشیال دیموكراتى دێرین( كاوتسكى ) و باڵى سۆشیالزمى لیبڕاڵ و ناشۆڕشگێڕ و دژ به‌ شه‌ڕ و شۆڕ و شۆڕش.

له‌پێش جه‌نگى جیهانى یه‌كه‌مدا زۆربه‌ى حیزبه‌كان یان باشتر و ووردتر بڵێین زۆربه‌ى سه‌ركرده‌كانى حیزبه‌كان به‌شى سێیه‌مین بوون.حیزبى ئه‌ڵمان و هه‌ندێكى تریش مام ناوه‌ندى بوون.بۆلشه‌فیكه‌كانیش و هه‌ندێ گروپى چه‌پى بچووك به‌ڵام ڕوو له‌گه‌شه‌كردن بوون به‌شى شۆڕشگێڕ بوو.دیاره‌  ئه‌و كاته‌ لینین نه‌زۆر به‌ناوبانگ بوو نه‌ هێنده‌ى هه‌ردوو كه‌ڵه‌ پیاوى سۆشیالیستى كارل كاوتسكى و پیلخانۆفى هاوڕێى ئه‌نگڵزیش به‌ده‌سه‌ڵات بوو.به‌ڵام له‌دواى شۆڕشى ئۆكتۆبه‌ره‌وه‌, زۆربه‌ى هه‌ره‌ زۆرى چه‌په‌كان و شۆڕشگێڕه‌كانى حیزبه‌ سۆشیال دیموكراته‌كان لینینزمیان په‌سه‌ند كردو حیزبى كۆمۆنیستیان پێكهێنا.

به‌م جۆره‌ به‌شێكى زۆرى سۆشیال دیموكراته‌كانى پێشوو چوونه‌ حیزبه‌ كۆمۆنیسته‌كانه‌وه‌ و حیزبه‌كانى كۆمۆنیستى له‌ ئه‌ڵمانیاو فه‌ڕه‌نساو چیكۆسلۆفاكیاو ئیتالیا بوونه‌ حیزبى گه‌وره‌ و به‌هێز ,به‌ڵام دیسان هه‌ر زۆربه‌ى زۆرى كرێكاران و سۆشیال دیموكراته‌كانى دێرین له‌ناو پارته‌ سۆشیال دیموكراته‌كاندا مانه‌وه‌.

به‌سه‌ر هاته‌كانى ئه‌و حیزبانه‌ و هه‌ڵوێستى ناشۆڕششگێڕانه‌یان كه‌ پشتیوانى كردنى جه‌نگى جیهانى و ده‌نگدانى هه‌ر سه‌ركردایه‌تیه‌ك بوو له‌گه‌ڵ حكومه‌ته‌كانى ووڵاتى خۆیاندا بۆ شه‌ڕو  به‌بیانوى پاراستنى نیشتیمانى واى له‌یه‌كێكى وه‌ك ڕۆزا لۆكسۆمبۆرگ كرد كه‌ بڵێ ( ئه‌و جۆره‌ سه‌ركردانه‌ دروشمى "( كرێكارانى جیهان یه‌كگرن ) یان كرده‌ دروشمى ( كرێكارانى جیهان تێك به‌ربن و یه‌كتر بكوژن ). بۆیه‌ له‌كاتى جه‌نگى جیهانى یه‌كه‌مدا نێونه‌ته‌وه‌یى دووه‌م هه‌ڵوه‌شایه‌وه‌ و ڕیزه‌كانى لێك ترازاو هه‌ر حیزبه‌ به‌لاى حكومه‌تى وڵاته‌كه‌ى خۆیدا دایشكاند و ته‌نها حیزبى بۆلشه‌فیك نه‌بێت كه‌ به‌سه‌رۆكایه‌تى لینین دژى حكومه‌تى خۆى  و دژى جه‌نگى سه‌رمایه‌داره‌كان ڕاوه‌ستا.دواى سه‌ركه‌وتنى شۆڕشى ئۆكتۆبه‌ریش به‌سه‌رۆكایه‌تى بۆلشه‌فیكه‌كان و به‌ڕێبه‌رى لینین نێونه‌ته‌وه‌یى سێیه‌م هاته‌كایه‌وه‌, كه‌چى پاشان نێونه‌ته‌وه‌یى دووه‌م ماوه‌یه‌كى ویست تا سه‌ر له‌نوێ خۆى سازبداته‌وه‌ له‌ژێر ناونیشانى ( سۆسیالیست ئه‌نته‌ر ناسیوناڵ)دا.

· نێونه‌ته‌وه‌یى سێیه‌م كه‌ ناوه‌كه‌ى ( كۆمۆنیست ئه‌نته‌ر ناسیوناڵ) بوو له‌یه‌كگرتنى حیزبه‌ ماركس _لینینیه‌كان(حیزبه‌ كۆمۆنیسته‌كان ) پێك هاتبوو.كۆنگره‌ى دامه‌زراندنى خۆى له‌شارى مۆسكۆ له‌ 2 -4/ ئازارى ساڵى 1919دا به‌ست.
له‌و كۆنگره‌یه‌دا نوێنه‌رانى حیزبه‌ كۆمۆنیسته‌كان و ڕێكخراوه‌ سۆشیالیسته‌ چه‌په‌كانى 30 ووڵات به‌شدار بوون وه‌ك كۆمارى سۆڤیه‌تى پێشوو وئه‌ڵمانیاو نه‌مساو مه‌جه‌ڕ وپۆڵۆنیاو فنله‌ندا و فه‌ڕه‌نسه‌ و بولگاریاو چین و كۆریا و ...هتد.ئه‌ركى سه‌ره‌كیان خه‌باتكردن بوو له‌ پێناوى دیكتاتۆریه‌تى پڕۆلیتاریادا, پاشان چه‌ند كۆنفرانسێكى تریان به‌ست و تاده‌هات ژماره‌ى حیزبه‌كانى زیادیان ده‌كرد تاگه‌یشته‌ ده‌یان حیزبى بزێوى نوێى چالاك و شۆڕشگێڕ و توندوتیژ. جگه‌ له‌و دروشمه‌ش ئامانجه‌كانى تریان بریتى بووله‌:-

1. دروستكردنى حیزبى ماركس لینینى شۆڕشگێڕ كه‌ دوژمنى سه‌رسه‌ختى سۆشیال دیموكرات بوو.
2. هه‌وڵدان بۆ هۆشیاركردنه‌وه‌و ڕاكێشانى جوتیاران به‌لاى پڕۆلیتاریادا.
3. هه‌وڵدان بۆ هاندان و هۆشیاركردنه‌وه‌ و ڕاكێشانى جوڵانه‌وه‌ى ڕزگارى نیشتیمانى ووڵاتانى ژێرده‌ست به‌لاى پڕۆلیتاریا و كۆمارى سۆڤیه‌تى پێشوو.
4. خه‌باتى شۆڕشگێڕانه‌ى جه‌ماوه‌رى .ڕێگه‌ى سه‌ره‌كى خه‌باتى چه‌كداره‌,به‌ڵام كه‌ڵك وه‌رگرتن له‌ په‌ڕله‌مانه‌كان بۆ هاندان و هۆشیاركردنه‌وه‌ى خه‌ڵك.
5. به‌گژداچونه‌وه‌ى ڕه‌هاى ( هه‌ڵمه‌ته‌كان ) و ( مام ناوه‌ندێتى ) و ( چه‌پڕه‌وى منداڵانه‌  ) و پێویستى كاركردن له‌ سه‌ندیكا زه‌رده‌كانیشدا.
6. هه‌وڵدان بۆ زاڵ بوون به‌سه‌ر سۆشیالیستى دیموكراسیدا به‌ڕاكێشانى زۆربه‌ى چینى كرێكارى هه‌ر ووڵاته‌ به‌لاى خۆیاندا.
7. پارێزگارى كردن له‌ یه‌كێتى سۆڤێتى وه‌ك بیلبیله‌ى چاوه‌كان.
8. دژایه‌تیكردنى ئیمپریالیزم كه‌ پێیان وابوو به‌رزترین ئاستى سه‌رمایه‌دارى ڕزۆكه‌.
9. داڕشتنى سه‌ره‌تاى تایبه‌ت بۆ ژیانى حیزبایه‌تى و شێوه‌كارى بۆلشه‌فیكه‌كان بۆ هه‌موو حیزبه‌كانى تر.واته‌ به‌به‌لشه‌فیككردنى هه‌موو حیزبه‌كان.
ئه‌مانه‌ و چه‌ندین كارى تر هه‌ر به‌یه‌كجارى جوڵانه‌وه‌ى سۆشیالیستى دونیاى كرده‌ دوو به‌ره‌ى لێك جیاواز و پێكه‌وه‌ دوژمن ئه‌وانیش به‌ره‌ى سۆشیال دیموكراته‌كان و به‌ره‌ى كۆمۆنیزم ( به‌لشه‌فیزم) بوون.

نێونه‌ته‌وه‌یى سێیه‌م ساڵ به‌ ساڵ په‌ره‌ى ده‌سه‌ند و گه‌شه‌ى ده‌كرد .له‌كۆنگره‌ى دووى خۆیدا ( 41 ) حیزب به‌شدارى كرد,و له‌ كۆنگره‌ى سێدا چه‌ندین حیزبى وه‌ك چینى و چیكۆسلۆفاكى و ئیتالى زیادیان كرد. له‌كۆنگره‌ى چواره‌میدا ژماره‌ى حیزبه‌كان گه‌یشته‌ 58 حیزب و له‌كۆنگره‌ى حه‌وتیدا كه‌ له‌ ماوه‌ى نێوان 25ى  ته‌مووز بۆ 25 ئابى ساڵى 1935 ى خایاند نوێنه‌رانى 65 حیزب له‌كۆى 76 لقى نیشتیمانى ( واته‌ حیزبى ئه‌و ووڵاتانه‌ ) به‌شداریان كرد كه‌ نوێنه‌رى 3140000 كۆمۆنیست بوون له‌ دونیادا, به‌م جۆره‌ نێونه‌ته‌وه‌یى سێیه‌م ڕووى له‌گه‌شه‌ كردن بوو هه‌تا چوونه‌ سه‌ر كارى فاشیزم له‌ ئه‌ڵمانیاو ئیتالیا و ئیسپانیادا و ده‌سڕۆیشتنیان به‌سه‌ر زۆربه‌ى ئه‌وروپادا له‌كاتى جه‌نگى جیهانى دووه‌مدا.

كۆمیته‌ى به‌رێوه‌بردنى كۆمینترۆن له‌ 15 ئابى ساڵى 1943دا بڕیارى هه‌ڵوه‌شانه‌وه‌ى كۆمینترۆنى ده‌ركرد له‌به‌رئه‌وه‌ى حیزبه‌ شیوعیه‌كان كه‌ له‌هه‌موو دونیادا ڕوو له‌گه‌شه‌كردن  و په‌ره‌سه‌ندن بوون . ئازاد بكات له‌ كۆت و په‌یوه‌ندى نێونه‌ته‌وه‌یى و سه‌ربه‌ستیان بكات له‌ هه‌ڵبژاردنى شێوه‌ تاكتیكى نیشتیمانى گونجاو له‌گه‌ڵ هه‌لومه‌رجى بابه‌تى و تایبه‌تى خۆیان.وه‌ بۆ به‌هێزكردنى به‌ره‌ى دیموكراتى دژبه‌ فاشیزم و سڕینه‌وه‌ى تۆمه‌تى كلكایه‌تى مۆسكۆ به‌سه‌ر حیزبه‌كانه‌وه‌.هه‌ڵوه‌شانه‌وه‌ى كۆمینترۆن له‌كاتێكدا بوو كه‌ جوڵانه‌وه‌ى كۆمۆنیستى له‌زۆربه‌ى ووڵاتانى ئه‌ورپاو چین و ڤێتنام و هه‌ندێ ووڵاتى ئاسیاویشدا ڕوو له‌گه‌شه‌كردن و په‌ره‌سه‌ندن بوون.وه‌له‌زۆر ووڵاتى داگیركراودا خه‌باتى چه‌كدارانه‌ و شۆڕشیان ڕێبه‌رى ده‌كرد.له‌ئه‌نجامى جه‌نگى جیهانیدا ئه‌و حیزبانه‌ى سه‌ر به‌كۆمینترۆن  بوون و به‌ پاڵپشتى له‌شكرى سوور له‌ ووڵاتانى ڕۆژهه‌ڵاتى ئه‌وروپادا حوكمیان گرته‌ ده‌ست و دیموكراتیه‌ گه‌لیه‌كانیان دامه‌زراند.هه‌روه‌ك شۆڕشه‌كانى گه‌لانى چین و ڤێتنام و كۆریاى باكوریش سه‌ركه‌وتن و حیزبه‌كانیان چوونه‌ سه‌ر كار.وه‌ حیزبه‌كانى ئیتالیا و فه‌ڕه‌نسه‌ و ئه‌نده‌نوسیاو هیندستانیش بوونه‌ حیزبى گه‌وره‌و به‌نفوز.

 * فه‌لسه‌فه‌و فكرى سۆشیالیستى و شیوعیه‌ت له‌و ده‌مه‌وه‌ى سه‌ریهه‌ڵداوه‌ و به‌تێپه‌ڕبوونى به‌هه‌موو قۆناغه‌كانى گه‌شه‌كردنى كۆمه‌ڵگاى مرۆڤایه‌تى و سه‌ركه‌وتن و شكسته‌كانیداو گه‌یشتن به‌م قۆناغه‌ى ئێستاى  و له‌م كاروانى خه‌بات و ململانێیانه‌دا له‌سه‌ر ده‌ستى چه‌ند كه‌سایه‌تیه‌كى بیرمه‌ندو شاره‌زاو تێورسین و شۆڕشگێڕی ماندونه‌ناس  به‌رده‌وامى به‌سوڕى ژیانى گه‌شه‌كردنه‌كانى خۆی داوه‌ و بۆته‌ یه‌كێك له‌ دوو فكره‌ گه‌وره‌و به‌ناوبانگه‌كانى دونیا له‌به‌رامبه‌ر فكرى سه‌رمایه‌داریدا .

له‌خواره‌وه‌ چه‌ند كه‌سایه‌یته‌كى به‌ناوبانگ له‌ڕابه‌ره‌كانى سۆشیالیستى و شیوعیه‌ت باس ده‌كه‌ین، كه‌ هه‌ر هه‌موویان له‌ وێستگه‌ جیاوازه‌كانى خه‌باتى سۆشیالیستیدا ڕۆڵ و كاریگه‌رى و جێگه‌ى په‌نجه‌یان دیار بووه‌ به‌سه‌ر ڕه‌وتى گه‌شه‌كردنى كۆمه‌ڵگاى مرۆڤایه‌تیه‌وه‌ و هه‌موویان هێنده‌ به‌ناوبانگن كه‌ له‌سه‌ر ئاستى جیهان و به‌تایبه‌تیش له‌ناو حیزب و ڕێكخراوه‌ شیوعى و شۆڕشگێڕیه‌كاندا هه‌میشه‌ جێگه‌ى  ڕێزو نه‌وزاشكردنن و له‌داهاتووشدا هه‌روا ده‌مێننه‌وه‌  .

1.كارل ماركس  ( 5/5/1918 – 14/3/1883 ) 

 فه‌یله‌سوفێكى ئه‌ڵمانی و سیاسه‌تمه‌دارو ڕۆژنامه‌نوس و تیۆرسینێكى كۆمه‌ڵایه‌تى بووه‌، هه‌ستاوه‌ به‌دانانى چه‌ند كتێبێك، به‌ڵام ئه‌و بیردۆزه‌یه‌ى كه‌ ناوبانگێكى جیهانى بۆ په‌یدا كرد بریتیى بوو له‌ بیردۆزه‌ى " سه‌رمایه‌و دژایه‌تى له‌گه‌ڵ بنه‌ماى كرێی كرێكاراندا " .له‌گه‌ڵ هاوڕێكه‌یدا " فردریك ئه‌نگڵز " دا به‌تێورسینه‌ فه‌رمى و سه‌ره‌كیه‌كانى فكرى شیوعیه‌ت داده‌نرێت له‌گه‌ڵ ئه‌نگڵزدا ئه‌وه‌یان پێك هێنا كه‌ ئه‌مڕۆ پێی ده‌وترێت "سۆشیالیستى زانستى" یان" شیوعیه‌تى سه‌رده‌م" .

ماركس له‌شارى " تریر" له‌ولایه‌تى " ڕیتانیا" ى ئه‌ڵمانى له‌ساڵى 1918 دا له‌دایك بووه‌و چووه‌ته‌ زانكۆی " بۆن " له‌ساڵى 1833 دا بۆ خوێندنى یاسا، ماركس گرنگیه‌كى گه‌وره‌یدا به‌فه‌لسه‌فه‌ سه‌ره‌راِی ناڕه‌زایی باوكى كه‌ده‌یویست ماركس ببێته‌ پارێزه‌ر، له‌ساڵى 1840 دا ماركس نامه‌ى دكتۆراكه‌ى له‌فه‌لسه‌فه‌دا پێشكه‌ش كردو بڕوانامه‌ى دكتۆراى وه‌رگرت،یه‌كێك له‌هاوڕێكانى وا وه‌سفى ده‌كات كه‌ پیاوێكى چوارشانه‌و ناوچه‌وان پانى موو زۆری ڕه‌ش بووه‌، زۆر چالاك و هه‌ڵسوڕاو بوه‌و له‌شه‌و ڕۆژێكدا ته‌نها چوار كاتژمێر خه‌وتووه‌ .له‌ساڵى 1842 دا یه‌كه‌م بابه‌تى نوسینى له‌ گۆڤارى "Rheninshe Zeitung" دا له‌شارى كۆڵۆنیا بڵاوكرده‌وه‌و بووه‌ یه‌كێك له‌ده‌سته‌ى نوسه‌رانى .

له‌ساڵى 1843دا ناچاركرا كه‌ نوسینێكى بڵاونه‌كاته‌وه‌و دواتریش ڕۆژنامه‌كه‌شى داخرا، و دواتر له‌ئه‌ڵمانیاوه‌ چووه‌ فه‌ره‌نسا و له‌شارى پاریس نیشته‌جێ بوو و ده‌ستی كرده‌ خوێندنه‌وه‌ى فه‌لسه‌فه‌و مێژوو زانسته‌ سیاسیه‌كان و فكره‌ى شیوعیه‌تى لادروست بوو .

له‌ساڵى 1844 دا كاتێ ئه‌نگڵزى هاوڕێی سه‌ردانى كرد له‌پاریس هه‌ردووكیان بیرو ڕایان له‌ 100% وه‌كو یه‌ك بوو ده‌رباره‌ى كێشه‌ شۆڕشگێڕیه‌كان، له‌به‌ر ئه‌م هاوڕابوونه‌ هه‌ردووكیان كه‌وتنه‌ سه‌ر شیكردنه‌وه‌ى بنه‌ما تێوریه‌كانى شیوعیه‌ت و كاركردن بۆ هاندانى چینى كرێكاران ( بۆرژوزایه‌ بچوكه‌ دیموكراسیه‌كان ) بۆ كاركردن و ڕۆچون له‌پێناو ئه‌و بنه‌مایانه‌دا .كارل ماركس له‌سه‌ده‌ى نۆزده‌هه‌مدا ژیاوه‌ كه‌ له‌و ماوه‌یه‌دا سه‌رمایه‌دارى پیشه‌سازى بڵاوبۆوه‌ له‌چوارچێوه‌ى دروستكردنى چینه‌ كرێكاره‌ ئه‌وروپیه‌كان و كێشه‌ گه‌وره‌كانیان، واى له‌ماركس كرد بیرى لێبكاته‌وه‌ له‌ چوارچێوه‌ى پشت به‌ستنى به‌هه‌ندێ ده‌ستكه‌وتى تێورى له‌وانه‌:-

1.فه‌لسه‌فه‌ى ئه‌ڵمانى و به‌تایبه‌تیش فه‌لسه‌فه‌ى هیگڵ (1770– 1891 )كه‌فكره‌ى جه‌ده‌لیه‌تى مێژووى كه‌ونى لێهه‌ڵهێنجا كه‌ دژه‌كان هه‌یمه‌نه‌ى كردووه‌ به‌سه‌ریدا كه‌ ڕابه‌رایه‌تى ده‌كات به‌ره‌و خاڵى كۆتایی .

2.ئابورى سیاسی ئینگلیزى كه‌ هه‌ریه‌كه‌ له‌ ئاده‌م سمیپ (1723 – 1790 ) و دیڤێد ڕیكاردۆ ( 1772 – 1823 ) و ڕۆبه‌رت ماڵتۆس ( 1770 – 1843 ) دیارترین ڕابه‌ره‌كانى پێك دێنن.
3. سۆشیالیستى " خه‌یاڵى " فه‌ڕه‌نسى كه‌ ( سان سیمۆن،فۆرییه‌، كابى" و ئه‌وانه‌ى له‌سه‌رده‌مى ماركسدا ژیاون وه‌ك ( برودون، بلانكى) كه‌ ماركس له‌گه‌ڵیاندا كه‌وته‌ گفتوگۆوه‌ .
4.نوسه‌ره‌ فه‌ره‌نسیه‌كان كه‌ كۆمه‌ڵگایان شیده‌كرده‌وه‌ له‌ سنورى ململانێی چینه‌ كۆمه‌ڵایه‌تیه‌كاندا .
* ماركس ڕوانینێكى داینه‌میكى و ململانێیه‌كى له‌گه‌ڵ سه‌رمایه‌داریدا ته‌به‌نى كرد له‌ چوارچێوه‌ى " بیردۆزه‌ى چه‌وسانه‌وه‌و زیاده‌بایی" دا.

له‌ساڵى 1845 دا ماركس ناچاركرا پاریس به‌جێبهێڵێت له‌سه‌ر چالاكیه‌ شۆڕشگێڕیه‌كانى و چوه‌ برۆكسل و دواتر ژن و منداڵه‌كانى چوونه‌ لاى و هاوڕێكه‌ى یارمه‌تیدا كه‌ باوكى بۆرژوازێك بوو بۆ كڕینى خانویه‌ك كه‌ دواتر بووه‌ ناوه‌ندێك بۆ په‌یوه‌ندیكردن و كۆبونه‌وه‌ى تۆڕه‌ كرێكاریه‌ شۆڕشگێڕیه‌كان.
له‌ساڵى 1847دا شیوعیه‌كان كۆبونه‌وه‌ بۆ دروستكردنى كۆمه‌ڵه‌یه‌ك ماركس  و ئه‌نگڵزیان ده‌ست  واڵاكرد له‌ دانانى بنه‌ماكانى ئه‌و كۆمه‌ڵه‌یه‌ و به‌رنامه‌كه‌ى و دواتر ئه‌م به‌رنامه‌یه‌ به‌ناوى " به‌یانى شیوعیه‌ته‌وه‌" ناوبانگى ده‌ركرد كه‌ تیایدا ماركس كرۆكى ڕاوبۆچونه‌كانى تیادا دانا وه‌كارى ده‌كرد بۆ وه‌دیهێنانى ، ئه‌م كۆمه‌ڵه‌یه‌ له‌سه‌ر داروپه‌ردووى كۆمه‌ڵێك به‌ناوى " یه‌كگرتوى دادپه‌روه‌ره‌كان" له‌فه‌ره‌نسا دروست بوو كه‌ بڕوایان به‌پێویست بوونى شۆڕش نه‌بوو بۆ گرتنه‌ ده‌ستى ده‌سه‌ڵات و دروشمه‌كه‌یان" هه‌موو خه‌ڵكى بران" و ماركس توانى كه‌ هاوڕێكانى بخاته‌سه‌ر ئه‌و ڕایه‌ى كه‌ ئه‌وان خه‌ون به‌ دونیایه‌كى ڕه‌نگ په‌مه‌ییه‌وه‌ ده‌بینن و دروشمه‌كه‌یانى گۆڕی به‌(ئه‌ى كرێكارانى جیهان یه‌كگرن).
به‌یانى شیوعیه‌ت ڕێگه‌ى خۆش كرد بۆ بیروباوه‌ڕی سۆشیالیستى زانستی و چه‌سپاندنى مادیه‌تى مێژوویى دوور له‌ كێشه‌ یان دین كه‌ ماركس بڕواى وابوو( كه‌ دین بێهۆشكه‌رى نه‌ته‌وه‌كانه‌) یان تایه‌فى پیشه‌یی، ئه‌مه‌ش به‌ڕاشكاوى له‌ كتێبه‌كه‌یدا به‌ناوى ( ڕه‌خنه‌ له‌ ئابورى سیاسى ) كه‌ له‌ساڵى 1858 دا ده‌رخست. بنه‌ما و كرۆكى به‌یانى شیوعیه‌ت له‌سه‌ر گریمانه‌ى كه‌ له‌سه‌ره‌تاى مێژووى مرۆڤایه‌تیه‌وه‌ هه‌تا ئه‌مڕۆ وه‌ستاوه‌ته‌ سه‌ر ئه‌وه‌ى كه‌ په‌یوه‌ندى بریتیه‌ له‌ په‌یوه‌ندى ململانێی نێوان چه‌وساوه‌و چه‌وسێنه‌ر، له‌نێوان خاوه‌ن كارو كرێكاردا، له‌نێوان خوێندكارو مامۆستادا، له‌نێوان جوتیارو ده‌ره‌به‌گدا ، چه‌وسانه‌وه‌ى مرۆڤ بۆ مرۆڤ  و نه‌ته‌وه‌ بۆ نه‌ته‌وه‌، جا سه‌ركه‌وتن بۆ یه‌كێكیان بووه‌ یان به‌نه‌مانى هه‌ردووكیان ته‌واو بووه‌.ئاساییه‌ كه‌سه‌ركه‌وتنى یه‌كێكیان سروشتى ئابورى ئه‌و كاته‌ دیاریده‌كات، به‌گریمانه‌ى ئه‌وه‌ى كه‌ده‌ره‌به‌گایه‌تى له‌ئه‌نجامى بۆگه‌ن بونى و ڕێگرى له‌به‌رده‌م بۆرژوازیه‌تدا هه‌ڵوه‌شاوه‌ته‌وه‌، مه‌نتیق ده‌یسه‌پێنێت كه‌ ئاستى گه‌شه‌كردنى چینى بۆرژوازیه‌ت (به‌رهه‌مى گه‌وره‌) ده‌یگه‌یه‌نێته‌ ئاستێك كه‌ناتوانێت تیایدا پێش بكه‌وێت، له‌و كاته‌دا پرۆلیتاریا هه‌ڵده‌ستێت به‌تێكشكاندنى ئه‌و چینه‌ ( بۆرژوازیه‌) و نه‌هێشتنى زوڵم  و چه‌وسانه‌وه‌ له‌سه‌ر چینى كرێكاران ( پرۆلیتاریا)، ئیدى كۆمه‌ڵگایه‌كى شیوعى دروست ده‌بێت كه‌ تیایدا موڵكیه‌تى تایبه‌ت نامێنێت ( نه‌ك موڵكیه‌تى كه‌سى )، چونكه‌ موڵكیه‌تى تایبه‌ت له‌ئه‌نجامى چه‌وسانه‌وه‌ى كرێكاره‌وه‌ دێته‌ دى و له‌ئه‌نجامى بردنى ئه‌وه‌ى به‌رهه‌مى دێنێت له‌زێده‌بایی به‌بێ ئه‌وه‌ى  هیچ ماندوبونێكى دیبێت له‌لایه‌ن سه‌رمایه‌وه‌، به‌ڵام موڵكیه‌تى كه‌سى ئه‌وه‌یه‌ كه‌ له‌ئه‌نجامى هه‌ستانى به‌كارێك ده‌ستى ده‌كه‌وێت .

له‌ساڵى 1848 دا شۆڕش له‌ئه‌ڵمانیا و فه‌ره‌نسا هه‌ڵگیرسا،له‌به‌ر ئه‌وه‌ حكومه‌تى به‌لجیكى ترسى لێنیشت كه‌ شۆڕش بگاته‌ ئه‌وێش ، هه‌ربۆیه‌ هه‌ستا به‌دوورخستنه‌وه‌ى ماركس یه‌كه‌م جار بۆ پاریس و دواتر بۆ كۆڵۆنیا ڕۆیشت و هه‌ستا به‌دامه‌زراندنى ڕۆژنامه‌یه‌كى تازه‌ به‌ناوى (New Rheinishe Zeitung ) به‌ناوى یه‌كه‌م گۆڤاره‌وه‌ كه‌ ئیشى تیادا كرد، دواتر په‌یوه‌ندى به‌شۆڕشگێڕانه‌وه‌ كردو كارى ڕێكخستنى تێدا ئه‌نجامدا.

ساڵى 1849 ده‌ستگیركرا به‌تۆمه‌تى هاندان بۆ هه‌ڵگه‌ڕانه‌وه‌ى سه‌ربازى و دواتر بێ تاوان ده‌رچوو,  دوورخرایه‌وه‌ له‌ئه‌ڵمانیاو ڕۆژنامه‌كه‌شى داخرا.

ساڵى 1848 كاتێك ئه‌وروپا شۆڕشى به‌خۆیه‌وه‌ بینى و كرێكارانى فه‌ره‌نسا هه‌ستان به‌شۆڕش دژى لویس پاشا و حكومه‌تى شۆڕشگێڕی داواى له‌ماركس كرد بێته‌ پاریس و دواى ئه‌وه‌ى شۆڕش سه‌رى نه‌گرت ماركس ناچار بوو بچێته‌ شارى له‌نده‌ن و له‌وێ خه‌ریكى نوسین و لێكۆڵینه‌وه‌كانى بوو ده‌رباره‌ى سیاسه‌ت و ئابورى و بووه‌ ڕۆژنامه‌نوس و هه‌واڵنێرى ئه‌وروپاى ڕۆژنامه‌ى ( نیۆرك تریۆن) و له‌و ماوه‌یه‌دا هه‌ستا به‌چه‌ند كارێك كه‌ به‌كلاسیكایه‌تى تێورى شیوعیه‌ت داده‌نرێت، كه‌ كتێبه‌ به‌ناو بانگه‌كه‌ى ده‌گرێته‌وه‌ به‌ناوى ( سه‌رمایه‌) كه‌ له‌ سێ به‌ش پێك دێت و له‌ساڵى 1885 داو دواى مردنى ئه‌نگڵز بڵاوى كرده‌وه‌ و له‌ساڵى 1871 دا ده‌رباره‌ى كۆمۆنه‌ى پاریس كتێبێكى نوسی و هۆكارى هه‌ڵگیرسان و شه‌ڕى ناوخۆی ئه‌و شه‌ڕه‌ى شیكرده‌وه‌ .

كاتێك له‌ساڵى 1852 دا كۆمه‌ڵه‌ى شیوعیه‌كان هه‌ڵوه‌شێنرایه‌وه‌، ماركس به‌رده‌وام له‌ڕێگه‌ى نامه‌وه‌ په‌یوه‌ندى به‌سه‌دان له‌شۆڕشگێڕانه‌وه‌ ده‌كرد تا ڕێكخراوێكى نوێ دابمه‌زرێنن و ئه‌م هه‌وڵانه‌ له‌ساڵى 1864 دا گه‌یشته‌ ئه‌نجام به‌پێكهێنانى ( ئه‌نجومه‌نى نێونه‌ته‌وه‌یی) و له‌گه‌ڵ ژماره‌یه‌ك له‌هه‌ڤاڵانى كه‌وتنه‌ دانانى بنه‌ماو به‌رنامه‌ سیاسیه‌كه‌ى ، به‌ڵام هه‌ندێ له‌هه‌ڤاڵانى كه‌گیانى شیوعیه‌تیان تیادا كوژابۆوه‌ ناڕازیبوون به‌و كاره‌ له‌به‌ر ئه‌وه‌ ماركس پێشنیازى كرد باره‌گاى (ئه‌نجومه‌نى نێونه‌ته‌وه‌یی) بگوازرێته‌وه‌ بۆ ئه‌مریكا .

هه‌شت ساڵى كۆتایی ژیانى له‌گه‌ڵ نه‌خۆشیدا برده‌ سه‌ر،به‌ڵام هه‌ر له‌كۆڵنه‌دان نه‌كه‌وت دواى مردنیشى ئه‌و به‌رهه‌مانه‌ى كۆكرایه‌وه‌ كه‌ نوسیبووى وه‌ك به‌رگى چواره‌مى كتێبى"سه‌رمایه‌"و له‌ 14/3/1883 دا كارل ماركس كۆچى دوایی كردو له‌ گۆڕستانى هاى گێت له‌له‌نده‌ن نێژرا .

*                         *
*
2. فردریك ئه‌نگڵز ( 1820 – 1895 ) هاوڕێ  و هاوكارى ماركس كه‌ پێكه‌وه‌ فكرى ماركسیان دانا
ئه‌نگڵز له‌سه‌ره‌تاى ده‌ستپێكردنیه‌وه‌ هه‌ستا به‌لێكۆڵینه‌وه‌ى كێشه‌ فه‌لسه‌فیه‌ ئه‌خلاقیه‌كان له‌ چوارچێوه‌ى ڕه‌خنه‌ له‌ كۆمه‌ڵگاى چینایه‌تى و بۆرژوازیدا.

ئه‌نگڵز له‌ ساڵى 1820 له‌شارى ( بارمن ) له‌هه‌رێمى ڕینانى كه‌ سه‌ر به‌ مه‌مله‌كه‌تى بڕوسیا بوو له‌دایك بوه‌، باوكى خاوه‌ن كارگه‌ بووه‌، ئه‌نگڵز له‌ساڵى 1838دا  وپێش ئه‌وه‌ى خوێندنى دواناوه‌ندى ته‌واو بكات ناچار بوو له‌ده‌زگایه‌كى بازرگانیدا له‌ شارى ( بریمن) دا كار بكات، له‌و كاته‌ى له‌و ده‌زگایه‌دا كارى ده‌كرد ڕقى زۆری له‌ئۆتۆكراسیه‌كان و زوڵمى بیرۆكراتی ده‌بۆوه‌، و لێكۆڵینه‌وه‌ فه‌لسه‌فیه‌كانى له‌وه‌شیان تێپه‌ڕ كرد، ئه‌نگڵز یه‌كێك بوو له‌لایه‌نگرانى مه‌زهه‌بى هیگڵ كه‌ له‌و كاته‌دا له‌ئه‌ڵمانیادا باڵا ده‌ست بوو.هه‌رچه‌نده‌ ئه‌نگڵز خۆى وه‌ك مامۆستایه‌ك له‌ زانكۆی به‌رلین خزمه‌تى ده‌وڵه‌تى بڕوسیای ئۆتۆكراسی ده‌كردو جێگه‌ى سه‌رنجڕاكێشانى بوو، به‌ڵام مه‌زهه‌به‌كه‌ى شۆڕشگێڕانه‌ بوو.

جیاواز له‌هیگڵ و هیگڵیه‌كان، ماركس  و ئه‌نگڵز ماتریالیست بوون ئه‌نگڵز له‌به‌ریتانیا به‌چینى كرێكاران ئاشنا بوو له‌ساڵى 1842 دا له‌وكارگه‌یه‌ى كه‌باوكى پشكى تیادا هه‌بوو .

له‌ساڵى 1845دا كتێبێكى به‌ناوى ( بارودۆخى چینى كرێكاران له‌ ئینگلته‌رادا) بڵاوكرده‌وه‌ له‌ ئه‌نجامى بینین و بیستن و لێكۆڵینه‌وه‌و ژیانى خۆی بوو له‌گه‌ڵ كرێكاراندا كه‌ چۆن ژیانێكى ناخۆش و كوله‌مه‌رگى ده‌ژیان.له‌شارى مانشسته‌ر په‌یوه‌ندى له‌گه‌ڵ بزوتنه‌وه‌ى كرێكارانى ئینگلیزیدا دروست كردو له‌بڵاوكراوه‌كانیدا نوسینى بڵاو ده‌كرده‌وه‌ .و له‌ساڵى 1844 و له‌كاتى گه‌ڕانه‌وه‌ى بۆ ئه‌ڵمانیا له‌شارى پاریس ماركسى ناسی كه‌ پێشتر به‌ماوه‌یه‌كى كه‌م نامه‌ گۆڕینه‌وه‌یان له‌نێواندا هه‌بوو به‌هۆی كاریگه‌رى سۆشیالیسته‌ فه‌ره‌نسیه‌كان له‌سه‌ر ماركس و ئه‌نگڵزو بونیان به‌ سۆشیالیستى، هه‌ردووكیان " خێزانى پیرۆز یان ڕه‌خنه‌ بۆ ڕه‌خنه‌" یان نوسى كه‌ به‌شى زۆری ماركس نوسیبووى و پێش كتێبه‌كه‌ى ئه‌نگڵز به‌یه‌ك ساڵ ده‌رچوو بوو، بنه‌ماى سۆشیالیستى مادى شۆڕشگێڕی دانا، پێش كتێبى"خێزانى پیرۆز" ئه‌نگڵز له‌ گۆڤاره‌كه‌ى ماركسدا بابه‌تێكى نوسى به‌ناوى ( الحولیه‌ الفرنسیه‌ الالمانیه‌) و ( دراسات الانتقادیه‌ حول الاقتصاد السیاسی ) بڵاو كرده‌وه‌.ساڵى 1845 – 1847 ئه‌نگڵز له‌ برۆكسل  و پاریس ژیاو لێكۆڵینه‌وه‌ زانستیه‌كانى به‌سته‌وه‌ به‌ژیانى ڕۆژانه‌یه‌وه‌ له‌ناو كرێكارانى ئه‌ڵمانیدا له‌و دوو شاره‌دا .له‌ساڵى 1848 دا كه‌ شۆڕش له‌فه‌ره‌نسا به‌رپا بوو، هه‌ردوو ماركس و ئه‌نگڵز بڕیاریاندا بگه‌ڕێنه‌وه‌ بۆ وڵاتى خۆیان و ڕۆژنامه‌یه‌كى دیموكراسیان ده‌ركرد به‌ناوى" ڕۆژنامه‌ى ڕینانى نوێ" كه‌ له‌شارى كۆڵۆنیا ده‌رده‌چوو.

ئه‌م دوو هاوڕێیه‌ ڕۆحى هه‌موو بزوتنه‌وه‌ شۆڕشگێڕیه‌ دیموكراسیه‌كان بوون  له‌ڕینان له‌ بڕوسیا، و زۆر به‌توندى پارێزگاریان له‌به‌رژه‌وه‌ندیه‌كانى گه‌ل و ئازادیه‌كان ده‌كرد دژى كۆنه‌ په‌رسته‌كان، به‌ڵام سه‌ركه‌وتن بۆ هێزه‌ كۆنه‌په‌رسته‌كان بوو وه‌ ڕۆژنامه‌كه‌یان پێ داخستن .

له‌به‌ر ئه‌وه‌ى ماركس پێشتر ناسنامه‌ى بڕوسى نه‌مابوو ده‌ركرا، به‌ڵام ئه‌نگڵز به‌شدارى له‌ڕاپه‌ڕینه‌ چه‌كداریه‌كانى جه‌ماوه‌ردا كردو له‌ سێ شه‌ڕدا له‌پێناوى سه‌ربه‌ستیدا به‌شداریكرد، دواى سه‌رنه‌كه‌وتنى شۆڕشگێڕه‌كان ئه‌نگڵز به‌ره‌و له‌نده‌ن هه‌ڵهات، له‌ڕێگاى سویسراوه‌ و دواتر ماركسیش هات و له‌وێ ژیان، به‌ڵام ئه‌نڵگز له‌كارگه‌ بازرگانیه‌كه‌یدا له‌ مانشسته‌ر كارى ده‌كرد .

هه‌تا ساڵى  1870ماركس له‌له‌نده‌ن و ئه‌نگڵز له‌مانشسته‌ر ژیان، به‌ڵام له‌م ماوه‌یه‌شدا ئه‌م دوو هاوڕێیه‌ نامه‌یان ئاڵوگۆڕ ده‌كردو ده‌رباره‌ى فكره‌ سۆشیالیستى و بارودۆخه‌ سیاسی و ئابوریه‌كان ڕایان ده‌گۆڕیه‌وه‌ ده‌رباره‌ى سۆشیالیستى زانستى، له‌ساڵى 1870 دا  ئه‌نگڵز هاته‌ له‌نده‌ن و پێكه‌وه‌ له‌گه‌ڵ ماركس ژیان تا ساڵى 1883 ساڵى مردنى ماركس.

به‌رى ئه‌م پێكه‌وه‌ ژیانه‌ بۆ ماركس نوسینى كتێبى"سه‌رمایه‌" بوو كه‌ به‌گه‌وره‌ترین و به‌نرخترین نوسراو داده‌نرێت له‌بوارى ئابورى ئه‌مڕۆماندا، هه‌روه‌ها بۆ ئه‌نگڵزیش نوسینى چه‌ند كتێبێكى گه‌وره‌و بچوك بوو، هه‌روه‌ها ئه‌نگڵز له‌دواى مردنى ماركس توانى به‌شى دووه‌م و سێیه‌مى كتێبى سه‌رمایه‌ى ماركس به‌هه‌وڵێكى زۆربه‌چاپ بگه‌یه‌نێت له‌ساڵه‌كانى 1885 – 1894دا. 
له‌دواى شۆڕشى  1848 – 1849 كارى ماركس و ئه‌نگڵز له‌ مه‌نفا به‌ته‌نها له‌بوارى زانستدا ده‌ر نه‌كه‌وت، چونكه‌ ماركس له‌ساڵى 1864دا " كۆمه‌ڵه‌ى كرێكارانى جیهانى" " نێو نه‌ته‌وه‌یی " دامه‌زراندو ماوه‌ى ده‌ ساڵ ڕابه‌رایه‌تى ده‌كرد، له‌گه‌ڵ ئه‌نگڵز كه‌ هاوكارو هاوبه‌شیه‌كى گه‌وره‌ى تیادا كرد، دواى مردنى ماركس ، ئه‌نگڵز به‌تاكه‌ ڕابه‌رو ڕێپیشانده‌رى سۆشیالیسته‌كانى ئه‌وروپا مایه‌وه‌، له‌ساڵى 1895 دا ئه‌نگڵز له‌شارى له‌نده‌ن كۆچى دوایى   كرد، ئه‌نگڵز دواى مردنى ماركسى هاوڕێی تاكه‌ په‌روه‌رده‌كارى كرێكاران و پرۆلیتاریا بوو له‌هه‌موو دونیادا .

ماركس و ئه‌نگڵز پێیان وابوو كه‌ چینى كرێكار له‌گه‌ڵ داواكاریه‌كانى له‌دایك ده‌بێت له‌سیسته‌مى ئابورى ئێستاداو له‌گه‌ڵ بۆرژوازیه‌تدا ده‌بێته‌ دروستكه‌رو ڕێكخه‌رى پرۆلیتاریا و شێوه‌یه‌كى حه‌تمى، هه‌روه‌ها پێیان وابوو كه‌ خه‌باتى چینایه‌تى كه‌ پرۆلیتاریاى ڕێكخراو ڕابه‌رایه‌تى ده‌كات ده‌بێته‌ هۆی ڕزگاركردنى ڕه‌گه‌زى مرۆڤایه‌تى له‌و به‌ڵایانه‌ى كه‌به‌سه‌ریدا دێت نه‌ك كارى چاكه‌ى كه‌سانى تر، هه‌روه‌ها هه‌ردوكیان یه‌كه‌م كه‌س بوون كه‌ به‌به‌ڵگه‌وه‌ سه‌لماندیان له‌ كتێبه‌ زانستیه‌كانیاندا كه‌ سۆشیالیستى خه‌ون نیه‌، به‌ڵكو پێویستیه‌كى حه‌تمى و ئامانجى كۆتاییه‌و ده‌رئه‌نجامى پێشكه‌وتنى هێزى به‌رهه‌م هێنه‌ له‌ كۆمه‌ڵگاى سه‌رده‌مدا، هه‌روه‌ها ڕایانگه‌یاند كه‌ هه‌موو مێژووى نوسراو هه‌تا ئه‌مڕۆ بریتیه‌ له‌ مێژوى خه‌باتى چینایه‌تى و به‌دوایه‌كدا هاتنى ده‌سه‌ڵات و سه‌ركه‌وتنه‌كانى چینه‌ كۆمه‌ڵایه‌تیه‌كان به‌سه‌ر چینه‌كانى تردا، ئه‌م پرۆسه‌یه‌ش به‌رده‌وام ده‌بێت تا بنه‌ماى خه‌باتى چینایه‌تى و كۆنتڕۆڵی چینه‌كان به‌ده‌وام ده‌بێت ، به‌و مانایه‌ى تا موڵكیه‌تى تایبه‌ت و به‌رهه‌مهێنانى كۆمه‌ڵایه‌تى بێ سه‌رو به‌ر به‌رده‌وام بێت .

به‌رژه‌وه‌ندى پرۆلیتاریا له‌تێكشاندنى ئه‌و بنه‌مایانه‌دایه‌ و بۆیه‌ پێویسته‌ خه‌باتى كرێكارانى ڕێكخراو وهۆشیاریان دژى ته‌یار بكه‌ن و هه‌موو خه‌باتێكى چینایه‌تى بریتیه‌ له‌ خه‌باتى سیاسى .ئه‌نگڵز زۆر جار به‌هاورێی خۆشه‌ویستى ماركس ناو ده‌برێت، له‌شارى بارمه‌نى ئه‌ڵمانیا له‌ ڕه‌گه‌زى یه‌هودى له‌دایك بووه‌، ئه‌نگڵز هاوكارى ماركسى كردووه‌ به‌شێوه‌ى پاره‌و فكرو به‌شدارى نوسینى به‌یانى شیوعیه‌تى كردووه‌ .

له‌گرنگترین كتێبه‌كانى :-

(( بنچینه‌ی خێزان و موڵكیه‌تى تایبه‌تى , ده‌وڵه‌ت و لودفیج فیورباخ , كۆتایی فه‌لسه‌فه‌ى كلاسیكى ئه‌ڵمانى, وه‌ڵام بۆ دهرینخ و هاوبه‌شى له‌ڕه‌خنه‌ى ئابورى سیاسى)).

ئه‌نگڵز دواى مردنى ماركس بوه‌ تاكه‌ ڕاوێژكارو په‌روه‌رده‌كارو ڕێنیشانده‌رى هه‌موو سۆشیالیسته‌كانى دونیاو به‌تایبه‌تیش ئه‌وروپیه‌كان له‌ ئه‌ڵمانیه‌كان و ئیسپانیه‌كان و ڕوسیه‌كان و ڕۆمانیه‌كان سودیان له‌ئه‌زمون و كانیاوى بیرى ئه‌نگڵز وه‌رده‌گرت، ئه‌نگڵز له‌ 5/8/1895 دا له‌شارى له‌نده‌ن كۆچی دوایی كرد .
3. ڤلادیمێر ئلیتیش ئلیانۆڤ  ناسراو به‌ لینین 
( 22/4/1870 – 21/1/1924 )

شۆڕشگێڕێكى ڕوسی و پێشه‌واى حیزبی به‌لشه‌فى و شۆڕشى به‌لشه‌فى بووه‌ دژى ئیمپراتۆریه‌تى ڕوسیا له‌سه‌رده‌مى ده‌سه‌ڵاتى قه‌یسه‌ره‌كاندا، هه‌روه‌ها دامه‌زرێنه‌رى مه‌زهه‌بى لینینى سیاسیه‌، لینین به‌یه‌كه‌م سه‌رۆك كۆمارى یه‌كێتى سۆڤیه‌ت داده‌نرێت، لینین بوو كه‌ دروشمى " زه‌وى و نان و ئاشتى" به‌رزكرده‌وه‌، له‌ شارى سیمیبریكى ڕوسیا له‌ دایك بووه‌ كه‌ ئێستا به‌"ئانۆلیاتۆڤیك " ناوده‌برێت، باوكى كارمه‌ندى كه‌رتى گشتى بوو باوه‌ڕى به‌ بڵاوكردنه‌وه‌ى دیموكراسی هه‌بوو له‌ ئیمپراتۆریه‌تى ڕوسیادا .

وه‌كو باس ده‌كرێت باپیرى لینین له‌سه‌ر دینى جوله‌كه‌وه‌ چۆته‌ سه‌ر دینى مه‌سیحیه‌ت، لینین لاتینى و یۆنانى له‌زانكۆ خوێندووه‌ له‌ساڵى 1887 دا، برایه‌كى له‌سێداره‌ دراوه‌ به‌تۆمه‌تى كوشتنى قه‌یسه‌ر ئه‌لكسه‌نده‌رى سێهه‌م، ئه‌م له‌سێداره‌دانه‌ى براكه‌ى كاریگه‌رى هه‌بوو له‌سه‌ر توندڕه‌وى بیروڕاكانى، ئه‌مه‌ش بووه‌ هۆی ده‌ستگیركردنى  و ده‌ركردنى له‌ زانكۆ به‌هۆی به‌شداریكردنى له‌ ناڕه‌زاییه‌كانى خوێندكاراندا، لینین به‌شێوه‌ى سه‌ربه‌خۆ درێژه‌یدا به‌خوێندن و توانى پله‌ى پارێزه‌رى به‌ده‌ست بهێنێت له‌ ساڵى 1891 .له‌جیاتى ئه‌وه‌ى كارى پارێزه‌رایه‌تى بكات، ڕووه‌وكارى چالاككردنى كارى شۆڕشگێرى و لێكۆڵینه‌وه‌ى ماركسیه‌ت چوو له‌ شارى سانت بیترا سبۆرگ، له‌ 7/12/1895دا ده‌ستگیرا كراو ماوه‌ى یه‌ك ساڵ له‌به‌ندیخانه‌دا مایه‌وه‌، دواتر دورخرایه‌وه‌ بۆ بیابانى سیبریا، له‌ ساڵى 1898 ژنى هێنا كه‌ كچێكى سۆشیالیستى به‌ناوى ( نادیزداكرۆیسكایا )، له‌ ساڵى 1899 دا لینین توانى كتێبه‌كه‌ى به‌ناونیشانى "گه‌شه‌كردنى سه‌رمایه‌دارى له‌ ڕوسیادا" ده‌ر بكات، له‌گه‌ڵ كۆتایهاتنى ماوه‌ى دورخستنه‌وه‌كه‌ى له‌ سیبریا له‌ساڵى 1900،لینین ڕوسیای به‌ره‌و ئه‌وروپا به‌جێهێشت  وكارى بۆ ده‌ركردنى ڕۆژنامه‌یه‌كى سۆشیالیستى ده‌كرد به‌ناوى (ئسكرا)،هه‌روه‌ها كارى كرد بۆ بڵاوكردنه‌وه‌ى ئه‌و كتێبانه‌ى كه‌ په‌یوه‌ندیان به‌كارى شۆڕشگێڕیه‌وه‌ هه‌بوو، لینین یه‌كێك بوو له‌ كادره‌ چالاكه‌كانى حیزبى سۆشیالیستى كۆمه‌ڵایه‌تى، له‌ساڵى 1903 دا لینین سه‌ركردایه‌تى حیزبى به‌لشه‌فى به‌ده‌ستهێناو له‌ساڵى 1906 دا هه‌ڵبژێرا بۆ ڕابه‌رایه‌تیكردنى حیزبى سۆشیالیستى كۆمه‌ڵایه‌تى، له‌ساڵى 1907دا چوه‌ فینله‌نده‌ له‌به‌ر هۆكارى ئه‌منى، ئه‌م سه‌فه‌ره‌ى ڕێگر نه‌بوو له‌به‌رده‌م لینیندا بۆ پێشكه‌شكردنى كۆڕ و سیمینارو بانگه‌شه‌كردن بۆ فكرى سۆشیالیستى له‌ئه‌ورپادا، له‌ 16/4/1917 دا جارێكى تر گه‌ڕایه‌وه‌ بۆ ڕوسیا دواى ڕوخاندنى قه‌یسه‌رى ڕوسیا نیكۆڵاى دووه‌م جێگه‌ى خۆی گرت له‌ ناو به‌لشه‌فیكه‌كانداو له‌ ڕۆژنامه‌ى "پرافدا " دا " نامه‌ى نیسانى " بڵاوكرده‌وه‌ كه‌ بیروڕاى لینینى ڕوون ده‌كرده‌وه‌ ده‌رباره‌ى ئیداره‌ى ڕوسیا له‌ ڕووى سیاسیه‌وه‌ .له‌دواى شۆڕشى كرێكارى سه‌رنه‌كه‌وتوو له‌مانگى 7/1917 دا جارێكى تر لینین ڕوسیاى به‌جێهێشته‌وه‌ به‌ره‌و فینله‌نده‌ له‌به‌ر هۆكارى ئه‌منى و دواتر و له‌مانگى ئۆكتۆبه‌ردا گه‌ڕایه‌وه‌ به‌باڵپشتى چه‌ك بۆ سه‌ركردایه‌تیكردنى شۆڕش دژى حكومه‌تى كاتى" كیرینسكى ". 
لینین ڕووبه‌ڕووى داگیركردنى ئه‌ڵمانیا بوه‌وه‌ و به‌ناچارى ڕێكه‌وتنامه‌ى ئاشتى له‌گه‌ڵدا ئیمزا كرد، ئه‌نجام زۆرێك له‌خاكى ڕوسیاى له‌ ڕۆژئاواوه‌ له‌ده‌ستدا، له‌ 30/8/1918 دا كاتێ لینین له‌یه‌كێ له‌ كۆبوونه‌وه‌كانى ده‌گه‌ڕایه‌وه‌ له‌لایه‌ن " فانیا كابلین " وه‌ سێ گولله‌ى پێوه‌نراو بریندار كرا، یه‌كێكیان له‌شانیداو دووه‌میشیان به‌ر سیه‌كانى كه‌وت، له‌ترسى كاره‌ساتى تر نه‌ڕۆیشته‌ نه‌خۆشخانه‌ و چووه‌ ماڵه‌وه‌، دكتۆره‌كان نه‌یانتوانى فیشه‌كه‌كان ده‌ربهێنن و دواتر چاك بوه‌وه‌، دواتر هۆكارى توشبوونى لینین به‌ جه‌ڵته‌ى دڵ ده‌گه‌ڕێته‌وه‌ بۆ كاریگه‌رى ئه‌و فیشه‌كانه‌.

لینین هه‌وڵیدا شۆڕش به‌ره‌و ڕۆژئاواو ئه‌وروپا بنێرێت له‌ڕێگه‌ى داگیركردنى پۆڵه‌نداوه‌ دواى ئه‌وه‌ى پۆڵه‌ندا هه‌وڵى داگیركردنى ئۆكرانیایدا، هه‌روه‌ها به‌ره‌و فه‌ره‌نسا و ئه‌ڵمانیا له‌ڕێگه‌ى سوپاى سوره‌وه‌ به‌تێپه‌ڕبوون به‌ پۆڵه‌ندادا له‌ساڵى 1920 دا، به‌ڵام سه‌ركه‌وتوو نه‌بوو ، بۆیه‌ له‌مانگى 3/1921 هه‌وڵى هه‌ندێ ڕیفۆڕمخوزایدا له‌ناو خۆداو كارى كشتوكاڵى و پیشه‌سازى بچوكى هاندا، به‌ڵام شۆڕشى ده‌ریاوانه‌كان له‌و مانگه‌دا ڕێگر بو له‌ ڕیفۆڕمخوازیه‌كانى لینین له‌بوارى ئابورى ناوخۆدا، هه‌وڵى تیرۆركردنه‌كه‌ى و گرفته‌كانى ده‌وڵه‌ت كاریان له‌ته‌ندروستى لینین كردو له‌مانگى 5/1922 جه‌ڵته‌یه‌كى دڵ لێیداو لاى ڕاستى تووشى ئیفلیجى كرد به‌مه‌ش له‌كارى سیاسى دووركه‌وته‌وه‌، له‌مانگى 12/1922 جارێكى تر جه‌ڵته‌یه‌كى تر لێیدا و سه‌ركردایه‌تى بڕیاریاندا لینین له‌سه‌ر گۆڕه‌پانى سیاسی وه‌ده‌رنه‌كه‌وێت ، له‌ئازارى 1923 بۆ جارى سێیه‌م جه‌ڵته‌ى دڵ لێیدایه‌و ئیدى له‌جێگه‌دا كه‌وت و تواناى قسه‌كردنیشى نه‌ماو له‌ 24/1/1924 دا جه‌ڵته‌ى چواره‌م لێیداو ژیانى كۆتایی پێهێنا .

له‌و 27 دكتۆره‌ى كه‌ چاره‌سه‌رى لینینیان ده‌كرد ته‌نها 8 یان دانیان نا به‌وه‌دا كه‌ لینین به‌هۆی جه‌ڵته‌ى دڵه‌وه‌ مردووه‌، به‌ڵام دواى ڕوخانى یه‌كێتى سۆڤیه‌ت ده‌ركه‌وت كه‌ لینین مردنێكى پڕ ئازار مردووه‌ به‌هۆی نه‌خۆشى " زوهه‌ریه‌وه‌".

*

*

*

4. جۆزیف فیسار یۆتۆ فیتش ستالین ( كونیه‌ى ڕه‌سه‌نى دگیوگاشڤیلى ) 21/12/1879 – 5/3/1953

سه‌ركرده‌ى دووه‌مى یه‌كێتى سۆڤێتى، له‌كاتى ده‌سه‌ڵاتدا هه‌ستا به‌سه‌ركوتكردن و له‌ناوبردنى دژه‌كان له‌سیاسه‌تمه‌داران،نه‌ك هه‌ر ئه‌مان، به‌ڵكو هه‌موو ئه‌و كه‌سانه‌شى كه‌ گومانیان لێ ده‌كرا، هه‌ستا به‌ گۆڕینى كۆمه‌ڵگاى سۆڤێتى له‌ جوتیاره‌وه‌ بۆ پیشه‌سازى كه‌واى له‌یه‌كێتى سۆڤێت كرد سه‌ربكه‌وێت به‌سه‌ر وڵاتانى میحوه‌ردا  له‌ جه‌نگى دووه‌مى جیهانیدا .

ستالین له‌ شارى " گورى" له‌ كۆمارى جۆرجیا له‌ دایك بووه‌ له‌ باوكێكى پێڵاو دروو كه‌ ناوى " بیسو " بوو، دایكیشى ژنه‌ جوتیارێك بوو به‌ناوى " ئیكاترینا" ، باوكى مه‌ى خۆربوو زۆر جار به‌توندى له‌ستالینى ئه‌دا له‌منداڵیدا ، له‌و كاته‌دا لێدانى زۆری منداڵان باوبووه‌ بۆ ( فێركردنى منداڵان) .

باوكى ستالین خێزانه‌كه‌ى به‌جێهێشت و دایكى به‌بێ پیاو مایه‌وه‌، كاتێ ستالین گه‌یشته‌ ته‌مه‌نى یانزه‌ ساڵى دایكى ناردیه‌ قوتابخانه‌ى ڕوسى مه‌سیحى ئه‌رپۆدۆكسى بۆ خوێندن.سه‌ره‌تاى ده‌ستپێكردنى كارى ستالین له‌بزوتنه‌وه‌ى سۆشیالیستیدا ده‌گه‌ڕێته‌وه‌ بۆ سه‌رده‌مى ئه‌و خوێندنه‌ى  له‌ساڵى 1899 كاندا له‌ خوێندنگا ده‌ركرا به‌هۆی ئاماده‌نه‌بوونیه‌وه‌ له‌كاتى تاقیكردنه‌وه‌ به‌مه‌ش دڵى دایكى شكاند كه‌ ده‌یویست ببێته‌ قه‌شه‌ ته‌نانه‌ت دواى بوونى به‌سه‌رۆكیش .په‌یوه‌ندى به‌دایكیه‌وه‌ نیمچه‌ دابڕاو بوو ته‌نانه‌ت له‌كاتى مردنیشیدا نه‌چووه‌ سه‌ر جه‌نازه‌كه‌ى و به‌پیرێژنێكى سوكى ناو ده‌برد.دواى ده‌ركردنى له‌ خوێندن ستالین بۆ ماوه‌ى ده‌ ساڵ له‌ ڕێكخستنى نهێنیدا كارى كردو تاده‌ستگیركراو دوور خرایه‌وه‌ بۆ سیبریا له‌نێوان ساڵانى 1902  - 1917 . ستالین مه‌زهه‌بى فكرى " ڤلادیمیر لینینى " قبوڵ كردو له‌ساڵى 1912 پاڵێورا بۆ وه‌رگرتنى پۆستى ئه‌ندامى لیژنه‌ مه‌ركه‌زى حیزبى به‌لشه‌فى و له‌ساڵى 1913دا ناوى ( ستالینى ) لێنرا كه‌ به‌ماناى " پیاوى پۆڵاین" دێت.ستالین له‌كاتى شه‌ڕى ئه‌هلى ڕوسیدا پۆستى مفه‌وه‌زى سیاسی سوپاى ڕوسى پێسپێردراو له‌كاتى جه‌نگى ڕوس و پۆڵه‌ندیشدا به‌رزترین پۆستى وه‌رگرت له‌ناو حیزبى شیوعى ده‌سه‌ڵاتدارو هه‌موو فه‌رمانگه‌ جۆربه‌جۆره‌كانى سه‌ر به‌حیزب، و له‌ساڵى 1922 ستالین پۆستى ئه‌میندارى گشتى شیوعى وه‌رگرت و ستالین سوور بوو له‌سه‌ر ئه‌وه‌ى كه‌ ده‌بێت ئه‌میندارى گشتى حیزب خاوه‌ن ده‌سه‌ڵات و نفوزى زۆر فراوان بێت.

له‌دواى مردنى لینین  له‌ 1/1924دا ، حكومه‌تێكى سێ كه‌سى پێكهێنرا له‌ ( ستالین و كامینیف و زینوفیف)، له‌م سه‌رده‌مه‌دا ستالین فكره‌ى شۆڕشى جیهانى شیوعیه‌تى وه‌لا نا بۆ به‌رژه‌وه‌ندى سۆشیالیستى ناوخۆ، به‌مه‌ش بووه‌ دژى بنه‌ماكانى ترۆتسكى كه‌ داواى شیوعیه‌تى جیهانى ده‌كرد، ستالین به‌سه‌ر هه‌ردوو كامینیف و زینوفیف دا سه‌ركه‌وت له‌ساڵى 1928 دا،ستالین دووجار ژنى هێناوه‌، یه‌كه‌میان ساڵى 1907 به‌نه‌خۆشی سیل مردووه‌ دواى ئه‌وه‌ى ستالین پاره‌ى چاره‌سه‌ركردنى نه‌بووه‌ له‌به‌ر خه‌رجكردنى پاره‌كانى بۆ حیزب و له‌م ژنه‌ كوڕه‌ گه‌وره‌كه‌ى " باكۆف" ى هه‌بووه‌ كه‌جارێك هه‌وڵى خۆكوشتنى داو ڕزگاریبوو دواتر په‌یوه‌ندى كرد به‌سوپاوه‌ و به‌دیل گیرا له‌لایه‌ن ئه‌ڵمانیه‌كانه‌وه‌ له‌كاتى جه‌نگى جیهانى دووه‌مدا، ستالین ڕازى نه‌بوو جیای بكاته‌وه‌ له‌كاتى دیل گۆڕینه‌وه‌داو دواتر له‌كاتى ڕاكردنیدا كوژرا .ژنى دووه‌مى (نادیا) كچێكى حه‌ڤده‌ ساڵ بوو كه‌ هێناى له‌ساڵى 1917 دا كه‌ كچى هاوڕێیه‌كى نزیكى بوو وه‌شیوعیه‌كى به‌حه‌ماس بوو كه‌ كۆلێژى ئه‌ندازیارى ده‌خوێندو له‌م ژنه‌ى دوو منداڵى هه‌بوو ستالین ئینتیماى دینى گه‌لى سۆڤیه‌تى گۆڕی بۆ ئینیتما بۆ شیوعیه‌ت،ئه‌و هه‌رچه‌نده‌ له‌ خوێندنگاى كاسۆلیكى خوێندبووى ، به‌ڵام فه‌رمانیدا كه‌ ئایقۆنه‌ مه‌سیحیه‌كان له‌ماڵاندا بسوتێنرێن و كه‌نیسه‌و جێگه‌ى عیباده‌ته‌كانیشى ڕوخاند.

· له‌بوارى پیشه‌سازیدا: 

ستالین توانى له‌گه‌ڵ قورسى جێبه‌جێكردنى پلانى پێنج ساڵیدا كه‌ گه‌شه‌ به‌بوارى پیشه‌سازى بدات و ژێرخان ببوژێنێته‌وه‌ و تێكڕای گه‌شه‌ى پیشه‌سازى ڕوسیا زیاتر بو له‌ ئه‌ڵمانیا له‌ماوه‌ى گه‌شه‌كردنى پیشه‌سازى له‌سه‌ده‌ى نۆزده‌دا،هه‌روه‌هاش زیاتر بوو له‌گه‌شه‌كردنى دوژمنه‌كه‌ى یابان له‌سه‌ره‌تاى سه‌ده‌ى بیستدا، توانى پاره‌ى پێویست دابینبكات له‌ڕێگه‌ى فشار خستنه‌سه‌ر هاوڵاتیانى ڕوسیا به‌كه‌مپێدانى مه‌وادى خورادن.
 * له‌بوارى كشتوكاڵدا
ستالین بیردۆزه‌ى كشتوكاڵى هاوبه‌شى داهێناو جێبه‌جێیكرد،هه‌ستا به‌گۆڕینى كێڵگه‌ كشتوكاڵیه‌ دواكه‌وتوه‌كان بۆ كێڵگه‌ى پێشكه‌وتوو به‌هۆی به‌كارهێنانى ئامێری نوێی كشتوكاڵى، ئه‌م پلانه‌ش له‌به‌رژه‌وه‌ندى جوتیارو له‌دژى ده‌ره‌به‌گه‌كان بوو، به‌ڵام ئه‌م پلانه‌ى كشتوكاڵى هاوبه‌شى له‌لایه‌ن ده‌ره‌به‌گ و جوتیاره‌كانه‌وه‌ دژایه‌تى ده‌كراو گه‌یشته‌ ڕاده‌ى پیا هه‌ڵپژانى حكومه‌ت و جوتیاران.

ستالین ویستى به‌هێزى چه‌ك و سوپا جوتیاره‌كان ملكه‌چ بكات، به‌ڵام جوتیاره‌كان به‌ده‌ستى خۆیان مه‌ڕو ماڵه‌كانیان سه‌رده‌بڕی بۆ ئه‌وه‌ى حكومه‌ت به‌زۆر لێیان نه‌سێنێت، به‌مه‌ش كه‌مى مه‌وداى خواردن و گۆشت دروست بوو .ستالین هه‌ڕه‌شه‌ى كوشتن و دوورخستنه‌وه‌ى له‌ جوتیاره‌كان ده‌كرد، هه‌ر ئه‌م هۆكارنه‌ بوو كه‌ ساڵى 1932 – 1933 برسێتى ڕووى كرده‌ یه‌كێتى سۆڤیه‌ت و نزیكه‌ى پێنج ملیۆن هاوڵاتى گیانیان له‌ده‌ستدا به‌هۆی كه‌م خۆراكیه‌وه‌ له‌كاتێكدا پێشتر یه‌كێتى سۆڤیه‌ت ساڵانه‌ به‌مه‌لاین ته‌ن خواردنى ده‌نارده‌ ده‌ره‌وه‌ى وڵات .

* بوارى خزمه‌تگوزارى كۆمه‌ڵایه‌تى

له‌م سه‌رده‌مه‌دا ستالین گرنگیه‌كى به‌رچاویدا به‌هه‌ردوو بوارى ته‌ندروستى و خوێندن له‌ڕێگه‌ى زیادكردنى ژماره‌ى نه‌خۆشخانه‌كان و كردنه‌وه‌ى خولى ڕاهێنان و مه‌شق و ده‌رچواندنى پزیشكى زۆرو گرتنه‌به‌رى ڕێوشوێنى پێویست بۆ نه‌هێشتنى نه‌خۆشیه‌ درمه‌كانى سیل و كۆلێراو مه‌لاریا و نه‌خوێنده‌وارى كه‌م كرده‌وه‌و فورسه‌تى كارى زیاترى ژنانى خولقاند .
· تیرۆڕو له‌ناوبردن 

دواى ساڵى 1930 كه‌ ستالین به‌ته‌واوه‌تى ده‌سه‌ڵاتى قۆرخ كرد، و كه‌وته‌ له‌ناوبردنى هه‌موو ئه‌و كه‌سانه‌ى دژایه‌تیان ده‌كرد له‌ئه‌ندامانى لیژنه‌ى مه‌ركه‌زى و دواتر بۆ هه‌موو كه‌سێك كه‌ دژى فكره‌ى ستالین بوو له‌جێبه‌جێكردنى توندى سۆشیالیستیدا.
تیرۆركردنى سیاسی، به‌هه‌زاران كه‌س له‌ناوبران به‌تۆمه‌تى دژایه‌تى یان گومانكردن له‌سۆشیالیستى و فكره‌ى ستالین .
· كۆچپێكردنى زۆره‌ملێ 
دواى جه‌نگى جیهانى دووه‌م یه‌ك ملیۆن و نیو له‌هاوڵاتیانى سۆڤیاتى به‌زۆره‌ملێ دورخسته‌وه‌ بۆ سیبریا و ئاسیای ناوه‌ڕاست، تۆمه‌ته‌كانیش یان هاوكارى حیزبى نازى بو یان دژایه‌تى بنه‌ماكانى سۆڤیه‌ت بو، به‌ڵام هۆكارى ڕاسته‌قینه‌ بریتى بوو له‌ دروستكردنى هاوسه‌نگیه‌ك له‌نێوان نه‌ته‌وه‌ جیاوازه‌كانداو بۆ ئه‌وه‌ى هیچ نه‌ته‌وه‌یه‌ك له‌یه‌كێكى تر زیاتر نه‌بێت و نه‌یچه‌وسێنێته‌وه‌ .

* جه‌نگى جیهانى دووه‌م 

پێش دووساڵ ستالین له‌گه‌ڵ ئه‌ڵمانیادا په‌یمانێكى ئیمزاكرد كه‌هیچ كامیان هێرش نه‌كه‌نه‌ سه‌ر یه‌كترى، به‌ڵام هیتله‌ر په‌لامارى سۆڤێتى داو له‌سه‌ره‌تادا سه‌ركه‌وتنى گه‌وره‌ى به‌ده‌ستهێنا،چونكه‌ هێشتا سۆڤیه‌ت جبه‌خانه‌ى چه‌ك و ته‌قه‌مه‌نى و سوپاكه‌ى باش ڕێكنه‌خستبوو، وه‌ بوه‌ هۆی ئه‌وه‌ى كه‌ سۆڤیه‌ت له‌نێوان 21 – 28 ملیۆن كه‌سى تیێدابچێت، به‌ڵام به‌هۆی ڕه‌قى و خۆڕاگرى ستالین و سوپاكه‌ى توانیان له‌ كۆتاییدا سه‌ربكه‌ون به‌سه‌ر سوپاى هیتله‌ردا له‌ 9/5/1945 دا .

*كۆچى دوایی 

له‌ 1/3/1953 دا له‌كاتى نانخواردنێكى شه‌ودا به‌ئاماده‌بوونى وه‌زیرى ناوخۆی سۆڤێتى "پیریا" و خرۆشۆڤ، ستالین ته‌ندروستى تێكچوو دواى چوار ڕۆژ مرد، ساڵى 1993 یاداشته‌كانى مۆلۆتۆڤ بڵاوكرایه‌وه‌ كه‌ تیایدا هاتووه‌ كه‌ " پیریا" وه‌زیرى ناوخۆ ژه‌هرى كردۆته‌ خواردنه‌كه‌ى ستالینه‌وه‌ .

*

*

*

5. لیۆن ترۆتسكى : ( لیۆن دافیدوفیتش ترۆتسكى )  7/11/1879 – 21/8/1940

به‌ناوى لیف دافیدوفیتش برونشتاین له‌دایك بوه‌,شۆڕشگێڕێكى به‌لشه‌فى و ڕۆشنبیرێكى ماركسى بو،سیاسیه‌كى كاریگه‌ر بوو له‌سه‌ره‌تای یه‌كێتى سۆڤێتدا،كۆمسیارى جه‌ماوه‌رى بوو له‌په‌یوه‌ندیه‌كانى ده‌ره‌وه‌داو دواتر وه‌ك دامه‌زرێنه‌رى سه‌ركرده‌ى سوپاى سور بوو ، هه‌روه‌ها دامه‌زرێنه‌رو ئه‌ندامى مه‌كته‌بى سیاسیحیزبى شیوعى سۆڤیه‌تى بوو، له‌به‌ر ململانێی له‌گه‌ڵ ستالیندا له‌سه‌ر ده‌سه‌ڵات له‌بیسته‌كانى سه‌ده‌ى بیستدا، له‌ حیزبى شیوعى ده‌ركراو دووخرایه‌وه‌ له‌یه‌كێتى سۆڤێتى، دواتر له‌سه‌رده‌ستى به‌كرێگیراوێكى سۆڤیه‌تى تیرۆر كرا، فكرى ترۆتسكى كرۆكى بیردۆزه‌ى شیوعیه‌ت بوو كه‌ دواتر ناسرا به‌فكرى ترۆتسكى .

*

*

*

6. ماوتسى تۆنگ 

له‌ساڵى 1893 له‌گوندى شوهان له‌هه‌رێمى هاتان له‌چین له‌دایك بووه‌، باوكى جوتیارێكى ئاست مام ناوه‌ندى ژیانى هه‌بوو، كاتێ ماوتسى تۆنگ ته‌مه‌نى هه‌ژده‌ ساڵ بوو له‌ساڵى 1911 دا كێشه‌ كه‌وته‌ ناو ئه‌ندامانى خێزانى پاشا" خێزانى شینخ" كه‌ حوكمى چینیان ده‌كرد له‌سه‌ده‌ى حه‌ڤده‌هه‌مه‌وه‌ ، له‌ماوه‌ى چه‌ند مانگێكدا حكومه‌تى پادشایى ڕوخێنراو سیسته‌مى كۆمارى ڕاگه‌یه‌نرا، به‌ڵام به‌داخه‌وه‌ ڕابه‌رانى ئه‌و شۆڕشه‌ نه‌یانتوانى بنكه‌و پایه‌كانى ئه‌و حكومه‌ته‌ به‌هێزو جێگیر بكه‌ن له‌ چیندا . ماوه‌یه‌كى ناجێگیرى دروستبوو , شه‌ڕى ئه‌هلى هه‌ڵگیرسا تا ساڵى 1935. ماوتسى تۆنگ له‌ساڵى 1935 – 1976 تامردنى ڕابه‌رى حیزبى شیوعى چین بوو له‌ " ڕێپێوانى درێژدا"له‌به‌رامبه‌ر سوپاى نیشتیمانیدا پاشه‌كشه‌ى كرد .له‌كاتى دامه‌زراندنى حیزبى شیوعیه‌وه‌ تاكو ئێستائه‌م حیزبه‌ ڕابه‌رایه‌تى چین ده‌كات له‌ئه‌نجامى سه‌ركه‌وتنى ماوتسى تۆنگدا له‌شه‌ڕی ئه‌هلى چیندا و دامه‌زراندنى كۆمارى چینى گه‌لى له‌ساڵى 1949 دا .

* له‌كتێبه‌كانى ماوتسى تۆنگ :

1. شیكردنه‌وه‌ى چینه‌كانى كۆمه‌ڵگاى چین  1926 .

2. ڕاپۆرتى لێكۆڵینه‌وه‌ كه‌ له‌هونان ده‌رباره‌ى بزوتنه‌وه‌ى جوتیارى كرا 1927 .

3. كێشه‌ ستراتیژیه‌كانى جه‌نگى شۆڕشگێڕی له‌ چین 1936 
4. دیموكراسی نوێ 1940 .

5. پێشه‌كى و پاشكۆیه‌ك بۆ لێكۆڵینه‌وه‌ له‌لادێ 1941 .

6. به‌شداریكردن له‌كۆڕی ئه‌ده‌بى و هونه‌رى له‌بینان 1942.

7. ده‌رباره‌ى " 10 " ڕاپۆرته‌ گه‌وره‌كه‌ 1956 .

8. له‌پێناو چاره‌سه‌رێكى عادیلانه‌ى جیاوازیه‌كان له‌ڕیزى گه‌لدا 1957 

*

*

*

7 . ئه‌نتۆنیۆ گرامشى : ( 1891 – 1937 ) 8

فه‌یله‌سوف و خه‌باتكارێكى ماركسى ئیتاڵى بو،له‌ شارۆچكه‌ى ( ئه‌لیس له‌ دورگه‌ى ساردینیاى ئیتاڵیا له‌ ساڵى 1891 له‌دایك بووه‌، براى چواره‌مه‌ بۆ حه‌وت خوشك ، گرامشى له‌زۆربه‌ى نوسینه‌كانیدا گرنگى ده‌دات به‌شیكردنه‌وه‌ى مه‌سه‌له‌ سیاسی و ڕۆشنبیریه‌كان و ڕه‌خنه‌گرتن له‌ ڕابه‌ره‌سیاسی و پیاوانى سیاسه‌ت و ڕۆشنبیرى .

له‌مانگى 11/1926 دا ڕژێمى فاشى مۆسۆلینى ده‌ستگیرى كرد، هه‌روه‌ها له‌مانگى 6/1928 یشداگیراو و بیست ساڵ حوكمیان به‌سه‌ردا سه‌پاند، له‌ 8/1935 دا له‌به‌ندیخانه‌وه‌ گواستیانه‌وه‌ بۆ نه‌خۆشخانه‌یه‌كى تایبه‌ت له‌به‌ر خراپ بوونى بارى ته‌ندروستى، و له‌مانگى 4/1937 دا كۆچی دوایی كرد به‌هۆی خوێن به‌ربوونى مێشكییه‌وه‌ گرامشى به‌دامه‌زرێنه‌رانى چه‌مكى " هه‌یمه‌نكردن به‌سه‌ر ڕۆشنبیریدا وه‌ك هۆكارێك بۆ مانه‌وه‌ له‌سه‌ر حكوم له‌ كۆمه‌ڵگاى سه‌رمایه‌داریدا" داده‌نرێت.

فه‌یله‌سوفێكى ئیتاڵى و خه‌باتكارێكى شیوعى ده‌ركه‌وتوو بوو، له‌نزیك كاغلیارى له‌دایك بووه‌و له‌ كۆلێژى ئاداب له‌ تۆرینۆ خوێندنى ته‌واو كردوه‌، كه‌وه‌ك ڕه‌خنه‌ گرێكى شانۆیی كارى كردووه‌ له‌ساڵى 1916 دا .

له‌سه‌ره‌تای دامه‌زراندنى حیزبى شیوعى ئیتاڵیه‌وه‌ په‌یوه‌ندى به‌ڕیزه‌كانیه‌وه‌ كردوه‌و بووه‌ به‌ئه‌ندامى ئه‌میندارى لقى ئیتاڵی نێونه‌ته‌وه‌یی سۆشیالیستى له‌ساڵى 1917 دا له‌گه‌ڵ تولیانیدا گۆڤارى " سیسته‌مى نوێ" یان ده‌ركردووه‌، له‌ساڵى 1919 بۆ یه‌كه‌م جار گیراوه‌، به‌هۆی لایه‌نگرى بۆ هه‌ردوو كۆماره‌كانى هه‌نگاریا و ڕوسیا، به‌ڵام له‌پایزى هه‌مان ساڵدا كه‌وته‌وه‌ چالاككردنى بزوتنه‌وه‌ى " ئه‌نجومه‌نى كرێكاران" له‌تۆرینۆ.

له‌ساڵى 1921 دا له‌گه‌ڵ ژماره‌یه‌ك له‌ هاوڕێكانیدا حیزبى شیوعى ئیتالیایان دامه‌زراندو هه‌ڵبژێردرا به‌نوێنه‌ر له‌ساڵى 1924 دا و سه‌رۆكایه‌تى لیژنه‌ى جێبه‌جێكردنى حیزبى ده‌كرد .

له‌ 8/11/1924 دا خرایه‌وه‌ گرتوخانه‌ له‌سه‌ر فه‌رمانى مۆسۆلینى و ده‌ ساڵى كۆتایی ژیانى له‌گرتوخانه‌دا برده‌ سه‌رو تا له‌ژێر ئه‌شكه‌نجه‌داندا له‌ 27/4/1937 دا گیانى سپارد، هه‌ر له‌گرتوخانه‌وه‌ دابڕانى له‌گه‌ڵ ستالیندا ڕاگه‌یاندو هه‌ر له‌ گرتوخانه‌دا ده‌ستى كرد به‌ نوسینه‌كانى به‌ناوى " په‌ڕاوه‌كانى به‌ندیخانه‌ " .

گرامشى داده‌نرێت به‌خاوه‌نى بیرى سیاسی داهێنه‌ر له‌ناو بزوتنه‌وه‌ى ماركسیه‌تدا، وه‌بیروفكره‌كه‌شى ناو ده‌برێت به‌ فكره‌ى " گرامشیه‌ت" كه‌ بریتیه‌ له‌فه‌لسه‌فه‌ى براكسیس " چالاكى كردارى و ڕه‌خنه‌یی، هه‌ڵس و كه‌وتى مرۆڤایه‌تى و هه‌ستپێكردن " 

گرامشى ئه‌وه‌ ڕاده‌گه‌یه‌نێت كه‌ براكسیس سه‌ربه‌خۆیه‌ له‌ هه‌موو فه‌لسه‌فه‌كانى تر، بریتیه‌ له‌ پیاده‌كردن و تێورى له‌یه‌ك كاتدا له‌به‌ر ئه‌وه‌ فه‌لسه‌فه‌یه‌كى سیاسیه‌، بریتیه‌ له‌ مێژووى زیندوو كه‌ له‌قۆناغى دروستبووندایه‌، ئه‌و بریتیه‌ له‌دیدگایه‌ك بۆ جیهان كه‌ ده‌كرێت چڕ بكرێته‌وه‌ له‌ جێكه‌وته‌ نایابه‌كانى ماركسیه‌ت كه‌ گرامشى وایداده‌نێت له‌سێ به‌ش پێك دێن:-

ئابورى سیاسی و زانستى سیاسی و فه‌لسه‌فه‌و گرامشى له‌ناویاندا ده‌گه‌ڕێت به‌دواى بنه‌مایه‌كى یه‌كگرتوودا له‌په‌یوه‌ندیه‌كانى مرۆڤ به‌ماده‌وه‌ به‌درێژایی مێژوو كه‌ بریتیه‌ له‌به‌رهه‌مى خودى مرۆڤ .

بنه‌ماى یه‌كگرتوش له‌ڕاوانگه‌ى " ئابوریه‌" وه‌ بریتیه‌ له‌ "به‌ها"و له‌ڕوانگه‌ى سیاسیشه‌وه‌ بریتیه‌ له‌ " ده‌وڵه‌ت " و له‌ڕوانگه‌ى فه‌لسه‌فیشه‌وه‌ بریتیه‌ له‌ په‌یوه‌ندى له‌نێوان ویستنى مرۆڤ  و نێوان بارودۆخ و هه‌ڵوێسته‌كانیدا كه‌ پێویسته‌ تێیان بپه‌ڕێنێت.ئه‌م بنه‌مایه‌ى دوایش له‌نێوان ئه‌و دوو بۆچوونه‌ى پێشوتردا ده‌رده‌كه‌وێت له‌به‌ر ئه‌وه‌ى ڕێگه‌ ده‌دات به‌ چون له‌ئاستێكى ئابوریه‌وه‌ بۆ ئاستێكى ئه‌دگارى و سیاسی كه‌ ئه‌مه‌ش بریتیه‌ له‌ براكسیس.وه‌له‌به‌ر ئه‌وه‌ى جیابونه‌وه‌یه‌ك نیه‌ له‌نێوان مرۆڤ  و ئه‌و شتانه‌ى به‌رهه‌مى دێنێت، له‌به‌ر ئه‌وه‌ بریتیه‌ له‌ خودو ماده‌یه‌كى كۆمه‌ڵایه‌تى و مێژویی كه‌ وه‌رگیراون له‌په‌یوه‌ندییه‌ جه‌ده‌لیه‌كان له‌گه‌ڵ پێویستی دا، كه‌ ئه‌م ڕوانینه‌ بیردۆزه‌ سیاسیه‌كه‌ى گرامشى شیده‌كاته‌وه‌ .

ئه‌و كاتێ بیر له‌ده‌وڵه‌ت ده‌كاته‌وه‌و به‌ڵگه‌ ده‌هێنێته‌وه‌ له‌سه‌ر كۆمه‌ڵگاى سیاسى ( ده‌وڵه‌ت ) كه‌ پێك دێت له‌ چه‌ندین ده‌زگا كه‌ داپڵۆسێن تیایاندا زاڵه‌، ده‌وڵه‌ت پێكدێت له‌چه‌ند هێزێكى سه‌ركوتكه‌ر " سوپا و پۆلیس و دادگا كه‌ له‌كاتى كێشه‌و ته‌نگژه‌كاندا ڕێكخراوى تایبه‌ت وه‌ك میلیشیا جێگه‌یان ده‌گرێته‌وه‌" .

وه‌ له‌دام و ده‌زگاى تر پێك دێت كه‌ یاسا داده‌نێت و جێبه‌جێی ده‌كه‌ن( بیرۆكراسیه‌ت و حكومه‌ت و په‌رله‌مان) كه‌ ئه‌مانه‌ هۆكارێكن كه‌ ده‌سه‌ڵاتى چینێك به‌سه‌ر چینه‌كانى تردا ده‌سه‌پێنێت، هه‌روه‌ها ده‌وڵه‌ت له‌چه‌ند ده‌زگایه‌كى تر پێكدێت كه‌ ئایدۆلۆژیه‌ت زاڵه‌ به‌سه‌ریاندا( قوتابخانه‌، كه‌نیسه‌، حیزبه‌ سیاسیه‌كان) ، كه‌ ئه‌مانه‌ش قبوڵكردنى چینه‌كانى تر بۆ چینێكى دیاریكراو ده‌سته‌به‌ر ده‌كه‌ن و به‌سه‌ركردایه‌تیان ڕازى ده‌بن، له‌ڵام ئه‌و لایه‌نه‌ى كه‌ ئه‌م هه‌مووه‌ یه‌كپێده‌گرێت بریتیه‌ له‌ " ڕۆشنبیران" كه‌ چینه‌كان گه‌شه‌یان پێ ده‌ده‌ن بۆ ئه‌وه‌ى ده‌سه‌ڵاتیان له‌ڕێگه‌یانه‌وه‌ بسه‌پێنن.

ئه‌ركى ڕۆشنبیر بریتیه‌ له‌ بڵاوكردنه‌وه‌ى تێڕوانینه‌كانى چینه‌كان بۆ دونیا، جه‌ختكردنه‌وه‌ له‌ ڕووى ڕۆشنبیران و تێڕوانینى چینه‌كان بۆ ڕژێمه‌ كۆنه‌كان یان ئه‌و ڕژێمانه‌ى كه‌ له‌ژانى له‌دایك بوندان .

به‌م شێوه‌یه‌ بۆ نمونه‌، ڕۆشنبیره‌ بۆرژوازیه‌كان كه‌ دژایه‌تى ئه‌و ڕۆشنبیرانه‌یان ده‌كرد كه‌ په‌یوه‌ست بوون به‌ده‌ره‌ به‌گایه‌یته‌وه‌ ( به‌تایبه‌تى له‌ڕێگه‌ى كه‌نیسه‌وه‌)، ڕوویان ده‌كرده‌ دژایه‌تیكردنى ڕۆشنبیره‌ كۆمه‌ڵایه‌تیه‌كان كه‌ بریتین له‌ حیزبى چینه‌ كرێكاریه‌كان، یان له‌هه‌وڵى پێوه‌لكاندنیان بوون له‌ڕێگاى پیاده‌كردنى سۆشیال دیموكراتیه‌وه‌ .له‌سه‌ر ئه‌م ڕاستیانه‌ ڕۆشنبیر بریتین له‌ كۆنكرێتى ئۆرگانى كه‌ ژێر خانى كۆمه‌ڵایه‌تى ده‌به‌ستێته‌وه‌ به‌سه‌رخانى كۆمه‌ڵایه‌تیه‌وه‌ و ڕێگه‌ به‌دروستكردنى " بارستایى مێژوویی" ده‌دات.به‌م شێوه‌یه‌ ڕۆڵی كاركردنى فه‌لسه‌فه‌ له‌ حیزبى شۆڕشگێڕیدا خۆی ده‌بینێته‌وه‌ كه‌ ئاوێته‌بوون له‌گه‌ڵ ده‌وڵه‌تدا ڕه‌تده‌كاته‌وه‌و ململانێی ئایدۆلۆژیاى ده‌خاته‌ ڕوو به‌رامبه‌ر ئه‌وانه‌ى كه‌ دژایه‌تى ده‌كه‌ن .

براكسیس له‌هه‌موو سیاسه‌ته‌كاندا كار ده‌كات، به‌مه‌ش بارستایی ئایدۆلۆژى بۆرژوازى تێك ده‌شكێنێت و بارستایه‌كى مێژوویى نوێ دروست ده‌كات له‌ چوارچێوه‌ی ململانێیه‌كى درێژو ئاڵۆزدا كه‌ گرامشى ناوى ده‌بات به‌جه‌نگى سه‌نگه‌ره‌كان، كه‌ تیایدا ده‌توانرێت گه‌شه‌و پێشكه‌وتن به‌شێوازه‌كانى ڕێكخستن بدرێت كه‌ خاوه‌ن جه‌ماوه‌رن  و به‌مه‌ش ده‌بنه‌ ئه‌و كۆرپه‌یه‌ى كه‌ ده‌وڵه‌ت ده‌ڕوخێنێت و جیاكردنه‌وه‌ى سیاسه‌ت له‌ ئابورى ڕه‌تده‌كاته‌وه‌ و به‌مه‌ش فه‌لسه‌فه‌یه‌كى دژى جێبه‌جێ ده‌كات.

*

*

*

8. ڕۆزا لۆكسمبۆرگ:-

له‌ 5/3/1870 یان 1871 له‌دایك بووه‌و له‌ 15/1/1909 كۆچی دوایكردوه‌ ژنێكى پۆڵه‌ندى بوو كه‌ بیرۆدزه‌ى (( مانگرتنى گشتى  داهێنا)) .دوژمنێكى سه‌رسه‌ختى جه‌نگى جیهانى یه‌كه‌م بوو، و وازى له‌حیزبى سۆشیال دیموكراتى ئه‌ڵمانى هێنا، هاوكارى كرد له‌ دامه‌زراندنى " كۆمه‌ڵه‌ى سپارتاكۆس" و دواتر له‌ حیزبى شیوعى ئه‌ڵمانیدا ڕه‌خنه‌ى له‌ حكومه‌تى سۆڤێتى ده‌گرت و سوپاى ئه‌ڵمانى تیرۆریان كرد.

*

*

*

9.ئارنستۆ جیڤارا دى لاسێرنا  ( 14/5/1928 ئه‌رجه‌نتین  - 9/10/1967 پۆلیڤیا )

نازناوى چێ جیڤارایه‌، شۆڕشگێڕێكى كوبى له‌دایك بووى ئه‌رجه‌نتین بوو هاوڕێی ڤیدڵ كاسترۆ بوو، كه‌سایه‌تیه‌كى شۆڕشگێڕی بێ وێنه‌ بوو له‌لاى زۆر كه‌س .

جیڤارا له‌ ئه‌رجه‌نتین كۆلێژى پزیشكى ته‌واو كرد. له‌ساڵى 1953 دا له‌به‌ر ئه‌وه‌ى تووشى ته‌نگه‌نه‌فه‌سى بوو نه‌یتوانى په‌یوه‌ندى بكات به‌سوپاوه‌، له‌گه‌ڵ هاوڕێیه‌كیدا به‌ماتۆڕێكه‌وه‌ گه‌شتێكى به‌ده‌ورى ئه‌مریكاى لاتینیدا كرد كه‌ له‌ساڵى كۆتایی زانكۆیدا بوو، ئه‌م گه‌شته‌ى بوه‌ هۆی دروستبوونى ده‌ستپێك بۆ یه‌كگرتنى ئه‌مریكاى لاتینى و به‌چاوى خۆی ئه‌و زوڵمه‌ زۆره‌ى بینى كه‌ به‌سه‌ر كێڵگه‌ كشتوكاڵیه‌كانیدا هاتووه‌ له‌لایه‌ن ئیمپریالیه‌كانه‌وه‌، دواتر ڕویكرده‌ وڵاتى گواتیمالا، كه‌ سه‌رۆكه‌كه‌ى ڕابه‌رایه‌تى حكومه‌تێكى چه‌پى گه‌لیى ده‌كرد، له‌ڕێگه‌ى چاكسازیه‌كانیه‌وه‌ له‌زه‌وى كشتوكاڵدا به‌ره‌و سۆشیالیستیه‌كى شۆڕشگێڕى ده‌چوو، به‌ڵام له‌ساڵى 1954 دا ئه‌و حكومه‌ته‌ به‌هۆی كوده‌تایه‌كى سه‌ربازیه‌وه‌ له‌سه‌ر كار لادرا  به‌پشتیوانى ئاژانسى هه‌واڵگرى ئه‌مریكاوه‌.

له‌ساڵى 1955 دا چاوى كه‌وت به‌ژنه‌ شۆڕشگێڕی پیرۆیی كه‌ دورخرابۆوه‌ بۆ گواتیمالا ( هیڵدا ئاكوستا)و بو به‌ژنى و یه‌كه‌م منداڵى لێی بوو، هێڵدا واى له‌ جیڤارا كرد كه‌ بۆیه‌كه‌م جار ماركسیه‌تى كلاسیكى بخوێنێته‌وه‌، و دواتر نوسینه‌كانى لینین و ترۆتسكى و ماوتسى تۆنگیش .

جیڤارا سه‌فه‌رى كرد بۆ مه‌كسیك دواى ئه‌وه‌ى كه‌ سه‌فاره‌تى ئه‌رجه‌نتین ئاگاداریكرده‌وه‌ كه‌هه‌واڵگرى ئه‌مریكا داوایان كردووه‌، له‌مه‌كسیك چاوى به‌ڕائول كاسترۆ كه‌وت كه‌ دور خرابۆوه‌و خه‌ریكى خۆ ئاماده‌كردن بوون له‌گه‌ڵ هاوه‌ڵه‌كانیدا بۆ شۆڕش و چاوه‌ڕوانى ئازادبوونى ڤیدڵ كاسترۆیان ده‌كرد له‌به‌ندیخانه‌ له‌ كوبا، هه‌ر كه‌ ڤیدڵ كاسترۆ ئازادكرا جیڤارا بڕیاریدا په‌یوه‌ندى به‌شۆڕشى كوباوه‌ بكات، كاسترۆ و هاوه‌ڵه‌كانى زۆر پێویستیان پێی بوو وه‌كو دكتۆر .

جیڤاراو كاسترۆ و ڕائۆلى براى له‌گه‌ڵ " 80 " چه‌كداردا به‌به‌لمێك چوونه‌ ناو خاكى كوباوه‌، به‌ڵام له‌م هێرشه‌یاندا سه‌ركه‌وتوو نه‌بوون، به‌ڵام لایه‌نگرى زۆریان بۆ په‌یدا بوو له‌ناوچه‌ گوندنشینه‌كانداو ماوه‌ى دووساڵ شه‌ڕى پارتیزانیان كردو نیوه‌ى ژماره‌ى چه‌كداره‌كانیان له‌دژى سوپادا له‌ناو چوو، به‌هۆى وتاره‌كانى كاسترۆوه‌ و به‌پلانى جیڤارا له‌مانگى 1/ 1959 دا شۆڕشگێڕه‌كان چونه‌ ناو هاڤاناى پایته‌ختى كوباوه‌ له‌گه‌ڵ 300 چه‌كدارداو توانیان حوكمى دیكتاتۆر "فۆڵفینسیۆ باتیستا " بڕوخێنن كه‌ پاڵپشتى ده‌كرا له‌لایه‌ن ئه‌مریكاو CAI  وه‌و ئیدى قۆناغێكى نوێ له‌ژیانى كوبا و كوبیه‌كاندا ده‌ستى پێ كرد.

له‌م كاته‌دا جیڤارا نازناوى " چێ جیڤاراى" وه‌رگرت و بۆ جارى دووه‌م ژنى هێنایه‌وه‌ دواى ئه‌وه‌ى كه‌له‌ ژنى یه‌كه‌مى جیابۆوه‌ به‌ناوى " ئیڵدا مارش" و چوار كوڕى لێیهه‌بوو.

جیڤارا وه‌ك شۆڕشگێرێكى ئازاو لێهاتوو ده‌ركه‌وت كه‌ناترسێت له‌مردن و زۆر زیره‌ك و به‌مامه‌ڵه‌ى باش ده‌ناسرا،جیڤارا ته‌نها وه‌ك دكتۆر نه‌مایه‌وه‌، به‌ڵكو بووه‌ سه‌ركرده‌یه‌كى سه‌ربازى به‌پله‌ى عه‌قید و شه‌ریكى كاسترۆ له‌ سه‌ركردایه‌تى شۆڕشدا و له‌كاتێكدا كاسترۆ سه‌رپه‌رشتى ستراتیژیه‌تى شه‌ڕه‌كانى ده‌كرد، جیڤارا سه‌ركردایه‌تى و پلانى شه‌ڕه‌كانى داده‌نا .

كاسترۆ به‌ وتاره‌كانى جه‌ماوه‌رێكى گه‌وره‌ى بۆ خۆی و شۆڕشه‌كه‌ى په‌یدا كرد، به‌ڵام جیڤارا له‌پشت به‌ئایدۆلۆژیكردنى وتاره‌كان و وێنه‌ى ئایدۆلۆژیای شۆڕشى ده‌كێشا له‌سه‌ر بنه‌ماى ماركس لینینى .

  *بڕیارێك ده‌رچوو كه‌ ناسنامه‌ى هاوڵاتیبوون ده‌درێت به‌و كه‌سانه‌ى كه‌ به‌شدارى شۆڕشیان كردووه‌ به‌پله‌ى عه‌قید، ئه‌م بڕیاره‌ ته‌نها جیڤاراى گرته‌وه‌ و كرایه‌ به‌ڕێوه‌به‌رى بانكى مه‌ركه‌زى كوبا و سه‌رپه‌رشتى دادگایكردنى دوژمنه‌كانى شۆڕشى ده‌كردو هه‌وڵى پێكه‌وه‌نانى بیناى ده‌وڵه‌تى ده‌كرد له‌پێش ئه‌وه‌ى حكومه‌ت ڕوه‌ شیوعیه‌كه‌ى وه‌ده‌ربخات، كاتێك شۆڕش حوكمى گرته‌ ده‌ست به‌تایبه‌تى سوپا ئه‌و كاته‌ حكومه‌تێكى شیوعى ڕاگه‌یه‌نرا و جیڤارا بووه‌ وه‌زیرى پیشه‌سازى و نوێنه‌رى كوبا له‌ده‌ره‌وه‌و وته‌بێژ به‌ناوى حكومه‌ته‌وه‌ له‌نه‌ته‌وه‌یه‌كگرتوه‌كان و سه‌ردانى یه‌كێتى سۆڤیه‌ت و چینى كرد، له‌گه‌ڵ سۆڤیه‌تدا تێك چوو له‌سه‌ر كشانه‌وه‌ى ڕۆكێته‌كانیان له‌كوبا دواى ئه‌وه‌ى ئه‌مریكا په‌یماننامه‌ى هێرشنه‌كردنه‌ سه‌ر كوباى ئیمزا كرد .

جیڤارا له‌كاتى جێگیر بوونى حكومه‌ت به‌سه‌رۆكایه‌تى كاسترۆ ئه‌م پۆستانه‌ى پێ سپێردرا:-

سه‌فیرى دیاریكراو له‌ده‌زگا گه‌وره‌ نێوده‌وڵه‌تیه‌كاندا .

 ڕێكخه‌رى میلیشیا چه‌كداره‌كان .
سه‌رۆكى بانكى مه‌ركه‌زى .
لێپرسراوى پلان دانان .
وه‌زیرى پیشه‌سازى .
 جیڤارا له‌هه‌موو ئه‌و پۆستانه‌دا دژایه‌تى زۆری ئه‌مریكاى ده‌كردو زۆرێك له‌دام و ده‌زگاكانى خۆماڵى كرد به‌ڕاوێژ له‌گه‌ڵ كاسترۆدا ئه‌مه‌ش بووه‌ هۆی ئه‌وه‌ى كه‌ ئه‌مریكا گه‌مارۆى ئابورى بخاته‌ سه‌ر كوبا و به‌مه‌ش كوبا به‌ره‌و یه‌كێتى سۆڤیه‌تى چو،هاوكارى هه‌موو بزوتنه‌وه‌ شۆڕشگێڕو ئازادیخوازه‌كانى ده‌كرد له‌هه‌ریه‌كه‌ له‌ چیلى و ڤێتنام و جه‌زائیردا .

   *جیڤارا خۆی ونكرد كاتێك هه‌ستى كرد له‌ كوبادا كارى ته‌واو بووه‌ ، هه‌ر بۆیه‌ ژیانى ڕه‌فاهیه‌ت و خۆش گوزه‌رانى به‌جێهێشت و خۆی ته‌رخانكرد بۆ كارى شۆڕشگێڕیى له‌هه‌رجێگه‌یه‌ك كه‌ پێویست بكات، ده‌زگاى هه‌واڵگرى ئه‌مریكا پڕوپاگه‌نده‌ى ئه‌وه‌یانكرد كه‌ جیڤارا به‌ده‌ستى هاوڕێكه‌ى كاسترۆ كوژراوه‌، بۆیه‌ كاسترۆ ناچار بوو كه‌ له‌وتارێكى به‌ناوبانگدا ئه‌م ڕاستیه‌ ئاشكرا بكات بۆ گه‌لى كوبا و ووتى" ئه‌مه‌ نامه‌یه‌كه‌ له‌هاوڕێ جیڤاراوه‌ كه‌ بۆی ناردوم و تیایدا نوسیویه‌تى: كه‌من واهه‌ست ده‌كه‌م كه‌ ئه‌ركه‌كانى خۆم ته‌واو كردووه‌ له‌گه‌ڵ شۆڕشى كوبیدا له‌سه‌ر خاكى خۆی، له‌به‌ر ئه‌وه‌ ماڵئاوایت لێ ده‌كه‌م و ماڵئاوایی له‌هاوڕێیانم ده‌كه‌م و ماڵئاوایی له‌گه‌له‌كه‌شت ده‌كه‌م كه‌ بونه‌ گه‌لى منیش، به‌ڕه‌سمى وازهێنانه‌كه‌م ده‌خه‌مه‌ به‌رده‌ست له‌سه‌ركردایه‌تى حیزب و له‌پۆستى وه‌زیریم و له‌پله‌ى سه‌ركردایه‌تیه‌كه‌م  و له‌ناسنامه‌ى كوبیه‌تیشم و به‌مه‌ش هیچ به‌ڵگه‌نامه‌یه‌كى یاسایی نامبه‌ستێته‌وه‌ به‌ كوباوه‌" ، ئه‌م نوسراوه‌ له‌ساڵى 1965 دا بۆ فیدڵ كاسترۆى نوسیبوو، كه‌ تیایدا ڕایگه‌یاندبوو، هۆكارى تر هه‌ن كه‌ده‌یبه‌ستێته‌وه‌ به‌كوباوه‌ كه‌ به‌به‌ڵگه‌نامه‌ى ڕه‌سمى ناسڕێته‌وه‌ و خۆشه‌ویستى خۆی بۆ كاسترۆو كوبا و ڕۆژانى شۆڕش دووپات كردبۆوه‌ .به‌مه‌ش ڕایگه‌یاند كه‌به‌سیفه‌تى ڕه‌سمى ناگه‌رێته‌وه‌ بۆ كوبا مه‌گه‌ر جارجاره‌ بۆ سه‌ردان وه‌ك جێگه‌ى ئارام و هێمنى بۆی بگه‌ڕێته‌وه‌ و دواتر هه‌موو هه‌وڵه‌كانى بۆ شۆڕشى كۆنگۆ خسته‌ گه‌ڕو وه‌ك شۆڕشگێڕێك ده‌گه‌ڕا به‌دواى مه‌سه‌له‌یه‌كى جیهانى تردا .
  * جیڤارا له‌كۆنگۆ:جیڤارا له‌گه‌ڵ 125 كوبیدا ڕویكرده‌ كۆنگۆ له‌ئه‌فریقا بۆ هاوكارى شۆڕشگێڕان و ویستى ئه‌زمونى كوبا دووباره‌ بكاته‌وه‌، به‌ڵام هاوكارى و پشتیوانى و لایه‌نگری زۆری بۆ په‌یدا نه‌بوو، هه‌ربۆیه‌ش سه‌ركه‌وتوو نه‌بوو، به‌هۆی دژایه‌تى هه‌ندێ له‌ سه‌رانى شۆڕش و جیاوازى كه‌ش و هه‌واو زمان.  توشى نه‌خۆشی هات و له‌نه‌خۆشخانه‌یه‌ك له‌" پراگ " له‌چیك ماوه‌یه‌ك ئیسراحه‌تى كردو كاسترۆ سه‌ردانى كردو داواى لێكرد بگه‌ڕێته‌وه‌، به‌ڵام ئه‌و سووربوو له‌سه‌ر مانه‌وه‌ له‌گه‌ڵ سه‌ركرده‌ى شۆڕش" پاتریس لۆمۆمبا" له‌ كۆمارى كۆنگۆی دیموكراسی ( زائیر)، به‌ڵام له‌ناكاودا له‌ پۆلیڤیا ده‌ركه‌وت وه‌ك سه‌ركرده‌ى شۆڕشێكى نوێ.

* جیڤارا له‌ پۆلیڤیا 

له‌ پۆلیڤیا نه‌یوست شۆڕش بكات، به‌ڵكو كارى ده‌كرد بۆ یه‌كخستنى ڕیزه‌كانى بزوتنه‌وه‌ شۆڕشگێڕیه‌كانى ئه‌مریكاى لاتین له‌ دژى چه‌وسانه‌وه‌ى ئه‌مریكا بۆ گه‌لانى ئه‌و كیشوه‌ره‌.

جیڤارا ته‌نها له‌گه‌ڵ  بیست كه‌سى چه‌كداردا خۆی بینیه‌وه‌و پێی ڕانه‌گه‌یشت كه‌ هێزێكى مه‌شقكه‌رو ئاماده‌ بۆ شه‌ڕ پێكه‌وه‌ بنێت كه‌ سوپایه‌كى گه‌وره‌و خاوه‌ن جبه‌خانه‌یه‌كى گه‌وره‌ به‌ره‌نگارى بونه‌وه‌ به‌سه‌رۆكایه‌تى CAI .جیڤارا له‌ماوه‌ى نێوان 7/11/1966 تا 7/10/1967 خۆی ته‌رخانكرد بۆ نوسینه‌وه‌ى ڕۆژانه‌ى شه‌ڕه‌كان .
* تیرۆركردنى جیڤارا 

دوو نامه‌به‌رى شۆڕشگێڕان گیران و له‌ژێر ئه‌شكه‌نجه‌دا دانیان نا به‌وه‌داكه‌ جیڤارا سه‌ركرده‌ى شۆڕشه‌، ئیدى CAI و سوپاى پۆلیڤیا كه‌وتنه‌ كێوماڵكردنى هه‌موو ناوچه‌كان به‌دواى چل كه‌سى بێهێزو لاواز و برسیدا .جیڤارا و چه‌كداران بڕیاریاندا له‌یه‌ك جیابنه‌وه‌ بۆ ئه‌وه‌ى ده‌ستگیر نه‌كرێن و ماوه‌ى چوار مانگ به‌م شێوه‌یه‌ مانه‌وه‌، له‌م ماوه‌یه‌دا جیڤارا توشى ته‌نگه‌ نه‌فه‌سیه‌كى توندو بوه‌وه‌ كه‌ بووه‌ هۆی ئاسان دۆزینه‌وه‌ى .

له‌رۆژى 8/10/1967 داو له‌دۆڵێكى ته‌نگى پۆلیڤیادا هێزێكى 1500 كه‌سى سوپاى پۆلیڤى هێرشیان كرده‌ سه‌ر جیڤاراو هاوڕێكانى كه‌ ته‌نها شانزه‌ كه‌س بوون  و له‌شه‌ڕێكى ده‌سته‌و یه‌خه‌داو بۆ ماوه‌ى شه‌ش كاتژمێرى ته‌واو شه‌ڕێكى دوور و درێژیان كرد كه‌ ئه‌مه‌ كارێكى مه‌حاڵه‌ له‌شه‌ڕى پارتیزانیدا و جیڤارا به‌رده‌وام شه‌ڕى كرد تاهه‌ر شانزه‌ چه‌كداره‌كه‌ى هاوڕێی كوژران و ئه‌ویش چه‌كه‌كه‌ى شكاو مه‌خزه‌نه‌كه‌شى لێ ونبوو، كه‌ ئه‌مه‌ ئاماژه‌یه‌ بۆ ئه‌وه‌ى جیڤارا به‌دیل گیراوه‌ به‌زیندوى دواتر گوازرایه‌وه‌ بۆ گوندى " لاهیجیرا" و بۆماوه‌ى 24 كاتژمێر به‌زیندویی مایه‌وه‌و ڕازى نه‌بوو یه‌ك وشه‌ش له‌گه‌ڵ سه‌ربازه‌كاندا قسه‌بكات، له‌ قوتابخانه‌ى گونده‌كه‌داو ئه‌فسه‌رى پۆله‌كه‌ "ماریۆتیران" فه‌رمانى ئه‌فسه‌ره‌كه‌ى " مێگێل ئه‌بوداو  و ئه‌ندریس سیلینش" ى جێبه‌جێكردو ته‌قه‌ى له‌جیڤارا كردوو كوشتى.پێش كوشتنه‌كه‌ى دووجار " ماریۆ" نه‌یتوانى ته‌قه‌ى لێبكات و جێڤارا پێی وت مه‌ترسه‌و بمكوژه‌، و دواتر ته‌قه‌ى  له‌كه‌مه‌ر به‌ره‌و خوارى كرد، چونكه‌ فه‌رمانه‌كه‌ وابوو كه‌ به‌زوویى نه‌مرێت  و فیشه‌ك نه‌نرێت به‌دڵ و سه‌ریه‌وه‌، به‌ڵام ئه‌فسه‌رێكى سه‌رخۆش یه‌ك فیشه‌كى نا به‌لاى چه‌پیه‌وه‌و له‌دڵى داو كوشتى .

ده‌سه‌لاتدارانى پۆلیڤیا ته‌رمه‌كه‌یان نه‌دایه‌وه‌ به‌براكه‌ى و ته‌نانه‌ت جێگه‌ى گۆڕه‌كه‌شیان ئاشكرا نه‌كرد له‌ترسى ئه‌وه‌ى نه‌بادا ببێته‌ جێ نزرگه‌ى شۆڕشگێڕان له‌هه‌موو دونیاوه‌.دواى پێنج ساڵ له‌ تیرۆركردنى له‌لایه‌ن فلیكس ڕودریجیس كه‌ به‌كرێگیراوێكى CIA بوو یاداشته‌كانى جیڤاراى بڵاوكرده‌وه‌ به‌ناوى " وشه‌كانى جیڤارا" و تیایدا باس له‌سێداره‌دانى جیڤارا ده‌كات و چۆنێتى كوشتنه‌كه‌ى  و پیشاندانى وێنه‌كانى دواى له‌سێداره‌دانى و بڕینه‌وه‌ى ده‌ستى بۆ وه‌رگرتنى مۆرى په‌نجه‌ى،كه‌ له‌ سێداره‌دانه‌كه‌ى له‌ دارستانى(( فالى گراندى)) له‌گوندى "لاهیجیرا" له‌ پۆلیڤیا له‌ 9/10/1967 ئه‌نجامدرا،به‌مه‌ش جیڤارا بووه‌ ڕه‌مزێك له‌ ڕه‌مزه‌كانى شۆڕشگێڕان له‌جیهاندا و بووه‌ خۆشه‌ویست و نمونه‌و خه‌ونى ملیۆنان گه‌نج و لاوى كچ و كوڕ له‌دونیادا .

له‌وته‌ به‌ناوبانگه‌كانى جیڤارا:

 " گرنگ نیه‌ كه‌ى و له‌كوێ ده‌مرم، به‌ڵام به‌لامه‌وه‌ گرنگه‌ كه‌ شۆڕشگێڕان بمێننه‌وه‌، و دونیا پڕ بكه‌ن له‌ده‌نگه‌ده‌نگ بۆ ئه‌وه‌ى جیهان خه‌وى لێ نه‌كه‌وێت به‌هه‌موو قورساییه‌كه‌یه‌وه‌ له‌سه‌ر لاشه‌ى هه‌ژارو بێ نه‌واو چه‌وساوه‌كانه‌وه‌" .

هه‌روه‌ها ده‌ڵێت " هه‌ست به‌ئازارى هه‌موو زله‌یه‌ك ده‌كه‌م له‌سه‌ر ڕووم كه‌ له‌چه‌وساوه‌یه‌كى ئه‌م دونیایه‌ ده‌درێت، له‌هه‌ر كوێ زوڵم هه‌بوو ئه‌وێ خاكى منه‌" .

هه‌روه‌هاده‌ڵێت " بۆمان نابێت ئه‌وه‌ى له‌پێناویدا ده‌ژین،ئه‌گه‌ر ئاماده‌نه‌بین بۆ مردن له‌پێناویدا" .

* جیڤارا بڕواى وابوو :-

1. كه‌ نابێت ته‌نها پشت به‌یه‌كێتى سۆڤێتى ببه‌سترێت .

2.ڕقى زۆر له‌ بیرۆكراسیه‌تى حیزب و خه‌ڵكه‌ هه‌لپه‌رسته‌كانى ناوحیزب ده‌بۆوه‌ .

3. بڕواى به‌ژیان و پێشكه‌وتنى كۆمه‌ڵگاى ناوخۆی وڵات هه‌بوو، نه‌ك به‌رهه‌مهێنان له‌پێناو بازاڕى دونیادا .

4. بڕواى به‌یه‌ك جیهان هه‌بوو په‌یوه‌ندى به‌هه‌ژاران و چه‌وساوانى دونیاوه‌ هه‌بوو .

5. داواى ده‌كرد كه‌ بگۆڕێن بۆ پێكهاته‌یه‌كى تازه‌و پێش ئه‌وه‌ى شۆڕش بكه‌ین پێویسته‌ سۆشیالیستى بین .

به‌م شێوه‌یه‌ جیڤارا بووه‌ ڕه‌مزو سه‌ركرده‌و ڕابه‌رو ئیلهام به‌خش بۆ زۆرێك له‌بزوتنه‌وه‌ چه‌پ و ماركسى و شیوعیه‌كان و شۆڕشگێڕانى دونیا .

*

*

*

10. ڤیدڵ ئه‌لیهاندرۆ كاسترۆ: ( 13/8/1926 ) و تائێستا له‌ژیاندا ماوه‌ 
سه‌رۆكى كوبایه‌ له‌ساڵى 1959 وه‌ تائێستا كاتێ كه‌حكومه‌تى "فولفینسیۆ باتیستاى " ڕووخاند و وڵاتى گۆڕی بۆ سیسته‌مى شیوعى و كوبا بووه‌ یه‌كه‌م وڵات له‌ دونیاى ڕۆژئاوادا كه‌ شیوعیه‌تى قبوڵ كرد .

له‌خێزانێكى كۆچكردوو له‌ئیسپانیاوه‌ گه‌وره‌ بووه‌ كه‌ كاریان جوتیارى بووه‌، له‌ساڵى 1945 چۆته‌ زانكۆی هاڤانا و یاساى خوێندوه‌و ساڵى 1950 ده‌رچووه‌، دواتر كارى پارێزه‌رى كردووه‌ له‌نوسینگه‌یه‌كى بچوكى پارێزه‌ریداو ئاواتى ئه‌وه‌بوو بگاته‌ په‌ڕله‌مانى كوبا، به‌ڵام به‌هۆی ئه‌و كوده‌تایه‌ى كه‌ باتیستا ئه‌نجامى دا، بڕیاردرا كه‌ هه‌ڵبژاردنى په‌ڕله‌مانى نه‌كرێت، وه‌كو كاردانه‌وه‌یه‌كى ناڕه‌زایی كاسترۆ هێزێكى چه‌كدارى پێكه‌وه‌ ناو هێرشى كرده‌ سه‌ر بنكه‌یه‌كى سه‌ربازى و 80 له‌چه‌كداره‌كانى كوژران و كاسترۆ خۆشی ده‌ستگیركراو پانزه‌ ساڵ حوكمیان به‌سه‌ردا دا، به‌ڵام ساڵى 1955 ئازاد كرا و دواتر دوورخرایه‌وه‌ بۆ مه‌كسیك و له‌وێ ڕائۆلى براى  و هه‌ڤاڵه‌كانى خۆیان ئاماده‌كرد بۆ شۆڕش و جیڤاراش په‌یوه‌ندى پێوه‌ كردبون بۆ ئه‌وه‌ى كاسترۆ بناسێت و بووه‌ به‌شێك له‌و كۆمه‌ڵه‌ شۆڕشگێڕه‌ .له‌سه‌ر پشتى به‌له‌مێك كاسترۆ و هاوه‌ڵه‌كانى له‌مه‌كسیكه‌وه‌ ڕووه‌و كوبا به‌ڕێكه‌وتن و ناوى بزوتنه‌وه‌ى 26 ى ته‌موزیان له‌خۆیان نا، كاسترۆ هێڵى سیاسی خۆی ئاشكرانه‌كرد هه‌رچه‌نده‌ له‌و جێگایانه‌ى كه‌ شۆڕشگێڕان ڕزگاریان كردبوو، به‌ڵام دواى سه‌ركه‌وتنى شۆڕش هه‌ستا به‌ته‌كلیفكردنى یه‌كێك له‌سه‌رمایه‌داره‌كان كه‌ فكرى سه‌رۆكى ئه‌مریكا( تۆماس جیڤرسۆن وسه‌رۆك  ئه‌براهام لینكۆڵن" ته‌به‌نى بكات، بۆ ئه‌وه‌ى ئه‌مریكا هێرش نه‌كاته‌ سه‌ر شۆڕشه‌ تازه‌ له‌دایك بووه‌كه‌یان وه‌ك له‌ گواتیمالادا ڕوویدا، دواى ئه‌وه‌ى شۆڕش به‌ته‌واوه‌تى كۆنتڕۆڵى هه‌موو كوبایان كرد هه‌ستا به‌دابه‌شكردنى زه‌وى به‌سه‌ر جوتیاراندا.

كاسترۆ له‌ڕووى سه‌ربازیه‌وه‌ جوڵا به‌ره‌و كوبا له‌گه‌ڵ هه‌شتا چه‌كدار له‌ 2/12/1956 و توانى له‌گه‌ڵ چل له‌چه‌كداره‌كانیدا پاشه‌كشه‌ بكه‌ن بۆ ناوچه‌ شاخاویه‌كان دواى ئه‌وه‌ى له‌ڕووبه‌ڕووى هێرشێكى له‌ناكاوى سوپا بوونه‌وه‌، دواتر كه‌وته‌ شه‌ڕى پارتیزانیه‌وه‌ دژى حكومه‌ت و لایه‌نگرێكى زۆری جه‌ماوه‌ریشى بۆپه‌یدا بوو، سه‌ربازانى سوپاش كه‌وتنه‌ په‌یوه‌ندى پێوه‌كردنیه‌وه‌، كاسترۆ توانى فشار بۆسه‌ر حكومه‌تى هاڤانا دروست بكات و سه‌رۆكى حكومه‌ت و سه‌رۆكى كۆمار توانیان هه‌ڵبێن له‌پایته‌خت. له‌ 1/1/1959 دا له‌ئه‌نجامى مانگرتنێكى گشتى وسه‌رتاسه‌ریه‌وه‌ له‌سه‌ر داواكارى و وتارێكى كاسترۆ، و دواتر هێزه‌كانى شۆڕش خۆیان كرده‌ ناو هاڤاناى پایته‌خته‌وه‌ به‌سه‌ركردایه‌تى چێ جیڤارا كه‌ ژماره‌ى چه‌كداره‌كان 300 كه‌س بوون .

كاسترۆ خۆی به‌بێ باوه‌ڕ داده‌نا و هیچ جۆره‌ هه‌ڵس و كه‌وتێكى ئاینى مه‌سیحى جێبه‌جێنه‌كردووه‌ هه‌ر له‌منداڵیه‌وه‌ ،هه‌ر له‌به‌ر ئه‌مه‌ له‌ 3/1/1962دا، پاپاى فاتیكان له‌مه‌زهه‌بى كاسۆلیكى ده‌ریان كرد، چونكه‌ كاسترۆ له‌و مه‌زهه‌به‌ هه‌ڵگه‌ڕابۆوه‌، به‌ڵام له‌سه‌ره‌تای نه‌وه‌ده‌كانى سه‌ده‌ى ڕابردووه‌وه‌ په‌یوه‌ندى كاسترۆ  وپاپاى ڤاتیكان به‌ره‌و باش بوون چوو دواى ڕووخانى یه‌كێتى سۆڤیه‌ت و وازهێنانى ڕۆژئاوا له‌ ڤاتیكان، و ڕێگه‌یدا به‌پاپاى ڤاتیكان سه‌ردانى كوبا بكات ، چونكه‌ پاپا ڕایگه‌یاندبوو كه‌ مه‌سیحیه‌تیش لایه‌نگرى سۆشیالیستیه‌. كاسترۆ كه‌ ئێستا ته‌مه‌نى هه‌شتا ساڵه‌ له‌ ژیاندا ماوه‌ و ماوه‌ى نزیكه‌ى 50 ساڵه‌ سه‌رۆكى كوبایه‌. به‌ڵام ته‌ندروستى باش نیه‌ و گوڕوتینى جارانى نه‌ماوه‌ و له‌ناوخۆى وڵاتیشدا ئۆپۆزسیۆنى بۆ دروست بوه‌ و كوبا به‌دڵنیایى دواى مردنى كاسترۆ له‌سه‌ر ڕێباز و سیسته‌مى سۆشیالیستى نامێنی چونكه‌ تاكه‌ وڵاتى شیوعیه‌ته‌ له‌ ئه‌مریكادا هه‌رچه‌نده‌ له‌ ئێستادا هه‌ندێ ووڵاتى وه‌كو پۆلیڤیاو كۆلۆمبیا و فه‌نزه‌وێلا وچیلى سیسته‌م و حوكمى چه‌پى تیادا هاتۆته‌ سه‌ركار.

كاسترۆ له‌به‌ر خراپى بارى ته‌ندروستى به‌ویستى خۆى له‌به‌روارى 19/2/2008 دا ده‌ستى له‌ هه‌ردوو پۆستى سه‌رۆك كۆمارى و فه‌رمانده‌ى گشتى سوپا كێشایه‌وه‌.

*

*

*

11.جۆزیف بروَز تیتۆ ( 1892 – 1980 )

یه‌كێكه‌ له‌ناودارترین ڕابه‌رى بزوتنه‌وه‌ى شیوعیه‌ت له‌ دونیادا و سه‌رۆكى كۆمارى یۆگسلافیاى پێشوو بووله‌كاتى حوكمى شیوعیدا، یه‌كه‌م دامه‌زرێنه‌رى بزوتنه‌وه‌ى وڵاتانى بێلایه‌ن بوو. له‌كراوتیا له‌ 7/5/1892 دا له‌باوكێكى كراواتى و دایكێكى سلۆڤینى له‌دایك بووه‌ .

له‌سه‌ره‌تاى ژیانیدا له‌گه‌ڵ باوكى و دایكیدا ژیاوه‌ و قوتابخانه‌ى به‌جێهێشتووه‌ له‌ساڵى 1905 دا بۆ ئه‌وه‌ى ئیش بكات. بۆ یه‌كه‌م جار له‌ساڵى 1910 دا به‌شدارى یادى جه‌ژنى كرێكارانى جیهانى كردووه‌، له‌ساڵى 1913 دا كراوه‌ته‌ سه‌رباز له‌ سوپادا، دواتر ده‌ستگیراكراوه‌ به‌تۆمه‌تى بانگه‌شه‌ دژى جه‌نگ،دواتر نێردراوه‌ بۆ به‌ره‌كانى شه‌ڕ دژى ڕوسیا له‌ساڵى 1915 دا  به‌دیل گیراوه‌ له‌لایه‌ن ڕوسه‌كانه‌وه‌ كه‌بریندار بووه‌ له‌شه‌ڕه‌كه‌دا .

له‌ماوه‌ى به‌دیلكردنه‌كه‌یدا ماوه‌ى یه‌ك ساڵ له‌نه‌خۆشخانه‌ مایه‌وه‌و دواتر نێردرا بۆ سه‌ربازگه‌یه‌ك له‌شاخى ئۆڕاڵ،به‌ندكراوه‌كان هه‌ڵیانبژارد به‌سه‌رۆكى خۆیان، دواى ئه‌وه‌ى كه‌ به‌ندیخانه‌كه‌ له‌لایه‌ن كۆمه‌ڵێك كرێكاره‌وه‌ گه‌مارۆدراو تیتۆ خۆی ده‌ربازركردو په‌یوه‌ندى كرد به‌كۆمه‌ڵه‌ى به‌لشه‌فیه‌ ڕوسه‌كانه‌وه‌، بۆ دووه‌م جار گیرایه‌وه‌و هه‌مدیسان ڕایكرده‌وه‌.

له‌ساڵى 1917 دا (( بیلاجیجابیلاسۆفى )) كرده‌ هاوسه‌رى خۆی، له‌ساڵى 1918دا په‌یوه‌ندى كرد به‌پاسه‌وانى سوره‌وه‌و بوه‌ ئه‌ندامى حیزبى شیوعى ڕوسى.

 ساڵى 1934 هه‌ڵبژێردرا به‌ئه‌ندامى مه‌كته‌به‌ى سیاسیى حیزبى شیوعى یوگسلاڤى ، له‌ساڵى 1935 نوێنه‌رى حیزب بوو له‌ڕێكخراوى كۆمینترۆن و ماوه‌ى یه‌ك ساڵ له‌ یه‌كێتى سۆڤێتى مایه‌وه‌ و ساڵى  1936 كۆمترۆن ڕایان سپارد بۆ پاكسازیكردنى ڕیزه‌كانى حیزبى شیوعى یوگسلاڤى .

دواى هه‌ڵگیرسانى جه‌نگى جیهانى دووه‌م تیتۆ هه‌ستا به‌دامه‌زراندنى ئه‌نجومه‌نى ڕزگاركردنى نیشتیمانى كه‌ ئه‌ركى سه‌ره‌كى به‌ره‌نگاربوونه‌وه‌ى  فاشیه‌ت بوو، له‌مانگى 6/1943 دا حكومه‌تى كاتى دامه‌زراندو ده‌ستى كرد به‌به‌ره‌نگارى دژى ده‌وڵه‌تانى میحوه‌رو تیتۆ ڕابه‌رى مقاوه‌مه‌ى شیوعى بوو،ئه‌ڵمانیا هه‌وڵى تیرۆركردنیاندا سێ جار له‌ڕێگه‌ى دابه‌زینى هه‌واییه‌وه‌و هه‌رسێ جاره‌كه‌ سه‌ركه‌وتوو نه‌بوون، ساڵى 1945 ڕێكه‌وتنێكى له‌گه‌ڵ یه‌كێتى سۆڤیه‌تیدا ئیمزاكرد كه‌ ڕێگاى پێدان كه‌ هێزه‌كانیان بێنه‌ ناو خاكى یۆگسلاڤیاوه‌ .له‌چوارچێوه‌ى هاوپه‌یمانێتیان دژى ده‌وڵه‌تانى میحوه‌ر. ساڵى 1945 بووه‌ سه‌رۆك وه‌زیران و ده‌ستورى نوێی ڕاگه‌یاندو ده‌ستى كرد به‌بیناكردنى سوپاى یۆگسلاڤى كه‌ بووه‌ یه‌كێك له‌به‌هێزترین سوپاكانى ئه‌وروپا .تیتۆ لایه‌نگرى سیاسیه‌تى بێ لایه‌نى بوو به‌هۆی جیاوازى له‌گه‌ڵ یه‌كێتى سۆڤێتیدا و په‌یوه‌ندیه‌كانیان ساردو سڕبوو هه‌تا سه‌ده‌كانى شه‌سته‌كانى سه‌ده‌ى ڕابوردوو،یۆگسلاڤیا كراوه‌ترین ده‌وڵه‌تى شیوعى بوو له‌ڕووى دبلۆماسیه‌وه‌، كه‌ ئه‌مه‌ش وایكرد په‌یوه‌ندیه‌كانى نه‌پچڕێنێت له‌گه‌ڵ چیلیدا له‌دواى له‌سێداره‌دانى سلڤادۆر لیندى سه‌رۆكى وڵات .

*

*

*

12 .كیم ئێل سۆنگ ( 1916 – 1994 )

سكرتێری یه‌كه‌مى حیزبى شیوعى كۆریاو سه‌رۆك كۆمارى كۆریاى باكور بوو.په‌یوه‌ندیكرد به‌حیزبى شیوعى چینیه‌وه‌ له‌ساڵى 1931 دا، په‌یوه‌ندیكرد به‌كارى خۆكوژیه‌وه‌ دژى هێرشى یابانیه‌كان له‌ساڵى 1935 دا، له‌ساڵى 1937 دا بووه‌ ڕابه‌رى به‌شى شه‌ش له‌سوپاى كۆریاى به‌ره‌نگارى، له‌ساڵى 1940دا ته‌نها سه‌ركرده‌ بوو مابۆوه‌ له‌ ژیاندا، به‌نهێنى چووه‌ یه‌كێتى سۆڤێتیه‌وه‌ و ساڵى 1945 گه‌ڕایه‌وه‌ كۆریا له‌گه‌ڵ هێزه‌كانى سۆڤیه‌تدا ، له‌ساڵى  1948 دا كاتێ كوَریا دابه‌شبوو و ململانێی ئایدۆلۆژى سه‌ریهه‌ڵدا، كیم ئێل سۆنگ هه‌ستا به‌دامه‌زراندنى حكومه‌ت و بووه‌ سه‌رۆك وه‌زیران له‌ كۆمارى كۆریاى گه‌لى دیموكراسیدا كه‌ دواتر به‌كۆریاى باكور ناسرا .
*

*

*

13. خالد به‌گداش ( 1912 – 1995 )

سیاسیه‌كى سورى بوو كوڕى دایك و باوكێكى كورد بوو،یه‌كه‌م نوێنه‌رو په‌رله‌مانتارى شیوعى و عه‌ره‌بى بوو،دامه‌زرێنه‌رى ڕۆژنامه‌ى " ده‌نگى گه‌ل" بوو له‌ساڵى 1937 دا ، یه‌كه‌م كه‌سیش بوو كه‌ به‌یانى شیوعیه‌تى گۆڕی بۆسه‌ر زمانى عه‌ره‌بى، هه‌تا مردنى سكرتێری گشتى حیزبى شیوعى سوریا بوو، ئه‌ندامى به‌ره‌ى نیشتیمانى و پێشكه‌وتنخوازى سوریا بوو، هه‌تا مردنى  خۆڕاگربوو له‌سه‌ر به‌رنامه‌ى ماركس لینینى، سه‌ره‌ڕاى ئه‌و نسكۆیانه‌ى كه‌به‌سه‌ر حیزبى شیوعى سوریدا هات، به‌تایبه‌تیش هه‌ڵویستى دژى به‌رامبه‌ر بیرۆسترۆیكا كه‌ گۆرباتشۆڤ له‌یه‌كێتى سۆڤێتى جاراندا  پیاده‌ى ده‌كرد، داواى خرۆشۆفى ڕه‌تكرده‌وه‌ به‌هه‌ڵوه‌شاندنه‌وه‌ى حیزب كه‌ بیرۆكه‌ى وازهێنانى له‌حیزبى شیوعى خسته‌ڕوو و پێشنیازیكرد كه‌ بچێته‌ ناو حیزبى به‌عسه‌وه‌ .یه‌كێك بوو له‌ كه‌سایه‌تیه‌ شیوعیه‌ عه‌ره‌بیه‌ ناوداره‌كان و به‌ "عه‌میدى شیوعیه‌ عه‌ره‌بیه‌كان " ناونرا .

له‌گه‌ڕه‌كى كورده‌كان له‌شارى دیمه‌شق له‌ساڵى 1912 له‌دایك بوو هه‌ر له‌دیمه‌شق له‌ساڵى 1995 دا كۆچى دوایی كرد، له‌ قوتابخانه‌ حكومیه‌كانى سوریا ده‌ستى كرد به‌ خوێندن،له‌زانكۆی دیمه‌شق یاسای خوێند، به‌ڵام ته‌واوى نه‌كرد به‌هۆی سه‌رقاڵى به‌كارى سیاسیه‌وه‌ .ساڵى 1951 ژنى هێنا به‌ناوى ( وصال فرحه‌) كه‌ بووه‌ بڵاوكه‌ره‌وه‌ى شیوعیه‌ت له‌ناو ژناندا له‌ڕێگه‌ى ڕێكخراوى یه‌كێتى ژنانى سوریاوه‌ بۆ پاراستنى دایكان و منداڵان كه‌ هاوشانى حیزبى شیوعى سورى بوو، چه‌ند جارێك ده‌ستگیركراوه‌.له‌ساڵى 1930 دا په‌یوه‌ندى كرد به‌حیزبى شیوعى سوریه‌وه‌، ساڵى 1931 بۆیه‌كه‌م جار گیرا بۆ ماوه‌ى چوار مانگ ، بۆ دووه‌م جاریش له‌ساڵى 1933 دا گیرایه‌وه‌، له‌و كاته‌دا ده‌ستى كرد به‌وه‌رگێرانى  به‌یانى شیوعى كه‌ ماركس و ئه‌نگڵز له‌ساڵى 1848دا نوسیبویان، نوێنه‌رایه‌تى شانده‌ عه‌ره‌بیه‌كانى كرد له‌ كۆنگره‌ى حه‌وته‌مى كۆمۆنترۆن له‌ساڵى 1935 دا. ساڵى 1931 هه‌ڵبژێرا به‌ئه‌میندارى گشتى حیزبى شیوعى سوریاو لوبنان له‌پاش(( فوئاد باكورى)). ساڵى 1937 ڕۆژنامه‌ى ده‌نگى گه‌لى ده‌ركرد بۆ ئه‌وه‌ى ببێته‌ زمانحاڵى حیزبى شیوعى سوریا و لوبنان.ساڵى 1954 خالد به‌گداش هه‌ڵبژێرا بۆ ئه‌وه‌ى ببێته‌ یه‌كه‌م نوێنه‌رى په‌رله‌مانى عه‌ره‌بى شیوعى كه‌ توانى 11000 ده‌نگ  له‌دیمه‌شق به‌ده‌ستبهێنێت، به‌گداش دژى یه‌كگرتنى سوریا و میسر بوو له‌سه‌ر بنه‌ماى هه‌ڵوه‌شانه‌وه‌ى حیزبه‌كان،حیزبى شیوعى ده‌خاڵى پێشكه‌ش كرد بۆ یه‌كگرتنى سوریا و میسر هه‌ربۆیه‌ ناچار بووه‌ له‌ماوه‌ى یه‌كگرتنه‌كه‌دا له‌ده‌ره‌وه‌ى سوریا بژى، دواتر هه‌ریه‌كه‌ له‌حیزبى به‌عس و سه‌ركردایه‌تى سوریا دانیان نا به‌ڕاستى بیروبۆچونه‌كانى حیزبى شیوعیدا ده‌رباره‌ى یه‌كگرتنه‌كه‌ .جێگه‌ى باسه‌ خالد به‌گداش زۆر به‌توندى پابه‌ندى جێبه‌جێكردنى بنه‌ماكانى ماركس لینینه‌وه‌ بوو به‌درێژایی خه‌باتى خۆی تامردنى و هیچ كاتێك بڕواى به‌كرانه‌وه‌ و گۆڕان و نه‌رمى نواندن نه‌بووه‌ له‌و بنه‌مایانه‌ و له‌و كه‌سانه‌بوو كه‌به‌ڕاست و ناڕاست پشتیوانى له‌سیاسه‌ته‌كانى سۆڤیه‌ت ده‌كرد له‌گه‌ڵ ئه‌و هه‌موو گۆڕان و پێشكه‌وتن و داهێنانه‌ى بوارى سیاسى و ئابورى و ته‌كنه‌لۆژی كه‌ زۆرێك له‌حیزبه‌ شیوعیه‌كان به‌شێوه‌یه‌ك له‌شێوه‌كان چوونه‌وه‌ به‌سه‌ر به‌رنامه‌و په‌یڕه‌وى ناوخۆی حیزبیانداو زۆر گۆڕانكاریان له‌به‌رنامه‌ و دروشم و تاكتیك و ستراتیژیاندا جێبه‌جێكرد به‌مه‌به‌ستى خۆگونجاندن له‌گه‌ڵ ئه‌و باهۆزى گۆڕانى دیموكراسیه‌دا به‌تایبه‌تیش دواى هه‌ڵوه‌شانه‌وه‌ى یه‌كێتى سۆڤیه‌تى جاران .

حیزبى شیوعى سوریا له‌لاى زۆر كه‌س به‌حیزبى " ئه‌مینى عام " ناوده‌برا، چونكه‌ ببوه‌ حیزبى بنه‌ماڵه‌و له‌ساڵى 1927 وه‌ تا ساڵى 1995  ته‌نها خالد به‌گداش ئه‌مینى عامى بوو كه‌ له‌سایه‌ى ئه‌و تاكڕه‌وى و ده‌رمارگیرى نه‌گۆڕیه‌یدا بووه‌ هۆی جیابوونه‌وه‌ى باڵێك له‌م حیزبه‌ و كه‌زیاتر كراوه‌تر بوو به‌سه‌ر سیاسه‌ته‌كانى دونیاو ڕۆژئاوادا، نه‌ك وه‌ك باڵه‌كه‌ى به‌گداش كه‌چه‌ق به‌ستوو نه‌گۆڕبوون و بنه‌ماكانى ماركس لینیان لاببووه‌ قورئان و گۆڕان تیایاندا كارێكى مه‌حاڵ بوو ته‌نها له‌سه‌ر دروشمى باق و بریق و قه‌به‌ ده‌ژیان  .
*

*

*

به‌شى پێنجه‌م

سۆشیال دیموكرات

مێژووى
 سه‌رهه‌ڵدانى ڕێبازى سۆشیال دیموكرات
مێژووى سه‌رهه‌ڵدانى ( سۆشیال دیموكرات ) وه‌ك پارتى سیاسى له‌شه‌سته‌كانى سه‌ده‌ى نۆزده‌وه‌و به‌دواوه‌ ده‌ست پێده‌كات 1 . كه‌له‌و سه‌رده‌مه‌شدا ناتوانرێت ئه‌و جۆره‌ پارتانه‌ جیابكرێنه‌وه‌ وه‌كو ( ڕێباز ) ێكى تایبه‌ت و سه‌ربه‌خۆ به‌خۆى,به‌ڵكو ده‌توانرێت مێژووى پارته‌ ( سۆشیال دیموكراته‌كان ) بگه‌ڕێنرێته‌وه‌ وه‌كو ڕێبازێكى ( سه‌ربه‌خۆو تایبه‌ت ) له‌ ماركسیه‌ت بۆ سه‌رده‌مى نێونه‌ته‌وه‌یى دووه‌م  كه‌ له‌و سه‌رده‌مه‌دا به‌ته‌واوه‌تى به‌ده‌ركه‌وتن و بوونه‌ هۆكارێكى سیاسى گه‌وره‌ له‌ ئه‌وروپادا كه‌ بزوتنه‌وه‌ى كرێكارى له‌وكاته‌دا سه‌رتاسه‌رى ئه‌وروپاى گرتبۆوه‌. هه‌رله‌و سه‌رده‌مه‌دا پارته‌ سۆشیال دیموكراته‌كان بریتیى بوون له‌ كۆبه‌ندى هه‌موو ئاڕاسته‌ و ڕێبازه‌ جیاوازه‌كانى ناو بزوتنه‌وه‌ى سۆشیالیستى.به‌هه‌مان شێوه‌ هه‌موو ڕابه‌ر و سه‌ركرده‌كانیش خۆیان به‌ ( سۆشیال دیموكرات ) ده‌زانى, ته‌نانه‌ت لینینیش شانازى به‌وه‌وه‌ ده‌كرد كه‌ ( سۆشیال دیموكراته‌) به‌ڵام دواتر سۆشیال دیموكرات جیاكرایه‌وه‌ بۆ چه‌پ و ڕاست و میانڕه‌و . 

دامه‌زراندنى نێونه‌ته‌وه‌یى یه‌كه‌م و پارته‌ سۆشیال دیموكراته‌كان به‌سه‌ره‌تا و گه‌ڵاڵه‌ بوون و خه‌مڵاندنى ڕێبازه‌ سیاسیه‌ جیاوازه‌كانى ناو بزوتنه‌وه‌ى سۆشیالیستى داده‌نرێت كه‌دیاره‌ هاتنه‌ كایه‌ى ئاڕاسته‌ و ڕێبازى جیاواز له‌سه‌ر زه‌مینه‌ى واقیعى بابه‌تى دێنه‌ كایه‌وه‌ نه‌ك له‌ بۆشایى و خه‌یاڵدا.هه‌رئه‌وه‌ش بوو كه‌ له‌ دایك بوونى پارت و داڕشتنى په‌یڕه‌و وبه‌رنامه‌ى تایبه‌ت به‌ واقیع و هه‌ل ومه‌رجى خۆیان بووه‌ هۆى جیاوازى هه‌م له‌ ڕێباز و ئاڕاسته‌دا, هه‌م له‌ به‌رنامه‌ و په‌یڕه‌ودا هه‌م له‌كار و هۆكار و تاكتیكدا . كه‌ئه‌مه‌ش به‌خاڵى پرشنگدار و گه‌شى بزوتنه‌وه‌ى سۆشیالیستى داده‌نرێت و سۆشیال دیموكراته‌كان به‌و شێوه‌یه‌ وه‌كو ڕێبازێكى تایبه‌ت له‌بزوتنه‌وه‌ى سۆشیالیستیدا هاته‌كایه‌ وه‌ و له‌دایك بوو. 

ڕێبازى سۆشیال دیموكرات له‌نێو نه‌ته‌وه‌یى دووه‌مدا زۆر جێگیر بوو, له‌ كۆنگره‌ى ساڵى 1895دا كه‌ له‌شارى له‌نده‌ن به‌سترا ( 535 ) نوێنه‌ر به‌شدارى تێدا كرد,كه‌ ئه‌م خاڵانه‌ كرانه‌ به‌رنامه‌یان بۆ جێبه‌جێكردن له‌ ناو پارته‌كاندا:-

1. پێویسته‌ له‌سه‌ر چینى كرێكار و پارته‌ سۆشیال دیموكراته‌كان خه‌باتى سیاسیانه‌ بكه‌ن له‌پێناو گرتنه‌ ده‌ستى ده‌سه‌ڵاتدا.
2. لابردنى دیكتاتۆریه‌تى پڕۆلیتاریا له‌ به‌رنامه‌كانیاندا.
3. مافى چاره‌ى خۆنوسین بۆ گه‌لان.
4. دژى سیاسه‌تى داگیركه‌رانه‌ بن.
5. كاربكرێته‌ 8 كاتژمێر.
6. دواتر له‌كۆنگره‌كانى تردا باس له‌ دژایه‌تیكردنى پارته‌ سۆشیالیسته‌كان كرا له‌ ده‌سه‌ڵاتى سیاسیدا له‌گه‌ڵ بۆرژوازیه‌كان هاته‌كایه‌وه‌ و باس له‌ به‌شدارى له‌ هه‌ڵبژاردن و په‌ڕله‌مان كرا.

· سه‌رده‌مى دامه‌زراندنى نێونه‌ته‌وه‌یى سێیه‌م له‌ساڵى 1919 تا 1943 به‌سه‌رده‌مى ڕۆچوون و پوكانه‌وه‌ى پارته‌ سۆشیال دیموكراته‌كان داده‌نرێت چونكه‌ له‌و ماوه‌یه‌دا نێونه‌ته‌وه‌یى سێیه‌م كه‌ به‌ ( كۆمۆنیستى نێونه‌ته‌وه‌یش ) ناو ده‌برێت باڵا ده‌ست و زاڵ بوو , به‌ڵام له‌دواى هه‌ڵوه‌شانه‌وه‌ى نێونه‌ته‌وه‌یى سێیه‌م له‌ ساڵى 1943 و كۆتایى هاتنى جه‌نگى جیهانى دووه‌مدا جارێكى تر پارته‌ سۆشیال دیموكراته‌كان كه‌وتنه‌وه‌ خۆ بۆ كۆكردنه‌وه‌ى خۆیان له‌ ژێر یه‌ك چه‌تردا و ئه‌وه‌بوو له‌ساڵى 1951 دا یه‌كه‌م كۆنفرانسى خۆیان له‌شارى فرانكفۆرتى ئه‌ڵمانیا به‌ست و تیایدا (( سۆسیال ئه‌نته‌ر ناسیونالیان )) ڕاگه‌یاند, وه‌ك  بزوتنه‌وه‌یه‌كى جیهانى و ڕێكخراوێكى دیموكراسى و سۆشیالیستى  و پارته‌كانى كار و سۆشیالیست. 2

سۆشیال دیموكراته‌كان وه‌كو ڕێبازێكى شیاو و بابه‌تى ناو بزوتنه‌وه‌ى سۆشیالیستى جیهانى هه‌ر له‌سه‌ره‌تادا قۆناغى جیاوازى گه‌شه‌ و به‌ره‌و پێشچوون و نه‌شونماى به‌خۆیه‌وه‌ بینیوه‌.په‌یڕه‌و وبه‌رنامه‌ى چ له‌سه‌ر ئاستى ( نێونه‌ته‌وه‌یى )  (ئه‌نته‌ر ناسیونالدا) و ئێستاش به‌پێى واقیعى بابه‌تى و هه‌لو مه‌رجى ئێستاى دونیا داڕشتوه‌. و چ له‌سه‌ر ئاستى یه‌ك پارت و ووڵاته‌كه‌ى ,په‌یڕه‌و به‌رنامه‌ى تایبه‌ت به‌و جێگه‌ و دانیشتوانه‌كه‌ى داناوه‌. 3

بزوتنه‌وه‌ى سۆشیال دیموكرات 4 گه‌شه‌ى كرد به‌هه‌وڵى ئۆگه‌ست بیبڵ  August Bebel  كه‌بڕواى وابوو به‌دیهێنانى سۆشیالیستى پێویسته‌ به‌هۆكارى شه‌رعیه‌وه‌ بێت دوور له‌ به‌كارهێنانى توندو تیژى, هه‌روه‌ها هیمه‌تى گه‌شه‌كردنى سۆشیال دیموكراتى ئه‌ڵمانیا ده‌گه‌ڕێته‌وه‌ بۆ بیرمه‌ند و تێورسینى ئه‌ڵمانى  ئیدوارد برنشتاین   E.Bernstein  كه‌ به‌رهه‌ڵستى هه‌ندێ له‌گوته‌ تێوریه‌كانى ماركسیه‌تى (ئه‌رسۆده‌كسى ) كرد وه‌ك ( حه‌تمیه‌تى ڕووخانى سه‌رمایه‌دارى ) , ئه‌و وایبۆده‌چوو كه‌ سه‌رمایه‌دارى بۆخۆى زاڵ ده‌بێت به‌سه‌ر زۆرێك له‌خاڵه‌ لاوازه‌كانیدا, وه‌ك دیارده‌ى بێكارى و زیاده‌ى به‌رهه‌م و كێشه‌ى دابه‌شكردنى به‌زۆرى سه‌روه‌ت وسامان. هه‌روه‌ها بڕنشتاین وایده‌بینێت كه‌ سه‌ركه‌وتنى سۆشیالیستى پشت نابه‌ستێته‌ سه‌ر شۆڕشى چینى كرێكاران وه‌ك وه‌ڵامدانه‌وه‌یه‌ك بۆ هه‌ژارى و چه‌وسانه‌وه‌كه‌ى كه‌ له‌لایه‌ن ده‌سه‌ڵاتى سه‌رمایه‌داریه‌وه‌ سه‌پاوه‌ به‌سه‌ریدا.به‌ڵام پشت ده‌به‌ستێته‌ سه‌ر له‌ناوبردنى هه‌ژارى خۆى. هه‌روه‌ها چینى كرێكاران ده‌توانن كه‌ سۆشیالیستى وه‌دیبهێنن به‌هه‌ڵبژاردنى نوێنه‌رانیان كه‌ بڕوایان به‌ سۆشیالیستى هه‌بێت.

بیرو بۆچوونى سۆشیال دیموكرات له‌دواى جه‌نگى جیهانى دووه‌مه‌وه‌ بڵاوبۆوه‌ له‌ زۆربه‌ى ووڵاتانى ئه‌وروپاى ڕۆژئاوادا,كه‌بانگه‌شه‌ى وازهێنان له‌ ململانێى چینایه‌تى و بنه‌ماكانى ترى ماركسیه‌تى ده‌كرد. و داواى پێویستى به‌شداربوونى هه‌موو پێكهاته‌كانى گه‌لى ده‌كرد له‌ سه‌ركردایه‌تى ده‌سه‌ڵاتى سیاسى و ئابوریدا و كۆمه‌ڵگایه‌ك كه‌ هه‌موان به‌یه‌كسانى كارى تیادا بكه‌ن له‌گه‌ڵ ئه‌وه‌ى بزوتنه‌وه‌ سۆشیال دیموكراته‌كانى رۆژئاوا لایه‌نگرى له‌بنه‌ماى چاودێرى ده‌وڵه‌ت ده‌كرد به‌سه‌ر ئابوریدا . به‌ڵام شێوازى پلانى ناوه‌ندێتى سه‌رتاپاگیرى ڕه‌تده‌كرده‌وه‌ و له‌ جیاتى ئه‌ودا چوونه‌ بازاڕى ئازادى كێبڕكێى ته‌به‌نى ده‌كرد به‌شێوه‌یه‌ك كه‌ زۆرترین ڕاده‌ى كێبڕكێى تیادا بێت و ڕاده‌ى پێویستى پلانیشى تیادا بێت.

به‌هۆى بڵاوبونه‌وه‌ى بیروبۆچونى سۆشیال دیموكراته‌كانه‌وه‌ له‌ ئه‌وروپاى ڕۆژئاوادا كاریگه‌رى گه‌وره‌ى هه‌بوو له‌ بیناكردنى زۆرێك له‌ وڵاتانى ئه‌وروپاى ڕۆژئاوا بۆ ڕێوشێوێنه‌ ئابورى و كۆمه‌ڵایه‌تى جۆراو جۆر وه‌ك :-

· خۆماڵیكردنى هه‌ندێ به‌شى پیشه‌سازیه‌ قورسه‌كان و كانه‌ خه‌ڵوزه‌كان و ده‌زگا داراییه‌كان و پشت به‌ستن به‌ زۆرێك له‌ ڕێوشوێنه‌كانى تر بۆ چاودێرى حكومه‌ت به‌سه‌ر ئابوریه‌وه‌ و ڕیفۆرمكردنى ژێرخانى له‌بوارى دابینكردنى كۆمه‌ڵایه‌تیدا.له‌م ده‌یانه‌ى دواییدا بزوتنه‌وه‌كانى سۆشیال دیموكراته‌كان له‌ ئه‌وروپاى ڕۆژئاوادا گۆڕان بۆ بزوتنه‌وه‌ى ڕیفۆرمى كه‌ بانگه‌شه‌ى پێكه‌وه‌نانى كۆمه‌ڵگایه‌كى ڕه‌فاه یان ئابوریه‌كى ڕه‌فاهیان ده‌كرد . 
پێناسه‌كانى سۆشیال دیموكرات
· سۆشیال دیموكرات وه‌ك یه‌كێك له‌و ڕێبازانه‌ى كه‌ له‌سه‌ره‌تاى سه‌رهه‌ڵدان و هاتنه‌ كایه‌ى بیرى سۆشیالیستى هه‌ستى پێكراوه‌,وه‌كو ده‌سته‌و تاقم و كۆمه‌ڵى بچوكیش دروست بوون و لایه‌نگریان هه‌بوه‌ و گه‌شه‌یان كردوه‌ و ( بیر ) یش له‌به‌رامبه‌ریدا گه‌شه‌ى كردوه‌. هه‌ندێكیان لاواز بون و پوكاونه‌ته‌وه‌ و هه‌ندێكى تریشیان شێوه‌ى تریان به‌خۆوه‌ گرتوه‌ له‌ ئاستێكه‌وه‌ بۆ ئاستێكى تر.  5

ده‌توانرێت بوترێت كه‌ سۆشیال دیموكرات 6 وه‌رگیراوه‌ له‌ بیروبۆچونه‌ سۆشیالیست و شیوعیه‌كانه‌وه‌ له‌ چوارچێوه‌یه‌كى پێشكه‌وتنخوازانه‌ى له‌سه‌رخۆى ده‌ستوریدا. زۆربه‌ى پارته‌ سۆشیال دیموكراته‌كانى دونیا به‌كۆپیه‌كى پێشكه‌وتووتر داده‌نرێن له‌پارته‌ شۆڕشگێڕیه‌كان.كه‌له‌ ئه‌نجامى هه‌ندێ هۆكارى ئایدۆلۆژى  یان پراگماتیه‌وه‌ گه‌یشتونه‌ته‌ ئه‌و ئه‌نجامه‌ى كه‌ ستراتیژێكى گۆڕانى له‌سه‌رخۆیى په‌یڕه‌و بكه‌ن, له‌چوارچێوه‌ى دام و ده‌زگاكانى كه‌ هه‌ن یان له‌چوارچێوه‌ى سیاسه‌تى كاركردن بۆ به‌دیهێنانى ڕیفۆرمه‌ ئازادیه‌كان پێش ئه‌وه‌ى گۆڕانێكى قوڵى كۆمه‌ڵایه‌تى ده‌ست پێبكه‌ن له‌جیاتى گۆڕانێكى شۆڕشگێڕانه‌ى كتوپڕ.

سۆشیال دیموكرات ڕێبازێكى پێشكه‌وتنخوازانه‌یه‌. به‌ڵام زۆربه‌ى ئه‌و پارته‌ سیاسیانه‌ى كه‌ بانگه‌وازى سۆشیال دیموكراتى ده‌كه‌ن داواى ڕه‌تكردنه‌وه‌ى سه‌رمایه‌دارى ناكه‌ن,به‌ڵكو داواكارن كه‌ به‌زانستى بكه‌ن. 

به‌هۆى نزیكى ئایدۆلۆژى یان هۆكارى تره‌وه‌ زۆربه‌ى پارته‌ سۆشیال دیموكراته‌كان یه‌كده‌گرنه‌وه‌ له‌گه‌ڵ لایه‌نگرانى پاراستنى ژینگه‌ و لایه‌نگرانى هه‌مه‌ جۆره‌ كه‌لتوور و عیلمانیه‌كانیشدا.

سۆشیال دیموكرات  7  له‌ئه‌وروپاى ڕۆژئاوادا بریتیه‌ له‌ كۆمه‌ڵێك بنه‌ماى سیاسى كه‌ به‌رگرى له‌ گۆڕینى كۆمه‌ڵگا ده‌كات به‌شێوه‌یه‌كى ئاشتیانه‌ له‌ سه‌رمایه‌داریه‌وه‌ به‌ره‌و سۆشیالیستى,كه‌له‌ بنچینه‌دا پشت ده‌به‌ستێته‌ سه‌ر سۆشیالیستى سه‌ده‌ى نۆزده‌هه‌م و له‌سه‌ر كاره‌كانى ماركس و ئه‌نگڵز و هاوجووته‌ له‌گه‌ڵ سۆشیالیستى زانستیدا له‌ بنه‌ما گشتیه‌كانى ئایدۆلۆژیدا.

بیرو ڕا جیاوازه‌كان ده‌رباره‌ى سۆشیال دیموكرات
· برنشتاین ده‌رباه‌رى سۆشیال دیموكرات  ده‌ڵێت :- 8
(( بڕوابوونى بێ قه‌ید و مه‌رجه‌ به‌ دیموكراتیه‌ت و مافى هه‌ڵبژاردن  بۆ هه‌موو لایه‌ك, واته‌ سۆشیالیزم ناتوانێت ناوه‌ڕۆكه‌ مرۆڤایه‌تیه‌كه‌ى بپارێزێت ئه‌گه‌ر دیموكراتیه‌ت ده‌سته‌به‌ر نه‌كات بۆ كۆمه‌ڵ )) .

كارل كاوتسكى ده‌ڵێت :-(( سۆشیال دیموكراته‌كان پارتى شۆڕشگێڕن پڕ به‌ پڕى ماناى شۆڕشگێڕێتى, به‌ڵام شۆرش دروست ناكه‌ن)) .

ئه‌نگڵز ده‌ڵێت :- (( پارتى سۆشیال دیموكراتى ئه‌ڵمانى پارتێكى چوست و چالاكى شۆڕشگێڕانه‌یه‌ )) .

ماركس له‌مانیڤێستى كرێكاریدا ڕاى خۆى ئاوها ده‌رده‌بڕێت به‌رامبه‌ر سۆشیال دیموكراته‌كان  و ده‌ڵێت :- ((خه‌یاڵیه‌كان دواكه‌وتوون و كۆنه‌ په‌رستن چونكه‌ ناكۆكى چینایه‌تى لاواز ده‌كه‌ن و كرێكارانیش له‌ خه‌باتى سیاسى و دیموكراتى دوور ده‌خه‌نه‌وه‌.ئوینیه‌كان دژى ( چارتیه‌كانن ) و فۆرییه‌كانیش له‌ فه‌ڕه‌نسادا سیاسه‌ته‌كانى ڕیفۆرمیسته‌كان ڕه‌تده‌كه‌نه‌وه‌.له‌به‌رئه‌وه‌ مانیڤێست ئه‌وه‌ دیاریده‌كات كه‌ هه‌ڵوێستى سیاسى كۆمۆنیسته‌كان پشتگیریكردنى سۆشیال دیموكراته‌كانه‌ له‌ فه‌ڕه‌نسا و شۆڕشى بۆرژوازى له‌ ئه‌ڵمانیادا)). 

بۆچى سۆشیال دیموكرات 9
· له‌ده‌سه‌ڵاتى سه‌رمایه‌داریدا و له‌ڕێگاى ده‌سه‌ڵاتى هاووڵاتیه‌وه‌ كه‌ به‌ردى بناغه‌ى سیاسه‌تى  دیموكراتیه‌ سنوردار بكرێت, به‌ڵام گروپه‌كانى ( لیبڕاڵى نوێ ) هه‌میشه‌ له‌ هه‌وڵدان بۆ پێكهێنانه‌وه‌ى حوكمڕانیه‌كى كه‌مى سه‌رمایه‌دارى خێراو ئینته‌رناسیونالیزه‌كردنى سه‌رمایه‌ بۆ كه‌مكردنه‌وه‌ى ده‌سه‌ڵاتى سیاسى و سه‌ندیكایى له‌ناوخۆى ووڵاتدا.بۆ ئه‌وه‌ى سه‌رمایه‌دارانى نوێ پارێزگارى له‌خۆى بكات .زۆرینه‌ى ئه‌و به‌شه‌ گشتى و هاوبه‌شه‌ى هاوڵاتیان واتا "( ده‌وڵه‌ت و شاره‌وانى ) سنورداربكات و ده‌ست به‌سه‌ر هه‌ندێك له‌كاره‌كانیاندا بگرێت .
هه‌روه‌ها سه‌رمایه‌داران بۆ به‌رژه‌وه‌ندى خۆیان وه‌ك ده‌سه‌ڵاتێكى سیاسیش ده‌رده‌كه‌ون له‌ڕێگاى پاره‌دان و یارمه‌تیدانى ئابوورى بۆ ئه‌و گروپه‌ سیاسیانه‌ى كه‌ به‌رژه‌وه‌ندییه‌كانیان ده‌پارێزن و هاوكارى به‌رچاویان ده‌كه‌ن له‌ هه‌ڵمه‌تى هه‌ڵبژاردنه‌كاندا بۆ ئه‌وه‌ى شوێن پێ وكاریگه‌رییان له‌سه‌ر ناوه‌ڕۆكى سیاسه‌تى وڵاتدا هه‌بێت. 

· زۆرینه‌ى وڵاتانى جیهانى سێیه‌م له‌ كۆلۆنیالیزم و فیدڕالیزم ڕزگاریان بوه‌ و سه‌ره‌تایه‌كى نوێ یان گه‌شه‌كردنى خۆیان ده‌ستپێكردوه‌.خه‌ڵكى به‌توانا و به‌ وزه‌یه‌كى به‌هێزه‌وه‌ كارده‌كه‌ن,له‌هه‌ندێك له‌م وڵاتانه‌دا ده‌ره‌به‌گایه‌تى و سه‌رمایه‌دارى تاكه‌ كه‌س گۆڕدرا به‌سیسته‌مێكى دیكه‌ى كۆمه‌ڵایه‌تى,كه‌ هه‌موو هۆكانى به‌رهه‌مهێنان له‌خاوه‌ندارێتى تاكه‌كه‌س دوورخرایه‌وه‌و ده‌وڵه‌ت هه‌موو بواره‌كانى ئابوورى خسته‌ ژێر ده‌سه‌ڵاتى خۆیه‌وه‌ , له‌و وڵاتانه‌دا پڕه‌نسیپه‌كانى لینینزم له‌ به‌ڕێوه‌بردندا( ئیلیت –ده‌سته‌بژێر ) په‌یڕه‌وكرا و ده‌سه‌ڵاتیان گرته‌ ده‌ست, به‌ڵام نه‌یان توانى هیواو خواسته‌كانى خه‌ڵكه‌كه‌ى بهێننه‌ دى. چونكه‌ گروپێكى كه‌م  خاوه‌ن بڕیارى سه‌ره‌كى بوون به‌بێ ڕه‌چاوكردنى مافه‌ دیموكراتیه‌كانى خه‌ڵكى.
ژیانى ئابوورى خرایه‌ ناو سیسته‌مێكى بیرۆكراتى ناوه‌ندیه‌وه‌,به‌بێ به‌شدارى زۆرینه‌ى خه‌ڵكى,كه‌ ئه‌مه‌ش سه‌ره‌تاكانى ڕژێمى دیكتاتۆرى نوێى پێكهێنا و جیاوازى گه‌وره‌ى دروستكرد له‌داهات و پله‌ و پایه‌ى كۆمه‌ڵایه‌تى خه‌ڵكى به‌گشتى نه‌وه‌ك هاوڵاتیه‌ك . نه‌وه‌ك كرێكارێك له‌ به‌رهه‌مهێناندا و ته‌نانه‌ت نه‌وه‌ك كرێكارێكیش نه‌ی ده‌توانى به‌شێوه‌یه‌كى ئازادانه‌ بیروڕاكانیان ده‌رببڕن. له‌م وڵاتانه‌دا كه‌ ده‌سه‌ڵاتى ( ئیلیت ) ده‌سته‌ بژێر په‌یڕه‌و ده‌كرێت . جێگا بۆ مافه‌ دیموكراسیه‌كان ناهێڵێته‌وه‌ و ئازادى و یه‌كسانى بۆ مرۆڤ ده‌سته‌به‌ر ناكرێت كه‌ ئامانجى سه‌ره‌كى سۆشیال دیموكراته‌. له‌زۆرینه‌ى ئه‌م وڵاتانه‌دا و به‌تایبه‌تى له‌ناوه‌ڕاست و ڕۆژهه‌ڵاتى ئه‌وروپادا توانرا مۆنۆپۆلى ده‌سه‌ڵاتى پارته‌ كۆمۆنیزمه‌كان له‌ناوببرێت و چه‌ند هه‌نگاوێك به‌ره‌و دیموكراتیه‌ت بنرێت, وه‌ك دروستبوونى چه‌ندین پارت و رێكخراو و نه‌هێشتنى ئابورى بازاڕى كراوه‌ و پێویسته‌ ئه‌م گۆڕانكاریه‌ دیموكراسیانه‌ به‌خێرایى هه‌نگاو بنێت تا زووتر ڕێگا له‌ده‌سه‌ڵاتى ئابوورى(ئێلیتیك ) بگرێت .

لێره‌وه‌ بۆمان ڕوون ده‌بێته‌وه‌ كه‌ نه‌سه‌رمایه‌دارى و نه‌ كۆمۆنیزم نه‌یانتوانیوه‌ دادپه‌روه‌رى و دابینكردنى كۆمه‌ڵایه‌تى و ئابورى بۆ خه‌ڵكى فه‌راهه‌م بكه‌ن و له‌هه‌ردوو سیسته‌مه‌كه‌دا سه‌رچاوه‌ و توانا ئابوریه‌كان به‌جۆرێكى نایه‌كسان و به‌بێ سه‌رپه‌رشتى خه‌ڵكى دابه‌ش ده‌كرێت و ڕۆژگاریش ده‌ریخست كه‌ ئه‌م دوو سیسته‌مه‌ تواناى ده‌سته‌به‌ركردنى دادپه‌روه‌رى و مافى خه‌ڵكیان نیه‌ . 

· هه‌ربۆیه‌ ڕێباز و بزوتنه‌وه‌ى سۆشیال دیموكرات وه‌ك زه‌روره‌تێكى قۆناغه‌كه‌ و وه‌ك فریاد ڕه‌سێكى دۆخه‌كه‌ و وه‌ك نماینده‌یه‌كى ڕاسته‌قینه‌ى وه‌دیهێنانى خواست و ئاوات و داواكاریه‌كانى جه‌ماوه‌ر پێویستیبوونى خۆى سه‌پاند و بوه‌ ڕێبازێك كه‌ لاى زۆربه‌ى گه‌لان  په‌سه‌ند بكرێت  و ڕۆژ به‌ ڕۆژیش له‌گه‌شه‌كردن و به‌ره‌و پێشكه‌وتنى زیاتردا بێت له‌به‌ر ئه‌م هۆیانه‌ :- 10
1. به‌هۆى بوونى مه‌ودا بۆ بیرو ڕاى جیاواز گه‌لێك چین و توێژى جیاواز كۆبونه‌وه‌ له‌ناو ئه‌م پارته‌ سۆشیال دیموكراتانه‌دا هه‌ر له‌ كرێكاران و جوتیاران و هه‌ژاران و وورده‌ بۆرژوا و ڕۆشنبیران و نیشتیمان په‌روه‌ران و ...هتد.
2. سه‌رهه‌ڵدان و جێگیربوونى  دیارده‌ى ( فره‌ مینبه‌رى ) كه‌ هۆیه‌كى تر بوو بۆ زیاتر گه‌شه‌كردن و به‌ره‌و پێشچوونى پارته‌ سۆشیال دیموكراته‌كان  بۆ وه‌رگرتنى جێگاى شه‌رعى خۆیان له‌لایه‌ن هه‌موو بیرو ڕا جیاوازه‌كانه‌وه‌ هه‌ر له‌ ماركسى و ناماركسى و شۆڕشگێڕ و ڕیفۆرمخوازه‌كان و ...هتد.
3. به‌هۆى لابردنى كۆت و به‌ندى حیزبایه‌تیه‌ كلاسیكیه‌كانه‌وه‌ له‌ ناوه‌ندێتى به‌هێز و یه‌كێتى بیرى سه‌پێنراو و جێگرتنه‌وه‌یان به‌ دیموكراتیه‌ت و یه‌كێتى كار .
4. دیموكراتیه‌ت و مافى مرۆڤ و دادپه‌روه‌رى كۆمه‌ڵایه‌تى و ئازادى بیر وڕا و فره‌ بۆچوون و ....هتد ئه‌مانه‌ش بونه‌ هۆى زیاتر گه‌شكردن و ده‌ركه‌وتنى ئه‌م جۆره‌ پارتانه‌ . چونكه‌ دیموكراتیه‌ت له‌ ئه‌وسا و له‌ ئێستاى ئه‌وروپادا هۆكارى چاره‌سه‌رى زۆربه‌ى كێشه‌كان بوه‌ و بنچینه‌ و كۆڵه‌كه‌ى سه‌ره‌كى  ژیانى خه‌ڵكى ئه‌وروپا بوه‌, و كارى توندو تیژى و تیرۆریستى به‌هه‌موو لایه‌ك دژایه‌تى ده‌كرێت.  به‌پێچه‌وانه‌ى ووڵاته‌ دواكه‌وتووه‌كانى جیهانى سێیه‌مه‌وه‌ كه‌ نه‌بوونى دیموكراسیه‌ت و سه‌ربه‌ستى و ئازادى له‌ژیانى كۆمه‌ڵگادا .
هه‌رئه‌م هۆیه‌ش ( نه‌بوونى دیموكراسى  ) له‌ ووڵاته‌ (كۆمۆنیسته‌كان و سۆشیالیسته‌كانى سه‌ر به‌ سۆڤیه‌ت )  ببونه‌ ووڵاتانێكى خاوه‌ن ده‌زگاى داپڵۆسێنه‌ر و بیرۆكراتى بێكه‌ڵك و تاكڕه‌و و دیكتاتۆرى كه‌ ببونه‌ مایه‌ى بێبه‌شكردنى كرێكاران و جوتیاران و ...هتد. له‌هه‌موو ژیانێكى ئاسوده‌ و خۆشگوزه‌ران  و وایكرد كه‌ بێزراو و ناشیرین  ببن  له‌به‌رچاوى جه‌ماوه‌رى گه‌له‌كانیاندا و له‌كۆتایشدا دابته‌پن و له‌به‌ریه‌ك هه‌ڵبوه‌شێن . 
· له‌هه‌موو سووچێكى 4 ئه‌م جیهانه‌دا خه‌بات ده‌كرێت له‌پێناوى چاكردن و باشكردنى ده‌سه‌ڵاتدا.ئه‌م خه‌باتكردنه‌ شێوه‌و ڕه‌نگى جیاوازى وه‌رگرتوه‌.وه‌ك خه‌باتى چه‌كدارى و سیاسى و ئاشتیخوازانه‌ و دیپلۆماسیانه‌, به‌ڵام له‌ڕۆژگارى پێشكه‌وتنى كۆمه‌ڵگاكانه‌وه‌ زیاتر خه‌باتى ئاشتیخوازانه‌ سه‌رقافڵه‌ى خه‌باته‌كان بوه‌ و توانیویه‌تى ده‌سكه‌وتى گرنگیش به‌ده‌ستبهێنێت, چونكه‌ ئه‌م جۆره‌ خه‌باته‌ توانى رٍێكخستن و په‌یوه‌ندییه‌ كۆمه‌ڵایه‌تیه‌كان له‌ژێر سێبه‌رى دیموكراسیدا بهێنێته‌ كایه‌وه‌.
ئه‌و هه‌نگاوه‌ پێشكه‌وتوانه‌ى له‌ڕێگاى خه‌باتى بزوتنه‌وه‌ى كرێكارانه‌وه‌ به‌ده‌ستهاتوه‌ بوه‌ هۆى پته‌وكردنى پایه‌ و بیروباوه‌ڕى سۆشیال دیموكراته‌كان و ته‌نها ڕێگاش بۆ ئازادى مرۆڤ له‌هه‌موو كۆت و به‌ندێكى ئابورى و كۆمه‌ڵایه‌تى  و...هتد.بانگه‌وازى خه‌باتى ئاشتیانه‌ بوو له‌لایه‌ن كۆمه‌ڵگاوه‌.ڕێكخستنى ئه‌م په‌یوه‌ندییه‌ كۆمه‌ڵایه‌تیانه‌ ده‌بێت له‌ڕێگاى هاوكارى توندو تۆڵى و هاوبه‌شى خه‌ڵكه‌وه‌ بێت,كه‌ده‌بێته‌ مایه‌ى بیروباوه‌ڕێكى پته‌وى نه‌گۆڕى خه‌ڵكى به‌رامبه‌ر به‌به‌ها ڕه‌وشتیه‌كان و په‌روه‌رده‌ییه‌كان كه‌ بزوتنه‌وه‌ى خه‌باتى كرێكارى ئامانجێتى.

ته‌نها له‌كۆمه‌ڵگاى دیموكراتیدا بیروباوه‌ڕه‌كانى سۆشیال دیموكرات له‌ ئازادى و یه‌كسانى و سۆلیدارێتیدا دێته‌ دى,ته‌نها له‌م كۆمه‌ڵگایه‌شدا مرۆڤه‌كان یه‌كسان و ئازادن له‌ به‌ڕێوه‌بردنى چۆنێتى ژیانى خۆیاندا, وه‌ك تاكه‌ كه‌س و له‌ ئازادییه‌كى هاوبه‌شدا له‌گه‌ڵ خه‌ڵكیدا چاره‌سه‌ر بۆ گیروگرفته‌ هاوبه‌شه‌كان بدۆزرێته‌وه‌.هه‌ر له‌به‌ر ئه‌م هۆیانه‌ش سۆشیال دیموكراته‌كان ده‌یانه‌وێت كاریگه‌رى ته‌واویان هه‌بێت له‌سه‌ر ئاستى سیاسى و ئابورى كۆمه‌ڵگا .

ڕێبازى سۆشیال دیموكراته‌كان له‌سه‌ر گۆڕینى مافى بڕیاردان به‌سه‌ر به‌رهه‌م و دابه‌شكردنى به‌رهه‌مه‌كان, هۆیه‌كه‌ بۆ پێكهێنانى ده‌سه‌ڵاتى خه‌ڵكى له‌سه‌ر ڕێكخستنى به‌رهه‌مهێنان كه‌ پێداویستیه‌كى گرنگه‌ بۆ به‌دیهێنانى دیموكراتى له‌كۆمه‌ڵگادا.

سۆشیال دیموكرات ده‌یه‌وێت له‌سه‌رو مافى خاوه‌ندارێتیه‌وه‌ بێت و مافى كار  له‌سه‌روو سه‌رمایه‌ و مافى كڕیار له‌سه‌روو مافى به‌رهه‌مهێنانه‌وه‌ بێت.ده‌بێت ده‌سه‌ڵاتى ئابورى ناوه‌ندى هه‌بێت و له‌ده‌ستى تاكه‌كه‌سه‌وه‌ بگوێزرێته‌وه‌ بۆ ڕێكخستنى نوێ,كه‌ هه‌موو هاوڵاتیه‌ك مووچه‌ خۆر بێت,یان كڕیار, كاریگه‌رییان هه‌بێت له‌سه‌ر ڕێوشوێنى دابه‌شكردنى به‌رهه‌م و ده‌زگاكانى به‌رهه‌مهێنان و مه‌رجه‌كانى كار.

بۆ هێنانه‌ دى ئه‌م ئامانجانه‌ ده‌بێت یه‌كسانى هه‌بێت له‌دابه‌شكردندا له‌پێناوى خۆشگوزه‌رانى گشتى و به‌كارهێنانى سه‌رچاوه‌ ئابوریه‌كان و سامانه‌ سروشتیه‌كان و ژینگه‌ به‌شێوه‌یه‌كى چالاك.لێره‌دا به‌ڕێوه‌بردنى ئابوورى كۆمه‌ڵگا له‌گه‌ڵ بازاڕدا دژى یه‌كتر نابن,به‌ڵكو ته‌واوكه‌رى یه‌كتر ده‌بن,هیچ كامیان به‌ته‌نها ناتوانێت ئامانجه‌كانى له‌خزمه‌تگوزارى و پێشكه‌وتندا بپێكێت.

شێوه‌كارى به‌ڕێوه‌بردنى هاوبه‌ش واتا( ده‌وڵه‌ت و شاره‌وانى ) ده‌بێت له‌لایه‌ن هاوڵاتیانه‌وه‌ له‌ڕێگاى بڕیارى سیاسى ئۆرگانه‌ هه‌ڵبژارده‌كانه‌وه‌ دیارى بكرێت.واتا بواره‌كانى ته‌ندروستى و خزمه‌تگوزارى و چاودێرى پیرو په‌ككه‌وته‌ و منداڵان و فێركردن و په‌روه‌رده‌ ده‌بێت له‌چوارچێوه‌ى بڕیارێكى ناوخۆیى بێت,كه‌له‌لایه‌ن ڕێكخراوه‌ سیاسیه‌ هاوبه‌شه‌كانه‌وه‌ ده‌رده‌چێت.

سۆشیال دیموكرات كه‌ له‌ خه‌باتى مرۆڤه‌ كاركه‌ره‌كانه‌وه‌ دروست بوه‌ و گه‌شه‌یكردووه‌ بۆ به‌دیهێنانى ژیانێكى باش و به‌خته‌وه‌ر به‌گه‌شه‌كردن و پێشكه‌وتنى ئابورى و له‌خزمه‌تى مرۆڤایه‌تیدا بێت و به‌ڕه‌چاوكردنى پاراستنى به‌ها ڕه‌وشتیه‌كان و په‌روه‌رده‌یى و پاراستنى ژینگه‌ و په‌یوه‌ندییه‌ كۆمه‌ڵایه‌تیه‌كان .

بنه‌ما گشتیه‌كانى سۆشیال دیموكرات 11
· ئامانجى سه‌ره‌كى سۆشیال دیموكراته‌كان چه‌سپاندنى بیر و هزر و پره‌نسیپى دیموكراتیه‌ له‌گشت ڕێكخراوه‌ كۆمه‌ڵایه‌تیه‌كان و په‌یوه‌ندیه‌ ناوخۆییه‌كانى نێوان مرۆڤدا كه‌ بتوانێت له‌و ئاكاره‌وه‌ تواناى ژیانێكى خۆش گوزه‌ران و پڕ مانا به‌ده‌ست بهێنێت. مه‌به‌ست له‌م ئامانجه‌ش پێكهێنانه‌وه‌ و ڕێكخستنه‌وه‌ى كۆمه‌ڵگایه‌ له‌سه‌ر بناغه‌ى مافى بڕیاردان بۆ به‌رهه‌مه‌كان و دابه‌شكردنیان له‌ژێر ده‌سه‌ڵاتى خه‌ڵكیدا و بنه‌ماكانى دروستبوونى كۆمه‌ڵگاى چینایه‌تى وازلێبهێنرێت و هاووڵاتى ئازادبن و له‌ژێر كۆنتڕۆڵى هیچ گروپێكدا نه‌بن كۆمه‌ڵگایه‌ك دروستبێت كه‌ هاوكارى و ئازادى كاریگه‌رى مرۆڤه‌كان تیایدا یه‌كسانه‌.
ئه‌م بیر وبۆچونانه‌ ڕه‌گ و ڕیشه‌ى قووڵى هه‌یه‌ له‌ باوه‌ڕهێنان به‌پیرۆزى مرۆڤ كه‌ یه‌ك به‌هاى یه‌كسانیان هه‌یه‌ له‌ ئازادى و یه‌كسانى و هاوكاریكردندا. هه‌ربۆیه‌ش ئه‌م سێ بنه‌ما سه‌ره‌كیه‌ بونه‌ته‌ سێكوچكه‌ى بیروباوه‌ڕه‌كانى سۆشیال دیموكراته‌كان له‌ دونیادا و خه‌بات ده‌كه‌ن بۆ وه‌دیهێنانیان و جێبه‌جێكردنیان له‌سه‌ر زه‌مینه‌ى واقیعى كۆمه‌ڵگاكاندا,ئه‌وانیش:-

1. ئازادى
لاى سۆشیال دیموكراته‌كان بڕیاردان له‌سه‌ر په‌یوه‌ندییه‌ ناوخۆییه‌كان مافى سه‌ره‌كى خه‌ڵكه‌ به‌بێ فشار و ده‌ست تێوه‌ردانى ووڵاتانى تر ئه‌مه‌ش هه‌موو ئه‌و خواست و ده‌سه‌ڵاته‌ ئابورییانه‌ ده‌گرێته‌وه‌ كه‌ له‌ ژێر ڕكێفى خه‌ڵكه‌كه‌دا نین. هاوكاریكردن له‌نێوان نه‌ته‌وه‌كاندا پێویستى و وابه‌سته‌یه‌كى دوولایه‌نه‌ و پێویسته‌ هه‌موو نه‌ته‌وه‌كان هاوشان و هاونرخ بن له‌گه‌ڵ یه‌كتردا و بۆ كه‌مكردنه‌وه‌ى هه‌ڕه‌شه‌ و مه‌ترسیى به‌جیهان بوون له‌سه‌ر ژیانى مرۆڤایه‌تى ده‌كرێت فاكته‌رى هاوبه‌ش له‌نێوان نه‌ته‌وه‌ ئازاده‌كاندا له‌سه‌ر بناغه‌ى (ئیختیارى) ئازاد دروست بكرێت.مافى گشتى هاوڵاتیان له‌سه‌ر یه‌كسانى ده‌نگدان و بیرباوه‌ڕى ئازاد و چاپه‌مه‌نى ئازاد و ڕێكخستنى بناغه‌ى پێكهێنانى پڕه‌نسیپه‌كانى سۆشیال دیموكراته‌.

ئه‌م بنه‌ما سه‌ره‌كیانه‌ هۆكارێكى گرنگن بۆ سه‌ركه‌وتن به‌سه‌ر كۆمه‌ڵگاى كۆن و دژى ده‌سه‌ڵاتى هه‌موو ئه‌و گروپانه‌یه‌ كه‌ مافى هاوڵاتیان قۆرخ ده‌كه‌ن.جیاوازى بارى ئابورى و كۆمه‌ڵایه‌تى هۆكارى سه‌ره‌كین بۆ جێپێلێژكردنى ئازادى و یه‌كسانى و هاوڵاتیان بۆ ئه‌م مه‌به‌سته‌ پێویسته‌ مرۆڤ ڕزگاربكرێت له‌ خراپى بارى ئابورى و كه‌لتورى و ئه‌ویش به‌له‌ناوبردنى و تێكدانى ئه‌و پرده‌ ئابوریه‌ كه‌ به‌ گروپه‌وه‌ به‌سراوه‌.ئه‌گه‌رچى سۆشیال دیموكرات پاڵپشتى ئازادییه‌كانى تاك و گروپه‌ له‌مافى بڕیارداندا له‌سه‌ر كاروبارى ناوخۆیى خۆیان.چونكه‌ ئازادى ده‌توانێت كارابێت و تواناكانى له‌خزمه‌تى پێشكه‌وتنى تاكه‌كه‌سدا ته‌رخان بكرێت.

2. یه‌كسانى

سۆشیال دیموكراته‌كان هه‌وڵده‌ده‌ن سامانه‌كانى سه‌رزه‌وى به‌شێوه‌یه‌كى دادپه‌روه‌رانه‌ دابه‌شبكرێت به‌سه‌ر نه‌ته‌وه‌ جیاوازه‌كانى سه‌ر گۆى زه‌وى و هه‌موو نه‌ته‌وه‌یه‌ك مافى بوونه‌ ئه‌ندامێتى ڕێكخراوه‌ جیهانیه‌كانى هه‌یه‌ به‌یه‌كسانى.ئه‌مه‌ش له‌و ڕوانگه‌یه‌وه‌ سه‌رچاوه‌ ده‌گرێت كه‌ مرۆڤ له‌ جیهاندا وه‌ك یه‌ك سه‌یر ده‌كرێت و هه‌موویان هاونرخن.

له‌كۆمه‌ڵگاى نایه‌كساندا ئه‌وانه‌ى بارى ژیانیان خراپه‌ ده‌سه‌ڵاتیان به‌سه‌ر به‌ڕێوه‌بردنى ژیانى خۆیاندا نیه‌ كه‌متر ئازادن.بۆیه‌ له‌ سۆنگه‌ى ئه‌م داخوازییه‌وه‌ سۆشیال دیموكراته‌كان دژى هه‌موو شێوه‌ جیاوازییه‌كى چینایه‌تى و...هتد ڕاده‌وه‌ستن.له‌هه‌مان كاتدا دژى ئه‌و سیسته‌مه‌ش ده‌وه‌ستێت كه‌ماف و ئه‌ركه‌كانى كار به‌پێى ڕه‌گه‌زى نێر و مێ دابه‌شبكرێت , داواى له‌ناوبردن و نه‌مانى ئه‌و بۆچونانه‌ش ده‌كات كه‌ بوونه‌ته‌ هۆى پێكهێنانى  دروستبوونى ژیانى جیاواز بۆ ژن  و پیاو له‌سه‌ر بنه‌ماى جیاوازى بایۆلۆژى. هه‌روه‌ها داواى سه‌رله‌نوێ ڕێكخستنه‌وه‌ى یاساو ڕێساى هه‌موو ئه‌و داب و نه‌ریتانه‌ ده‌كات كه‌بونه‌ته‌ هۆى دواخستنى ڕه‌گه‌زى مێینه‌ له‌ژیانى ڕۆژانه‌ى كۆمه‌ڵدا له‌هه‌موو بواره‌كانى ژیاندا.

3. هاوكاریكردن ( سۆلیدارێتى )  

سۆشیال دیموكراته‌كان له‌ وڵاته‌ ده‌وڵه‌مه‌نده‌كاندا داوا ده‌كه‌ن كه‌ كارى تایبه‌ت بكرێت بۆ یارمه‌تى و به‌رزكردنه‌وه‌ى ئاستى گوزه‌رانى وڵاته‌ هه‌ژاره‌كان له‌ پێناو سه‌قامگیربوونى ئاشتییه‌كى هاوبه‌ش له‌نێوان نه‌ته‌وه‌كاندا, چونكه‌ جیهانێك كه‌ هه‌ندێك نه‌ته‌وه‌ى تێدا بچه‌وسێته‌وه‌ و هه‌ندێك نه‌ته‌وه‌ش له‌وپه‌ڕى ئازادیدا بژین ئه‌و جیهانه‌ هه‌رگیز له‌ شه‌ڕ وئاژاوه‌ به‌دوور نابێت. كه‌واته‌ هه‌تاوه‌كو ئازادیى تاكێك له‌مه‌ترسیدا بێت ئه‌وا ئازادیى هه‌مووان به‌گشتى له‌مه‌ترسیدایه‌,به‌م پێیه‌ ده‌بێت هاوكاریكردن هه‌موو لایه‌كى جیهان بگرێته‌وه‌.ته‌نها له‌چوارچێوه‌ى وڵاته‌كه‌دا نه‌وه‌ستێت. مرۆڤ وه‌ك بونه‌وه‌رێكى كۆمه‌ڵایه‌تى پێویستى به‌یه‌كتر هه‌یه‌ و هاوكاریكردن له‌نێوان خه‌ڵكدا خۆشگوزه‌رانى دروست ده‌كات به‌م شێوه‌یه‌ش خۆشگوزه‌رانى تاكه‌ كه‌سیش ده‌سته‌به‌ر ده‌بێت.

هاوكاریكردنى كۆمه‌ڵایه‌تى خه‌ڵك و نه‌ته‌وه‌كان له‌بواره‌ جیاجیاكانى ژیاندا یارمه‌تیده‌رێكى گرنگه‌ بۆ چه‌سپاندن و دادپه‌روه‌ریى له‌كۆمه‌ڵدا.هاوكاریكردن بناغه‌ى دابینكردنى په‌یوه‌ندییه‌ كۆمه‌ڵایه‌تیه‌كانه‌ له‌ ژیاندا كه‌ ئه‌مه‌ش ده‌بێته‌ هۆى گه‌شه‌كردن و پێشكه‌وتنى كۆمه‌ڵ به‌مه‌رجێك له‌سه‌ر بنه‌ماكانى باوه‌ڕبوون به‌یه‌كترى و دووركه‌وتنه‌وه‌ له‌كێبڕكێى نادروست.ئه‌م هاوكاریكردنه‌ پێویستى به‌كارو چالاكیى ڕێك و پێك هه‌یه‌ به‌گوێره‌ى تواناو داهاتى خه‌ڵكى ئه‌و كاته‌ پێكه‌وه‌ ژیان له‌سه‌ر بنچینه‌ى خواسته‌كانى خزمه‌تكردن و بیركردنه‌وه‌ له‌یه‌كترى ڕێچكه‌ ده‌گرێت.

ئازادى و یه‌كسانى و هاوكاریكردن پێكه‌وه‌ ده‌بنه‌ بناغه‌ى كۆمه‌ڵگایه‌كى دیموكراتى به‌رفراوان و ته‌نها ئه‌و كۆمه‌ڵگایه‌ش دیموكراتیه‌ كه‌ بتوانرێت ئازادى و یه‌كسانى و هاوكارى ده‌سته‌به‌ر بكات.

دیموكراتیه‌ت ئامانجى سه‌ره‌كیى بیروباوه‌ڕى سۆشیال دیموكراته‌كانه‌ و ده‌بێت هه‌موو بواره‌كانى ژیان بگرێته‌وه‌ له‌ڕووى ڕامیارى و ئابورى و كۆمه‌ڵایه‌تى و كولتوورى.

*

*

*

*

*

*

ڕابه‌رانى 
ڕێبازى سۆشیالیستى و سۆشیال دیموكراتى

· گه‌لێك فه‌یله‌سوف و تێورسینى بیری سۆشیالیستى و سۆشیال دیموكراتى هه‌بون كه‌ كاریان ده‌كرد بۆ دانان و دامه‌زراندنى بنه‌ما سه‌ره‌كیه‌كانى بیرى سۆشیالیستى  له‌وانه‌ :-

(( بیر جۆزیف برۆدۆن ( 1809 – 1865 ) فه‌ره‌نسیه‌ ، جان جۆریس ( 1859 – 1914 ) فه‌ره‌نسیه‌، ئیدوارد برنشتاین( 1854 – 1938 ) ئه‌ڵمانیه‌، كارل كاوتسكى ( 1854 – 1938) ئه‌ڵمانیه‌،هارۆڵد لاسكى( 1893 – 1950 ) ئینگلیزیه‌ )) ., به‌ڵام ئێمه‌ لێره‌دا هه‌ندێك له‌ و بیرمه‌ند و زانایانه‌ باس ده‌كه‌ین كه‌ كاریگه‌رى به‌رچاویان هه‌بوه‌ له‌ ناساندن و سه‌رهه‌ڵدان و گه‌شه‌كردن و چه‌سپاندنى له‌سه‌ر زه‌مینه‌ى واقیع بۆ بیرى سۆشیالیستى و ڕێبازى سۆشیال دیموكرات له‌ناو كۆمه‌ڵگاو له‌ده‌سه‌ڵاتیشدا له‌پاڵ ئه‌واندا له‌وانه‌:- 

1.  سان سیمۆن ك . ه . ڕوفروا (1760  - 1825 ) 12
ئینسایكلۆپیدیایه‌ك و سیاسی و ئابوریناس  و سۆشیالیستى و ئایدیالیستێكى فه‌ڕه‌نسیه‌ ، ناوى ته‌واوى " كلۆد هندى دى ڕوفروا كونت دى سان سیمۆن"ه‌ . له‌گه‌ڵ هه‌ریه‌كه‌ له‌ شارڵ فۆرییه‌ و ڕۆبه‌رت ئه‌وین دا به‌سێ كوچكه‌ى دامه‌زرێنه‌رانى بیرى سۆشیالیستى خه‌یاڵى داده‌نرێن. 

ده‌كرێت سان سیمۆن دابنرێت به‌ دوا پیاوى ئینسایكلۆپیدیای سه‌ده‌ى هه‌ژده‌هه‌م و یه‌كه‌م سۆشیالیستى فه‌ره‌نسی و په‌یامبه‌رى هه‌ڵهاتنى  سه‌ده‌ى پیشه‌سازى ، ئه‌و له‌ نێوان دووسه‌ده‌دا بوو به‌خۆی ده‌گوت " بینه‌رى قۆناغى په‌ڕینه‌وه‌ " .

سان سیمۆن له‌ خێزانێكى ئۆرۆستۆكراتى له‌ دایك بووه‌، به‌ڵام دایك و باوكى بێ كاربوون و پشتیان به‌ستبوو به‌و خه‌رجیه‌ى كه‌ له‌لایه‌ن پادشاوه‌ بۆیان بڕابۆوه‌، لێره‌وه‌ و له‌ ته‌مه‌نى منداڵیه‌وه‌ ڕقى له‌ ئۆرۆستۆكراته‌ مشه‌خۆره‌كان له‌لاى گه‌شه‌ى كرد، هه‌ر له‌ زوه‌وه‌ مه‌یلى به‌لاى ئۆپۆزسیۆندا ده‌ركه‌وت، له‌ ته‌مه‌نى  13 ساڵیدا بوو كه‌ ڕه‌تیكرده‌وه‌ له‌ كه‌ش و هه‌وا دینیه‌كانى كه‌نیسه‌دا به‌شدارى بكات، ئه‌وه‌نده‌ى پێنه‌چوو كه‌ په‌یوه‌ندى به‌دایك و باوكیه‌وه‌ پچڕاندو چووه‌ ڕیزى سه‌ربازیه‌وه‌و له‌ ساڵی  1777 دا  بووه‌ ئه‌فسه‌ر و له‌ساڵی 1779 دا به‌سه‌ركردایه‌تى تیپێك چووه‌ ئه‌نتیل و به‌شدارى له‌ شه‌ڕی یۆرك تاوندا كرد كه‌ تیایدا بریندار كراو له‌ له‌لایه‌ن ئینگلیزه‌كانه‌وه‌ به‌دیل گیرا، دواى ئه‌و ڕوداوه‌و دواتر ڕایگه‌یاند كه‌ به‌شدارى كردووه‌ له‌ هه‌ڵمه‌تێكدا به‌ئامانجى ڕزگاركردنى ئه‌مریكا .

دواى ئه‌وه‌ى كه‌ ئینگلیزه‌كان ئازادیان كرد سه‌فه‌ریكرد بۆ ئیسپانیا و له‌وێ ئاسۆكانى بیركردنه‌وه‌ى فراوان بوو سه‌رگه‌رمى نه‌خشه‌ دانانى پرۆژه‌ى كه‌ناڵێك بوو كه‌ شارى مه‌دریدى ده‌به‌سته‌وه‌ به‌ده‌ریاى سپى ناوه‌ڕاسته‌وه‌، ئه‌م پرۆژه‌یه‌ جێبه‌جێ نه‌كراو یه‌كه‌م پرۆژه‌ بوو له‌و پرۆژانه‌ى كه‌ له‌لایه‌ن قوتابخانه‌ى سان سیمۆنیه‌كان نه‌خشه‌یان بۆ دانا .كاتێ شۆڕشی به‌ناوبانگى فه‌ره‌نسى ساڵی 1789 به‌رپاكرا سان سیمۆن هه‌وڵیدا كه‌ له‌گه‌ڵ ئه‌نجامه‌كانیدا خۆى بگونجێنێت كه‌ ئه‌مه‌ش بوه‌ هۆی له‌ ده‌ستدانى ناو و نازناوه‌ نه‌جیبزاده‌كه‌ى و ناوێكى ترى هه‌ڵگرت كه‌ بریتى بوو له‌ كلۆدیونوم .

ماوه‌یه‌ك سان سیمۆن له‌گه‌ڵ ئیش و كارى بازرگانیدا له‌ بوارى زه‌وى وزاردا خه‌ریك بوو ، به‌ڵام له‌ ساڵی 1798 دا گه‌ڕایه‌وه‌ بۆ خۆڕۆشنبیركردنى زانستى، ده‌ستیكرد به‌خوێندن له‌ قوتابخانه‌ى پزیشكى و له‌ قوتابخانه‌ى پۆلیته‌كنیك زۆر به‌چڕی  و زاناكانى بانگ ده‌كرده‌ سه‌ر مێزه‌كه‌ى و بیرى له‌ دانانى ئینسایكلۆ پیدیایه‌كى نوێ ده‌كرده‌وه‌، ئه‌و پێیوابوو ئه‌و ئینسایكلۆ پیدیایه‌ى كه‌ (( دیدیرۆ و دالامبیر)) دایان نابوو كاتى به‌سه‌ر چووه‌و ده‌یگوت زانست له‌و په‌نجا ساڵه‌دا پێشكه‌وتنى گه‌وره‌ى تیادا ڕویداوه‌و ڕژێمى كۆن ڕووخاوه‌ و پێویسته‌ سیسته‌مێك له‌سه‌ر داروپه‌ردوه‌كه‌ى بنیات بنرێت كه‌ به‌هیچ جۆرێك په‌یوه‌ندى نه‌بێت به‌كاسۆلیكه‌وه‌ له‌ لایه‌ك و له‌لایه‌كى تریشه‌وه‌ په‌یوه‌ندى نه‌بێت به‌فه‌لسه‌فه‌ى " كانت " وه‌ .

دواى سه‌فه‌ركردنى بۆ جنێف، سان سیمۆن یه‌كه‌م كتێبى بڵاوكرده‌وه‌ له‌ ساڵی  1803 دا  به‌ناونیشانى " نامه‌كانى نیشته‌جێیه‌ك له‌ جنێف بۆ هاوسه‌رده‌مه‌كانى " .كه‌ تیایدا ڕه‌خنه‌ له‌و  ئه‌نجامانه‌ ده‌گرێت كه‌ شۆڕشى فه‌ره‌نسى پێیگه‌یشت له‌ بوارى بۆرژوازیه‌تدا بۆ هێشتنه‌وه‌ى به‌روبومه‌كانى و تێكشاندنى ده‌ره‌به‌گایه‌تى .له‌ هه‌مان كتێبدا هیواى خواست كه‌ ده‌سه‌ڵاتێكى ڕۆحى دروست بێت له‌ سه‌روو ده‌سه‌ڵاتى ده‌سه‌ڵاتداره‌ ناوخۆییه‌كانه‌وه‌ له‌ هه‌ر وڵاتێكدا بۆ ئه‌وه‌ى هاوسه‌نگیه‌ك دروست بكات له‌ جیهانى نوێدا، بۆ ئه‌وه‌ى ده‌سه‌ڵاتى زانست جێگه‌ى ده‌سه‌ڵاتى كاسۆلیكى كه‌نیسه‌ بگرێته‌وه‌، ئه‌م بۆ چوونه‌ پێشینه‌یه‌ك بوو بۆ ئه‌وه‌ى  له‌م سه‌ده‌یه‌دا پێى ده‌وترێت "ڕێكخراوى نه‌ته‌وه‌ یه‌كگرتوه‌كان ". هه‌موو له‌و دام و ده‌زگا نێوده‌وڵه‌تیانه‌ى كه‌ له‌ جنێفدا باره‌گایان هه‌یه‌، به‌هه‌مان  ئاڕاسته‌ سان سیمۆن له‌ ساڵى 1814 دا كتێبێكى ترى بڵاوكرده‌وه‌ به‌ناونیشانى " دووباره‌ ڕێكخستنه‌وه‌ى كۆمه‌ڵگه‌ى ئه‌وروپى " كه‌ تیایدا داواى دامه‌زراندنى په‌ڕله‌مانه‌كانى ده‌كرد له‌ هه‌ر وڵاتێكداو په‌ڕله‌مانێكى هاوبه‌شى ئه‌وروپى .پاش ماوه‌یه‌ك ڕاسته‌وخۆ ده‌ستى كرد به‌كارى سیاسیى له‌ ڕێگه‌ى ئه‌و حیزبه‌ى كه‌ دایمه‌زراند به‌ناوى " حیزبى نه‌ته‌وه‌یی" له‌ هه‌مان كاتدا بیروڕاكانى ده‌رباره‌ى ئابورى  بڵاوده‌كرده‌وه‌ له‌ گۆڤارى"پیشه‌سازیدا" له‌ ساڵانى ( 1810 – 1816 ) دا .

بیرو بۆچونه‌ ئابوریه‌كانى له‌ چوارده‌ورى چه‌مكى پیشه‌سازیدا ته‌وه‌رى به‌ستبوو مه‌به‌ستى له‌ پیشه‌سازى هه‌موو كارێك بوو كه‌ عه‌قڵى مرۆڤ ئاڕاسته‌ى ده‌كرد .ڕاسته‌وخۆ ئه‌و بۆ چونه‌ كارى ده‌ستى و كارى عه‌قڵى و كارى كشتوكاڵى و پیشه‌سازى و بازرگانیشی ده‌گرته‌وه‌، ده‌توانرێت بوترێت كه‌ كه‌سى"پیشه‌سازى  له‌ كۆتاییدا به‌رهه‌م هێنه‌ره‌".

سان سیمۆن داواى دروستكردنى كۆمه‌ڵگایه‌كى نوێی ده‌كرد كه‌ بناغه‌ سه‌ره‌كیه‌كه‌ى  پێك بێت له‌و كه‌سه‌ به‌رهه‌م هێنه‌رانه‌ بۆ ئه‌وه‌ى به‌رامبه‌ر ئه‌و كه‌سانه‌ بوه‌ستێته‌وه‌ كه‌ خاوه‌ن سه‌رمایه‌ن ،به‌ڵام به‌رهه‌مهێن نین، خاوه‌ن سه‌رمایه‌كان بریتین له‌وه‌به‌رهێن و به‌شداره‌كان .له‌ ساڵى  1819 دا سان سیمۆن بابه‌تێكى بڵاوكرده‌وه‌ كه‌ مه‌به‌سته‌كانى خۆی تیادا ڕونكرده‌وه‌ كه‌ كێشه‌ى زۆرى بۆ دروستكرد.كورته‌ى ئه‌و بابه‌ته‌ بریتیه‌ له‌وه‌ى كه‌ ڕایگه‌یاند " جگه‌ له‌ وه‌به‌رهێنه‌ره‌كان سوودیان نیه‌ بۆ نه‌ته‌وه‌و پێویسته‌ له‌ناو ببرێن"، ئه‌وانه‌ش بریتین له‌: میره‌كانى ناو كۆشك و میره‌كانى كه‌نیسه‌ و ئه‌فسه‌رو دادوه‌ره‌كان، ئه‌و به‌رهه‌مهێنه‌رانه‌ى كه‌ نه‌ته‌وه‌ پێویستى پێیانه‌ بریتین له‌ ڕه‌نجده‌ره‌ ئاساییه‌كان، له‌ كێڵگه‌كان و كارگه‌كاندا، به‌ڵام ئه‌مه‌ش ئه‌وه‌ ناگه‌یه‌نێت كه‌ سان سیمۆن دژى سه‌رمایه‌ دارى بوبێت، له‌و كۆمه‌ڵگایه‌ى ئه‌و وێنه‌ى كێشابوو ده‌بینین كه‌ خاوه‌ن بانكه‌كان جێگه‌یه‌كى دیارو شایسته‌یان بۆ دانرابوو .

سان سیمۆن ماوه‌یه‌كى دوورو درێژ چاوه‌ڕێی كرد بێ ئه‌وه‌ى هیچ یه‌كێك له‌ پرۆژه‌كانى وه‌دیبێت ئه‌مه‌ش وایلێكرد هه‌ست به‌ دۆڕاوى بكات و هه‌وڵى خۆكوشتنیداو له‌ 9/3/1823 دا یه‌ك فیشه‌كى نا به‌سه‌رى خۆیه‌وه‌، نه‌مرد به‌ڵام چاوێكى له‌ ده‌ستدا،دواى ئه‌م ڕووداوه‌ ماوه‌یه‌ك له‌  ونبون و ناخۆشی و هه‌ژاریدا ژیا، به‌ڵام یه‌كێك له‌ خوێندكاره‌كانى قوتابخانه‌ فكره‌یه‌كه‌ى " ئۆلێند رودیغیر" خه‌رجى سان سیمۆنى خسته‌ ئه‌ستۆی خۆی بۆ دابینكردنى پێداویستیه‌كانى ژیانى .

ئه‌م قۆناغه‌ى كۆتایی ژیانى به‌وه‌ جیائه‌كرێته‌وه‌ كه‌ پێشكه‌وتنێكى به‌رچاو له‌ تێوریه‌كاندا به‌ر جه‌سته‌ بوو،  له‌ نێوان ساڵانى (1823 – 1824 ) كتێبێكى دانا كه‌ له‌چوار به‌ش پێكهاتبوو به‌ناونیشانى " كتێبى بڕوا بۆ پیشه‌سازیه‌كان"و  له‌ سێ به‌شى یه‌كه‌میدا " ئۆ گیست كۆنت " به‌شداریه‌كى گه‌وره‌ى تیادا كردو كاریگه‌رى ئۆگیست كۆنت له‌سه‌ر سان سیمۆن  هه‌ستى پێ ئه‌كرێت له‌ ڕوانگه‌ى دینه‌وه‌.

· ئه‌و پێشكه‌وتنه‌ى كه‌ فكرى سانسیمۆنى گرته‌وه‌ له‌ هه‌ڵوێسته‌كانیدا ده‌بینین:-

 1. ده‌رباره‌ى سیسته‌مى په‌ڕله‌مانى كه‌ هیچ بڕوایه‌كى پێی نه‌بوو.

2.  وه‌ له‌سه‌ر ئاستى ئه‌و ڕۆڵه‌ى كه‌ پێویسته‌ پیشه‌سازكاران بیبینن، ڕۆڵی نه‌ماو كه‌م بۆوه‌و ڕۆڵی پرۆلیتاریا فراوان بوو.

3.  سان سیمۆن بانگه‌شه‌ى بۆ خوێندن و ڕۆشنبیركردن ده‌كرد. 

4.  داواى فێركردنى خوڕه‌وشتى و دینى نوێی بۆ ئه‌و چینه‌ ده‌كرد. له‌كۆمه‌ڵگایه‌كدا كه‌ ئامانجى باشكردنى بارودۆخى ئه‌وانه‌ى زۆرترین ژماره‌ بوون، به‌ڵام زۆر هه‌ژار بوون، له‌م چوارچێوه‌یه‌دا سان سیمۆن كتێبێكى نوسی به‌ناوى "مه‌سیحیه‌تى نوێ" له‌ ساڵ  1825 دا.

ئه‌و سۆشیالیستیه‌ى كه‌ سان سیمۆن بانگه‌شه‌ى بۆ ده‌كرد ئه‌و سۆشیالیسته‌ نه‌بوو كه‌ به‌ئاڕاسته‌ى خۆ به‌ڕێوه‌بردن بڕوات،به‌ڵكو سۆشیالیستێكى پلان دانان و ته‌كنۆكڕاتى بوو،به‌مه‌ش سان سیمۆن بووه‌ یه‌كێك له‌و كه‌سانه‌ى كه‌ یه‌كێك له‌ ته‌وه‌ره‌ بنچینه‌یه‌كانی دا به‌سه‌رمایه‌دارى و ڕێگاى ڕۆشنكرده‌وه‌ له‌ پێش ڕابه‌رانیدا خاوه‌ن ده‌ستپێشخه‌رى و چالاكى، هه‌روه‌ها ئه‌و چالاكیه‌ى پێشكه‌ش كۆمه‌ڵگایه‌ك كرد كه‌ تیایدا ڕێكخستن جێگه‌ى فه‌وزاو پاشاگه‌ردانى بگرێته‌وه‌و یه‌كێتى دین جێگه‌ى په‌رش و بڵاوى بگرێته‌وه‌ .

سان سیمۆن كاریگه‌رى له‌سه‌ر هاوسه‌رده‌مه‌كانى خۆی نه‌بوو،چونكه‌ ئه‌وان سان سیمۆنیان به‌پیاوێك ئه‌زانى كه‌ ئارامگرتنى زۆره‌ و حه‌ماسی بۆ بیرو بۆچونه‌كانى خۆی هه‌یه‌ تا ئه‌و په‌ڕی باوه‌ڕ.به‌ڵام دواى چه‌ند ساڵێك له‌ پاش مردنى له‌ ساڵى  1825 دا لایه‌نگرانى زۆر بوو  قوتابخانه‌یه‌كى فكرى سان سیمۆنیه‌كان دامه‌زرا.

سان سیمۆنی 

به‌ناوبانگترین دواكه‌وته‌ى سانسیمۆن بریتین له‌ :-

پرۆسێر ئه‌نفانتان كه‌ نازناوى " باوكه‌ ئه‌نفانتان " "1796 – 1864 " و ئه‌رمان بازار " 1791 – 1832 " و میشێل شۆفالیه‌ " 1806 – 1879 " و بیار لور " 1797 – 1871 " .

هه‌ردوو پرۆسێر ئه‌نفانتان  و ئه‌رمان بازار له‌ ساڵى 1825 دا ڕۆژنامه‌یه‌كیان به‌ناوى " به‌رهه‌م هێن " وه‌ ده‌ركرد، كه‌ تیادا بیرو بۆچونه‌كانى سان سیمۆنیان تیادا بڵاو ده‌كرده‌وه‌،هه‌روه‌ها(بازاڕ)  له‌وانه‌كانیدا هه‌وڵى بڵاوكردنه‌وه‌ى بیروبۆچونه‌كانى مامۆستاكه‌ى ده‌دا.له‌ ساڵى 1830 دا بیار لورۆش چوه‌ پاڵیان و پێكه‌وه‌ ڕۆژنامه‌ى"لوگلوب " یان ده‌ركردو كردیانه‌ زمانحاڵى سان سیمۆنیه‌كان .بازاڕو ئه‌نفانتان تا ئه‌و ڕاده‌یه‌ په‌یڕه‌وى بیرو باوه‌ڕه‌كانى سان سیمۆنیان ده‌كرد كه‌ ناوى خۆیان نابوو "باوكه‌كانى دیانه‌تى سان سیمۆنى"  وه‌ به‌كرداریش هه‌ستان به‌كردنه‌وه‌ى كه‌نیسه‌یه‌ك له‌ پاریس له‌ شه‌قامى " مۆنتینیه‌" تیایدا بیروباوه‌ڕكانى دینه‌ نوێكه‌یان بڵاو ده‌كرده‌وه‌، به‌ڵام به‌هۆی بیرو بۆچونه‌ سه‌یرو نامۆكانى ئه‌نفانتانه‌وه‌ ده‌رباره‌ى ژن و گێڕانه‌وه‌ى پێگه‌ بۆ لاشه‌و ڕوتكردنه‌وه‌ى، بازاڕو لۆرۆ له‌و گروپه‌ جیابونه‌وه‌ .وه‌بیروبۆچونه‌كانى ئه‌و گروپه‌ كێشه‌یه‌كى گه‌وره‌ى نایه‌وه‌ له‌ ناوه‌نده‌ ڕه‌سمیه‌كاندا، كه‌ واى له‌ ده‌سه‌ڵاتدارانى فه‌ره‌نسى كرد كه‌ ڕاوه‌ دووى ئه‌ندامانى ئه‌و كۆمه‌ڵه‌یه‌ بنێن  و حوكمى به‌ندكردن به‌سه‌ر هه‌ندێكیاندا بده‌ن، به‌ڵام ئه‌م كاره‌ بووه‌ هۆی زیاتر بڵاوبونه‌وه‌ى بنه‌ماكانى سان سیمۆنى .

* قوتابخانه‌ى سان سیمۆنى دابه‌ش ده‌بێته‌ سه‌ر دوو ئاڕاسته‌:-

1. ئه‌م ئاڕاسته‌یه‌ جه‌خت له‌سه‌ر شێوازى سۆشیالیستى ده‌كاته‌وه‌، و چاره‌سه‌رى ململانێ چینایه‌تیه‌كان ده‌كات به‌زاراوه‌و ده‌ربڕینى وا كه‌ نزیك بوو له‌ ده‌ربڕینه‌كانى ناو به‌یانى ماركس و ئه‌نگڵز، وه‌ك له‌ ڕۆژنامه‌ى "لۆگڵۆب " ئه‌م زاراوانه‌ به‌رچاو ده‌كه‌وت"مرۆڤ له‌لایه‌ن براى مرۆڤیه‌وه‌ تائێستا ده‌چه‌وسێنرێته‌وه‌، له‌و كۆمه‌ڵگایه‌دا سه‌ردارو به‌نده‌ هه‌ن،هاوڵاتى و نامۆكان هه‌ن، ئه‌میرو به‌كرێ گیراو هه‌ن، بێكارو به‌رهه‌مهێن هه‌ن، ئه‌مه‌ مێژووى مرۆڤایه‌تیه‌ تاكو ڕۆژگارى ئه‌مڕۆمان " . ئه‌مانه‌ مژده‌ى ڕۆڵی ئابوریه‌كى نوێ ده‌ده‌ن كه‌ پێویسته‌ ده‌وڵه‌ت پێی هه‌ستێت و ده‌ڵێت:-" ده‌وڵه‌ت ده‌بێته‌ دابه‌شكه‌رى گشتى كار و كرێ و خانه‌نشینى  و هه‌موو كه‌س ده‌گرێته‌وه‌ وه‌كو یه‌ك " . ئه‌مان داواى  ڕه‌تكردنه‌وه‌ى میراتى ناكه‌ن وه‌ك مامۆستاكه‌یان سان سیمۆن داواى ده‌كرد هه‌روه‌ك چۆن داواى ڕه‌تكردنه‌وه‌ى موڵكیه‌تى تایبه‌تى ده‌كرد .

2. ئه‌م ئاڕاسته‌یه‌ شێوازێكى پراكتیكى گرته‌به‌ر، لایه‌نگرانى ئه‌م ئاڕاسته‌یه‌ هه‌موو هه‌وڵێكیان بۆ كارى ئابورى خستبووه‌ گه‌ڕ،له‌ ناو بانگترین كه‌سایه‌تیه‌كانى ئه‌م ئاڕاسته‌یه‌ " فردیناند دى لیس" بوو كه‌ له‌ بیرو بۆچونه‌كانى سان سیمۆن سودى وه‌رگرت به‌دامه‌زراندنى كه‌ناڵه‌كان له‌ نێوان زه‌ریاكاندا، و چوو بۆ میسر بۆ هه‌ڵكه‌ندنى كه‌ناڵى سوێس، هه‌روه‌ك چۆن ئه‌نفانتان ده‌بینین كه‌ گرنگى ده‌دا به‌دامه‌زراندنى هێڵی ئاسنین، كتێبیكى دانا كه‌ له‌ دوو به‌ش پێكهاتبوو له‌ ساڵی  1843 دا كه‌ ده‌رباره‌ى داگیركردنى جه‌زائیر ده‌دوێ، له‌ كاتێكدا یه‌كێك له‌ سان سیمۆنیه‌كان به‌ئیمپراتۆڕی فه‌ره‌نسى " ناپلیۆنى سێیه‌میان" ڕاگه‌یاند كه‌ پرۆژه‌ى "مه‌مله‌كه‌تى عه‌ره‌بى " دابمه‌زرێنێت،هه‌روه‌ك چۆن میشاڵ شۆڤلیه‌ ڕاوێژكارى ناپلیۆنى سێیه‌م بوو كه‌ پلانى پرۆژه‌ى بازرگانى له‌ نێوان نه‌ته‌وه‌كانه‌دا داڕشت .

*

*

*

بیرمه‌ندێكى كۆمه‌ڵایه‌تى  و سیاسیه‌كى فه‌ره‌نسى به‌ناوبانگ بوو،كه‌له‌گه‌ڵ سانسیمۆن و ڕۆبه‌رت ئه‌ویندا به‌ دامه‌زرێنه‌رانى بیرى سۆشیالیستى خه‌یاڵى ناسراون , له‌ شارى بیزاتۆن له‌ ڕۆژهه‌ڵاتى فه‌ره‌نسادا له‌ دایك بووه‌، باوكى بازرگانى قوماش بووه‌، له‌ مناڵیه‌وه‌ كه‌سایه‌تیه‌كى كه‌لله‌ ڕه‌ق و پێ داگرى هه‌بووه‌،و ده‌سه‌ڵاتى باوكى ڕه‌تكردۆته‌وه‌ هه‌ركاتێ ویستبێتى به‌زۆر كارێكى پێبكات , یان سزاى داوه‌ له‌سه‌ر ئه‌وه‌ى " ڕاستى وتووه‌" له‌ دوكانه‌كه‌یدا، به‌ڵام ئه‌و به‌ره‌نگارى كردوه‌، باوكى مردووه‌ كاتێ ته‌مه‌نى  9 ساڵ بووه‌، دایكى په‌روه‌رده‌ى كردووه‌ له‌گه‌ڵ  سێ خوشكه‌كه‌یدا كه‌ له‌م گه‌وره‌تر بون، ڕێگه‌یان لێگرت كه‌ سه‌فه‌ر بكات بۆ پاریس بۆ خوێندنى بیركارى ، له‌به‌ر ئه‌وه‌ خوێندنى به‌جێهێشتووه‌ له‌ كاتێكى زووه‌وه‌، ناچار بووه‌ بچێته‌ ڕیزى سه‌ربازیه‌وه‌ بۆ ماوه‌ى چه‌ند مانگێك، له‌ ئه‌نجامى هه‌ڵهاتنى له‌ شارى لیۆن كه‌ له‌لایه‌ن لایه‌نگرانى حكومه‌تى" په‌یمانه‌وه‌" گه‌مارۆ درابوو، دواتر ژیانێكى زۆر ئاسایی ده‌ژیا كه‌وه‌ك فرۆشیارێكى گه‌ڕۆك لاى بازرگانێك كارى ده‌كرد، به‌هۆی ئه‌م كاره‌شه‌وه‌ زۆربه‌ى شاره‌كانى فه‌ره‌نسا گه‌ڕاو له‌ ژیان و گوزه‌رانى دانیشتوانه‌كه‌یان تێگه‌یشت، له‌ ساڵى 1803 دا یه‌كه‌م بابه‌تى نوسیى له‌ ڕۆژنامه‌ى " لیۆن " دا بڵاویكرده‌وه‌ ده‌رباره‌ى "گونجاندنى كه‌ون " و له‌ ساڵى  1802 دا یه‌كه‌م كتێبى بڵاوكرده‌وه‌ ده‌رباره‌ى " بیردۆزه‌ى چوار بزوتنه‌وه‌كه‌"، به‌ڵام سه‌ركه‌وتنى ئه‌و تۆی به‌خۆوه‌ نه‌بینى ، دواتر چه‌ند كتێبێكى ترى ده‌ركرد كه‌ تیایدا بیروڕا سیاسی و كۆمه‌ڵایه‌تیه‌كانى خستبووه‌ ڕوو له‌وانه‌:-" گه‌ڕان به‌دواى یه‌كێتیه‌كى جیهانیدا" و " جیهانى پیشه‌سازى كۆمه‌ڵایه‌تى نوێ"  .. هتد .

فۆریه‌ هه‌روه‌ك هه‌موو بیرمه‌ندانى ترى سه‌ده‌كانى هه‌ژده‌و نۆزده‌هه‌م كاریگه‌رى بیردۆزه‌كانى نیوتنى له‌سه‌ر بوو به‌تایبه‌تیش ئه‌وانه‌ى په‌یوه‌ندى به‌یه‌كێتى كه‌ون و گونجاندنیه‌وه‌ هه‌بووه‌، ئه‌و خه‌وى به‌وه‌وه‌ ده‌دى كه‌ ڕێكخستنێكى گشتى دابمه‌زرێنێت بۆ تێركردنى حه‌زه‌ سۆزداریه‌كان و پشت به‌ستوو له‌سه‌ر بنه‌ماى "ڕاكێشانى حه‌زه‌ سێكسیه‌كان" .

به‌مه‌ش ئه‌و وایده‌بینى كه‌ بنه‌ماى ڕاكێشان به‌ته‌نها باڵاده‌ست نیه‌ له‌ دونیاى فیزیادا، به‌ڵكو ده‌سه‌ڵاتداریشه‌ له‌ دونیاى كۆمه‌ڵایه‌تیدا، وه‌ زانستى كۆمه‌ڵناسى بریتیه‌ له‌ زانستى بیركارى سۆزه‌كان، وه‌ هه‌ستا به‌ پۆلێنكردنى ئه‌م حه‌زو سۆزانه‌ بۆ حه‌زه‌ هه‌ستیه‌كان و سۆزداریه‌كان و دابه‌شبووه‌كان و واى دانان تێربونیان بنچینه‌یه‌كه‌ بۆ پێكه‌وه‌ گونجاندنى دونیا .

به‌ڵام له‌سه‌ر ئاستى بیرو بۆچونه‌ كۆمه‌ڵایه‌تى و سیاسیه‌كانى،فۆریه‌ به‌تایبه‌تى كاریگه‌ر بوو به‌و ژینگه‌ كۆمه‌ڵایه‌تیه‌ى كه‌ له‌ شارى لیۆندا تیایدا ژیا بوو، ئه‌و له‌ نزیكه‌وه‌ بارى ژیانى قورس و هه‌ژارى و بێ نه‌وایی ئه‌و كرێكارانه‌ى ده‌بینى له‌و شاره‌دا .

له‌و كاته‌دا كرێی كرێكارێك ته‌نها 15 سنتیم بوو، له‌ كاتێكدا نرخى یه‌ك كیلۆ ئارد به‌ 10 سه‌نتیم بوو، هه‌ر بۆیه‌ فۆریه‌ زۆر به‌توندى ڕه‌خنه‌ى له‌و كۆمه‌ڵگایه‌ى ده‌وروبه‌رى ده‌گرت .

· بیروبۆچونه‌كانى فۆرییه‌
1. فۆریه‌ هه‌موو شتێكى به‌خراپى ده‌بینى له‌ كۆمه‌ڵگاى پیشه‌سازیداو ده‌یگوت" دونیایه‌كه‌ به‌هه‌ڵگه‌ڕاوه‌یی ڕێده‌كات" به‌پێچه‌وانه‌ى سان سیمۆنه‌وه‌ كه‌ ڕێزى هه‌بوو بۆ پیشه‌سازى،به‌ڵام فۆریه‌ ڕقى لێ ده‌بۆوه‌و ده‌یگوت"پیشه‌سازیه‌كان پێش ده‌كه‌ون له‌سه‌ر حسابى هه‌ژاركردنى كرێكاره‌كان " .
2.  داواى ده‌كرد كه‌ مرۆڤ نابێت زیاتر له‌ چاره‌كى كاته‌كانى ته‌رخان بكات بۆ پیشه‌سازى و بڵاوكردنه‌وه‌ى پیشه‌سازیه‌كان له‌ گونده‌كاندا ئه‌گینا ته‌نها پیشه‌سازیه‌كان بۆ شاره‌كان ده‌بێت و بۆ ئه‌وه‌ى كرێكاره‌كانیش ماوه‌یه‌كى هه‌بێت بۆ ئیشكردن له‌ كێڵگه‌كاندا. 
3. له‌به‌ر ئه‌وه‌ى كارى كشتوكاڵكردنى به‌باشتر ده‌زانى له‌ چالاكییه‌ ئابوریه‌كاندا، بازرگان و بازرگانیش لاى فۆریه‌ به‌ده‌رنه‌بوون له‌ ڕه‌خنه‌گرتن و ڕقێكى زۆری لێیان بوو و ئه‌وانى به‌مشه‌خۆر داده‌ناو ده‌یگوت ئه‌وان كاڵایه‌كى  3 فرانكى  به‌ 6 فرانك ده‌فرۆشن و كاڵایه‌كى 6 فرانكیش به‌ 3 فرانك ده‌كڕن.به‌ڕای فۆریه‌ بازرگانى ئه‌وه‌ى  پێی ده‌وترێت"ده‌ره‌به‌گایه‌تى مركنتیلى" دروست ده‌كات و خاوه‌ن بانكه‌كان به‌هێز ده‌كات، ئازادى ئابورى فه‌وزاو هه‌ژارى دروست ده‌كات .
4. له‌ كاتێكدا سان سیمۆن داواى زیادكردنى به‌رهه‌مى ده‌كرد، فۆریه‌ داواى زیادكردنى خۆشگوزه‌رانى به‌كارهێنه‌رانى ده‌كرد.

به‌ڵام پڕۆژه‌ى فۆڕیه‌ چییه‌ بۆ ڕیفۆڕمى كۆمه‌ڵایه‌تى؟

ئه‌و پرۆژه‌یه‌كى پێشكه‌ش كرد بۆ ڕیفۆرمى كۆمه‌ڵایه‌تى داوایده‌كرد به‌دامه‌زراندنى " كۆمه‌ڵگاى كرێكارانى به‌رهه‌م هێنى هه‌ره‌وه‌زى".كه‌ ئاماژه‌ به‌یه‌كه‌یه‌كى كۆمه‌ڵایه‌تى ده‌كات كه‌ كۆمه‌ڵگاى نوێی لێ پێكدێت كه‌ فۆریه‌ داواى ده‌كرد، به‌و مه‌رجه‌ى ئه‌و یه‌كه‌یه‌ ژماره‌ى كه‌سه‌كان تیایدا له‌ 1620 كه‌س تێپه‌ڕ نه‌كات له‌ هه‌ردوو ڕه‌گه‌زى نێرو مێ كه‌ پێك ده‌هێنرێت له‌سه‌ر بنه‌ماى پیشه‌و هه‌ندێ سیفاتى سۆزدارى كه‌ په‌یوه‌سته‌ به‌كه‌سێتى تاكه‌كانه‌وه‌.

فۆریه‌ دوورتر ده‌ڕوات له‌ وه‌سفكردنى چۆنێتى ژیان و گوزه‌رانى ئه‌و كۆمه‌ڵگایه‌داو ئه‌و وه‌سفى ده‌كات له‌ چوارچێوه‌ى فیزیاوى كۆمه‌ڵگاكاندا و هۆڵ و ژورى خواردن و په‌یوه‌ندییه‌ سێكسیه‌كانى و  .. هتد، بۆ ئه‌وه‌ى كاره‌كان ڕاكێشانێكى هه‌بێت و فۆریه‌ پێشنیار ده‌كات بۆ دابینكردنى كاتێكى زۆر بۆ گرنگى پێدان به‌كشتوكاڵى باخچه‌كان و په‌روه‌رده‌كردنى ئاژه‌ڵه‌كان، ئایا ده‌كرێت ئه‌م كۆمه‌ڵگایه‌ به‌كۆمه‌ڵگایه‌كى شیوعى ناو ببرێت؟نه‌خێر له‌به‌رئه‌وه‌ى فۆریه‌ بڕواى به‌جیاوزاى چینه‌ كۆمه‌ڵایه‌تیه‌كان هه‌یه‌و ئه‌و ده‌وڵه‌مه‌ندى و هه‌ژارى  به‌ دووكارى سروشتى داده‌نێت، ئه‌و خاوه‌ن سه‌رمایه‌كانیش دوور ناخاته‌وه‌ له‌ كاركردن به‌ به‌شداریكردنیان به‌سه‌رمایه‌كانیان، به‌ڵكو هانیان ده‌دات و به‌ڵێنى ئه‌نجامى زۆر گه‌وره‌یان پێ ده‌دات له‌ كاتى به‌شداریكردنیان به‌سه‌رمایه‌كانیان .

لێره‌دا ڕۆڵی ده‌وڵه‌ت چییه‌؟

فۆریه‌ گرنگى ناداته‌ ڕۆڵی ده‌وڵه‌ت له‌ دامه‌زراندنى ئه‌و كۆمه‌ڵگا به‌رهه‌مهێنانه‌دا، ئه‌و كۆمه‌ڵگایانه‌ خۆیان دروستده‌كه‌ن به‌شێوه‌یه‌كى ئازادانه‌  وه‌ به‌" ڕێكه‌وتنێكى سۆزدارى " به‌لاى فۆریه‌وه‌ ڕێكخستنى كۆمه‌ڵگا له‌ خواره‌وه‌ ده‌كرێت نه‌ك له‌ سه‌ره‌وه‌ و ده‌وڵه‌ت به‌لاى ئه‌وه‌وه‌ بریتیه‌ له‌ یه‌كێتیه‌ك له‌ نێوان كۆمه‌ڵه‌ ئازاده‌كاندا، فۆریه‌ زۆر ده‌ترسا له‌ ڕژێمێكى ده‌سه‌ڵاتدارو ناوه‌ندى، هه‌روه‌ها ئه‌و هۆشدارى و مه‌ترسی ده‌دا له‌ شۆڕش و ڕه‌خنه‌ى له‌ شۆڕشى  1789  به‌توندى ده‌گرت و ئه‌و زۆر دژى دیموكراسیه‌ت و یه‌كسانى بوو.

كاره‌كانى فۆریه‌ گه‌واهى بونى هیوایه‌كى بێ سنورده‌ده‌ن له‌ بوارى بیرى كۆمه‌ڵایه‌تیدا له‌ سه‌ره‌تادا، ئه‌و واى پیشانده‌دا كه‌ ده‌توانێت ئه‌و ئاینده‌یه‌ به‌دیبهێنێت كه‌ چاوه‌ڕوانین، ئه‌و بڕواى وا بوو ماناى مێژوو ئاشكرا ده‌كات، به‌ڵام ده‌توانرێت بوترێت كه‌ پرۆژه‌كه‌ى نماینده‌ى خواسته‌كانى بۆرژوازه‌ بچوكه‌كان و خاوه‌ن ئه‌و پیشانه‌ بوو كه‌ له‌به‌ر مه‌ترسی بۆرژوازه‌ گه‌وره‌كاندا بوون كه‌ ڕوو له‌ به‌رزبونه‌وه‌ ده‌چوو.كاره‌كانى فۆریه‌ تاڕاده‌یه‌كى گه‌وره‌ بووه‌ هۆی ڕۆشنكردنه‌وه‌ى بیرومێشكى كۆمه‌ڵگاو كرانه‌وه‌ى چاویان به‌سه‌ر سروشتى كۆمه‌ڵایه‌تیه‌كى خراپدا كه‌ كرێكاران سووته‌مه‌نى و قوربانیبوون تیایدا.له‌ دواى مردنى چه‌ند هه‌وڵێك درا بۆ ئه‌وه‌ى بیردۆزه‌كه‌ى بخرێته‌ چوارچێوه‌ى جێبه‌جێكردنه‌وه‌،به‌ڵام سه‌ركه‌وتوو نه‌بوون له‌ به‌رئه‌وه‌ دواكه‌وته‌كانى دابه‌شبونه‌ به‌سه‌ر پراكتیكیه‌كان و تێوریه‌كاندا و ڕه‌وتى پراكتیكیه‌كان سه‌ركه‌وتن له‌ گۆڕانكارى له‌ بیردۆزه‌كه‌یدا ئه‌وه‌ش به‌ئاڕاسته‌ى دامه‌زراندنى كۆمه‌ڵگا هه‌ره‌وه‌زیه‌كان .

*

*

*

3. ڕوَبه‌رت ئۆین ( 1771 – 1858 )

له‌ دایك و باوكێكى زۆر هه‌ژار  له‌وێڵز له‌ به‌ریتانیا له‌ساڵى  1771 دا  له‌ دایك بووه‌ ، له‌  9 ساڵیدا وازى له‌ خوێندن هێناوه‌،له‌ بازرگانى كه‌تاندا وه‌ك یاریده‌ده‌رى بازرگانێك "مكیفوج" كارى كردووه‌، به‌ڵام ئه‌و كه‌سێكى پڕ هیوا بوو، هه‌ر بۆیه‌ وه‌ك بازرگانێك ڕوى كرده‌ شارى مانشسته‌رو له‌ ته‌مه‌نى  18 ساڵیدا و ته‌نها 100 جونه‌یه پاره‌ى پێ بوو كه‌ له‌ براكه‌ى قه‌رز كردبوو، وه‌كو بازرگانێكى بچوكى پیشه‌سازى ڕستن خۆی نیشاندا .

( درنكوتر ) پیاوێكى سه‌رمایه‌دارى گه‌وره‌بوو كه‌ خاوه‌نى كارگه‌یه‌كى گه‌وره‌ى ڕستن بوو، له‌ناكاو كارگه‌كه‌ بێ به‌ڕێوه‌به‌ر مایه‌وه‌، هه‌ر بۆیه‌ له‌ ڕۆژنامه‌كاندا ئاگاداریه‌كى بڵاوكرده‌وه‌ كه‌ به‌ڕێوبه‌رێكى ده‌وێت، ڕۆبه‌رت ئه‌وین چوو به‌ده‌م بانگه‌وازه‌كه‌وه‌،له‌ كاتى چاوپێكه‌وتندا له‌گه‌ڵ خاوه‌ن كارگه‌كه‌ كه‌ وه‌ك خۆی له‌ دواى 50 ساڵ ده‌یگیڕێته‌وه‌، وه‌ڵامى  3 پرسیارى داوه‌ته‌وه‌، ته‌مه‌نت چه‌نده‌؟ هێشتا  20 ساڵم ته‌واو نه‌كردووه‌،چه‌ند جار له‌ هه‌فته‌یه‌كدا سه‌رخۆش ده‌بیت؟ به‌درێژایی ته‌مه‌نم سه‌ر خۆش نه‌بووم، چه‌ند موچه‌ داوا ده‌كه‌یت؟ 300 جونه‌یهی ئوسته‌رلینى له‌ ساڵێكدا .

خاوه‌ن كارگه‌كه‌ ده‌ڵێت ئه‌و پاره‌یه‌ زۆر زۆره‌ به‌ده‌یان كه‌س خوازیارى ئه‌و كاره‌ن و به‌هه‌موشیان داواى ئه‌و  پاره‌یه‌ى تۆ ناكه‌ن، ئه‌ویش وه‌ڵام ده‌داته‌وه‌ " كه‌ من خۆم حوكم ناده‌م به‌بڕیارى خه‌ڵكى ترو له‌ وه‌ش كه‌متر ڕازینابم " ، ئه‌مه‌ش زیره‌كى و بیر تیژى ئه‌وین ده‌رده‌خات و ئیدى خاوه‌ن كارگه‌كه‌ ڕازیده‌بێت.كاتێ ته‌مه‌نى گه‌یشته‌ 20 ساڵ ئه‌وین بووه‌ گه‌نجێكى بلیمه‌ت له‌ پیشه‌سازى ڕستندا، له‌ ماوه‌ى  6 مانگدا خاوه‌ن كارگه‌كه‌ چاره‌كى قازانجى به‌رهه‌مى بازرگانیه‌تى دایه‌ كه‌ ئه‌مه‌ یه‌كه‌م كارى بازرگانى ئه‌وین بووه‌.ڕۆبه‌رت ئه‌وین بیستى كه‌ كۆمه‌ڵێ كارگه‌ى بچوكى ڕستن هه‌یه‌ بۆ فرۆشتن  له‌ گوندى "نیولانارك" و به‌ڕێكه‌وتیش كه‌وته‌ داوى خۆشه‌ویستى كچى خاوه‌ن ئه‌و كارگانه‌وه‌، به‌ڵام باوكى كچه‌كه‌ زۆر ده‌مارگیر بوو توندبوو هه‌روا ئاسان نه‌بوو كه‌ كچه‌كه‌ى بداتێ چونكه‌ " داڵ " یه‌كێك بوو له‌ په‌یڕه‌وانى كه‌نیسه‌ى موشایه‌خى توندڕه‌و, كه‌ به‌توندى بیروڕا ڕادیكاڵیه‌ ئازادیخوازه‌كانى ئه‌وینى ڕه‌تده‌كرده‌وه‌ 
به‌ڵام ئاره‌زوو ویسته‌كانى ئه‌وین به‌به‌ربه‌ستیان نه‌ده‌زانى، ئه‌وین پاره‌ى قه‌رزكردو كارگه‌كانى له‌ " داڵ " كڕی و كچه‌كه‌شى ماره‌كرد.له‌ ماوه‌ى یه‌ك ساڵدا ئه‌وین توانى نیولانارك بگۆڕێت و له‌ ماوه‌ى  5 ساڵدا به‌ئاسانى نه‌ده‌ناسرایه‌وه‌و له‌ ماوه‌ى 10 ساڵدا ناوبانگێكى جیهانى په‌یدا كرد، كه‌ ئه‌مه‌ ده‌سكه‌وتێكى گه‌وره‌بوو بۆ ئه‌وین وتوانى بڕی  60000 جونه‌یهیش پاره‌ى تایبه‌تى خۆی كۆبكاته‌وه‌ كه‌ بۆ ئه‌و كاته‌ زۆر زۆر بوو .

ڕۆبه‌رت ئه‌وین  له‌گه‌ڵ ئه‌و سه‌رمایه‌و پاره‌داریه‌دا خۆی وا نه‌بینیوه‌ كه‌ ته‌نها كارى بازرگانى بێت، به‌ڵكو ئه‌و پیاوى بیروباوه‌ڕیش بوو، هه‌ربۆیه‌ ئه‌و پێی وابوو كه‌ " مرۆڤ  زۆر جیاواز نیه‌ له‌و ژینگه‌یه‌ى كه‌ تیایدا ده‌ژى و ئه‌گه‌ر توانرا ئه‌و ژینگه‌یه‌ بگۆڕدرێت ئه‌وا به‌هه‌شتێك دروست ده‌بێت له‌سه‌ر زه‌وى" له‌ نیولانارك  توانى بیرو بۆچونه‌كانى جێبه‌جێ بكات هه‌روه‌ك چۆن له‌ كارگه‌كانیدا كردى، هه‌ر بۆیه‌ ئه‌و پێی وابوو كه‌ ده‌كرێت ئه‌م بیرو بۆچونانه‌ له‌سه‌ر ئاستى دونیاشدا جێبه‌جێبكرێت.

له‌ دواى شه‌ڕه‌كانى ناپلیۆن، هه‌ژارى و بێكارى زۆر دروست بوو وه‌ شڵه‌ژانى گه‌وره‌ ڕویدا له‌ ساڵانى 1816 – 1820 و باروژیانى وڵات تێكچوو .هه‌ر بۆیه‌ ڕۆبه‌رت ئه‌وین بانگكرا له‌لایه‌ن لیژنه‌یه‌كى په‌ڕله‌مانیه‌وه‌ به‌مه‌به‌ستى گوێگرتن له‌ ڕاوبۆچونه‌كانى وه‌كو پیاوێكى سه‌رمایه‌دارو پیشه‌سازو پیاوچاكێكیش .

ڕۆبه‌رت ئه‌وین له‌ كارگه‌كانیدا ماوه‌ى كاركردنى كه‌م كرده‌وه‌و كارى منداڵانیشى قه‌ده‌غه‌كرد، لیژنه‌كه‌ له‌و بڕوایه‌دا بون كه‌ ئه‌وین داواى باشكردنى كارگه‌كانى بكات، به‌ڵام ئه‌وین پلانێكى بۆ گێڕانه‌وه‌ى ڕێكخستنى كۆمه‌ڵایه‌تى له‌سه‌ر ئاستى فراوان پێشكه‌ش كرد .و چاره‌سه‌رى ئه‌وین بۆ نه‌مانى هه‌ژارى ئه‌وه‌بوو كه‌ " باهه‌ژاره‌كان خۆیان به‌شداربكه‌ین له‌ به‌رهه‌م هێنانداو بیان كه‌ینه‌ تاكێكى به‌رهه‌م هێن " بۆ ئه‌مه‌ش پێشنیازى " گونده‌ هه‌ره‌وه‌زیه‌كانى " كرد كه‌ 800 – 1200 كه‌س به‌یه‌كسانى كاریان تیادا ده‌كرد له‌ كشتوكاڵ و پیشه‌سازیدا بۆ ئه‌وه‌ى خۆیان بژێنن " وه‌ پێشنیازى كرد كه‌ هه‌ر خێزانه‌ جێگه‌ى نیشته‌جێ بونى هه‌بێت و له‌ هۆڵێكى هاوبه‌شیشدا به‌یه‌كه‌وه‌ دابنیشن و نان بخۆن و بخوێننه‌وه‌، بۆ منداڵانى سه‌روو  3 ساڵیش جیابكرێته‌وه‌ له‌ خێزان بۆ ئه‌وه‌ى به‌باشی په‌روه‌رده‌ فێر بكرێن بۆ ئه‌وه‌ى له‌ ئاینده‌دا بتوانن ڕووبه‌ڕووى سه‌ختى ژیان ببنه‌وه‌، هه‌روه‌ها بۆ منداڵه‌ گه‌وره‌كانیش باخچه‌ى گه‌وره‌ هه‌بێت كه‌ له‌ چوار ده‌ورى كێڵگه‌ى ده‌وڵه‌مه‌ند هه‌بێت به‌خۆراك و كشتوكاڵ و تیایدا مه‌كینه‌و ئامێری پێشكه‌وتوو تیا به‌كار بێت نه‌ك داس و خاكه‌نازو  .. هتد،كه‌ به‌مه‌ش ده‌وترێت شارى " باخچه‌ ڕێكخراوه‌كان" ئه‌وه‌ى كه‌ پێی ده‌وترێت كیپوتز یان كۆمیۆن .لیژنه‌كه‌ زۆر به‌م بیرو بۆچونانه‌ سه‌ریان سوڕماو ئاماده‌ نه‌بوون كه‌ كۆمه‌ڵگایه‌كى شیوعى ڕێكخراو دروست بكه‌ن، له‌ به‌رئه‌وه‌ سوپاسى ئه‌وینیان كرد، به‌ڵام پلانه‌كه‌یان جێبه‌جێنه‌كرد . به‌ڵام ئه‌وین سور بوو له‌سه‌ر جێبه‌جێكردنى بیرو بۆچونه‌كانى و چه‌ندین نوسراوى ئاڕاسته‌ى په‌ڕله‌مان كرد بۆ ئه‌و مه‌به‌سته‌.

له‌ ساڵى  1819دا بیرو بۆچونه‌كانى سه‌ركه‌وت و لیژنه‌یه‌ك به‌سه‌رۆكایه‌تى " دایڤید ڕیكاردۆ" دانرا بۆ جێبه‌جێكردنى نمونه‌یه‌ك له‌و گونده‌ هه‌ره‌وه‌زیانه‌ ڕیكاردۆ كه‌وته‌ خۆ بۆ كۆكردنه‌وه‌ى پاره‌ى پێویست كه‌ به‌بڕی  96000 جونه‌یه دانرا له‌گه‌ڵ ئه‌وه‌شى كه‌ به‌گومان بوو له‌ سه‌ركه‌وتنى كاره‌كه‌.

زۆر له‌ نوسه‌رو بیریاران وه‌كو كه‌سانى ڕه‌خنه‌گر گاڵته‌جاڕیان به‌م بۆ چونانه‌ى ئه‌وین ده‌كردو ده‌یانگوت ئه‌وین ده‌یه‌وێت كه‌ كۆمه‌ڵگایه‌ك له‌ هه‌ژارى و هه‌رچى و په‌رچیه‌كان دروست بكات،وه‌ك  "ولیم گۆیت " كه‌ ڕادیكاڵیه‌ك بوو كه‌ دواتریش له‌سه‌ر بیروڕاكانى دوورخرایه‌وه‌ بۆ ئه‌مریكا .

به‌ڵام ئه‌وین نه‌یده‌ویست ئه‌و كۆمه‌ڵگایه‌ دروست بكات، به‌ڵكو ئه‌و پێیوابوو كه‌ ئه‌و هه‌ژارانه‌ ده‌توانن ببنه‌ به‌رهه‌مهێنى سه‌روه‌ت و سامان، ئه‌گه‌ر هه‌لیان بۆ بڕه‌خسێت  و هه‌ڵسوكه‌وت و ژیانه‌ خراپه‌كانیان ده‌گۆڕن به‌باشه‌ له‌ ژێر كاریگه‌رى ئه‌و ژینگه‌یه‌ى كه‌ تیایدا ده‌ژین ، له‌م كۆمه‌ڵگایه‌دا به‌ته‌نها هه‌ژاره‌كان ژیانیان گه‌شه‌ ناكات، به‌ڵكو ژیانى  هه‌موو كۆمه‌ڵگا گه‌شه‌ ده‌كات دوور له‌ كۆمه‌ڵگا پیشه‌سازییه‌ بۆرژواكان .

به‌م شێوه‌یه‌ ده‌ركه‌وت كه‌ ئه‌وین به‌ته‌نیایه‌ له‌م بیروبۆچونانه‌یدا و نه‌توانرا ئه‌و بڕه‌ پاره‌یه‌ كۆبكرێته‌وه‌ بۆ بیناكردنى ئه‌و گونده‌ هه‌ره‌وه‌زیانه‌، ئه‌وین گه‌ر پێشتر ته‌نها وه‌ك پیاوێكى چاكه‌خواز ناسرابوو، له‌ ئێستادا بۆته‌ خاوه‌ن مه‌زهه‌بێكى مرۆیی لێهاتوو، ئه‌و هه‌موو سامانه‌كه‌ى  له‌ پێناو جێبه‌جێكردنى بیروبۆچونه‌كانیدا خه‌رج كرد، ئه‌وه‌ بوو له‌ ساڵی 1824 دا پشكه‌كه‌ى خۆی  له‌ "نیولانارك" دا فرۆشت و ده‌ستى كرد به‌دروستكردنى  كۆمه‌ڵگا داهاتووه‌كه‌ى ، بۆ ئه‌م مه‌به‌سته‌ش ئه‌مریكاى هه‌ڵبژارد كه‌ كۆمه‌ڵگایه‌ك بوو ته‌نها 50 ساڵ بوو له‌ ژیانى سیاسیدا ده‌ژیان، بۆ ئه‌مه‌ش پارچه‌ زه‌ویه‌كى كڕی له‌ تایه‌فه‌یه‌كى دینى ئه‌ڵمانى كه‌ نزیكه‌ى 30 هه‌زار هێكتار ده‌بوو له‌ كه‌نارى  ڕوبارى " واباش " له‌ بوزى كاونتى له‌ ولایه‌تى ئیندیانا.

 له‌ ساڵی 1826 ئه‌وین سه‌ربه‌خۆیی ته‌واوى فكرى له‌و پارچه‌ زه‌ویه‌دا ڕاگه‌یاند، به‌و مانایه‌ى موڵكى كه‌س نیه‌، ته‌نانه‌ت سه‌ربه‌خۆش بوو له‌ بیرو باوه‌ڕه‌ ئاینیه‌ ناعه‌قڵانیه‌كان  و ژنهێنانیشدا و وازى له‌م كۆمه‌ڵگایه‌ هێنا بۆ ئه‌وه‌ى له‌ خۆوه‌ گه‌شه‌بكات و ناوێكى جوانى لێنا " پێكه‌وه‌ ژیانى نوێ" .

به‌ڵام ئه‌م كاره‌ى سه‌رنه‌كه‌وت و نه‌ئه‌بوایه‌ش سه‌ركه‌وتوو بێت،چونكه‌ ئه‌وین ده‌یویست كۆمه‌ڵگایه‌ك له‌ هیچه‌وه‌ دروست بكات دوور له‌ كۆمه‌ڵگا كۆنه‌كه‌ و هیچ پلانێكیشى نه‌بوو، 800 كۆچكه‌ر هاتنه‌ ئه‌و ناوچه‌یه‌و ژیان، به‌ڵام دواى  هه‌فته‌یه‌ك پاشا گه‌ردانى و فه‌وزا بڵاوبۆوه‌، ده‌ستبڕی و فێڵ و ته‌ڵه‌كه‌بازى گه‌شه‌ى كردو ته‌نانه‌ت ئه‌وین خۆشی فێڵی لێكرا، دواتر بوه‌ كۆمه‌ڵگایه‌كى " كێ بڕكێ " و گروپ و كۆمه‌ڵی جیاواز دروست بوو وه‌ك گروپى "ماكلۆریا" به‌سه‌ركردایه‌تى (( ولیام ماكلۆر ))و گروپى تر له‌ ژێر سه‌ركردایه‌تى كه‌سانى لاده‌رى تردا، و پاڵنه‌رى ده‌سكه‌وت به‌هێزتر بوو له‌ پاڵنه‌رى فكرو بیرو بۆچون.

گه‌ر ته‌ماشا بكه‌ین دروستبونى كۆمه‌ڵگایه‌كى نمونه‌یی له‌و كاته‌دا كارێكى سه‌خته‌، هه‌ر بۆیه‌ ساڵى  1828 ئه‌و پرۆژه‌یه‌ سه‌ركه‌وتوو نه‌بوو، ئه‌وینیش  ناچار بوو زه‌ویه‌كه‌ بفرۆشێته‌وه‌و له‌م كاره‌شیدا چوار له‌سه‌ر پێنجى سامانه‌كه‌ى خه‌رج كرد.دواتر چوه‌ لاى سه‌رۆكى ئه‌مریكا " جاكسۆن" و دواتر " سانا ئانا " له‌ مه‌كسیك، به‌ڵام هیچ كامیان پشتگیرى ته‌واویان له‌ بۆچونه‌كانى نه‌كرد، ته‌نها ڕێزو نه‌وازش نه‌بێت.دواتر ئه‌وین گه‌ڕایه‌وه‌ بۆ به‌ریتانیا و تا ئه‌و كاته‌ش هه‌ر به‌پیاوه‌ چاكه‌ خوازه‌كه‌ ده‌ناسرا
(له‌گه‌ڵ ئه‌وه‌ى كه‌مێك تێكشكابوو له‌ ئه‌زمونه‌كه‌ى ئه‌مریكادا).

بیرو بۆ چونه‌كانى ده‌رباره‌ى " گونده‌ هه‌ره‌وه‌زیه‌كان" لاى زۆرێك له‌ چین و توێژه‌كانى كۆمه‌ڵ جێگه‌ى گاڵته‌جارى بوو ته‌نها لاى چینى كرێكاران نه‌بێت،  له‌م كاته‌دا  سه‌ره‌تاى سه‌رهه‌ڵدانى یه‌كێتیه‌ بازرگانیه‌ یه‌كه‌مه‌كان بوو،  هه‌ر بۆیه‌ به‌لاى ڕابه‌ره‌ كرێكاره‌كانى بوارى ڕستن و دروستكه‌رانى كوپه‌ڵه‌و فه‌خفورى و  وه‌ستاى بیناكان ڕۆبه‌رت ئه‌وینیان به‌و كه‌سه‌ داده‌نا كه‌ ئاینده‌و پارێزه‌ره‌ى به‌رژه‌وه‌ندیه‌كانیانه‌ و به‌سه‌ركرده‌ى خۆیان دایان ده‌نا. 
له‌و كاته‌ى لاى هاوكارو هاوپیشه‌كانى خۆی بیرو بۆچونه‌كانى  جێگه‌ى گاڵته‌ جارى بوو، به‌ڵام لاى كرێكاران به‌ ووردى جێبه‌جێ ده‌كراو له‌سه‌رتاسه‌رى وڵاتدا چه‌ندین گوندى هه‌ره‌وه‌زى له‌ كرێكاران دروست بوو، به‌ڵام به‌شێوه‌یه‌كى مام ناوه‌ند نه‌ك ڕادیكاڵانه‌ .هه‌ر بۆیه‌ هه‌ره‌وه‌زیه‌ به‌رهه‌م هێن و كاربه‌ره‌كان دروست بوون، هه‌ندێكیشیان ده‌یان ویست  كه‌ زۆر به‌وردى بۆ چونه‌كانى ئه‌وین جێبه‌جێ بكه‌ن  و واز له‌ پاره‌ بهێنن، به‌ڵام هه‌موو ئه‌م هه‌ره‌وه‌زیانه‌ سه‌ركه‌وتوو نه‌بون و حاڵه‌تى ئیفلاسیه‌تى زۆر خراپ كه‌وته‌وه‌ .

به‌ڵام كاریگه‌رى ئه‌م بۆ چونانه‌ ورده‌ ورده‌ ڕه‌گى داده‌كوتا و ئه‌وه‌ بوو 28 كه‌سى دڵسۆز كه‌ ناوى " ڕابه‌رانى ڕۆشدێل " یان له‌ خۆیان نا هه‌ستان به‌دامه‌زراندنى " بزوتنه‌وه‌ى هه‌ره‌وه‌زیه‌ به‌كارهێنه‌كان" سه‌ره‌تا ئه‌م بزوتنه‌وه‌یه‌ لاى ئه‌وین جێگه‌ى گرنگى نه‌بوو. ئه‌م بزوتنه‌وه‌یه‌ به‌تێپه‌ڕبوونى كات گه‌شه‌و گه‌وره‌و كاریگه‌ر بوو وه‌بوه‌ یه‌كێك له‌ سه‌رچاوه‌ گرنگه‌كانى " حیزبى كرێكارانى به‌ریتانى " .

ئه‌وین زۆر گرنگى به‌و هه‌ره‌وه‌زیانه‌ نه‌ده‌دا له‌و كاته‌دا،هه‌رچه‌نده‌ هه‌رچى سامان و هێزو ته‌مه‌نى هه‌بوو له‌ پێناویدا به‌خشى، چونكه‌ له‌و كاته‌ى گه‌ڕایه‌وه‌ له‌ ئه‌مریكا هه‌ڵمه‌تێكى مه‌سیحیه‌تى گه‌وره‌ى ئه‌خلاقى  به‌رپا بوو كه‌ ئه‌وین به‌شداریه‌كى گه‌وره‌ى تیادا ده‌كرد، ئه‌و منداڵه‌ى كه‌ هه‌ژار بوو دواتر بووه‌ سه‌رمایه‌دارو دواتریش پلاندانه‌رى كۆمه‌ڵایه‌تى .

له‌ ئێستادا هه‌موو ڕابه‌رانى بزووتنه‌وه‌كانى چینى كرێكاران له‌ ده‌ورى كۆ وبونه‌ته‌وه‌، كه‌ ناوى ئه‌م پرۆژه‌یه‌ى نا " یه‌كێتى ئه‌خلاقى نه‌ته‌وه‌یی گه‌وره‌ بۆ چینى به‌رهه‌م هێن و به‌سوده‌كان"،دواتر ناوه‌كه‌ كورت كرایه‌وه‌و بوو به‌ " یه‌كێتى نه‌ته‌وه‌یی گه‌وره‌ بۆ پیشه‌ په‌یوه‌ندیداره‌كان" ، جارێكى تریش له‌ به‌ر درێژى ناوه‌كه‌ كورتكرایه‌وه‌و كرایه‌ " یه‌كێتى نه‌ته‌وه‌یی گه‌وره‌ " كه‌ له‌ سایه‌یدا  ڕابه‌ره‌ كرێكاریه‌كان كۆبونه‌وه‌و له‌ ساڵى 1833 دا به‌ڕه‌سمى دروست بوونى " بزوتنه‌وه‌ى چینى كرێكارانى ئینگلیزى " ڕاگه‌یه‌نرا.كه‌ یه‌كێتیه‌ك بوو له‌سه‌ر ئاستى پیشه‌یی و بازرگانیه‌كانى ئێستاو ژماره‌ى ئه‌ندامه‌كانى 500000 كه‌س بوون كه‌ ژماره‌یه‌كى زۆر بوو بۆ ئه‌و كاته‌ .كه‌ كاریگه‌رى زۆرى هه‌بوو نه‌ك له‌ سه‌ر باشكردنى ژیانى كۆمه‌ڵایه‌تى، به‌ڵكو كاریگه‌ریشى هه‌بوو له‌سه‌ر چێ كردنى گۆڕانى قوڵى كۆمه‌ڵایه‌تیدا .

داواى باشكردنى ژیانى كرێكاران  و كرێ و چێكردنى گونده‌ هه‌ره‌وه‌زیه‌كان و ڕه‌تكردنه‌وه‌ى پاره‌ى ده‌كرد كه‌ هه‌مووى له‌ كتێبه‌كانى ئه‌وینه‌وه‌ وه‌رگیرابوو، به‌ڵام ئه‌وین له‌م كاره‌یدا سه‌ركه‌وتوو نه‌بوو، چونكه‌ ئه‌م یه‌كێتیه‌ نه‌ته‌وه‌ییه‌ نه‌یتوانى كۆنتڕۆڵی ئه‌ندامه‌كانى بكات و وڵات تووشى تێكچوون بوو به‌هۆی مانگرتنه‌كانه‌وه‌ له‌ هه‌موو وڵاتدا، ئه‌وین و یاریده‌ده‌ركانى كه‌وتنه‌ ڕه‌خنه‌ له‌ یه‌ك گرتن، ئه‌وان به‌ئه‌وینیان ده‌وت بێ دین و هه‌ڵگه‌ڕاوه‌، ئه‌وینیش  به‌ئه‌وانى ده‌وت كه‌ ئاگرى ڕق و كینه‌ له‌ نێوان چینه‌كاندا هه‌ڵده‌گیرسێنن .

دواتر حكومه‌ت هاته‌ ناو مه‌سه‌له‌كه‌وه‌و ئه‌و یه‌كێتیه‌ نۆبه‌ره‌یه‌ى له‌ناو برد .دواى 2 ساڵ ئه‌و یه‌كێتیه‌ هه‌ڵوه‌شایه‌وه‌،به‌ڵام ئه‌وین له‌ ته‌مه‌نى  64 ساڵیدا بوو وه‌توانى 20ساڵی تریش كار بكات بۆ چینى كرێكاران و بڵاوكردنه‌وه‌ى بۆ چونه‌ " هه‌ره‌وه‌زیه‌كانى " و بڕواى به‌به‌كارهێنانى " بێل " هه‌بوو نه‌ك پاره‌ .ساڵى 1831 چاوى به‌شاژن " فیكتۆریا " كه‌وت،ساڵه‌كانى دواته‌مه‌نى به‌لێكۆڵینه‌وه‌ ڕۆحیه‌كانه‌وه‌ خه‌ریك كرد و له‌ ساڵی  1858 دا له‌ ته‌مه‌نى  78 ساڵیدا كۆچى دواى كرد.

ڕۆبه‌رت ئه‌وین وه‌كو هه‌موو سۆشیالیسته‌ یۆتۆبیه‌كان ئه‌یویست دونیا بگۆڕێت، به‌ڵام كه‌سانى تر ده‌یان ویست به‌هێز یان به‌هۆكارى تر بیگۆڕن، ئه‌و داهێنه‌رى ئابورى بوو هه‌ستا به‌دروستكردنه‌وه‌ى كه‌ره‌سه‌ى خاو كه‌ پێویسته‌ له‌سه‌ر زانا ئابورییه‌كان مامه‌ڵه‌ى له‌ گه‌ڵدا بكه‌ن، به‌ڵام ئه‌و ده‌یوست كه‌ ئه‌و نوسین و بیردۆزانه‌ پیاده‌بكات و بیان كاته‌ حه‌قیقه‌ت له‌سه‌ر زه‌مین. 
*

*

*

*كه‌سایه‌تیه‌كى هه‌ل په‌رست بووه‌ له‌ بزوتنه‌وه‌ى چینى كرێكارانى ئه‌ڵمانیادا و لایه‌نگرى بسمارك بوه‌ و  له‌ خێزانێكى بازرگانى جوله‌كه‌دا له‌ بریسلاف له‌ ئه‌ڵمانیا له‌ ساڵى 1825 له‌ دایك بووه‌، خوێندنى له‌ دانیشگاى به‌ڕلین ته‌واوكردوه‌و په‌یوه‌ه‌ندى به‌"گه‌نجانى هیگڵه‌وه‌" كردووه‌، وله‌ شۆڕشى  1848 یشدا به‌شدارى كردووه‌ .

بێ به‌ریبونى خۆی  ڕاگه‌یاند به‌و سیفه‌ته‌ى كه‌ یه‌كێك بوو له‌ ڕێكخه‌رانى یه‌كێتى كرێكاران له‌ هه‌موو ئه‌ڵمانیا له‌ خه‌باتى چینایه‌تى، و ڕێكه‌وت له‌گه‌ڵ كۆنه‌په‌رسته‌كانى بڕوسیادا،فه‌لسه‌فه‌كه‌شى ئایدیالیست و ته‌لفیقى بوو، ئه‌و فه‌لسه‌فه‌ى هیگڵى به‌شێوه‌یه‌كى قوتابخانه‌یى شی كرده‌وه‌، وه‌ فه‌لسه‌فه‌كه‌شى به‌كارهێنا بۆ به‌هانه‌هێنانه‌وه‌ بۆ هێڵه‌ سیاسیه‌ ته‌لفیقیه‌ تایبه‌ته‌كه‌ى.

* له‌ ساڵى 1863 دا 4   یه‌كێ بووه‌ له‌ ئه‌ڵقه‌ سه‌ره‌كیه‌كانى دامه‌زراندنى پارتى سۆشیال دیموكراتى ئه‌ڵمان، له‌و هه‌ل و مه‌رجه‌دا كه‌ ئه‌ڵمانیا چینى كرێكارى له‌ چست و چالاكى زۆردا بوون، لاسال هه‌ستا به‌دامه‌زراندنى پارتێكى سیاسى كرێكارانه‌ .

له‌و سه‌رده‌مه‌دا بۆرژوازیه‌ت واى ده‌بینى كه‌ ده‌وڵه‌ت ته‌نها كارى  ئه‌وه‌یه‌ كه‌خاوه‌ندارێتى و سه‌ربه‌ستى تاكه‌كه‌س بپارێزێت،به‌ڵام لاسال ده‌یوت ئه‌وه‌ى بۆرژوزایه‌كان ده‌یڵێن  پێده‌چێت ڕاست بێت له‌ كاتێكدا كه‌ خه‌ڵكى له‌ ڕووى " هێزو زیره‌كى و ڕۆشنبیرى و سامانه‌وه‌" یه‌كسانبن ، به‌ڵام ئه‌گه‌ر ئه‌و یه‌كسانیه‌ نه‌بوو ئه‌وا ده‌وڵه‌ت ده‌بێته‌ " پاسه‌وانى شه‌و " بێ هێزیش له‌ ژێر به‌زه‌یی به‌هێزدا ده‌ژى .

لاسال بڕواى وابوو كه‌ مێژووى مرۆڤایه‌تى چیرۆكێكى دوورو درێژى ململنێی ناكۆكیه‌ بۆ :" ده‌سته‌به‌ركردنى سه‌ربه‌ستى و زاڵبون به‌سه‌ر زوڵم و زۆریدا و سه‌ركه‌وتن به‌سه‌ر نه‌هامه‌تى و نه‌زانى و بێ هێزیدا ".به‌رنامه‌ى كرێكارانیش له‌سه‌ر ده‌ستى لاسالدا كه‌ هیچى له‌ مانیڤێسته‌كه‌ى ماركس كه‌متر نه‌بوو، به‌ڵام لاسال سۆشیال دیموكرات بوو بۆیه‌ به‌رنامه‌یه‌كى بۆ ڕێبازى سۆشیال دیموكرات دانابوو .

لاسال 4  له‌زانستى كۆمه‌ڵایه‌تیدا باوه‌ڕی به‌بیرو بۆچونه‌كانى ماڵتۆس هه‌بووه‌،  وه‌یه‌كێك بوو له‌ دانه‌رانى " یاسای كرێی ئاسنین " كه‌ یاسایه‌كى كۆنه‌په‌رستانه‌یه‌ و دژى زانست بوو،وه‌لاسال ده‌ڵێت هه‌ر خه‌باتێكى كرێكارى له‌ پێناو  زیادكردنى كرێدا بێت داده‌نرێت به‌خه‌باتێكى پووچ، وه‌ ئه‌و ده‌وڵه‌تى واداده‌نا به‌ڕێكخستنێك كه‌ له‌ سه‌روو چینه‌كانه‌وه‌یه‌،ماركس ڕه‌خنه‌ى له‌ بیروبۆچونه‌كانى لاسال ده‌گرت له‌ كتێبی " ڕه‌خنه‌ له‌ به‌رنامه‌ى گۆتا " دا، هه‌روه‌ها لینینیش ڕه‌خنه‌ى لێگرت له‌ كتێبى " په‌ڕاوى فه‌لسه‌فى " ئه‌وان كارى لاسالیان وه‌ك به‌رنامه‌یه‌كى جه‌ماوه‌رى بۆچونێكى وه‌ك یه‌ك بوو .

*لاسال  4 به‌توندى ڕێبازى " ئابورى ئازادى " ڕه‌تده‌كرده‌وه‌ و دژى لایه‌نگرانى ئه‌و ڕێبازه‌ش بوو .لاسال داواى كردووه‌ كه‌ بایه‌خ به‌پێشكه‌وتنى زانست و زانسته‌كان بدرێت و واى داناوه‌ كه‌"داهێنان و دروستكردنى ئامێرو مه‌كینه‌ى نوێ خۆی له‌ خۆیدا شۆڕشێكه‌ ".

لاسال به‌شدار بوونى كرێكاران له‌ به‌ڕێوه‌بردنى كاروبارى ده‌وڵه‌ت و هه‌ڵبژاردنى نوێنه‌ره‌كانیان له‌ په‌ڕله‌ماندا به‌داوایه‌كى گرنگ و پێویستى ده‌زانى كه‌ ئه‌بێته‌ مایه‌ى به‌ره‌و پێشچوونى كۆمه‌ڵ و خۆشكردنى ژیان و گوزه‌رانى كۆمه‌لانى خه‌ڵك .

لاسال خۆی به‌ماركسى  و سه‌ر به‌ڕێبازى ماركس داناوه‌، به‌ڵام له‌ زۆر بیروبۆچونیشدا له‌گه‌ڵ ماركسدا یه‌كناگرێته‌وه‌، لاى لاسال ده‌وڵه‌ت شێوازێكى چینایه‌تى نیه‌، به‌ڵكو ئامڕازى جێگیركردن و چه‌سپاندنى دادو دادپه‌روه‌رى كۆمه‌ڵایه‌تى و پاراستنى سودو قازانجى گشتییه‌، به‌ڵام به‌لاى ماركسه‌وه‌ ده‌وڵه‌ت ئامڕازێكى تایبه‌تى چینایه‌تیه‌ كه‌ سودو قازانج به‌چینێكى تایبه‌ت ده‌گه‌یه‌نێت.

*

*

*

5 .  فیلى برانت " 1913 – 1992 "  15

· فیلى برانت له‌ شارى لۆبیك له‌ باكورى ئه‌ڵمانیا ساڵى 1913 هاتۆته‌ دنیاوه‌، كاتێ گه‌یشته‌ ته‌مه‌نى 16 ساڵى په‌یوه‌ندى كرد به‌ حیزبى سۆشیال دیموكراتى ئه‌ڵمانیه‌وه‌ و خۆی ڕێكخست له‌ ڕیزه‌كانیدا، دواى 2 ساڵ په‌یوه‌ندى كرد به‌ڕیزه‌كانى حیزبى كرێكارى سۆشیالیسته‌وه‌ كه‌ له‌ حیزبى دایك جیابۆوه‌ كه‌ باڵى چه‌پى ئه‌و حیزبه‌ى نماینده‌ ده‌كرد، ساڵى 1933 ناچاربوو ئه‌ڵمانیا به‌جێبهێلێت  و بچێته‌ نه‌رویج به‌هۆی هاتنه‌ سه‌ر حوكمى نازیه‌كان بۆئه‌وه‌ى له‌ بیرو باوه‌ڕه‌كانى په‌شیمان نه‌بێته‌وه‌ .نیشته‌ جێبونى " هێریت فرام " كه‌ ناوى سه‌ره‌كیه‌تى له‌ نه‌رویج گۆڕانى بنه‌ڕه‌تى به‌سه‌ردا هات، هه‌روه‌ك چۆن ناوه‌كه‌شى گۆڕی بۆ " فیلى برانت" ئه‌م ناوه‌ به‌درێژایی ته‌مه‌نى له‌ گه‌ڵیدا بوو.له‌ شارى ئۆسلۆ مێژووى خوێندو دواى كارى ڕۆژنامه‌نوسى كه‌وت  و ڕێگاى سیاسی گرته‌ به‌ر، به‌ڵام به‌هۆی داگیركردنى نازیه‌كانه‌وه‌ بۆ نه‌رویج له‌ ساڵى 1940 دا،فیلى برانت ناچار بوو له‌ نه‌رویجیش هه‌ڵبێت، چونكه‌ ناسنامه‌ى ئه‌ڵمانیایان لێ سه‌ندبۆوه‌ .برانت سویدى وه‌ك وڵاتێكى ئارام بینیوه‌ و له‌وێ نیشته‌جێبوو هه‌تا كۆتایی جه‌نگى جیهانى دووه‌م به‌ڕه‌سمى ڕاگه‌یه‌نرا له‌ ساڵى 1945 دا، ئه‌و كات گه‌ڕایه‌وه‌ بۆ ئه‌ڵمانیا و له‌ شارى به‌رلین نیشته‌جێبوو كه‌ تیایدا هه‌ست و بیرى سیاسى گه‌وره‌ترو قورستر بوو به‌هۆی بابه‌ت نوسین بۆ هه‌ندێ له‌ ڕۆژنامه‌ ئه‌سكه‌نده‌ناڤیه‌كان .

له‌ 1/1/1957 دا برانت پێی نایه‌ یه‌كه‌م پله‌ى به‌رزبونه‌وه‌ له‌ پۆسته‌ سیاسیه‌كاندا كاتێ كه‌ پۆستى پارێزگارو سه‌رۆكى حكومه‌تى به‌ڕلینى ڕۆژئاواى وه‌رگرت .له‌ساڵى  1961 دا فیلى برانت له‌سه‌ر لیستى حیزب بۆ پۆستى ڕاوێژكارى وڵات ده‌ستنیشانكرا به‌ڵام له‌ گه‌رمه‌ى هه‌ڵمه‌تى هه‌ڵبژاردنه‌كانیدا تووشى هه‌ندێ به‌ربه‌ست بوه‌وه‌ له‌و ساڵه‌دا ، گرنگترینیان دروستكردنى دیوارى به‌رلین بوو كه‌ ئه‌وشاره‌ى كرده‌ دووبه‌شى جیاوازه‌وه‌، و ئه‌م كاره‌ پاڵیپێوه‌نا كه‌ فكره‌ى دروستكردنى مۆڵه‌تى تێپه‌ڕبون له‌ نێوان دووبه‌شه‌كه‌دا بخاته‌ ڕوو،  له‌ نێوان ساڵه‌كانى  1966 – 1969 بووه‌ وه‌زیرى ده‌ره‌وه‌ بۆ ئه‌وه‌ى دواتر پله‌ى یه‌كه‌م وه‌ربگرێت و ببێته‌ ڕاوێژكارى ئه‌ڵمانیا .

سیاسه‌ته‌كانى بنیاد كردبوو له‌سه‌ر بنچینه‌یه‌ك كه‌ ده‌یگوت ده‌بێت مرۆڤ ڕاستیه‌كان بزانێت ئه‌وسا هه‌وڵى گۆڕانیان بدات،ئه‌مه‌ ڕێگه‌ى به‌ فیلى برانتدا  كه‌ هه‌ستێت به‌گۆڕینى سیاسه‌ته‌ ناوخۆییه‌كان كه‌ ماوه‌ى حوكمى فیلى برانتی پێ ده‌ناسرایه‌وه‌ .

له‌ باره‌ى چاره‌سه‌ركردنى بۆ فایله‌ ئاڵۆزه‌كانى سیاسه‌تى ده‌ره‌وه‌ برانت سیاسه‌تى هێوركردنه‌وه‌ى ته‌نگژه‌كانى گرته‌به‌ر بۆ ئه‌وه‌ى زیاتر كێشه‌كان كه‌ڵه‌كه‌ نه‌بن له‌گه‌ڵ وڵاته‌كانى ئه‌وروپاى ڕۆژهه‌ڵات له‌لایه‌ك و له‌لایه‌كى تریشه‌وه‌ بۆ ڕازیكردنى ئه‌و وڵاتانه‌ى كه‌ له‌ ده‌ستى ئه‌ڵمانیاى نازى زیانیان پێگه‌یشت بوو . له‌ ماوه‌ى ده‌سه‌ڵاتیدا چه‌ندین په‌یماننامه‌و دۆكۆمێنت ئیمزاكران له‌گه‌ڵ هه‌ریه‌كه‌ له‌ یه‌كێتى سۆڤیه‌ت و پۆلۆنیاو چیكۆسلۆفاكیادا .دیارترین كارێك كه‌ برانت پێی هه‌ستا بێت سه‌ردانیكردنى بوو بۆ كۆمارى ئه‌ڵمانیاى ڕۆژهه‌ڵاتى دیموكراتى له‌ مانگى ئازارى 1970 دا، به‌مه‌ش به‌ربه‌سته‌ قه‌ده‌غه‌كراوه‌كانى شكاند كه‌ باڵى كێشابوو به‌سه‌ر په‌یوه‌ندیه‌كانى هه‌ردوو وڵاتدا له‌ ساڵانى پێشودا .برانت واى بۆ ده‌چوو كه‌ ده‌بێت ئه‌زمونى گفتوگۆ ده‌ست پێبكات له‌گه‌ڵ ئه‌ڵمانیاى ڕۆژهه‌ڵاتدا بۆ ئه‌وه‌ى ڕۆژێك نه‌یه‌ت كه‌ گله‌یی لێ بكرێت له‌سه‌ر ئه‌وه‌ى هه‌لى باشركردنى په‌یوه‌ندییه‌كانى له‌ ده‌ست داوه‌.

ئه‌م سه‌ردانه‌ى برانت كۆمه‌ڵێك ڕێكه‌وتنامه‌ى لێ كه‌وته‌وه‌ له‌گه‌ڵ ئه‌ڵمانیاى ڕۆژهه‌ڵاتدا، كه‌ دوژمنه‌ سیاسیه‌كانى به‌خیانه‌ت  و ته‌نازولكردن ناویان ده‌برد كه‌ به‌مۆرێكى ناشرین دایان ده‌نا به‌مێژووى سیاسیه‌وه‌ .

ئه‌و ڕه‌فتارانه‌ش گه‌یشته‌ ترۆپكى كاتێ برانت كڕنوشى برد له‌ به‌رده‌م گۆڕی سه‌ربازى  ونى جوله‌كه‌كاندا له‌ 1/12/1970 دا له‌كاتى سه‌ردانیكردنى بۆ وارسۆی پایته‌ختى پۆلۆنیا كه‌ بووه‌ هۆی  دروستبوونى گێژاوێكى سیاسی فراوان له‌ ئه‌ڵمانیادا .

به‌ڵام ئه‌م ڕه‌خنانه‌ش نه‌بووه‌ هۆی ئه‌وه‌ى كه‌ حیزبى سۆشیال دیموكراتى ئه‌ڵمانیا دواى دوو ساڵى تر له‌ هه‌ڵبژاردنه‌كاندا بیدۆڕێنێت و توانى باشترین سه‌ركه‌وتن به‌ده‌ست بهێنێت تا ئێستا به‌ڕێژه‌ى 46% و تاساڵی 1974 له‌و پۆسته‌دا مایه‌وه‌ .

له‌ ساڵى 1971 دا برانت خه‌ڵاتى نۆبڵى بۆ ئاشتى وه‌رگرت له‌به‌رئه‌وه‌ى ناو و ناوبانگى جێگه‌ى ڕه‌زامه‌ندى ناوه‌نده‌ نێوده‌وڵه‌تیه‌كان بوو، به‌تایبه‌تیش كه‌ دوژمنى سه‌رسه‌ختى ڕژێمى نازى له‌ ناو چوو بوو، كاتێ له‌ ساڵی  1974 دا له‌لایه‌ن  كه‌سه‌ نزیكه‌كانیه‌وه‌ تۆمه‌تى جاسوسى درایه‌ پاڵ بۆ حسابى ئه‌ڵمانیاى ڕۆژهه‌ڵات، ئه‌مه‌ش پاڵیپێوه‌نا بۆ ئه‌وه‌ى ده‌ست له‌ كاركێشانه‌وه‌ى له‌پۆستى ڕاوێژكار پێشكه‌ش بكات، به‌ڵام  له‌ كارى سیاسی دانه‌بڕا له‌گه‌ڵ حیزبه‌كه‌یدا تابه‌روارى  وازهێنانى له‌ حیزب له‌ ساڵى  1978 داو زه‌مه‌نێكى زۆر وه‌كو ڕابه‌رى حیزبى سۆشیال دیموكرات مایه‌وه‌و جێگه‌په‌نجه‌ى دیاریكرد به‌مێژوو و ناوبانگى وڵاته‌كه‌یه‌وه‌، له‌ ده‌ست له‌كار كێشانه‌وه‌كه‌یدا به‌هه‌ڤاڵانى وت "پۆستى سه‌ركردایه‌تى به‌جێ دێڵم، به‌ڵام له‌سه‌ر به‌له‌مه‌كه‌ ده‌مێنمه‌وه‌" .

له‌ 8/10/1992 دا برانت كۆچى دوایی كرد له‌ ئۆنكل ناشتیان له‌نزیك شارى بۆنه‌وه‌ دواى ئه‌وه‌ى كه‌ خه‌ونى هه‌موو ژیانى به‌چاوى خۆی بینى كه‌ ئه‌ویش " یه‌كگرتنه‌وه‌ى هه‌ردوو ئه‌ڵمانیا" كه‌ بوو .

*

*

*

6. فرانسۆ میتران ( 1916 – 1996 )   16

· سیاسیه‌كى فه‌ره‌نسیه‌ كه‌ بوه‌ سه‌رۆك كۆمارى فه‌ره‌نسا له‌ ساڵى 1981 وه‌ تاساڵى  1995 كه‌ درێژترین ماوه‌یه‌ كه‌كه‌سێك له‌و پۆسته‌دا مابێته‌وه‌، سه‌ر به‌ حیزبى سۆشیالیستى فه‌ره‌نسا بوو كه‌ پۆستى ئه‌میندارى گشتى ئه‌و حیزبه‌شى به‌ده‌سته‌وه‌ بوو .

له‌ جارناك " شارنت " له‌ دایك بووه‌ و له‌ ژینگه‌یه‌كى بۆرژوازى  و كاسۆلیكیدا گه‌وره‌ بووه‌، باوكى پیاوێكى ناودار بوو كه‌ كارگه‌یه‌كى " خه‌لى " ده‌برد به‌ڕێوه‌، فرانسوا له‌سه‌ر داب و نه‌ریتى خێزانه‌كه‌ى ده‌ڕۆیشت كه‌ ژینگه‌كه‌ى سه‌پاندبوى،هه‌ردوو خوێندنى ئاداب و یاسای ته‌واو كرد و له‌ قوتابخانه‌یه‌كى ئازادیشدا بۆ زانسته‌ سیاسیه‌كان ده‌رچوو، وه‌ بووه‌ خۆبه‌خشێك له‌ بزوتنه‌وه‌ى كلۆنیل لارۆكى گه‌نجان ، كه‌ داواى به‌هێزكردنى ده‌سه‌ڵاتى جێبه‌جێكردن ده‌كات  و لایه‌نگیرى ئه‌و په‌ڕی ڕاست بوون، ئه‌و كه‌سێكى نه‌فاشی بوو نه‌دژى سامیه‌ت بوو.


له‌ دواى شكستى فه‌ره‌نسا له‌ سه‌ره‌تای جه‌نگى جیهانى دووهه‌مه‌وه‌ له‌ به‌رده‌م ئه‌ڵمانیادا میتران ده‌ستگیركرا، له‌ به‌ندیخانه‌یه‌كى ئه‌ڵمانیدا و دواى هه‌ڵهاتنى له‌ به‌ندیخانه‌كه‌ له‌ ساڵى 1941 دا له‌ فیشى ده‌وڵه‌تى فه‌ره‌نسیدا وه‌ك سه‌رۆكى به‌شى ڕۆژنامه‌وانى بۆ مفوه‌زیه‌ى دامه‌زراندنى زیندانیه‌ دێرینه‌كانى جه‌نگ كارى ده‌كرد و له‌ نێوان ساڵی 1942 – 1943 دا .

سه‌ره‌تا لایه‌نگرى ده‌وڵه‌تى كاتى فه‌ره‌نسا بوو، به‌ڵام دواتر و له‌سه‌ر خۆ گۆڕا و چوه‌ ڕیزى مقاوه‌مه‌ى دژى ئه‌ڵمانه‌كان و له‌ ساڵى  1943 دا چوه‌ ڕیزى مقاوه‌مه‌وه‌ دواى ئه‌وه‌ى نیشانه‌ى"فرانسیك"ى پێ به‌خشرا كه‌ ئه‌م ویسامه‌ ده‌درێت به‌ دڵسۆزترین كه‌س له‌ خزمه‌تى فیلیب بیتاندا، دواتر سه‌فه‌رى كرد بۆ له‌نده‌ن  و جه‌زائیر، هه‌رچه‌نده‌ جه‌نه‌ڕاڵ دیگۆڵ له‌ یاداشته‌كانیدا ده‌رباره‌ى جه‌نگ له‌سه‌ر میتران هه‌ندێ ڕای خراپى له‌سه‌ر هه‌یه‌و به‌و كه‌سانه‌ى ناو ده‌بات كه‌ هه‌واڵیان له‌سه‌ر فه‌ره‌نساى ئازاد داوه‌ له‌ ناو خۆدا، به‌ڵام دواى  ڕزگاكردنى فه‌ره‌نسا بزوتنه‌وه‌ى گیراوو دورخراوه‌كان كه‌ میتران چالاك بوو تیایدا له‌ لیستى ئه‌و بزوتنه‌وانه‌دا نوسرا كه‌ له‌ ڕیزى به‌رگریكارانى ناوخۆدا كاریان كردووه‌ .

جه‌نگ گۆڕانێكى گه‌وره‌ى له‌ میتراندا چێكردو به‌هۆی تێكه‌ڵاو بونى له‌گه‌ڵ شیوعیه‌كان و سۆشیالیسته‌كاندا كه‌ له‌گرتوخانه‌كاندا كاریگه‌رى گه‌وره‌ى له‌سه‌ر دروست بوو، دواى ڕزگاركردنى فه‌ره‌نسا میتران به‌ره‌ و چه‌پ هه‌نگاوینا زۆر به‌توندى و كار گه‌یشته‌ ئه‌وه‌ى كه‌ داواى شۆڕشى كرێكارى ده‌كرد، له‌ نامه‌یه‌كیدا بۆ خۆشه‌ویسترین هاوڕێى ده‌نوسێت كه‌" ئاواتى یه‌كێتیه‌كى كرێكارانه‌یه‌" .

دواى ئه‌وه‌ میتران دوو دڵ نه‌بوو له‌ مه‌له‌كردن له‌ ئاوى "ناوه‌ندى ڕاسته‌ڕه‌وه‌كان" دا و زۆر حكومه‌ت گۆڕاو ئه‌و هه‌ر له‌ بازنه‌ى حكومدا بوو  11 جار پۆستى وه‌زاره‌تى وه‌رگرتوه‌ له‌ سایه‌ى كۆمارى چوارهه‌مدا ( 1945 – 1981 ) له‌وانه‌ بوو له‌سه‌ر ئه‌م حاڵه‌ته‌ بمایایه‌ته‌وه‌ ئه‌گه‌ر كوده‌تاكه‌ى دیگۆڵ نه‌بوایه‌ له‌ ساڵى 1958 دا كه‌ پاڵى به‌میترانه‌وه‌ نا بۆ به‌ره‌ى ئۆپۆزسیۆن واته‌ چه‌پ.  له‌ 10/5/1981 دا میتران هه‌ڵبژێردرا به‌سه‌رۆك كۆمار كه‌ سه‌رۆكى پێشوى جیسكار دیستانى به‌زاند ، به‌مه‌ش بووه‌ یه‌كه‌م سه‌رۆك كۆمارى سۆشیالیستى له‌ كۆمارى پێنجه‌مدا و پێرمۆرواى ڕاسپارد به‌دروستكردنى یه‌كه‌م حكومه‌تى .
له‌و كارانه‌ى كه‌ ئه‌م حكومه‌ته‌ ئه‌نجامیدا بریتی بوون له‌ :- 

* له‌سه‌ر ئاستى ناوخۆ :

1. به‌رزكردنه‌وه‌ى كه‌مترین موچه‌ به‌ڕێژه‌ى  10% و هاوكارى خێزانى و نیشته‌جێبوون به‌ڕێژه‌ى 25% و هاوكارى په‌ككه‌وته‌كان به‌ڕێژه‌ى 20 % .

2. هه‌ڵگرتنى سزاى له‌ سێداره‌دان .

3. دانانى باج له‌سه‌ر داهات به‌رزه‌كان.

4. دوو هێندكردنى بوودجه‌ى وه‌زاره‌تى ڕۆشنبیرى و به‌رزكردنه‌وه‌ى بوودجه‌ى لێكۆڵینه‌وه‌كان به‌ڕێژه‌ى 512% و بوودجه‌ى وه‌زاره‌تى كار به‌ڕێژه‌ى 112% و بوودجه‌ى وه‌زاره‌تى نیشته‌جێكردن به‌ڕێژه‌ى 37% .

5. دابه‌زاندنى نرخى فره‌نكى فه‌ره‌نسى .

6. خۆماڵیكردنى بانكه‌كان و گروپه‌ پیشه‌سازیه‌ گه‌وره‌كان .

7. دیاریكردنى ماوه‌ى كاركردن به‌ 39 كاتژمێر هه‌فتانه‌ .

8.به‌رزكردنه‌وه‌ى ماوه‌ى پشووى ساڵانه‌ بۆ 5 هه‌فته‌.

9. هه‌ڵوه‌شانه‌وه‌ى تاوانى نێربازى .

** له‌سه‌ر ئاستى ده‌ره‌وه‌ :

1.وتارى كانكۆن كه‌ ڕه‌خنه‌ له‌ ئه‌مریكا ده‌گرێت له‌سه‌ر گه‌مارۆى كوبا ساڵى  1982.

2. سه‌ردانى بۆ ئیسرائیل و داننانى به‌مافى ژنان  و ڕێزگرتنى له‌مافى فه‌له‌ستینه‌كان له‌غه‌زه‌و كه‌رتى ڕۆژئاوادا ساڵى 1983.
3.كۆتایی هێنان به‌هاوكارى ئه‌تۆمى له‌گه‌ڵ عێراق ساڵى 1983 .
به‌ڵام دواتر حكومه‌ت گه‌ڕایه‌وه‌ بۆ سیاسیه‌تى ئابورى ئه‌رسۆدۆكسى بۆ نه‌هێشتنى هه‌ڵئاوسان له‌ ساڵى 1983 دا و سه‌رۆك وه‌زیرانى نوێ " لۆران فابیۆس " پیاده‌ى كرد له‌ ساڵانى  1984 – 1986 .

له‌ ساڵى 1986 دا ڕاست ڕه‌وه‌كان له‌ هه‌ڵبژاردنه‌كانى نوێنه‌راندا سه‌ركه‌وتنیان به‌ده‌ست هێنا كه‌ ئه‌مه‌ش حاڵه‌تێكى پێكه‌وه‌ ژیانى هێنایه‌ ئاراوه‌ كه‌ یه‌كه‌م جاربوو سه‌رۆكێكى سۆشیالیستى و حكومه‌تێكى ڕاستڕه‌و به‌یه‌كه‌وه‌ كار بكه‌ن كه‌ دووبه‌ره‌ى دژ به‌یه‌ك بوون .به‌مه‌ش  جاك شیراك حكومه‌تێكى دروست كرد و كارى بۆ تایبه‌تكردنى ئه‌و كۆمپانیانه‌ كرد كه‌ خۆماڵى كرابوون به‌مه‌ش سه‌رمایه‌داره‌كانى نزیك له‌ حیزبى دیگۆڵه‌وه‌ سوودمه‌ندبوون .

* له‌ 8/5/1988 دا میتران جاك شیراكى به‌زاند به‌ به‌ده‌ستهێنانى ڕێژه‌ى 54% ده‌نگه‌كان ، له‌وكاته‌دا هه‌واڵى توشبوونى به‌نه‌خۆشی پرۆستاتى شارده‌وه‌، و میشێل ڕۆكارى ڕاسپارد به‌پێكهێنانى حكومه‌تێكى نوێ، به‌ڵام شیوعیه‌كان به‌شداریكردنیان له‌ حكومه‌تدا ڕه‌تكرده‌وه‌ و به‌هۆی ئه‌وه‌ى كه‌ حیزبى سۆشیالیستى زۆرینه‌یه‌كى كه‌مى هه‌بوو ناچار ده‌بوو هه‌ندێ جار داواى یارمه‌تى له‌ میانڕه‌وه‌كان بكات .نێوانى سه‌رۆك كۆمارو سه‌رۆك وه‌زیران باش نه‌بوو، بۆیه‌ میتران سه‌رۆكى حكومه‌تى گۆڕی و " ئه‌دین كریسۆنى " به‌سه‌رۆك وه‌زیران دانا  له‌ ساڵى  1991 دا و به‌مه‌ش نیه‌تى هێنا كه‌ هێلێكى سیاسی چه‌پى ڕۆشن پیاده‌ بكات ، به‌ڵام  كریسۆن " كه‌یه‌كه‌م ژنه‌ پۆستى سه‌رۆك وه‌زیران " وه‌ربگرێت له‌ فه‌ره‌نسادا به‌هۆی ئه‌نجامدانى چه‌ندین هه‌ڵه‌ى سیاسی و دیبلۆماسیه‌وه‌ كه‌ به‌ریتانیه‌كانى چوواند به‌" نێره‌موكه‌كان" و یابانیه‌كان به‌" پیاوكوژ " و هاوارى كرد كه‌ " گوێ به‌ بۆرسه‌" نادات  و ناچار بوو دواى  10 مانگ ده‌ست له‌ پۆسته‌كه‌ى بكێشێته‌وه‌ و پۆسته‌كه‌ى بۆ "پێرپیرۆڤوا" جێبهێلێت كه‌ سیاسه‌تێكى ئابورى ئه‌رسۆدۆكسى زۆر توندى پیاده‌ كرد.له‌گه‌ڵ ئه‌وه‌شدا حیزبى سۆشیالیستى له‌ هه‌ڵبژاردنه‌كانى ساڵى  1993 دا دۆڕاندنێكى گه‌وره‌ى به‌ركه‌وت و به‌ناچارى ئیدوارد بلادۆری ڕاسپارد به‌پێكهێنانى حكومه‌ت كه‌ یه‌كێك بوو له‌ ناوداره‌كانى حیزبى دیگۆڵی له‌ میانه‌ى پێكه‌و ژیانێكى نوێدا .ئه‌م حكومه‌ته‌ جارێكى تر گه‌ڕایه‌وه‌ بۆ سیاسه‌تى به‌تایبه‌تیكردن دواى ئه‌وه‌ى حكومه‌ته‌ سۆشیالیسته‌كان له‌ ساڵى 1988 وه‌ هه‌ڵیان سپارد بوو.له‌ 1/5/1988 دا سه‌رۆك وه‌زیرانى پێشوو پێرپێرۆڤوا خۆی كوشت .له‌ ماوه‌ى سه‌رۆكایه‌تى دووه‌مى میتراندا فه‌ره‌نسا به‌شدارى جه‌نگى كه‌نداوى كرد له‌گه‌ڵ ئه‌مریكادا .

* له‌ 7/5/1995 دا جاك شیراك به‌سه‌رۆك كۆمار هه‌ڵبژێردراو میتران له‌ 8/1/1996 دا كۆچى دوایى كردو له‌ جارناك كه‌ شوێنى له‌ دایك بوونى بوو به‌خاك سپیردرا .
*

  *

*

نمونه‌ى پارته‌ سۆشیال دیموكراته‌كان

1. پارتى سۆشیال دیموكراتى ئه‌ڵمانى
(social Democratic Party of Germany)17 

حیزبێكى سیاسى ئه‌ڵمانیه‌پشتى به‌ستۆته‌ سه‌ر سۆشیال دیموكرات وه‌ك ئایدۆلۆژیایه‌كى فه‌رمى .بزوتنه‌وه‌ى چینى كرێكارى ئه‌ڵمانى دێرینتره‌ له‌ سه‌رهه‌ڵدانیدا له‌ بزوتنه‌وه‌ى سۆشیال دیموكراتى ئه‌ڵمانیا، به‌ڵام په‌یوه‌ندیه‌كان له‌نێوان ئه‌م دوو بزوتنه‌وه‌یه‌دا له‌هه‌ندێ كاتى دیاریكراودا ئاوێته‌ بوون،ده‌توانرێت ماوه‌ى نێوان 1830 – 1840 دابنرێت به‌ماوه‌ى گه‌شه‌كردنى بزوتنه‌وه‌ى چینى كرێكارى .هه‌ندێ له‌بیریاران و مێژوونوسان ئه‌وه‌ ڕاده‌گه‌یه‌نن له‌ كتێبه‌كانیاندا كه‌ده‌ستپێكى گه‌شه‌كردنى بزوتنه‌وه‌ى چینى كرێكار وه‌ك ڕه‌وتێكى سیاسى ڕێكخراو، هاوكاته‌ له‌گه‌ڵ دامه‌زراندنى " لاسال " بۆ یه‌كێتى گشتى كرێكارانى ئه‌ڵمانیا ، له‌ڕاستیدا ئایدۆلۆژیاى كرێكارانى ئه‌ڵمانیا  و ڕوانینه‌كانیان نێونه‌ته‌وه‌یی بوو له‌سه‌ره‌تادا  .و له‌ دروستكراوى " لاسال "  و كاریگه‌رى ئه‌و نه‌بون به‌ته‌نها . هه‌روه‌ها ده‌رباره‌ى گه‌شه‌كردنه‌كه‌شى كه‌ ماركس  و ئه‌نگلز هاوبه‌شیه‌كى گه‌وره‌یان تیادا كرد ،وه‌ك ئاشكراشه‌ لاسال خۆی به‌ خوێندكارى ماركس داده‌نا .

هه‌رچه‌نده‌ حیزبى  سۆشیال دیموكراتى ئه‌ڵمانیا پێك هاته‌كه‌ى درێژكراوه‌ى بیرو بۆچونى سۆشیالیستى خه‌یاڵى و ڕیفۆرمى بوو كه‌ هه‌ندێ  له‌فه‌یله‌سوفه‌ كۆمه‌ڵایه‌تى و  ئابورییه‌كانى  ئه‌وروپا بانگه‌شه‌یان بۆ ده‌كرد كه‌ له‌پێشه‌وه‌یاندا ڕۆبه‌رت ئه‌وین له‌ به‌ریتانیا و سان سیمۆن و فۆریه‌ له‌فه‌ره‌نسادا بوون .به‌ڵام یه‌كه‌م به‌ته‌وه‌ریكردنى سه‌ره‌تاى بۆ شێوازى ڕێكخراوه‌یى كه‌ لێوه‌ى سه‌رچاوه‌ى گرت كاریگه‌ر بوو به‌ كرۆكى پرۆلیتاریا كه‌ كارل ماركس وفریدیك ئه‌نگڵز دایانمه‌زراندو گه‌شه‌یان پێدا .

له‌ساڵى  1834 دا دوور خراوه‌كانى ئه‌ڵمانیا كه‌ له‌فه‌ره‌نسا نیشته‌جێبوون كۆمه‌ڵه‌یه‌كى سیاسیان دامه‌زراند به‌ناوى "كۆمه‌ڵه‌ى دوورخراوه‌كان " كه‌ له‌ ڕۆحیدا دیموكراسی كۆمارى بوون  . له‌ساڵى  1840 دا له‌له‌نده‌ن كۆمه‌ڵه‌ى گشتى كرێكارانى ئه‌ڵمان دامه‌زرا كه‌ چه‌ند  لقێكى له‌ شاره‌كانى ئه‌ڵمانیادا هه‌بوو.له‌هاوینى ساڵى  1847 دا ماركس  و ئه‌نگڵز بوونه‌ ئه‌ندام له‌م كۆمه‌ڵه‌یه‌دا و به‌هۆی  ده‌رچوونى به‌یانى شیوعى له‌لایه‌ن كۆمه‌ڵه‌وه‌ كه‌ ماركس  و ئه‌نگڵز نوسیان گرنگیه‌كى مێژوویى گه‌وره‌ى هه‌بوو .دواى ڕوخانى شۆڕش له‌ئه‌ڵمانیاو نه‌مسا (1847 – 1849 ) دا سه‌ندیكا كرێكاریه‌كانى ناو ئه‌ڵمانیا توانیان سه‌ره‌ڕاى هه‌مووچه‌وساندنه‌وه‌یه‌ك، كه‌ ڕیزه‌كانى خۆی ڕێك بخاته‌وه‌ له‌ كۆنگره‌یه‌كداو به‌ناوى " برایانى كرێكارانى ئه‌ڵمانیاى گشتى " هه‌روه‌ها هه‌ندێ یه‌كێتى كرێكارى تر دامه‌زران له‌كاتى ساڵانى  شۆڕشدا وه‌ك یه‌كێتى كرێكارانى چاپخانه‌كان و كرێكارانى توتن و هه‌ستان به‌ كۆمه‌ڵێ چالاكى گرنگ  له‌گه‌ڵ زیادبوونى ڕاده‌ى دژایه‌تیه‌ ئابوریه‌ سه‌رمایه‌داریه‌كان كه‌ له‌ ته‌نگژه‌ى ساڵى 1857 دا خۆی نواند و زیادبوونى ژماره‌ى كرَیكاران له‌كه‌رتى پیشه‌سازیدا  .كارێكى وایكرد كه‌ حه‌زو ئاره‌زوو به‌ره‌و خۆڕزگاركردن ده‌ڕۆیشت له‌ كاریگه‌ریه‌كانى بیرو بۆچونه‌ بۆرژوازیه‌ بچوكه‌كان  و ڕابه‌ره‌كانیان بۆ پێكهاته‌ كرێكاره‌كان كه‌ زۆر پێوست بوون ، له‌و قۆناغه‌دا په‌یوه‌ندى له‌نێوان كۆمه‌ڵه‌ى له‌نده‌ن كه‌ ماركس  و ئه‌نگڵز ڕابه‌رایه‌تیان ده‌كرد دروست بو، به‌ره‌و ئاڕاسته‌یه‌كى ڕێكخراوه‌یی چوو كه‌ كۆتایی هات به‌دامه‌زراندنى یه‌كێتیه‌كى گشتى سه‌ر به‌خۆ بۆ كرێكاران .

 له‌ ساڵى 1862 دا  " فردیناند لاسال "  كه‌ بۆخۆی ئه‌ندامى یه‌كێتى شیوعیه‌كان بو وه‌ به‌شداریش بو له‌ شۆڕشى ساڵى 1848 دا ئه‌و هه‌له‌ى قۆسته‌وه‌ كه‌ ئارامیه‌كى سیاسى هه‌یه‌ له‌بارو دۆخى " بروسیادا" و هه‌ستا به‌چه‌ند گه‌ڕانێك له‌شاره‌كانى ئه‌ڵمانیاداو پێشكه‌شكردنى سیمینارى  گشتى، له‌ناوبانگترین  ئه‌و سیمینارانه‌ ئه‌وه‌بوو كه‌ له‌شارى به‌رلین به‌ناونیشانى "په‌یوه‌ندى  له‌نێوان كۆمه‌ڵگاو بیرو بۆچونى چینى كرێكارى" دا بوو، ئه‌م سیمیناره‌ وه‌ك به‌ردى بناغه‌ وابوو كه‌ یه‌كێتى گشتى كرێكارانى ئه‌ڵمانیا پشتیان پێ به‌ست كه‌ له‌شارى لایبزیغ دامه‌زراو لاسال بۆ خۆی سه‌رۆكایه‌تیه‌كه‌ى گرته‌ ده‌ست .

ده‌توانرێت ئه‌و ڕۆژه‌  23/5/1863 دابنرێت به‌ ده‌ستپێكى مێژوى سه‌رهه‌ڵدانى حیزبى سۆشیال دیموكراتى ئه‌ڵمانى له‌ كاروانه‌ مێژوییه‌كه‌یدا .

ده‌توانین سێ قۆناغ له‌ مێژووى سۆشیال دیموكراتدا جیابكه‌ینه‌وه‌ كه‌ له‌كۆتایی سه‌ده‌ى نۆزده‌هه‌مدا ده‌ركه‌وت :-

1. له‌نێوان ساڵانى  1864 – 1875 كه‌ به‌وه‌ناسراوه‌ ململانێیه‌كى توند له‌نێوان لاسالیه‌كان و ماركسیه‌كاندا هه‌بوو .

2. له‌نێوان ساڵانى 1875 - 1890 كه‌ ئه‌م قۆناغه‌ش به‌وه‌ ناسرا كه‌ ململانێ له‌نێوان بسمارك  و حزبى سۆشیالیستدا هه‌بوو .
3. ئه‌م قۆناغه‌ ده‌ستپێده‌كات له‌ ڕووخانى بسمارك  و ده‌ركه‌وتنى حیزبى سۆشیالیستى وه‌ك حیزبێكى پڕۆژه‌ و ڕێكخراوو جه‌ماوه‌رى .

له‌ساڵى 1891 دا حیزب كۆنگره‌ى گشتى خۆی به‌ست له‌ شارى ئێرفۆرت، له‌كاتى كۆنگره‌كه‌دا ململانێ له‌نێوان  سێ كه‌سایه‌تیدا قه‌تیس مایه‌وه‌ ئه‌وانیش بریتی بوون له‌ ( فیلهلم لیبكنخت  و ئۆگۆست بیبڵ  و كارل كاوسكى " كه‌ هه‌ریه‌كه‌ له‌م كه‌سایه‌تیانه‌ باكگراوه‌ندێكى فكرى و سیاسی و ڕێكخراوه‌یی هه‌بوو كه‌ له‌دواتردا ده‌ركه‌وت له‌كاتى دابه‌شبونى حیزبدا له‌ده‌مى جه‌نگى جیهانى یه‌كه‌مدا له‌ساڵى 1914 دا .ئه‌م دابه‌شبوونه‌ كاتێك ڕوویدا كه‌ حیزب گفتوگۆی ده‌رباره‌ى بڕیاردانى خه‌رجیه‌كانى جه‌نگه‌وه‌ ده‌كرد كه‌ ئیمپراتۆر داواى كردبوو له‌كاتى ده‌نگداندا له‌سه‌ر بڕیارى دابینكردنى ئه‌و خه‌رجیانه‌ بونى سێ ئاڕاسته‌ى جیاوزا  ده‌ركه‌وت له‌ناو سه‌ركردایه‌تى حیزبدا ده‌رباره‌ى  جه‌نگه‌كه‌  .

گروپى یه‌كه‌م وه‌ك " فریدریش ئیبرت " كه‌ ئه‌م كۆمه‌ڵه‌یه‌ لایه‌نگرى خه‌رجیه‌كان بوو به‌بێ تێبینى .

گروپى دووه‌م وه‌ك " هۆجه‌ر هاژه‌و كاوتسكى " كه‌ هه‌ڵوێستێكى گشتى مام ناوه‌ندیان هه‌بوو .

گروپى سێیه‌م وه‌ك " كارل لیبكنخت " و ڕۆزا لۆكسۆمبۆرگ " كه‌ به‌توندى دژى جه‌نگ بوون .

له‌ساڵى  1916 دا گروپى لیبكنخت جیابوونه‌وه‌یان له‌حیزب ڕاگه‌یاند و به‌یانێكیان ده‌ركرد به‌ناوى " سپارتاكۆس " و دواى ماوه‌یه‌كى كه‌مى تر حیزب جیابونه‌وه‌یه‌كى تریشى تیادا ڕوویدا كه‌ كۆمه‌ڵێكى تر له‌سه‌ركردایه‌تى لێی جیابونه‌وه‌و ناوێكى نوێیان له‌خۆیان نا  كه‌بریتى بو له‌ " حیزبى سۆشیالیستى – دیموكراتى سه‌ربه‌خۆ " وه‌له‌به‌روارى  9/11/ 1916 دا ڕوخاندنى پاشایه‌تى ڕاگه‌یه‌نراو حیزبى سۆشیال دیموكرات ده‌سه‌ڵاتى گرته‌ ده‌ست كه‌ ئه‌م قۆناغه‌ به‌ قۆناغى " كۆمارى ڤایمار " ناسرا .
حیزبى سۆشیال  - دیموكرات له‌ حوكمدا مایه‌وه‌ له‌ كۆمارى ڤایماردا به‌هاوبه‌شى هێزه‌ بۆرژوازیه‌كانى تر  تاكاتى ده‌ركه‌وتنى حیزبى نازى  و گرتنه‌ ده‌ستى ده‌سه‌ڵات . و له‌ 23/6/1933 دا هیتله‌ر كۆتایهاتنى حیزبى سۆشیال دیموكراتى ڕاگه‌یاند .

له‌كاتى كۆتایهاتنى جه‌نگى جیهانى دووه‌مداو دۆڕاندنى نازیه‌كان  و تێكشكاندنیان، جارێكى تر حیزبى سۆشیال دیموكراتى ئه‌ڵمانى له‌ناوچه‌ى ڕۆژئاواى ئه‌ڵمانیادا  ده‌ركه‌وته‌وه‌ كه‌له‌لایه‌ن هاوپه‌یمانه‌ ڕۆژئاواییه‌كانه‌وه‌ پشتیوانى لێده‌كرا،له‌كاتێكدا له‌به‌شى ڕۆژهه‌ڵاتیشدا باڵێكى تر له‌حیزب به‌سه‌ركردایه‌تى "ئۆتۆ غروتۆڤۆڵدا " ده‌ركه‌وت .كه‌ داواى تێكه‌ڵبوونى ده‌كرد له‌گه‌ڵ حزبى شیوعى ئه‌ڵمانیدا .

له‌ 21/4/1946 دا هه‌ردوو حیزبى شیوعى  و سۆشیال دیموكرات باڵى ئۆتۆ غروتۆڤۆڵد تێكه‌ڵاو بونى خۆیان ڕاگه‌یاند له‌ژێر ناوى حیزبێكى نوێدا به‌ناوى" حیزبى سۆشیالیستى ئه‌ڵمانیاى یه‌كگرتوو" كه‌ ئه‌م حیزبه‌ ده‌سه‌ڵاتى گرته‌ ده‌ست له‌كاتى دامه‌زراندنى كۆمارى ئه‌ڵمانیاى دیموكراسیدا .به‌ڵام حیزبى سۆشیال دیموكراتى له‌ ئه‌ڵمانیاى ڕۆژئاوادا به‌رده‌وام بوو  له‌ژێر سه‌ركردایه‌تى كۆرت شوماخه‌ردا و دواى مردنیشى ((ئه‌ولنهار )) سه‌ركردایه‌تى گرته‌ ده‌ست .له‌هه‌مان كاتدا هه‌ندێ كه‌سایه‌تى نوێ له‌ حیزبدا ده‌ركه‌وت كه‌ پۆستى سه‌ركردایه‌تى گرنگیان وه‌رگرت وه‌ك " فیلى برانت  و كارلۆ شمیدت  و فرینس ئیرلر و هربۆت نێز  و هیلمۆت شمیدت "

دواى تێپه‌ڕبوونى ماوه‌یه‌ك حیزب هه‌مان به‌رنامه‌ى سیاسیى یه‌كه‌مى ڕاگه‌یانده‌وه‌ بۆ گفتوگۆكردن له‌سه‌رى به‌هه‌ندێ ده‌سكاریه‌وه‌ له‌ساڵى  1959 له‌ كۆنگره‌ى " غیود سبرگ" دا توانرا ده‌نگى زۆرینه‌ به‌ده‌ست بهێنێت به‌رامبه‌ر ته‌نها شانزه‌ ده‌نگى دژ، و له‌م كۆنگره‌یه‌دا حیزب هه‌موو په‌یوه‌ندیه‌كانى به‌شێوه‌یه‌كى كۆتایی به‌ماركسیه‌ته‌وه‌ پچڕاند .

له‌ناوه‌ڕاستى شه‌سته‌كانى سه‌ده‌ى ڕابردوودا حیزبى سۆشیال دیموكرات  و حیزبی دیموكراتى مه‌سیحى بوونه‌ هاوپه‌یمان و هاوبه‌ش  له‌ده‌سه‌ڵاتدا و ئه‌م هاوپه‌یمانێتیه‌ به‌ هاوپه‌یمانێتى گه‌وره‌ ناسرا، له‌سه‌ره‌تاى حه‌فتاكانیشدا حیزبى سۆشیال دیموكراته‌كان له‌گه‌ڵ حیزبێكى بچوكى تردا  به‌ناوى حیزبى ئازادیخوازه‌كانه‌وه‌ حوكمیان ده‌كرد و تا ساڵی  1979 هه‌ر به‌رده‌وام بوو له‌ حوكمدا .سیاسه‌تى ده‌ره‌وه‌ى حیزب به‌وه‌ جیاده‌كرێته‌وه‌ كه‌ هاوكارییه‌كى توندى ئه‌مریكا ده‌كات وكارى جدى ده‌كات بۆپشتیوانى یه‌كێتى ئه‌وروپا و هه‌وڵى به‌دیهێنانى كرانه‌وه‌ش ده‌دات له‌گه‌ڵ ڕۆژهه‌ڵاتدا ..

2. پارتى سۆشیالیستى نه‌مسا Socialist Party Austria
حیزبى سۆشیالیستى نه‌مسا حیزبێكى دواكه‌وته‌ى سۆشیال دیموكراتى ئه‌ڵمانى نیه‌و هیچ كاتێكیش وانه‌ بووه‌ .له‌ كۆتایی سه‌ده‌ى نۆزده‌هه‌مدا  و هه‌تا ساڵى 1918 ئه‌م حیزبه‌ له‌چوارچێوه‌ى ئیمپراتۆریه‌تى نه‌مسا  - مه‌جه‌ڕدا  ده‌ژیا له‌هه‌رێمى نه‌مسادا ته‌نها یه‌ك حیزب هه‌بوو له‌ئه‌نجامى  یه‌كگرتندا له‌ ساڵى  1888 دا له‌ كۆنگره‌ى هاینفیلد له‌ ژێر سه‌ركردایه‌تى "فیكتۆر ئه‌دلردا" له‌ ساڵانى "   1918 _1952 " مایه‌وه‌، له‌ئه‌نجامى یه‌كگرتنى حیزبدا له‌ساڵى 1888 ململانێ له‌ نێوان ڕه‌وته‌ جیاوازه‌كاندا سه‌ریهه‌ڵدا  ، گرنگترینیان ڕه‌وتى"لاسالى " و ڕه‌وتى " ماركسى " بوو ، هه‌روه‌ك چۆن له‌ حیزبى سۆشیالیستى ئه‌ڵمانیدا ڕوویدا  .به‌ڵام حیزبه‌ نه‌مساویه‌كه‌ به‌ره‌و چه‌پ ڕۆیشت به‌پێچه‌وانه‌ى حیزبه‌ ئه‌ڵمانیه‌كه‌، حیزبى یه‌كه‌م  " نه‌مساویه‌كه‌" به‌وه‌ جیاده‌كرایه‌وه‌ كه‌ تایبه‌تمه‌ندیه‌كى له‌فكردا هه‌یه‌و ناونرا" ماركسیه‌تى نه‌مساوى " austramartisme"  له‌ناو حیزبدا له‌ماوه‌ى پێش ساڵى  1914 دا بیریاران و تێورسینه‌كان وه‌ ده‌ركه‌وتن و ڕۆڵی گرنگیان وازى كرد له‌پاڵ فیكتۆر ئه‌درلر وه‌ك كارل ڕیز " 1870 - 1950 " و ئه‌نوباور " 1882 – 1941 ) .

له‌ ساڵى 1945 دا سۆشیالیسته‌  نه‌مساویه‌كان به‌ڕابه‌رایه‌تى  ڕینز ڕازیبوون كه‌ ڕۆڵى گه‌وره‌ ببینن له‌ سه‌رله‌نوێ بیناكردنه‌وه‌ى ده‌وڵه‌تى نه‌مسادا، به‌ڵام ململانێی نێوان " ئه‌كلیریكیه‌كان  و سۆشیالیسته‌كان" جارێكى تر ده‌ستیپێكرده‌وه‌ ، دواتر گه‌یشته‌  چاره‌سه‌رێكى مام ناوه‌ند، هه‌ر دوو حیزب "هاوپه‌یمانێتیه‌كى گه‌وره‌یان " ئه‌نجامدا به‌شێوه‌یه‌ك ده‌سه‌ڵاتیان دابه‌شكرد له‌ ساڵى  1945 هه‌تا ساڵى 1966 . له‌م ماوه‌یه‌دا حیزبى سۆشیالست هه‌ستا به‌ڕێكخستنه‌وه‌ى ڕیزه‌كانى خۆی و وازى له‌ "ماركسیه‌تى نه‌مساوى " هێنا، وه‌ بووه‌ حیزبێكى " سۆشیال دیموكراتى " ڕیفۆرمخوازى ڕێكخراو به‌شێوه‌یه‌كى ڕێك و پێك ، به‌شێوه‌یه‌ك ڕێژه‌ى ده‌نگه‌كانى له‌ 38% دانه‌به‌زیو له‌ ساڵى  1949 دا  توانى 50% ى ده‌نگه‌كان به‌ده‌ست بهێنێت  له‌ ساڵى 1975 دا، له‌سایه‌ى سیسته‌مى هاوپه‌یمانى له‌گه‌ڵ " حیزبى گه‌لیدا" به‌ڕۆڵی دووه‌م قایل بوو، به‌ڵام هاوپه‌یمانێتیه‌كه‌یان  له‌ ساڵی  1960 دا كۆتای پێهات ، دواى خه‌باتكردنى چوار ساڵ له‌ ڕیزى ئۆپۆزسیۆندا و به‌ڕابه‌رایه‌تى كردنى سه‌ركرده‌یه‌كى نوێی هه‌ڵكه‌وتوو "بڕۆنۆ كرایسكى " ، ئه‌م حیزبه‌ له‌ ساڵى 1970 دا توانى زۆرینه‌ى ده‌نگه‌كان وه‌ده‌ست بهێنێت و سه‌رۆكایه‌تى حكومه‌ت بكات، وه‌ له‌ساڵى  1971  یشدا زۆرینه‌ى ڕه‌هاى ده‌نگه‌كان وه‌ده‌ست بهێنێت، به‌مه‌ش ئه‌م حكومه‌ته‌ى سه‌رۆكایه‌تى ده‌كرد له‌هه‌موو كاتێ زیاتر هاوكاریكردن  و لێكتێگه‌یشتن تیایدا به‌رجه‌سته‌ ببوو، به‌هۆی كه‌سایه‌تى ڕاوێژكار كرایسكیه‌وه‌ حیزب گه‌شه‌ى كردو تا هه‌ڵبژاردنى ساڵى 1979 ده‌سه‌ڵاتى له‌ده‌ستدا مایه‌وه‌ .

ژماره‌ى ئه‌ندامانى حیزبى سۆشیالیستى نه‌مسا له‌ 700 هه‌زار ئه‌ندام تێپه‌ڕیكردوه‌، ئه‌م ژماره‌یه‌ش زۆره‌ پێوانه‌ به‌ ڕێكخراوێكى سیاسیى كه‌ له‌ هه‌ڵبژاردندا توانى نزیكه‌ى دووملیۆن و سێ سه‌د هه‌زار ده‌نگ به‌ده‌ست بهێنێت، ئه‌م حیزبه‌ بڵاوبۆته‌وه‌ به‌تایبه‌تى له‌پایته‌ختدا به‌ڕێژه‌ى  " 61% ى ده‌نگه‌كان" و له‌هه‌رێمه‌كانى ڕۆژهه‌ڵاتیشدا ، په‌یوه‌ندیه‌كانى به‌سه‌ندیكاوه‌ كه‌ له‌ ساڵى 1945 یه‌كیان گرت  زۆر توندو تۆڵه‌ زیاد له‌ نیوه‌ى  نوێنه‌ره‌ سۆشیالیسته‌كان له‌هه‌مان كاتدا لێپرسراوى سه‌ندیكان .له‌به‌رنامه‌كه‌ى خۆیداو له‌ساڵى 1958 وه‌ فكره‌ى دیكتاتۆریه‌تى پرۆلیتاریاى لابرد، هه‌روه‌ها وازى له‌ دژایه‌تى  كه‌نیسه‌ و مه‌سیحیه‌تیش هێنا ، هه‌روه‌ها وازى  له‌ خۆماڵیكردنه‌كانیش هێنا به‌شێوه‌یه‌كى له‌سه‌رخۆ، به‌م شێوه‌یه‌ هه‌ڵوێستێكى ڕیفۆڕم خوازى وه‌رگرت، له‌گه‌ڵ ئه‌مانه‌شدا كرایسكى گه‌لێگ ده‌سكه‌وتى گه‌وره‌ى  له‌سه‌ر ئاستى ئابورى وكۆمه‌ڵایه‌تى به‌ده‌ست هێنا، هه‌روه‌ها په‌یوه‌ندیه‌ نێوده‌وڵه‌تیه‌كانى كراسیكى واى له‌نه‌مسا كرد كه‌ زیاتر دره‌وشاوه‌ بێت له‌دونیادا. كرایسكى له‌ڕێكخراوى سۆشیال دیموكراتى جیهانیدا پۆستى لێپرسراوى ڕۆژهه‌ڵاتى ناوه‌ڕاستى هه‌یه‌ به‌هۆی ئه‌م پۆسته‌شه‌وه‌ زۆر نزیك بوو له‌كێشه‌ عه‌ره‌بیه‌كان  و ئه‌و داواى ده‌كرد كه‌ ده‌وڵه‌تێكى فه‌له‌ستینى سه‌ربه‌خۆ دابمه‌زرێت له‌سه‌ر زه‌ویه‌ داگیركراوه‌كانى ساڵى 1967 دا .  

3. پارتى سۆشیالستى فه‌ره‌نسا Parti Socialiste Farancais
حیزبى سۆشیالیستى فه‌ره‌نسا ، به‌هۆی ئه‌وه‌ى كه‌ نوێنه‌رایه‌تى ڕه‌وتى " سۆشیال دیموكرات " ده‌كات و ئه‌ندامى نێونه‌ته‌وه‌یی دووهه‌میشه‌ داده‌نرێت به‌گرنگترین حیزب له‌ناو حیزبه‌ چه‌په‌كانى فه‌ره‌نسادا كه‌شیوعى نین، ئه‌و حیزبه‌ى ئه‌مڕۆ به‌ر ئه‌نجامى كاروانێكه‌ كه‌ لقى سه‌ره‌كى حیزب ده‌ستى پێكرد كه‌ به‌باڵى دایكیش  داده‌نرێت" باڵى فه‌ره‌نسى بۆ نێونه‌ته‌وه‌یی كرێكاران " هاوشان له‌گه‌ڵ ڕێكخراوه‌ سۆشیالیسته‌كانى تر كه‌ دواتر په‌یوه‌ندیان پێوه‌ كرد .ئه‌م حیزبه‌ ساڵى 1905 دامه‌زرا به‌ناوى " باڵى فه‌ره‌نسى بۆ نێونه‌ته‌وه‌یی كرَیكاران " SFIO" واته‌ نێو نه‌ته‌وه‌یی دووه‌م ، له‌و ساڵه‌دا باڵه‌ جیاوازه‌  سۆشیالیسته‌كان یه‌كیان گرت له‌كاتێكدا پێشتر له‌ ململانێدا بوون له‌گه‌ڵ یه‌كتردا ، گرنگترین دوو ڕه‌وتیش بریتی بوون له‌ : -

یه‌كه‌میان " حیزبى سۆشیالیستى فه‌ره‌نسى " كه‌ سۆشیالیسته‌كان    و سه‌ر به‌خۆكان  و " پرۆسیسته‌كان " به‌ماناى لایه‌نگرانى پرۆس دێن، كه‌ به‌دوژمنایه‌تیان بۆماركسیه‌ت ده‌ناسران، و " ئه‌ڵمانیسته‌كان"  واته‌ لایه‌نگرانى ئه‌ڵمانیاو  " ئه‌مانه‌ش كرێكار بوون كه‌ كارى له‌پێشینه‌یان بریتی بوو له‌ كارى سه‌ندیكاى شۆڕشگێڕی "  و له‌لوتكه‌ى ئه‌م حیزبه‌شدا  " جان جۆریس " هه‌بوو كه‌ سۆشیالیستیه‌كى فه‌ره‌نسى ناسراو بوو.كه‌ نوێنه‌رایه‌تى قوتابخانه‌یه‌كى سۆشیالیستى " فه‌ره‌نسى " نمونه‌یی ده‌كات كه‌ تائێستا كاریگه‌ریه‌كانى ماوه‌ له‌سه‌ر ئێستاى حیزب  .

دووه‌میان به‌ناوى " حیزبى فه‌ره‌نساى سۆشیالیستى"  بوو كه‌ بڕواى به‌ماركسیه‌ت هه‌بوو، دژایه‌تى هه‌موو هاوپه‌یمانیه‌تیه‌ك یان به‌شداریه‌كى ده‌كرد له‌ده‌سه‌ڵاتێكى بۆرژوازیه‌تدا ، ڕابه‌رى ئه‌م حیزبه‌ " جول غید" بوو  كه‌ پیاوێكى ناسراو بوو ڕابه‌رایه‌تى قوتابخانه‌یه‌كى سۆشیالیستى " فه‌ره‌نسى " نمونه‌یی ترى ده‌كرد ,  نێو نه‌ته‌وه‌یی دووه‌م هات و ئه‌م دوو حیزبه‌ى كرده‌ یه‌ك حیزب له‌ ساڵى 1905 دا .یه‌كه‌م دابه‌شبونى ئه‌و یه‌كێتیه‌ سۆشیالیسته‌ فه‌ره‌نسیه‌ له‌ ساڵى 1920 ڕویدا له‌ كۆنگره‌ى "تور" دا كه‌ سازدرابوو به‌ ئامانجى گفتوگۆكردن له‌باره‌ى چوونه‌ ناو نێونه‌ته‌وه‌یی سێیه‌مه‌وه‌ كه‌ له‌ دواى شۆڕشى ئۆكتۆبه‌رى ساڵى 1917 ى ڕوسیا دامه‌رزرابوو .

لێره‌دا سۆشیالیسته‌ فه‌ره‌نسیه‌كان دابه‌ش ده‌بن و زۆرینه‌ى (3208 ده‌نگ) ڕازیده‌بن به‌و  21 مه‌رجه‌ى كه‌ به‌لشه‌فیه‌كان دایاننابوو، بۆ چوونه‌ ناو نێونه‌ته‌وه‌یی شیوعیه‌تى سێیه‌مه‌وه‌،به‌رامبه‌ر كه‌مینه‌ى ( 1522 ده‌نگ ) كه‌ دژى  ئه‌و مه‌رجانه‌ بون و( 377 ده‌نگیش ) ده‌نگیان دا .به‌م شێوه‌یه‌ زۆرینه‌ " حیزبى شیوعى فه‌ره‌نسى " داده‌مه‌زرێنن و ده‌بێته‌ "ئۆمانیتى " كه‌ جۆریس ڕۆژنامه‌كه‌ى دامه‌زراند و باڵى كه‌مینه‌ش " لیۆن بلۆم " ڕابه‌رایه‌تى ده‌كرد، كه‌ زۆر به‌توندى مه‌رجى به‌لشه‌فیكه‌كانى ڕه‌تده‌كرده‌وه‌ .حیزبى سۆشیالیستى له‌دواى ده‌رچونى له‌ كۆنگره‌ى ( تور ) لاواز بوو به‌شێوه‌یه‌ك  ژماره‌ى ئه‌ندامانى كه‌مى كرد بۆ 20 هه‌زار ئه‌ندام، به‌ڵام 130 هه‌زار ئه‌ندام چونه‌ ناو حیزبى شیوعیه‌وه‌، به‌ڵام سۆشیالیسته‌كان له‌دواى ئه‌و نسكۆیه‌ ڕاسته‌وخۆ كه‌وتنه‌ خۆ بۆ چاكردنى بارودۆخى حیزبى خۆیان ، ساڵى 1921 ژماره‌ى ئه‌ندامانیان زیادیكرد بۆ   32هه‌زار ئه‌ندام و  1924 دا بۆبه‌ 60 هه‌زار ئه‌ندام   .له‌ماوه‌ى نێوان ساڵانى  1920 – 1971 دا كاتێك كه‌ حیزبى سۆشیالیستى ئێستا دامه‌زرا ، سۆشیالیستى فه‌ره‌نسى به‌چه‌ند قۆناغێكى هه‌ڵچون و داچوندا گوزه‌رى كردوه‌، هه‌روه‌ها به‌ چه‌ندین قۆناغى جیابونه‌وه‌ و پڕۆژه‌ى یه‌كگرتنیشیدا گوزه‌رى كردووه‌ .

قۆناغه‌كانى جیابوونه‌وه‌
1. له‌ 13 / 5/ 1958 هه‌ندێ له‌ئه‌فسه‌ره‌ فه‌ره‌نسیه‌كان له‌جه‌زائیر  هه‌ستان به‌كوده‌تایه‌كى سه‌ربازى له‌ ئه‌نجامى ئه‌م كاره‌دا حیزب دیگۆڵى هه‌ڵبژارد به‌سه‌رۆك كۆمار، شیوعیه‌كان له‌ده‌نگداندا  وه‌ك ناڕه‌زایی به‌رامبه‌ر هاوبه‌شیكردنى  چوار وه‌زیرى سۆشیالیستى له‌ حكومه‌ته‌كه‌ى دیگۆڵداو و له‌سه‌ر بڕیارى پاشه‌كشه‌ى حیزب بۆ پشتگیرى كردنى ده‌ستورى نوێ،هه‌ندێ له‌ئه‌ندامانى حیزب جیابونه‌وه‌ كه‌ دیارترینیان "ئیدوارد دیبرۆ، ئالان سافارى ، ڕۆجیه‌ فیردیه‌ " بوو و حیزبێكیان دامه‌زراند به‌ناوى "حیزبى سۆشیالیستى سه‌ربه‌خۆ".

2.له‌ساڵى 1960 یشدا هه‌ریه‌كه‌ له‌ " حیزبى سۆشیالیستى سه‌ربه‌خۆ " و چه‌ند گروپێكى سۆشیالیستى تر كه‌ یه‌كێكیان"مندیس فراش" سه‌ركردایه‌تى ده‌كردو یه‌كێكى تریان"مارتێنیه‌ و سیرج مالیه‌" ڕابه‌رایه‌تى ده‌كردو سێهه‌میشیان " جان بوبرن" سه‌ركردایه‌تى ده‌كرد، یه‌كیان گرت و " حیزبى شۆسیالیستى یه‌كگرتویان " دامه‌زراند به‌م شێوه‌یه‌ باڵى سه‌ره‌كى نێونه‌ته‌وه‌یی كرێكارى فه‌ره‌نسى  لاواز بوو وه‌ له‌هه‌ڵبژاردنه‌كانى ساڵى  1960 دا دۆڕاندنى و ته‌نها توانى  40 كورسى به‌ده‌سته‌وه‌ بمێنێته‌وه‌. 

* قۆناغى هاوپه‌یمانى و یه‌كگرتنه‌كان  
1 . یه‌كه‌م هاوپه‌یمانى چه‌پ له‌ 1936 – 1937 دا دروست بوو به‌ناوى " به‌ره‌ى گه‌لى " كه‌ هه‌ریه‌كه‌ له‌ سۆشیالیسته‌كان و  شیوعیه‌كان و ڕادیكاڵیه‌كان و سه‌ندیكاییه‌كان و كۆمه‌ڵه‌ى مافى مرۆڤ  و هه‌ندێ ڕێكخراوى ترى له‌ خۆ گرتبو ، به‌مه‌ش باڵی نێونه‌ته‌وه‌یی كرێكارى فه‌ره‌نسى له‌ هه‌ڵبژاردنه‌كاندا سه‌ركه‌وتنى گه‌وره‌ى وه‌ده‌ست هێناو حوكمى گرته‌ ده‌ست وتوانى  گه‌لێ ده‌سكه‌وتى ئابورى و كۆمه‌ڵایه‌تى گه‌وره‌ وه‌ده‌ست بهێنێت ، به‌ڵام زۆری نه‌خایاند  .
  2.له‌ساڵى 1945 دا هاوپه‌یمانیه‌كى سێ قۆڵی دامه‌زرا كه‌ هه‌ریه‌كه‌ له‌ " سۆشیالیسته‌كان و شیوعیه‌كان و بزوتنه‌وه‌ى كۆماریه‌ جه‌ماوه‌ریه‌كانى " له‌ خۆ گرت .به‌ڵام سه‌ركردایه‌تى حیزب و له‌ناوخۆیخۆیدا دابه‌ش بوو له‌ چونه‌ ناو ئه‌و هاوپه‌یمانێتیه‌وه‌، باڵى دژه‌كان سه‌ركه‌وتن له‌ سه‌روشیانه‌وه‌  غیمۆلیه‌ له‌ساڵى 1946 دا بوه‌ ئه‌میندارى نهێنى یه‌كه‌مى حیزب .

 3 . ساڵى 1956 هه‌ریه‌كه‌ له‌ سۆشیالیسته‌كان  و ڕادیكاڵیه‌كان و یه‌كێتى دیموكراتیه‌كان بۆبه‌رگرى هاوپه‌یمانێتیه‌كیان دروست كرد " فرانسۆ میتران " ئه‌ندام بوو تیایدا  و كۆماریه‌ سۆشیالیسته‌كانیشیان له‌گه‌ڵدا بوو، وه‌به‌ره‌ى ( كۆماریان ) پێكه‌وه‌ نا ، غیمۆلیه‌ سه‌رۆكایه‌تى حكومه‌تى كرد تا ساڵى 1957  به‌ڵام به‌هۆی شه‌ڕی جه‌زائیره‌وه‌ زۆرینه‌ى په‌ڕله‌مانى له‌ده‌ستدا .

4 .ساڵى  1965 پرۆسه‌ى كۆكردنه‌وه‌ى هێزه‌ سۆشیالیسته‌ جیاوازه‌كان كۆتایی هات له‌ " یه‌كێتى چه‌پى دیموكراسى سۆشیالیستدا" ، هه‌ریه‌كه‌ له‌ باڵى فه‌ره‌نسى  نێونه‌ته‌وه‌یی كرێكارى و كۆمه‌ڵه‌ یانه‌یه‌ك وه‌ك یانه‌یه‌ك كه‌ فرانسۆ میتران سه‌رۆكایه‌تى ده‌كرد ، كه‌ ئه‌م قۆناغه‌ به‌ قۆناغى دووه‌م ناوه‌زه‌د ده‌كرێت كه‌ گرنگه‌ له‌ پێشكه‌وتن و یه‌كگرتنى حیزبى سۆشیالیستى ئێستادا .

5. قۆناغى سێیه‌م له‌ساڵى 1971 وه‌ ده‌ستیپێكرد كاتێ حیزبى سۆشیالیستى نوێ له‌دایك بوو له‌ كۆنگره‌ى " ئتینى " دا و سكرتێرى یه‌كه‌مى فرانسوا میتران بوو تا ده‌یه‌كانى نه‌وه‌ده‌كانى سه‌ده‌ى ڕابردوش هه‌روا مایه‌وه‌  .

6 . به‌ڵام گرنگترین ڕووداو كه‌ له‌مێژووى  حیزبى یه‌كگرتودا ڕویدا بریتی بوو  له‌هاوپه‌یمانى له‌گه‌ڵ حیزبى شیوعى فه‌ره‌نسى و بزوتنه‌وه‌ى ڕادیكاڵه‌ چه‌په‌كاندا له‌ساڵى  1972 دا ، له‌چوار چێوه‌ى به‌رنامه‌یه‌كى ده‌سه‌ڵات به‌ناوى ( به‌رنامه‌ى چه‌پى هاوبه‌ش ) ئه‌م هاوپه‌یمانیه‌ ، ده‌رئه‌نجامى هه‌بوو  به‌رچاوترینیشیان سه‌ركه‌وتنیان بوو له‌ هه‌ڵبژاردنه‌كانى شاره‌وانیه‌كاندا له‌ساڵى  1977 دا كه‌توانى ڕێژه‌ى 52% ده‌نگه‌كان به‌ده‌ست بهێنێت .كه‌وایلێكرد  دڵنیابێت له‌سه‌ركه‌وتنى له‌هه‌ڵبژاردنه‌كانى ساڵى 1978 دا ، به‌ڵام ڕاسته‌وخۆ دواى سه‌ركه‌وتن له‌ هه‌ڵبژاردنه‌كانى ساڵى 1977 دا ململانێ له‌نێوان هاوپه‌یمانیه‌ چه‌په‌كاندا  دروست بوو ده‌رباره‌ى " تازه‌كردنه‌وه‌ى به‌رنامه‌ى هاوبه‌ش " كه‌ له‌ساڵى 1972 دا  داڕێژاربوو، دواتریش جیاوزاى  دروست بوو وه‌ له‌یه‌كدى دابڕانیش ڕوویدا بۆ یه‌كه‌مجار له‌ كۆبوونه‌وه‌ى لوتكه‌ى هاوپه‌یمانێتیه‌كه‌ له‌ 14/9/1977 دا  وبۆ جارى دووه‌م و كۆتایش له‌ كۆبونه‌وه‌ى لوتكه‌ى 22/9/1977 دا . ئیدى هه‌ر یه‌كه‌یان به‌ته‌نها به‌شدارى هه‌ڵبژاردنه‌كانى ساڵى 1978 یان كرد  و ئه‌و هه‌ڵبژاردنه‌یان دۆڕاند سه‌ره‌ڕاى ڕێكه‌وتنیان له‌ چركه‌ى كۆتاییدا واته‌ له‌ماوه‌ى نێوان دوو خولى ده‌نگدانه‌كه‌دا .له‌گه‌ڵ ئه‌وه‌شدا حیزبى سۆشیالیستى سودى له‌و یه‌كێتیه‌ چه‌په‌ وه‌رگرت ، ڕێژه‌ى  14% ده‌نگه‌كانى زیادیكرد كه‌ له‌ساڵى  1970 به‌ده‌ستى هێناو  بووه‌ 22% له‌ ساڵى  1973 دا ، وه‌ ئه‌م ڕێژه‌یه‌ به‌رزبۆته‌وه‌ بۆ  26.5% له‌ هه‌ڵبژاردنى هه‌رێمه‌كاندا كه‌ له‌مانگى 9/1976 ئه‌نجامدراو بوه‌ ڕێژه‌ى  29% له‌ هه‌ڵبژاردنى شاره‌وانیه‌كاندا كه‌له‌ به‌هارى ساڵى 1977 دا ئه‌نجامدرا .حیزبى سۆشیالیستى فه‌ره‌نسى له‌وانه‌یه‌ بكه‌وێته‌ لاى چه‌پى هه‌موو حیزبه‌ سۆشیال دیموكراته‌كانى ئه‌وروپاوه‌ .ئه‌م حیزبه‌ پێ داده‌گرێت له‌به‌رنامه‌كه‌یدا له‌سه‌ر "خۆبردن به‌ڕێوه‌" ، هه‌روه‌ها ڕایده‌گه‌یه‌نێت كه‌ هه‌ندێ خۆماڵیكردن پێویسته‌ " له‌سه‌ر ئه‌و دام و ده‌زگایانه‌ى كه‌ پێویسته‌ خۆماڵى بكرێن له‌گه‌ڵ حیزبى شیوعیدا كه‌وتنه‌ جیاوازییه‌وه‌ " .به‌ڵام له‌ كۆتاییدا وه‌ك حیزبێكى ڕیفۆڕمخوازى ده‌مێنێته‌وه‌  .ژماره‌ى ئه‌ندامانى له‌ ساڵى  1979 بریتى بوو له‌ 150 هه‌زار ئه‌ندام و سیاسه‌ته‌كانى واقعین و حزبێكى  هه‌ڵبژاردنه‌كانه‌ و له‌هه‌موو چین و توێژه‌كانى تیادایه‌ به‌زۆری له‌پیاوان پێك دێن و ته‌نها ڕێژه‌ى 15% ى ژنانه‌ .به‌ڵام ده‌نگده‌رانى ژنانى  زیاتره‌ له‌ پیاوان , به‌ حیزبێكى پیرانه‌ش  ده‌ناسرێت چونكه‌ ته‌نها 15% ئه‌ندامانى له‌ خوار ته‌مه‌نى  30 ساڵیه‌وه‌ن . به‌ڵام ئه‌ندامه‌كانى به‌به‌رده‌وام له‌ تازه‌بونه‌وه‌دان وه‌ زۆربه‌ى كادره‌كانى له‌ڕووى كۆمه‌ڵایه‌تیه‌وه‌ كادرى باڵان به‌ ڕێژه‌ى 19%  و 36% مامۆستاو  5% ته‌نها كرێكارانن.په‌یوه‌ندیه‌كانى له‌گه‌ڵ یه‌كێتیه‌ سه‌ندیكاییه‌كاندا باشه‌، له‌گه‌ڵ حیزبى شیوعیدا  هه‌ردوو یه‌كێتیه‌ گه‌وره‌كه‌ى فه‌ره‌نسا دابه‌ش ده‌كه‌ن  له‌یه‌كێتى گشتى كار بۆ حیزبى شیوعى و كۆنفیدراڵی فه‌ره‌نساى دیموكراسى بۆ كار بۆ حیزبى سۆشیالیست .

حیزب دوو ئاڕاسته‌ یان دووباڵ له‌ خۆ ده‌گرێت :-

 باڵى زۆرینه‌ كه‌ پێی ده‌ڵێن " میتراندیست " لایه‌نگرى فرانسۆمیترانن و باڵى كه‌مینه‌ و ناوده‌برێت به‌ ( سیریس) كه‌ ڕێژه‌ى كه‌مینه‌ن له‌ نێوان 25 – 30% له‌ كۆی ئه‌ندامانى حیزب .

ڕابه‌رایه‌تى باڵى كه‌مینه‌ لاى ( پیار شۆڤێنمان  و جۆرج سارو دیدیه‌ مۆنتان و بیار غیرۆنى و میشال شارزا )، باڵى كه‌مینه‌ به‌باڵى چه‌پى ناو حیزب ده‌ناسرێت كه‌ پێداگیرى له‌سه‌ر "خۆبه‌ڕێوه‌بردن" و پاڵپشتى سیاسه‌ته‌ نیشتمانیه‌ سه‌ربه‌خۆكان ده‌كات و داواى دژایه‌تى ئیمپریالیه‌ت ده‌كات و داواى جیابونه‌وه‌ ده‌كات له‌ئایدۆلۆژیه‌تى " سۆشیال دیموكراته‌كان" ئه‌م باڵه‌ هه‌میشه‌ له‌هه‌وڵى پێكه‌وه‌نانى هاوپه‌یمانى سیاسیدایه‌ نه‌ك هه‌ڵبژاردن له‌گه‌ڵ حیزبى شیوعى و حیزبه‌ چه‌په‌كانى تردا .

جێگه‌ى ئاماژه‌یه‌ ئه‌م دابه‌شبونه‌ى حیزب بۆباڵى زۆرینه‌ى ڕیفۆڕمخوازو باڵى كه‌مینه‌ى چه‌پ دواى سه‌رنه‌كه‌وتن له‌ هه‌ڵبژاردنه‌كانى ساڵى 1978 دا كه‌متر ده‌رده‌كه‌ون، و دواتر هه‌موو به‌رنامه‌و كاریان سه‌ر له‌نوێ تێكه‌ڵ كرده‌وه‌ و دابه‌شبونێكى نوێ ڕویدا له‌نێوان لایه‌نگرانى فرانسۆمیتران له‌لایه‌ك و لایه‌نگرانى ڕۆكاروموروا له‌لایه‌كى تره‌وه‌ له‌سه‌ر هه‌ڵمه‌تى هه‌ڵبژاردنه‌كانى سه‌رۆكایه‌تى كۆمار له‌سه‌ره‌تاى ساڵى هه‌شتاكانى سه‌ده‌ى ڕابردووه‌وه‌ . 

4. پارتى سۆشیال دیموكراتى سوید 18

ئه‌م حیزبه‌ له‌ ساڵى 1871وه‌ دامه‌زراوه‌  و یه‌كه‌م به‌یاننامه‌ى 19  له‌ساڵى 1881دا خوێندرایه‌وه‌ له‌ لایه‌ن كه‌سێكه‌وه‌ به‌ناوى (( ئۆگه‌ست پاڵم )) كه‌ پیاوێكى به‌رگدروو بوو كه‌ ئێستا په‌یكه‌ره‌كه‌ى له‌به‌رده‌م باره‌گاى (( LO)) سه‌ندیكاى كرێكاراندایه‌.ئه‌وه‌ له‌كاتێكدا بوو كه‌ چینى كرێكار له‌سه‌ره‌تاى گه‌شه‌كردنی خۆیدا بوو زۆر له‌مێژ نه‌بوو پیشه‌سازى له‌ سویددا ده‌ستیپێكردبوو له‌ساڵى 1870دا.ورده‌ ورده‌ به‌ره‌و فراوان بوون ده‌چوو. ئه‌وكات كرێكاران و ئه‌وانه‌ى چالاكى سیاسى و سه‌ندیكاییان هه‌بوایه‌ ده‌رده‌كران و فشاریان ده‌خرایه‌ سه‌روو ده‌خرانه‌ لیستى ڕه‌شه‌وه‌. به‌ڵام خه‌باتى سۆشیال دیموكراته‌كان به‌رده‌وام بوو بۆ مافى ده‌نگدان و به‌شدارى سیاسى و باشكردنى ڕه‌وشى كرێكاران. ئه‌وه‌بوو پادشا ناچاركرا مافى ده‌نگدان دان پیادا بنێت بۆ خه‌ڵك و له‌ساڵى 1896یشدا یه‌كه‌م كه‌سى ئه‌و پارته‌ به‌ناوى ((Halmar Branting))توانى بچێته‌ په‌ڕله‌مانه‌وه‌ و دواتر ئه‌و مافه‌ بۆ ژنانیش له‌ساڵى 1921دا ده‌سته‌به‌ركرا.له‌وكاته‌وه‌ تاكو ئێستا به‌هۆى چالاكى و به‌رنامه‌ى سیاسى و پێشكه‌وتوانه‌یانه‌وه‌ تونیویانه‌ سه‌رجه‌م ( 61 ) ساڵ حوكمڕانى سوید بكه‌ن. ژماره‌ى ئه‌ندامانى ئه‌م حیزبه‌ بریتیه‌ له‌ 165 هه‌زار ئه‌ندام له‌كۆى گشتى ژماره‌ى دانیشتوانى سوید كه‌ 9 ملیۆن كه‌سه‌. له‌هه‌موو سویددا 2540 ڕێكخراوى سه‌ربه‌خۆى حیزبى سۆشیال دیموكرات هه‌یه‌ و 500 كۆمه‌ڵه‌ش له‌شوێنه‌كانى كار و 50 كۆمه‌ڵه‌ش له‌سه‌ر بنه‌ماى زمان هه‌یه‌.بۆنمونه‌ چه‌ند كۆمه‌ڵه‌یه‌ك هه‌یه‌ تایبه‌تن به‌ زمانه‌كانى((فینله‌ندى و ئیسپانى وكوردى وسریانى وبۆسنى ویۆنانى وسۆمالى) و چه‌ند كۆمه‌ڵه‌یه‌كى نه‌ته‌وایه‌تى میللیش هه‌یه‌.ئه‌م كۆمه‌ڵانه‌ له‌ 292 شاره‌وانیدان و 26 ڕێكخراوى حیزبى هه‌یه‌.
بڵاوكراوه‌ى هه‌واڵ له‌ سیاسه‌تدا   Aktuellti Politiken كه‌ تایبه‌ته‌ به‌ لێدوانى سیاسى له‌لایه‌ن ئه‌م حیزبه‌وه‌ ساڵانه‌ 50 جار ده‌رده‌چێت .و هه‌روه‌ها گۆڤارێكى ڕووناكبیریش به‌ناوى (كات   Time  ) كه‌ له‌ساڵێكدا 10 جار ده‌رده‌چێت . ئه‌م حیزبه‌ له‌پاڵ سه‌رجه‌م حیزب و ڕێكخراوه‌ سۆشیال دیموكراته‌كانى ناو ئه‌نته‌ر ناسیونال كارده‌كات.له‌ناو ئه‌م حیزبه‌دا چه‌ند ڕێكخراو و لقێكى تایبه‌تى هه‌ن كه‌ سه‌ربه‌خۆ كارده‌كه‌ن و هه‌ریه‌كه‌یان له‌ ئاستى ناوچه‌یى  هه‌رێمى مه‌ركه‌زیدا كارى خۆیان ده‌كه‌ن كه‌ ئه‌مانه‌ن:-

   ڕێكخراوى ژنانى سۆشیال دیموكرات
   ڕێكخراوى لاوان
ڕێخكراوێكى تایبه‌ت به‌سۆشیال دیموكراته‌ مه‌سیحیه‌كان
ڕێكخراوێكى خوێندكارانى تایبه‌ت له‌ زانكۆو په‌یمانگاكاندا
حیزبى سۆشیال دیموكراتى سوید له‌ ساڵى 1951دا به‌شدارى كۆنگره‌ى فرانكفۆرتى كرد كه‌ به‌كۆنگره‌ى دامه‌زراندنى ئه‌نته‌ر ناسیونال داده‌نرێت و ئیدى كۆتایى به‌ په‌رت و بڵاوى حیزبه‌ سۆشیال دیموكراته‌كانى ئه‌وروپا هێنراو ئه‌م حیزبه‌ بوه‌ ئه‌ندامێكى چالاكى ڕێكخراوى ئه‌نته‌ر ناسیونال و تائێستا ئه‌م رێكخراوه‌ 174 حیزب و ڕێكخراوى سیاسى كه‌ له‌ڕووى فكره‌وه‌ له‌یه‌ك نزیكن له‌خۆ ده‌گرێت.ئه‌م ڕێكخراوه‌  تائێستا 23 كۆنگره‌ى گه‌وره‌و بچوكى به‌ستوه‌. 
*                           *                           *

              *                              *
                             *
===============================

سۆسیالیست ئه‌نته‌ر ناسیوناڵ  SI 20
· سۆسیالیستى نێوده‌وڵه‌تى ڕێكخراوێكى جیهانى فراوانه‌, پێكدێت له‌پارته‌ سۆشیال دیموكراته‌كان و پارته‌كانى كرێكاران و له‌ماوه‌ى دروستبوونى له‌ساڵى 1951 وه‌ تاكو ئێستا 174 پارتى سیاسى و ڕێكخراوى جیهانى له‌خۆى  ده‌گرێت و ئه‌م ڕێكخراوه‌ له‌یه‌كگرتنى بزوته‌نه‌وه‌ى ڕێكخراوى كرێكارانى جیهان له‌كۆنگره‌ى فرانكفۆرت له‌ساڵى 1951 دا سه‌ریهه‌ڵدا و پاشان چالاكى زیادى كردو زۆرترین پارت و ڕێكخراو بوون به‌ئه‌ندامى ئه‌م ڕێكخراوه‌ به‌تایبه‌تى له‌ساڵى 1990 به‌دواوه‌ و تائێستا چه‌ندین پارتى سیاسى و ڕێكخراوى سۆشیال دیموكراته‌كان له‌خۆى ده‌گرێت كه‌ له‌پارت وڕێكخراوه‌ زۆر گرنگ و به‌هێزه‌كانن له‌جیهاندا و له‌پارته‌ سه‌ره‌كیه‌كانى سیسته‌مى دیموكراتین.زۆرێك له‌ئه‌ندامانى ئه‌م ڕێكخراوه‌ ووڵاتان به‌ڕێوه‌ ده‌به‌ن و بوون به‌سه‌رۆك وه‌زیران  و پارتى فه‌رمانڕه‌وا بوون  و بونه‌ته‌ ئۆپۆزسێۆنى گه‌وره‌ى ووڵاتان. زۆرینه‌ى بڕیاره‌كانى ئه‌م ڕێكخراوه‌( هایپه‌رلنك ) له‌لایه‌ن كۆنگره‌وه‌ كه‌ هه‌ر سێ ساڵ جارێك ئه‌و كۆنگره‌یه‌ ده‌به‌سرێت له‌لایه‌ن ئه‌نجومه‌نه‌وه‌ ده‌رده‌چێت كه‌ له‌ئه‌ندامه‌كانى (حیزبیه‌كان) پێك دێت و دوو ساڵ جارێك دانیشتنه‌كانى ده‌ست پێده‌كات.له‌گرنگترین كۆنگره‌ى ئه‌م ڕێكخراوه‌ ئه‌و كۆنگره‌یه‌ بوو كه‌ له‌ شارى ( ساوپاولۆ) ى به‌ڕازیل( XXII ) له‌ تشرینى دووه‌مى ساڵى 2003دا به‌سرا, كه‌دووباره‌ سه‌رۆك وه‌زیرى پێشووى پورتوگال ( ئانت نیوگرتس ) هه‌ڵبژێرایه‌وه‌ به‌سه‌رۆكى ڕێكخراوه‌كه‌ كه‌ له‌ پارتى سۆشیال دیموكراتى پورتوگال بوو.وه‌ ( لویس ئایلاچیلا )ش دووباره‌ كرایه‌وه‌ به‌ سكرتێرى گشتى و هه‌روه‌ها كۆنگره‌ سه‌رۆك ( ڤایس ) ى پاڵاوت وه‌كو هاوكاریكردنى سه‌رۆك ( ئانت نیوگرتس ) و سكرتێرى گشتى بۆ ئه‌وه‌ى سیسته‌مى سه‌رۆكایه‌تى سۆشیالیستى نێوده‌وڵه‌تى ته‌واو بێت.

له‌ساڵى 1976وه‌ تاكو ساڵى 1992 ( ویلى برانت ) سه‌رۆك وه‌زیرانى پێشووى ئه‌ڵمانیا كه‌ خه‌ڵاتى نۆبڵى بۆ ئاشتى پێبه‌خشراو بوو له‌ساڵى 1971دا سه‌رۆكى سۆشیالیستى نێوده‌وڵه‌تى بوو.هه‌روه‌ها ( پیى مارۆى ) سه‌رۆك وه‌زیرانى پێشووى فه‌ڕه‌نساش له‌ساڵى 1992 وه‌ تاكو ساڵى 1999 سه‌رۆكى ئه‌م ڕێكخراوه‌ بوو. ئه‌م ڕێكخراوه‌( هایپه‌رلنك ) سكرتاریه‌ته‌كه‌ى له‌ شارى له‌نده‌ن و هه‌ر له‌وێش هه‌ڵده‌ستێت به‌ ئیشوكار و چالاكیه‌كانى وه‌كو به‌ستنى كۆنگره‌ و ده‌ركردنى چاپه‌مه‌نیه‌كانى وه‌كو ( ڕۆژنامه‌ و گۆڤاره‌كان و ...هتد.)

سیسته‌مى سۆسیال ئه‌نته‌ر ناسیونال له‌ساڵى 1999 -2003 كاتى چوونه‌ ناوه‌وه‌ى كۆنگره‌كانى دامه‌زراند به‌زیاتر له‌پاڵ لیژنه‌ یاسایى و دارایى و لایه‌نه‌ ئیداریه‌كانى لیژنه‌ى ترى په‌یوه‌ندیدار به‌مه‌سه‌له‌ بنه‌ڕه‌تیه‌كان و هه‌رێمیه‌كانى به‌دوادا دێت وه‌ك ئه‌فریقیا و ئاسیا و ئاشتى له‌ ناوه‌ڕاست و ڕۆژهه‌ڵاتى ئه‌وروپادا, وه‌لایه‌نى ئابورى و یه‌كێتى سۆسیالیستى و ئه‌و بارودۆخه‌ى په‌یوه‌ندى پێوه‌ى هه‌یه‌ و ئه‌مریكاى لاتین و ناوچه‌ى كاریبى و ده‌سه‌ڵاتى ناوچه‌یى ده‌ریاى ناوه‌ڕاست و ڕۆژهه‌ڵاتى ناوه‌ڕاست  بۆ ئاشتى و دیموكراتى و مافى مرۆڤ . بێجگه‌ له‌وه‌ش به‌رگرى كردووه‌ له‌ماف و داواكاریه‌كانى گه‌لى كورد ,  هاوبه‌شى كردوه‌ له‌ ڕێكه‌وتنامه‌ى كیۆتۆ و رێكخراوى بازرگانى جیهانیدا . ئه‌و لیژنه‌ى ( هایپه‌رلنك) كارگوزاریه‌كان به‌رنامه‌ى تایبه‌تى خۆى هه‌یه‌ و چالاكى و كاتى دیاریكراو به‌ڕێكوپێكى.
سۆسیال ئه‌نته‌ر ناسیونال به‌به‌رده‌وامى و چه‌ندجار نوێنه‌رى خۆى ده‌نێرێ بۆ ده‌وڵه‌ت و هه‌رێمه‌ جیاجیاكان له‌ جیهاندا. وه‌له‌م ساڵانه‌ى دوایدا له‌زۆر بۆنه‌ى جیاوازدا سه‌ردانى ڕۆژهه‌ڵات و ئه‌فریقیا و ئه‌مه‌ریكاى لاتینى و كاریبى و ڕۆژهه‌ڵاتى ئه‌وروپاشى كردووه‌.سۆسیالیستى نێوده‌وڵه‌تى ( ئه‌نته‌ر ناسیوناڵ) ساڵانه‌ بودجه‌ دابین ده‌كات بۆ خه‌رجى و كرێى په‌یوه‌ندبوون له‌لایه‌ن ئه‌ندامانى پارته‌ سۆسیالیسته‌كان و هاوكارى برایانه‌  له‌و ڕێكخراوانه‌ى په‌یوه‌ندیان پێوه‌ى هه‌یه‌. بودجه‌ى ساڵانه‌ى  ئه‌نته‌ر ناسیونال به‌شێوه‌یه‌كى دیموكراتى بڕیارى له‌سه‌ر ده‌درێ له‌لایه‌ن ئه‌ندامانى ئه‌نجومه‌نه‌كه‌وه‌, بۆ نمونه‌ 1180000 یه‌ك ملیۆن و سه‌دو هه‌شتا هه‌زار پاوه‌نى ئوسته‌رلینى دیاریكراوه‌  له‌تێكڕاى بودجه‌ى گشتى ساڵى 2003 دا.

حساباتى كۆى داهاته‌كانى ئه‌م ڕێكخراوه‌ نێوده‌وڵه‌تیه‌ له‌ساڵى 2004 دا بوه‌ به‌ 1101000 ملیۆن پاوه‌ند و كۆى خه‌رجیه‌كانیشى بریتى بوه‌ له‌ 1088000 ملۆین پاوه‌ند.  له‌گه‌ڵ ئه‌وه‌شدا كه‌ ڕێكخراوێكى ناحكومیه‌ به‌ڵام ئه‌نته‌ر ناسیونال مافى ڕاوێژپێكردنى هه‌یه‌ له‌گه‌ڵ نه‌ته‌وه‌ یه‌كگرتوه‌كانداو به‌شێوه‌یه‌كى جیهانى كارده‌كات له‌گه‌ڵ ژماره‌یه‌كى زۆر له‌ ڕێكخراوه‌كانى تردا.

كۆنگره‌ى (  XXII ) ئه‌نته‌رناسیوناڵ كه‌ له‌ڕۆژانى 27 و28 و 29 ى تشرینى دووه‌مى ساڵى 2003 دا له‌ شارى ساوپاوڵۆى به‌ڕازیل به‌سترا له‌ژێر دروشمى ( گه‌ڕانه‌وه‌ى سیاسه‌ت ) بۆ ئه‌و ڕێكخراوه‌ و لێپرسراوێتى حكومه‌تى ته‌واو و جیهانگیرى ده‌سه‌ڵاتدار له‌لایه‌ن چه‌ند كه‌سانێكه‌وه‌.له‌و كۆنگره‌یه‌دا كه‌ سێ ڕۆژى خایاند گفتوگۆ چڕتربوه‌وه‌ له‌سه‌ر كلیلى چاره‌سه‌رى مه‌سه‌له‌كان كه‌ ڕێكخراوه‌كه‌ پێوه‌ى خه‌ریك بوو له‌م ڕۆژانه‌دا له‌گه‌ڵ گفتوگۆ و لێكۆڵینه‌وه‌ى خشته‌ى ئه‌و بابه‌تانه‌ فراوانتر بووله‌نێوانیاندا:-

هه‌مه‌لایه‌نه‌ى گه‌شه‌كردنى چاكسازى و ئاسایش و ڕۆڵى چاكسازى نه‌ته‌وه‌ یه‌كگرتوه‌كان و سیسته‌مى دارایى نێوده‌وڵه‌تى و بازرگانى نێوده‌وڵه‌تى  و یه‌كسانى خستنه‌ كار و بارودۆخى ده‌وروبه‌رى یه‌كخستنه‌وه‌ى هه‌رێمه‌كان و هونه‌رى ته‌لارسازى تازه‌ و كاركردن بۆ ئاشتى و نزیك خستنه‌وه‌ى توانا و به‌رگرى هه‌ژارى و وه‌فادارى . و ساڕێژكردنى برینه‌كان و پله‌ به‌رزكردنه‌وه‌ى یه‌كسانى نێوان دوو ڕه‌گه‌ز له‌سیاسه‌ت و ده‌سه‌ڵات به‌خشین به‌ كه‌سانێك بۆ به‌هێزكردنى په‌یمانگا دیموكراتیه‌كان و كۆمه‌ڵگاى مه‌ده‌نى.

*

*

*
جیاوازى نێوان
پارته‌ كۆمۆنیسته‌كان له‌گه‌ڵ پارته‌ سۆشیال دیموكراته‌كاندا 21

· ئاشكرایه‌ جیاوازیه‌كى زۆر هه‌یه‌ له‌نێوان پارته‌ كۆمۆنیست و سۆشیال دیموكراته‌كاندا له‌ بیر و بۆچوون و ڕێبازى كاركردنیاندا و ئامانج و دروشمه‌ تاكتیكیه‌كانیاندا كه‌ به‌كورتى ئه‌م جیاوازیانه‌ ده‌خه‌ینه‌ ڕوو.

1. لاى پارته‌ كۆمۆنیسته‌كان دروستكردنى ده‌وڵه‌تى سۆشیالیستى ته‌نها له‌ڕێگه‌ى شۆڕش و به‌كارهێنانى توندو تیژى و سه‌پاندنى دیكتاتۆریه‌تى پرۆلیتاریاوه‌ ده‌بێت .
به‌ڵام لاى پارته‌ سۆشیال دیموكراته‌كان ئه‌و ده‌وڵه‌ته‌ له‌ڕێگه‌ى چه‌سپاندنى دیموكراتیه‌ت و هه‌ڵبژاردن و خه‌باتى په‌رله‌مانى و جه‌ماوه‌رى و له‌ڕێگه‌ى ئاشتیه‌وه‌ دێته‌ دى .10

2. ده‌رباره‌ى ده‌وڵه‌ت لاى سه‌ركرده‌و ڕابه‌رو پارته‌ كۆمۆنیسته‌كان وه‌ك ماركس و دواتر لینین و ستالین و ماو .... هتد، ده‌وڵه‌ت بریتیه‌ له‌ دامه‌زراوه‌یه‌كى چینایه‌تى و هه‌موو ئابورى ده‌وڵه‌تى له‌ژێر ده‌ستدایه‌ .

به‌ڵام به‌لاى ڕابه‌رو بیرمه‌ندو پارته‌ سۆشیال دیموكراته‌كانه‌وه‌ وه‌ك (كانت و سان سیمۆن برۆدۆن و جان جۆریۆس ) ده‌وڵه‌ت بریتیه‌ له‌ ده‌وڵه‌تى دیموكراتى كه‌ هه‌موو كۆمه‌ڵ به‌شدارى له‌ده‌سه‌ڵاته‌كه‌یدا ده‌كه‌ن له‌هه‌موو بواره‌كانى ژیانى خۆیاندا، و كارى گرنگ و كاریگه‌رى ده‌وڵه‌ت لاى ئه‌وان ئه‌وه‌ بوو كه‌ ده‌ستى هاوڵاتى بگرێت و یارمه‌تى بدات كه‌ گه‌شه‌ بكات وبه‌ره‌و پێشه‌وه‌ بچێت نه‌ك به‌كاریبهێنێت بۆ مه‌به‌ستى تایبه‌تى خۆی و مافه‌كانى لێزه‌وت بكات .به‌هه‌مان شێوه‌ لاى ئه‌مان ده‌وڵه‌ت ده‌سه‌ڵاتى تاكه‌ چینێك نیه‌، وه‌ وا ده‌بینن ده‌وڵه‌ت ده‌بێته‌ ئامڕازێك بۆ خزمه‌تى دیموكراتیه‌ت و به‌ده‌ست زۆربه‌ى خه‌ڵكه‌وه‌ بێت و له‌ ڕێگه‌ى په‌رله‌مانه‌وه‌ ئامانجه‌كانى گه‌ل و كرێكاران به‌دیبهێنێت .

3. كۆمۆنیسته‌كان ته‌نها بڕوایان به‌جه‌نگ و جه‌نگى ناوخۆو به‌كارهێنانى زه‌برو زه‌نگ هه‌بوو بۆ نه‌هێشتنى جیاوازى له‌ نێوان چینه‌كانداو هه‌میشه‌ شه‌رعیه‌تیان به‌و جه‌نگانه‌ ده‌داو بڕوایان وابوو كه‌ تاچینایه‌تى بمێنێ ئه‌و جه‌نگانه‌ ڕه‌وان كه‌چینى كرێكارو زوڵم لێكراو و چه‌وساوه‌كان به‌رپاى ده‌كه‌ن دژى زۆردارو چه‌وسێنه‌رو چینى سه‌رمایه‌دار.

به‌ڵام سۆشیال دیموكراته‌كان به‌پێچه‌وانه‌وه‌ هه‌میشه‌ هه‌وڵى  پاراستنى ئه‌من و ئاسایشیان داوه‌و دروشمى به‌ئاشتى چاره‌سه‌ركردنى هه‌موو كێشه‌و ململانێكانیان به‌رزكردۆته‌وه‌و لایه‌نگرى ئه‌وه‌ بوون كه‌ كارى سیاسى و خه‌باتى بێوچان و نه‌بڕاوه‌و به‌رده‌وام و دیموكراتیانه‌و ئاشتیانه‌ و هه‌ڵبژاردن ده‌بێته‌ هۆی كۆكردنه‌وه‌ى زۆرترین جه‌ماوه‌ر له‌ ده‌ورى به‌رنامه‌و كارى سیاسیى پارته‌كان.

4.  ده‌رباره‌ى جیاوازى چینایه‌تى و ململانێكانیان.كۆمۆنیسته‌كان پێیان وایه‌ له‌ ڕێگه‌ى شۆڕش و توندو تیژیه‌وه‌ ده‌توانرێت جیاوزاى چینایه‌تى مرۆڤ بۆ مرۆڤ  و ململانێى هه‌ژار و سه‌رمایه‌دارى نه‌هێڵدرێت .

به‌ڵام سۆشیال دیموكراته‌كان ده‌ڵێن:" تێده‌كۆشین بۆ یه‌ك ئامانج كه‌ ئه‌ویش نه‌هێشتنى ئه‌و جیاوازیه‌ چینایه‌تیه‌یه‌ له‌ ڕێگه‌ى داهێنانى سیسته‌مێكه‌وه‌ كه‌ یه‌كسانى كۆمه‌ڵایه‌تى و ئازادى و ئاشتى و ژیانێكى باشتر و خۆشتر مسۆگه‌ر بكات" .

5. كۆمۆنیسته‌كان بۆ گه‌یشتن به‌سۆشیالیستى بڕوایان به‌گۆڕینێكى بنچینه‌یی و له‌ڕه‌گه‌وه‌ هه‌یه‌، كه‌ ئه‌ویش له‌ڕێگه‌ى شۆڕشه‌وه‌ جێبه‌جێ ده‌بێت، به‌ڵام سۆشیال دیموكراته‌كان بڕوایان به‌كارى له‌سه‌رخۆو چاكسازى و به‌رنامه‌ى ڕیفۆڕمى هه‌یه‌.

6. پارته‌ كۆمۆنیسته‌كان هى كرێكاران و هه‌ژارانن و سیفه‌ت و بنه‌ماى چینایه‌تى پێویسته‌ تێدا به‌دى بكرێت، پارتیش ده‌بێت نوێنه‌رى یه‌ك چین و شۆڕشى چینایه‌تى بێت .

به‌ڵام لاى سۆشیال دیموكراته‌كان پارت هى هه‌موو خه‌ڵكه‌و سیفه‌تى چینایه‌تى و یه‌ك چینى به‌خۆوه‌ نه‌گرتووه‌، و سیفه‌تى چینایه‌تى و نوێنه‌رى یه‌ك چینیش نیه‌، به‌ڵكو نماینده‌ى هه‌موو چین و توێژه‌ پان و پۆڕه‌كانى كۆمه‌ڵگا ده‌كات و پارێزگارى له‌ مافه‌كانى هه‌موانیشیان ده‌كات .

7. لاى كۆمۆنیسته‌كان پێویسته‌ ( یه‌كێتى بیر )، له‌ نێوان ئه‌ندامه‌كانى و هه‌موو ئۆرگانه‌كانیدا هه‌بێت و له‌وه‌شه‌وه‌ یه‌كێتى كار سه‌رچاوه‌ ده‌گرێت.

به‌ڵام لاى سۆشیال دیموكراته‌كان، ئه‌وه‌ مه‌رج نیه‌، چونكه‌ پارت هی هه‌موو كۆمه‌ڵگایه‌ نه‌ك یه‌ك چین هه‌ر بۆیه‌ ته‌نها (یه‌كێتى كار ) ى تیادایه‌ بۆ جێبه‌جێكردنى یه‌ك به‌رنامه‌ى دیاریكراو و ( یه‌كێتى بیر) ته‌نها بۆ یه‌كگرتنى ( مینبه‌ره‌ ) جیاوازه‌كانه‌ بۆ جێبه‌جێ كردنى به‌نارمه‌ى گشتى .

8. لاى كۆمۆنیسته‌كان خاوه‌ندارێتى ده‌وڵه‌تى و گشتى پیاده‌ ده‌كرێت هه‌موو ئابورى كۆمه‌ڵگاش له‌ژێر ده‌ستى ده‌وڵه‌ت و تاكه‌ حیزبدایه‌، به‌ڵام لاى سۆشیال دیموكراته‌كان به‌رهه‌مهێنانى تایبه‌ت و هاوبه‌ش و ده‌وڵه‌تى تێدایه‌و خاوه‌ندارێتى تایبه‌تیش ڕه‌ت ناكاته‌وه‌و باوه‌ڕى به‌بازاڕى هاوبه‌شیش هه‌یه‌ .

9. لاى كۆمۆنیسته‌كان ئازادى بیروباوه‌ڕ و بیرو بۆچون و سه‌ربه‌ستى و ئازادى مرۆڤ نه‌پارێزراوه‌و تاكه‌ پارتیش ده‌سه‌ڵاتداره‌.

به‌ڵام لاى سۆشیال دیموكراته‌كان بڕواى ته‌واویان به‌ئازادى دین و بیرو باوه‌ڕ و فره‌ پارتایه‌تى و فره‌ بیرو بۆچون و ئازادى و سه‌ربه‌ستى مرۆڤ هه‌یه‌ .

10. لاى كۆمۆنیسته‌كان ده‌بێت خۆیان پارتى پێشڕه‌و بن،به‌ڵام سۆشیال دیموكراته‌كان پارتى پان و پۆڕو فره‌مینبه‌ریان لاپه‌سه‌نده‌و پێشڕه‌وایه‌تیش به‌كردارو به‌رنامه‌ ده‌بێت نه‌ك به‌دروشمى باق و بریق و قه‌به‌.

11. كۆمۆنیسته‌كان بڕوایان به‌ ده‌سه‌ڵاتێكى ناوه‌ندى هه‌بووه‌ بڕوایان به‌په‌رله‌مانى ئازادو ئۆپۆزسیۆنى په‌رله‌مانى نیه‌ .

به‌ڵام سۆشیال دیموكراته‌كان بڕوایان به‌خه‌باتى سیاسی و دیموكراتى و په‌رله‌مانى و ئاشتیانه‌ هه‌یه‌و له‌گه‌ڵ ئۆپۆزسیۆنى په‌رله‌مانیشدان و داوا ده‌كه‌ن كه‌ هه‌موو خه‌ڵكى ئازادو سه‌ربه‌ستانه‌ له‌ڕێگه‌ى هه‌ڵبژاردنه‌وه‌ بێنه‌ ناو په‌رله‌مانه‌وه‌ .

12. كۆمۆنیسته‌كان لایان وایه‌كه‌ دادوه‌رى و یه‌كسانى كۆمه‌ڵایه‌تى له‌ دیكتاتۆریه‌تى پرۆلیتاریادا دێته‌دى كاتێك جیاوازى چینایه‌تى نامێنێ و یه‌كسانى هه‌موو مرۆڤه‌كان دێته‌ دى .

به‌ڵام سۆشیال دیموكراته‌كان دادوه‌رى كۆمه‌ڵایه‌تى و سیاسی و دادوه‌رى و یه‌كسانى و دابینكردنى كۆمه‌ڵایه‌تى كۆمه‌ڵه‌ى بنچینه‌یی بیره‌كه‌یانه‌ .

13. لاى كۆمۆنیسته‌كان سه‌ندیكاو كۆمه‌ڵه‌و ڕێكخراوه‌ پیشه‌ییه‌كان و ده‌وڵه‌ت هه‌موان پێكه‌وه‌ گرێدراون و پارت ئاڕاسته‌یان ده‌كات و له‌سه‌روو ده‌وڵه‌تیشه‌وه‌یه‌ .

به‌ڵام لاى سۆشیال دیموكراته‌كان پێویسته‌ ئه‌و سه‌ندیكاو كۆمه‌ڵه‌و ڕێكخراوانه‌ بێلایه‌ن بن له‌ ده‌وڵه‌ت و پارته‌ سیاسیه‌كان و په‌رله‌مان له‌ده‌وڵه‌ت گه‌وره‌تره‌و ده‌وڵه‌تیش له‌پارت و ڕێكخراوه‌ سیاسیه‌كان گه‌وره‌تره‌.

14 لاى كۆمۆنیسته‌كان ده‌وڵه‌ت و پارتى ده‌سه‌ڵاتدار هه‌موو لایه‌نه‌كانى ژیانى ئابورى و سیاسی و كۆمه‌ڵایه‌تى كۆمه‌ڵگایان به‌ده‌سته‌وه‌یه‌و هه‌ر ئه‌ویش هه‌موو شته‌كان دیارى ده‌كات . به‌ڵام لاى سۆشیال دیموكراته‌كان باجى هه‌ڵكشاو پیاده‌ ده‌كرێت و له‌هه‌موو بواره‌كانى ئابوریداو به‌سه‌ر هه‌موو ده‌زگا ڕه‌سمى و ناڕه‌سمیه‌كاندا .

15. لاى كۆمۆنیسته‌كان مافى مرۆڤ پێشێل كراوه‌، به‌ڵام لاى سۆشیال دیموكراته‌كان پاراستنى مافه‌كانى مرۆڤ كارێكى سه‌ره‌كیه‌ .

16. به‌لاى كۆمۆنیسته‌كانه‌وه‌ دروشمى " پرۆلیتاریاى نێوده‌وڵه‌تى " په‌سه‌نده‌و به‌و مانایه‌ى كه‌ كرێكاران وڵات و سنورى دیاریكراویان نیه‌ له‌ دونیادا .

به‌ڵام لاى سۆشیال دیموكراته‌كان هاوكارى له‌نێوان كرێكارانى هه‌موو جیهاندا كارێكى ڕه‌وایه‌ بۆ گه‌یشتن به‌ كۆمه‌ڵگایه‌كى بێ چه‌وسانه‌وه‌و جیهانێكى ئاسوده‌و پڕ ئازادى .

17 سۆشیال دیموكراته‌كان وا ده‌ڕواننه‌ سیسته‌مى سه‌رمایه‌دارى كه‌ هێزێكى به‌رهه‌مهێنه‌رى گه‌وره‌یه‌، به‌ڵام له‌هه‌مان كاتدا زۆربه‌ى زۆری كرێكارن له‌مافى خۆیان بێ به‌شن و سه‌رمایه‌دارى ناتوانێت پێداویستیه‌ سه‌ره‌كیه‌كانى گه‌لانى دونیا دابین بكات به‌بێ ئه‌وه‌ى ته‌نگ و چه‌ڵه‌مه‌ دروست نه‌كات و به‌بێ ئه‌وه‌ى سوپایه‌كى بێكاران نه‌هێنێته‌ ئاراوه‌ .

هه‌روه‌ها واش ده‌ڕواننه‌ سیسته‌مى كۆمۆنیستى كه‌ بۆته‌ هۆی به‌ش به‌شكردنى چینى كرێكاران و دواكه‌وتنیان و سۆشیالیستى شێواندوه‌ نه‌ك گه‌شه‌ى پێده‌كات، له‌به‌ر گرتنه‌به‌رى ڕێگاو بیرو بۆچونێكى وشك و دابڕاو كه‌ ناگونجێت له‌گه‌ڵ گۆڕان و گه‌شه‌كردنه‌كانى كۆمه‌ڵگادا .هه‌روه‌ها ئه‌م سیسته‌مه‌ لایه‌نگرى تاك ڕه‌وى و بیرۆكراتیه‌ت و ڕژێمى پۆلیسى و مافى مرۆڤى تیادا پارێزراونیه‌ .

ئه‌م سیسته‌مه‌ دیكتاتۆریه‌تى تاكه‌كه‌سى سه‌رمایه‌دارى ده‌گۆڕێت به‌دیكتاتۆریه‌تى تاكه‌ پارت و ده‌وڵه‌ت و گیانى داهێنان و گه‌شه‌كردن له‌ كۆمه‌ڵدا ده‌كوژێت .

*

*

*

*

*

*

پارته‌ سه‌وزه‌كان 22
· دونیا له‌م 20ساڵه‌ى دواییدا,و له‌ ئه‌نجامى كه‌ڵه‌كه‌بونى كاره‌ساته‌ ژینگه‌ییه‌كان و پێویستبونى دۆزینه‌وه‌ى چاره‌سه‌ره‌ گونجاوه‌كان بۆیان,سه‌رهه‌ڵدان و گه‌شه‌كردنێكى به‌رچاوى حیزبه‌ سه‌وزه‌كانى به‌خۆیه‌وه‌ بینى. حیزبه‌ سه‌وزه‌كان له‌ وڵاته‌كانى ئه‌وروپاى ڕۆژئاوادا وه‌ك(( ئه‌ڵمانیاو نه‌مساو فه‌ڕه‌نساو پورتوگال و بولگاریا و سوید و نه‌رویج و...هتد)) توانیان له‌ماوه‌یه‌كى تاڕاده‌یك كورتدا نوێنه‌ریان ببه‌نه‌ ناو ئه‌نجومه‌نى په‌ڕله‌مانى وڵاته‌كانیان و ته‌نانه‌ت په‌ڕله‌مانى ئه‌وروپیشه‌وه‌, بۆ نمونه‌ حیزبى سه‌وزى ئه‌وروپى 32 حیزبى سه‌وزى گرتۆته‌ خۆ له‌ 29 ووڵاتى ئه‌وروپیه‌وه‌, كه‌ له‌ 22/2/2004دا له‌شارى ڕۆماى پایته‌ختى ئیتالیادا به‌ڕه‌سمى دامه‌زرا. هه‌ندێكیان به‌فعلى به‌شداریان له‌حكومه‌ته‌ ئیئتیلافیه‌كانى وڵاته‌كانیاندا كردووه‌ وه‌ك له‌ فه‌ڕه‌نساو ئه‌ڵمانیادا.
· ئاشكرایه‌ ده‌ركه‌وتنى ئه‌م پارته‌ سه‌وزانه‌ ته‌نها به‌ئه‌وروپاى ڕۆژئاواوه‌ نه‌وه‌ستاون, به‌ڵكو له‌گه‌لێك ووڵاتانى ترى دونیاشدا بڵاوبونه‌ته‌وه‌ وه‌ك (( به‌ڕازیل و توركیا و ....هتد)),به‌هه‌مان شێوه‌ش له‌وڵاته‌ عه‌ره‌بیه‌كانیشدا حیزبى سه‌وز دروست بوون وه‌ك(( حیزبى ژینگه‌ى لوبنان و حیزبى سه‌وزى عێراقى و حیزبى سه‌وزى میسرى و حیزبى گه‌شه‌پێدان و ژینگه‌ى مه‌غریبى كه‌توانى له‌هه‌ڵبژاردنه‌كانى مانگى 9/2007دا 4 كورسى په‌ڕله‌مان به‌ده‌ستبهێنێت)), به‌ڵام ئه‌م حیزبانه‌ هه‌موویان له‌ قۆناغى سه‌ره‌تایى و فێربوندان.
كارێكى هه‌ڵه‌ ده‌بێت ئه‌گه‌ر هه‌موو حیزبه‌ سه‌وزه‌كان به‌یه‌ك چاو سه‌یربكه‌ین و هه‌موویان بخه‌ینه‌ یه‌ك سه‌به‌ته‌وه‌, چونكه‌ هه‌ریه‌كه‌یان سیفاتى تایبه‌تى خۆى هه‌یه‌,. و هه‌ریه‌كه‌یان به‌گوێره‌ى ئه‌و بارودۆخه‌ى كه‌گه‌شه‌ى تیاداكردوه‌ و ڕاده‌ى پێشكه‌وتنى كۆمه‌ڵگاى مه‌ده‌نى له‌وڵاته‌كه‌یدا و تایبه‌تمه‌ندیه‌كانى ئه‌و وڵاته‌ له‌ڕووى سیاسى و ئابورى و شارستانیه‌ته‌وه‌ جیاوازیان له‌گه‌ڵ یه‌كتردا هه‌یه‌. ده‌بێت ئه‌و ڕاستیه‌ش بزانین كه‌ حیزبه‌ سه‌وزه‌كان ته‌نها به‌رنامه‌ى كاریان تایبه‌ت نیه‌ به‌ پاراستنى ژینگه‌ , هه‌رچه‌نده‌ ئه‌وه‌ كارى سه‌ره‌كیانه‌ و له‌وه‌وه‌ دستیان پێكردوه‌.به‌ڵكو به‌رنامه‌كانیان په‌ل ده‌كێشێت بۆ بواره‌كانى تریش وه‌ك بوارى سیاسى و ئابورى و كۆمه‌ڵایه‌تى و فه‌رهه‌نگیش, به‌شێوه‌یه‌ك كه‌ حیزبه‌ سه‌وزه‌كان فه‌لسه‌فه‌ى ئیكۆلۆژى و تێورى گه‌شه‌پێدانى به‌رده‌وام ده‌كه‌نه‌ به‌رنامه‌ى خۆیان بۆ گه‌شه‌پێدان و نوێكردنه‌وه‌ى فكر و سیسته‌مى ئابورى و سیاسى و كۆمه‌ڵایه‌تیشیان.ئه‌م حیزبه‌ سه‌وزانه‌ش له‌ كۆمه‌ڵێك ڕێكخراو وكه‌مینه‌ پێك هاتون كه‌ له‌ به‌رنامه‌ و دیدگاى هاوبه‌شدا یه‌ك ده‌گرنه‌وه‌ , له‌و كۆمه‌ڵانه‌ش:23
1. كۆمه‌ڵه‌ى دژایه‌تیكردنى وه‌به‌رهێنانى وزه‌ى ئه‌تۆمى
2.  كۆمه‌ڵه‌ى گه‌نجانى چه‌پ كه‌ بنه‌ما ماركس لینینیه‌كانیان گه‌شه‌پێداوه‌و به‌تایبه‌تیش دواى بزوتنه‌وه‌ خوێندكاریه‌كانى ساڵى 1968
3. بزوتنه‌وه‌ كۆمه‌ڵایه‌تیه‌كان كه‌ داوایان ده‌كرد پێویسته‌ دان بنرێت به‌ئازادى مرۆڤدا له‌دیاریكردنى بوونى و له‌ دیاریكردنى مافى چاره‌نوسیدا.
هه‌موو ئه‌م بزوتنه‌وانه‌ خه‌باتیان كرد دژى شێوازى شیوعى و دیكتاتۆرى و بیرۆكراسى كه‌ بۆ چه‌ندین ده‌یه‌ ساڵ به‌رداوم بون له‌ ئه‌ڵمانیاى ڕۆژهه‌ڵاتدا كه‌ له‌ بیر وبۆچونه‌كانیان و به‌رنامه‌كانیاندا بانگه‌شه‌ى عه‌داله‌ت و ئاشتى و دیموكراسیان ده‌كرد و به‌شداریان له‌ سه‌ركه‌وتنى شۆڕشى ئاشتیدا ده‌كرد كه‌ له‌ ئه‌نجامدا ڕژێمى دیكتاتۆرى ڕۆژهه‌ڵات به‌دام و ده‌زگاكانى و داروده‌سته‌ و ده‌زگا هه‌واڵگریه‌كانیشیه‌وه‌ هه‌ڵته‌كێنران و ڕووخێنران.

· خاڵه‌ سه‌ره‌كیه‌كانى به‌رنامه‌ و دیدگاى ئه‌و كه‌مینانه‌ له‌و كاته‌وه‌ و تائێستاش له‌دواى یه‌كگرتنیان له‌چوار ده‌ورى ئه‌م مه‌سه‌لانه‌دا ده‌سوڕێته‌وه‌:-
1. سیاسه‌تى ژینگه‌یى
2. پارێزگاریكردنى ژینگه‌ له‌پێناو شارستانیه‌تى مرۆڤایه‌تى
3. ژینگه‌ى شاره‌كان
4. پارێزگارى سروشت و سه‌رچاوه‌ى كه‌ره‌سه‌ خاوه‌كان
5. مه‌سه‌له‌ى ئاشتى
6. مه‌سه‌له‌ى مافى هاوڵاتیان
7. مه‌سه‌له‌ى ژنان و یه‌كسان بونیان له‌گه‌ڵ پیاواندا
8. مه‌سه‌له‌ى دژایه‌تیكردنى وه‌به‌رهێنانى وزه‌ى ئه‌تۆمى ته‌نانه‌ت بۆ مه‌سه‌له‌ى ئاشتیش بێت
· نمونه‌ى پارته‌ سه‌وزه‌كانى ئه‌وروپا
لێره‌دا ته‌نها باس له‌ ئه‌زمون و دامه‌زراندن و به‌رنامه‌ى كارى حیزبى سه‌وزى ئه‌ڵمانى ده‌كه‌ین له‌ ناو هه‌موو حیزبه‌ سه‌وزه‌كاندا , ئه‌ویش له‌به‌رئه‌وه‌ى یه‌كه‌مین حیزبى سه‌وزى ئه‌وروپایه‌ و كاریگه‌رو چالاكه‌ و توانیویه‌تى به‌ڕاده‌یه‌كى به‌رچاو نوێنه‌رى هه‌بێت له‌ په‌ڕله‌مانى وڵاته‌كه‌یدا و به‌شداریش بكات له‌حكومه‌تدا له‌گه‌ڵ حیزبى سۆشیال دیموكراته‌كاندا .

· پارتى سه‌وزى ئه‌ڵمانیا
 حیزبى سه‌وزى ئه‌ڵمانیا و هاوپه‌یمانى 90 داده‌نرێت به‌ حیزبێكى تاڕاده‌یه‌ك نوێ كه‌ له‌ ئه‌ڵمانیاى یه‌كگرتودا له‌ساڵى 1993دا دامه‌زرا له‌ڕێگه‌ى ئاوێته‌ بوونى هه‌ردوو حیزبى سه‌وزى ئه‌ڵمانیاى ڕۆژهه‌ڵات و ڕۆژئاوادا له‌گه‌ڵ هه‌ندێ كه‌مینه‌ى پێشڕه‌وى ناحكومى كه‌خاوه‌ن ئاڕاسته‌و بۆچوونى سیاسى و كۆمه‌ڵایه‌تى جیاواز بوون, كه‌له‌وكاته‌دا خواست و خه‌ونه‌ سیاسى و كۆمه‌ڵایه‌تى و مرۆڤایه‌تیه‌كانیان له‌حیزبه‌كانى تردا نه‌ده‌بینیه‌وه‌.24

حیزبى سه‌وزى ئه‌ڵمانیاى ڕۆژئاوا 25 له‌شارى كارل سرۆى له‌ساڵى 1980دا دامه‌زرا و له‌سه‌ره‌تاى ئه‌و ساڵه‌دا ده‌ستیكرد به‌ هه‌ڵمه‌تێكى فراوان كه‌ ئامانجه‌كانى ده‌رباره‌ى جیاوازیه‌ ژینگه‌ییه‌كان و جیاوازییه‌ دیموكراسیه‌ ڕاسته‌وخۆكان و مه‌سه‌له‌كانى ئازادى ژنان و ئاشتى و دابینكردنى ژیانى كۆمه‌ڵایه‌تى ئارام بوو.

به‌ڵام حیزبى سه‌وزى ئه‌ڵمانیاى ڕۆژهه‌ڵات دواتر له‌ساڵى 1989دا دامه‌زرا و كرۆكى خه‌باتى ئه‌م حیزبه‌ش بریتى بوو له‌ سیاسه‌تێكى ژینگه‌یى دیموكراسى و ئازادیخواز كه‌ په‌یوه‌ست بوون به‌مرۆڤ و ئاشتیه‌وه‌. له‌ساڵى 1990 وه‌ وه‌ك ده‌رئه‌نجامێكى نزیكبونه‌وه‌ى فكرى ستراتیژى له‌سه‌ر ئاستى تێورى و پراكتیكى و وه‌ك ئه‌نجامێكى زه‌روره‌تى قۆناغه‌كه‌ش و بۆ دروستكردنى حیزبێكى یه‌كگرتوو بۆ سه‌وزه‌كان له‌سه‌ر هه‌موو خاكى ئه‌ڵمانیادا, ڕێكه‌وتن له‌سه‌ر یه‌كگرتنى هه‌ردوو حیزبه‌كه‌ له‌ژێر ناونیشانى (( حیزبێكى یه‌كگرتووى هاوئاهه‌نگ)),جێگه‌ى باسه‌ كه‌ پێش ئه‌م هاوپه‌یمانێتیه‌ , یه‌كگرتنێكى تر دروست ببوو له‌ هه‌رێمى ساكسۆنیاى ئه‌ڵمانیاى ڕۆژهه‌ڵاتدا له‌نێوان حیزبى سه‌وزى ڕۆژهه‌ڵات و بزوتنه‌وه‌كانى پارێزگارى له‌مافى هاوڵاتیان و لیژنه‌كانى بوژانه‌وه‌ى كۆمه‌ڵگاى مه‌ده‌نى كه‌ ناویلێنرا هاوپه‌یمانى سه‌وز و  90.

حیزبى سه‌وز و هاوپه‌یمانى 90 به‌خێراییه‌كى گه‌وره‌  توانیان كه‌ گه‌لێك پێگه‌ى پێشه‌وه‌ى كۆمه‌ڵگاى ئه‌ڵمانى بۆخۆیان وه‌ده‌ست بێنن و بتوانن له‌سه‌ر ئاستى حكومه‌ت و په‌ڕله‌مانیش نوێنه‌ریان هه‌بێت و به‌هه‌مان شێوه‌ له‌سه‌ر ئاستى په‌ڕله‌مانى ئه‌وروپیش. ئه‌وه‌تا یه‌كه‌م حكومه‌تى ئیئتیلافى له‌نێوان حیزبى سۆشیال دیموكرات و حیزبى سه‌وزدا دروست بوو. كه‌ ئه‌مه‌ یه‌كه‌م جاره‌ له‌ مێژووى ئه‌ڵمانیادا ڕووبدات , ئه‌مه‌ش له‌ئه‌نجامى هه‌ڵبژاردنه‌كانى ساڵى 1998دا هاته‌ دى,  شایه‌نى باسه‌ مه‌سه‌له‌ى ژینگه‌ و كێشه‌كانى و جیاوازیه‌ سیاسیه‌كان ده‌رباره‌ى ئه‌و كێشه‌یه‌ هێنده‌ گرنگى و گه‌وره‌ بوه‌ له‌ ئه‌وروپادا  كه‌ زۆر جاران بۆته‌ هۆى ڕووخاندنى حكومه‌ته‌كان وه‌ك ئه‌وه‌ى له‌ نه‌رویج ڕوویدا له‌ 10/3/2000 دا كه‌ سه‌رۆك وه‌زیران ده‌ستى له‌ پۆسته‌كه‌ى كێشایه‌وه‌ له‌ئه‌نجامى جیاوازى گه‌وره‌ى له‌گه‌ڵ په‌ڕله‌ماندا به‌هۆى پارێزگاریكردن له‌ ژینگه‌.
به‌رنامه‌ سیاسیه‌كه‌ى ئه‌م هاوپه‌یمانێتیه‌ به‌رجه‌سته‌ ده‌بێت له‌:-

1. خه‌بات له‌پێناو دروستكردنى كۆمه‌ڵگایه‌كى ئیكۆلۆژى كه‌ وه‌ستابێته‌ سه‌ر هاوكارى.
2. پارێزگاریكردن له‌ مافى مرۆڤ و سیسته‌مى ئیكۆلۆژى و دیموكراتیزه‌كردنى كۆمه‌ڵگا و ده‌وڵه‌ت.
3. ڕه‌تكردنه‌وه‌ى توندو تیژى ئه‌تۆمى و چه‌كى وێرانكه‌ر.
4. تێده‌كۆشێت له‌پێناو جه‌نگى دژى هه‌ژارى و بێكارى و هێنانه‌دى عه‌داله‌تى كۆمه‌ڵایه‌تى.
5. پارێزگاریكردن له‌ڕێگا چاره‌ ئاشتیه‌كان.
6. ڕه‌تكردنه‌وه‌ى توندو تیژى ده‌روونى و جه‌سته‌یى دژى مرۆڤ و ئاژه‌ڵ و ڕووه‌ك و سه‌رچاوه‌ سروشتیه‌كان.
7. له‌پێناو پارێزگاریكردن له‌ منداڵ و مافى بیانیه‌كان له‌سه‌ر خاكى ئه‌ڵمانیادا.
· وه‌له‌به‌رنامه‌ سیاسیه‌كه‌شیدا  هاتووه‌:-
بنه‌ماى كه‌رامه‌ت و ئازادى هه‌موو مرۆڤێك له‌بنچینه‌ى سیاسه‌ته‌كانماندایه‌,ده‌ستپێده‌كه‌ین له‌ پاراستنى كه‌رامه‌تى مرۆڤه‌وه‌ و له‌ناو جه‌رگه‌ى بۆچونه‌كانماندا دایده‌نێین له‌دیاریكردنى چاره‌نوس و لایه‌نگرى لاواز و بێهێزه‌كاندا,كۆنتڕۆڵكردنى نه‌فس بۆ پارێزگاریكردن له‌سه‌ر پێویستیه‌ سروشتیه‌كان یه‌كێكه‌ له‌مه‌رجه‌ سه‌ره‌كیه‌كان بۆ ژیانمان وه‌ك به‌شێك له‌سروشت, له‌به‌رئه‌وه‌ پاراستنى سروشت و هه‌موو زینده‌وه‌رانى ناوى مه‌سه‌له‌یه‌كى بڕاوه‌یه‌ و گرنگیشه‌ بۆ خۆى. هه‌موو مرۆڤێك ناوازه‌یه‌ و داننان به‌مافه‌كانیدا وه‌كو یه‌ك له‌ئه‌مڕۆ و سبه‌ینێدا و لێره‌ و له‌هه‌ر جێگایه‌كى ئه‌م دونیایه‌شدا. له‌به‌رئه‌و هۆكاره‌ هاوپه‌یمانى 90 و حیزبى سه‌وز به‌ڵێنده‌دا به‌گرتنه‌به‌رى سیاسه‌تێك كه‌ بیناكرابێت له‌سه‌ر بنه‌ماى یه‌كسانى و ئازادى و دادپه‌روه‌رى  كه‌ ته‌نها ده‌توانرێت له‌چوارچێوه‌ى دیموكراسیه‌كى چالاكدا هه‌ستیان پێبكرێت و بهێنرێنه‌ دى,له‌به‌ر ئه‌وه‌ دیموكراسیه‌ت ده‌بێته‌ یه‌كه‌م بنه‌ماو سه‌ره‌كیترینیش له‌هێڵه‌ سیاسیه‌كه‌ماندا.

*

*

*

ڕێگاى سێیه‌م 
 گۆڕانكارى لیبڕاڵیته‌ یان هیواى سۆشیالیستیه‌؟26
   *ده‌رباره‌ى زاراوه‌ یان چه‌مكى ڕێگاى سێیه‌م یان ڕێگاى ناوه‌ڕاست گه‌لێك پرسیار ده‌ورژێنرێت،  هه‌ندێكیان په‌یوه‌سته‌ به‌ناوه‌ڕۆكى چه‌مكه‌كه‌ خۆی، هۆكاره‌كانى ده‌ركه‌وتنى له‌سه‌ر ڕووى ژیانى تێورى به‌م چڕیه‌، وه‌هه‌ندێ پرسیارى تر په‌یوه‌سته‌ به‌سوودو قازانجى ئه‌م چه‌مكه‌ و تواناى خستنه‌ ڕووى چاره‌سه‌ر بۆ كێشه‌كان كه‌ سیسته‌مه‌ سۆشیالیسته‌ ڕوخاوه‌كان و سیسته‌مه‌ لیبڕاڵیه‌ له‌ ڕاده‌ به‌ده‌ره‌كان به‌ده‌ستیانه‌وه‌ ده‌ناڵێنن وه‌ك یه‌ك،زۆربه‌ى لێكۆڵه‌ره‌وه‌كان و تێورسینه‌كان كه‌ له‌م چه‌مكه‌  دواون گرنگیان داوه‌ به‌لایه‌نى ئابورى و له‌ بیریان چووه‌ ((له‌وانه‌یه‌ له‌ نیاز پاكیه‌وه‌)) بێت، كه‌ سیسته‌مه‌ سیاسیه‌كان جا شمولیه‌كان (دكیتاتۆریه‌كان ) یان دیموكراسیه‌كان بێت هۆكارى یه‌كه‌من بۆ ئه‌م شڵه‌ژانى فكریه‌ له‌سه‌ر ئاستى ڕێكخستنى سیاسی و ئابورى و كۆمه‌ڵایه‌تى له‌گه‌ڵ یه‌كدا، له‌ ئه‌نجامى پیاده‌كردنى هه‌ریه‌كه‌یان بۆنزمترین و به‌رزترین ئاستى سیاسه‌ته‌كان.
سیسته‌مه‌ سۆشیالیسته‌كان زۆر به‌توندى سۆشیالیستیه‌كه‌ى پیاده‌كردو سیسته‌مه‌ سه‌رمایه‌داره‌كانیش زۆر پێیان له‌ سه‌رمایه‌داریه‌كه‌یان هه‌ڵده‌بڕی، به‌مه‌ش ڕێگاى ناوه‌ڕاست  و مامناوه‌ند له‌سه‌ر زه‌مینه‌ى واقع و به‌ڵكو له‌سه‌ر ئاستى تێوریش له‌ زۆربه‌ى كاتدا  ونبوو.

هێزى ڕاكێشانى ڕێگاى سێیه‌م

 ڕێگاى سێیه‌م فكره‌كه‌ى بۆ یه‌كه‌م جار له‌ ساڵى 1936 ده‌ركه‌وت له‌سه‌ر ده‌ستى نوسه‌رى سویدى ( arquis chil) ئاركیوس چێڵد كه‌ بریتییه‌ له‌ چه‌مكى ناوه‌ڕاست له‌ نێوان هه‌ردوو چه‌مكى لیبڕاڵیه‌تى ئابورى و سۆشیالیستى ماركسیه‌تدا،كه‌ شێوازێكه‌ له‌نێوان سه‌رمایه‌دارى بازاڕی ئازادو چه‌مكى كلاسیكى ده‌رباره‌ى ئه‌من و پێكه‌وه‌ ژیانى كۆمه‌ڵایه‌تى .

هێزى ڕاكێشانى ئه‌م چه‌مكه‌ له‌وه‌وه‌  هه‌ڵده‌قوڵێت كه‌ ته‌به‌نى نه‌ئاستێكى به‌رزو نه‌ئاستێكى زۆر نزم ده‌كات بۆ هه‌موو تێوریه‌كان، واته‌ ئه‌م چه‌مكه‌ بریتیه‌ له‌ پردى نێوان ئایدۆلۆژیه‌ جیاوازه‌كان، له‌گه‌ڵ ئه‌وه‌ى كه‌ سۆشیالیستى شۆڕشگێڕی نه‌بووه‌ جێگه‌ى ڕه‌زامه‌ندى له‌ ناو ئه‌مریكادا، به‌ڵام به‌هاو نمونه‌ سۆشیالیسته‌كان به‌تایبه‌تیش " داب و نه‌ریتى دادپه‌روه‌رى كۆمه‌ڵایه‌تى " ڕۆچوه‌ به‌شێوه‌یه‌كى به‌هێز له‌ ناو بیرو بۆچون و ئاڕاسته‌ دیموكراسی و لیبڕاڵی و چه‌په‌كاندا وه‌كویه‌ك، وه‌لاى زۆربه‌ى بیرمه‌ندان ئه‌و ڕاستیه‌ شاراوه‌نیه‌ كه‌ كۆمه‌ڵگا ئه‌وروپیه‌كان  و كۆمه‌ڵگاى ئه‌مریكاش توشى زه‌ره‌روزیانى گه‌وره‌ بوون له‌ ئه‌نجامى  پیاده‌كردنى بیرو بۆ چونه‌ لیبڕاڵیه‌ ڕووته‌كانه‌وه‌، به‌چاوپۆشین له‌ ئه‌نجامه‌ دڵته‌زێنه‌كان له‌ پیاده‌كردنى داب و نه‌ریته‌ سۆشیالیسته‌كانه‌وه‌ له‌ سایه‌ى ڕژێمه‌ ناوه‌ندییه‌ شیوعیه‌كانه‌وه‌، به‌ڵام له‌ ویژدانى زۆرینه‌ى چه‌وساوه‌كاندا خۆشه‌ویستى و لایه‌نگیرى هه‌ر ماوه‌ .

بۆچى ئه‌م بۆچوونه‌ جارێكى تر سه‌ریهه‌ڵدایه‌وه‌ ؟

گه‌لێك هۆكارو بارودۆخى ناوخۆیی و ناوچه‌یی و نێوده‌وڵه‌تى هه‌یه‌ كه‌ یارمه‌تیده‌رن بۆ ئه‌وه‌ى ئه‌م چه‌مكه‌ سه‌ر له‌ نوێ سه‌ر هه‌ڵبداته‌وه‌ له‌ وانه‌:-

1. ڕووخانى دونیاى دووجه‌مسه‌رى به‌هه‌ڵوه‌شانه‌وه‌ى یه‌كێتى سۆڤێیه‌تى جاران  و هه‌یمه‌نه‌كردنى ئه‌مریكا به‌سه‌ر گۆڕه‌پانى ڕووداوه‌ جیهانیه‌كاندا، كه‌ لایه‌نه‌كانى ترى پشت گوێ خستووه‌،نه‌ك ته‌نها وڵاته‌ تازه‌ پێگه‌یشتوه‌كان به‌ڵكو هه‌ندێ له‌وڵاته‌ ئه‌وروپیه‌كانیش .

 2.تێگه‌یشتن له‌ مه‌ترسیه‌كانى سیاسه‌ته‌كانى (( گات )) له‌سه‌ر وڵاته‌ تازه‌ پێگه‌یشتوه‌كان و وڵاتانى پیشه‌سازى نوێ  و به‌تایبه‌تیش ئاسیاییه‌كان، و هه‌وڵدانى هه‌ندێ له‌ وڵاته‌ ئه‌وروپیه‌كان بۆ ئه‌وه‌ى كاره‌ساتێكى نێوده‌وڵه‌تى ڕوونه‌دا كه‌ خۆی ده‌بینێته‌وه‌ له‌ ململانێدا كه‌ ڕه‌نگه‌ سه‌ر هه‌ڵبدا له‌ نێوان باكورى ده‌وڵه‌مه‌ندو باشورى هه‌ژاردا.به‌وه‌ى كه‌ جۆرێك له‌گفتوگۆ بدۆزرێته‌وه‌ له‌ نێوان وڵاتانى جیهانى سێیه‌م و وڵاتانى پێشكه‌وتوودا بۆ چاره‌سه‌رى ئه‌و كێشانه‌ى كه‌ ڕووبه‌ڕووى هه‌موان ده‌بێته‌وه‌ له‌ یه‌ك جیهاندا وه‌ك ئه‌وه‌ى ڕووداوه‌كانى ئه‌م دواییه‌ سه‌لماندیان له‌ سیاتل له‌ ساڵى 2000دا .

3. ده‌رباره‌ى ئاوێته‌بوون له‌ نێوان كۆمپانیا زه‌به‌لاح  و یه‌كه‌ گه‌وره‌كاندا له‌سه‌ر حسابى بازاڕه‌ ناوخۆییه‌كان، و هه‌ستكردن به‌پێویستى بۆ وڵاتێكى به‌هێزو كۆمه‌ڵگایه‌كى به‌هێز له‌ هه‌مانكاتدا، واتا شێوازێكى نوێ بۆ په‌یوه‌ندییه‌ هاوبه‌شه‌كان نه‌ك كێبڕكێ له‌ نێوان ده‌وڵه‌ت و هێزه‌كانى كۆمه‌ڵگادا .

4. بچوكردنه‌وه‌ى ڕۆڵی گروپى بێ لایه‌ن و نه‌مانى فكره‌كه‌  بۆخۆشی، و چوونه‌وه‌یه‌كى كۆمه‌ڵه‌ی 77 و له‌م دواییانه‌دا ته‌نها  15 وڵاتى تیاماوه‌ته‌وه‌ كه‌ نوێنه‌رایه‌تى  3 كیشوه‌ى " ئاسیا و ئه‌فریقیا و ئه‌مریكای لاتینى" ده‌كه‌ن، كه‌ ئه‌م وڵاتانه‌ش سه‌ركه‌وتوو نه‌بوون له‌ پێشكه‌شكردنى داواكارییه‌كانیان له‌ گفتوگۆكانى گاتدا، له‌گه‌ڵ ئه‌وه‌ى هه‌ندێ له‌ وڵاته‌ تازه‌ پێگه‌یشتووه‌كان هه‌ست به‌ غوبنێكى گه‌وره‌ ده‌كه‌ن، كاتێ یه‌كێك شك نابات كه‌ نوێنه‌رایه‌تیه‌كى ڕاسته‌قینه‌ى بكات بۆ به‌دیهێنانى داواكاریه‌كانى له‌ به‌رامبه‌ر وڵاته‌ پێشكه‌وتووه‌كاندا، له‌ به‌ر ئه‌وه‌ى لاى ئه‌و وڵاتانه‌ پێویستبونى دروستكردنى بنه‌مایه‌كى له‌ دایك بوو كه‌ سلبیاته‌كانى پلاندانى ناوه‌ندى تێپه‌ڕێنێت له‌گه‌ڵ سلبیاته‌كانى سه‌رمایه‌داریشدا، و كاریگه‌ریه‌كانیان له‌سه‌ر چینه‌ هه‌ژاره‌كان به‌تایبه‌تى .

دیارده‌كانى گه‌شه‌كردن 

گه‌لێك دیارده‌ هه‌ن بۆ گه‌شه‌كردنى ڕێگاى سێیه‌م وه‌ك ڕێگا چاره‌یه‌ك له‌ نێوان بزوتنه‌وه‌ سۆشیال دیموكراته‌كان له‌ ئه‌وروپادا كه‌ پابه‌ندن به‌شێوازێكى ئاشكراو ڕاگه‌یه‌نراو به‌چه‌مكى دادپه‌روه‌یه‌وه‌ كه‌ شیوعیه‌ت داواى ده‌كرد و هه‌موو گۆڕانێكى كۆمه‌ڵایه‌تى ڕه‌تده‌كرده‌وه‌ كه‌ چینه‌ هه‌ژاره‌كانى په‌راوێز ده‌خست،به‌تایبه‌تیش له‌ په‌ناهه‌نده‌ و كۆچكه‌ره‌كان له‌ وڵاتانى تازه‌ پێگه‌یشتوه‌وه‌ .

هه‌روه‌ك ده‌بینین كه‌ ئه‌م چه‌مكى ڕێگاى سێیه‌مه‌ چۆته‌ ناو ئه‌ده‌بیات و گوتارى حیزبه‌ ڕاستڕه‌وه‌ مه‌سیحیه‌ دیموكراتیه‌كانه‌وه‌ چ له‌ ئه‌ڵمانیادا یان حیزبه‌ مه‌سیحیه‌كان بێت له‌ ئیتاڵیادا له‌ ڤاتیكان، كه‌ئه‌م حیزبه‌ دینیانه‌ گرنگى به‌م چه‌مكه‌ ده‌ده‌ن بۆ كه‌م كردنه‌وه‌ى زه‌برى كاریگه‌رى سه‌رمایه‌دارى بێویژدان، هه‌روه‌ك ده‌بینین كه‌ زۆربه‌ى حیزبه‌ ڕاستڕه‌وه‌ میانڕه‌وه‌كان به‌هه‌مان شێوه‌ ته‌به‌نى بۆچونى  ده‌وڵه‌تى ڕه‌فاهى نوێ ده‌كه‌ن له‌ به‌رامبه‌ر ئاشتبونه‌وه‌ى حیزبه‌ سیاسیه‌كانى تر له‌گه‌ڵ سه‌رمایه‌دارى  و بازاڕى ئازادا .

توێژه‌رى گۆڕه‌پانى ئه‌وروپی وا ده‌بینێت كه‌ زۆربه‌ى حیزبه‌ سیاسیه‌كان كه‌ له‌ ئێستادا خاوه‌ن ده‌سه‌ڵاتن بریتین له‌ حیزبه‌ چه‌په‌كان كه‌ بنه‌ماى  سۆشیال و دیموكراسیان و پێویستى گۆڕانى به‌رده‌وامیان به‌شێوه‌یه‌كى ئاشتى خوازى به‌رزكردۆته‌وه‌ هه‌ر له‌ حیزبى سۆشیال دیموكراتى ئه‌ڵمانیه‌وه‌، به‌تێپه‌ڕبون  به‌حیزبى سۆشیالیستى فه‌ره‌نسادا تاكو حیزبى كرێكاران له‌ به‌ریتانیادا " كرێكارانى نوێ" وه‌ك تۆنى بلێر  ده‌ڵێت:" كه‌ بریتیه‌ له‌ چه‌پێكى نوێ كه‌ وازى له‌دیماگۆجێتى هێناوه‌، وه‌ ڕوانگه‌ى گه‌شه‌ى كردووه‌ به‌شێوه‌یه‌ك له‌گه‌ڵ ڕێگاى سێیه‌مدا بگونجێت، وه‌ بیروڕای زۆر گرنگى پێشكه‌ش كردووه‌ به‌تایبه‌تى له‌ بوارى ژنان و بوارى ژینگه‌دا.

له‌گه‌ڵ به‌هێز بوونى كۆمه‌ڵگاى مه‌ده‌نى له‌و وڵاتانه‌داو فراوان بونى په‌راوێزى ئازادیه‌كان و ئازادى ڕۆژنامه‌دا، ئه‌و ده‌نگانه‌ى كه‌ بڕوایان به‌هیچ ئایدۆلۆژیایه‌ك نیه‌ ئه‌و حیزبانه‌یان گه‌یاندۆته‌ كورسی په‌رله‌مان به‌زۆرینه‌یه‌كى به‌رچاو كه‌ ناویان ده‌به‌ن به‌ "ناوه‌ڕاستى نوێ" كه‌ فكرى سۆشیال دیموكراتیان هه‌ڵگرتووه‌ .

 به‌لاى كه‌سێكى ئاساییه‌وه‌ له‌ شه‌قامى ئه‌و وڵاتانه‌دا  ئه‌و ڕێگایه‌ " بنه‌ماى یه‌كسانى له‌ سه‌ره‌تاو له‌ كۆتاییدا" جێبه‌جێ ده‌كات به‌واتاى یه‌كسانى له‌ هه‌ل و یه‌كسانى له‌ داهاتدا هه‌تا ئه‌وه‌ى كه‌ وه‌كو خه‌و وابێت كه‌ هه‌موان هه‌وڵى به‌دیهێنانى ده‌ده‌ن، به‌گوێره‌ى ڕای " Bodo Hombach "  ڕاوێژكارى تایبه‌تى گێرهارد شرۆیده‌رى ڕاوێژكارى ئه‌ڵمانیا  له‌ڕابه‌ره‌به‌ناوبانگه‌كانى ڕێگاى سێیه‌م , بریتی بوون له‌ هه‌ریه‌كه‌ له‌ (( بیل كلنتۆنى سه‌رۆكى پێشوى ئه‌مریكاو تۆنى بلێرى سه‌رۆك وه‌زیرانى پێشوى به‌ریتانیاولیۆن جۆسپانى سه‌رۆك وه‌زیرانى پێشوى فه‌ڕه‌نساو گێرهاردشرۆیده‌رى ڕاوێژكارى پێشوى ئه‌ڵمانیا)).

ئابووریه‌ك به‌بێ ئایدۆلۆژیا 

ئه‌م چه‌مكه‌ هه‌وڵى به‌دیهێنانى ئامانجه‌ بنه‌ڕه‌تیه‌كان ده‌دات له‌ :-

1. دانانى ئابورى هه‌ندێ وڵات له‌سه‌ر ڕێگاى ڕاستى خۆی به‌شێوه‌یه‌ك كه‌ به‌رژه‌وه‌ندى ئابورى نیشتیمانى ده‌دات به‌سه‌ر په‌یوه‌ندى  به‌ئایدۆلۆژیایه‌كه‌وه‌، واته‌ ڕزگاردنى ئابورى  له‌ ئایدۆلۆژیا( ئه‌وه‌ى  كه‌ دژه‌كان ده‌یبینن ڕزگاركردنێ له‌ سایه‌ى سه‌روه‌رى سه‌رمایه‌دارى بێ به‌زه‌ییه‌وه‌ به‌ماناى تێكه‌وتنى حه‌تمى له‌ بۆگه‌نه‌واكه‌ى ) .

2. هاوكاری كردنى هه‌ندێ وڵات كه‌ ڕوو له‌ گه‌شه‌كردنن له‌و هه‌ڵه‌یه‌ى كه‌ ئه‌م شێوازه‌ بۆیان ده‌ڕه‌خسێنێت، وه‌ك شێوازێكى جێگره‌وه‌ له‌ سایه‌ى ئه‌و یه‌ك جه‌مسه‌ریه‌ به‌سه‌رمایه‌ى سه‌پێنراودا .

3. گرتنه‌به‌رى به‌رنامه‌یه‌كى ئابورى  و كۆمه‌ڵایه‌تى وا كه‌ بتوانێت به‌ره‌نگارى ئه‌و كاریگه‌ره‌ خراپانه‌ى تاك جه‌مسه‌ریه‌ سیاسی و ئابورییه‌ ببێته‌وه‌ بۆ ئه‌وه‌ى بتوانێت كه‌مترین ده‌سكه‌وتى دیموكراسى به‌ده‌ست بهێنێت له‌ واقعێكى چه‌وسێنه‌ره‌وه‌دا .

4. به‌رزكردنه‌وه‌ى پله‌ى دیاریكردنى داهاته‌كان و به‌تایبه‌تیش ئه‌وه‌ى له‌ ئه‌نجامى  به‌تایبه‌تكردنه‌وه‌ ده‌ستده‌كه‌وێت بۆ به‌رژه‌وه‌ندى بوارى كۆمه‌ڵایه‌تى له‌ لایه‌ك و به‌رزكردنه‌وه‌ى زیادكردنى بنكه‌ى به‌موڵكیه‌تكردن بۆ چینه‌ كرێكاریه‌كان  و داهات دیاریكراوه‌كان له‌و یه‌كانه‌ى كه‌ تایبه‌تكراون( ئه‌وه‌ى كه‌ جیاوازى ده‌رباره‌ى تواناى وه‌دیهاتنى دروستبووه‌  له‌ سایه‌ى سیاسه‌تى گونجاندنى هه‌ڕه‌مى كه‌ له‌لایه‌ن بانك و سندوقى دراوى نێوده‌وڵه‌تیه‌وه‌ سه‌رپه‌رشتى ده‌كرێت) .

5. قبوڵكردنى ئه‌و بنه‌مایانه‌ى كه‌ داواكاره‌ كه‌ ڕۆڵی ده‌وڵه‌ت پێویسته‌ له‌ بنچینه‌دا ئاڕاسته‌ى خزمه‌تكردنى كۆمه‌ڵایه‌تى بێت،له‌ پاڵ ئامانجه‌ ئابوریه‌كاندا به‌و مانایه‌ى كه‌ ده‌وڵه‌ته‌كان بۆ هاوڵاتیانیانى دابین بكه‌ن .

ئایا پێشكه‌وتن وه‌دیهاتووه‌؟

ده‌توانین بڵێین:- وڵاتانى ئه‌وروپى له‌ پله‌ى یه‌كه‌مداو له‌سه‌روو هه‌مویانه‌وه‌ وڵاتانى ئه‌سكه‌نده‌ناڤى و ئه‌ڵمانیا و ئینگلته‌راو فه‌ره‌نسا هه‌وڵى دۆزینه‌وه‌ى چاره‌سه‌رى پێویست ده‌ده‌ن له‌سه‌ر ئه‌و ڕێگایه‌،ئه‌وه‌ى چاودێرانیش تێبینى ده‌كه‌ن ئه‌وه‌یه‌ كه‌ سیسته‌مه‌ سه‌رمایه‌داریه‌كان هه‌وڵى گه‌شه‌پێدانى خۆی ده‌دات به‌گرتن و نه‌هێشتنى ئه‌و درزو بۆشاییانه‌ى كه‌ له‌جێبه‌جێكردندا دروست ده‌بن.

ڕێگاى سێیه‌م لاى ئه‌و وڵاتانه‌ بۆته‌ پێوه‌رێك كه‌ ئاستى  سه‌ركه‌وتنیانى پێ ده‌پێون  له‌ به‌دیهێنانى داواكاریه‌ ئابوریه‌كاندا له‌ ڕێگه‌ گرتن له‌ كێبڕكێ و ده‌ستپێشخه‌رى و ئازادیه‌كانى تاكه‌كان و داواكارى خۆشگوزه‌رانى كۆمه‌ڵایه‌تى  له‌ خزمه‌تگوزاریه‌كانى خوێندن و ته‌ندروستى و دابینكردنى كۆمه‌ڵایه‌تى  و هاوكارى پیرو په‌ككه‌وته‌كان و بێ كاره‌كان .

بێگومان ئه‌و وڵاتانه‌ خۆیان  بینیه‌وه‌ له‌ته‌نگژه‌یه‌كى ڕاسته‌قینه‌دا، ئه‌وان تائێستا ناتوانن كه‌ پارێزگارى له‌ تێكڕای به‌رهه‌مێكى گونجاو بكه‌ن له‌هه‌مان كاتدا هه‌لى كارى تازه‌ دروست بكه‌ن، هه‌روه‌ها خه‌رجى خزمه‌تگوزاریه‌ كۆمه‌ڵایه‌تیه‌كان دابین بكه‌ن، به‌تایبه‌تیش ئه‌وانه‌یان كه‌ به‌شدارى بازاڕى كارناكه‌ن كه‌ قورساییه‌كى گه‌وره‌ى له‌سه‌ر ئه‌ستۆیان دروستكردووه‌، ئه‌م ته‌نگژه‌یه‌ش له‌ وڵاتانى فه‌ڕه‌نساو ئه‌ڵمانیادا وه‌ده‌ركه‌وتوه‌. به‌له‌به‌رچاوگرتنى دابه‌زینى ته‌رازووى دیموگرافى له‌ به‌رژه‌وه‌ندى ئه‌وانه‌ى كه‌ ته‌مه‌نیان له‌ سه‌روو 65 ساڵیه‌وه‌یه‌و  كۆچكه‌ره‌كان ئه‌وانه‌ى كه‌ ناتوانن هه‌لى كارى گونجاو بدۆزنه‌وه‌ و ده‌چنه‌ خانه‌ى بێ كاریه‌وه‌ .
جیاوازى ده‌رباره‌ى ڕێگه‌ى گه‌یشتن

تائێستاش چه‌مكى ڕێگاى سێیه‌م پێویستى به‌ مۆڵه‌تێكى كاتى هه‌یه‌ بۆ چالاككردنى بۆ ئه‌وه‌ى بنه‌ماكانى به‌شێوه‌یه‌كى پراگماتیكى جێبه‌جێبكرێت بۆ خزمه‌تكردنى به‌رژه‌وه‌ندى چینى مام ناوه‌ند كه‌ ڕووبه‌ڕووى داخوازى ده‌بێته‌وه‌ نه‌ك ته‌نها له‌وڵاتانى  دونیاى پێشكه‌وتوودا، به‌ڵكو له‌ وڵاته‌ تازه‌ گه‌شه‌كردوه‌كانیشدا، " ناوه‌ڕاستى نوێ " پێوستى به‌ده‌وڵه‌ته‌،به‌ڵام چ جۆرێك له‌ جۆره‌كانى ده‌وڵه‌ت ؟ 
هه‌یه‌ ده‌ڵێت ده‌بێت ده‌وڵه‌ت له‌ شێوه‌ى سۆشیال دیموكراتدا بێت، و بڕواى به‌كێبڕكێى جیهانى هه‌بێت، له‌ به‌رئه‌وه‌ى زانیارى له‌ بوارى ته‌كنه‌لۆژیادا، و له‌به‌رئه‌وه‌ى  بڕواى به‌داهێنان هه‌یه‌، و ڕێگره‌ له‌ ده‌زگاى بیرۆكراسیه‌ت تیایدا و په‌نا ده‌باته‌ به‌ر چاره‌سه‌رى نوێ ، كه‌ هه‌ڵده‌هێنجرێت له‌ هێزه‌كانى كۆمه‌ڵگا جیاوازه‌كان بۆ هاوسه‌نگڕاگرتنى له‌ نێوان پێداویستیه‌ دژه‌كاندا، ناشتوانرێت به‌هیچ جۆرێك له‌ جۆره‌كان بوترێت :- كه‌ ئه‌م خواست و ویستانه‌ به‌دیدێت به‌بێ هاوبه‌شیكردنى هێزه‌كانى كۆمه‌ڵگاى مه‌ده‌نى و  حیزبه‌ سیاسیه‌كان، حیزبه‌ سیاسیه‌كان پێویسته‌ له‌ قۆناغى داهاتوودا نماینده‌ى به‌رژه‌وه‌ندیه‌كانى چینه‌ مام ناوه‌ندیه‌كان بكات،  وه‌به‌رنامه‌ پراگماتیه‌كان بخاته‌ ڕوو، وه‌ هه‌وڵى پێشكه‌وتنى تواناكان بدات به‌شێوه‌یه‌ك كه‌ بتوانێت نه‌وه‌ گه‌نجه‌كان ڕابكێشت .هه‌روه‌ك چۆن  له‌سه‌ر ده‌وڵه‌ت پێویسته‌ كه‌ سیاسه‌تى گشتى دابنێت و ڕێگا چاره‌ى نوێ بخاته‌ ڕوو، وه‌ك : ئازادكردنى سیاسه‌تى كار بۆ ئه‌وه‌ى ڕێگه‌ بدات به‌كارى به‌ش به‌ش  یان وه‌زرى یان كارى ناوماڵ، و هاوبه‌شپێكردنى خاوه‌ن كار له‌ دابینكردنى كۆمه‌ڵایه‌تیداو ئه‌ركه‌كان و لێپرسراوێتى خۆی زیاد بكات له‌ بوارى مه‌شق و فێركردندا .به‌ڵام له‌و سه‌رى ڕوانیه‌نه‌كانه‌وه‌ ژماره‌یه‌ك له‌ ئابوریناسان واى ده‌بینن كه‌ ڕێگه‌ چاره‌ى  نمونه‌یی بۆده‌رچوون له‌و ته‌نگژه‌یه‌ بریتیه‌ له‌ ده‌ستهه‌ڵگرتنى ده‌وڵه‌ت له‌ ئابورى بۆ ئه‌وه‌ى بتوانێت خه‌رجیه‌ كۆمه‌ڵایه‌تیه‌كانى دابین بكات یان به‌ده‌ربڕینێكى تر ده‌وڵه‌ت هه‌ستێت به‌گرتنه‌ به‌رى هه‌ندێ ڕێوشوێنى لیبڕاڵی نوێ بۆ ده‌رچوون له‌و كێشه‌یه‌، ئه‌و ڕێوشوێنانه‌ش بریتین له‌ :-
1. ئازادكردنى پرۆژه‌ تایبه‌ته‌كان له‌ هه‌موو كۆت و به‌ندێك كه‌ حكومه‌ت ده‌یسه‌پێنێت بێ گوێدانه‌ كاریگه‌رى كۆمه‌ڵایه‌تیه‌كان كه‌ دێنه‌ ئه‌نجام له‌و كۆت و به‌ندانه‌وه‌ .

2.كرانه‌وه‌ى زیاتر به‌سه‌ر بازرگانى و وه‌به‌رهێنانى جیهانى .
3.ئازادكردنى ته‌واو بۆ جوڵه‌ى سه‌رمایه‌و كاڵا و خزمه‌تگوزاریه‌كان.
4.نزمكردنه‌وه‌ى خه‌رجیه‌ حكومیه‌كان له‌سه‌ر خزمه‌تگوزاریه‌ كۆمه‌ڵایه‌تیه‌كان، ئه‌و خزمه‌تگوزاریانه‌ش ته‌نها خزمه‌تگوزارى ته‌ندروستى و فێركردن ناگرێته‌وه‌ ، به‌ڵكو درێژ ده‌بێته‌وه‌ بۆ ڕۆڵه‌ بنچینه‌ییه‌كانى ده‌وڵه‌ت له‌ پارێزگاریكردن له‌ ئاسایش و قیرتاوكردنى ڕێگاكان و ڕاكێشانى ئاو،  كه‌ ئه‌م ئه‌ركانه‌ له‌سه‌ر شانى ده‌وڵه‌ت مابونه‌وه‌ هه‌تا ئێستاش و له‌ سایه‌ى سه‌روه‌رى چه‌مكى به‌جیهانیبونیشدا.
5.نه‌هێشتنى چه‌مكى خزمه‌تگوزارییه‌ گشتیه‌كان یان خزمه‌تگوزاییه‌ كۆمه‌ڵایه‌تیه‌كان و جێگرتنه‌وه‌ى به‌چه‌مكى لێپرسراوێتى تاك ، له‌ ڕێگه‌ى فشارخستنه‌ سه‌ر چینه‌كانى خواره‌وه‌،  بۆ ئه‌وه‌ى بگه‌ڕێ  به‌دواى ڕێگا چاره‌دا بۆ كێشه‌كانى فێركردن و ته‌ندروستى و دابینكردنى پێداویستیه‌كانى خۆی دوور له‌ داهاته‌كانى حكومه‌ت .
  * له‌وه‌ى پێشه‌وه‌ ڕوون ده‌بێته‌وه‌ كه‌ لیبڕاڵیه‌تى نوێ له‌گه‌ڵ ئه‌وه‌ى كه‌لایه‌نگرانى بانگه‌شه‌ى ئه‌وه‌ده‌كه‌ن كه‌  له‌ دوور مه‌وداى جیادا خزمه‌تى فكره‌ى جێبه‌جێكردنى ڕێگاى سێیه‌م  یان سۆشیال دیموكرات ده‌كات له‌ په‌یداكردنى سه‌رمایه‌ى پێویست بۆ خه‌رجیه‌ كۆمه‌ڵایه‌تیه‌كانى ده‌وڵه‌ت .ئه‌و فشار ده‌خاته‌ سه‌ر ده‌زگا داراییه‌ نێو ده‌وڵه‌تیه‌كان له‌ بانك  و سندوقى دراوى نێوده‌وڵه‌تى.  ئه‌م لیبڕاڵیه‌ته‌ نوێیه‌ كاریگه‌ریان ده‌ركه‌وت به‌شێوه‌یه‌كى ئاشكرا له‌ فشار خستنه‌ سه‌ر وڵاته‌كانى شیلی و مه‌كسیك له‌ پێناو نزمكردنه‌وه‌ى كرێی كرێكاران به‌ڕێژه‌ى 40 -50% له‌و كاته‌ى كه‌ خه‌رجى ژیان به‌تێكڕای  80% زیادیكردووه‌ .ئه‌نجامى ئه‌وه‌ش زیاتر له‌ 20 هه‌زار پرۆژه‌ى بچوك و مام ناوه‌ند ئیفلاسیان كرد .ته‌نانه‌ت له‌ ئه‌مریكاشدا كۆمپانیا فره‌ نه‌ته‌وه‌ییه‌كان فشار دروست ده‌كه‌ن به‌مه‌به‌ستى ڕێگرتن له‌ خه‌رجى له‌ سه‌ر به‌رنامه‌ خۆشگوزه‌رانیه‌ كۆمه‌ڵاتیه‌كان و هێرش كردنه‌ سه‌ر مافى كرێكاران.گه‌لى ئه‌مریكا له‌وه‌ ده‌ترسن كه‌ گرێبه‌سته‌ كۆمه‌ڵایه‌تیه‌كان لاى كۆمارییه‌كان له‌ هه‌زاره‌ى سێیه‌مدا بریتی بێ به‌ته‌نها له‌ لیبڕاڵیه‌تى نوێ، لیبڕاڵیه‌ نوێكان ئه‌و په‌ڕى هه‌وڵ ده‌ده‌ن بۆ ڕێگرتن له‌ به‌رنامه‌ كۆمه‌ڵایه‌تیه‌كان بۆ منداڵان  و پیران  و بێ كاره‌كان، به‌واتاى ناخۆشیه‌كان بێ كۆتا به‌رده‌وام ده‌بن .

ڕێگاى سێیه‌م بۆ وڵاتانى تازه‌ پێگه‌یشتوو
ئه‌و ته‌نگژه‌یه‌ى كه‌ وڵاتانى تازه‌ پێگه‌یشتوو نزیكه‌ى نیو سه‌ده‌یه‌ به‌ده‌ستیه‌وه‌ ده‌ناڵێنن بریتیه‌ له‌وه‌ى كه‌ نه‌یانتوانیوه‌ نمونه‌یه‌كى سیاسی و ئابورى گونجاو له‌گه‌ڵ سروشتى خۆیاندا هه‌ڵبژێرن له‌گه‌ڵ ده‌ركه‌وتنى سه‌رنه‌كه‌وتنیان له‌ ته‌به‌نیكردنیان بۆ سیاسه‌ته‌ سۆشیالیستیه‌ ماركسیه‌كان  و لیبڕالیه‌ته‌ دیموكراسیه‌كان به‌هۆی نه‌بوونى هۆكارى پێكهاته‌ى پێویست بۆ چه‌سپاندنى هیچ یه‌كێك له‌و دوو تێوریانه‌ .

وڵاته‌ تازه‌ پێگه‌یشتوه‌كان یه‌كه‌م هه‌نگاویان به‌ره‌و كرانه‌وه‌ به‌سه‌ر بازاڕه‌ جیهانیه‌كان و ئازادكردنى ئابوریداو به‌تایبه‌تكردنى پرۆژه‌كانیان ده‌ستى پێكردووه‌ به‌تایبه‌تى دواى ڕوخاندنى سیسته‌مى سۆشیالیستى و نه‌مانى  جۆش و خرۆش بۆ بیرو به‌ها سۆشیالیستیه‌كان، له‌و كاته‌ى ده‌یه‌وێت كه‌ ڕۆلێك وازى بكات له‌ ئابورى دونیادا، و به‌شدارى له‌ چالاكییه‌كانیدا بكات، هه‌وڵى پارێزگاریكردنى جێگیرى سیاسی و كۆمه‌ڵایه‌تیه‌كانى ده‌دات،هه‌وڵى دابینكردنى خزمه‌تگوزاریه‌ كۆمه‌ڵایه‌تیه‌كان له‌ نزمترین  ئاستیدا ده‌دات، یانى پارێزگارى له‌ ده‌وڵه‌تى ڕه‌فاه له‌گه‌ڵ دواكه‌وتنى له‌ كاروانى ئابورى جیهانى .

له‌ ڕوانگه‌ى تێوریه‌وه‌ ئه‌م ڕێگایه‌ به‌سووده‌ بۆ ئه‌و وڵاتانه‌، و ده‌بێته‌ هۆی به‌دیهاتنى خواست و هیواكانى به‌بێ ئه‌وه‌ى خۆی ببه‌ستێته‌وه‌ به‌لایه‌نگرى بۆ هیچ بیرو ئایدۆلۆژیایه‌كى دیاریكراو،به‌ڵام له‌لایه‌نى پراگماتیه‌وه‌( سوده‌وه‌) ،  ئه‌م فكره‌یه‌ مه‌حاڵه‌ بێته‌دى به‌بێ هاوبه‌شیكردنى دام و ده‌زگاكانى كۆمه‌ڵگاى مه‌ده‌نى و چالاكردن و گه‌وره‌كردنى ڕۆڵی حیزبه‌ سیاسیه‌كان و ژیانه‌وه‌ى چینى مام ناوه‌ند به‌شێوه‌یه‌ك  حیزبه‌كان ده‌ربڕی پێداویستى و بۆ چونه‌كانى بێت، به‌بێ فشار خستنه‌سه‌ر بوودجه‌ى ده‌وڵه‌ت یان ڕاكێشانى به‌ره‌و بینینى ڕۆلێكى  سه‌ره‌كى و ناوه‌ندى و ده‌سه‌ڵاتدار له‌ ئابورى نیشتمانى جارێكى تر، له‌ هه‌مان كاتدا بێ پاڵپێوه‌نانى بۆ زیاتركردنى  قه‌رزكردن به‌شێوه‌یه‌ك كه‌ بارى قورستر بكات به‌قه‌رز و داواكارى به‌دانى سودى زیاترو به‌رزتر له‌ ڕێگه‌ى لێبڕینى جارێكى تر له‌ خه‌رجیه‌كانى خۆشگوزه‌رانى ده‌وڵه‌ت .
*                       *                        *

كوردو سۆشیال دیموكرات

بۆچى سۆشیال دیموكرات له‌كۆمه‌ڵگاى كورده‌واریدا؟ 
 * وه‌ك ئاشكرایه‌ كۆمه‌ڵگاى كورده‌وارى به‌هۆی داگیرو دابه‌شكردنى خاكه‌كه‌یه‌وه‌( كوردستان )  له‌لایه‌ن هه‌ردوو ئیمپراتۆریه‌تى عوسمانى و فارسیه‌وه‌ و دواتر داگیركردنیان له‌لایه‌ن ئیستعمارى نوێوه‌ " ئینگلیزو فه‌ڕه‌نسیه‌كان " و وه‌دواتریش له‌دواى ڕێكه‌وتنامه‌ى " سایكس ــ بیكۆ ــ سازانۆڤه‌وه‌" له‌ساڵى 1916 دا و دابه‌شكردنى میراتى ئیمپراتۆریه‌تى عوسمانى به‌سه‌ر ئه‌و وڵاتانه‌ى كه‌ هه‌بوون و یان دروستكران , كوردستان و گه‌لى كورد دابه‌شكرایه‌ سه‌ر هه‌ر چوار وڵاتى "توركیا و ئێران و عێراق  و سوریا " و به‌شێكى بچوكیشى به‌ر یه‌كێتى سۆڤیه‌تى جاران كه‌وت له‌نێوان هه‌ردوو كۆمارى ئازرباینجان و ئه‌رمه‌نستاندا.

به‌م شێوه‌یه‌ كۆمه‌ڵگاى كورده‌وارى له‌لایه‌ك به‌هۆی داگیرو دابه‌شكردنى خاكه‌كه‌یه‌وه‌ و له‌لایه‌كى تره‌وه‌ به‌هۆی هه‌ژارى و نه‌خوێنده‌وارى و نه‌خۆشییه‌وه‌ به‌ كۆمه‌ڵگایه‌كى دواكه‌وتوو مایه‌وه‌ .

ئاشكرایه‌ هه‌ر گه‌ل و نه‌ته‌وه‌یه‌ك ژێر ده‌سته‌و داگیركراو بوو،ئه‌وا پرۆسه‌ى گه‌شه‌كردن  و به‌ره‌وپێشچوون  و قۆناغه‌كانى گه‌شه‌كردنى ئابوورى – كۆمه‌ڵایه‌تى كۆمه‌ڵگا به‌شێوه‌یه‌كى ئاسایی تیایدا گه‌شه‌ناكات و به‌ره‌و پێش ناچێت، جا چ جاى ژێر ده‌سته‌و داگیر كراوى نه‌ته‌وه‌و وڵاتێكى دواكه‌وتووى تر بێت .هه‌ر بۆیه‌ كورد دووجاران دواكه‌وتوو هه‌ژارو نه‌خوێنده‌وارو ناته‌ندروست ده‌رچووه‌ .

ئه‌م هۆكارانه‌ ڕێگه‌یان به‌كۆمه‌ڵگه‌ى كورده‌وارى نه‌داوه‌ كه‌ خه‌باتى خۆی له‌پێناو به‌ده‌ستهێنانى ده‌وڵه‌تى نه‌ته‌وه‌یی سه‌ربه‌خۆو دامه‌زراندنى جۆره‌ حوكم و ده‌سه‌ڵاتێكى دیموكراسیانه‌ى مۆدێرن چێ بكات له‌ناو گه‌ل و له‌سه‌ر خاكى خۆیدا .

ئاشكرایه‌ هه‌ر گه‌ل و نه‌ته‌وه‌یه‌كیش خاوه‌ن سه‌روه‌رى و سه‌ربه‌خۆیی گه‌ل و نیشتمانه‌كه‌ى نه‌بێت، خاوه‌نى بچوكترین ماف و ڕێزو كه‌رامه‌تى مرۆڤایه‌تیشى نابێت، چ جاى خاوه‌نى ده‌سه‌ڵات و یاسا و دام و ده‌زگا ئیداریه‌كان و حكومیه‌كان بێت .

هه‌ربۆیه‌ جارێكى تریش كۆمه‌ڵگاى كورده‌وارى بێ به‌ش بووه‌ له‌هه‌موو خۆشگوزه‌رانیه‌ك  و پێشكه‌وتنێك  و داهێنانێك، چونكه‌ هه‌میشه‌ و به‌به‌رده‌وام سه‌رقاڵى خه‌باتى چه‌كدارى و شۆڕش و راپه‌ڕینه‌كان بووه‌ له‌پێناو ته‌نها پاراستن و به‌رگریكردن له‌مافى ژیان و مانه‌وه‌ و بوونى خۆیدا، چونكه‌ مرۆڤ له‌كاتى داگیرو دابه‌شكراویدا ته‌نها خه‌بات بۆ ماف و ژیان و ئازادى ده‌كات،ئیدى پێ ڕاناگات بواره‌كانى ترى ژیان له‌سیاسه‌ت و ئابورى و كۆمه‌ڵایه‌تى و زانستى و فه‌رهه‌نگى...هتد به‌سه‌ر بكاته‌وه‌.

دوژمنان و داگیركه‌رانى كوردیش به‌درێژایی مێژووى خوێناویان زۆربه‌ووردى و به‌پیلانى دزێوو نه‌گریسانه‌یان هه‌میشه‌ له‌هه‌وڵى سڕینه‌وه‌ى خاك و ئاو و گه‌ل و مێژوو جوگارفیاى كوردا بوون، و پرۆسه‌یه‌كى گشتگیرو هه‌مه‌لایه‌نه‌یان پیاده‌ ده‌كرد دژى كورد له‌هه‌ر چوار پارچه‌كه‌ى كوردستاندا به‌شێوزاو ئامڕازى دڕندانه‌و بێ به‌زه‌ییانه‌ى نوێ كه‌ به‌هیچ جۆرێك جیگه‌ى مافه‌كانى مرۆڤ و ژیانێكى ئازاد و به‌ختیارى تیادا نه‌ده‌بۆوه‌ .

كار گه‌یشته‌ ئه‌وه‌ى كه‌ پرۆسه‌ گشتگیریه‌كانى ئه‌نفال و كیمیاوى باران و جینۆسایدو به‌سوتماككردنى خاك و گه‌لى كوردستانیان جێبه‌جێكرد، هه‌ر داگیركه‌ره‌ى له‌وڵاتى خۆیدا كوردى ناوخۆی وڵاته‌كه‌ى به‌گوێره‌ى سیاسه‌ته‌ شۆڤێنى و ڕه‌گه‌زپه‌رستى و نامرۆڤانه‌یه‌كانیان ده‌چه‌وسانده‌وه‌ و قات و قڕیان ده‌كردن، له‌ئێستاداو له‌سه‌ده‌ى بیست و یه‌كه‌مدا، تائێستاش له‌توركیا و سوریادا كورد به‌زمانى كوردى و زگماكى خۆیان ناتوانن بپه‌یڤن  وبخوێنن و بنوسن كه‌ئه‌مه‌ سه‌ره‌كیترین و كه‌مترین مافى مرۆڤه‌ كه‌به‌زمانى ڕه‌سه‌نى خۆى بخوێنێت و بنوسێت،له‌ئێرانیشدا به‌هه‌مان شێوه‌ خوێندن و نوسین به‌زمانى كوردى قه‌ده‌غه‌یه‌، ئه‌مه‌ سه‌ره‌ڕای ئه‌وه‌ى كه‌ كورد به‌كه‌مینه‌ و به‌پله‌ى دوو یان سێ ....هتد حساب ده‌كرێت و له‌ئاماره‌كاندا ژماره‌ى ڕاسته‌قینه‌یان ده‌رناخرێت و له‌پرۆسه‌ى سیاسی وڵاتدا هاوبه‌شیه‌كى ڕاسته‌قینه‌یان پێ ناكرێت و مافه‌ ئابورى و كۆمه‌ڵایه‌تى و ...هتدیان لێ زه‌وتكراوه‌و پله‌و پایه‌و پۆسته‌ گه‌وره‌كانیان لێ یاساغه‌و به‌ڕه‌سمیش و له‌ده‌ستوره‌كانیشدا باسی كوردو بوونى كورد ناكه‌ن و دان نانێن به‌بوونیاندا.

به‌م شێوه‌یه‌ كوردو كۆمه‌ڵگاكه‌ى به‌شێوه‌یه‌كى گشتى له‌ئێران و توركیا و سوریادا زوڵم لێكراو چه‌وساوه‌و ماف پێشێلكراون.

له‌عێراقیشدا له‌سه‌ره‌تاى دامه‌زراندنى ده‌وڵه‌تى عێراقیدا له‌ساڵى 1921 وه‌ تاساڵى 2003 ى ڕووخانى ڕژێمى به‌عسى سه‌دامیدا كورد له‌هه‌موو سه‌رده‌مى ده‌سه‌ڵاتدارانى پاشایه‌تى و كۆماریدا به‌ش خوراو و زوڵم لێكراو و چه‌وساوه‌ بوون و به‌دڕندانه‌ترین شێواز مامه‌ڵه‌یان له‌گه‌ڵدا كراوه‌، گه‌رچى به‌ناو له‌ده‌ستورداو به‌سیمایه‌كى باق و بریقه‌دار دانیان به‌بوونى كوردو ناوه‌كه‌یدا ناوه‌و هه‌ندێ مافى بچوك  و سه‌ره‌تاییان پێ به‌خشیبوون، به‌ڵام له‌به‌رامبه‌ریشدا ئه‌نفال و كیمیاوى باران و جینۆسایدو به‌سوتماككردنى كوردو كوردستانیان پیاده‌ ده‌كرد.

هه‌ر بۆیه‌ كورد له‌هه‌ر چوار پارچه‌كه‌ى كوردستاندا هه‌میشه‌ سه‌رقاڵى خه‌باتى به‌رگریكارى بووه‌ له‌ قه‌واره‌ و بوونى خۆی وه‌ك نه‌ته‌وه‌یه‌ك كه‌له‌ئێستادا نزیكه‌ى 40 ملیۆن كه‌س ده‌بێت كه‌یه‌كه‌م نه‌ته‌وه‌یه‌ به‌و ژماره‌ زۆره‌وه‌ تائێستا نه‌بوبێته‌ خاوه‌نى ده‌وڵه‌تى نه‌ته‌وه‌یی و سه‌ربه‌خۆی خۆى .

هۆكاره‌كانى نه‌گه‌یشتنى كورد به‌ سه‌ربه‌خۆیى

گه‌لێك هۆكار بوونه‌ته‌ هۆی نه‌گه‌یشتنى كورد به‌سه‌ربه‌خۆیی و ئازادى و پێكه‌وه‌نانى كیانێكى سه‌ربه‌خۆی خۆى له‌وانه‌ش:-

1. هه‌ڵكه‌وته‌ى پێگه‌ى جوگرافى كوردستان له‌ناوچه‌ى ڕۆژهه‌ڵاتى ناوه‌ڕاستدا كه‌ بۆخۆی ناوچه‌یه‌كى گرنگ و پڕبایه‌خ و ده‌وڵه‌مه‌نده‌ به‌نه‌وت كه‌بۆته‌ هۆی گرنگى پێدان و چاوتێبڕینى ده‌وڵه‌تانى زلهێزى دونیا به‌ به‌رده‌وامى .

2. پێگه‌ جوگرافیاكه‌ى له‌نێوان چوار وڵاتى توركیاو ئێران و عێراق و سوریادایه‌ كه‌ ئه‌مه‌ش وایكردووه‌ بكه‌وێته‌ ناوه‌ندى چوار ده‌وڵه‌تى دواكه‌وتوو و تاكڕه‌و و شۆڤێنى .

3. داخراوى خاكى كوردستان و نه‌بوونى ده‌روازه‌یه‌كى ئاوى كه‌ زۆر گرنگه‌ بۆ هه‌موو وڵاتێك .

4. هه‌ڵكه‌وته‌ى تۆپۆگرافى كوردستان  و پان و پۆڕی خاكه‌كه‌ی " كه‌ زۆر جارانیش هاوكارو پشتیوانى شۆڕشه‌كانى كورد بووه‌" 
5. هه‌ژارى و نه‌خوێنده‌وارى و ناهۆشیارى گه‌لى كوردستان.

6. نه‌بوونى زمانێكى خوێندن و نوسینى یه‌كگرتوویی كوردى 
7. بوونى دیانه‌تى ئیسلام و بڵاوبوونه‌وه‌ى له‌ناو كوردا " كه‌ ته‌نها كورد به‌دڵسۆزى و دڵپاكى گرتویه‌تى و هه‌ر ئه‌ویش بۆته‌ خزمه‌تكارى ڕاسته‌قینه‌ى ئیسلام كه‌ هیچ سودێكیشى لێ نه‌بینه‌وه‌ وه‌كو نه‌ته‌وه‌كانى تر"  .

8.نه‌بوونى و هه‌ڵنه‌كه‌وتنى كاریزمایه‌كى به‌هێزو خۆشه‌ویست له‌ناو كوردا كه‌ جێگه‌ى ڕێزو ته‌قدیرى هه‌موو كوردان بێت.

9. نه‌بوونى سه‌ركردایه‌تیه‌كى بیر تیژ و سیاسی لێهاتو و ئازا بۆ شۆڕشه‌كانى كورد .

10.بوونى دیارده‌كانى ناوچه‌گه‌رێتى و تیره‌گه‌رێتى و مه‌زهه‌ب و ده‌یان هۆكارى تر .

11. سیفه‌تى خۆخۆری و خیانه‌ت و خۆفرۆشى له‌ناو كوردا .

12. بوونى سیفه‌تى خۆبه‌زل زانین له‌به‌رامبه‌ر براكه‌یداو خۆ به‌كه‌م  و بچوك زانین له‌به‌رامبه‌ر بێگاناندا" هه‌رچه‌نده‌ كورد له‌شه‌ڕو شۆڕشه‌كاندا ئازاو به‌جه‌رگ و نه‌به‌ز بووه‌" .

13. نابه‌رامبه‌رى هێزو تواناى سه‌ربازى و سیاسی كورد به‌رامبه‌ر دوژمنه‌كانى .

14. زۆر جارانیش نادڵسۆزى و ناپاكى سه‌ركرده‌كانیش و پشتكردنه‌ جه‌ماوه‌رو گه‌لێ هۆكارى تریش كه‌ هه‌موانیان پێكه‌وه‌ بوونه‌ته‌ هۆی مانه‌وه‌ى كورد به‌داگیراو دابه‌شكراوى .

15. هۆكارى ده‌ره‌كى نێوده‌وڵه‌تى و به‌تایبه‌تیش به‌رژه‌وه‌ندیه‌كانى زلهێزه‌ ده‌ستڕۆیشتوه‌كانى دونیا له‌گه‌ڵ كورددا هاوجووت نه‌بون و زۆرجارانیش دژ به‌یه‌كیش بوون.

به‌م شێوه‌یه‌ له‌لایه‌ك به‌هۆی نه‌بوونى سیسته‌مێكى حوكمى دیموكراسی و دادپه‌روه‌رانه‌ له‌و وڵاتانه‌ى كه‌ كوردستانیان به‌سه‌ردا دابه‌شكراوه‌و له‌لایه‌كى تریشه‌وه‌ باردۆخه‌ نێوده‌وڵه‌تیه‌كه‌ى دونیاش هۆكارى تر بوون بۆ ئه‌وه‌ى كۆمه‌ڵگاى كورده‌وارى به‌ژیان و ده‌سه‌ڵاتێكى شه‌رعی و هه‌ڵبژیرَدراو دیموكراسی ئاشتیانه‌ بێت كه‌ له‌سایه‌یدا هه‌ست به‌ئازادى و یه‌كسانى و دادپه‌روه‌رى بكات و ماف و كه‌رامه‌تى مرۆڤایه‌تیشى پارێزراو بێت و ئیدى بڕوانێته‌ ئاسۆو ئاینده‌یه‌كى گه‌ش و لابكاته‌وه‌ به‌لاى بوارى ئابورى كۆمه‌ڵایه‌تى و فه‌رهه‌نگى و داهێنانه‌كان و كۆمه‌ڵگایه‌كى كورده‌وارى ته‌ندروست و خوێنده‌وارو خۆشگوزه‌ران پێكه‌و بنێت وه‌كو هه‌موو كۆمه‌ڵگا پێشكه‌وتووه‌كانى دونیا.

ئاشكراشه‌ تێگه‌یشتن و پێگه‌یشتن و ئاشنابوون به‌ده‌سه‌ڵات و دیموكراسیه‌ت زه‌مان و زه‌مینه‌یه‌كى دوورو درێژى گه‌ره‌كه‌و ناكرێت له‌شه‌و و ڕۆژێكدا هه‌موو لایه‌ن و بواره‌كانى پیاده‌ بكرێت و كامڵ ببێت .

بۆ خۆی دیموكراسی وه‌ك جۆرێك له‌ سیسته‌مى حوكم به‌درێژایی مێژووى سه‌رهه‌ڵدانى له‌سه‌ده‌ى پێنجه‌مى پێش زاینیه‌وه‌ تا ئه‌مڕۆمان به‌گه‌لێك قۆناغ و شێوازى جۆراو جۆردا تێپه‌ڕیوه‌و هه‌موو كۆمه‌ڵگاكانى ئه‌وروپاش به‌زه‌مه‌نێكى دوورو درێژى چه‌ند سه‌د ساڵه‌یه‌ك گه‌یشتونه‌ته‌ قۆناغى پێگه‌یشتن و كامڵ بوونیان له‌ئه‌نجامى تاقیكردنه‌وه‌ و پیاده‌كردنى ڕۆژانه‌یانه‌وه‌.

بۆیه‌ كۆمه‌ڵگه‌ى كورده‌واریش زه‌مه‌نێكى گه‌ره‌كه‌ بۆئه‌وه‌ى له‌سه‌ر ئاستى ده‌سه‌ڵات و تاك به‌تاكى كۆمه‌ڵگاش له‌ماناو مه‌غزاو ناوه‌ڕۆكى دیموكراسیه‌ت تێ بگات و پیاده‌یه‌كى ڕاست و دروستى بكات .دیموكراسیه‌ت تا نه‌بێته‌ به‌شێك له‌كه‌لتورى هه‌ر كۆمه‌ڵگایه‌ك ناتوانرێت بوترێت ئه‌و كۆمه‌ڵگایه‌ كۆمه‌ڵگایه‌كى دیموكراسیه‌و هه‌تا كۆمه‌ڵگاش دیموكراسی نه‌بێت ده‌سه‌ڵاتێكى دیموكراسیش نایه‌ته‌ بوون .

· هه‌ر بۆیه‌ش له‌ئێستاى ئه‌م ده‌سه‌ڵاته‌ كوردیه‌دا كه‌ له‌م به‌شه‌ى كوردستانى عێراقدا " باشوردا" و له‌ئه‌نجامى ڕاپه‌ڕینه‌ مه‌زنه‌كه‌ى به‌هارى ساڵى 1991 وه‌ هاتۆته‌ بوون و بۆته‌ خاوه‌نى په‌ڕله‌مان و حكومه‌ت و دام وده‌زگا دادوه‌ریه‌كان و هه‌رێمێكى تاڕاده‌یه‌ك نیمچه‌ سه‌ربه‌خۆی بۆ خۆی پێكه‌وه‌ ناوه‌ و ته‌مه‌نى16  ساڵه‌ ناتوانرێت بوترێت سه‌د ده‌ر سه‌د كۆمه‌ڵگایه‌ك و ده‌سه‌ڵاتێكى دیموكراسیه‌.چونكه‌ كورد به‌درێژایی هه‌شتاو دوو ساڵ ده‌سه‌ڵاتى حكومه‌تى ناوه‌ندى له‌به‌غداد و له‌م به‌شه‌ى كوردستان بێ به‌ش و نامۆ بووه‌ به‌ساناترین سیماو ڕوخسارى سیسته‌م و ژیانێكى ئازداو دیموكراسی .

هه‌ربۆیه‌ش كاتێك له‌ساڵى 1991 داو دواى خه‌باتێكى دوورو درێژو خوێناوى توانرا كه‌ش و هه‌وایه‌كى ئازادو تاڕاده‌یه‌كیش دیموكراسى چێ بكرێت له‌م هه‌رێم دا، سه‌ره‌تاش به‌هه‌ڵبژاردنى یه‌كه‌م په‌رله‌مانى كوردی ده‌ستیپێكرد له‌ 19/5/1992 داو دواتر له‌ 4/7/1992 یه‌كه‌م كابینه‌ى حكومه‌تى هه‌رێمى كوردستان دامه‌زراو له‌ 4/10/1992 دا جۆری ده‌سه‌ڵات و په‌یوه‌ندى له‌گه‌ڵ ناوه‌نددا دیاریكرد له‌چوارچێوه‌ى ده‌سه‌ڵاتێكى دیموكراسی و فیدڕاڵیدا.

هه‌وڵه‌كانى ده‌سه‌ڵاتى كوردى له‌پێناو

چه‌سپاندنى دیموكراسیه‌ت و سۆشیال دیموكراتدا

· ئیدى ده‌سه‌ڵات و كۆمه‌ڵگاى كورده‌وارى كه‌وته‌ خۆ بۆ دامه‌زراندنى دام و ده‌زگا دادوه‌رى و حكومیه‌كان  و چه‌سپاندنى یاساو ئیداره‌ .هه‌روه‌ها هه‌مو چین و توێژه‌كانیش كه‌وتنه‌ خۆ بۆ پێكه‌وه‌ نان و دامه‌زراندنى كۆمه‌ڵه‌ و ڕێكخراوه‌ پیشه‌یی و جه‌ماوه‌رى و دیموكراسیه‌كان و پێكه‌وه‌ نانى گروپ و كۆمه‌ڵه‌كانى كۆمه‌ڵگاى مه‌ده‌نى، كه‌ هه‌موو ئه‌مانه‌ش ده‌چنه‌ خانه‌ى به‌رجه‌سته‌كردن و چه‌سپاندنى دیموكراسیه‌ت و گه‌شه‌كردنیه‌وه‌.

1. له‌سه‌ر ئاستى حكومه‌ت هه‌رسێ ده‌سه‌ڵاتى یاسادانان و جێبه‌جێكردن و دادوه‌رى له‌ یه‌كتر جیاكرده‌وه‌ و یاساو ڕێساى نوێی داڕشت كه‌ بگونجێت له‌گه‌ڵ كه‌ش و هه‌واو ڕۆحى ئازادى و دیموكراسیه‌تدا .

2. هه‌ولێ جدیدا بۆ سه‌پاندن و به‌ سه‌روه‌ریكردنى یاساو پاراستنى مافه‌كانى مرۆڤـ  وژنان و منداڵان وژینگه‌ و ...هتد.

3. هه‌وڵى بوژانه‌وه‌ى بازاڕو ئابورى و سه‌رمایه‌داریدا له‌كوردستاندا، به‌مه‌ش بێكارى و هه‌ژارى به‌ره‌و كه‌مبوونه‌وه‌ چوو.

4.  هه‌وڵى به‌گه‌ڕخستنه‌وه‌ى كارگه‌ به‌هه‌مهێنه‌ره‌كانیشیدا وه‌ك هه‌نگاوێك بۆ پیشه‌سازیكردنى كۆمه‌ڵگاى كورده‌وارى .

5. به‌هه‌مان شێوه‌ هه‌وڵى پاراستنى ماف و ئازادیه‌كانى تاك و گروپ و ڕێكخراوه‌كانیدا، له‌ڕێگه‌ى چه‌سپاندنى یاسا و نه‌هێشتنى كوشتن و گرتن و ڕاوه‌ دونان و ده‌ركردن و ده‌ستدرێژیكردنه‌ سه‌ر هاوڵاتیان دوور له‌یاساو دادگاكان .

6. هه‌موو ئازادیه‌كانى تاك و گروپه‌كانیشى پاراستووه‌ له‌ڕێگه‌ى ئازادى خۆپیشاندان و ناڕه‌زایی و مانگرتن و كۆڕو كۆبوونه‌وه‌و ده‌ركردنى ڕادیۆو ته‌له‌فزیۆن و ڕۆژنامه‌ ئازاده‌كانه‌وه‌.

7. به‌هه‌مان شێوه‌ ده‌سه‌ڵات هه‌وڵى پێشه‌كه‌شكردنى باشترین خزمه‌تگوزاریه‌كانى داوه‌ ئه‌وه‌نده‌ى له‌تواناو ده‌سه‌ڵاتیدا بوبێت له‌ " كاره‌با و ئاوو ڕێگاو بان و خوێندن و په‌روه‌رده‌و ته‌ندروستى و سوته‌مه‌نى و  .. هتد " .

8. هه‌روه‌ها هاوكاریكردن و مووچه‌ بڕینه‌وه‌ بۆ كه‌م ئه‌ندام و پیرو په‌كه‌وته‌كان كه‌هه‌موو ئه‌م كارانه‌ دیارده‌و سیماى سیسته‌مێكى دیموكراسین.

 به‌ڵام هێشتاش له‌سه‌ره‌تاو ده‌ستپێكى كاروانێكى دوورو درێژى تێگه‌یشتن و پیاده‌كردنى ڕاست و دروستى دیموكراسیه‌تدایه‌.

· كۆمه‌ڵگاى كورده‌وارى سه‌ره‌ڕاى ئه‌و هه‌موو ساڵانه‌ى داگیرو دابه‌شكردن و چه‌وسانه‌وه‌و زوڵم لێكردنه‌، هێشتا ڕۆحى زیندووه‌و كۆمه‌ڵگایه‌كى چالاك و كراوه‌و حه‌ز به‌پێشكه‌وتن و داهێنان و پێكه‌وه‌ ژیان ده‌كات له‌گه‌ڵ گه‌لانى ناوچه‌كه‌و دونیاشدا .تینوێتى و تامه‌زرۆیی كۆمه‌ڵگاى كورده‌وارى بۆ ئازادى و دیموكراسیه‌ت وایكردووه‌ كه‌ له‌ماوه‌یه‌كى كه‌مدا له‌بنه‌ماو فكرو بیرو بۆچونه‌ لیبڕاڵ و دیموكراسیه‌كان بگات و تاڕاده‌یه‌كى باشیش توانیویه‌تى پیاده‌یان بكات، هه‌رچه‌نده‌ له‌هه‌ندێ وێستگه‌ و زه‌مان و زه‌مینه‌دا هه‌ڵه‌و كه‌موكوڕی هه‌بووه‌و له‌ئێستاشدا هه‌یه‌، به‌ڵام گرنگ قبوڵكردنێتى له‌لایه‌ن ده‌سه‌ڵات و جه‌ماوه‌ریشه‌وه‌، چونكه‌ گه‌ر كۆمه‌ڵگاى كورده‌وارى كۆمه‌ڵگایه‌كى توندڕه‌وى نه‌ته‌وه‌یی یان دینى یان مه‌زهه‌بى بوایه‌ كارێكى سانا نه‌ده‌بوو كه‌ دیموكراسیه‌ت و لیبڕاڵیه‌ت تیایدا به‌رجه‌سته‌و پیاده‌ بكرێت .كورد دیموكراسیه‌تى وه‌ك چه‌كێكیش دژى دوژمنان و داگیركه‌رانى ناوچه‌كه‌ به‌كارهێناوه‌و به‌كاریشی ده‌هێنێت، چونكه‌ ڕژێمه‌كانى سه‌رده‌ستى ناوچه‌كه‌ هیچ كامیان لیبڕاڵ و دیموكرات نین، جگه‌ له‌توركیا نه‌بێت كه‌ ئه‌ویش له‌به‌رامبه‌ر كوردو داواكاریه‌كانیدا شۆڤێنى و ده‌مارگیر و داپڵۆسێنه‌ره‌.كه‌واته‌ لاى كورد دیموكراسى بۆته‌ دروشم و به‌رنامه‌و هۆكارێك بۆ تۆڵه‌كردنه‌وه‌ش له‌دوژمنان، چونكه‌ ئاشكرایه‌ لیبڕاڵیه‌ت و دیموكراسیه‌ت دوو دوژمنى سه‌رسه‌ختى تاكڕه‌وى و ده‌مارگیرى و دیكتاتۆریه‌تن . 

بۆیه‌ش كورد له‌سه‌رده‌مى ئێستاداو له‌سه‌ده‌ى بیست و یه‌كدا له‌خه‌باتى نه‌پساوه‌و كۆتایی نه‌هاتوى خۆیدا چه‌كى كڵاشینكۆفى فڕێداوه‌و به‌چه‌كى ئازادى و دیموكراسیه‌ت ده‌جه‌نگێت، جا سه‌ركه‌وتنى له‌م جه‌نگه‌شدا به‌نده‌ به‌ڕاده‌ى پابه‌ندبوون و به‌رجه‌سته‌كردنى ڕاست و دروستى بنه‌ماو بیروبۆچونه‌ لیبڕاڵ و دیموكراسیه‌كانه‌وه‌، چونكه‌ هه‌ركاتێك وه‌ك ته‌نها دروشم و بۆ ڕازاندنه‌وه‌  و جوانكردنى سیماى كورده‌وارى به‌كار هات له‌به‌رده‌م بێگانان و دونیاى ده‌ره‌وه‌دا ، ئه‌وا كورد پێش هه‌موان مایه‌ پوچ و دۆڕاو ده‌بێت، چونكه‌ بۆخۆی لیبڕاڵیه‌ت و دیموكراسیه‌ت دووچه‌كى دوو دیون گه‌ر به‌ژیری و حه‌كیمانه‌و دڵسۆزانه‌و ڕاستگۆیانه‌ به‌كارت نه‌هێنان ئه‌وا زه‌ره‌رو زیانیان زیاتره‌ له‌سودو قازانجیان.

له‌ئێستاشدا كورد هه‌م له‌كوردستان و هه‌م له‌عێراقى نوێشدا بۆته‌ سه‌رقافڵه‌ى كاروانى خه‌باتى دیموكراسیه‌ت و له‌توانایدایه‌ كه‌ كۆمه‌ڵگاى كورده‌وارى و عێراقیش بكاته‌ سه‌رچاوه‌ى تیشكدانه‌وه‌ى دیموكراسیه‌ت له‌ناوچه‌كه‌دا، كه‌به‌گشتى ناوچه‌یه‌كى داخراو وتوندڕه‌و و ده‌مارگیرن له‌به‌رامبه‌ر لیبڕاڵیه‌ت و دیموكراسیه‌تدا.هه‌ر بۆیه‌ش هه‌میشه‌ ئه‌و دووچه‌مكه‌ دوژمنان و ناحه‌زانى زۆری هه‌یه‌ به‌تایبه‌تیش ڕژێمه‌ دینى و مه‌زهه‌بی و نه‌ته‌وه‌ییه‌ توندڕه‌و وشۆڤێنى و دیكتاتۆره‌كان و بنه‌ماڵه‌ییه‌كان كه‌ناوچه‌ى ڕۆژهه‌ڵاتى ناوه‌ڕاست و دونیاى عه‌ره‌ب و ئیسلامیش هه‌موانیان له‌م جۆره‌ن سه‌ره‌ڕاى بوونى تاكه‌تاكه‌ى ڕژێمى دیموكراسی و كراوه‌ .

هه‌ر بۆیه‌ كارى پیاده‌كردن و به‌رجه‌سته‌كردن و چه‌سپاندنى سیسته‌مى لیبڕاڵیه‌ت و دیموكراسیه‌ت له‌م ناوچه‌یه‌دا كارێكى ساناو ساكار نیه‌، به‌ڵكو خه‌باتێكى دوورو درێژو نه‌بڕاوه‌ى گه‌ره‌كه‌ .له‌كوردستانیشدا دوژمنان و داگیركه‌رانى كورستان به‌به‌رده‌وامى له‌هه‌وڵى له‌ناوبردن و بچوككردنه‌وه‌و نه‌مانى ئه‌م ئه‌زمونه‌ دیموكراسیه‌ته‌ى كورد بوون ، هه‌ر له‌گه‌مارۆی ئابورى و داخستنى سنوره‌كان و هه‌ڵایسانى شه‌ڕی ناوخۆی كوردى و دروستكردنى گروپه‌ چه‌كداره‌ ئیسلامیه‌ توندڕه‌وه‌كان و ئه‌نجامدانى كارى تیرۆریستى و ته‌قاندنه‌وه‌و  ...هتد. كه‌هه‌موو ئه‌م پیلانانه‌ بونه‌ته‌ هۆی تاڕاده‌یه‌ك خاوبوونه‌وه‌و سستبوونى پرۆسه‌ى پێشكه‌وتنى دیموكراسیه‌ت له‌كوردستاندا .

به‌ڵام خۆشبه‌ختانه‌ سووربون و هیواو عه‌زمى كۆمه‌ڵگاو ده‌سه‌ڵاتى كوردى بوونه‌ته‌ مایه‌ى به‌رده‌وام بوون له‌و كارانه‌دا،به‌تایبه‌تیش دواى ڕووخانى ڕژێمى به‌عسى سه‌دامى له‌ساڵى 2003 دا كورد چه‌ند پرۆسه‌یه‌كى هه‌ڵبژاردنى په‌ڕله‌مان و ئه‌نجومه‌نى پارێزگاكان و شاره‌وانیه‌كانى ئه‌نجامداوه‌و هه‌موو ڕێكخراوه‌ پیشه‌یی و جه‌ماوه‌ریه‌كان و گروپى فشارو كۆمه‌ڵگه‌ى مه‌ده‌نى و كۆمه‌ڵه‌ى پاراستنى مافه‌كانى مرۆڤـ  و ژنان و ڕێكخراوه‌كانى پاراستنى ژینگه‌و  ..هتد، هه‌موانیان تاڕاده‌یه‌كى باش كارى چه‌سپاندنى دیموكراسیه‌تیان ئه‌نجام داوه‌ .

به‌ڵام هێشتاش زۆری تر ماوه‌ كه‌جێبه‌جێبكرێت، ئاشكراشه‌ كه‌ دیموكراسیه‌ت وه‌ك جۆرێك له‌سیسته‌مى حوكم خاڵى گه‌شى ده‌سه‌ڵاتى كوردیه‌و به‌درێژایی خه‌باتى چه‌كدارى پارته‌ سیاسیه‌كانیشى و له‌گه‌رمه‌ى به‌كارهێنانى چه‌ك و جه‌نگه‌كان و توندو تیژیدا هه‌میشه‌ له‌هه‌وڵى ئاشتى خوازانه‌و گفتوگۆ دوور نه‌كه‌وتونه‌ته‌وه‌و ویستویه‌تى چه‌ندی بكرێت خه‌بات و ئامانجه‌كانى به‌ڕێگه‌ى ئاشتیخوازنه‌ بگه‌یه‌نێته‌ ئه‌نجام، به‌ڵام دوژمنان هیچ ڕێگه‌یه‌كیان له‌به‌رده‌مدا نه‌هێشتبۆوه‌ جگه‌ له‌جه‌نگ و شۆڕش و توندو تیژى و ڕاپه‌ڕین .

كورد له‌سه‌رده‌مه‌كانى چله‌كانى سه‌ده‌ى ڕابردوو تا نزیكه‌ى حه‌فتاكانیش و پێش دروستبوونى پارتى سیاسى نه‌ته‌وه‌یی كوردى، ئه‌زموونى له‌گه‌ڵ حیزبى شیوعى عێراقیدا هه‌بووه‌و له‌فكره‌و بیرو بۆچونى ماركس لینینى تێگه‌یشتووه‌و قۆناغێك له‌ قۆناغه‌كانى كۆمه‌ڵگاى كورده‌وارى ببوه‌ ده‌روێش و جێبه‌جێكه‌رى كتومتى به‌رنامه‌ى شیوعیه‌تى سۆڤیه‌تى و ئاشنابووه‌ به‌سیاسه‌ت و تێڕوانین و سیسته‌مى شیوعیه‌ت و سۆشیالیستى و تائێستاش كه‌ حیزبى شیوعى عێراقى و كوردستانى هه‌ر ماون و له‌سه‌ره‌تاى ساڵى 1970 شدا ڕێكخراوى كۆمه‌ڵه‌ى ڕه‌نجه‌ده‌رانى كوردستان كه‌ باڵى سه‌ره‌كى یه‌كێتى نیشتمانى كوردستان بوو ڕێكخراوێكى چه‌پى سۆشیالیستى ماركس لینینى بوو. هه‌تا كۆنگره‌ى یه‌كه‌مى  "ى ن ك" له‌ساڵى 1991 دا هه‌ر به‌هه‌مان به‌رنامه‌و په‌یڕه‌وى چه‌پانه‌ى خۆی كارى ده‌كرد، هه‌رچه‌نده‌ له‌هه‌شتاكانه‌وه‌ هه‌ندێ گۆڕانكارى و ڕاستكردنه‌وه‌ى ئه‌نجامدا كه‌ بگونجێت له‌گه‌ڵ بارودۆخ و گۆڕانكاریه‌كانى دونیادا، چونكه‌ له‌ناوه‌ڕاستى هه‌شتاكاندا له‌ناو حیزبى شیوعى سۆڤیه‌تى و یه‌كێتى سۆڤیه‌ت خۆشیدا بیروڕای جیاواز سه‌ریهه‌ڵدابوو وه‌ داواى گۆڕان و ڕاستكردنه‌وه‌ى هه‌ندێ بنه‌ماو بیروباوه‌ڕى ماركس لینینیان ده‌كرد، ئه‌وه‌بوو گۆرباتشۆف دواهه‌مین سكرتێری حیزبى شیوعى سۆڤیه‌ت و سه‌رۆكى ده‌وڵه‌ت به‌رنامه‌ى "بیرۆسترۆیكاو گلاسنۆستى" خسته‌ڕوو كه‌ بووه‌ مایه‌ى هه‌ڵوه‌شانه‌وه‌ى یه‌كێتى سۆڤیه‌تى دواى نزیكه‌ى حه‌فتا ساڵ له‌ده‌سه‌ڵات و حكومه‌ت و سیسته‌مى سۆشیالیستى له‌دونیادا،به‌مه‌ش بلۆكى سۆشیالیستى و سیسته‌مى سۆشیالیستى له‌ دونیادا داڕماو به‌هاو گرنگى و ده‌سه‌ڵاتى خۆی له‌ده‌ستدا، كه‌له‌بنچینه‌دا وه‌كو فكره‌و فه‌لسه‌فه‌یه‌ك هه‌میشه‌ گرنگى و به‌پێزى خۆی له‌ده‌ست نادات .

هه‌ر بۆیه‌ش له‌كوردستانیشدا ئه‌م جۆره‌ فه‌لسه‌فه‌و فكرو سیسته‌مه‌ ڕمێنى نه‌ما و جه‌ماوه‌ر و ده‌سه‌ڵات و پارته‌ سیاسیه‌كانیش كه‌وتنه‌  خۆ وه‌ك هه‌موو دونیا بۆ گۆڕین و ڕاستكردنه‌وه‌ى دروشم و تێگه‌یشتنه‌كانیان له‌و باره‌یه‌وه‌ .

له‌به‌رامبه‌ریشدا كۆمه‌ڵگاى كورده‌وارى و پارته‌ سیاسیه‌كانى له‌مێژه‌ به‌ده‌سه‌ڵات و سیسته‌مى سه‌رمایه‌دارى ڕۆژئاوایی ئاشنابوون هه‌ر له‌سه‌رده‌مى داگیركردنه‌كانى كوردستانه‌وه‌ له‌سه‌ره‌تاى سه‌ده‌ى بیسته‌وه‌و تائێستاش به‌چاوى خۆیان و له‌سه‌ر زه‌مینه‌ى واقع دڕنده‌یی و بێ به‌زه‌یی ئه‌و سیسته‌مه‌یان بینى كه‌ بووه‌ هۆی داگیرو دابه‌شكردنى كوردو كوردستان و به‌تاڵانبردنى سه‌روه‌ت و سامان و بوونه‌ هۆی دواكه‌وتووی و هه‌ژارى و بێ كارى و نه‌خۆشی كۆمه‌ڵگاى كورده‌وارى وپێشلێكردنى مافه‌ نه‌ته‌وه‌یی و ئازادیه‌كانى كه‌ تائێستاش پشتگیرى و پشتیوانى له‌وڵاته‌ داگیركه‌ره‌كانى كوردستان ده‌كه‌ن و به‌ڕاستگۆیی مامه‌ڵه‌ له‌گه‌ڵ ماف و داخوازیه‌ ڕه‌واكانى چل ملیۆن كورددا ناكه‌ن .هه‌ر بۆیه‌ش كورد ئه‌م سیسته‌مه‌شى به‌لاوه‌ قێزه‌ون و بێزراوه‌و گه‌ره‌كى نیه‌ بیكاته‌ به‌رنامه‌ى كارى و هه‌وڵى جێبه‌جێكردنى بدات له‌ده‌سه‌ڵات و كۆمه‌ڵگاى كورده‌واریدا . 
· ئه‌ى چاره‌سه‌ر چییه‌ ؟ كورد چی بكات؟ چ به‌رنامه‌و سیسته‌مێك هه‌ڵبژیرَیت و پیاده‌ى بكات؟ ڕێگاى خۆشگوزه‌رانى  و پێشكه‌وتن و داهێنان و ئازادى كامه‌یه‌ ؟ و له‌ چ به‌رنامه‌ و سیسته‌مێكدایه‌؟
وه‌ك ئاشكرایه‌ له‌دواى ڕووخان و لێك هه‌ڵوه‌شانه‌وه‌ى بلۆكى سۆشیالیستى و یه‌كێتى سۆڤیه‌تى جاران و هاتنه‌ ئاراى سیسته‌مێكى نوێی جیهانى كه‌ تیایدا ئه‌مریكا وه‌ك تاكه‌ ڕابه‌رى سیسته‌مى سه‌رمایه‌دارى سه‌ركردایه‌تى ئه‌م سیسته‌مه‌ نوێیه‌ى ده‌كردو دونیا پێش ئه‌م سه‌رده‌مه‌ كه‌دابه‌ش ببوو بۆ سێ دونیا،دونیاى یه‌كه‌م دونیاى سه‌رمایه‌دارى و دونیاى دووه‌م دونیاى سۆشیالیستى و دونیاى سێیه‌میش دونیاى وڵاتانى تازه‌ گه‌شه‌كردوو، ئاشكراشه‌ دونیاى یه‌كه‌م ئه‌مریكاو وڵاتانى ئه‌وروپاى ڕۆژئاواى ده‌گرته‌وه‌و دونیاى دووه‌میش یه‌كێتى سۆڤیه‌ت و وڵاتانى ئه‌وروپاى ڕۆژهه‌ڵاتى ده‌گرته‌وه‌ و دونیاى سێیه‌میش هه‌موو وڵاتانى كیشوه‌ره‌كانى ئاسیا و ئه‌فریقیا و ئه‌مریكاى لاتینى ده‌گرته‌وه‌، هه‌ر چه‌نده‌ له‌م سێ كیشوه‌ره‌دا چه‌ندین وڵاتى پیشه‌سازى گه‌وره‌ى تیادایه‌ وه‌كو " چین و یابان و كۆریاى باشورو به‌ڕازیل و كۆمارى ئه‌فریقیاى باشورو ئه‌رجه‌نتین و ... هتد " .

به‌ڵام له‌دواى ئه‌و گۆڕانكاریانه‌ دوونیا دابه‌ش بووه‌ سه‌ر دوو دونیا, دونیاى باكور كه‌به‌شى سه‌ره‌وه‌ى ته‌وه‌رى گۆی زه‌وى ده‌گرێته‌وه‌ كه‌ به‌گشتى ده‌وڵه‌مه‌ندن و دونیاى باشوریش كه‌ به‌گشتى هه‌ژاران .به‌م شێویه‌ دونیا له‌سه‌ر بنچینه‌ی ئابورى دابه‌ش بوو، چونكه‌ له‌م سه‌رده‌مه‌داو له‌به‌جیهانبوونى دونیادا كه‌ گۆی زه‌وی بۆته‌" گوندێكى بچوكى هاوچه‌رخ" به‌شێوه‌یه‌ك له‌ماوه‌یه‌كى زۆر كه‌مدا ده‌توانرێت زۆرترین زانیاریت ده‌ست بكه‌وێت له‌دوورترین جێگه‌ى ئه‌م دونیایه‌دا.

بزوێنه‌رى ژیان و داهێنان و پێشكه‌وتنه‌كان و ته‌نانه‌ت سیاسه‌تیش هه‌موویان بنچینه‌كه‌یان ئابوریه‌، به‌شێوه‌یه‌ك كه‌ كۆمپانیا زه‌به‌لاحه‌ فره‌ نه‌ته‌وه‌ییه‌كان ده‌سه‌ڵاتێكى گه‌وره‌ و سه‌رتاپاگیریان له‌دونیادا هه‌یه‌و سنورو نه‌ته‌وه‌و دین و مه‌زهه‌بیان نیه‌و ناناسن، ئه‌وان نه‌ك وڵاتان و ده‌سه‌ڵاته‌كانیان به‌ڵكو كیشوه‌ركانیشیان تێپه‌ڕاندووه‌.بۆیه‌ له‌ئێستادا ئه‌و وڵات و ده‌سه‌ڵاته‌ى نه‌یتوانیبێت ببێته‌ خاوه‌ن ئابوریه‌كى به‌هێزو له‌ناوخۆو ده‌ره‌وه‌شیدا په‌یوه‌ندیه‌ ئابوریه‌كانى خۆی نه‌به‌ستبێته‌وه‌ به‌تۆڕی ئابورى جیهانه‌وه‌و یاسا و ڕێساى واى دانه‌ڕشتبێت كه‌ بگونجێت له‌گه‌ڵ پێشكه‌وتن و گۆڕانكاریه‌كاندا، ناتوانێت له‌گه‌ڵ ئه‌م كاروانه‌ى سه‌رده‌مدا ڕێ بكات و زۆر جاران تووشى ته‌نگژه‌و ئابورى واده‌بێته‌وه‌ كه‌ ده‌بێته‌مایه‌ى گۆڕانى سیسته‌مى ئه‌و وڵاته‌ .بۆیه‌ له‌ئێستادا زۆر گرنگه‌ كه‌ هه‌موو كۆمه‌ڵگاو وڵاتێك هه‌وڵى دۆزینه‌وه‌ى سه‌رچاوه‌ى داهات و ئابورى خۆی بدات و بازاڕی نوێ مسۆگه‌ر بكات و تێكه‌ڵاوى ئه‌و تۆڕه‌ ئابوریه‌ جیهانیه‌ ببێت، له‌پێناو باشكردن و به‌رزكردنه‌وه‌ى  داهاتى نه‌ته‌وه‌یی و نیشتمانى و تاكى كۆمه‌ڵگاكانیان.كاریگه‌رى ئابورى له‌ئێستادا ڕه‌نگى داوه‌ته‌وه‌ به‌سه‌ر هه‌موو بواره‌كانى سیاسه‌ت و كۆمه‌ڵایه‌تى و فه‌رهه‌نگى و شارستانیه‌ته‌كانیشدا،به‌شێوه‌یه‌كى وا كه‌ گۆڕانكارى گه‌وره‌شى له‌وانیشدا كردووه‌ .

له‌ئه‌نجامى ئه‌م ڕاستیانه‌داو نه‌مانى سیسته‌مى سۆشیالیستیدا و له‌ سایه‌ى دڕنده‌یی و بێ به‌زه‌یی سیسته‌می سه‌رمایه‌داریشدا له‌ده‌یه‌ى شه‌سته‌كانى سه‌ده‌ى بیسته‌وه‌و تائێستاش له‌گه‌لێك له‌وڵاتانى ئه‌وروپاى ڕۆژئاوادا په‌یڕه‌ویان له‌جۆره‌ ڕێبازێكى تر كرده‌وه‌ كه‌ وه‌ك ڕێگاى سێیه‌م و میانڕه‌و وابووه‌ له‌نێوان ئه‌و دوو سیسته‌مه‌دا.

به‌شێوه‌یه‌ك هێنده‌ى سیسته‌مى سۆشیالیستى سۆشیالیست نه‌بوووه‌ وهێنده‌ى سیسته‌مى سه‌رمایه‌داریش توند ڕه‌و دڕنده‌ نه‌بووه‌ و ڕێگا نادات كه‌ سه‌رمایه‌ى كۆمه‌ڵگایه‌ك له‌ده‌ستى چه‌ند بنه‌ماڵه‌ و كه‌س و كۆمپانیایه‌كدا كۆببێته‌وه‌ و زۆرینه‌ى كۆمه‌ڵگاش هه‌ژار بن، ئه‌و ڕێبازه‌ش بریتی بوو له‌ ڕێبازى            " سۆشیال دیموكرات" كه‌ به‌شێوه‌یه‌كى گشتى گرنگى ده‌داته‌ خۆشگوزه‌رانى تاك و كۆمه‌ڵگا و به‌رزكردنه‌وه‌ى ئاستى داهات و گوزه‌ران و دابینكردنى خزمه‌تگوزاریه‌كان له‌خوێندن و ته‌ندروستى و بیمه‌ى بێ كارى و دڵنیایی كۆمه‌ڵایه‌تى و هاوكارى پیرو په‌كه‌وته‌و نه‌هێشتنى بێ كارى و دابینكردنى سه‌رجه‌م ئازادیه‌ سیاسی و مه‌ده‌نیه‌كان و پاراستنى مافه‌كانى مرۆڤ  و ژنان و ژینگه‌و ئاژه‌ڵان و ...هتد. و هه‌وڵى جێبه‌جێكردن و چه‌سپاندنى ڕاست و دروستى دیموكراسیه‌ت و یه‌كسانى و دادوه‌رى كۆمه‌ڵایه‌تى ده‌دات له‌و كۆمه‌ڵگایانه‌داو تاڕاده‌یه‌كى زۆر باشیش توانیویانه‌ كۆمه‌ڵگایه‌كى خۆش گوزه‌ران " ڕه‌فاه" پێك بهێنێت و پێشكه‌وتن و گه‌شه‌كردنیش له‌سه‌ر هه‌موو ئاسته‌كانى سیاسى و ئابورى و كۆمه‌ڵایه‌تى و فه‌رهه‌نگى و زانست و .. هتد،به‌ده‌ست بهێنێت، هه‌رچه‌نده‌ له‌ئێستاشدا هه‌ندێ كێشه‌ى تر له‌و كۆمه‌ڵگایانه‌دا سه‌رى هه‌ڵداوه‌، به‌ڵام تائێستاش "  پارته‌ سۆشیال دیموكراته‌كان و پارته‌ سه‌وزه‌كان" خاوه‌نى دیارترین و زۆرترین جه‌ماوه‌رن، كه‌ ئه‌مه‌ش شه‌رعیه‌تبوونى جه‌ماوه‌ریانه‌و له‌گه‌لێك له‌وڵاتانى ئه‌وروپادا بونه‌ته‌ پارتى سیاسى گه‌وره‌ى ده‌سه‌ڵاتدار یان ئۆپۆزسیۆنیش، و هه‌موانیان له‌چوارچێوه‌ى ڕێكخراوى سۆشیال ئه‌نته‌ر ناسیونالدا SI كۆبونه‌ته‌وه‌ كه‌ به‌دووه‌م ڕێكخراوى گه‌وره‌ى جیهانى داده‌نرێت دواى ڕێكخراوى نه‌ته‌وه‌ یه‌كگرتوه‌كان و خاوه‌نى 174 ئه‌ندامه‌ له‌پارت و ڕێكخراوى سه‌ر به‌ڕێبازى سۆشیال دیموكرات .

· هه‌ر بۆیه‌ش كۆمه‌ڵگاى كورده‌واریش پێویسته‌ خۆ بگونجێنێت له‌گه‌ڵ ئه‌و هه‌موو گۆڕانكارى و پێشهاتانه‌ى كه‌ به‌سه‌ر دونیا و ده‌وروبه‌ریدا هاتووه‌و  له‌سایه‌ى ئه‌م ده‌سه‌ڵاته‌ نه‌ته‌وه‌یی و خۆماڵیه‌ى خۆیدا له‌هه‌رێمى كوردستانداو له‌سایه‌ى سیسته‌مێكى ئازادو دیموكراسیدا. زه‌روره‌ كه‌ هه‌مان ڕێبازى سۆشیال دیموكراته‌كان وه‌ربگرێت به‌ڕه‌چاوكردنى تایبه‌تمه‌ندیه‌كانى كۆمه‌ڵگاى كورده‌وارى، سه‌ره‌تاش پێویسته‌ له‌بوارى ئابوریه‌وه‌ ده‌ست پێبكات، چونكه‌ ڕێبازى سۆشیال دیموكرات یه‌كێك له‌پایه‌كانى ئازادى ویه‌كسانى له‌ئه‌رك و ماف و به‌هره‌مه‌نیدایه‌ ، هه‌روه‌ها پێكه‌وه‌ كاركردن ودادپه‌روه‌رى كۆمه‌ڵایه‌تیش یه‌كێكى ترى پایه‌كانێتى، كه‌ هه‌رسێكیان له‌سایه‌ى ئابوریه‌كى گه‌شه‌كردوو به‌هێزه‌وه‌ دێنه‌ دى .

بۆیه‌ زه‌روره‌ ده‌سه‌ڵاتى كوردى له‌گه‌ڵ ئه‌م ڕه‌وته‌ گه‌شه‌كردوه‌ى ئابوری جیهاندا خۆ تێكه‌ڵاو بكات له‌ڕێگه‌ى " هاندانى وه‌به‌رهێنانى سه‌رمایه‌ى بیانى و كۆمپانیاكانى ده‌وڵه‌تانى گه‌وره‌ى پیشه‌سازى و گه‌ڕان به‌داوى بازاڕى نوێدا له‌ناوچه‌كه‌و جیهانداو په‌یوه‌ندى بانكى و دراوى دروست بكات و له‌گه‌ڵیشیدا بواره‌كانى پیشه‌سازى و كشتوكاڵى و ئاوه‌دانیه‌كانى ناوخۆ  گرنگى پێبدات، به‌مه‌به‌ستى ئه‌وه‌ى كه‌كۆمه‌ڵگاى كورده‌وارى له‌كۆمه‌ڵگایه‌كى بخۆر و به‌كارهێنه‌ره‌وه‌ بگۆرێت به‌كۆمه‌ڵگایه‌كى به‌رهه‌م هێن و چالاك.

لێره‌شدا پێویسته‌ ده‌وڵه‌ت و ده‌سه‌ڵات هێنده‌ى سه‌رقاڵى ڕێكخستن و پێشكه‌شكردنى خزمه‌تگوزاره‌یه‌كان و به‌رگریكردنى سنوره‌كانى و چه‌سپاندنى یاساو به‌دام و ده‌زگایكردنى حكومه‌ته‌،ئه‌وه‌نده‌ خۆ خه‌ریك نه‌كه‌ن به‌كۆنترۆڵكردنى بازاڕو ئابورییه‌وه‌و وازى لێبێنێ بۆ كۆمپانیا و خاوه‌ن سه‌رمایه‌وكه‌رتى تایبه‌ت و تاكه‌كانى كۆمه‌ڵ .

هه‌ر بۆیه‌ش ئه‌م به‌رنامه‌ گه‌شكردووه‌ى ئابوریه‌ له‌سایه‌ى ڕێبازو سیسته‌مێكى سیاسیه‌وه‌ دێته‌ دى وه‌ك ڕێبازى سۆشیال دیموكرات، چونكه‌ لێره‌و له‌م سیسته‌م و ڕێبازه‌دا ده‌توانرێت ئه‌و به‌رنامه‌و بیرو بۆچونانه‌ به‌ئه‌نجام بگه‌یه‌نرێت كه‌ ده‌بێته‌ هۆى بوژانه‌وه‌ى بازاڕو ئابورى و بازرگانى و ئاڵ و گۆڕكردنى دراو و په‌یوه‌ندیه‌ بانكیه‌كان و له‌ئه‌نجامیشدا هه‌موو بواره‌كانى سیاسه‌ت و كۆمه‌ڵایه‌تى و زانست و فه‌رهه‌نگ و ئه‌ده‌ب و  ..هتد گه‌شه‌ ده‌كه‌ن و ده‌بوژێنه‌وه‌ .

ڕێبازى سۆشیال دیموكرات گه‌ر باشترین ڕێباز نه‌بێت ئه‌وا گونجاوترین ڕێبازه‌ بۆ ئه‌م قۆناغه‌ى كۆمه‌ڵگاى كورده‌وارى كه‌ قۆناغێكى ڕاگوزه‌ره‌ " انتقالیه‌" له‌سه‌ر ده‌مێكى داخراو و نه‌بوونى ئازادى و نه‌چه‌سپاندنى دیموكراسیه‌ت و نه‌بونى یاساو ڕێساو سیسته‌مێكى ڕوون و ئاشكرا له‌سیاسه‌ت و ئابورى .. هتد. بۆ قۆناغێكى گه‌شه‌كردووى ئارام و جێگیرو دیموكراسی و تێكه‌ڵاوبوونى به‌سیاسه‌ت و ئابورى و دونیاى فراواندا .

هه‌ر ئه‌م ڕێبازه‌ش ده‌توانێت كه‌ خۆشبه‌ختى و خۆشگوزه‌رانى بۆ تاك و كۆمه‌ڵگاى كورده‌وارى بێنێته‌ دى وه‌ك هه‌موو ئه‌و وڵاتانه‌ى ئه‌وروپاى ڕۆژئاوا كه‌ به‌ده‌یان ساڵه‌ له‌سایه‌ى پیاده‌كردن و په‌یڕه‌وكردنى ڕێبازى سۆشیال دیموكراته‌وه‌ حكومه‌ت و كۆمه‌ڵگایه‌كى خۆش گوزه‌رانیان هێناوه‌ته‌دى ڕاسته‌ به‌هه‌شت نیه‌، به‌ڵام زۆر له‌ دۆزه‌خى وڵاتانى جیهانى سێ و باشوره‌وه‌ دوورن و ئاستێكى زۆر باشیان له‌پێداویستى و داواكاریه‌كانى تاك و كۆمه‌ڵگاكانیان دابینكردووه‌و وه‌ڵام داوه‌ته‌وه‌ .

به‌ڵام پێویسته‌ كۆمه‌ڵگاى كورده‌وارى هه‌نگاوى گه‌وره‌و زیاترو چه‌سپاوتر بنێت به‌ئاڕاسته‌ى دابینكردنى زیاترى سه‌رجه‌م ئازادى تاكه‌كان له‌بوارى سیاسه‌ت و ئابورى و كۆمه‌ڵایه‌تى و چه‌سپاندنى دیموكراسیه‌ت و نه‌هێشتنى هه‌موو پێشێلكاریه‌كان و ڕێگریه‌كان بۆ پێكه‌وه‌نانى كۆمه‌ڵگایه‌كى مه‌ده‌نى و كراوه‌و ئازاد كه‌تیایدا هه‌موو تاكه‌كان به‌هه‌ردوو ڕه‌گه‌زى نێرو مێوه‌ به‌یه‌كسانى به‌شدار له‌ چالاكیه‌كانى كۆمه‌ڵگادا بكه‌ن و هه‌موو تاكه‌كان به‌هێنده‌ى به‌شداریان له‌كارو گه‌شه‌كردن و داهێنان و پێشكه‌وتنه‌كاندا هێنده‌ش به‌هره‌مه‌ندبن له‌خۆشی و پله‌و پایه‌و پۆست و ده‌ستكه‌وته‌كانیشدا، چونكه‌ هه‌ركاتێ به‌م شێوه‌یه‌ یه‌كسانى و داد په‌روه‌رى كۆمه‌ڵایه‌تى به‌رجه‌سته‌بوو،ده‌بێته‌ مایه‌ى زیاتر داهێنان و گه‌شكردنى كۆمه‌ڵگا له‌هه‌موو بواره‌كاندا .

  * ئایا كۆمه‌ڵگاى كورده‌وارى له‌م قۆناغه‌دا ئاماده‌یه‌ بۆ په‌یڕه‌وكردن و قبوڵكردن و به‌رنامه‌و ڕێبازێكى ئاوها؟ ئایا كێشه‌و گرفت له‌به‌رده‌میدا نیه‌؟ ئایا ده‌كرێت كۆمه‌ڵگاى كورده‌وارى ببێته‌ ئه‌و كۆمه‌ڵگا خۆشگوزه‌رانه‌ى كه‌ خه‌ونى پێوه‌ ده‌بینین؟ یان ته‌نها خه‌ون و خه‌یاڵه‌ له‌كۆمه‌ڵگایه‌كى ئاوها له‌ناوچه‌یه‌كى وه‌ك ڕۆژهه‌ڵاتى ناوه‌ڕاست و دونیای سێیه‌م و باشوردا دروست ببێت و هه‌ڵبكه‌وێت؟

وه‌ك پێشتر باسمان كرد كۆمه‌ڵگاى كورده‌وارى كۆمه‌ڵگایه‌كى كراوه‌و حه‌ز به‌تازه‌گه‌رى و ژیانێكى ئازادانه‌ ده‌كات له‌هه‌موو بواره‌كاندا و له‌ماوه‌ى ئه‌م شانزه‌ ساڵه‌ى ده‌سه‌ڵاتیدا ئه‌گه‌ر هه‌ر هیچ كارێكى نه‌كردبێت ئه‌وه‌نده‌ى كردووه‌ كه‌ خۆی وه‌ك ده‌سه‌ڵات و جه‌ماوه‌ریشى ئاشنا كردبێت به‌ژیانێكى ئازادو دیموكراسیانه‌ ئه‌گه‌ر به‌كه‌م و كوڕى و ناكامڵیش بوبێت په‌یڕه‌وى له‌دیموكراسیه‌ت و بنه‌ماكانى كردبێت بۆ خۆی كارێكى گه‌وره‌یه‌،ئه‌گه‌ر ئه‌و ڕاستیه‌ له‌یاد نه‌كه‌ین كه‌ هه‌موو ئه‌م شانزه‌ ساڵه‌ به‌ئارامى و جێگیرى سیاسى و ئابورى و .. هتدا تێپه‌ڕینه‌كردووه‌، به‌ڵكو زۆربه‌ى كات به‌شه‌ڕی ناوخۆی نێوان هه‌موو حیزبه‌كان به‌گه‌وره‌و بچوكه‌وه‌و به‌برسێتى و هه‌ژارى و بێ كارى له‌ئه‌نجامى گه‌مارۆ ئابوریه‌كان و دواتر دووكه‌رتبونى ده‌سه‌ڵاته‌كه‌ و له‌گه‌ڵیشدا هه‌موو كۆمه‌ڵگاى كورده‌وارى و دواتریش مه‌ترسی تیرۆرو تیرۆریستان و هه‌ڕه‌شه‌ و ده‌ستێوه‌ردانى وڵاتانى دراوسێ و مه‌ترسی مانى ڕژێمى به‌عس،هه‌موویان ڕێگرو به‌ربه‌ستى گه‌وره‌ بوون له‌به‌رده‌م به‌ره‌و پێشچوونى كاروانى خه‌باتى دیموكراسیه‌تى كۆمه‌ڵگاى كورده‌واریدا .

خۆ ئه‌گه‌ر ڕاستیه‌كى تریش له‌بیر نه‌كه‌ین كه‌ شانزه‌ ساڵ ته‌مه‌ن بۆ ده‌سه‌ڵاتێكى ئاوها ساواو لاوزاو بێ پشت و په‌ناو بێ ده‌وڵه‌تى سه‌ربه‌خۆو بێ وڵاتێكى ئاوه‌دان. به‌به‌راورد له‌گه‌ڵ كاروانى دوورو درێژى ملیۆنان ساڵیى له‌مێژوودا ته‌مه‌نێكى زۆر كه‌م  و كورته‌ بۆ وه‌دیهێنانى ده‌سكه‌وت و كارى زۆر گه‌وره‌ى وه‌كو به‌دیموكراسیكردنى كۆمه‌ڵگایه‌ك، ئه‌گه‌ر مێژووى وڵاتانى ئه‌وروپا ته‌ماشا بكه‌ین هیچ كامێكیان له‌ سه‌د ساڵ كه‌متریان نه‌ویستووه‌ بۆ گه‌یشتن به‌ئامانجه‌كانیان و له‌گه‌ڵ ئه‌وه‌شدا هێشتاش كه‌م و كوڕی و خه‌ونى تریان ماوه‌ بیهێننه‌ دى .

هه‌ر بۆیه‌ كۆمه‌ڵگاى كورده‌وارى له‌م قۆناغه‌دا كه‌ زۆرێك له‌ پێداویستیه‌كانى چه‌سپاندنى ڕێبازى سۆشیال دیموكراتى مسۆگه‌ر نه‌كردووه‌، به‌ڵام زۆرینه‌ ئه‌و ڕێبازه‌یان قبوڵه‌و هه‌وڵى چه‌سپاندن و پیاده‌كردنیشى ده‌ده‌ن كه‌ ئه‌مه‌ بۆ خۆی كارێكى گه‌لێك گرنگه‌ كه‌ ڕێبازێك ببێته‌ به‌رنامه‌و میتۆدى كاركردن و هه‌وڵى زیاتریشى بۆ بدرێت .

سه‌ره‌ڕاى هه‌موو ئاسته‌نگه‌ سیاسی و ئابورى و كۆمه‌ڵایه‌تیه‌كانیش كه‌ ڕووبه‌ڕووى ده‌سه‌ڵات و كۆمه‌ڵگاى كورده‌وارى ده‌بێته‌وه‌ وه‌ك هه‌رێمێك له‌چوراچێوه‌ى عێراقێكى فیدڕاڵدا، له‌سه‌ر ئاستى ناوخۆی كوردستان و عێراق و وڵاتانى ناوچه‌كه‌و ته‌نانه‌ت زلهێزه‌كانیش. كورد له‌سه‌رهه‌موو ئاسته‌كان خه‌باتى بێوچان ده‌كات بۆ تێپه‌ڕاندنى ئه‌م قۆناغه‌ و په‌ڕینه‌وه‌ بۆ قۆناغێكى باڵاتر . وه‌ك ئاسته‌كانى :-

1. له‌سه‌ر ئاستى كوردستان 

* ئاشكرایه‌ ئاڕاسته‌ى سیاسى كۆمه‌ڵگاى كورده‌وارى دابه‌شبۆته‌ سه‌ر چه‌ندین گروپ و پارتى سیاسی گه‌وره‌ و بچوك هه‌ر له‌پارتى نیشتمانى و نه‌ته‌وه‌یی و عیلمانی و ئیسلامیه‌وه‌، كه‌ هه‌موانیان له‌ململانێیه‌كى نه‌بڕاوه‌ى حیزبیانه‌ى خۆیاندان و هه‌وڵى به‌ده‌ستهێنان و كۆكردنه‌وه‌ى جه‌ماوه‌رى زیاتر ده‌ده‌ن بۆ خۆیان .

به‌ڵام دیاترین دووپارتى سیاسی ده‌سه‌ڵاتدار له‌دواى ڕاپه‌ڕینى ساڵى 1991 وه‌ بریتین له‌یه‌كێتى نیشتیمانى كوردستان و پارتى دیموكراتى كوردستان، كه‌ سه‌ره‌ڕاى شه‌ڕه‌كانى ناوخۆو دووكه‌رتبوونى ئیداره‌و دواتر ئاساییكردنه‌وه‌ى بارودۆخه‌كان و ڕووخاندنى ڕژێمى به‌عس و هه‌ڵبژاردنه‌وه‌ى په‌رله‌مان و ئه‌نجومه‌نى پارێزگاكان و یه‌كگرتنه‌وه‌ى حكومه‌تى هه‌رێم دواى ده‌ ساڵ دووكه‌رت بوون و ئیمزاكردنى ڕێكه‌وتنامه‌ى ستراتیژى نێوانیان، هێشتا ململانێى حیزبایه‌تى ده‌كه‌ن و متمانه‌یه‌كى ته‌واو  و ساغ و سه‌لیم له‌نێوانیاندا دروست نه‌بووه‌ و له‌زۆر مه‌سه‌له‌شدا كۆك و ته‌باشنین. 
 * له‌سه‌ر ئاستى حكومه‌ت تائێستا به‌ڕواڵه‌ت یه‌كیان گرتۆته‌وه‌و سێ وه‌زاره‌تى گرنگى " ناوخۆو دارایی و پێشمه‌رگه‌ " یه‌كیان نه‌گرتۆته‌وه‌ .

* له‌سه‌ر مه‌سه‌له‌ى ئاوه‌دانكردنه‌وه‌و دابه‌شكردنى بودجه‌و پ.م  و ئه‌منى جیاوازى بیرو بۆچونیان هه‌یه‌ . 

* ده‌رباره‌ى مه‌سه‌له‌ى كه‌ركوك و چۆنێتى ئیداره‌دانى و چاره‌سه‌ركردنى كێشه‌كان تیایدا بیرو بۆچونى جیاوازیان هه‌یه‌.

* ده‌رباره‌ى په‌یوه‌ندیه‌كان له‌گه‌ڵ توركیا و ئێران و سوریا و حكومه‌تى ناوه‌ند بیروڕایان جیاوازه‌ .

* له‌سه‌ر مه‌سه‌له‌ى pkk به‌هه‌مان شێوه‌ دووڕای جیاوازیان هه‌یه‌.

* له‌سه‌ر مه‌سه‌له‌ى گازو نه‌وت بیروڕای جیاوازیان هه‌یه‌.

به‌م شێوه‌یه‌ ناته‌بابوونى ئه‌م دوو پارته‌ گه‌وره‌یه‌ ڕۆڵ و كاریگه‌رى گه‌وره‌ى كردۆته‌ سه‌ر هه‌موو بواره‌كانى ژیانى كۆمه‌ڵگاى كورده‌وارى و له‌م قۆناغه‌داو به‌شه‌قى زه‌مانه‌ تاڕاده‌یه‌ك ئه‌م یه‌كێتی و یه‌كگرتووه‌  ڕووكه‌شه‌ى كابینه‌ى حكومه‌ت و گوتارو هه‌ڵوێستیان بۆته‌ زامنى پاراستنى یه‌كڕیزى كۆمه‌ڵگاى كورده‌وارى له‌به‌رامبه‌ر مه‌ترسیه‌كانى ده‌ره‌وه‌دا كه‌ پێویسته‌ زۆر زیاترو جدیانه‌تر ده‌ست بگرن به‌ئه‌ڵقه‌ى ئه‌و یه‌كێتیه‌وه‌و زیاتر پته‌وتر و چه‌سپاوترى بكه‌ن .

2. له‌سه‌ر ئاستى عێراق

له‌سه‌ر ئاستى عێراق كێشه‌كانى كورد زۆرترن ، چونكه‌ ئه‌گه‌ر جاران به‌رامبه‌ر یه‌ك دوژمن كه‌ ئه‌ویش ڕژێمى به‌عسى سه‌دامى بوو ده‌جه‌نگاو دوژمنێكى ئاشكراو دیار بوو، به‌ڵام له‌ئێستاداو له‌سایه‌ى دیموكراسیه‌ت و هه‌ڵبژاردن و په‌رله‌مان و حكومه‌ت و ده‌ستورى هه‌میشه‌یدا چه‌ندین دوژمن به‌ماف و داواكاریه‌ ڕه‌واكانى كورد سه‌ریان هه‌ڵداوه‌و ته‌نانه‌ت دۆسته‌كانى دوێنێى ئۆپۆزسیۆن كه‌ له‌سه‌ر خاكى كوردستان ده‌ژیان و خه‌باتیان ده‌كرد ئێستا ئه‌وانیش كه‌وتونه‌ته‌ دژایه‌تى كردنى داواكاریه‌كانى كورد.

وڵاتى عێراق له‌سه‌ره‌تاى دروستبوونیه‌وه‌ به‌زۆر لێكنراوه‌ به‌یه‌كه‌وه‌و به‌حه‌زو ئاره‌زو ویستى پێك هاته‌كانى نه‌بووه‌،له‌عه‌ره‌ب و كوردو توركومان و ئاشورى و سونه‌و شیعه‌و ئیسلام و مه‌سیحى و ....هتد، ئه‌م هه‌موو پێكهاته‌ جیاوازانه‌ كه‌ ته‌نها خودایان یه‌كه‌و هیچ خاڵێكى هاوبه‌ش كۆیان ناكاته‌وه‌ و به‌زۆر له‌بۆته‌قه‌ى ده‌وڵه‌تى عێراقیدا پێكه‌وه‌ لكێنراون و له‌سایه‌ى ڕژێمه‌ تاكڕه‌و وكۆنه‌په‌رست و شۆڤێنیه‌كانى كه‌مینه‌ى سونه‌ى عه‌ره‌بیدا له‌ماوه‌ى هه‌شتاودووساڵی ته‌مه‌نیدا به‌ئاگرو ئاسن مامه‌ڵه‌یان له‌گه‌ڵداكراوه‌و سه‌ركوتكراون، به‌ڵام له‌ئێستاى عێراقى نوێدا هه‌موان داواى مافى خۆیان ده‌كه‌ن له‌ده‌سه‌ڵات و ئیمتیازاته‌كاندا .

ئاشكرایه‌ زۆرینه‌ى دانیشتوانى عێراق نزیكه‌ى له‌ 60% عه‌ره‌بى شیعه‌ن و له‌ 20% سونه‌ى عه‌ره‌ب و له‌ 17% كوردو له‌ 3% توركومان  و ئاشورى و مه‌سیحین .

به‌م شێوه‌یه‌ هیچ كاتێك ناتوانرێت ده‌سه‌ڵاتێكى یه‌كگرتویی نیشتمانى بێته‌دى كه‌ هه‌موو لایه‌ك لێی ڕازی بێت، چونكه‌ عه‌ره‌بى سونه‌و شیعه‌ دوژمنایه‌تى و ناته‌باییه‌كى مێژوویان هه‌یه‌و ئه‌سته‌مه‌ به‌ئاسانى له‌گه‌ڵ یه‌كدا پێك بێن، كوردیش له‌گه‌ڵ عه‌ره‌ب و توركومان و .. هتد به‌هه‌مان شێوه‌ .

هه‌موانیشیان پێكه‌وه‌ دژى مافه‌كانى كورد ده‌جوڵێنه‌وه‌، بۆیه‌ خه‌باتى دیموكراسی كورد گه‌لێك زه‌حمه‌ته‌ له‌خه‌باتى چه‌كدارى و شۆڕشه‌كانى .

لێره‌شدا ئه‌م هێزو پارته‌ سیاسیانه‌ى سه‌ر گۆڕه‌پانى عێراق به‌ته‌نها هه‌ر خۆیان نین، به‌ڵكو پشت و په‌ناى ناوچه‌یی و ده‌ره‌كیشیان له‌ پشته‌، ئه‌وه‌تا شیعه‌ى عه‌ره‌ب وڵاتى ئێران و سونه‌ى عه‌ره‌ب وڵاتانى سونه‌ مه‌زهه‌بى عه‌ره‌ب و شۆڤێنیه‌كانیان له‌پشته‌و توركومانه‌كان وڵاتى توركیا و مه‌سیحیه‌كانیش وڵاتانى مه‌سیحیه‌تى دونیایان له‌پشته‌، بۆیه‌ پاڵپشتێكى سیاسی و ئابورى و مه‌عنوی گه‌وره‌یان هه‌یه‌، به‌ڵام ته‌نها كورد بێ پشت و په‌نایه‌كى ڕاسته‌قینه‌ى به‌هێزه‌ كه‌ هه‌مو كات ته‌نها سروشت و شاخه‌كان و جه‌ماوه‌ره‌ سته‌م دیده‌كه‌ى خۆی و ڕه‌وایى مه‌سه‌له‌كه‌ى مایه‌ى خۆڕاگرى و به‌رده‌وام بونى بون  كه‌ئه‌مه‌ش زۆر جاران سه‌ركه‌وتوو نه‌بووه‌ .

كورد زۆر جار خۆی خستۆته‌ چوارچێوه‌ى به‌رژه‌وه‌ندى و سیاسه‌ته‌كانى زلهێزه‌كانى ئه‌مریكاو به‌ریتانیاوه‌ به‌مه‌به‌ستى په‌یداكردنى پشت و په‌نایه‌ك، به‌ڵام ئه‌و زلهێزانه‌ به‌رژه‌وه‌ندى خۆیان له‌سه‌رو به‌رژه‌وه‌ندى كورده‌وه‌ داناوه‌و ته‌نها بۆ زه‌مه‌نێكى دیاریكراو و ڕاگرتنى به‌ڵانسى هاوكێشه‌ سیاسیه‌كان هه‌ندێ جار پاڵپشتیان له‌داواكارى و مه‌سه‌له‌ى كورد ده‌كه‌ن .

ئه‌وه‌تا له‌ئێستادا له‌مه‌سه‌له‌ى ناكۆكى توركیا و pkk دا ڕاسته‌ ئه‌مریكا پشتى ته‌واوى كوردى به‌رنه‌داوه‌، به‌ڵام به‌ئاشكراو به‌نهێنى له‌گه‌ڵ توركیادا هاوڕاو هاوهه‌ڵوێسته‌ دژى pkk وبه‌تیرۆریستى داده‌نێت و ئه‌و سستى و خاوبونه‌وه‌ و ساردیه‌ى كه‌ له‌نێوان توركیاو ئه‌مریكادا دروستببوو له‌سه‌ر ڕێگه‌نه‌دانى توركیا به‌هاتنه‌ ناوه‌وه‌ى سوپاى ئه‌مریكا بۆ ناو عێراق له‌ساڵى 2003 دا له‌ئێستادا گه‌رم و گوڕتر بۆته‌وه‌و ئه‌مه‌ش له‌سه‌ر حسابى په‌یوه‌ندیه‌كانى ئه‌مریكا و كورد بووه‌ .

دژایه‌تى و ناڕه‌زایی هه‌موو پارت و گروپه‌ سیاسی و مه‌زهه‌بی و شۆڤێنیه‌كانى ناوعێراق بۆ كوردو داواكاریه‌كانى له‌وه‌دا خۆی ده‌بینێته‌وه‌ كه‌:-

* ناڕازین له‌سه‌ر دیاریكردنى بودجه‌ى حكومه‌تى هه‌رێم به‌ڕێژه‌ى 17% و داواى كه‌مكردنه‌وه‌ى ده‌كه‌ن بۆ 13%.

*ناڕازین له‌سه‌ر دیاریكردنى بودجه‌ى هێزى پێشمه‌رگه‌ كه‌ بخرێته‌ سه‌ر وه‌زراتى به‌رگرى عێراق .

* دژایه‌تى هه‌موو كۆمپانیا نه‌وتیه‌كان ده‌كه‌ن كه‌ گرێبه‌ستى نه‌وتیان له‌گه‌ڵ حكومه‌تى هه‌رێمدا ئیمزاكردووه‌ .

* دژایه‌تى جێبه‌جێكردنى ماده‌ى 140 ى ده‌ستور ده‌كه‌ن كه‌ ڕێگه‌ ده‌دات به‌گه‌ڕانه‌وه‌ى شارى كه‌ركوك و هه‌موو جێگه‌ دابڕاوه‌كانى ترى هه‌رێمى كوردستان .

*داواى گۆڕانكارى له‌ده‌ستوردا ده‌كه‌ن به‌مه‌به‌ستى هه‌ڵوه‌شاندنه‌وه‌ى سیسته‌مى فیدڕاڵى له‌ عێراقدا كه‌ ته‌نها مه‌به‌ستیان نه‌هێشتى ئه‌م ده‌سه‌ڵات و هه‌رێمه‌ ئازادو دیموكراسیه‌ى كوردستانه‌ .

3 . له‌سه‌ر ئاستى وڵاتانى ناوچه‌كه‌ 

ئاشكرایه‌ كورد له‌ساڵى 1916 وه‌ گیرۆده‌ى ده‌ستى وڵاتانى ناوچه‌كه‌یه‌ كه‌ دابه‌ش بۆته‌ سه‌ریان له‌ ( توركیا و ئێران و عێراق و سوریا)  له‌گه‌ڵیشیاندا وڵاتانى ترى عه‌ره‌بى و ئیسلامى .

كه‌ هه‌موانیان دژى ماف و مه‌سه‌له‌ ڕه‌واكه‌ى كورد بوون و چه‌ندین ڕێكه‌وتنامه‌ى ئاشكراو نهێنیان دژى كوردو شۆڕشه‌كانى ئیمزا كردووه‌ هه‌ر له‌ڕێكه‌وتنامه‌ى " سه‌عد ئابادو حیلفى به‌غدادو ڕێكه‌وتنامه‌ى جه‌زائیر  .. هتد " .

به‌م شێوه‌یه‌ كوردو كوردستان بۆته‌ دوورگه‌یه‌كى داخراو وچوارده‌وردراو به‌دوژمنه‌كانى و به‌هیچ شێوه‌یه‌ك ڕێگه‌ ناده‌ن كه‌ سه‌ربه‌خۆی و ئازادى به‌ده‌ست بهێنێت، به‌دڵنیایش ئه‌م حاڵه‌ته‌ى كورد به‌رده‌وام ده‌بێت تا ئه‌و وڵاتانه‌ به‌و گه‌وره‌یی و به‌هێزیه‌ى ئێستایان بمێننه‌وه‌ .

بۆیه‌ كورد ته‌نها به‌رژه‌وه‌ندى له‌گه‌ڵ وڵاته‌ زلهێزه‌كان و به‌تایبه‌تیش ئه‌مریكادایه‌ بۆ ئه‌وه‌ى هاوبه‌ش و هاوكار بێت له‌گه‌ڵیدا بۆ ڕووخان و گۆڕینى ئه‌و ڕژێمانه‌، ئه‌ویش له‌ چوارچێوه‌ى " پڕۆژه‌ى ڕۆژهه‌ڵاتى ناوه‌ڕاستى گه‌وره‌ یان نوێ" دا كه‌ مه‌به‌ست لێك هه‌ڵوه‌شانى وڵاته‌ گه‌وره‌كانى ناوچه‌كه‌یه‌و دروستبوونى فه‌وزایه‌، له‌ئه‌نجامیشدا سه‌ر له‌نوێ بونیاتنانه‌وه‌ى ناوچه‌كه‌یه‌ به‌ویست و ئیراده‌ى ئه‌مریكا ، كه‌ ده‌بێت كورد له‌م گۆڕانكاریانه‌دا سوود  و قازانجى ده‌سكه‌وێت كه‌ ئه‌ویش چاوه‌ڕوان ده‌كرێت له‌چه‌ند ده‌یه‌ساڵێكى تردا ڕووبدات .

* توركیا له‌ئێستادا به‌ناوى دژایه‌تیكردنى تیرۆریستى pkk  و پشتیوانى توركومانه‌وه‌ ده‌ستوه‌رده‌داته‌ كاروبارى ناوخۆی كوردستان و عێراقه‌وه‌، به‌ڵام مه‌رامى شاراوه‌ى بریتیه‌ له‌ گێڕانه‌وه‌ى ویلایه‌تى موسڵ به‌شارى كه‌ركوكیشه‌وه‌ كه‌ ده‌وڵه‌مه‌نده‌ به‌نه‌وت و كانزا، به‌ڵام ئه‌و كاره‌ له‌م سه‌رده‌مى به‌جیهانیبونه‌دا كارێكى هه‌روا سانا نیه‌، به‌تایبه‌تیش له‌كاتى بوونى ئه‌مریكا له‌ناوچه‌كه‌دا.

توركیا ئێستاش خه‌ونى ڕابه‌رایه‌تیكردنى دونیاى ئیسلامى و ڕۆژهه‌ڵاتى ناوه‌ڕاستى له‌سه‌ردایه‌و گه‌ره‌كیشێتى زه‌مان و ده‌سه‌ڵاتى خه‌لیفه‌ عوسمانیه‌كان زیندو بكاته‌وه‌، به‌ڵام ئه‌وه‌ كارێكى مه‌حاڵه‌ له‌ئێستاى دونیاى دیموكراسیه‌ت و ئابورى ئازادا.

* ئێران به‌ناوى دژایه‌تى پژاكه‌وه‌ هانى گروپه‌ توندڕه‌وه‌ ئیسلامیه‌كان ده‌دات دژى كوردستان و ده‌ستكه‌وته‌كان و له‌عێراقیشدا پاڵپشتى هه‌موو گروپه‌ شیعه‌كان ده‌كات و ئه‌ویش ستراتیژیه‌تى خۆی هه‌یه‌ له‌عێراق به‌تایبه‌تى و ناوچه‌ى كه‌نداو  و ڕۆژهه‌ڵاتى ناوه‌ڕاستدا له‌سوریا و لوبنان و فه‌له‌ستین به‌گشتى .

له‌ئێستادا كێشه‌ى كوره‌ ئه‌تۆمیه‌كانى بۆته‌ مه‌سه‌له‌ى گه‌رم و گوڕى ڕۆژو خاڵی ڕوو به‌ڕوو بوونه‌وه‌ى له‌گه‌ڵ ئه‌مریكاو ئه‌وروپادا كه‌ ئێران بۆته‌ گه‌وره‌ترین زلهێزى ناوچه‌كه‌ كه‌ مه‌ترسی خستۆته‌ سه‌ر ئیسرائیل و وڵاته‌ هاوپه‌یمانه‌كانى ئه‌مریكاو به‌رژه‌وه‌ندیه‌ ڕاسته‌وخۆكانى ئه‌مریكاش له‌ناوچه‌كه‌و دونیاشدا، بۆیه‌ وازهێنان له‌ئێران ماناى شكستى ئه‌مریكاو ستراتیژیه‌ته‌كه‌یه‌تى له‌ناوچه‌كه‌دا، به‌تایبه‌تیش كه‌ ڕوسیا و چین به‌ئاشكرا و به‌نهێنى پشتگیرى ئێران ده‌كه‌ن .

* ووڵاتانى عه‌ره‌بى سونه‌ش، پشتیوانى گه‌وره‌ى سیاسی و ئابورى سونه‌ى عه‌ره‌بن و هه‌موو هه‌وڵیان گێڕاوه‌نه‌وه‌یانه‌ بۆ سه‌ر ده‌سه‌ڵاتى حوكم ئه‌ویش به‌پاڵپشتى كۆنه‌ به‌عسیه‌كان و شۆڤێنیه‌كان و حیزبه‌ ئیسلامیه‌ سونه‌كان، به‌ڵام ئه‌م كاره‌ش زه‌حمه‌ته‌ له‌عێراقى نوێدا، چونكه‌ كوردو شیعه‌ زیاتر نزیكن له‌یه‌كه‌وه‌ وه‌ك له‌سونه‌، چونكه‌ هه‌ردوو لایان ئازارو مه‌ینه‌تى و چه‌وسانه‌وه‌ى زۆریان چه‌شتووه‌ به‌ده‌ست سونه‌كانه‌وه‌ .هه‌ربۆیه‌ش ئه‌م وڵاتانه‌ دژى داواكارى و مافه‌كانى كوردن و هه‌میشه‌ داواى پارێزگارى و پاراستنى یه‌ك و یه‌كگرتووى خاك و گه‌لانى عێراق ده‌كه‌ن .

* له‌سه‌ر ئاستى په‌یوه‌ندیه‌كانى ئه‌مریكاو به‌ریتانیاو زلهێزه‌كان ڕاسته‌ كورد له‌دواى ڕاپه‌ڕینى ساڵى 1991 وه‌ گه‌لێك ده‌سكه‌وتى گه‌وره‌ى وه‌ده‌ست هێناوه‌ به‌هۆی پشتیوانى كردنى ئه‌مریكاو به‌ریتانیاو وڵاتانى تر، به‌ڵام ئه‌م هاوكارى و پشتگیریكردنه‌ به‌زۆری له‌ڕووى مافى مرۆڤه‌وه‌ بووه‌ نه‌ك پشتگیریه‌كى سیاسی و ئابورى و سه‌ربازى.. هتد.ڕاسته‌ له‌ ئێستادا به‌هۆى بونیان و ده‌سه‌ڵاتیان له‌ عێراقدا كورد ده‌سكه‌وتى سیاسى و ئابورى و سه‌ربازیشى به‌ده‌ست هێناوه‌  به‌ڵام ئه‌وان هه‌میشه‌ به‌رژه‌وه‌ندیه‌كانى خۆیان خستۆته‌ سه‌رو به‌ژره‌وه‌ندیه‌كانى كوردو مه‌سه‌له‌كه‌یه‌وه‌و تائێستاش هه‌روا مامه‌ڵه‌یان كردووه‌، كوردیان ته‌نها وه‌ك و كارتێكى گوشار له‌زه‌مه‌ن و زه‌مینه‌ى پێویستى خۆیاندا به‌كار هێناوه‌ له‌ناو گه‌مه‌ سیاسیه‌كاندا.
به‌ڵام كوردیش چارى نیه‌ و له‌وان زیاتر پشت و په‌ناى نیه‌،بۆیه‌ هه‌ر ڕێگه‌ى دۆستایه‌تى و نزیكبوونه‌وه‌ى له‌گه‌ڵ ئه‌واندا هه‌یه‌، و ده‌بێت تابتوانێتیش زیاتر په‌یوه‌ندى و دۆستایه‌تى و هاوپه‌یمانى خۆی له‌گه‌ڵیاندا تۆخ بكاته‌وه‌و به‌هێزى بكات،به‌پێچه‌وانه‌وه‌ ئه‌و ده‌سكه‌وتانه‌شى به‌ده‌ست هاتوون له‌ده‌ست ده‌ده‌ین، كورد له‌مێژووى خه‌باتى خۆیدا هه‌میشه‌ به‌هۆی باش نه‌خوێنده‌وه‌  وهه‌ڵسه‌نگاندنى هه‌ڵه‌و ناڕاستى هاوكێشه‌ى هێزو به‌ڵانسه‌كان كه‌وتۆته‌ به‌ره‌ى دۆڕاوى جه‌نگ و ململانێكانه‌وه‌و هه‌ر بۆیه‌ش خه‌باته‌كه‌ى نه‌گه‌یشتۆته‌ ئه‌نجام،به‌ڵام خۆشبه‌ختانه‌ له‌ئێستادا له‌به‌ره‌ى سه‌ركه‌وتودایه‌و به‌رژه‌وه‌ندیه‌كانى جووته‌ له‌گه‌ڵ به‌رژه‌وه‌ندیه‌كانى زلهێزه‌كان و به‌تایبه‌تیش ئه‌مریكادا .

*بۆیه‌ ئه‌م هه‌موو ڕێگریه‌و به‌ربه‌ستانه‌ بونه‌ته‌ هۆی خاوبوونه‌وه‌و ئاسایی پێشكه‌وتن و گه‌شه‌كردنى دیموكراسیه‌ت و بنه‌ماكانى له‌كۆمه‌ڵگاى كورده‌واریداو ئه‌مه‌ش كاریگه‌رى ده‌بێت له‌سه‌ر باش جێبه‌جێكردن و پیاده‌كردنى ڕێبازى سۆشیال دیموكرات .

به‌ڵام كاروانى خه‌باتى سۆشیالیستانه‌و دیموكراتیانه‌ى كۆمه‌ڵگاى كورده‌وارى كه‌وتۆته‌ سه‌ر سكه‌ى ڕاست و دروستى خۆی و نه‌ده‌سه‌ڵات و نه‌جه‌ماوه‌ریش ڕێگه‌ ناده‌ن كه‌ ئه‌و كاروانه‌ى خه‌بات بوه‌ستێنرێت یان بگه‌ڕێته‌وه‌ دواوه‌، كه‌ ئه‌مه‌ش خاڵى گه‌ش و پرشنگداره‌ و هیواو خواستى زۆرینه‌ى جه‌ماوه‌ریشه‌ و هه‌ر بۆیه‌ش ئومێد و ئاسۆكانى ئاینده‌ش ڕوونده‌رده‌كه‌ون وده‌گه‌شێنه‌وه‌.

*

*

*

*

*

*

یه‌كێتى نیشتیمانى كوردستان و په‌سه‌ندكردنى ڕێبازى سۆشیال دیموكرات

وه‌ك ئاشكرایه‌ (( یه‌كێتى نیشتیمانى كوردوستان))  له‌سه‌ره‌تاى دامه‌زراندنیه‌وه‌ به‌بیرو بۆچونێكى نوێی سه‌رده‌میانه‌ هاته‌ له‌دایك بوون، به‌وه‌ى كه‌له‌ سێ باڵى سه‌ره‌كى پێك هاتبوو له‌ یه‌كه‌م" كۆمه‌ڵه‌ى ڕه‌نجده‌رانى كوردستان" كه‌ له‌ساڵى 1970 وه‌ دامه‌زرابوو وه‌ كۆمه‌ڵه‌یه‌كى چه‌پى ماركس لینینى بوو وه‌ باڵی گه‌وره‌و به‌هێزى ناو یه‌كێتى  بوو،  دووه‌م " یه‌كێتى شۆڕشگێڕانى كوردستان" و سێیه‌میش " هێڵى گشتى" كه‌ كه‌سانى شۆڕشگێڕو نیشتیمان په‌روه‌رو دیموكرات خوازبوون ،كه‌ هه‌ریه‌كه‌یان خاوه‌ن به‌رنامه‌و بیرو بۆچوون و ڕێكخستن و په‌یڕه‌وى سه‌ربه‌خۆى خۆیان بوون، له‌ماوه‌ى ساڵانى 1975 _ 1991 له‌ژێر چه‌ترى یه‌كێتى نیشتیمانى كوردستاندا درێژه‌یان به‌كارى ڕێكخراوه‌یی و چه‌كدارى خۆیان ده‌داو هه‌موانیان پێكه‌وه‌و هه‌ریه‌كه‌یان به‌قه‌باره‌ى خۆی چالاكى و كارى سیاسی و چه‌كداریان ئه‌نجامده‌داو ناتوانرێت كه‌ ڕۆڵى هیچ لایه‌كیان پشتگوێ بخرێت و كه‌نارگیربكرێت له‌گه‌شه‌كردن و گه‌وره‌بوونوكاریگه‌ربونى یه‌كێتى، به‌ڵكو به‌خه‌باتى هه‌موانیان یه‌كێتیان گه‌یانده‌ ئه‌م ڕۆژه‌و هه‌موو ڕۆژگاره‌ سه‌خت و دژواره‌كانیان تێپه‌ڕاندو توانیان له‌دواى ڕاپه‌ڕینى به‌هارى ساڵى 1991 ى گه‌له‌كه‌مان، وه‌ك وه‌ڵامدانه‌وه‌یه‌كى ژیرو واقیعبینانه‌و له‌ئه‌نجامى هه‌ڵسه‌نگاندنى وردو زانستیانه‌و خوێندنه‌وه‌یه‌كى بابه‌تیانه‌ بۆ ڕووداو پێشهاته‌كانى ناوچه‌كه‌و دونیاش، یه‌كێتى نیشتیمانى كوردستان یه‌كه‌م كۆنگره‌ى خۆی به‌ست له‌ 27/1  تا 14/2/1992 له‌شاره‌كانى سلێمانى و هه‌ولێرو تیایدا چه‌ند بڕیارێكى گرنگ درا، له‌وانه‌ یه‌كه‌میان په‌سه‌ندكردنى یه‌ك به‌رنامه‌و په‌یڕه‌و بۆ هه‌رسێ باڵه‌كه‌و ئیدى سه‌رده‌مى سێ ڕێكخراوى نه‌ماو ته‌نها یه‌كێتى نیستیمانى كوردستان مایه‌وه‌و هه‌موان له‌سایه‌یدا كاریان ده‌كرد، دووه‌میان په‌سه‌ندكردنى ڕێبازى سۆشیال دیموكرات بوو وه‌ك به‌رنامه‌ى كارى داهاتووى  یه‌كێتى ، كه‌ لێره‌شدا دیارده‌ى فره‌مینبه‌رى هاته‌ بون و به‌مه‌ش یه‌كێتى نیشتیمانى كوردستان بووه‌ ڕێكخراوێكى پان و پۆڕو فراوانى سه‌رجه‌م چین و توێژه‌كان  و بوار له‌به‌رده‌م هه‌مواندا كرایه‌وه‌ بۆ درێژه‌دان به‌خه‌بات و جێبه‌جێكردنى به‌رنامه‌و بیرو ڕاكانى له‌چوارچێوه‌ى سیاسه‌تى گشتى یه‌كێتیدا .

كه‌ ئه‌م دوو بڕیاره‌ زێده‌گرنگ بوون بۆ ناوخۆی یه‌كێتى  و كاریگه‌رى گه‌وره‌شیان هه‌بوو له‌سه‌ر زۆربه‌ى پارت و ڕێكخراو وگروپه‌ سیاسیه‌كانى سه‌ر گۆڕه‌پانى كوردستان به‌وه‌ى كه‌ ئه‌وانیش كه‌وتنه‌ خۆ بۆ یه‌كگرتنه‌وه‌و گۆڕانكاری له‌به‌رنامه‌و په‌یڕه‌وى ناوخۆیاندا . به‌هه‌مان ئاڕاسته‌ش یه‌كێتى نیشتیمانى كوردوستان له‌ 21/ 1/1993دا كۆبونه‌وه‌یه‌كى فراوانى به‌ست,سه‌باره‌ت به‌یه‌ك بوون و یه‌كگرتنه‌وه‌ى حیزب و ڕێكخراو وگروپه‌ چه‌پ و سۆشیالیست و دیموكراته‌كانى كوردوستان له‌گه‌ڵ یه‌كێتیدا.به‌ئاماده‌بوونى ئه‌ندامانى سه‌ركردایه‌تى و جێگرى سه‌ركردایه‌تى و ئه‌ندامانى مه‌كته‌به‌كان و مه‌ڵبه‌نده‌كان و به‌گشتى ده‌نگ بڕیارى یه‌ك بوون په‌سه‌ند كرا.هه‌ر له‌هه‌مان كۆنگره‌ى یه‌كه‌میدا و له‌یه‌كه‌م خاڵى ئامانجه‌ گشتیه‌كانیدا دیاریكردوه‌كه‌(( یه‌كێتى خه‌بات ده‌كات له‌ پێناوى دیموكراسى و ئازادى و یه‌كسانیدا.دژى دیكتاتۆرى و جه‌نگ و داگیركردن و ده‌ست درێژى , دژى چه‌وسانه‌وه‌ى نه‌ته‌وه‌یى و چینایه‌تى و دینى , دژى پێشێلكردنى مافى مرۆڤ ,دژى شۆڤێنیزم و كۆنه‌په‌رستى و تیرۆر, له‌پێناوى مافى چاره‌ى خۆنوسین و هاوكارى و پێكه‌وه‌ ژیانى گه‌لان به‌ ئاشتى و ته‌بایى )). به‌هه‌مان شێوه‌ له‌خاڵى چواره‌مى ئامانجه‌ گشتیه‌كانیدا دیاریكردوه‌ كه‌ ((ئامانجى دواڕۆژى یه‌كێتى پێكهاتنى كۆمه‌ڵێكى سۆشیالیستى دیموكراتیه‌ له‌كوردوستاندا)).1 وه‌ك خۆ گونجاندنێك له‌گه‌ڵ سه‌رده‌مه‌ نوێیه‌كه‌ى دواى ڕووخانى بلۆكى سۆشیالیستى و لێكهه‌ڵوه‌شاندنه‌وه‌ى یه‌كێتى سۆڤێتى جاران و هه‌ڵكردنى باهۆزى دیموكراسیه‌ت كه‌ دونیاو ناوچه‌كه‌شى گرته‌وه‌و جیهانێكى نوێ به‌سیسته‌مێكى نوێ هاته‌ ئاراوه‌ كه‌ ئه‌مریكاى ڕابه‌رى سه‌رمایه‌دارى و به‌ته‌نهاو تاك جه‌مسه‌رى ئه‌م سیسته‌مه‌ نوێیه‌ى سه‌پاند له‌سایه‌ى به‌جیهانى بوونى دونیادا، دونیا بووه‌ گوندێكى بچوكى هاوچه‌رخ له‌سایه‌ى داهێنانه‌ گه‌وره‌كانى ته‌كنه‌لۆژیاى ژماره‌یی له‌كۆمپیوته‌رو ئه‌نته‌رنێت و مۆبایل  .. هتد .

له‌لایه‌كى تریشه‌وه‌ ئه‌م دوو بڕیارو هه‌ڵوێسته‌ى یه‌كێتى وه‌ك وه‌ڵامدانه‌وه‌یه‌كى واقعبینانه‌ش بوو بۆ قۆناغ و سه‌رده‌مه‌كه‌ى نه‌وه‌ده‌كانى سه‌ده‌ى بیسته‌م، كه‌ تیایدا دروشمى دیموكراسی و مافه‌كانى مرۆڤ بوونه‌ دوو دروشمى زۆر گه‌وره‌و پیرۆز كه‌ هه‌موان هه‌وڵى به‌دیهێنان و به‌رجه‌سته‌كردنیان ده‌دان .

ده‌یه‌كانى نه‌وه‌دى سه‌ده‌ى ڕابردوو سه‌رده‌مى هێزو تواناو باڵاده‌ستبوونى ڕێكخراو و پارته‌ سیاسیه‌ سۆشیال دیموكراته‌كان بوو له‌ئه‌وروپاداو به‌جۆرێك له‌زۆربه‌ى وڵاتانى وه‌ك " ئه‌ڵمانیا و فه‌ره‌نسا و ئیتاڵیا و ئیسپانیا و سویدو نه‌رویج و به‌لجیكا و نه‌مسا و سویسرا و  .. هتد" بوونه‌ پارتى ده‌سه‌ڵاتدار یان پارتى گه‌وره‌ى ئۆپۆزسیۆن .

به‌مه‌ش ڕێكخراوى SI ئه‌نته‌رناسیوناڵى جیهانى زیاتر گه‌وره‌و كاریگه‌ر بوو له‌ئه‌نجامى هه‌ڵوه‌شانه‌وه‌ى بلۆكى سۆشیالیستى و داڕمانى سیسته‌مى سۆشیالیستى له‌به‌رامبه‌ر سیسته‌مى سه‌رمایه‌داریدا، جا بۆ پڕكردنه‌وه‌و هاوسه‌نگ كردنه‌وه‌ى ئه‌و باره‌ لاره‌،" سۆشیال دیموكرات" وه‌ك ڕێبازێكى میانڕه‌و و ناوه‌ند له‌نێوان سۆشیالیستیه‌كى وشك و برنگ و دۆگماو چه‌ق به‌ستودا كه‌بووه‌ مایه‌ى زیاتر كردنى هه‌ژاران و زیاتركردنى مه‌ینه‌تى و ناخۆشی و سه‌رگه‌ردانى و بێ به‌شكردنی هاوڵاتیان له‌خزمه‌تگوزاریه‌كانى ژیانى سه‌رده‌م و دواكه‌وتوویى زیاترى ئه‌و كۆمه‌ڵگایه‌نه‌ له‌لایه‌ك و له‌لایه‌كى تریشه‌وه‌ له‌به‌رامبه‌ر سیاسه‌ته‌ دڕنده‌و قێزه‌ون و بێ به‌زه‌ییه‌كانى سه‌رمایه‌داریشدا كه‌ته‌نها گرنگى ده‌داته‌ كه‌مینه‌یه‌ى زۆر كه‌مى كۆمه‌ڵگاو ده‌وڵه‌مه‌ندكردنیان و كۆكردنه‌وه‌ى سه‌رمایه‌ له‌لایان و له‌ولاشه‌وه‌ هه‌ژاركردنى زۆرینه‌ى كۆمه‌ڵگا له‌سایه‌ى ئازادى سیاسی و ئابورى و  .. هتد .

كه‌ له‌هه‌ردوو سیسته‌مه‌كه‌دا به‌هاى مرۆڤایه‌تى پێشێل و له‌گۆڕ نرا بوو، هه‌ر بۆیه‌ هاتنه‌ كایه‌ى ڕێبازێكى میانڕه‌وى سه‌رده‌میانه‌ى وه‌ك " سۆشیال دیموكرات" كارێكى گه‌لێ به‌جێ و گرنگ و پێویست بوو، بۆ ڕزگاركردنى دونیاى ناهاوسه‌نگ و نایه‌كسان و گۆڕینى به‌دونیایه‌كى زیاتر دیموكراسی و ئازادو یه‌كسان و پێكه‌وه‌ ژیان و كاركردن .

· لێره‌دا پرسیار ئه‌وه‌یه‌ یه‌كێتى بۆ ڕێبازى سۆشیال دیموكراتى په‌سه‌ند كرد وه‌ك به‌رنامه‌ى كارى داهاتووى؟

وه‌ك پێشتر باسمان لێوه‌كرد   یه‌كێتى  له‌ناوه‌ڕاستى هه‌شتاكانه‌وه‌ هه‌ستى به‌گۆڕانكارى و پێشبینیه‌كانى گۆڕانى دونیا ده‌كرد.

 له‌و ساته‌وه‌ى كه‌ له‌هه‌مان كاتدا له‌ناو یه‌كێتى سۆڤێتى جاران و له‌ناو خودى حیزبى شیوعى شۆڤیه‌تیشدا بیرو بۆچونى ئاوها هاته‌ ئاراوه‌ كه‌ ده‌بێت گۆڕانكارى به‌سه‌ر میتۆدو بنه‌ماكانى حیزب و ده‌وڵه‌تى سۆڤێتى و سۆشیالیستیدا بهێنرێت، ئه‌وه‌ بوو له‌ساڵى 1989 به‌ دواوه‌ كه‌ (( میخائیل گۆرباتشۆف )) بووه‌ سكرتێرى حیزبى شیوعى و سه‌رۆكى ده‌وڵه‌تیش پرۆژه‌ى"بیرۆسترۆیكا وگلاسنۆست "ى ڕاگه‌یاندو به‌مه‌ش بووه‌ سه‌رقافڵه‌یه‌ك بۆ گۆڕانكاریه‌كى گه‌وره‌ نه‌ك هه‌ر بۆ بلۆكى سۆشیالیستى، به‌ڵكو بۆ هه‌موو دونیاش به‌هه‌موو كیشوه‌رو وڵات و حیزب و كۆمه‌ڵگاكانیشه‌وه‌ .

هه‌ر بۆیه‌ش له‌كوردستانیشدا یه‌كێتى نیشتمانى وه‌ك ڕێكخراوێكى سیاسیى گه‌وره‌و كاریگه‌ر له‌سه‌ر گۆڕه‌پانى سیاسیى و چه‌كداریدا ده‌بوو به‌هه‌مان شێوه‌ به‌به‌رنامه‌یه‌كى زانستى و ورده‌وه‌ به‌سه‌ر بیرو بۆچونه‌كانى خۆیدا بچێته‌وه‌و به‌وردیش ئه‌و گۆڕانكارى و پێشهاتانه‌ بخوێنێته‌وه‌ و هه‌ڵیانبسه‌نگێنێت، و له‌هه‌وڵى به‌رده‌وامیشدا بووه‌ بۆ دروستكردنى په‌یوه‌ندى و خۆ تێكه‌ڵاوكردن و نزیك بوونه‌وه‌ له‌ڕێكخراوى SI، بۆ ئه‌مه‌ش ده‌بوو گۆڕانكارى له‌ هێڵى ڕێبازى سیاسی و ئابورى و كۆمه‌ڵایه‌تى خۆیدا چێ بكات بۆ گونجاندن و نزیك بوونه‌وه‌ له‌به‌رنامه‌ى سۆشیال دیموكراته‌كان .

به‌م شێوه‌یه‌ دواى په‌سه‌ندكردنى ئه‌و ڕێبازه‌ له‌كۆنگره‌ى یه‌كه‌مى خۆیدا هه‌نگاوێكى گه‌وره‌و واقیعبینانه‌ى به‌و ئاڕاسته‌یه‌ ناو هه‌ر له‌هه‌مان ساڵدا كه‌ یه‌كێتى وه‌ك ڕێكخراوێك به‌شدارى له‌كۆنگره‌ى  ئه‌نته‌رناسیوناڵدا كرد له‌ ئه‌ڵمانیادا له‌شارى به‌ڕلین به‌ڕێز مام جه‌لال داواى كرد كه‌ یه‌كێتى به‌ئه‌ندام وه‌ربگیرێت له‌ ڕێكخراوى ئه‌نته‌رناسیوناڵى جیهانیدا .ئه‌وه‌بوو دواى 10 ساڵ و له‌كۆنگره‌ى ساڵى 2002ى ڕێكخراوى ئه‌نته‌رناسیوناڵى جیهانی له‌مه‌غریب و له‌شارى كازابلانكا له‌ 3/5/2002 دا ) بڕیاردرا یه‌كێتى نیشتیمانى  كوردوستان وه‌ك ئه‌ندامى چاودێر وه‌ربگیرێت له‌و ڕێكخراوه‌دا. 2  و له‌ساڵى ( 2004 )یشدا بووه‌ ئه‌ندامى كاراى ئه‌و ڕێكخراوه‌، به‌مه‌ش یه‌كێتى نیشتیمانى كوردستان بووه‌ یه‌كێك له‌ ڕێكخراوه‌ سیاسیه‌كانى كوردستانى باشور كه‌ بووه‌ ئه‌ندامى كارا له‌ SI دا، له‌ئێستاشدا هه‌ردوو ڕێكخراوى خوێندكاران بووه‌ ئه‌ندامى كارا و ڕێكخراوى ئازادى لاوانیش بۆته‌ ئه‌ندامى چاودێر له‌ 28/1/2008 دا . به‌مه‌ش یه‌كێتى نیشتیمانى كوردستان چ له‌سه‌ر ئاستى كوردستان و عیراق چ له‌سه‌ر ئاستى ناوچه‌كه‌و دونیاش سه‌ركه‌وتنێكى گه‌وره‌ى به‌ده‌ستهێنا.

* گرنگى و كاریگه‌رى به‌ئه‌ندام بوون له‌ SI  دا له‌چی دایه‌؟ و یه‌كێتى نیشتیمانى و كۆمه‌ڵگاى كورده‌وارى چۆن سوود  و قازانجى لێ ده‌بینن؟ 

1. ئاشكرایه‌ ڕێكخراوى SI  له‌ئێستادا خاوه‌نى  174 ئه‌ندامى كاراو چاودێره‌ له‌ڕێكخراو پارت و گروپى سیاسی له‌سه‌ر ئاستى هه‌موو دونیادا و بۆته‌ دووه‌م ڕێكخراوى گه‌وره‌ى جیهانى له‌دواى ڕێكخراوى نه‌ته‌وه‌ یه‌كگرتوه‌كانه‌وه‌ .

2. SI به‌به‌رنامه‌و كارو ده‌ستكه‌وته‌كانى بۆته‌ ڕێكخراوێكى كاریگه‌ر له‌سه‌ر سیاسه‌تى دونیا و به‌هۆی په‌یوه‌ندیه‌ هه‌مه‌ جۆر و هه‌مه‌لایه‌نه‌كانیه‌وه‌ له‌سه‌ر تاسه‌رى دونیادا بۆته‌ خاوه‌ن هێزو نفوزێكى گه‌وره‌و كاریگه‌ر .

3. SI توانیویه‌تى له‌ڕێگه‌ى گرتنه‌ ده‌ستى ده‌سه‌ڵاتى پارته‌ سیاسیه‌ ئه‌ندامه‌كانیه‌وه‌ له‌دونیاداو به‌تایبه‌تیش له‌ئه‌وروپادا كه‌ كۆمه‌ڵگایه‌كى ئارام و ئاشتیخوازو ئازادو یه‌كسان و داد په‌روه‌رانه‌ دروست بكات و هاوڵاتیان خۆش گوزه‌ران و گه‌شه‌ كردوو بكات . 

· له‌به‌ر ئه‌م هۆكار و به‌هێزى و ده‌سه‌ڵاته‌ى SI له‌ دونیادا،یه‌كێتى ده‌توانێت گه‌لێك سوود و قازانج به‌ده‌ست بهێنێت له‌ :-

 1.په‌یوه‌ندیه‌كى به‌ربڵاو و فراوان له‌سه‌ر ئاستى دونیا و به‌تایبه‌تیش ئه‌وروپا به‌ده‌ست بهێنێت بۆ مه‌سه‌له‌ ڕه‌واكه‌ى گه‌لى كورد .

 2.به‌هۆی تێكه‌ڵاوبوونى له‌گه‌ڵ ئه‌و تۆڕه‌ ئابوریه‌ گه‌وره‌یه‌ى وڵاتانى ئه‌ندامى SIكه‌ زۆربه‌یان وڵاتى پێشكه‌وتووى پیشه‌سازى گه‌وره‌ن، یه‌كێتى ده‌توانێت ئابورى خۆی وه‌كو حیزب و ئابورى كۆمه‌ڵگه‌ى كورده‌واریش ببوژێنێته‌وه‌و گه‌شه‌ى پێبكات .
3.بوون به‌ئه‌ندامى یه‌كێتى له‌ SI دا ده‌رگایه‌كى گه‌وره‌ واڵا ده‌كات به‌ڕووى هه‌موو بواره‌كانى سیاسی و ئابورى و فه‌رهه‌نگى و زانستى و كۆمه‌ڵایه‌تى یه‌كێتى وه‌كو حیزب و كۆمه‌ڵگاى كورده‌واریش .
4.بوون به‌ئه‌ندامى كاراى یه‌كێتى له‌ SI ده‌بێته‌ مایه‌ى ئارامى و پاراستنى ئاشتى و دیموكراسیى له‌كوردستان و ناوچه‌كه‌داو كه‌مكردنه‌وه‌و نه‌هێشتنى مه‌ترسیه‌كانى سه‌ر ده‌سكه‌وت و ئه‌م ده‌سه‌ڵاته‌ى كوردى له‌عێراقى نوێدا .
5. به‌م  به‌ئه‌ندام بونه‌ى یه‌كێتى له‌ SI و له‌عێراقى نوێشدا  ئاڕاسته‌ى  ئاشتى و دیموكراسی و ئازادى زاڵ ده‌بێت به‌سه‌ر ڕوانگه‌ى  هێزو توندو تیژى و نائارامى و سه‌ركوتكردن و دیكتاتۆریه‌تداو ده‌كرێت له‌ناوچه‌كه‌دا كوردو كۆمه‌ڵگاى كورده‌وارى  ببێته‌ كۆمه‌ڵگایه‌كى دیموكراسی و ئازادو كاریگه‌ریشى هه‌بێت بۆ سه‌ر وڵاتانى ناوچه‌كه‌ .
6.بوون به‌ئه‌ندام بوونى یه‌كێتى  له‌ SI دا ، یه‌كێتى له‌ڕێكخراوێكى بچوكى ناوچه‌یی و هه‌رێمایه‌تیه‌وه‌ كرده‌ ڕێكخراوێكى گه‌وره‌و دیارى سه‌ر ئاستى دونیا، ئیدى ئه‌مه‌ش كاریگه‌رى گه‌وره‌ى ده‌بێت له‌ئاینده‌دا له‌سه‌ر هه‌موو بواره‌كانى ژیانى كۆمه‌ڵگای كورده‌وارى و مه‌سه‌له‌ى كوردو ئیدى كوردو مه‌سه‌له‌كه‌ى له‌مه‌سه‌له‌یه‌كى بچوكى ناو چوارچێوه‌ى سنورى ده‌وڵه‌تانى ناوچه‌كه‌و ناو هۆڵه‌ داخراوه‌كانه‌وه‌ كرده‌ مه‌سه‌له‌یه‌كى گه‌وره‌ و گرنگ و گه‌رم و گوڕی سه‌ر گۆڕه‌پانى سیاسی دونیاو ناو كۆڕو كۆبووه‌نه‌وه‌كان له‌سه‌ر ئاستى دونیادا .

ڕێبازى خه‌باتى

یه‌كێتى نیشتیمانى كوردوستان
· یه‌كێتى نیشتیمانى كوردستان له‌دواى ڕووخانى ڕژێمى به‌عسى سه‌دامى له‌ساڵى 2003 وه‌و به‌شداریكردنى له‌حوكم و ده‌سه‌ڵاتى ناوه‌ندا له‌به‌غداو بینینى ڕۆڵى به‌رچاوى له‌نوسینه‌وه‌ى یاساى ئیداره‌ى كاتى ده‌وڵه‌تى عێراقى و دواتر ده‌ستورو هه‌ڵبژاردنى په‌رله‌مان و دامه‌زراندنى حكومه‌ت و دادوه‌رى له‌عێراقى نوێدا له‌سه‌ر بنچینه‌یی ته‌وافق و لێكتێگه‌یشتن و په‌راوێز نه‌خستنى هیچ كه‌س و لایه‌ن و تایه‌فه‌و مه‌زهه‌ب و دینێك .
به‌مه‌ش یه‌كێتى به‌گرتنه‌ به‌رى سیاسیه‌تێكى حه‌كیمانه‌و ژیرانه‌و هه‌ڵوێست  و پێگه‌ نیشتمانى و بێ لایه‌نیه‌كانى سكرتێرى گشتى به‌ڕێز مام جه‌لال له‌و نێوه‌نده‌دا توانى ببێته‌ هێزێك كه‌ هه‌موان ڕۆڵ و كاریگه‌رى یه‌كێتى له‌به‌ر چاوبگرن و به‌و هێزه‌ى دابنێن كه‌ ده‌توانێت عێراق له‌م قۆناغه‌ پڕ مه‌ترسی و شه‌ڕى ناوخۆو تایه‌فى و تیرۆریستان و له‌به‌ریه‌ك هه‌ڵوه‌شانه‌دا بپارێزێت و گیانى ته‌بایی و برایه‌تى زاڵ بكات و پرۆسه‌ سیاسیه‌ دیموكراسیه‌كه‌ى عێراق به‌ره‌و پێشتر به‌رێت .

ئه‌م سیاسه‌ته‌ى یه‌كێتیش له‌ڕاپۆرتى به‌ڕێز سكرتێرى گشتیدا ده‌رده‌كه‌وێت كه‌ له‌پلینۆمى یه‌كێتى نیشتمانى كوردستاندا پێشكه‌شى كرد له‌مانگى به‌فرانبارى ساڵى 2007 له‌قه‌ڵاچوالان له‌سلێمانى و به‌م شێوه‌یه‌ ڕێبازو كارو خه‌باتى یه‌كێتى دیاریكرد:_ 3

1. له‌سه‌ر ئاستى كوردستان 

دیارى ده‌كات و ده‌ڵێت " ڕێبازى خه‌باته‌كه‌مان ، هه‌مان ڕێبازى دێرینى خه‌باتى سیاسی و جه‌ماوه‌رى و شۆڕشگێڕانه‌ى پشت به‌خه‌ڵك و به‌خۆ به‌ستووه‌، پشت به‌هاوپه‌یمانى و هاوكارى ئیقلیمى و ده‌ولى به‌ستووه‌، ڕێبازى پێكهێنانى عێراقێكى دیموكراتى فیدڕاڵ و سه‌ربه‌خۆیه‌ كه‌ ڕێبازى خه‌باتى نه‌پساوه‌یه‌ بۆ یه‌كخستنه‌وه‌ى هه‌موو به‌شه‌كانى كوردستانى عێراق له‌چوارچێوه‌ى حكومه‌تى هه‌رێمى فیدڕاڵى كوردستاندا به‌پارێزگاكانى كه‌ركوك و قه‌زاكانى خانه‌قین و شێخان و مه‌خمورو مه‌نده‌لى و هه‌موو ناوچه‌ كوردستانیه‌كانى تره‌وه‌، ڕێبازى هاوپه‌یمانى نه‌گۆڕ و هه‌مه‌لایه‌نه‌یه‌ له‌گه‌ڵ پارتى دیموكراتى كوردستان و ڕێبازى هاوكارى و هاریكاریه‌ له‌گه‌ڵ هه‌موو حیزبه‌كانى كوردستان و ناو په‌رله‌مانى كوردستان و ده‌ره‌وه‌شى".

2. له‌سه‌ر ئاستى عێراقدا :

به‌م شێوه‌یه‌ ڕێبازى خه‌باتى یه‌كێتى دیاریده‌كات :-

" ڕێبازى خه‌باته‌ بۆ پاراستن و په‌ره‌پێدانى هاوپه‌یمانى دێرینى كوردو شیعه‌ به‌تایبه‌تى له‌گه‌ڵ " ئه‌نجومه‌نى باڵاى شۆڕشى ئیسلامى له‌عێراق، و هه‌موو حیزبه‌كانى ترى ناو هاوپه‌یمانی شیعیه‌، به‌هه‌مان شێوه‌ ڕێبازى هاوخه‌باتیه‌ له‌گه‌ڵ برا سونه‌ عه‌ره‌به‌كانمان له‌ڕێگه‌ى هاوپه‌یمانى له‌گه‌ڵ حیزبى ئیسلامى عێراقیه‌وه‌" .

هه‌روه‌ها " ڕێبازى هاوكارى و هاریكردنه‌ له‌گه‌ڵ هێزه‌ دیموكرات و میلیه‌كان به‌تایبه‌تى حیزبى شیوعى عێراقى و الحركه‌ الاشتركیه‌ العربیه‌ و هه‌موو هێزه‌ دیموكرات و نه‌ته‌وه‌یی و عه‌لمانیه‌كانى تردا" .

هه‌روه‌ها " ده‌بێت به‌توندترو گوڕو ته‌وژم و هێزو وزه‌ى زیاتریشه‌وه‌ بچینه‌وه‌ به‌گژ تیرۆریسته‌كانى ته‌كفیرى ئه‌لقاعیده‌دا". 
3.له‌سه‌ر ئاستى ناوچه‌كه‌ و نێوده‌وڵه‌تیدا 

به‌ڕێز سكرتێری گشتى یه‌كێتى  ڕێبازى خه‌باتى یه‌كێتى له‌سه‌ر ئاستى نێوده‌وڵه‌تیدا دیاریده‌كات و ده‌ڵێت:- " به‌كرده‌وه‌ بۆمان ساغ بۆته‌وه‌، كه‌له‌م سه‌رده‌مه‌دا هۆكارى ده‌ره‌وه‌ و سیاسه‌تى ده‌وڵه‌ته‌ زاڵه‌كان و ده‌ستڕۆیشتووه‌كان، كاریگه‌رو بڕیارده‌رن له‌دۆخى ئێسته‌ى دونیاداو هیچ گیروگرفتێكى گرنگ بێ ئه‌و هۆكاره‌ چاره‌ ناكرێت، نمونه‌كانیش له‌ ته‌یمورى ڕۆژهه‌ڵاته‌وه‌ ده‌ستپێده‌كات، تاسه‌ر ئه‌فغانستان و كوردستان و عێراق و فه‌له‌ستین و ئه‌وروپاى ڕۆژهه‌ڵات و  ...هتد.

یه‌كێتى نیشتیمانى كوردستان له‌سه‌ر ئاستى ناوچه‌كه‌ په‌یوه‌ندیه‌كانى له‌گه‌ڵ كۆمارى ئیسلامى ئێران و توركیا و زۆربه‌ى وڵاته‌ عه‌ره‌بى و ئیسلامیه‌كان باشه‌و له‌گه‌ڵ وڵاتانى گه‌وره‌ى دونیا له‌ ئه‌مریكا و به‌ریتانیا و فه‌ره‌نسا و ئه‌ڵمانیا و ئیتاڵیا و ڕوسیا و چین و ..هتد، زۆر باشه‌ كه‌ هه‌موو ئه‌م په‌یوه‌ندیانه‌ كاریگه‌رى گه‌وره‌و گرنگیان هه‌بووه‌و هه‌یه‌و ده‌شبێت له‌سه‌ر ئاینده‌ى مه‌سه‌له‌ى كورد .به‌ڕێز سكرتێریى گشتى یه‌كێتى هه‌ر له‌هه‌مان ڕاپۆرتیدا دان به‌گرنگى ڕێكخراوى   SIداده‌نێت و ده‌ڵێت:- "سه‌ركه‌وتنێكى گه‌وره‌ى ترمان بوون به‌ئه‌ندامه‌ له‌سۆسیالیستى ئینته‌ر ناسیوناڵدا، كه‌ ئیمڕۆ بۆته‌ هێزێكى گه‌وره‌و جیهانى و ده‌یان حیزبى گه‌وره‌ و حیزبى كار به‌ده‌ست و ده‌یان حیزبى تریشى له‌ خۆ گرتووه‌، ئه‌مه‌ جگه‌ له‌ده‌یان ڕێكخراوى لاوان و خوێندكاران و سه‌ندیكاكانى جیهانى له‌ناویدا كار ده‌كه‌ن ، SI كۆمیته‌یه‌كى تایبه‌تیشى بۆ كێشه‌ى سه‌راپاى كوردستان پێكهێناوه‌ و هه‌وڵى پاراستنى مافى دیموكراسی و مافى مرۆڤى خه‌ڵكى  هه‌موو كوردستان ده‌دات.بۆیه‌ پێویسته‌ ببینه‌ ئه‌ندامێكى چالاك تێیداو هه‌وڵده‌ده‌ین نێوانى خۆمان له‌گه‌ڵ حیزبه‌ كاریگه‌ره‌كانیشى خۆشتر بكه‌ین، به‌تایبه‌تى حیزبى سۆسیالیستى فه‌ره‌نسى و حیزبه‌ دیموكراته‌ چه‌په‌كانى ئیتاڵیا،كه‌ هه‌ردووكیان دۆست و پشتیوانى یه‌كێتین  " .

یه‌كێتى نیشتیمانى كوردستان

 و
باردودۆخى ناوخۆی خۆى له‌ئێستادا 

ئاشكرایه‌ جێبه‌جێكردنى به‌رنامه‌ى سۆشیال دیموكرات هه‌روا ساناو ساكار و بێ گرفت نیه‌ و ناتوانرێت له‌شه‌و و ڕۆژێكدا چێ بكرێت و كۆمه‌ڵگاى كورده‌وارى بكرێته‌ هاوشانى كۆمه‌ڵگا پێشكه‌وتوو خۆشگوزه‌رانه‌كانى ئه‌وروپا .

هه‌ر بۆیه‌ پێویسته‌ سه‌ره‌ڕاى هه‌موو هه‌وڵه‌كانى ڕابردووى یه‌كێتى له‌په‌سندكردنى ڕێبازى سۆشیال دیموكرات و هه‌وڵه‌كانى له‌سه‌ر ئاستى كوردستان و عێراق و ناوچه‌كه‌ بۆ پاراستنى ئاشتی و ئارامی و ڕه‌واندنه‌وه‌ى مه‌ترسی جه‌نگ و تیرۆریستى له‌بوارى سیاسیدا، و په‌یڕه‌وكردنى ئازادى له‌ئابورى و بازاڕو هه‌لى كارو وه‌به‌رهێنانى ئازادو بوژانه‌وه‌ى بازرگانى و ..هتد، له‌بوارى ئابوریداو هه‌وڵدانى جدى له‌بوارى كۆمه‌ڵایه‌تیشدا له‌پاراستنى خێزان و تاكه‌كان و دابینكردنى كارو داهات و هه‌وڵدان بۆ نه‌هێشتنى بێ كارى و دابینكردنى چاودێری كۆمه‌ڵایه‌تى و  ..هتد، له‌سه‌ر ئاستى خزمه‌تگوزاریه‌كانیش ئه‌وه‌ى له‌توانادا بوبێت له‌چاره‌سه‌ركردنى گرفتى ئاو و كاره‌با و ڕێگاو بان و باشتركردنى ته‌ندروستى  و خوێندن و  ..هتد . و له‌سه‌ر ئاستى ئازادیه‌كانیش هه‌وڵى به‌رچاوى داوه‌ كه‌ هه‌موو ئازادیه‌كان بۆ تاكه‌كان و كۆمه‌ڵه‌كان دابین بكات و مافه‌كانى مرۆڤـ  و ژنان پارێزراوبن و یاسا سه‌روه‌ر بێت و زانكۆو ڕۆژنامه‌كان سه‌ربه‌خۆیی ئه‌كادیمى و پیشه‌یی خۆیان بپارێزن كه‌ هه‌موو ئه‌م كارانه‌ ده‌چنه‌ چوارچێوه‌ى جێبه‌جێكردنى به‌رنامه‌ى ڕێبازى سۆشیال دیموكراته‌كانه‌وه‌ .به‌ڵام هێشتاش زۆر كارى گه‌وره‌ترو گرنگتر ماون له‌سه‌ر ئاستى هه‌موو بواره‌كان كه‌ یه‌كێتى جێبه‌جێیان بكات.

دیاره‌ به‌ئه‌نجامگه‌یاندنى ئه‌م هه‌موو كاره‌ گه‌وره‌و گرانانه‌و له‌م قۆناغه‌ سه‌خت و ناسكه‌ى كوردستان و عێراقدا هه‌روا سانا نابێت 
هه‌موشیان به‌نده‌ به‌بارودۆخى ناوخۆی یه‌كێتیه‌وه‌، یه‌كێتى له‌نێوان ساڵى 1991 تا 2001 ته‌نها دوو كۆنگره‌ى گشتى سازداوه‌، له‌یه‌كه‌میاندا ڕێبازى سۆشیاڵ دیموكراتى كرده‌ ڕێبازى كارو خه‌باتى خۆی كه‌ ئه‌مه‌ له‌دواى ڕاپه‌ڕینى به‌هارى ساڵى 1991 ى گه‌لى كوردستان و ده‌رپه‌ڕاندى ڕژێمى به‌عسى سه‌دامى و دام و ده‌زگاكانى بوو له‌ كوردستاندا، دووه‌میشیان له‌دواى ڕوودانى كاره‌ساتى سێبته‌مبه‌رى ئه‌مریكا بوو كه‌ڕێكخراوى ئه‌لقاعیده‌ى تیرۆریستى توانى له‌كارێكى بێ وێنه‌ و گه‌وره‌و كاریگه‌رداو له‌ناوجه‌رگه‌ى ئه‌مریكاى ڕابه‌رى سه‌رمایه‌دارى و جیهاندا كارێكى تیرۆریستى وائه‌نجامبدا كه‌ هه‌ردوو تاوه‌رى بازرگانى له‌شارى نیۆركدا ته‌خت كرد له‌گه‌ڵ زه‌ویدا و به‌م كاره‌ش دونیاى هه‌ژاندو دونیاى كرده‌ دوو به‌ره‌ى دژ به‌تیرۆریستى  و تیرۆریستان به‌ڕابه‌رایه‌تى ئه‌مریكا كه‌ هه‌موو وڵاته‌ دیموكراسی و ئازادیخوازو پێشكه‌وتوخوازه‌كانى له‌خۆ ده‌گرت و به‌ره‌ى تیرۆریستانیش به‌ڕابه‌رایه‌تى ڕێكخراوى ئه‌لقاعیده‌ى جیهانى كه‌ هه‌موو وڵاتان و هێزه‌ كۆنه‌په‌رست و دیكتاتۆرو دواكه‌وتووه‌كانى له‌ خۆده‌گرت .

جیاوازیه‌كانى نێوان

سۆشیال دیموكرات و سۆشیالیست و دیموكراته‌كاندا

ئاله‌م كاته‌دا كه‌هێشتا ڕژێمى به‌عسى سه‌دامى له‌سه‌ر حوكم مابوو، یه‌كێتى نیشتیمانى كوردوستان كۆنگره‌ى دووه‌مى خۆی سازدا له‌ به‌روارى 30/1 تا 5/2/ 2001 له‌ سلێمانى  ، له‌م كۆنگره‌یه‌دا  ڕێبازى سۆشیالیست و دیموكراتى كرده‌ ڕێبازى كارو خه‌باتى خۆی و قۆناغى داهاتووى.
ئایا جیاوازى چیه‌ له‌نێوان ئه‌و دووڕێبازه‌دا :- 4

1. سۆشیالیست و دیموكراته‌كان بڕوایان وایه‌ كه‌ سۆشیالیستى و سۆشیال دیموكراته‌كان  و لیبرالیزم به‌ته‌نها سۆشیالیست نین،  و ده‌ڵێن:" بۆ گه‌یشتن به‌ سۆشیالیستى ته‌نها له‌ڕێگاى سۆشیالیستى و سۆشیال دیموكراته‌وه‌ نایه‌ته‌ دى،به‌ڵكو ده‌كرێت هه‌موو گروپ و ڕێكخراوێك به‌ڕێگه‌ و هۆكارى تایبه‌تى خۆی بگاته‌ سۆشیالیستى .

2.سۆشیالیست و دیموكراته‌كان باوه‌ڕیان به‌دیموكراتى ته‌واوه‌تى هه‌یه‌ .

3. سۆشیالیست و دیموكراته‌كان داوا ده‌كه‌ن كه‌ به‌ده‌ستورو یاسا باس له‌عه‌داله‌ت بكرێت .

4. سۆشیالیست و دیموكراته‌كان بڕوایان وایه‌ كه‌ ئه‌و پێداویستیانه‌ى ژیان كه‌ په‌یوه‌ندى ڕاسته‌وخۆیان هه‌یه‌ به‌ژیانى كۆمه‌ڵانى خه‌ڵكه‌وه‌ نابێت موڵكى تایبه‌تى بن وه‌ك خوێندن و ته‌ندروستى و ڕێگا و بان و بانكه‌كان و  .. هتد .

5. سۆشیالیست و دیموكراته‌كان بڕوایان وایه‌ كه‌ سۆشیالیزمى بزوتنه‌وه‌یه‌كى حه‌تمى نیه‌ به‌ڵكو پرۆسه‌یه‌كى به‌رده‌وامه‌.

6. ئه‌وان ده‌ڵێ (( به‌دیلى دیمكراتیمان هێناوه‌، وه‌ك دیموكراتى سۆشیالیستى، نه‌ك سۆشیال دیموكرات )).

جێگه‌ى باسه‌ كه‌ ئه‌م گروپانه‌ هه‌موانیان پێكه‌وه‌ گروپى سۆشیالیست  و دیموكراتیان پێكهێناوه‌ وه‌ك " بزوتنه‌وه‌ى چه‌پى نوێ، بزوتنه‌وه‌ى سه‌وزه‌كان، بزوتنه‌وه‌ى ئاشتى پارێزو ژینگه‌ پارێزى، بزوتنه‌وه‌ى فێمێنیسته‌كان، بزوتنه‌وه‌ى نه‌ته‌وه‌كان،بزوتنه‌وه‌ى لاوان، بزوتنه‌وه‌ى مافه‌ مه‌ده‌نیه‌كان،بزوتنه‌وه‌ى ڕوناكبیرى، بزوتنه‌وه‌ى سه‌ندیكاكان" و به‌نه‌وه‌ى سێیه‌مى سۆشیالیستى داده‌نرێن كه‌ له‌ده‌یه‌ى شه‌سته‌كانى سه‌ده‌ى ڕابردووه‌وه‌ دروست بوون، دواى ئه‌وه‌ى كه‌ گه‌یشتنه‌ ئه‌و بڕوایه‌ى كه‌ سۆشیال دیموكراته‌كان له‌چوارچێوه‌ى ڕێبازێكى ڕیفۆرمخوازى زۆر له‌سه‌رخۆو هێواشیدا چه‌قیان به‌ستووه‌، ده‌وڵه‌تى ڕه‌فاهیش كه‌ هه‌وڵى جدى پێك هێنانیان ده‌دا، كه‌ ماوه‌یه‌ك خۆش گوزه‌رانى دابین كرد له‌ كۆمه‌ڵگا ئه‌وروپیه‌كاندا، به‌ڵام دواتر پاشه‌كشه‌ى كرد.

*هه‌ر بۆیه‌ش یه‌كێتى له‌كۆنگره‌ى دووى خۆیدا ئه‌م ڕێبازو ڕه‌وته‌ى كرده‌ ڕێبازى كاركردنى خۆی، كه‌ ئه‌م گروپانه‌ش بۆ خۆیان ئه‌ندامى كاراى ڕێكخراوى SI ئه‌نته‌رناسیونالى جیهانین واته‌ یه‌كێتى له‌نێوان دوو كۆنگره‌ى خۆیدا پاشگه‌زنه‌بۆته‌وه‌ له‌هه‌ڵبژاردنى ڕێبازى خه‌باتى خۆیدا ، چونكه‌ سۆشیاڵ دیموكرات و سۆشیالیست و دیموكراتى هه‌ردووكیان ئامانج و ستراتیژیان پێكه‌وه‌ نانى كۆمه‌ڵگایه‌كى سۆشیالیسته‌ به‌ڕێگا دیموكراتیه‌كان، به‌ڵام له‌به‌كارهێنان و هه‌ڵبژاردنى هۆكاره‌كاندا جیاوازیان هه‌یه‌.

بۆیه‌ یه‌كێتى به‌به‌رده‌وامى كار بۆ پێكه‌وه‌نانى كۆمه‌ڵگایه‌كى سۆشیالیستى ده‌كات له‌سه‌ر بناغه‌ و پایه‌كانى ئازادى و یه‌كسانى و پێكه‌وه‌كاركردن و چه‌سپاندنى دیموكراسیه‌ت و دادپه‌روه‌رى كۆمه‌ڵایه‌تى .ئاشكراشه‌ قۆناغى سۆشالیستى دوا قۆناغى گه‌شه‌كردن و پێشكه‌وتنى كۆمه‌ڵگایه‌ به‌پێی فرماسیۆنى ئابورى و كۆمه‌ڵایه‌تى گه‌شه‌كردنى كۆمه‌ڵگا له‌دواى قۆناغه‌كانى كۆمۆنه‌ى سه‌ره‌تایى وكۆیلایه‌تى و ده‌ره‌به‌گایه‌تى و بۆرژوازیه‌تى سه‌رمایه‌دارى. 

* ئایا له‌ئێستادا بارودۆخى یه‌كێتى نیشتیمانى كوردوستان له‌ئاستێكدایه‌ كه‌ بتوانێت ئه‌م هه‌موو ئه‌رك و كاره‌ گه‌ورانه‌ جێبه‌جێ بكات؟ ئایا ده‌توانێت ڕه‌وتى گه‌شه‌كردنى ده‌سكه‌وته‌كان به‌ئاڕاسته‌ى سۆشیالیستى و دیموكراسیه‌تى زیاتر بچه‌سپێنێت؟

له‌وه‌ڵامى ئه‌م پرسیارانه‌دا، ده‌بێت هه‌ندێ ڕاستى هه‌یه‌ له‌به‌رچاومان بێت پێش وه‌ڵامدانه‌وه‌، ئه‌ویش ئه‌وه‌یه‌:-

1. له‌ماوه‌ى ئه‌و شانزه‌ ساڵه‌ى ته‌مه‌نى ئازادى و دیموكراسی و ده‌سه‌ڵاتى كوردیدا كه‌یه‌كێتى ته‌نها نماینده‌ى نیوه‌ى ئه‌و ده‌سه‌ڵاته‌ بوه‌، نه‌ك تاك ده‌سه‌ڵات و ده‌سه‌ڵاتى ڕه‌ها،كه‌ ئه‌م خاڵه‌ زۆر گرنگه‌ بۆ ووردبوونه‌وه‌و دیقه‌تگرتن له‌ نه‌توانین له‌جێبه‌جێكردنى ئه‌ركه‌كاندا.
2.  چونكه‌ له‌كه‌ش و هه‌وایه‌كى پڕ له‌ململانێى حیزبایه‌تى و كێبڕكێ كردن له‌سه‌ر بچوكردنه‌وه‌ و تواندنه‌وه‌ و نه‌مانى حیزبێك به‌هه‌موو شێوازه‌ ئاشتى و دیموكراسیه‌كان و ته‌نانه‌ت توندو تیژی و شه‌ڕی ناوخۆو پیلانى دوژمنانى ده‌ره‌كى و هێنانه‌ ناوه‌وه‌ى سوپاى داگیر كه‌ران كه‌ هه‌موو ئه‌مانه‌ به‌رۆكیان به‌یه‌كێتى گرتبوو له‌ده‌یه‌ى نه‌وه‌ده‌كانى سه‌ده‌ى ڕابردودا بۆ ڕێگرتن له‌جێبه‌جێكردنى به‌رنامه‌و ڕێبازى سۆشیال دیموكرات،چونكه‌ كاتێك شه‌ڕو توندوتیژى یه‌خه‌ت پێ ده‌گرێت ئه‌وا پێویسته‌ هه‌موو تواناو داهاته‌كانت به‌كار بهێنیت بۆ پاراستنى مانه‌وه‌ت كه‌ مه‌ترسى له‌سه‌ره‌ نه‌ك چێ كردنى به‌رنامه‌كانت، چونكه‌ به‌مانه‌ش هه‌موو به‌رنامه‌و پلانه‌كانیش له‌ده‌ست ده‌چن، ئاشكراشه‌ كارى جێبه‌جێكردنى به‌رنامه‌ و ڕێبازى سۆشیال دیموكرات به‌پله‌ى یه‌كه‌م وه‌ستاوه‌ته‌ سه‌ر بوونى كه‌ش و هه‌وایه‌كى ئاشتى و ئازادى و ئابوریه‌كى به‌هێزو هۆشیاریه‌كى كۆمه‌ڵایه‌تى و گه‌شه‌كردنى سه‌رجه‌م بواره‌كانى ژیانى كۆمه‌ڵگا .

3. به‌ڵام یه‌كێتى له‌دواى كۆتایهیاتنى شه‌ڕى ناوخۆ، ڕوو به‌ڕووى گه‌مارۆ ئابوریه‌ چه‌ند قۆڵیه‌كان بوه‌وه‌و دووچارى لێكترازاندنى ڕیزه‌كانى كۆمه‌ڵگاو ده‌سه‌ڵات ( حكومه‌ت و په‌رله‌مان ) و هه‌ژارى و بێ كارى و خراپبوونى ڕه‌وشه‌كانى خوێندن و ته‌ندروستى و ڕێگاوبان و بازاڕه‌كان بووه‌وه‌، كه‌ هه‌موو ئه‌م لایه‌نانه‌ پێویستیان به‌پرۆسه‌یه‌كى گه‌وره‌ى ئاوه‌دانكردنه‌وه‌ هه‌بووه‌، كه‌ئه‌مه‌ش بۆ خۆی كارێكى گه‌لێك سه‌خت بوو .كه‌ گرفتى گه‌وره‌ بوو له‌سه‌ر ڕێگاى جێبه‌جێكردنى ڕێبازى سۆشیال دیموكرات له‌لایه‌ن یه‌كێتیه‌وه‌ .

4. سه‌ره‌ڕاى هه‌موو ئه‌مانه‌ش له‌ناوخۆی خۆیدا یه‌كێتى دووچارى كێشمه‌كێش و ململانێی ناته‌ندروست و بێ بناغه‌ودیارده‌ دزێوو قێزه‌ونه‌كانى ته‌كه‌تول و گروپچێتى و ناوچه‌گه‌رى و تیره‌ گه‌رى و گه‌نده‌ڵى بووه‌وه‌، كه‌ هه‌موو ئه‌مانه‌ كاریگه‌رى گه‌وره‌یان هه‌بوو له‌سه‌ر سستبوون و خاوبوونه‌وه‌ و له‌ڕێگه‌ لادانى یه‌كێتى له‌شاڕێگه‌كه‌ى خۆی .

دواى ڕوخانى ڕژێمى به‌عسیش له‌ساڵى 2003 دا هێنده‌ى تریش  گرفته‌كانى ناو یه‌كێتى تا ده‌هات گه‌وره‌ترو قه‌به‌ترو مه‌ترسیدارتریش ده‌بوون، به‌هۆی به‌رفراوان بونى جوگرافیاى ده‌سه‌ڵات و پێگه‌و نفوزى كارو چالاكیه‌كانى یه‌كێتى له‌ده‌ره‌وه‌ى سنورى هه‌رێمى كوردستان و زیادبوونى ژماره‌ى ئه‌ندام و لایه‌نگران و جه‌ماوه‌رى  له‌سه‌ر ئاستى هه‌موو عێراق و سه‌رقاڵبوونى سكرتێری گشتى و سه‌ركردایه‌تى به‌كارو ئه‌ركه‌ نوێكان له‌عێراقى نوێدا بۆ ئه‌وه‌ى كورد به‌شدارى جدى و كاراى هه‌بێت له‌پرۆسه‌ى سیاسیى نوێ عێراق و بونیاتنانه‌وه‌ى عێراقى نوێ له‌سه‌ر بناغه‌ى دیموكراسی و فیدڕاڵی و فره‌ییدا، بۆیه‌ ئه‌م ئه‌ركانه‌ش كات و ماندوبوون و سه‌رقاڵى زیاترى ده‌ویست،له‌لایه‌كى تریشه‌وه‌ به‌هۆی زیادبوونى داهاته‌كان و ئیمتیازات و پله‌و پایه‌و پۆسته‌ حكومیه‌كان له‌ كوردستان و عێراقیشدا و هه‌روه‌ها زیاتربون و گه‌وره‌بوونى به‌رژه‌وه‌ندیه‌ داراییه‌كان به‌هۆی هاتنه‌ ناوه‌وه‌ى كۆمپانیاى گه‌وره‌ى فره‌نه‌ته‌وه‌ییه‌كان بۆ وه‌به‌رهێنان و ئاوه‌دانكردنه‌وه‌ى كوردستان  و عێراق .

هێنده‌ى ئه‌م هۆكاره‌ ئابورى و بازرگانى و ده‌سكه‌وتانه‌ بونه‌ هۆی سه‌رهه‌ڵدان و دروستبوونى ململانێ و كێشه‌كان، نیوهێنده‌ ململانێكان له‌سه‌ر بنه‌ماى فكرى و ئایدۆلۆژى و هه‌ڵبژاردنى به‌رنامه‌ و ڕێبازى سیاسى یه‌كێتى نه‌بوو، هه‌ر ئه‌مه‌ش بووه‌ هۆی دابه‌شبوونى یه‌كێتى به‌سه‌ر دوو بیرو بۆچونى جیاوازدا .

له‌لایه‌ك لایه‌نگرانى مانه‌وه‌ و پاراستنى ئه‌وه‌ى كه‌ هه‌یه‌ په‌یدا بوون و له‌به‌رامبه‌ریشدا ڕه‌وتێكى تر به‌ناوى ڕیفۆڕمخوازنه‌وه‌ سه‌ریان هه‌ڵدا به‌مه‌به‌ستى نه‌هێشتن و بنبڕكردنى گه‌نده‌ڵى و لادان و مشه‌خۆرى  و ناعه‌داله‌تى له‌به‌هره‌مه‌ندبوون و دابه‌شكردنى ئیمتیازات و پله‌و پایه‌و پۆسته‌ حكومى و حیزبیه‌كان و ڕێگه‌گرتن له‌ قۆرخكردنى ده‌سه‌ڵات و تاك ڕه‌وى و خۆسه‌پاندن و ته‌ریك كردنى كه‌سانى تر .به‌ڵام جێگه‌ى داخه‌ كه‌ هیچ لایه‌كیان بێكه‌موكوڕى نه‌بون و هه‌ردولایان كه‌سانى گه‌نده‌ڵ و مشه‌خۆر ونادڵسۆزیان تیادا بوو كه‌ ته‌نها كه‌وتبونه‌ دواى به‌ده‌ستهێنانى ده‌سكه‌وته‌ مادیه‌كانى خۆیان و بیربۆچون و فكره‌ سه‌ره‌كیه‌كه‌ى خۆیانیان له‌بیرچوبۆوه‌ كه‌ بریتى بوو له‌ چاكسازى و پاكسازى له‌ یه‌كێتیدا و گه‌ڕانه‌وه‌ بۆ سه‌ره‌تا شۆڕشگێڕیه‌كان و ڕۆژه‌ پرشنگدار و گه‌شاوه‌كانى یه‌كێتى و خزمه‌تكردنى جه‌ماورى گه‌له‌كه‌مان.

به‌ڵام به‌داخه‌وه‌ له‌به‌ر ئه‌وه‌ى زه‌مان و زه‌مینه‌ى گونجاو هه‌ڵنه‌بژێردرابوو له‌لایه‌ك و له‌لایه‌كى تریشه‌وه‌ بێ به‌رنامه‌یی و بێ دابینكردنى پێداویستیه‌كانى ئه‌و پرۆسه‌ گه‌وره‌و گرنگ و هه‌ستیار و درێژ خایه‌نه‌ و ، له‌لای سێیه‌میشه‌وه‌ نه‌بوونى بناغه‌و بنچینه‌یه‌كى زانستى و واقیعیانه‌ بۆ چێ كردنى ئه‌و پرۆسه‌یه‌،له‌ئه‌نجامدا پرۆسه‌كه‌ به‌لاوازى  و بێهێزى و له‌لانكدا مردار كرایه‌وه‌و زینده‌ به‌چاڵ كرا .

كه‌ ئه‌مه‌ش بۆ خۆی خاڵێكى  گه‌وره‌و زۆر كاریگه‌ر بوو كه‌ بووه‌ ڕێگر له‌به‌رده‌م یه‌كێتیدا، بۆ ئه‌نجامگه‌یاندنى ڕێبازى سۆشیالیست و دیموكراسیه‌كه‌ى .

بۆیه‌ ده‌كرێت له‌ئه‌نجامى خستنه‌ڕووى ئه‌م ڕاستیانه‌وه‌ بڵێین:" كه‌ ئه‌گه‌ر یه‌كێتى وه‌ك ڕێخراوێكى سیاسی گه‌وره‌و كاریگه‌ر له‌ كۆمه‌ڵگایه‌كى ئاسایدا بوایه‌، به‌دڵنیاییه‌وه‌ ده‌یتوانى سه‌ركه‌وتنى گه‌وره‌ به‌ده‌ستبهێنێت، به‌ڵام له‌گه‌ڵ ئه‌وه‌شدا یه‌كێتى سوربوونى خۆی له‌سه‌ر هه‌مان ڕچه‌و ڕێبازى سۆشیالیستى  و دیموكراسی دووپاتكردۆته‌وه‌و خه‌باتى خۆی له‌سه‌ر هه‌موو ئاسته‌كان درێژه‌ پێداوه‌ بۆ ئاساییكردنه‌وه‌ى بارودۆخه‌ ناته‌باكه‌ى ناوخۆی و گرتنبه‌رى سیاسه‌تێكى ئاشته‌وایی خودى و ناوخۆیی له‌ناو یه‌كێتیدا و له‌سه‌ر ئاستى كوردستانیش پاراستنى یه‌ك ڕیزى خه‌باتى كوردایه‌تى به‌هاوكارى  و به‌شدارى له‌گه‌ڵ پارتى دیموكراتى كوردستان و زیاتر چه‌سپاندنى یاسا و ده‌سه‌ڵاتى حكومه‌تى هه‌رێم و چاره‌سه‌ركردنى كێشه‌كانیان له‌گه‌ڵ حكومه‌تى مه‌ركه‌زیدا و هه‌وڵدان بۆ وه‌ده‌ستهێنانى ده‌سكه‌وتى زیاتر .

له‌سه‌ر ئاستى عێراقیش له‌هه‌وڵى به‌رده‌وام  و بێ وچاندایه‌ بۆ سه‌ندن و چه‌سپاندنى ماف و داواكاریه‌ ڕه‌واكانى كورد له‌به‌غداد به‌هاوكارى  وهاوپه‌یمانى دۆسته‌كانى شیعه‌و سونه‌و هه‌موو پارت و هێزه‌ دیموكراتى  و ئازادیخوازه‌كان .

له‌سه‌ر ئاستى ناوچه‌كه‌و دونیاش هه‌وڵى زیاتر باشكردنى په‌یوه‌ندیه‌كان و دۆستایه‌تى خۆی ده‌دات .

به‌مه‌ش یه‌كێتى له‌ئێستادا خۆی سازو ئاماده‌ كردووه‌ بۆ به‌ستنى كۆنگره‌ى سێیه‌مى گشتى خۆی، كه‌ ده‌كرێت له‌م كۆنگره‌یه‌دا هه‌موو كێشه‌و ناكۆكى و ململانێی فكرى و ئایدیاكان یه‌كلابكرێته‌وه‌و هه‌موو كۆت و به‌ند و ڕێگریه‌كان لاببرێت و به‌رنامه‌یه‌كى " ئاشكرا كردن و ده‌رخستنى ڕاستیه‌كان" بگیرێته‌ به‌ر  و ناكۆكى و ناته‌باییه‌كان نه‌هێڵرێت و یه‌كێتى به‌ ڕۆح  و به‌رنامه‌و میتۆدێكى نوێوه‌ بێته‌وه‌ مه‌یدانى خه‌باتى سیاسی و ئابورى و كۆمه‌ڵایه‌تى وا  كه‌بتوانێت كۆمه‌ڵگایه‌كى كورده‌وارى سۆشالیستى و دیموكراسى ڕاسته‌قینه‌ بێنێته‌ دى .وه‌ ئه‌م كۆنگره‌یه‌ بكرێته‌ كۆنگره‌ى ڕاستكردنه‌وه‌و خستنه‌وه‌ سه‌ر سكه‌ى ئاسایی گه‌شه‌كردن و پێشكه‌وتنه‌كان، وبكرێته‌ كۆنگره‌یه‌كى چاره‌نوسساز  و یه‌كلا كه‌ره‌وه‌ .
سه‌ركه‌وتنى گه‌وره‌
به‌دڵنیایی سه‌ركه‌وتنى گه‌وره‌ بۆ یه‌كێتى و ده‌سه‌ڵاتى كورده‌وارى ته‌نها به‌گه‌ڕانه‌وه‌ى بۆ لاى جه‌ماوه‌ر ده‌بێت، چونكه‌ ته‌نها جه‌ماوه‌ر سه‌رچاوه‌ى شه‌رعیه‌ته‌ و هه‌ر ئه‌ویشه‌ ده‌توانێت گۆڕانكارى گه‌وره‌ بخوڵقێنێت و ده‌سه‌ڵاتى نوێش چێبكات و هه‌ربۆیه‌ خزمه‌تكردن و هه‌وڵدان بۆپێشكه‌شكردنى باشترین خزمه‌تگوزاریه‌كان و دابینكردنى پێداویستیه‌كان و گه‌شه‌كردنى بواره‌كانى ئابورى و كۆمه‌ڵایه‌تى و فه‌راهه‌مكردنى سه‌رجه‌م ئازادیه‌كان و په‌یڕه‌ویكردنى یه‌كسانى له‌ كاروئه‌رك و مافه‌كانداو پیاده‌كردنى عه‌داله‌تى كۆمه‌ڵایه‌تى له‌ناو كۆمه‌ڵگادا و به‌هره‌مه‌ندبوونى هه‌مو تاكێك له‌ پۆست و داهات و خۆشگوزه‌رانیه‌كان، ده‌توانێت پشت و په‌نایه‌كى به‌هێز بۆ یه‌كێتى و ده‌سه‌ڵاته‌كه‌ى بهێنێته‌ دى،  كه‌ش و هه‌وایه‌كى لێڕازیبوون و ئارام و سه‌قامگیریشى بۆ بڕه‌خسێنێت كه‌ بتوانێت به‌رنامه‌و ڕێبازه‌ سیاسیه‌كه‌ى خۆی بگه‌یه‌نێته‌ ئه‌نجام و به‌مه‌ش سه‌ركه‌وتنى گه‌وره‌ به‌ده‌ست ده‌هێنێت و به‌رده‌وامبوونیشى له‌ده‌سه‌ڵاتدا مسۆگه‌ر ده‌كات.
*

*

*

 4.  به‌راوردو جیاوازى له‌نێوان ماركسیزم و سۆشیاڵ دیموكراسى و سۆشیالیست و دیموكراتى/  وه‌رگێڕانى له‌ فارسیه‌وه‌ ئه‌كره‌م میهرداد / سلێمانى / 2007
كـــــــۆتــــایـــــــى

· سروشتى مرۆڤ وا هه‌ڵكه‌وتوه‌ كه‌ هه‌میشه‌ له‌ هه‌وڵ و گه‌ڕاندایه‌ به‌دواى به‌ده‌ستهێنانى باشترین و چاكترین ژیاندا و دابینكردنى سه‌رجه‌م پێداویستیه‌كانى ئه‌و ژیانه‌دا.ئه‌وه‌ش له‌ ڕێگه‌ى داهێنان و پیاده‌كردنى گونجاوترین سیسته‌م و شێوازى ده‌سه‌ڵاته‌وه‌ ده‌بێت .به‌درێژایى مێژووى مرۆڤایه‌تى و له‌ قۆناغ و وێسگه‌ جیاوازه‌كاندا و له‌جێگه‌ و پێگه‌ى جوگرافى جیاوازدا زۆرێك له‌شێواز وجۆره‌كانى ده‌سه‌ڵات تاقیكراونه‌ته‌وه‌ و پیاده‌كراون. به‌ڵام هیچیان به‌شێوه‌یه‌كى ڕه‌ها نه‌یانتوانیوه‌ خواست و ویسته‌كانى مرۆڤه‌كان تێر بكه‌ن.و هه‌موو ئه‌و تێورى و سیسته‌مانه‌ى كه‌ داهێنراون له‌لایه‌ن بیرمه‌ندان و فه‌یله‌سوف و زاناو ڕابه‌ره‌كانه‌وه‌. هه‌موویان هێنده‌ كه‌موكوڕیان هه‌بوه‌ كه‌ بونه‌ته‌ مایه‌ى دروستكردنى كێشه‌ و گرفتى نوێ و زیاتر و گه‌وره‌تر.و هیچ كامیان له‌و سیسته‌مانه‌ كامڵ و بێ خه‌وش و بێ كه‌موكوڕى نه‌بوون.ئه‌مه‌ش كارێكى ئاساییه‌ چونكه‌ ئاستى ژیرى و لێكدانه‌وه‌ى مرۆڤه‌كان بۆ ژیان و ژینگه‌كه‌ى ده‌وروبه‌ریان دیاریكراوه‌ و سنورداره‌ و ته‌نها هه‌ست به‌و كێشه‌ و كه‌موكوڕى و پێداویستیانه‌ ده‌كه‌ن كه‌ له‌ سه‌رده‌مه‌كه‌ى خۆیاندا هه‌یه‌ و چاره‌سه‌ریان بۆ داده‌نێن. هه‌ربۆیه‌ش هه‌موو ئه‌و تێورى و سیسته‌مانه‌ ئه‌گه‌ر ڕاست و بێ هه‌ڵه‌ش بوبن ته‌نها بۆ قۆناغ و سه‌رده‌مانێكى دیاریكراو گونجاو بوون.و هیچ كامیان تاسه‌ر و به‌درێژایى مێژوو جێگه‌ى ڕه‌زامه‌ندى و په‌سه‌ندكردنى هه‌موان نه‌بون و نه‌یانتوانیوه‌ وه‌ڵامى هه‌موو پرسیاره‌كان بده‌نه‌وه‌,چونكه‌ سروشتى ژیان هه‌میشه‌ بۆ پێشه‌وه‌ ڕێده‌كات و ڕۆژ به‌ڕۆژیش پێداویستى و پرسیارى نوێ دێنه‌ ئاراوه‌ كه‌ پێویستیان به‌وه‌ڵامى سه‌رده‌میانه‌ى تر هه‌یه‌.

· دیموكراسیه‌ت وه‌ك شێوازێكى ده‌سه‌ڵات كه‌ مێژویه‌كى دێرینى هه‌یه‌ و ده‌گه‌ڕێته‌وه‌ بۆ سه‌ده‌ى پێنجه‌مى پێش زایین و له‌وكاته‌وه‌ و تائێستاش چه‌نده‌ها قۆناغ و گۆڕانكارى تێپه‌ڕاندوه‌ و هێشتاش كامڵ و بێ خه‌وش نیه‌.و له‌گه‌ڵ ئه‌وه‌ى بۆته‌ دروشمى سه‌ره‌كى ئه‌م سه‌رده‌مه‌و به‌ وڵاته‌ زلهێز و بچوكه‌كانیشه‌وه‌ داواى چه‌سپاندنى ده‌كه‌ن و ته‌نانه‌ت دیكتاتۆرو ده‌سه‌ڵاته‌ شمولیه‌كانیش ده‌یانه‌وێت به‌ ویست و به‌رژه‌وه‌ندى خۆیان پیاده‌ى بكه‌ن.به‌ڵام به‌درێژایى مێژوو دیموكراسیه‌ت له‌ هیچ زه‌مان و زه‌مینه‌یه‌كدا 100% جێبه‌جێنه‌كراوه‌ و ناشكرێت .
دواى دیموكراسیه‌تیش  هه‌ریه‌كه‌ له‌ سیسته‌مه‌كانى سه‌رمایه‌دارى و سۆشیالیستى و ڕێبازه‌كانى لیبڕاڵیه‌ت و  سۆشیال دیموكرات و سۆشیالیست و دیموكراته‌كانیش هیچ كامێكیان نه‌یانتوانیوه‌. نه‌ك ببنه‌ چاره‌سه‌رى كێشه‌ و گرفتى كۆمه‌ڵگاكان و ژیان و گوزه‌رانێكى ئاشتى و ئارامى و بێ كه‌موكوڕى  بهێننه‌دى.به‌ڵكو زۆربه‌شیان بونه‌ته‌ مایه‌پووچ بوون و هه‌ژارتركردن و دواكه‌وتن و سه‌ركوتكردن و چه‌وسانه‌وه‌ى زۆرێك له‌ كۆمه‌ڵگا مرۆڤایه‌تیه‌كان و بونه‌ته‌ هۆى ڕوودانى كاره‌سات و مه‌ینه‌تى و ناخۆشى زۆر بۆ سه‌ر ژیان و ئاینده‌ى مرۆڤه‌كان.

· كۆمه‌ڵگاى كورده‌واریش وه‌ك كۆمه‌ڵگایه‌كى كراوه‌ وزیندوو تینو بۆ ئازادیه‌كان و دیموكراسیه‌ت و وه‌دیهێنانى خه‌ون و ئاواته‌كانى له‌پێشكه‌وتن و خۆشگوزه‌رانى  له‌سایه‌ى ده‌سه‌ڵاتێكى خۆماڵى خۆیدا.هه‌میشه‌ له‌هه‌وڵى به‌رده‌وامدایه‌ بۆ چێكردنى گۆڕانێكى بنه‌ڕه‌تى له‌پێكهاته‌ و بیربۆچوون و هه‌ڵسوكه‌وت و گوتارى خۆیدا.ئه‌ویش له‌سه‌ر ده‌ستى پارته‌ سیاسیه‌ پێشكه‌وتنخواز و دیموكراتخوازه‌كانى.یه‌كێتى نیشتیمانى كوردوستانیش وه‌ك ڕێكخراوێكى گه‌وره‌و كاریگه‌ر و به‌ده‌سه‌ڵات له‌كۆمه‌ڵگه‌ى كورده‌واریدا و ته‌نانه‌ له‌ ده‌سه‌ڵات و ته‌واوى عێراقى نوێشدا.توانیویه‌تى به‌هۆى پیاده‌كردنى له‌(( ڕێبازى سۆشیال دیموكرات و سۆشیالیستى و دیموكراتى )) له‌ماوه‌ى ئه‌م 16 ساڵه‌ى ده‌سه‌ڵاتیدا كه‌ گه‌لێك ده‌سكه‌وت وئه‌رك به‌ده‌سبهێنێت و جێیه‌جێبكات كه‌ هه‌موانیان ده‌چنه‌ چوارچێوه‌ى بنه‌ماكانى سۆشیالیستى و دیمكوراسیه‌كانه‌وه‌ له‌سه‌ر ئاستى سیاسى و ئابورى و كۆمه‌ڵایه‌تى و فه‌رهه‌نگى و ....هتد.كه‌هه‌موو ئه‌م كارانه‌ مژده‌به‌خشى ئاینده‌یه‌كى گه‌ش و ڕوونن بۆ خۆى وه‌كو ڕێكخراوێكى سیاسى گه‌وره‌و ئه‌ندامێكى كاراى ڕێكخراوى ئه‌نته‌ر ناسیونال و بۆ كۆمه‌ڵگاى كورده‌واریش وه‌ك كۆمه‌ڵگایه‌كى زیندوو چالاك و تینو بۆ پێكه‌وه‌ ژیانى گه‌لان به‌ئاشتى و ئارامى و چه‌سپاندنى دیموكراسیه‌ت و تێكه‌ڵاوبون له‌گه‌ڵ شارستانیه‌ت و كه‌لتوره‌ جیاوازه‌كانى كۆمه‌ڵگا بیانى و جیهانیه‌كاندا.هه‌ربۆیه‌ ئه‌ركى یه‌كێتى نیشتیمانى كوردوستانه‌ كه‌ بۆ وه‌دیهێنانى ئه‌و به‌رنامه‌ و خواست و خه‌ونه‌ گه‌ورانه‌ كارى زیاتر و جدیانه‌تر و لێبڕاوانه‌تر بكات.له‌سه‌روو هه‌موشیانه‌وه‌ توندوتۆڵكردنه‌وه‌ى ڕیزه‌كانى خۆى و چاره‌سه‌ركردنى كێشه‌ و ململانێكان و ئه‌وه‌ش به‌ چێكردنى پڕۆسه‌یه‌كى له‌سه‌رخۆ و هێمنى ئاشته‌وایى و ڕیفۆرمخوازانه‌ى ژیرانه‌ ده‌بێت  بۆ ڕێگه‌گرتن له‌ دیارده‌ نامۆ و قێزه‌ونه‌كانى ته‌كه‌تولى ناڕه‌وا و گه‌نده‌ڵى كوشنده‌ كه‌ بونه‌ته‌  دوو هه‌ڕه‌شه‌ و مه‌ترسى گه‌وره‌ و ڕاسته‌قینه‌ بۆسه‌ر یه‌ك و یه‌كگرتوویى و یه‌كێتى ڕیزه‌كانى یه‌كێتى نیشتیمانى كوردوستان و كۆمه‌ڵگه‌ى كورده‌واریش.چاره‌سه‌رى ئه‌و كێشانه‌ش به‌دڵنیاى له‌ڕێگه‌ى گفتوگۆو حیوارى دروستكه‌ر و شارستانیانه‌ و سه‌رده‌میانه‌ و گیانى هه‌ڤاڵانه‌وه‌ ده‌بێت دوور له‌ توندو تیژى و ده‌مارگیرى و به‌كارهێنانى زمانى زبر و ڕه‌ق و توند, له‌پێناو تێپه‌ڕاندنى ئه‌م قۆناغه‌ ناسك و زۆر هه‌ستیار و گرنگه‌ى كه‌ كوردوستان و عێراقیشى پیادا گوزه‌ر ده‌كات كه‌ قۆناغێكى راگوزه‌ره‌و هه‌ر هه‌ڵه‌ و خراپ مامه‌ڵكردن و باش ڕه‌نێونه‌هێنانى به‌زیانى گه‌وره‌تر  ده‌شكێته‌وه‌ .بۆیه‌ش پێویسته‌ له‌سه‌ر هه‌موو هه‌ڤاڵانى یه‌كێتى هه‌ر له‌ به‌ڕێز سكرتێرى گشتیه‌وه‌ تا هه‌ڤاڵانى مه‌كته‌بى سیاسى و سه‌ركردایه‌تى و هه‌موو بنكه‌ى ڕێكخستنه‌كان و هێزى پێشمه‌رگه‌ له‌ حیزب و حكومه‌تدا كه‌ سوود و قازانجى كوردو كوردایه‌تى بكه‌نه‌ دروشم و ئامانج و بیكه‌نه‌ به‌رژه‌وه‌ندى باڵا بۆ هه‌موان و بیخه‌نه‌ سه‌روو به‌رژه‌وه‌ندییه‌ تایبه‌تیه‌كانیان و ده‌سكه‌وت و پله‌و پایه‌ و به‌رژه‌وه‌ندیه‌ مادیه‌كانیان نه‌خه‌نه‌ سه‌روو به‌رژه‌وه‌ندیه‌كانى نه‌ته‌وه‌و گه‌ل و ووڵات و مه‌سه‌له‌ گه‌وره‌كه‌ى كوردو كوردایه‌تیه‌وه‌ و ژیانى ئاینده‌ى خۆیان و نه‌وه‌كانیان  نه‌گۆڕنه‌وه‌ به‌ ژیانێكى كاتى ڕاگوزه‌رى ئه‌م قۆناغه‌.

چونكه‌ دواكه‌وتن له‌كاروانى خه‌بات و پێشكه‌وتنه‌كان و گه‌شه‌كردنه‌كانى بوارى ئابورى ده‌بێته‌ مایه‌ى كڵۆڵبون و هه‌ژاركه‌وتن و له‌ده‌ستدانى هه‌موو ده‌سكه‌وته‌كان كه‌له‌دونیاى ئه‌مڕۆدا ئابورى و بازرگانى و بازاڕ و دراو ئاینده‌ى ده‌سه‌ڵات و كۆمه‌ڵگاكان دیارى ده‌كه‌ن.جابه‌ڕێوه‌بردن و ئیداره‌دان و ڕابه‌رایه‌تیكردن و جڵه‌وگرتنى ئه‌م ململانێ و كێشمه‌كێش و گرفت و هاوكێشه‌ ئاڵۆزانه‌ى ناوخۆ و ناوچه‌كه‌ و دونیا ده‌بێت له‌لایه‌ن ڕێكخراوێك و سه‌ركردایه‌تیه‌كى زۆر ژیر و حه‌كیم و عه‌قڵ كراوه‌ و بیر تیژ و تێگه‌یشتوو و به‌ئه‌زمون بكرێت  كه‌ خاوه‌ن به‌رنامه‌ى نوێخوازى و پێشكه‌وتنخوازى بێت بۆ هه‌موو بواره‌كانى ژیانى كۆمه‌ڵگا.نه‌ك كه‌سان و ڕێكخراوى كۆنه‌پارێز و دواكه‌وتوو عه‌قڵ دۆگماو چه‌قبه‌ستووى وا كه‌ ته‌نها ده‌ست و دان بگرێت به‌وه‌ى كه‌ به‌ده‌ستهاتوه‌ و هه‌یه‌ و نه‌یه‌وێت له‌گه‌ڵ گۆڕانكارى و پێشكه‌وتنه‌كانى سه‌رده‌مدا ڕێبكات.به‌م شێوه‌یه‌ ئه‌ركه‌كان سه‌خت و گرانن و هه‌ربۆیه‌ش ده‌بێت سه‌ركردایه‌تى و ڕابه‌رایه‌تیه‌كه‌ش به‌ده‌ست كه‌سانى لێهاتوو لێوه‌شاوه‌ و خاوه‌ن تواناوه‌ بێت و له‌ئاست ئه‌و قورسایى و سه‌ختیانه‌دا بێت. هه‌ربۆیه‌ له‌دونیاى سه‌رده‌مدا جێگه‌ى كه‌س و لایه‌ن و پارت و كۆمه‌ڵگاى سست و خاو ته‌مه‌ڵ و ته‌وه‌زه‌ل نابێته‌وه‌.

· به‌هیواى ئه‌وه‌ى كه‌ یه‌كێتى نیشتیمانى كوردوستان و كۆمه‌ڵگاى كورده‌وارى بتوانن له‌ ئاینده‌دا هه‌موو خه‌ون و ئاواته‌كانیان بهێننه‌ دى له‌ چێكردنى ده‌سه‌ڵاتێكى سه‌ربه‌خۆ و دیموكراسى و فیدڕاڵ و خاوه‌ن به‌رنامه‌یه‌كى خۆشگوزه‌ران بۆ هه‌موو تاكێكى  كوردو ئیدى ڕۆژگاره‌ ته‌نگانه‌ و ناخۆش و پڕ مه‌ینه‌تیه‌كان بۆ هه‌تاهه‌تایه‌ نه‌گه‌ڕێنه‌وه‌ و ببنه‌ مێژویه‌كى ڕه‌ش و تاڵ  له‌یاده‌وه‌ریه‌كاندا بمێننه‌وه‌ ته‌نها بۆ په‌ند وه‌رگرتن لێیان و بۆئه‌وه‌ى زیاتر و توندتر ده‌ست و دان بگرین به‌ ئه‌ڵقه‌ى یه‌كێتى و پێشكه‌وتن و خۆشگوزه‌رانى كۆمه‌ڵگاى كورده‌واریه‌وه‌. ئاشكراشه‌ ئه‌و خه‌ون و ئاواتانه‌ به‌وه‌ دێنه‌ دى كه‌ دیموكراسى و ئازادیه‌كان ببنه‌ به‌شێكى دانه‌بڕاو و ڕۆچوو به‌قوڵایى فكر و هه‌ڵسوكه‌وت و گوتارى ڕۆژانه‌ى ده‌سه‌ڵات و كۆمه‌ڵگا و تاك به‌تاكى هاوڵاتیانى كوردستان به‌شێوه‌یه‌كى  ڕاست و دروست دوور له‌ ڕیایى و نمایشكارى له‌به‌رده‌م دونیاى ده‌ره‌وه‌دا و به‌ پیاده‌كردنێكى ڕاسته‌قینه‌ى ئازادى و یه‌كسانى و پێكه‌وه‌ كاركردن و چه‌سپاندنى دادوه‌رى كۆمه‌ڵایه‌تى له‌نێوان هه‌موو نه‌ته‌وه‌ و تیره‌ و دین و مه‌زهه‌به‌كان و سه‌رجه‌م تاكه‌كاندا به‌هه‌ردوو ڕه‌گه‌زى نێر و مێوه‌ به‌بێ جیاوازى.خوازیارم ئه‌و ڕۆژه‌ زۆر نزیك بێت (( الیس الصبح بقریب )). 

28.په‌یڕه‌وى ناوخۆو به‌رنامه‌ى یه‌كێتى نیشتیمانى كوردوستان/ په‌سه‌ندكراوى یه‌كه‌مین كۆنگره‌ى گشتى ساڵى 1992

                     نوسه‌ر له‌چه‌ند دێڕێكدا
         ===========================
                      نه‌وزاد عوسمان عبدالرحمن 

                     ناسراو به‌ ( نه‌وزادى موهه‌ندیس )

· له‌دایك بووى ساڵى 1970 له‌گوندى كه‌ڵه‌كنى سه‌ر به‌ناحیه‌ى سه‌رچنار له‌ سلێمانى 

· قۆناغه‌كانى خوێندنى سه‌ره‌تایى له‌گوندى كه‌ڵه‌كن و ناوه‌ندى و دواناوه‌ندى له‌شارى سلێمانى و زانكۆى له‌شارى به‌غداد ته‌واوكردوه‌
· ده‌رچووى كۆلێژى ئه‌ندازیارى كیمیاوی / پسپۆڕله‌ نه‌وت و پتڕۆكیمیاویاتدا له‌زانكۆى ته‌كنه‌لۆژى له‌به‌غداد ساڵى 1990-1991

· ئه‌ندامى یه‌كێتى ئه‌ندازیارانى كوردستانه‌ به‌پله‌ى ڕاوێژكار

· ئه‌ندامى سه‌ندیكاى ڕۆژنامه‌نوسانى كوردوستانه‌ به‌پله‌ى به‌شدار

· سه‌رنوسه‌رى گۆڤارى ئه‌ندازیارانه‌ له‌ساڵى 2002وه‌
· له‌ئێستادا به‌ڕێوه‌به‌رى كارگه‌ى گه‌چى هونه‌رى بازیانه‌
· پله‌ى ڕێكخراوه‌یى ئه‌ندام كۆمیته‌یه‌ له‌سنورى چالاكى مه‌ڵبه‌ندى ڕێكخستنى سلێمانى .
· له‌كتێبه‌ بڵاوكراوه‌كانى نوسه‌ر:-
1.  ڕیفۆرم له‌م قۆناغه‌ى ئێستاى كورددا بۆ ؟ ساڵى 2006

2.  كوردو ڕۆژهه‌ڵاتى ناوه‌ڕاست له‌به‌رده‌م گۆڕانكارى گه‌وره‌و كتوپڕدا. ساڵى 2006

3. كوردایه‌تى له‌نێوان دروشم و واقیعدا .ساڵى 2007

4. بیرۆدۆزه‌ى فه‌وزاى دروستكه‌ر.ساڵى 2007
· خاوه‌نى ده‌یان بابه‌تى ( سیاسى و ئابورى ئیدارى  و زانستیه‌ ) له‌ ڕۆژنامه‌و گۆڤاره‌كانى كوردوستان و سایته‌كانى ئینته‌رنێتدا . له‌ساڵى 1996وه‌.

